
San Mateo 1:1 1 San Mateo 1:20

'En ndaa-la Naina xi kjoa ts'e Cristo koni s'in Kiskii
San Mateo

Xita jchinga-la Jesucristo
(Lucas 3:23-38)

17e xojon xi oxKkit'aa 'in-la na'én-jcha kjiin-la Jesucristo, xi ya inchrobat'aa-ne tje-la
David ko ts'e Abraham.

2Je Abraham, je koma na'en-la xi Isaac ki'mi; ko jée Isaac, jé koma na'en-la xi Jacob
ki'mi; ko je Jacob, je koma na'en-la xi Judd ki'mi, ko jiia xita 'ndse. 3Jud4, je koma na'en-la
xi Fares ko Zara ki'mi. Ko je nea-la, Tamar ki'mi. Jé Fares, jé koma na'en-la xi Esrom
ki'mi; ko jé Esrom, je koma na'én-la xi Aram ki'mi; 4 ko je Aram, jé koma na'en-la xi
Aminadab ki'mi; ko jé Aminadab, jé koma na'én-la xi Naason ki'mi; ko jé Naason, je koma
na'en-la xi Salmon ki'mi; > ko jé Salmdn, jée koma na'én-la xi Booz ki'mi; ko jé nea-la Booz,
Rahab ki'mi. Ko jé Booz, je koma na'en-la xi Obed ki'mi; ko jé nea-la Obed, Rut ki'mi. Ko
jé Obed, jé koma na'én-la xi Isai ki'mi; 6 ko jé Isai, jé koma na'en-la xi David ki'mi xi xitaxa
itjon tsibijna; koa jé David, jé koma na'én-la xi Salomon ki'mi; ko jé nea-la Salomon, jé xi
koma chjoon-la Urias nga sa itjon.

7]Je Salomon, je koma na'én-la xi Roboam ki'mi; ko jé Roboam, jé koma na'én-la xi Abias
ki'mi; ko jé Abias, jé koma na'en-la xi Asa ki'mi; & ko jé Asa, jé koma na'en-la xi Josafat
ki'mi; ko je Josafat, jé koma na'én-la xi Joram ki'mi; ko jé Joram, jé koma na'en-la xi Uzias
ki'mi; 9 ko je Uzias, jé koma na'en-la xi Jotam ki'mi; ko je Jotam, jé koma na'en-la xi Acaz
ki'mi; ko je Acaz, je koma na'én-la xi Ezequias ki'mi; 10 ko jé Ezequias, jé koma na'én-la
Xi Manasés ki'mi; ko jé Manaseés, je koma na'én-la xi Amon ki'mi; ko jé Amon, jé koma
na'en-la xi Josias ki'mi; 11 ko jé Josias, jé koma na'én-la xi Jeconias ki'mi, ko jiia xita 'ndse,
k'e nga kiiko kjo'in xita Israel jan i'nde fidnda 'mi Babilonia.

12Xi koma iskan k'e nga jye kiiko kjo'in xita jan Babilonia, jé Jeconias, j¢ koma na'en-la
xi Salatiel ki'mi; ko je Salatiel, jé koma na'én-la xi Zorobabel ki'mi; 13 je Zorobabel, je
koma na'én-la xi Abiud ki'mi; ko je Abiud, je koma na'en-la xi Eliaquim ki'mi; ko je
Eliaquim, jé koma na'én-la xi Azor ki'mi; 14 ko jé Azor, je koma na'én-la xi Sadoc ki'mi; ko
jé Sadoc, jé koma na'én-la xi Aquim ki'mi; ko je Aquim, jé koma na'én-la xi Eliud ki'mj;
15ko je Eliud, je koma na'én-la xi Eleazar ki'mi; ko jé Eleazar, jé koma na'eén-la xi Matan
ki'mi; ko je Matdn, je koma na'en-la xi Jacob ki'mi; 16 ko je Jacob, jé koma na'en-la José.
Ko José, jé xi x'in-la koma Maria; ko jé Maria, nea-laa koma Jesus xi Cristo, [xita Xi X0
kisikasén-ne Naind].

17 Ngats'il xita jchinga-la Jesus, tefiijon sko ma-ne xi inchrobat'aa-ne ts'e Abraham
skanda David. Ko jfia xita jchinga-la Jesus xi inchrobat'aa-ne ts'e David skanda k'e nga
kiiko kjo'in jfia xita Israel jdni'nde fianda 'miBabilonia, tikoad tefiijon sko ma-ne. Ko ngui
tefiijon sko ma-ne skanda k'e kits'iin xi Cristo, [Xita xi X0 kisikasén-ne Naind].

Kii koma k'e nga kits'iin Jesucristo
(Lucas 2:1-7)

18 K'e nga Kits'iin Jesucristo kiis'in koma: Maria xi nea-la Jesus ko José jiia titsajna'fio-la
xikjin nga kixan. K'e nga tikj'eé bitsajnako xikjin, Maria ki'ya-la nga ki'ndi 'ya xi it'aa ts'e
nga'fnd-la Inima Tsjee-la Naind. 19 José, xi x'in-la koma, nga xita kixi-né, majin-la nga
kjosoba tsja-la jé Maria, kisikitsjeén nga ta siikijna-ne chjoon jé, ko mi ya xita kji'nchré.
20 K'e nga k'oas'in tisikitsjeén jfia kjoa koi, jngoo akjale-la Naind tsohoko inga nijiia.
Kitso-la:



San Mateo 1:21 2 San Mateo 2:13

—José, xi ya nchrobat'aa-ne tje-la David, ki tsakjoon-jéen nga bijnakoi Maria xi
chjoon-lé koma, je ki'ndi xi 'ya, nga'fié ts'e Inima Tsjeé-la Naind-né. 21S'eé jngoo-la ki'ndi
X'in, ko 'in-la Jesus k'oin. Koii k'oas'in k'oin-ne nga jé kochrjetji naxanda-la xi kjoa ts'e
jé-la.

22 Ngats'il kjoa koi, k'oad s'in tsitason koni s'in kitso Naind xi it'aa ts'e xita xi kiichja
ngajo-la Naina kjotseé nga Kitso:
23Tngoo chjoon xongo, ki'ndi k'oa ko k'oeé jngoo ki'ndi x'in
xi Emanuel k'oin 'in-la.

Je 'in xi Emanuel tso, Nainad tijnako-na tsoyaa-ne.

24K'e nga jad-la José, k'oad s'in kis'iin koni s'in kitso-la akjale-la Naind, kiskoétjo Maria
ko chixan-ko. 25 Tanga mikil tsoyijoko xikjin skanda k'e-né nga kits'iin ki'nditjon-la Maria.
Ko k'oaa s'in tsibit'aa 'in-la nga Jesus ki'mi.

2

Kiis'in koma nga ijcho katsejen-la Jesus jfia xita xi fio tjin-la kjoachjine

1Jesus Kkits'iin ya naxandd xi 'mi Belén, nangui xi chja-ne Judea, k'e nga xitaxa itjon
tijna X1 'ml Herodes ya i'nde jé. Ijcho jan Jerusalén, xi naxanda sko-la Judea, xita xi 10
tjin-la kjoachjine, xi inchroba-ne fidnda bitjokatji-ne ts'oi 2 nga kjonangui. Kitso:

—:Nénda tijna xitaxa itjon-la ts'e xita judio xi jye Kits'iin? Ki'yad jngoo-jen ni'fio
jan nanda bitjokatji-ne ts'ol xi tsakd nga jye Kkits'iin. Ko ngajen koii xa kjoi-najen nga
jchaxkdn-jen.

3K'e nga kii'nchré Herodes xi xitaxa itjon tijna, ta kitsakjon-né ko ngats'ii xita naxanda
Jerusalén. 4]é xitaxa itjon xi 'mi Herodes, kiichja-la ngats'ii xita sko-la no'mii ko xita xi
okdya kjotixoma-la Naind xi kiskii Moisés; kiskonangui-la fidnda jts'in xi Cristo, [jé Xita xi
x0 siikasén-ne Naind]. > Jfia xita koi kitso-la:

—Yad Belén, naxanda xi chja-ne Judea. K'0ad s'in tichja xojon xi kiskii jiia xita xi kiichja
ngajo-la Nainda nga kitso:
610 xi xita Belén 'mi-no, Xi nangui Judd nokjoa-no,
ngason chji-la naxanda-no koni jiia naxanda itjon-la nangui Juda,
nga yaa Kkitjojiin jngoo xitaxa itjon xi sitkinda naxanda-na Israel.

7 Je xitaxd itjon xi 'mi Herodes, kiichja'ma-la jia xita xi 16 tjin-la kjochjine nga
kiskonangui-la mé nachrjein-ne nga kijtsee ni'fio. 8 K'eé kisikasén jan Belén; kitso-la:

—Tanguio jan, koa ndaa chjinanguio xiit'aa ts'e ki'ndije. K'e nga sako-no, tiki'nchré-na
mé-ne tikoa kjian katsején-la nga skoexkoan koa jeya siikijna.

9K'e nga jye kii'nchré xita xi 16 tjin-la kjoachjine koni s'in kitsd Herodes, k'eé kii xita
koi ko je ni'fio xi kijtsee fidnda bitjokatji-ne ts'oi k'oaa s'in Kil itjon-la skanda ijcho fidnda
tijna ki'ndi jé, ko yaa tsasijna jé ni'fio. 10Jfia xita xi 'fi6 tjin-la kjoachjine k'e nga kijtsee
ni'fio jé, taxki tsjada koma-la. 11 K'e nga jahas'en ni'ya jiia xita koi, kijtsee ki'ndi ko nea-la
Maria. K'eé chincha-xkd'nchit'aa-la je ki'ndi ko kijtseéxkon; jeya Kisikijna. Ikjoan kiskix'a
kaxa-la ko kitsjaa-la ton oro, ko chrjongo-la Naina ko xKkii xi 'fi6 ndaa jne xi 'mi mirra.
12 Nga koma iskan Kkits'ii-la nijfid xita xi 'fi6 tjin-la kjoachjine nga mi ti k'oad s'in ndiya
kjoi-ne fidnda tijna Herodes. Xin ndiya kil-ne nangui-la.

K'e nga jfia xita jchinga-la Jesus kiiko jan nangui Egipto
13K'e nga jye kii-ne jia xita xi 'fio tjin-la kjoachjine, jngoo akjale-la Naina kisinijiia-la
José, kitso-la:
—Tisitjiin; chjoi jé ki'ndi ko nea-la; t'in jdn nangui Egipto; yad tijni skanda k'e 'an
koxan-lé. Nga je Herodes xi xitaxd itjon tijna, kohotsji ki'ndi je nga mején-la nga siik'en.

14K'eé tsasitjen José, k'e nga nitjen kiskoé je ki'ndi ko nea-la nga kii jdn nangui Egipto.
15Yaa tsibitsajna skanda k'e nga k'en Herodes. K'oaa s'in tsitason koni s'in kitsd Naind xi
it'aa ts'e xita xi kiichja ngajo-la Naina nga kitso: “Ya nangui Egipto kichja-la kindi-na.”

K'e nga kinik'en ndi ixti x'in

16 K'e nga Kkijtsee je Herodes nga jiia xita xi "6 tjin-la kjoachjine kiskoonachan-la, tsi
jti koma-la. Ikjoan kitsjaa okixi nga siik'en yije ndi ixti X'in Xi jo no tjin-la ko ngats'ii xi
isa ki'ndi isa kohokji jdn naxanda Belén, ko ya naxanda indii-la koni s'in jye kisijiin-la mé
nachrjein-ne nga kijtsee ni'fio jiia xita xi N6 tjin-la kjoachjine. 17K'oaa s'in tsitason 'én xi
kitso Jeremias, Xita xi kilchja ngajo-la Nain4, nga Kitso:

18 Ya i'nde Ram4 kina'ya jngoo-la xita

xi tistkajno ko 'Mo tikjindaya ko titsiné;

jé chjoon Raquel xi tikjindayakeé ndi ixti-la,

nga mikil majehikon inima-la nga jye k'en ixti-la.

19K'e nga jye k'en Herodes, xi Xitaxd itjon tijna, jngoo akjale-la Naind kisinijfid-la José
jan Egipto. Kitso-la:

20 —Tisitjiin, chjoi ki'ndi jé ko nea-la. T'in ijngo0 k'a-ne nangui Israel. Jyeé k'en jiia xita
Xi tjin-ne nga mején-la siik'en kindi jé.

21 K'eé tsasitjen José, kiiko-ne ki'ndi je ko nea-la ya nangui Israel. 22 Tanga k'e nga
Kkii'nchré José nga je tihotixoma jé xi 'mi Arquelao ya nangui Judea, nga je tijna ngajo-la
na'én-la Herodes, José kitsakjon-né; mi k'oad s'in kil. Jan kil i'nde fianda 'mi Galilea nga
k'oad s'inkis'engjmiya-lainganijiid. 23K'e ngaijchoi'nde je, yad tsibitsajna ya naxanda xi
'mi Nazaret. K'oad s'in koma mé-ne nga tsitason koni s'in kitso jia xita xi kiichja ngajo-la
Naind, nga je Jesus xita Nazaret k'oin.

3

'En xi kiichja Juan xi kis'iin bautizar xita
(Marcos 1:1-8; Lucas 3:1-9, 15-17; Juan 1:19-28)

17Jfia nachrjein koi j'ii Juan xi kis'iin bautizar xita ya i'nde it'aa xin fidnda nangui kixi
choon, nangui xi chja-ne Judea, nga kisika'bi 'én-la Nain4, 2 kitso:

—Tikajno jé-no, ki ti jé binchaatsji-no nga jyeé kjochrafiat'ad-no nachrjein nga jchaa ko
s'In otixoma jeé xi ngajmii nchroba-ne.

3Je Isaias, xXita xi kiichja ngajo-la Naind, k'oad s'in kiskii xgjon-la xi it'aa ts'e Juan nga
Kitso:

Na'ya-la jta-la jngoo xita xi 'fio chja

yai'nde it'aa Xin Ndnda nangui kixi choon, nga tso:
“Tjandaa ndiya-la Naind ya ijiin inima-no;

kixi tikijna koni jngoo ndiya fidnda kojmeeéya Na'én-na.”

4 Nikje xi tsohokja Juan, tsja-la cho camello-né; ko jngod sincho chrjoa tsibikja
ndaya-la. Koa jfia tsojmi xi kiskine, cho langosta-né ko tsjén-la cho cera xi tjin jjiin ijfia.
> Jjcho 'nchré-la xita xi inchroba-ne Jerusalén, ko nga kijnda nangui Judea ko ngats'ii
naxanda xi ya chrafiat'aa-la xajnga nanda Jordan. ¢ K'e nga jye tsafatakon jé-la jia xita,
Juan, ikjoan Kkis'iin bautizar ya xajnga nanda Jordan.

7 K'e nga Kkijtseé Juan nga kjin xita fariseo ko xita saduceo j'ii nga koma bautizar,
kitso-la:

—iJNo, k'oaa s'in ngaya-no koni tsa tje-la ye! ¢Ya xi okitso-no nga kinchat'aaxin-la je
kjo'in xi nchrobd machrafiat'aa-no? & Ndaa tjin kjoa xi t'een nga ndaa kata'ya-nd nga
jyeé kinikdjno jé-nd nga mi ti jé binchaatsji-no. ° Ki k'oaa s'in nikitsjeén ijiin inima-no
nga bixon: “Ngajen, [mikil s'e-najen kjo'in nga] yaa inchrobat'ad-najen tje-la Abraham.”
K'oaa xan-no, Nain4g, skanda jfia ndajo koma-la siikjatjiya-la nga ixti-la Abraham koma.

10Je kichaya jyeé kjijnandaa nga koteson ya; ngats'ii ya xi 'mi ndaa too oja-la, skanda
ko ima-la, jtison-né, ikjoan sinchdjiin ni'in nga kiti. 11 Xi gkixi, 'an ko6 nanda s'iin-no
bautizar, mé-ne nga sikajno0 jé-no ko mi ti jé kinchatsji-no. Tanga jé xi nchrobatjingui-na
s'lin-no bautizar ko Inima Tsjeé-la Naina koa ko ni'in. Isad tjin-la nga'niéo mi k'oaa-ne 'an.
Skanda mikii tji'nde-na nga 'an kjikoaa xojté-la. 12Jyeé kjinaya tsja jé pala nga siitsjee
tjé-la trigo. Kinchaxko trigo ya iya ni'nga; ko je tjé paja kinchajiin ni'in fidnda nga mikil
bits'o nita mé nachrjein-ne.

K'oad s'in koma nga koma bautizar Jests
(Marcos 1:9-11; Lucas 3:21-22)
13Jesus j'ii-ne Galilea ya xajnga nandd Jorddn nga mején-la nga je Juan s'iin bautizar
Jesus. 14 Tanga je Juan k'e nga sa itjon mikii kokjeiin-la, kitso-la Jesus:
—'Adn xi mochjeén-na nga jii s'een-na bautizar, tanga ngaji, ta saa 'an f'iichon-na.
15K'eé kitso Jesus:
—Tjii-1é kjondaa, t'een-na bautizar mé-ne nga k'oas'in sikitasoan kjotixoma-la Naina.
K'eé kokjeiin-la Juan. 16 K'e nga jye koma bautizar Jesus, k'e nga jye itjojiin-ne nanda,
ikjoan Kkitax'a-la ngajmii, ko jé Jesus Kkijtseé Inima Tsjeé-la Naind xi inchrobajen-ne
ngajmii, koni kji nise paloma kji; yad kiskaason-la Jesus. 17 K'eé kina'ya jngoo-la 'én xi
ngajmii inchroba-ne xi Kkitso:
—Jeéjee xi ki'ndi-na xan-la xi 'fi6 matsjake; tsja tjin-la takoan it'aa ts'e.

4
K'e ngaje xita neii kiskoot'aa Jesus
(Marcos 1:12-13; Lucas 4:1-13)

1]é Inima Tsjee-la Naind kiiko Jesus jngood i'nde it'aa Xin nga je xita neii skét'aa nga
mejen-la nga katatsji jé.

2 Ichan nachrjein ko ichdn nitjen tsibijnachjan Jesus ko k'e nga koma iskan jye
kjohojo-la. 3Je xita neil xi ma-la konachan ijcho kasit'aa chrafia-la fidnda tijna Jesus,
kitso-la:

—Tsa kixii kjoa nga ngaji xi Ki'ndi-la Naina 'mi-lé, tjii-la okixi jfia ndajo koi nga
inchrajin katama.

4Tanga Jesus kitso-la:

—Tjit'aa Xojon-la Naind, nga tso: “Mitsa ta koi tsojmi xi ma chine kitsakon-ne Xita,
tikoad kitsakon-ne nga yije 'én xi chja Naina.”

5Je xita neii kiiko Jesus ya Naxanda-la Naina xi x0 kitjaajiin-ne [fidnda 'mi Jerusalén];
kisikijnasOn ingo itjon fidnda isa 'nga kji. 6 Kitso-la:

—Tsa kixii kjoa nga ji xi Ki'ndi-la Naina 'mi-lé, tikatjengui yijo-1&, nga k'oad s'in tjit'aa
Xojon-la Naina nga tso:

Naina koii xa-la akjale-la it'aa tsiji,
nga ko tsja tsoba'no-le,
mé-ne nga nijngoo ndajo satingui-ne ndsokoil.

7Jesus kitso-la:

—Tikoaa tjit'ad Xojon-la Naing, nga tso: “Ki k'oad s'in chit'ii Na'én-na xi Naina.”

8 Tingod K'a je xita neii kiiko Jests ison nindoo xi 6 'nga kji, koa tsaké yije-la ngats'ii
naxanda xi tjin isd'nde ko kjoajeya-la jiia naxanda. 2 Kitso-la:

—Nga jii tsjaa yije-1é naxanda koi, tsa kosixkd'nchit'ad-nda ko jeya sikijna-na.

10K'eé Kkitso Jesus:

—Tixin Xita neii, tisit'aaxin-na. Nga k'oaa s'in tjit'aa Xojon-la Naina nga tso: “Jeya tikijni
Na'eén-na xi Naina 'mi-la; ta je tajngoo tikitason-la.”

1T K'eé kil jé xita neii, tsasit'aaxin-la Jesus. Ikjoanijcho akjale-la Naind xi kisis'in-la Jesus.

Kii koma nga kii sixdjiin-la xita Galilea Jesus
(Marcos 1:14-15; Lucas 4:14-15)

12 K'e nga kii'nchré Jesus nga jé Juan xi kis'iin bautizar xita ndaya tijna'ya, kii ijngo0
k'a-ne ya i'nde-la fidnda 'mi Galilea. 13 Tanga mi ya tsibijna fidnda 'mi Nazaret; jan kii
kijna fidnda 'mi Capernaum, jngo0 naxanda xi kijnandil nddachikon ya i'nde xi chja-ne
Zabuldn ko Neftali. 14 K'oad s'in koma mé-ne nga tsitason-ne 'én xi kiskii Isafas xita xi
kiichja ngajo-la Naina nga Kitso:
157Je nangui xi ts'e Zabul6n ko jé nangui xi ts'e Neftali,
ya ndiya xi fi indii ndachikon,
jan xijngoaa xajnga nanda Jordan ya nangui Galilea,
fdnda tjin Xi mitsa xita judio.
16Jfia xita naxanda koi xi tjijiio kjohitsjeén-la,
kijtsee jngoo ni'in xi N0 tse Kji,
koa jfia xita xi ya tjimaya ndiya-la kjoabiyaa,
kjohiseén Kkjohitsjeen-la.

17K'eé tsibits'ia Jesus nga kiichjaya 'én ndaa-la Naind. Kitso:

—Tikajno jé-no, Ki ti jé binchaatsji-no nga jyeé Kjochrafiat'ad-no nachrjein nga jchaa
kos'in otixoma jé xi ngajmii nchroba-ne.

Kii kis'iin Jests nga fiijon xita Kiichja-la xi ma-la sik'en tin
(Marcos 1:16-20; Lucas 5:1-11)

18 K'e nga tifa Jesus ya indii nddchikon ts'e Galilea, kijtseé jo xita xi 'ndse ma, jngoo xi
'mi Simon ko tijé-ne xi 'mi Pedro, ko Xi 1jngo0, jé xi 'mi Andrés. Jiia Xita koi xi sik'en tin.
K'e nga nchisikatjen-jiin-nda na'ya-la, 19 Jesus kitso-la:

—Nchrohotjingui-ng, 'adn tsjaa-no xa nga kixkoya Xita xi 'an kjit'aa-na koni s'in
maxKkoya tin.

20Tfia xita koi nitodn kisikdjna na'ya-la nga kiitjingui-la Jesus.

217sa Xijngoaa isa Jesus Kkijtseé ngui jo xita xi tikoa 'ndse ma-ne; jngoo xi 'mi Jacobo,
ko xi 1jngo0, Juan 'mi; ixti-la Zebedeo. Yaa titsaya chitso ko na'én-la. Nchibindaaya jfia
na'ya-la. Jesus kiichja-la nga jiia kojmeiiko. 22 Xita koi nito6n kisikdjna chitso-la ko
na'en-la nga kiitjingui-la Jesus.

Kii kis'iin Jesus nga kjin xita tsakoya-la
(Lucas 6:17-19)
23]esus tsajmee kdhokji nangui Galilea, tsakdya 'én-la Naind ya ni'ya ingo sinagoga nga

Ijngd ijngd naxanda. Kiichjaya 'én ndaa-la Naina koni s'in otixoma Nain4; tikoa kisindaa-ne
ngats'i ch'in xi tjl’n la xita nga xKi xi jan ijojno ijot'aa yijo-la. 24 Kina'ya-la Jesus kohokii
ya inde fdnda 'mi Siria, koa j'iiko-la xita xk'én xi k]1n skaya ch'in tjin-la, ]na xi 1jojno
ijot'ad yijo-la ko Xxita xi ch'in neii tijiin inima-la, ko tjin xi ch'in biyaaxin tjin-la, ko Xita
xi mi ki ndaa ma sihiniyd yijo-la. Jesus kisindaa-ne ngats'ii xita koi. 25 Kjin xita xi ya
i'nde-la Galilea Kkiitjingui-la, ko jfia Xita naxandd xi te ma-ne (xi 'mi Decdpolis), ko jfiia
Xita naxanda Jerusalén ko naxanda xi i'nga xi ya chja-ne nangui Judea, ko xi chja-ne
Xijngoaa xajnga nanda Jordan.

)

Kii kitso Jests nga kiichjaya ya is0'nga nindoo
1Jesus, k'e nga kijtsee ngats'ii xita xi kjin ma-ne, kiimijin-jno ya isd'nga nindoo koa yaa
tsibijna. Jfia Xita xi kota'yat'aa-la ijcho kinchat'aa-la. 2 Jesus k'eé tsakdya-la kitso-la:

Kjondaa xi sako-la jiia xita k'e nga mé kjoa titsgjiin
(Lucas 6:20-23)

3 —M¢é ta ndaa-la jiia xita xi machiya-la nga mochjeén-la kjondaa-la Nain4; xita koi,
jyeé ts'e ngats'ii kjondaa xi tjin ya fidnda tihotixoma jé Xi ngajmii nchroba-ne.

4’Mé ta ndaa-la jia xita xi kjinddya; Nain4 siijetakOn-né.

5’Mé ta ndaa-la jiia xita xi indaajiin tjin inima-la; jiia tjoé-la nangui xi Naind jye k'oas'in
kitso nga jiia tsja kjotjo-la.

6’Mé ta ndaa-la jiia xita xi 'fié mején-la nga kitason xi kjoa kixi xi Naind sijé; Naina
kosiko nga kitason kjoa koi.

7’Mé ta ndaa-la jiia xita xi mahimakee xita xi kj'eii; Naind kohimakeé ngajo-ne jia xita
koi.

8’Mé ta ndaa-la jia xita xi tsjee tjin inima-la; jiia xita koi, jiia-né xi skoexkon Naina.

9°'Mé ta ndaa-la jfia xita xi sikijna'nchdn kjoa; Naina ki'ndi-laa kitso-la.

10'Mé ta ndaa-la jiia xita xi kjo'in tjin-la nga fitjingui kondra-la xita, koi kjoa-la nga
ndaa sikitason xi kjoakixi. Xita koi, jyeé ts'e ngats'ii kjondaa xi tjin ya fidnda tihotixoma je
xi ngajmii nchroba-ne.

11°'Mé ta ndaa-no k'e nga jiia xita ch'o kitso-no nga kotit'aa-no ko k'e nga ch'o siiko-no,
ko k'e nga 'én ndiso tsjat'in-no xi kjoa ts'an. 12 Tsja t'eé-1a inima-no, koa tsja t'é-1a takon.
Jio, tseé kjondaa tjoé-no jdn ngajmii. Mitsa ta jiio Xi otiniko-no. K'oaa tis'in kiniko jiia
xita xi kiichja ngajo-la Naind xi chinchima itjon-no.

Kiis'in kochjeén naxa ko ni'tn xi tjin iso'nde
(Marcos 9:50; Lucas 14:34-35)
13°J1i0, k'oad s'in ngaya-no koni tsa naxa xi mochjeén-la xita isd'nde. Tanga tsa je naxa
mi ti kil siijnchra-ne tsojmi, ¢ko tis'in kochjeén-ne? Mi ti mé chji-la; xixteen-ne ko yaa
kinchane xita.
14'Tf0, k'oad s'in ngaya-no koni tsa ni'in xi mochjeén-la xita isd'nde. Tsa jngod naxanda
Xi is0'nga nindoo kijna, mikii koma kijna'ma. 15 K'e nga jngoo0 ni'in sit'a'l, mitsa ya
sijnangui kaxa. Yaa sijna fidnda 'nga choon, mé-ne nga kohiseen yije-la xita xi titsajnaya
ni'ya. 16 Koni ni'in xi sthiseén-la xita, k'oad s'in ndaa tijcha yijo-no nguixkon xita xi kj'eii,
mé-ne jia xita koi, jeya silkijna Na'én-no xi Naina xi tijna ngajmii k'e nga skoe-no nga
ndaa titsa'ne.

Kiis'in tsakoya Jesus it'aa ts'e Kjotixoma-la Naina xi kiskii Moisés

17°T110, ki k'oad s'in nikitsjeen: mitsa koi x4 j'i-na 'an nga kochrjekanguia je kjotixoma-la
Naina xi kiskil Moisés ko je xi tsakdya xita xi kilchja ngajo-la Naina. Ta saa j'i sijngo0-na
'én Xi tjit'ad kjotixoma. 18 Qkixii xi xan-no, koni tjin nachrjein kijna-isa is0'nde ko ngajmii,
nimé xi tjaxin-la jé Kjotixoma, nijngoo punto ko nijngoo letra tjaxin-la, skanda koni nga
kojngoo yije kjoa xi tjit'ad kjotixoma. 19]e xita xi mikii sikitason koni s'in tichja kjotixoma,
nas'in 6 chiba tichja, ko k'oad s'in okdya-la xita, k'oad tis'in 'fié chiba jcha-la ya ijiin
naxanda xi jé otixoma-la xi ngajmii nchrobd-ne. Ko jé xita xi sikitason kjotixoma-la
Naina ko k'oas'in okoya-la xita xi kj'eii, je xita je, jé xi N6 'nga Kkijna ya ijiin naxanda
Xi jé otixoma-la xi ngajmii nchrobd-ne. 20 Qkixii xi xan-no, tsa mikii isa ndaa sikitason
kjoakixi koni jiia xita fariseo ko xita xi okdya kjotixoma-la Naina xi kiskii Moisés, mikil
Kkitjas'en-jilo0 fianda tihotixoma jé xi ngajmii nchroba-ne.

Kiis'in tjin it'aa ts'e kjogjti
(Lucas 12:57-59)
21°Tho jye kina'ya koni s'in ki'mi-la jiia xita jchinga-no: “Ki xita nik'eén; nita ya-ne xi
xita siik'en, kjo'in s'e-la.” 22Tanga 'an k'oad xan-no, tsa jngoo xita xi kojtikee 'ndse, s'eé-la
kjo'in. Je xi ch'o kitso-la 'ndse, xitaxa tsja-la kjo'in. Ko je xi 'ndse Kkitso-la: “Ngaji nimé
chji-1é”, ok'in-la nga jan kjoi ijiin ni'in ts'e inde Kkjo'in.

23 'Tsa k'e nga kikoii tsojmi kjotjo-le nga Naina k'oi-la ya i'nde tsjee-la, koa ya
koiitsjeén-1é nga jé 'ndsi tjin-la kondra tsiji, 24 tikitsajnei tsojmi kjotjo-lé ya i'nde tsjee,
ikjoan tikitsi'ba-la 'ndsi koa k'eé koma sikitsajnei tsojmi-1é.

25 'Tsa tjin xita xi kohongui-lé nga kjiko-le ni'ya osen, k'e nga tjaaya ndiyd, nitodn
jchibandaa-no, mé-ne nga mi ya kjiko-lé nguixkon xitaxa, ko jé xitaxa miya tsja-la kinda
jiia policia nga mi ndaya kjiko-lé. 26 Qkixii xi xan-le, mi ti kil koma Kkitjoo-ne ndaya
skanda k'e nga kichjitji yijo-1é nga yije xi siijé-lé xitaxa.

Kiis'in tjin ts'e kjoa chijngui

27°T10, jye kina'ya koni s'in ki'mi-no kjotseé: “Ki kjoa chijngui né.” 28 Tanga 'an k'oaa
Xan-no, nita ya-ne xi kotsején-jno jngoo chjoon nga fahajiin-la, jye kjoa chijngui tis'in
koni titso inima-la.

29°Tsa jiia xkoon kixi 6tsji jé-no, tinachrjee; Kjiin tikatsjoo. Isad ndad-ne tsa chija jngoo
xkoon mik'oad-ne tsa ya kixojiin yije yijo-no ya ijiin ni'in ya i'nde kjo'in. 30 Tsa jiia ndseii
Kixi Gtsji jé-no, tichatjon; kjiin tikatsjoo. Isad ndaa-ne tsa chija jngoo ndseii mi k'oad-ne
tsa jan Kjoi yijo-no jjiin ni'in ya i'nde kjo'in.

Kiis'in tjin kjotixoma it'aa ts'e xita xi tsjeiin xikjin
(Mateo 19:9; Marcos 10:11-12; Lucas 16:18)

31'K'oad tis'in kis'engjmi kjotseé, nita ya xita-ne xi mején-la tsjin chjodn-la, itjon
tjdmii'nga X0jon Xi tsjeiin-ne xikjin Xita. 32 Tanga 'an k'oada xan-no: tsa jngoo xita x'in xi
tsjin chjoon-la, tsa mitsa kjoa chijngui tis'in jé chjodn, jé xX'in-la tibit'in-la nga kjoa chijngui
katas'in chjoon. Jé chjoon, k'e nga Kixan 1jngo0 k'a-ne, jé x'in xi kixan-ko, tikoaa jye kjoa
chijngui tis'in.

Kiis'in tjinit'aa ts'e 'én xi nokjod nga Naind tibee

33°'Tikoad jye kina'ya koni s'in ki'mi-la jiia xita jchinga-na: “K'e nga bixdn: tibeé Nain4,
ki chonachan-jén, tikitason 'én-no.” 34 Tanga 'an k'oad xan-no: K'e nga 'bio0 'én-no, jngoo
k'ad ki ya xi nikijna itjon. Ki k'oas'in bixon: “Tibeeé ngajmii” Nga jé ngajmii, jé ixile
Kjotixoma-la Naind. 35 Tikoad ki bixdn-jén: “Tibee is0'nde”, nga jé nangui, yad nchason
ndsoko Nainda. Tikoad ki bixdn-jén: “Tibeeé naxandd Jerusalén”, nga jé naxanda je, ts'eé
Xitaxa ftjon xi Naind. 36 Tikoa4 Ki skoo nikijna itjon k'e nga mé 'én xi 'biod. Nga mikil
koma-no nga sijma o sichroba jngoo tsja skoo. 37 Ta k'oad s'in tindkjoaa “jon”, o Xi “majin”.
Jfia 'én xi kjisOn, yad nchrobd-ne it'aa ts'e xita neil.

Kiis'in tikoo jfia xita xi ch'o stko-no
(Lucas 6:29-30)

38 Jye kina'ya koni s'in ki'mi-no kjotseé: “Tsa ya xi kochrje jngod xkoiin, tinachrjee
ngajo-ne ts'e. Ko tsa ya xi skoetoon-1é nga skondjen jngoo ni'fioi, chjindjen ngajo-ne ts'e.”
39 Tanga 'an, k'oad xan-no: Tikjeiin-la xita ts'en. Tsa jngoo xita xi siijts'iin-t'aa kjiodon
kixi, tikoaa tjii-la xi ngoba nga kat'eé-la. 40 Tsa jngoo xita kohongui-nd nga mején-la skoé
nachro-no, tikoa tjii-la nachrokison-no nga katakjoé. 41 Tsa jngoo xita xi kjo'fi6 s'in-no
nga siikajen jngoo hora-no ch'd-la nga onguiko-1a, jo hora isa kjiin tanguikoe-la. 42 Tsa ya
Xita xi sijé-no tsojmi, tjii-1a; ko tsa jngoo Xita xi mején-la skifiat'ad-no tsojmi, ki 'mi-la:
mikii koma.

Ko s'in sikoo jfia xita xi majtikeé-no
(Lucas 6:27-28, 32-36)

43 'Tikoaa jye kina'ya koni ki'mi-no kjotseé: “Titsjacha xita xinguigo ko tijticha
kondra-no.” 44 Tanga 'an k'oaad xan-no: Titsjacha jfia xi kondra-no, tichikon-t'ioon jfia
siko-no. 45 Tsa k'oas'in s'eén, ki'ndi-la Naind xi tijna ngajmii koma; Naina sihiseén-la
ndoba-la ts'oi xita xi ndaa ko xi mi ki ndaa; tikoad Naina sik'a-la jtsi jfia xita kixi ko xi

mitsa xita kixi. 46 Jfi0, tsa ta jiia matsjacha xita xi matsjakee-no, ni mé kjondaa xi s'e-no;
nga k'oaa tis'in jiia xita xi sikichjitji tsojmi ts'e Roma. 47 Tsa ta jiia xXita xinguigo xi ndse
chiba sixat'aa, ¢a k'oad ma-no nga 'fio ndaa titsa'ne?; nga tikoaa jiia xita xi mikil beéxkon
Nain4, k'oad tis'in. 48 Jfi0, ngui kjoakixii t'een, koni je Na'én-nd xi tijna ngajmii nga ngui
kjoakixii s'in.

6
Kiis'in t'een k'e nga k'oi-la kjondaa xita

I’K'e nga ndaa tjin kjoa xi 'ne, tikindako-no yijo-no; ki ta k'eé k'oa 'né k'e nga nguixkon
Xita, tsa ta je xi mejen-no nga skoe-no xita xi kj'eii. Tsa k'oas'in s'een, Na'én-na xi tijna
ngajmii mikii siichikon-t'in-no. 2K'e nga jngoo kjondaa k'oji-la xita ima, ki kii béngjmi-la
ngats'il xita xi kj'eii, koni s'in Xita Xi j0 isén tjin-la ya ni'ya ingo sinagoga ko ya ndiya nga
tsja kjotjo-la tsojmi xita; ta jé xi mejen-la nga skoe yije xita. Tanga okixii Xi xan-no, jiia
xitaxik'oas'ins'in, jyeé tjin-la chji-la [nga nguixkon xita. Mi ti mé siichikon-t'in-ne Naina.]
3K'e nga tsa tsojmi k'oi kjotjo-la xita ima, mochjeén-né nga mi ya xita xi skoe; ni jé skoe
xi 'fi6 amigo chiba. 4 Tja'ma-la jé kjondaa-no; k'e nga je Na'én-na skoe jé xi kjoa'ma, jé
tsja-no chji-no.

Kiis'in t'een k'e nga bitsi'ba-ld Naind
(Lucas 11:2-4)

5’K'enga bitsi'ba, ki k'oaa 'ne koni s'in xita xijo isén tjin-la. Jiia xita koi, k'e nga bitsi'ba-la
Nain4, tsjakeé-né nga bincha kixi ya ni'ya ingo sinagoga ko ya chrjangui-la nditsin fidnda
kjin xita kotsején-la nga Naina bitsi'ba-la. Xi okixi k'oaad xan-no, jiia xita koi, jyeé tjin-la
chji-la [nga nguixkon xita. Mi ti mé siichikon-t'in-ne Naind.] ¢ Tanga k'e nga mején-1é nga
kitsi'ba-la Na'én-n4, titjas'iin ni'ya-le, tichjol xotjoa-la ni'ya-le, ikjoan tijé-la kjondaa-la
Na'én-na xi ya tajngoo tijna'mako-1é. Je Na'én-na tsja-1é chji-lé nga jé tibee xi kjoa'ma.

7’K'e nga bitsi'ba, ki taxki kjin 'én nokjoa, koni s'in xita xi mikii beéxkon Naina. K'oaa
s'In sikitsjeen nga Kkjin 'én kichja-la Nain4, isad ndaa kji'nchré-la. 8 Ki k'oad 'ne koni s'in
jiia xita koi; jé Na'én-na jye tijiin-la mé xi mochjeén-no k'e nga tikj'eé nijét'aa-1a. °K'e nga
bitsi'ba, kiis'in tindkjoaa:

Na'en-najen xi tijni ngajmii,

katayaxkon-la kjoajeya-le nga tsjee tijni.

10 Katjanchroba kjotixoma-1é,

k'oas'in katama i it'aa nangui koni s'in mejen-le nga koma,

koni s'in ma jan ngajmil.

11 Tjii-ndjen i'ndei jé nifip Xi mochjeén-najen nga nachrjein inchijon.

12 Tijchaat'aa-ndjen jé-najen koni s'in nijchaat'aa-lajen jiia xita xi ch'o siko-najen.
13Ki kii bii'ndi ya xi mejen-la nga kot'aa-najen nga kinchatsji jé-jen.
Tikinda-najen xi it'aa ts'e xita neii.

Nga tsijii kjotixoma, tsijii nga'fid ko tsijii kjoajeya nita kjé-ne. K'oas'in katama.

14 "Tsa jio sijchaat'aa-la jé-la xita xi Kkj'eil, tikoad je Na'en-nd xi tijna ngajmii
siljchaat'aa-no jé-no. 15 Tanga tsa jiido mikii sijchaat'aa-1a jé-la xita, tikoaa Na'én-na mikii
siljchaat'ada-no jé-no.

Kiis'in t'een k'e nga bitsajnachjan

16 'K'e nga bitsajnachjan, ki k'oad 'né koni s'in jiia xita xi jo isén tjin-la nga sikjatjiya
isén-la, mé-ne nga skoe-ne xita nga ba tjin-la nga titsajnachjan. Xi gkixi, k'oaa xan-no,
jiia xita koi, jyeé kitjoé-la chji-la [nga nguixkon xita. Mi ti mé siichikon-t'in-ne Naind.]
17Tanga jiio, k'e nga bitsajnachjan, ki k'oad 'ne. Ta saa tanijno0 isén-no ko tasi'a tsjaskoo,
18 mé-ne nga mikii skoe-no xita tsa titsajnachjan, ko je Na'én-nd xi tijna'mako-no, ta jé xi
tibeé. Je siichikon-t'in-no.

Kjoa nchind xi tjin jan ngajmil
(Lucas 12:33-34)
19°T110, ki tsojmi kjin binchatjo 1is0'nde; bits'on-né ko makixo-né ko jiia xita sichijé. 20Ta
sad jan ngajmil tinchatjo tsojmi. Jan ngajmii mikii bits'on ko mikil makixo tsojmi; tikoaa
tsjin xita chijé. 21 Ya fidnda kinchatjo tsojmi-no, tikoaa yaa siikitsjeen inima-no.

KO0s'tn mochjeén xkoadn
(Lucas 11:34-36)
22°Tfid xkoadn, jé ma ni'in xi sihiseén-la yijo-nd. Koii kjoa-la k'e nga ndaa tsején-na,
iseen choon yije-la yijo-n4; 23 tanga tsa mikil ndaa tsején-la xkoiin, tikoad kéhokji yijo-le,
ta jiio choon-la. Nga tjijiio-la kjohitsjeen-le tikoad nguli ta jiido choon-la yijo-le.

Ya xi koma nei-la xita xi 'N6 matsjakee ton
(Lucas 16:13)

24’Nijngoo xita xi j0 koma nei-la nga siixa-la. Tsa jo koma nei-la, jngoo kojtikee koa
jngoo kotsjakee; jngoo ndaa kjit'aa-la koa ch'o siiko Xiijngo0. J1i0, tsa kjoa nchina siis'in-1a,
mikil kos'in-la kjoa ts'e Naina.

KO0s'in stkinda Naind jfia xi ixti-la ma
(Lucas 12:22-31)

25’K'oad xan-no, ki makajno-no mé tsojmi xi chjinee, xi s'ioo, nga sijchd yijo-no, ko
mé nikje xi chikja. ¢A mi 'ya-jen K'e nga titsajnakoaan i is0'nde tjin-isa kjoa Xi isa 10
chji-la mi k'oa-ne koni tsojmi xi ma chine? Tikoaa yijo-n4, tjin-isa kjoa xi isa 'fi6 chji-la
mi k'oa-ne koni jé nikje xi chikja. 26 Chitsejen-1a nise xi tjima ijiin isén; mi jnoo 'beé; mi
nijin majché la koa mi ninga tjin-la fidnda binchaxkd nijin-la;  tanga jé Na'én-na xi tijna
nga]mu tsja-la tsojmi xi kine; koa jii0, isad chji-no mi k'oa-ne jfia nise. 27 Jiio, nas'in tako
N6 sikajnoo, ni itsé koma sikatone-la nachr]em no koni s'in tjindaa-la Naina.

28’; Mé-ne nikdjno-no xi it'aa ts'e nikje xi chikja? Chitsején-la naxo lirio xi majcha ijiin
ijiid; mikil sixa ko mikii ma-la fafia nikje. 29 Tanga 'an, k'oad xan-no, ndaa tsa je Salomoén
Xi Xitaxa itjon tsibijna nga N6 xita jeya, mi k'oaa kjoan nikje xi tsohokja koni kjoan jiia
naxo nga ndaa kjoan. 30 Naind, k'oad s'in ndaa kjoan s'in xka ijfid, xi jngod nachrjein
titsajnakon ko xi ma nchijon kotsjoojiln ni'in. Jfio xi xita 'mi-no Xi mikii ndaa mokjeiin-no,
{a mitsa isa niton tsjd-no Naind nikje xi mochjeén-nd nga chikjd? 31 Ki makdjno-no,
ki bixon-jen: “;Mé xi chjineé?, ko ¢mé xi s'ioad? ko ¢mé nikje xi chikja?” 32 Nga yije
tsojmi koi, k'oaa tjin xi Otsji jfia xita xi mikil mokjeiin-la it'aa ts'e Naina. Tanga jio
tijnad-no Na'én xi tijna ngajmii xi jyeé tijiin-la nga mochjeén-no ngats'ii tsojmi koi. 33{tjon
tinchatsjioo kjoa ts'e Naina koni s'in otixoma ko kjoakixi-la; ngats'il tsojmi xi mochjeén-no
ta tjoéson-no. 34 Ki makajno-no mé kjoa xi s'e nchijon-1&; nga nchijon-1¢, s'eé-no kjoa xi
kokajno-no; ta koii kjoa tikajno xi tjin nachrjein indei.

7

Mi kii koma jiid sikindad jé-la xita xinguiad
(Lucas 6:37-38,41-42)
1’Ki kjo'in 'bii-la xita xinguioo kjoa ts'e jé-la mé-ne nga mi kjo'in tjoé-no kjoa ts'e
jé-no. 2 Koni s'in k'oi-la kjo'in xita xi kj'eii, k'oad tis'in tjoé ngajo-no kjo'in. Jé chiba
xi sichibaya-la xinguioo, tije kochiba ngajo-no. 3 [(Mé-ne jé-la xinguii nikinda-ne koa
tsiji mikil nikindii?] ¢Mé-ne chitsején-la jé tjé xi kjinangui xkon xinguii, ko jé ya chiso
xi kjinangui xkoiin mikii chitsején-la? 4 Tsa ya chiso kjinangui xkoiin, ¢a koma Kk'oin-la
xita xinguii: “Tjii'nde-nd nga kochrjekanguia tjé xi kjinangui xkoiin”? > Ngaji xi j0 ma
isén-l1¢, itjon tinachrjekangui chiso xi kjinangui xkoiin mé-ne nga ndaa kotsején-le, ikjoan
tinachrjekangui tjé xi kjinangui xkon xinguii.

6'Tsojmi tsjeé xi ts'e Naind, ki nafia 'bii-la mé-ne nga mi ya siikafat'aa-lé ko ya skine-lé.
Koa je ndaton chji xi nikjiin, ki chinga nikatjen-la mé-ne nga mi ndsoko kinchane-ne.

KO0 s'in sijé-la Naind k'e nga mé xi mejen-na
(Lucas 11:9-13; 6:31)
7°Tijé mé xi mején-no, jé Naind tsja-no; tinchdatsjiod Naind, sako-no; tinokjoat'aa-la
Naina mé xi mején-no mé-ne skix'a'nde-no koni jngoo xotjoa. 8 Ngats'ii Xita xi sijé, tjoé-la,
jé Xi Otsji, sako-la ko jé xi chjat'aa-la Naing, tax'a'nde-la koni jngoo xotjoa.
9°Tfi0 xi xita jchinga 'mi-no, tsa inchrajin siijé-no ixti-no, ¢andajod k'oi-1a? Majin. 10Koa
tsa tin siijé-no, ¢a yeé k'oi-la? Majin. 11 Jfid nas'in xita xi ch'o 'ne, ma-no 'bii-la ixti-no
tsojmi xi ndaa kjoan. Je Na'én-no xi tijna ngajmii, isaa niton siis'in-no nga tsja-no tsojmi
xi ndaa kjoan tsa jio sijét'aa-la.
12°Nita mé kjondaa xi mején-no nga siiko-no xita, k'oaa tis'in tiko ngajo-no. K'oaa s'in
tichja kjotixoma-la Naina xi kiskii Moisés ko xojon-la xita xi kiichja ngajo-la Naina.
Ko kji xotjoa xi Kitjds'eén
(Lucas 13:24)
13 "Titjas'ioOn jé xotjoa xi nchréya kji. Je xotjoa ko je ndiya xi 'fié tiya, ndiya-la
kjo'in-né. Kjin xita xi ya fahas'en. 14 Ko jé xotjoa ko ndiya xi 'nchréya choon, ndiya-la
kjoabinachon-né, ko chiba xita matsji-la.

KO0 s'in jchaxkoadn xita it'aa ts'e xa xi s'in.
(Lucas 6:43-44)
15°'Ndaa tikindaa yijo-no it'aa ts'e xita ndiso xi tso nga 'én-la Naina sika'bi. K'e nga

f'iikon-no jiia xita koi, ima kjoad s'in koni orre tanga inima-la, tsején ts'eén 'ya. 16 Jiio
jchaxkoon xita koi it'aa ts'e xa xi s'in. K'oaad ngaya-la koni jngoo ya xi ndaa too oja-la.
Je tod uva, mitsa je majcha-la ya na'ya. Tikoaa jé too iko, mitsa je majcha-la ya na'ya.
17 Ngats'il ya xi ndaa kjoan, ndaa too oja-la. Tanga jé ya xi mikil ndaa kjoan, mikii ndaa
tod xi oja-la. 18 Jngoo ya xi ndaa Kkji, mitsa ch'o kjoan too xi oja-la. Koa jeé ya xi ch'o Kji,
mikil oja-la too xi ndaa kjoan. 19 Nga yije ya xi mikil oja-la too xi ndaa, satéson-la ikjoan
sinchdjiin ni'in nga Kiti. 20 K'oad s'in jchaxkoon xita koi it'aa ts'e xa xi s'in.

Yd xita xi kjoahas'en-jiin fidnda nga Naind tihotixoma
(Lucas 13:25-27)
21'Mitsa ta ngats'ii xXita xi tsdo-na: “Na'én, Na'en”, kjoas'en-jiin je kjotixoma-la ngajmii.
Ta jia xita xi kjoas'en-jiin xi sikitason koni s'in mején-la Na'eén-na xi tijna ngajmii. 22K'e
nga kijcho nachrjein, kjin xita kitso-na: “Na'en, Na'en, ngajen kinokjoaya-ndjen 'én-le xi
it'aatsiji. Nga koo 'in-lé kinachrjekajiin-ndjen inima ch'o-1a neii xi mikii ndaa; tikoaa kjin
kjoxkon ki'né-jen xi ndaa tjin” 23 K'eé k'oa xan-la: “Mikii bexkon-no. Tinchat'aaxin-nd
jito xi ch'o ki'ne.”
Meé xi ngaya-la jiia xita xi sikitason 'én-la Jests ko xi mikil stkitason.
(Lucas 6:47-49; Marcos 1:22)
24°Te xi 'nchré koa sikitason 'én-na koni xan-la, k'oaa s'in ngaya-la koni jngoo xita xi
tjin-la kjohitsjeén; yad bindadson ni'ya-la fidnda naxi choon. 25'Ba jtsi; 'ba tjoxkon; f'il
xajnga nanda xifahaneé ni'ya; ni mé xi ma-la nga ndaa tjindaa jé ni'ya, yaa kijnason idnda
naxi choon. 26 Tanga nita ya-ne xi 'nchré 'én-na ko mikii sikitason, k'oaa ngaya-la koni
jngoo xita xi tsjin-la kjohitsjeén; yad bindaason ni'ya fidnda jncha tsomi. 27 'Ba jtsi; 'ba
tjoxkon; f'ii xajngd nandd yad bixofia ni'ya jé; mi ta k'oad kji kjoa xi ma Kk'e nga bixofia.
28 K'e nga jye Kkiichja Jesus, ngats'il xita xi titsajna, ta k'oad koma-la koni tso 'én xi
tsakoya. 29 K'oad s'In tsakdya koni jngoo xita xi 'fi0 tjin-la kjotixoma, mitsa k'oas'in tsakdya
koni xita xi okdya kjotixoma-la Naind xi kiskii Moisés.

8

Kii koma nga kjondaa jngoo-ne xita xi tibindojno chrjoa yijo-la
(Marcos 1:40-45; Lucas 5:12-16)
1 K'e nga itjojen-ne Jesus ya is0'nga nindoo, kjin xita j'iitjingui-la. 2 Jngood xita xi
tibindojno chrjoa yijo-la ijchokon koa tsasixkd'nchit'aa-la, kitso-la:
—Na'en, tsa mején-le, titsjeé-na ch'in xi tjin-na.
3Jesus, k'eé tsijmeé tsja nga tsohot'aa-la yijo-la xita je, kitso-la:
—Mején-na, katandaad-ne yijo-l1é.
K'e nga okitso Jesus, nitodn kjondaa-ne. 4K'eé kitso-la Jesus:
—Tind'yi, ki ya xita xi béngjmi-la. T'in fidnda tijna no'mili, takd-la yijo-l1é nga jyeé
kjondaa-ne; koa jch'ii kjotjo-le, tsojmi xi sijé kjotixoma-la Naina xi kiskil Moisés, mé-ne
nga katee-ne jiia xita nga jyeé kjondaa-ne ch'in-lé.

Kii koma nga kjondaa-ne chi'nda-la xi xita sko-la soldado
(Lucas 7:1-10)

5K'e nga jahas'en Jesus ya naxandd Capernaum, jngoo xita sko-la soldado ts'e Roma
ijchokon, kisijé-la kjondaa. ¢ Kitso-la:

—Na'én, xita chi'nda-na kijna-né jan ni'ya-na. Tsi 'fio xk'én koa tifa kjo'in nga mikil ma
sthiniya yijo-la.

7Jesus kitso-la:

—Koma Kjisindaa-na.

8]e xita sko-la soldado Kitso:

—Na'én, mikil ok'in-na nga ngaji k'oin sobi ni'ya-na, ta saa tjii okixi nga katandaa-ne,
koa kondaa-ne chi'nda-na. 9 'An, tijiin-na nga tjin-lé kjotixoma. Tikoad 'an, tjin-na xita
itjon Xi otixoma-na, tikoaa tjin-na soldado xi 'an otiixoma-la, k'e nga xan jngoo-la: “T'in”,
fi-né; xan-la xiijngo0: “Nchroboi”, nchroba-né; koa k'e nga xan-la jé xi chi'nda-na: “K'oa
t'iin”, sikitason-na.

10K'e nga kii'nchré Jesus jiia 'én koi, ta kjoxkon-la. Kitso-la jiia xita xi tjingui-la:

—Qkixii xi xan-no, ya Israel ni saa jngoo xita sako-na xi k'oas'in ndaa mokjeiin-la koni
jé xita je. 11 K'oad xan-no, Kjin xita kjoii-ne nga fiijon chrjangui-la is0'nde xi kokjen-ko
Abraham ko Isaac ko Jacob ya ngajmii fidnda tihotixoma Naind. 12 Tanga jfia xita xi tjin-ne
nga ya kitsajna fidnda kotixoma Naind, Kitjokajiln-né; jan kjoi nditsin fidnda jiid choon, ko
yaa skindaya koa siljts'iin ni'fio.

13K'eé kitso-la Jesus je xita sko-la soldado:

—T'in-ne ni'ya-le; koni s'in nga ndaa mokjeiin-le, k'oad s'in koma.

Je chi'nda-la tik'eé kjondaa-ne.

Kii kis'iin Jesus nga kisindad-ne nachiya-la Pedro
(Marcos 1:29-31; Lucas 4:38-39)
14 Jesus kil ni'ya-la Pedro koa kijtseé nachiya-la nga kijna xk'én; ch'in tijnga tjin-la.
15Jesus tsohot'aa-la tsja je chjoon, nitodn kjondaa-ne ch'in tijnga-la, tsasitjen-ne jé chjoon,
ikjoan Kkisis'in-la Jesus.

Kii kis'iin Jestus k'e nga kjin xita xk'én j'iiko-la
(Marcos 1:32-34; Lucas 4:40-41)

16 K'e nga jye kojno, kjin xita xk'én j'iiko-la Jesus xi inima ch'o-la neii tjin-la. Jesus
ta jngoo okixi kitsjaa nga tsatixoma-la mé-ne nga itjokajiin-ne inima-la jiia xita ngats'ii
inima ch'o-la neii, koa kjondaa yije-ne xita xk'én. 17 Kjoa koi koni s'in koma, koii tsitason
koni Kkitso Isaias Xita xi Kiichja ngajo-la Naind Kk'e nga Kitso: “Jé jaaxin ch'in-na ko jé
kisikjeiin kjo'in nga kjondaa-ne fianda Kitsi'on yijo-nd.”

MEé xi sijé Jesus it'aa ts'e xita xi mejen-la fitjiingui-la
(Lucas 9:57-62)

18 K'e nga kijtsee Jesus nga Kkjin ma-ne xita xi kitseendii-la, kitsjaa-la okixi xita xi
kota'yat'aa-la nga kil jan xijngoaa ndachikon. 19 K'eé j'ii jngoo xita xi okdya kjotixoma-la
Nainad xi kiskii Moisés, ijchokon Jesus, kitso-la:

—Maestro, Kjitjingui-lé nita fidnda nga K'oin.

207esus kitso-la:

—Jfia ninda tjin-la nguijo fidnda oyijo, koa jia nise tjin-la tjé, tanga 'an xi Ki'ndi-la Xita
xXan-la yijo-na, tsjin-na i'nde fidnda sikjaya.

217jngo0 Xita xi kota'yat'aa-la kitso-la:

—Na'én, tjii'nde-nda nga itjon kjidn kihijfiad na'én-na.

22Jesus kitso-la:

—IJi, nchrobatjingui-na, jiida mik'en katihijiin mik'en-la.

Kii kis'iin Jesus nga kisikijnajy0 tjoxkon ya ijiin nddchikon
(Marcos 4:35-41; Lucas 8:22-25)

23 Jahas'en Jesus je chitso; kjihijtako jfia xita xi kota'yat'aa-la. 24 Ta nitodn tsatsején
jngoo tjoxkon ko jtsi ya ijiin ndachikon, ko jé ndachikon taxki koma-né, mején bijtsa'ma jé
chitso. Tanga jeé Jesus kjinafé-né. 25 Jfia xita xi kota'yat'aa-la k'eé kiikon nga kisikjad-la
Jesus, kitso-la:

—Na'en, tikinda-najen. Jye titsabixonguinda.

26 Kiichja Jesus Kkitso:

—:Mé-ne tsakjoon-no? 'No6 chiba mokjeiin-no xi it'aa ts'an.

K'eé tsasitjen Jesus, tsohotiko tjoxkdn ko ndachikon koa nitoon Kisijyo-ne tjo koa
kjondaaya-ne. 27 Koa jfia xita xi kota'yat'aa-la ta kjoxkon-la, kitso:

—Ya xita-ne je skanda jé tjo ko ndachikon sikitason-la.

Kii kis'iin Jests nga tsachrjekajiin inima ch'o-la neii xi tjin-la xita Gadara
(Marcos 5:1-20; Lucas 8:26-39)

28 K'e nga ijcho Jesus jan xijngoaa ndachikon ya nangui Gadara, jo xita ijcho kin-
chat'aa-la xi ya itjo-ne ya fidnda sihijiin mik'en. Inima ch'o-la neii tjin-la. 'N6 jchén ts'en,
kjadn-ko-ne tsa ya xi ya kjoahaya ndiya. 29 'N6 Kiichja nga Kitso:

—¢iMé xi mején-le ko ngajen, ji xi Ki'ndi-la Naina 'mi-le? ¢A Kkoif xa kof'i-ne nga
jchatoon-najen k'e nga tikj'ee bijch6 nachrjein-la kjo'in?

30 Ya chrafiat'aa-la kjin jchan chinga nchikjen-jno, 31 koa jfia inima ch'o-la neii
tsibitsi'ba-1a Jesus, kitso-la:

—Tsa kinachrjekajiin-ndjen, tjii'nde-ndjen nga kitjas'en-jiin-jen yijo-la chinga koi.

32Jesus kitso-la:

—Ndaa tjin, tanguio.

Ikjoan itjojiin yijo-la jfia xita koi, k'eé jahas'en-jiin yijo-la jiia chinga, koa ngats'ii
chinga tsatikjdjen-jno ya naxi skanda ijiin ndachikon ko yaa K'en.

33Jfa xita xi ko'nda chinga tsanga; k'e nga ijcho ijiin naxanda, tsibénojmi yije kjoa xi
koma ko kjoa xi komat'in jiia xita xi inima ch'o-la neii tijiin inima-la. 34K'eé ijcho ngats'ii
Xita naxanda fianda tijna Jesus; k'e nga kijtseéxkon tsibitsi'ba-la nga xin nangui katji.

9
Kii kis'iin Jesus nga kisindad jngoo-ne xita xi mi ki ma sthiniyd yijo-la
(Marcos 2:1-12; Lucas 5:17-26)
1 K'e nga jahas'en Jesus jé chitso, jahatot'ad xijngoad nddchikon koa ijcho-ne
naxanda-la. 2 Ya ijchoko jngood-la xita xi mikii ma sihiniyd yijo-la; kjinason-la nachan-ya.
K'e nga kijtsee Jesus nga jiia xita koi mokjeiin-la it'aa ts'e, kitso-la jé xita xk'én:

—Jindina'en, tjii-la nga'fio yijo-le; jé-1e jye kichaat'aa-le.

3Jfa xita xi okdya kjotixoma-la Naind xi kiskii Moisés, tjin i'nga xi kitso kjohitsjeén-la:
“Xita jé, Naina chjajno-la.” 4Jesus nitoon kijtseeya-la koni s'in nchisikitsjeen, kitso-la:

—Mé-ne kotso-ne kjohitsjeén-la inima-no nga ch'o tso-ne? 5 ;Mé xi isa chiba 'in tjin,
tsa xan-la je xita xi xk'én: “Jé-le jye kichaat'aa-1€”, ko tsa xan-la: “Tisitjiin koa titjei”?
6 Koko0-no nga 'an xi Ki'ndi-la Xita xan-la yijo-na, tji'nde-na nga sijchaat'aa-la jé-la xita i
is0'nde.

K'eé kitso-la jé xita xk'én:

—Tisitjiin, chjoi nachan-le, t'in-ne ni'ya-lé.

7K'eé tsasitjen je xita xKk'én, kii-ne ni'ya-la. 8 K'e nga kijtsee jiia xita nga tsasitjen-ne je
xita xk'én, ta k'oad koma-la; k'eé jeya Kkisikijna Naind nga k'oas'in tse nga'iid tsja-la xita
is0'nde.

Meé kjoa xi koma k'e nga jeé Jesus Kiichja-la Mateo
(Marcos 2:13-17; Lucas 5:27-32)

9 Jesus kii-ne i'nde jé. K'e nga tifi, kijtsee jngoo xita xi 'mi Mateo xi tijnat'ad imixa ya
Nanda sikichjitji tsojmi, ton xi fi Roma; kitso-la:

—Nchrobatjingui-na.

K'eé tsasitjen Mateo, kiitjingui-la Jesus.

10K'e nga tijnat'aa imixa Jesus nga tikjen ya ni'ya-la Mateo, kjin xita j'ii xi tikoa tsojmi
sikichjitji ko xita xi jé tjin-la. Tikoa tsibitsajnat'aa imixa, tsakjen-ko Jesus ko jiia xita xi
kota'yat'aa-la. 11 Tanga jiia xita fariseo, k'e nga kijtsee xita koi, kiskonangui-la xita xi
kota'yat'aa-la Jesus, kitso-la:

—¢Mé-ne k'oas'in-ne maestro-no nga xita xi sikichjitji tsojmi ko xita jé kjén-ko-ne?

12 Kii'nchré Jesus, k'eé kitso-la:

—Jfa xita xi mi ch'in tjin-la, mi chjinexkii mochjeén-la, jia-né xita xi xk'én xi
mochjeén-la chjinexkii. 13 Tangui6 chita'ya isa k6 tsoya-ne Xojon-la Naind xi tso: “’An
mejen-na nga katas'e-no kjohimatakon; ki ta tsjaa cho nik'eén kjotjo xi 'an 'bii-na.” Mitsa
koi x4 j'i-na 'an nga j'ikjaajfiaa xita kixi, jiia-né xita xi tjin-la jé nga katasikajno jé-la nga
mi ti jé kohotsji-ne.

KO kitso Jesus k'e nga kitjonangui-la mé-ne mi bitsgjinachjan-ne xita-la
(Marcos 2:18-22; Lucas 5:33-39)
14]Je Juan xi kis'iin bautizar xita, jiia xita xi kota'yat'aa-la j'iikon Jesus fidnda tijna koa
kiskoOnangui-la, kitso:
—Ngajen ko xita fariseo kjit'aa nachrjein bitsajnachjan-jen. ¢ Mé-ne jiia xita tsiji mikil
bitsajnachjan-ne?
15Jesus kitso-la:
—¢A baa bitsgjna xita k'e nga s'ei tjin k'e nga titsajna osen xi kobixan? Tanga kijcho
nachrjein k'e nga tjaxin-la x'in xi kobixan, k'e-né nga kitsajnachjan xita.
16°'Tngoo nikje ibaa mikii ma sijto-ne ko nikje xitse; nga jé nikje xitse, kjeén-y6-né koa
kotejnda-né je nikje ibaa. Isa tse koma fidnda kixajnda kji. 17 Tikoad mikii ma sinchd xdn
ixil je chrjoa jchinga, jé xan ixil kotijnda-né je chrjoa jchinga koa Xixteén jé xan. Tikoaa
chija je chrjoa. Je xan ixil, chrjoa xitseé sincha. K'oaa s'in ndaa sinchd ingajo.

Tsoti-la Jairo ko chjoon xi kitsoba nikje-la Jests
(Marcos 5:21-43; Lucas 8:40-56)
18 Tik'eé-ne nga tichja Jesus, ijcho jngoo xita sko-la jiia xita judio, tsasixkd'nchit'aa-la,
kitso-la:
—Ndi tsoti-na, sa ko jye k'en; tanga tsa ji k'oin ko tsa kjot'aa-la ndseii, kijnakon ijngo0
k'a-ne.

19 Tsasitjen Jesus, kiiko jé xita sko-la ko jiia xita xi kota'yat'aa-la. 20K'e nga nchifi, jngoo
chjoon ijchotjingui-la; chjodn jé, jyeé ko tejo nd xk'én nga tixixteén-la jni. Kii kasit'aa
chrafia-la Jesus ya ijton its'in nga kitsoba'fid itjon nikje-la. 21 K'oad s'in tihoko inima-la:
“Tsa ta jé sikoaa nikje-la, kondad-na.” 22 Jeé Jesus kisikdfaya, kijtseé chjoodn jé, kitso-la:

—Ndi nea, tjii-la nga'fo yijo-le. Kobmandaa-ne koii-né nga mokjeiin-lé it'aa ts'an.

Tije-ne hora kjondaa-ne chjoon je.

23 K'e nga ijcho Jesus ya ni'ya-la je xita sko-la xita judio, kijtseé musica xi nchisikjane
nga jye kihijiin mik'en koa kijtsee nga fijen fikja xita nga 'fi¢ nchikjindaya. 24 Kitso-la:

—Titjoo ni'ya; jé tsoti mitsa kobiyaa, ta kjinafé-né.

Jiia xita, ta tsijnokee-né k'e nga okitso Jesus. 25 Tanga Jesus tsachrje ni'ya ngats'ii xita
xi titsajna; k'eé jahas'en ni'ya, kiskoé tsja je tsoti, koa je tsoti tsasitjen. 26 Nga kijnda i'nde
j&, tsabison 'én it'aa ts'e kjoa xi koma.

KO0 s'tn komat'in xita xi jo ma-ne xi mikil tsején-la

27K'e ngaitjo-ne Jesusi'nde je,jo xita xi mikii tsejen-la kiitjingui-la; 'fi6 Kiichja, kitso-la:

—iJchahimatakon-najen, ngaji xi ya nchrobat'aa-ne tje-la xitaxa itjon David [nga ji tijna
ngajo-la]!

28 K'e nga jahas'en ni'ya Jesus, jfia xita xi mikil tsejen-la ijchokon. Jesus, kiskonangui-la,
kitso-la:

—¢A mokjeiin-no nga koma-na sindaa-no?

K'eé kitso jiia xita xi mikii tsejen-la:

—Jon, Na'én. Komaa-le.

29Jesus k'eé Kkisiko jiia xkon, kitso-la:

—J10, koni s'in mokjeiin-no, k'oas'in katandaa-no.

30 Jfia xita xi mikil tsején-la, kitdx'a-ne xkon koa kjondaa-ne. Jesus 'fi6 tsibine-la nga
kitso-la:

—Ndaa t'een kinda nga mi ya xita xi skoe kjoa koi.

31 Tanga jia xita koi, k'e nga itjo-ne ni'ya, tik'eé tsibits'ia nga tsibénojmi nga kijnda
inde jé, kos'in kis'iin Jesus.

KO0 s'in koma nga kjondaa-ne jngoo xita xi mikit ma chja

32K'e nga jye nchifi-ne jiia xita xi mikil tsején-la, j'iiko jngoo-la Jesus xita xi mikil ma
chja nga inima ch'o-la neii tijiin inima-la. 33 Jesus k'e nga jye tsachrjekajiin inima ch'o-la
neii xi tfjiln inima-la jé xita xi mikil ma chja, tik'eé koma kiichja-ne. Ngats'ii Xita xi ya
titsajna ta kjoxkon-la. Kitso:

—Kj'ee kil 'yad kjoa xi k'oas'in ma ii'nde Israel.

34Tanga jiia xita fariseo kitso:

—Je soba xita sko-la xita neii tsja-la nga'fio nga ma-la ochrjekajiin inima ch'o-la neii xi
tjin-la xita.

KO kitso Jesus k'e nga kjohimakee xita xi kjin ma-ne

35Jesus tsajmeejiin idnda naxanda ii ko naxanda jtoba nga tsakdya 'én-la Naind ya ni'ya
ingo sinagoga ts'e naxandd koi. Kiichjaya 'én ndaa-la Naind koni s'in otixoma Naing; tikoa
kisindad-ne ngats'ii ch'in xi tjin-la xita nga xKki Xi jan ijojno ij0t'aa yijo-la. 36 K'e nga kijtsee
Jesus nga kjin ma xita, kjohimakee nga 'fié makajno-la ko mi ya xi osiko nga jye titsjohoya
k'oad ngaya-la koni orre xi tsjin-la paxto xi ko'nda. 37 K'eé kitso-la xita xi kota'yat'aa-la:

—Xi okixi, "0 tse xa tjin xiit'aa ts'e 'En-la Naind koni s'inmak'e nga Kjin tsojmi majcha
tanga jiia xita chi'nda xi sixd, chiba ma-ne; 38 titsi'ba-1a jé Nei-la x4, katasikasén-isa xita
chi'nda xi koiixko tsojmi koi.

KO0 'mi 'in-la xita-la Jesus xi tejo ma-ne
(Marcos 3:13-19; Lucas 6:12-16)

1 Nga koma iskan Jesus Kkiichja-la xita-la xi tejo ma-ne xi kota'yat'aa-la, kitsjaa-la
kjotixoma nga koma kochrjekajiin inima ch'o-la neii xi tjin-la Xita koa koma-la siindaa-né
nita mé ch'in-ne nga ijojno ijot'aa yijo-la xita.

2Jha 'In-la xita xi tejo jadjiin Jesus nga tsibixdya-la: je tijna itjon, Simon xi tikoa Pedro
ki'mi, ko Andrés xi 'ndse ma Pedro; Jacobo ko 'ndse Juan xi ixti-la Zebedeo; 3 Felipe,
Bartolomé, Tomas, ko Mateo je xi kisikichjitji tsojmi ts'e Roma; Jacobo, ti-la Alfeo; Lebeo
xi tikoa Tadeo ki'mi; 4 Simon, xXita xi ya fit'aa-la Xita cananista; ko Judas Iscariote jé xi
kisingatsja kondra-la Jesus.

KO0s'in tsatixoma-la Jesus xita-la xi tejo ma-ne xi kisikasén nga kisika'bi 'én-la Naind
(Marcos 6:7-13; Lucas 9:1-6)

5 Jesus kisikasén nga tejo xita xi kota'yat'aa-la nga kisika'bi 'én-la Naina koa kitsjaa-la
kjotixoma, Kkitso-la:

—Mikil onguid ya i'nde-la jia xi mitsa Xita judio; tikoa mikil bitjaas'en-jfio0 ya
naxandd-la xita Samaria. 6 Yaa tanguichon jiia xita naxandd Israel koni orre xi kichija.
7K'e nga onguio tinokjoaya koa tixon: “Jye Kjochrafiat'ad-no nachrjein nga jchaa ko s'in
otixoma je xi ngajmii nchrobd-ne.” 8 Tindaa-no xita xi xk'én; titsjee xi tibindojno chrjoa
yijo-la; tikjadya-la xi jye k'en; nachrjekajfio0 inima ch'o-la neii xi tijiin inima-la xita. Ta
kjotjo kitjoé-no nga'fio koi, tikoaa ta kjotjo tjil ngajo-la jiia xita.

9’Nimé ton ch'aa. 10Ki na'ya ch'aa xi it'aa ts'e ndiya. Mikii tsa jo nachro ch'aa. Tikoaa
mikil xoxté tsjayaa. Tikoaa kiya garrote ch'aa. Nga je xita xi sixd, mochjeén-né nga k'oi-la
tsojmi xi skine.

11°K'e nga kijchoo naxanda ii, o xi naxanda jtoba tinchdtsjiod jngoo ni'ya xi ndaa xita
nei-la, yaa titsajnakgo skanda k'e nga ongui-no. 12 K'e nga kitjds'een ni'ya, tiixat'aa
jiia xita nei-la ni'ya. 13 Tsa jiia xita nei-la ni'ya skoétjo-no, tichikon-t'iodon nga s'e-la
kjoa'nchdn, tanga tsa mikil skoétjo-no, ta saa jio s'e-no kjoanchan nga siichikon-t'in-no
Naind. 14 Tsa mikil skoétjo-no, ko tsa majin-la kji'nchré 'én-no, titjoo ni'ya je, o naxanda
j&, koa titsajnee chijo-la ndsokoo. 15 Qkixii xi xan-no, naxanda je, isad tse kjo'in s'e-la je
nachrjein k'e nga sindaajiin-la xita, mi k'oaa-ne koni jia xita ts'e naxanda Sodoma ko
Gomorra.

Kjo'in xi tjin k'e nga 'én-la Naind béngjmia

16"Tind'ya, 'an, k'oad s'in sikasén-no koni tsa orre ya ijiin-la cho tsején. Jfio, titsajnandaa
nita mé kjoa-ne koni tsa ye xi 'ié marfia tikoa indaakjoa katama koni tsa nise paloma.
17Ndaa tikindaa yijo-no. Jiia xita koi, jan skinit'ad-no nguixkon xitaxa koa skaan-koo-no
ya ni'ya ingo sinagoga. 18 Skanda jan kjiko-no nguixkon xitaxa gobernador ko xitaxa
itjon, ta koii kjoa-la it'aa ts'an. K'oaa s'in koma kindkjoa-la 'én xi ts'an jha xitaxa ko jia
Xi mitsa xita judio. 19 K'e nga skinit'aa-no fidnda titsajna xitaxa, ki makajno-no kds'in
kindkjoaa, 0 kés'in kixén. Nga tik'eé-ne, Naina tsja-no 'én xi kindkjoaa. 20 Nga mitsa jiio xi
kinokjoaa; jé Inima Tsjeé-la Naina tsja-no kjohitsjeén nga ma kindkjoajiln-la jiia xita.

21'Tjjé-ne 'ndse siingatsja 'ndse xita nga siik'en. Jé na'én-la siingatsja ki'ndi-la nga siik'en
xita. Jfia ixti-la siingatsja na'én-la nga kiya. 22 Ngats'il xita is0'nde kojtikee-no xi kjoa
ts'an; tanga jeé xita xi kixi kijna skanda kjoehet'aa-ne, jé-né xi kitjokajiin kjo'in. 23 K'e
nga kjitjingui kondra-no Xita xi jngo0 naxanda, tiyd, Xin naxanda tanguid. OKkixii xi
xXan-no, 'an xi Ki'ndi-la Xita xan-la yijo-na, isad itjon kjoiaa nga tikj'eé onguio yije kohokji
naxanda Israel.

24’Jngoo xita xi kota'ya mitsa isa tijna itjon koni maestro-la; tikoad jngoo xita xi chi'nda
tijna mitsa isa tijna itjon-la nei-la. 25Je xita xi kota'ya kojngod ikon tsa k'oas'in kijcho koni

jé maestro-la ko je xi chi'nda tijna tsa ta k'oas'in kijna koni jé nei-la. Jé xi na'en tijna, Xita
neii tso-la; jiia xi ixti-la, isad tsato ch'o kitso-la.

Ya xita xi kiskon-la
(Lucas 12:2-9)

26 °Ki xita tsakjoon-la. Nga ni mé tjin xi tijtsa'ma xi mikil kotsején; ngats'ii xi tji'ma,
jchaa-la. 27]eé kjoa xi k'oa xan-no k'e nga jiio choon, k'oad tixén k'e nga nachrjein; koa je
xi kjoa'ma xan-no, jiio tindkjoaya kéhokji isd'nga ni'ya. 28 Ki tsakjoon-l1a jé xi ma-la sik'en
yijo-nd, tanga inima-na mikil koma-la siik'en. Jé xi tiskon-1a xi ma-la sik'en yijo-na ko
inima-na nga kinjjiin-na ni'in ts'e kjo'in.

29 ’Maa satijna jO ndi nise nas'in ta jngod ma ton-nd. Tanga nijngoo nise kiya tsa
mikil tsja'nde Naind. 30 Jfio, skanda tsjaskoo tixkeya yije-la Naind. 31 Koii kjoa-la, ki
tsakjoon-jén. Isad tse chji-nd mik'oad-ne nas'in kjin ma ndi nise.

JAa xita xi tso nga 'an fit'aa-na
(Lucas 12:8-9)
32’Nita ya-ne xi tsja 'én nga nguixkon Xita nga 'an fit'aa-na, 'an k'oad ti Xan nga
nguixkon Na'en-na xi tijna ngajmil nga xita ts'an-nd. 33 Tanga jé xi kjdjna'mat'in-na
nga nguixkon xita, 'an k'oaa tis'in kdjna'mat'ian it'aa ts'e nga nguixkon Na'én-na xi tijna
ngajmii.

Kii koma nga kogjoya xita xi kjoa ts'e Cristo
(Lucas 12:51-53; 14:26-27)
34°Ki k'oad s'in nikitsjeén nga kjoa'nchdn j'iikoaa is0'nde. Mi kjoa'nchan j'iikoaa, ta
saa kjoajchdn j'iikoaa. 35 Koii x4 j'i-na nga jia xita, tije-ne na'en-la koma-ne kondra-la;
jé tsoti-la, tijé koma-ne kondra-la nea-la; ko je kja'nda-la, tijé nachiya-la koma-ne
kondra-la. 36 Nga jngoo ijngo0 Xita, tijiia-ne xita ni'ya-la koma kondra-la.
37°Te xiisa tjokee na'en-la ko nea-la ko 'an mikil matsjakee-na, mikii ok'in-la nga xita-na
xan-la; ko je xi isa tjokee ti-la, o jé tsoti-la, ko 'an mikil matsjakee-na, mikii ok'in-la nga
Xita-na xan-la. 38Je xi kjo'in tsakjén-la nga majin-la ojen kro-la nga 'an kjinchroba
tjingui-na mikii ok'in-la nga xita ts'an xan-la. 39 Je xita xi ndaa Otsji kos'in ma siikinda
yijo-la nga mi mé kjo'in sako-la, ta saa siichija-né ko kjo'in kijnajiin; tanga je xi tijnandaa
nga tsja yijo-la nga kiya xi kjoa ts'an, sako-la kjoabinachon nga it'aa ts'an ndaa kijna.
Kjondaa xi tjin-la xita xi skoétjo xikjin
(Marcos 9:41)
40°Je xita xi skoétjo-no, 'an kjoétjo-na; ko je xi skoétjo-na, jé kjoétjo xi kisikasén-na. 41Je
xita xi kjoétjo jngoo xita xi chja ngajo-la Nain4, koii kjoa-la nga 'én-la Naina chja, k'oaa
tis'in kochikon-t'in koni jé xita xi chja ngajo-la Naina. Ko je xita xi skoétjo jngoo Xita
kixi, koii kjoa-la nga ndaa s'in, tikoaa ta ngason kochikon-t'in koni je xita kixi. 42 Nita
ya-ne Xi tsja jngoo chitsin-la nanda 'nchan jngoo ndi xita ima-na koii kjoa-la nga 'an
kota'yat'ad-na, gkixi-né kochikon-t'in-né.

11
1 K'e nga jye Kkitsjaa-la okixi kds'in siixa xita-la xi tejo0 ma-ne xi kota'yat'aa-la Jesus,
kiikakoya ko kisika'bi 'én-la Naina ngats'ii naxanda xi tjin yai'nde je.

Jestus, kit kitso-la xita xi ijcho Kjonangui-la it'aa ts'e Juan
(Lucas 7:18-35)
2Juan, nga ndaya tijna'ya, kii'nchré kjoa xi tis'in Cristo [Xita xi x0 kisikasén-ne Naind].
Kisikasén i'nga xita xi kota'yat'aa-la 3 nga kii kjonangui-la. Kitso-la:
—¢A ji-né xi Cristo xi tjine-1é nga kjoii a xi kj'eii chifia-lajen?
4Jesus kitso-la:

—Tanguio, tenojmi-la Juan jha kjoa xi titsa'yaa ko xi titsana‘ya 5 Jiha xita xi mikil
tsejen-la, jyeé tsején-la; jiia xi tsd'ya kjoan, jyeé ma fi-ne; jiia xi tibindojno chrjoa yijo-la,
tlmats_]GEJnO -ne yijo-la; jha xita xi ]tayaa jyeé 'nchré-ne; ko xita xijye kK'en, nchlfaayaa la;
koa jiia xita ima, jyeé tis'engjmi-la 'én ndaa-la Naind. 6 Mé ta ndaa-la jé xita xi ngui jngoo
k'a ndaa mokjeiin-la it'aa ts'an nga ni mé xi gsijna-ikon-la.

7K'enga jye kii-ne xita xi kota'yat'aa-la Juan, tsibits'ia Jesus nga tsohOko xita xi it'aa ts'e
Juan, kitso-la:

—¢Mé xi tsangul chitsején-la ya i'nde it'aa xin fidanda nangui kixi choon? ¢A je tsangui
chitsejen-1a jngoo xita xi ya inaxo Kkji nga tsjin-la nga'nié nga ma sijtiya-la tjo? & Tsa majin,
¢mé-né xi tsanguli chitsejen-1a? ;A jngoo xita xi 'fio ndaa kji nikje-la? Jiia xita xi 'fi6 ndaa
kjoan nikje-la, yad titsajna ya ni'ya-la xitaxa itjon. 9 ;Mé x4 xXi tsangui-no? ¢A je tsangui
chitsején-1a jngoo xXita xi chja ngajo-la Naind? Qkixi-né, k'oad xan-no, Juan, isad tijna itjon
mi k'oaa-ne koni jngoo xita xi chja ngajo-la Naina. 10]It'aa ts'e Juan, yaa tichja Xojon-la
Naind nga tso:

'Adn sikasén itjon-le xita-na xi kjiko 'én,

jé xi koiindaaya itjon-1€ ndiya-le.

11 Qkixi-né, ngats'ii xita xi tjin i is0'nde, ni sad jngoo xita bitjokajiin Xi mangason koni
jé Juan xi Kkis'iin bautizar xita; tanga ya ijiin naxanda fidnda otixoma jé Xi ngajmii
nchroba-ne, jé xita xi fehet'aa-ne, isad jeya tijna mi k'oad-ne koni Juan.

12"Tjen-ne nga j'i Juan xi kis'iin bautizar xita, jé kjotixoma-la ngajmii, tse kjoasii
tisako-la skanda nachrjein i'ndei; jiia xita ts'en mejen-la nga katachija kjotixoma.
13 Ngats'ii xita xi kiichja ngajo-la Naind ko xgjon ts'e kjotixoma-la Naind xi kiskii Moisés,
ta 'én j'ilko skanda k'e nga j'ii Juan xi kis'iin bautizar xita. 14 Tsa mokjeiin-no koni tso
jé kjotixoma ko xita xi Kkiichjaya tikoaa kokjeiin-no nga jé Juan, je-né xita xi 'mi Elias xi
tjiné-la nga kjoil. 15Ndaa tind'yaa koni xan-no.

167, Y4 xi siingdsOn-koaa jiia xita xi tjin nachrjein i'ndei? Jfia kongdson-kjoo jia ixti
xi bitsajna nditsin nga siska, chja-la xikjin, tso-la: 17 “Kanikjaneé-nojen xobi tanga jiio,
mikil kacha; kajndad-nojen so xi ba tso tanga jiio, mikii kachihinddyaa.” 18 K'e nga j'ii Juan,
mitsa ‘16 tsakjén, ni mi xan kits'ii, koa jiid bixdn-no: “Inima ch'o-la neii tjin-la.” 19 Ikjoan
j'iaa xi Ki'ndi-la Xita xan-la yijo-na; ma-na kjeen, tikoa ma-na 'biaa; jfia xita tso-né: xita
chrja'a-né, xita ch'i-né, amigo-la-né jia xita-la xitaxd Roma xi sikichjitji tsojmi ko jhia xi
Xita jé. Tanga je kjoachjine-la Nain4, 'yaa-la nga kixi tjin k'e nga jye bitason.

Jesus, kit kitso-la jiia xita naxanda xi mikii 'nchréfiijon
(Lucas 10:13-15)

20Jesus k'eé tsibits'ia nga tsohdtiko ngats'ii Xita naxanda fidnda nga kjin kjoxkén-ndaa
kis'iin, koii kjoa-la nga jia xita xi ya i'nde-la mikii kisikajno jé-la nga tako jé nchihotsji.
Kitso-la:

21 —jIma x6-no jio, xita naxanda Corazin! jIma x6-no jio, Xita naxandda Betsaida!
Tsa ya-lane naxanda Tiro ko Sidon nga k'oas'in kis'iaan kjoxkon xi ndaa tjin xi koma ya
ijiin naxanda tsajon, tsa jfia xita Tiro ko Sidon Kijtsee, jyeé-la nikje naxa ikja ko chijo
ni'in kisikadjno sko koni sefia nga jye kisikdjno kjoa ts'e jé-la, mi ti jé Otsji-ne. 22 Tanga
k'oad xan-no, k'e nga jé nachrjein nga sindaajiin, isad tse kjo'in s'e-no mi k'oad-ne koni
jiia xita naxanda Tiro ko Siddn. 23 Koa jiio xi Xita naxanda Capernaum tsajon, ¢a k'oaa
s'In mokjeiin-no nga jchaxkon-no jan ngajmii? Majin, yad Kkitsajnajiioo i'nde fidnda tjin
kjo'in. Tsa yaa-lane naxanda Sodoma k'oas'in koma kjoxkon xi koma tsajon, jé naxanda
Sodoma tako kijnaa-la skanda nachrjeini'ndei. 2¢K'oad xan-no, k'e nga kijcho nachrjein
nga sindaajiin, isad tse kjo'in s'e-no mi k'oad-ne koni jiia xita naxanda Sodoma.

Ndnda saké-nd kjoa nikjdya ts'e inima-nd
(Lucas 10:21-22)

25Jfia nachrjein koi Jesus Kkitso:

—Na'en xi tsiji ngajmil ko tsijiiso'nde, jeya sikijna-le nga jfia kjoa koi tsibi'ma-la jiia xita
Xitjin-la kjoachjine ko xi '10 tjin-la kjohitsjeen nga jiia tsakoo-la xi taxki ndi xita ima kjoa.
26Jon, Na'en, nga k'oad s'in kjomejen-le.

27°Ngats'ii kjoa ts'e kjotixoma, 'adn kisingatsja-na Na'en-na. Mitsa ya xi beéxkon ya-né
xi Ki'ndi-la ma, tajngoo jé xi Na'en ma; tikoaa mitsa ya xi beéxkon ya-né xi Na'én ma,
tajngoo je xi Ki'ndi-la beéxkon; ko je Ki'ndi-la koko-la jfia xita xije mejen-la nga skoexkon,
ya-né xi Na'en ma. 28 Nchrobachdn-nd ngats'ioo xi jye ijta-no nga nixa ko nga kich'ajen
ch'd-no, 'adn sikjdya-no. 29 Jch'ajen-ko-nd jé ya ibo xi 'an 'yajen mé-ne nga koma-no
kos'in s'een koni s'in s'iaan 'an. K'oas'in t'een koni 'an nga tjin-na kjoatsejta ko indaa
kjoa tjin inima-na. K'oas'in saké-no kjoa nikjdya ts'e inima-no. 30Je ya ibo ko ch'd xi 'an
sik'ajen-no, jna-né, mitsa Mo i'l.

12

Ya xita xi otixoma-la jiia nachrjein nikjdya
(Marcos 2:23-28; Lucas 6:1-5)

17é nachrjein nikjdya, Jesus ko xita xi kota'yat'aa-la ya ja ya fidnda titje trigo. Koa jiia
xita xi kota'yat'aa-la Jesus kjohojo-la. K'eé tsate natin-la trigo, ikjoan kiskine. 2Jia xita
fariseo k'e nga kijtseé, kitso-la Jesus:

—Chitsején-la jiia xita xi kota'yat'aa-1é, je kjoa xi nchis'in; mikii tji'nde nga k'oas'in koma
jé nachrjein nikjaya.

3Jesus kitso-la:

—¢JN0, a mitsa jye tijiln-no koni s'in tichja Xojon-la Naina koni Kkis'iin Xitaxd itjon xi
ki'mi David ko jfia xita-la xi kjihijtako k'e nga kjohojo-la? 4Jahas'en ni'ya-la Naind koa
tsakjén inchrajin tsjee-la Nainda xi mikii tji'nde-la nga jé David kokjen ko xita xi kjihijtako;
tajiia no'mii tji'nde-la nga kokjen. 5 ;A tikoad mitsa jye tijiin-no koni tso kjotixoma xi kiskii
Moisés? Nga jiia no'mii, ya iya ingo itjon, sixa-né nas'in jé nachrjein nikjaya, ko nas'in sixa
mitsa jé nchihotsji. 6'An, k'oad xan-no, jngoo tijna ijndé xi isa jeya tijna mi k'oad-ne koni
jé ingo itjon. 7 Ngats'io0 jiio mikili machiya-no ko tsoya-ne Xojon-la Naind nga tso: “’An,
mejen-na nga katas'e-no kjohimatakon, ki ta tsjaa cho nik'eén Kkjotjo xi 'an 'bii-na.” Tsa
kochiya-no, mi-la kii kjo'in k'oi-la xita xi mitsa jé tjin-la. 8 K'0oad s'in tjin, 'an xi Ki'ndi-la
Xita xan-la yijo-na, 'adn otiixoma-la nachrjein nikjaya.

Meé kjoa xi kisako-la Jesus k'e nga Kisindaa jngoo-ne xita nachrjein nikjdya
(Marcos 3:1-6; Lucas 6:6-11)

9Ikjoan kii-ne Jesus yai'nde jé; jahas'en jngoo ni'ya ingo sinagoga. 10Ya tijnajngoo xita
xi kixit'ad jngoo tsja. Jfia xita xi ya titsajna kiskOnangui-la Jesus nga mejen-la kohongui,
kitso-la:

—¢A tji'nde-né nga kjondaa-ne xita k'e nga je nachrjein nikjaya?

11Tesus kitso-la:

—]J1o, tsa tijna jngoo-no orre ko tsa ya skaya ngajo, ¢a mitsa konguinachrjeé nas'in
nachrjein nikjdya? 12Jyeé 'ya, isad 16 chji-la jngoo xita mi k'oad-ne koni jngoo orré. Koii
kjoa-la nga tji'nde-né nga kosikoaa xita nas'in jé nachrjein nikjaya.

13Tesus kitso-la je xita xi kixit'aa jngoo tsja:

—Tjeendojol ndseii.

Xita je, tsijmeé tsja, nitodn kjondaa-ne; k'oad ti kji koma-ne koni kji xi ijngo0. 14Jfa xita
fariseo, k'e nga itjo-ne ingo, ikjoan tsajodya-ne nga mején-la siik'en Jesus.

K'oaa s'in tsitason 'én xi Kiichja Isalas xi it'aa ts'e Jesus

15 Jesus, k'e nga kijtsee nga jia xita fariseo mején-la siik'en, itjo ni'ya, kii. Kjin xita

kiitjingui-la. Jesus kisindaa-ne ngats'ii xita xi xk'én. 16 Kitsjaa-la okixi jiia xita nga mikil

keénojmit'in ya-né je. 17 K'oad s'in koma mé-ne nga tsitason-ne 'én xi kiichja Isaias, xita xi
kiichja ngajo-la Naina, nga kitso:

181 tijna je chi'nda-na je xi 'an jaajfiaa,

Xi "6 matsjake,

tjin-la kjotsja inima-na xi it'aa ts'e.

'Adn tsjaa-la Inima Tsjeé-na

nga je kichjajiin-la ngats'ii xita is0'nde xi kjoakixi
mé-ne nga koma sindaajiin-la.

19 Mitsa xita skaan-ko, ko ni mé 'én xi 'fid kichja,

ko mi ki kind'ya-la ya iya ndiya 'én xi Kichja.

20 Mikil skit'o jngo0 ya inaxo xi jye mejeén tit'o,

tikoad mikil siikits'o jngoo ni'in xi ta ni'ndii tibitjo sa-la.
K'oas'in s'iin skanda k'e nga koiindaajiin xi kjoakixi.
21Tha xita naxanda xi tjin is0'nde Xi mitsa xita judio,
kokjeiin-la nga skdfia-la kjondaa xi tsja-la.

Meé xi komat'in jiia xita xi chjgjno-la Inima Tsjeé-la Naina
(Marcos 3:19-30; Lucas 11:14-23; 12:10)

22T'iiko jngo0-la xita Jesus xi mikil tsején-la, ko xi mikii ma chja nga inima ch'o-la neii
tijiin inima-la. Kisindaa-ne Jesus nga koma kiichja-ne koa kjotsején-la. 23 Ngats'ii xita, ta
kjoxkon-la. K'eé Kitso:

—¢Ajéjee xiyanchrobat'aa-ne tje-la xitaxa itjon David [nga jé kijna ngajo-la]?

24K'e nga kii'nchré jiia xita fariseo kitso:

—Xita je, ma-la ochrjekajiin inima ch'o-la neif xi tijiin inima-la xita, k'oii-né nga je
sikjeén nga'nio-la Beelzebu xi sko-la xita neii.

25Jesus kijtseéya-la koni s'in nchihoéko inima-la, kitso-la:

—Ngats'ii naxanda Xi joya tjin nga kondra titsajna-la xikjin, ti yijo-1a tisikix0fia-ne; koa
tsa jngoo naxanda ko tsa jngoo ni'ya xita siijoya xikjin, mikii koma ndaa kitsajna. 26 Tsa je
Xita neii tije tihochrjejiln-ne yijo-la neii, joya tis'in Xi tijé-ne yijo-la. ¢Kds'in koma s'e-la
nga'no nga kotixoma? 27 Jiio bixdn-nd nga 'an sikjeén nga'fio-la xi sko-la xita neii k'e
nga ochrjekajfiaa inima ch'o-la neii. Tsa k'oaa s'in tjin kjoa, jiia xita tsajon, ;ya xi tsja-la
nga'no k'e nga ochrjekajiin neii? Koii kjoa-la, tijia-ne xita-no keéngjmi nga mitsa kixi
kjoa nga je sko-la neii sikjeén. 28 Tanga 'an, k'e nga ochrjekajfiad inima ch'o-la neii xi tijiin
inima-la xita, jé Inima Tsjee-la Naind tsja-nanga'no. Jé kjoa koi tsoyad-ne nga Naind, jyeé
1tihotixomaiit'aa nangui.

297,K6 s'in koma kjoahas'en ni'ya-la nga siichijé-la jngoo xita nei-la ni'ya xi tjin-la
nga'no tsa mitsa itjon koiit'aa'nio? K'eé koma siichijé-la k'e nga jye kasit'aa'fio.

30’Niton ya-ne xi mi'an fit'ad-na, je-né kondra-na; koa niton ya-ne xi mikii sichjat'aa-na
nga bixkdyako-na xita xi ts'an koma, je tisitsjohoba Xita.

31°’K'oad xan-no, Naind siijchaat'aa-la jfia xita nita mé jé xi kohotsji, nita mé 'én xi ch'o
tso kichja. Tanga je xi Inima Tsjee-la Naina kichjajno-la mikii jchat'aa-la jé-la. 32 Niton
ya-ne xi kichjajno-na 'an xi Ki'ndi-la Xita xan-la yijo-na, jchat'aa-la jé-la; tanga jée xi
kichjajno-la Inima Tsjeé-la Naind, mikil jchat'aa-la jé-la ni je nachrjein i'ndei, ko ni jé
nachrjein xi iskan Kkjoil.

KO0s'in 'ya-la kos'in tjin inima-la jfia xita
(Lucas 6:43-45)

33’Tsa jngoo ya xi ndaa kji, ndaa too xi oja-la. Ko tsa jngoo ya xi mikil ndaa kji, mikii
ndaa too0 xi oja-la. Jngoo ya4, je tod-la yaxkon-la. 34 Jio, xita tje-la ye-no! ¢Kos'in ma
kinOkjoaa 'én xi ndaa tso nga ch'o tso inima-no? Nga k'oaa tso 'én xi chja jiia xita koni
tso kjohitsjeén xi tijiin inima-la. 33 Jngoo xita xi 'én ndaa chja, koii-né nga kjondaa tijiin

inima-la; koa jngoo xita xi 'én ts'en chja, koii-né nga kjoats'en tijiin inima-la. 3¢ K'oaa
xan-no k'e nga kijcho nachrjein nga sindaajiin, k'oaa s'in tsja kinda ngats'ii Xita nita mé
'én xi taxki chja. 37Xiit'aa ts'e 'én-no, k'oad s'in sindaajiin-no nga jcha-la tsa xita ndaa-no,
0 tsa jé tjin-no.

Yd xi tsjat'in 'én jfia xita ts'en xi tjin nachrjein i'ndei

(Marcos 8:12; Lucas 11:29-32)

38 Jfa xita fariseo ko xita xi okdya kjotixoma-la Naina xi kiskii Moisés kitso-la Jesus:

—Maestro, mején-najen nga jcha jngoo-jen sefia xi ji 'ni.

39Jesus kitso-la:

—Jfa xita ts'en ko xita xi mikil 'nchréfiijon-la Nain4, sijé jngoo sefia Xi jeya tjin; tanga
nimé sefia skoe; ta je skoe ts'e Jonds, xita xi kiichja ngajo-la Naina. 40 Koni jé Jonds nga
jan nachrjein ko jan nitjen tsibijnaya indso'ba jngoo tin je, k'oad tis'in 'an xi Ki'ndi-la Xita
xan-la yijo-na, jan nachrjein ko jan nitjen kojna ijiaa nangui. 41 Jiia xita naxandd Ninive
kositjen-né jé nachrjein k'e nga koilndaajiin Nain4; jiia tsjat'in 'én jiia Xita xi tjin nachrjein
i'ndei, koii kjoa-la nga kisikajno jé-la nga mitijé tsohdtsji-ne k'e nga kiichjaya 'én-la Naina
Jonas; tanga nachrjein i'ndei, 'an xi tichjako-no, isad 'No jeya tijnaa mi k'oad-ne koni
Jonds [tanga jii0, mikil mokjeiin-no]. 42 Tikoad jé chjoon itjon xi ya otixoma nangui sur,
kositjen-né je nachrjein k'e nga koiindaajiin Nain4; jé tsjat'in 'én jfia Xita xi tjin nachrjein
i'ndei, koii kjoa-la nga kjiin nangui j'ii-ne nga j'ii 'nchreé-la kjoachjine-la Salomon; tanga
nachrjein i'ndei, 'an xi tichjako-no, isad 'No jeya tijnaa mi k'oad-ne koni Salomon [tanga
jiio, mikii na'ya-na].

Inima ch'o-la neii xi f"ii ijngo0 k'a-ne
(Lucas 11:24-26)

43’K'e nga jngoo inima ch'o-la neii bitjokajiin inima-la jngoo xita, yad ojmee i'nde
fidnda kixi choon, Gtsji'nde nga siikjdya; k'e nga mikil sakd'nde-1a, 44ijngo0 Kk'a sikitsjeén,
ts0: “Kjin-1a ijngo0 k'a-na ni'ya-na fidnda inchroba-na.” K'e nga bijcho ijngo0 k'a-ne, beé
ni'ya-la nga kjijiid, ndaa kisatiicha ko tsjeé choon. 4> Ikjoan fikjad ngui itoo xikjin xi isa
ch'o s'in. K'eé fahas'en-jiin inima-la xita je; yaa bitsajna. Xita jé isad 'fi6 ch'o bijna koni
s'In tsibijna K'e nga sa itjon. Jfo, xi Xita ts'en 'mi-no, k'oad tis'in komat'ioon nachrjein
i'ndei.

Nea-la ko 'ndse Jestus
(Marcos 3:31-35; Lucas 8:19-21)

46 Tako tik'eé tihOko xita Jesus nga ijcho nea-la ko 'ndse. Yaa tsibitsajna jan nditsiadn
nga mejen-la kichja-la. 47 Jngoo xita kitso-la Jesus:

—Nea-lé ko jiia 'ndsi jan nditsiadan titsajna. Ji X6 kooko-le.

48 Jesus kitso-la je xita xi ijchoko-la 'én:

—¢A mején-lé nga jchii ya-né xi nea-na ko xi 'ndse?

49 K'eé tsakd-la jha xita xi kota'yat'aa-la. Kitso:

—Chitsején-1a jiia xita koi, je-né xi nea-na ko jiia-né xi 'ndse. 50 Ngats'ii xi sikitason koni
s'in mején-la Na'én-na Xi tijna ngajmii, jiia-né xi ndsé xi tichja ko xi nea-na.

13
Kjoa xi mangason ts'e xita xi kijndi xojma
(Marcos 4:1-9; Lucas 8:4-8)

1 Tijé-ne nachrjein, Jesus itjo-ne ni'ya, yad tsibijnandil ndachikon. 2 Kjin jchan xita
chixofiat'ad-la; Jesus jahas'en jngoo chitso; yaa tsibijnaya. Ngats'il Xita xi i'nga, yaa
tsibitsajna indii nanda. 3 Tsibits'ia Jesus nga kjin skoya kjoa xi mangason tsibénojmi kitso:

—]Jngoo xita kii kijndj xojm4. 4 K'e nga tsibits'ia nga kiskijndi xojma4, chixo chiba ya iya
ndiyd. Ikjoan j'il nise; tsakjen. > Ngui koa tjin chixo fidnda naxi choon nga chiba ni'nde

tjin-la. Jid xojmd koi, nitodn is0, koi-né nga mi nanga tjin nangui. 6 Tanga k'e nga itjokatji
ts'ol nga kjotsjé ndob4, kixifig, ikjoan jngoo k'ad kixi, koi-né nga tsjin-la ima. 7 Ngui koa
tjin chixo ya jjiin na'ya. K'e nga kjo'nga na'ya, kisik'en-ngui xka-la xojma. 8 Jiia xi chixo
Nanda nangui ndaa, ndaa tsaja-la too. Tjin xi kitsjaa jngoo sindo nga jngoo ijngo0 X0jma,
tjin xi kitsjaa jan kaan, koa tjin xi kitsjaa katé. 9 Ndaa tind'yaa koni xan-no.

Mé-ne kjoa xi mangdson tsakdya-ne Jests
(Marcos 4:10-12; Lucas 8:9-10)

10Jfia xita xi kota'yat'aa-la Jesus ijchokon fidnda tijna koa kiskonangui-la kitso-la:

—¢Mé-ne k'oas'in nokjoa-la xita kjoa xi mangason k'e nga okooOyi?

11Jesus kitso-la:

—Jio, Naind jye kitsjaa-no nga jchaa kjoa'ma-la xi béngjmiya ké s'in otixoma jé xi
ngajmii nchroba-ne. Tanga jiia xita xi kj'eif, mikii tijiin-la. 12 Je xi tjin-la kjohitsjeén, k'oii
isa-la skanda tsatoo s'e-la, tanga jeé xi tsjin-la, skanda tja'adn-la mé xi chiba tjin-la. 13 Koii
kjoa-la k'e nga okoOya, koii 'én chja-la kjoa xi mangason. Jiia xita koi, sik'ad xkon tanga
mikil tsejen-la. Bincha lika-la tanga mikii 'nchré, tikoaa mikii machiya-la. 14Kjoa ts'e xita
koi, k'oaa s'in bitason koni kitso Isaias xita xi kiichja ngajo-la Naind, nga Kitso:

J10, nas'in i'fid-1sa kind'ya-no tanga mikii kochiya-no,

nas'in i'"fd-1sa chitsején-no tanga mikil jchaa.

15 Inima-la xita koi, tajaajiin tjin;

tsibichjoajto lika-la, tichjoajto xkon.

Koii kjoa-la mikil ndaa 'nchré ko mikil tsejen-la ko mikii fahas'en-jiin-la.
K'0oad ma-ne nga majin-la nga 'an fit'ad-na mé-ne nga 'an sindaa-na.

16’10, mé ta ndaa-no nga tjin xkodn nga ma tsején-no ko tjin likd-no nga ma na'ya kjoa
xi tima nachrjein i'ndei. 17 QKkixii xi xan-no, kjin xita xi kiichja ngajo-la Naind ko xi xita
kixi kjomejen-la nga skoe jé xijiio titsa'yaa tanga mikii kijtseé; tikoad kjin xita kjomején-la
nga kji'nchré jé xi jiio titsana'ya tanga mikil kii'nchré.

Ko tsoya-ne kjoa xi mangdson ts'e xojmad
(Marcos 4:13-20; Lucas 8:11-15)

18°Tind'yaa ko tsoya-ne je kjoa xi mangdson ts'e xita xi kijndi xojmd. 19 Jiia xojma xi
chixo iya ndiy4, je ngaya-la koni jiia xita xi 'nchré 'én-la Naina koni s'in otixoma tanga
mikii machiya-la; f'ii xita neii, ikjoan fadxin je 'én jjiin inima-la xita. 20 Jiia xojma xi
chix0 ya fianda naxi choon, jé ngaya-la xita xi 'nchré 'én-la Naina. Tsjaa ma-la nga sa
'nchré. 21 Tanga je-ne nga tsjin-la ima, ta chiba nachrjein chikjoa-la. K'e nga mé kjoa xi
sako-la ko tsa xita fitjingui kondra-la nga jé ngatji-la 'én-la Naind, nitoon sikijna ndiya-la
Naind. 22 Jfia xojma xi chix0 ijiin fidnda tjin na'y4, je ngaya-la xita xi 'nchré 'én-la Naina
tanga "fo sikajno kjoa ts'e tsojmi xi tjin is0'nde ko jé kjoa nchind konachan-la. Jfia kjoa koi
sikits'On-jiin 'én-la Naind, k'oad ma-ne nga mikii makjin-ya. 23 Tanga jfid xojmad xi chixo
fdnda nga nangui ndaa, je ngaya-la xita xi 'nchré 'én-la Naina koa machiya-la; ikjoan
makjin-ya 'én, k'oaa ngaya-la koni ya xi oja-la too. Tjin Xi tsja katé; tjin Xi tsja jan-kaan;
tjin Xi tsja jngoo sindp nga jngoo ijngoo ya.

Kjoa xi mangdson it'aa ts'e ijiid xi mikil ndaa

24Tesus ngui jngoo kjoa xi mangason tsakdya-la xita, kitso-la:

—Koni s'in otixoma je xi ngajmil nchroba-ne, k'oad ngaya-la koni jngoo xita xi 'fio
ndaa xojma-la trigo tsibitjeson nangui-la. 25 Tanga k'e nga Kkjife yije kohotjin xita, j'ii
kondra-la nga tsibitjejiin xka ijfid xi mikil ndaa ya jjiin trigo. Ikjoan kii. 26 K'e nga jye
kjo'nga jiia trigo koa kixd-la natin, yaa tsatsején-jiin ijiid xi mikii ndaa. 27 K'eé Kkii jfia
chi'nda nga tsibéngjmi-la nei-la. Kitso-la: “Na'eén, jiia xojma xi tsibitjii ya nangui-le,
ndaa-né. Tanga, ¢fidnda j'ii-ne ijiid xi mikii ndaa xi tsatsejen-jiin trigo?” 28 Jé nei-la
nangui, kitso: “Jngoo-la xita kondra-na xi gkis'iin” K'eé Kitso jiia xita chi'nda: “¢A

mején-leé nga kongui-jen, chjingjiin-jen jfia ijiid xi mikil ndaa?” 2% Tanga jé nei-la nangui
kitso: “Majin, tsa chjiné jii0 ijiia xi mikil ndaa, tsa koi nachrjein-la yaa chjinekjoo jiia
trigo.” 30 Tikoaa-ne katamajchdkjoo ingajo skanda k'e nga jye kojcha. K'e nga je nachrjein
nga sinchaxkd, 'aan koxan-la chi'nda xi koiixko: “ftjc‘)n xin kincha ijfia xi mikil ndaa,
ko'fojté-né mé-ne nga kiti-ne. Nga koma iskan kinchaxké jiia trigo; yaa kincha iya
ni'nga-na.”

Kjoa xi mangason it'aa ts'e xojma mostaza
(Marcos 4:30-32; Lucas 13:18-19)

31Tesus ijngo0 k'a tsakdya-la xita kjoa xi mangdson, kitso-la:

—Koni s'in otixoma jé xi ngajmil nchrobda-ne, jé mangason-ko koni kji xojma mostaza
k'e nga jngoo xita bitjejiln nangui-la. 32 Qkixi-né Xojmaje,je Xilsaitsé kji ngats‘ii X0jma xi
tjin, tanga k'e nga jye maj jcha, Isad 'nga ma koni xka xi ma chine xi sitje indil ni'ya. K'oaa
kji 'nga ma koni jngood ya 'nga; f'il nise xi tjimajiin isén, jiia chrja-la ya binda'a tjé-la nise.

Kjoa xi mangason it'aa ts'e na'yo san
(Lucas 13:20-21)
33Jesus ngui jngoo k'a tsakdya-la xita kjoa xi mangdson, kitso-la:
—Koni s'in otixoma je xi ngajmii nchroba-ne, k'oaa ngaya-la koni jé na'yo san, k'e nga
jngoo chjoon sikdjiln jan chiba skoan inchrajin, masan yije-né kohokji na'yo.

Jesus, kos'in kisikjeén kjoa xi mangdson
(Marcos 4:33-34)

34 Ngats'il 'én koi, Jesus, ngui kjoa xi mangason tsakoOya-la xita; nimé 'én kiichja xi mitsa
kjoa xi mangason tsibénojmi. 35K'0ad s'in tsitason koni s'in kitso jé xita xi kiichja ngajo-la
Naind nga Kitso:

Kjoa xi mangdason kichja.
Koii kjoa kénojmid kjoa Xi tji'ma skanda tjen-ne nga kisindaa iso'nde.

KO tsoya-ne kjoa xi mangdson it'aa ts'e ijfia xi mikil ndaa

36 Jesus k'e nga kisihixat'aa xita xi kjin ma; ikjoan jahas'en ni'ya. Yad ijchokon xita xi
kota'yat'aa-la. Kitso-la:

—Tengjmi-najen ko tsoya-ne je kjoa xi mangason ko je ijiid xi mikil ndaa xi tjin ya ijiin
trigo.

37Jesus Kitso:

—]Jé xi kijndi xojma xi ndaa, 'an-nd xi Ki'ndi-la Xita xan-la yijo-na; 38 ko jé nangui, je
1s0'nde; jiia xojma xi ndaa, jiia-né xita xi titsajnajiin kjotixoma-la ngajmii; jia ijiid xi mikil
ndaa, jiia-né xi xita-la xita neii; 39 ko je xita kondra xi tsibitje ijfid xi mikii ndaa, tijé-ne
Xita neii; k'e nga jye sinchaxko tsojmi xi kojcha je ngaya-la k'e nga kjoehet'aa is0'nde; koa
jiia xi bixko tsojmi, jiid ngaya-la akjale. 40 K'oad s'in sinchaxkd ijfid xi mikil ndaa mé-ne
ngakotsjojiin-ne ni'in nga kiti, k'oad s'inkoma k'e nga kjoehet'aa isd'nde. 41'An xi Ki'ndi-la
Xita xan-la yijo-na silkasén akjale-nait'aa ts'e kjotixoma-na mé-ne nga koiixkd ngats'ii xita
xi bit'in-la xita xi kj'eil nga katatsji jé, ko ngats'il xita xi ch'o s'in. 42 Yad kotsjoya ngajo
fidnda titi ni'in; yaa skindaya ko siijts'iin ni'fig. 43 Koa jiia xi xita kixi, k'oad s'in ote kotsejen
koni ndoba-la ts'oi ya fianda nga tihotixoma Na'én-la. jNdaa tind'yaa koni xan-no!

Jngoo tsojmi chji xi kisijna'ma

44’Koni s'in otixoma je xi ngajmil nchrobda-ne, k'oad ngaya-la koni jngoo ton xi 'fi6 chji
Xi tijna'ma jjiln nangui. Jé xita xi sakd-la, tsjaa ma-la. Tiyaa ijngo0 k'a bijna'ma-ne. K'eé fi
katijna yije tsojmi Xi tjin-1a; ikjoan otse nangui jé, nga ts'e koma ton xi ‘1o chji-la.

Jngoo ndaton chji

45°Koni s'in otixoma jé xi ngajmii nchrobd-ne, k'oad tis'in ngaya-la koni jngoo xita xi
koi x4 s'in nga tsojmi otijnaya. Otsji ndaton chji xi 'fié ndaa. 46 K'e nga jye sakoé-la xi 'io
chji, ikjoan fi katijna yije tsojmi-la xi tjin-1a; k'eé otse ndaton je.

Na'ya xi bixkoya tin
47 Koni s'In otixoma jé Xi ngajmii nchroba-ne, tikoad k'oaa s'in ngaya-la koni jngoo
na'ya xi nikatjen-jiin ndachikon mé-ne nga koma kjin skoya tin koiixkdya-ne. 48 K'e nga
jye tse na'ya-la jiia xita xi sik'en tin, fiko ya indii ndachikon; yaa fadjiin ngats'ii tin xi ndaa
kjoan; nisiya binchd; koa jfia tin xi mikii ndaa kjoan, sikatsjo0-né. 49 K'oad s'in koma k'e
nga kjoehet'aa is0'nde, Kitjojen akjale xi kjoadjiin jiia Xita xi ch'o s'in ya fidnda titsajna xXita
kixi. 50Kg jfia xita xi ch'o s'in kotsjoya ngajo fidnda titi ni'in; yaa skindaya ko siijts'iin ni'fio.

Tsojmi chji xi xitse ko xi jye kojchinga

51Jesus kiskonangui-la jiia xita, kitso-la:

—¢A machiyaa-no ngats'ii kjoa koi?

Jha xita Kitso:

—Jon, Na'én.

52K'eé kitso-la Jesus:

—Jngoo xita xi okdya kjotixoma-la Naina xi kiskii Moisés k'e nga kota'ya ko s'in otixoma
jéxingajmil nchroba-ne, k'oad s'in ngaya-la konijngoo nei-la ni'ya xi nchaxko-la tsojmi,
koa k'e nga mochjeén-la, ochrje tsojmi chji xi xitse, o xi jye kojchinga.

KO0 kitso xita k'e nga kii Jesus jan naxandd-la Nazaret
(Marcos 6:1-6; Lucas 4:16-30)

53Jesus, k'e nga jye tsibénojmiya kjoa xi mangdson, kii-ne. 54 K'e nga ijcho-ne nangui-la
jdn Nazaret, ya ni'ya ingo sinagoga, tsibits'ia nga tsakdya-la xita 'én-la Naina. Koa jia xita
ta kjoxkdn-la, k'eé Kitso:

—¢Xita jé, Ndnda koma-la ngats'ii kjoachjine xi okdya? ¢KO ma-ne nga ma-la s'in
kjoxkon xi ndaa tjin? 55 ;A mitsa je ti-la chjineyd? ¢A mitsa je nea-la xi 'mi Maria? ;A
mitsa 'ndse ma Jacobo, José, Simdn, ko Judas? 56 Tikoad, ¢a mitsa i titsajnajiin-na jiia ichjin
ndichja? ¢;Nénda ma yije-la kjoa koi?

57K'oad ma-ne nga mikii kokjeiin-la it'aa ts'e Jesus. Tanga je Jesus kitso-la:

—Jngoo xita xi chja ngajo-la Naind, nita fid naxanda-ne yaxkon-né, tanga ya
naxanda-la ko ni'ya-la mikii yaxkon.

58 Mikil kjin kjoxkdn xi ndaa tjin kis'iin nga jfia xita xi ya i'nde-la mikil kokjeiin-la it'aa
ts'e Jesus.

14

Kii koma k'e nga k'en Juan xi kis'iin bautizar xita
(Marcos 6:14-29; Lucas 9:7-9)
17fia nachrjein koi, je Herodes xi xXitaxd itjon tijna ya nangui Galilea, kii'nchré koni s'in
bénojmi xita mé kjoa xi tis'in Jesus. 2 Kitso-la jiia xita xi sixa-la:
—Xita jé, jé-né xi 'mi Juan xi kis'iin bautizar xita xi jye jadya ijngo0 k'a-la. K'oad ma-ne
nga tjin-la nga'nio nga ma-la s'in kjoxkon xi ndaa tjin.
3Nga isa kjotseé, jé Herodes Kkitsjaa okixi nga kitsoba'fié Juan, ikjoan kiskinis'en ndaya,
koii kjoa-la nga je chjoon Herodias xi chjoon-la Felipe xi 'ndse koma Herodes k'oaa s'in
kisijé. 4 Koii kjoa-la nga jé Juan xi kis'iin bautizar xita, kjin k'a gkitso-la Herodes: “Mikil
tji'nde-1€ nga ji tijnakoii chjodn-la 'ndsi”
> K'oad ma-ne nga jé Herodes mején-la kisik'en Juan, tanga jiia kitsakjon-la xita
naxandd, nga jyeé tijiin-la naxandd nga jé Juan, jé xita xi chjaya ngajo-la Naind. 6 K'e
nga ijcho no-la je Herodes, tsachrje s'ei-la koa jé tsoti-la Herodias kiteé nga nguixkon xita

Xi titsajna s'el. Je Herodes, 'fi6 ndaa kisaseén-la. 7 Koa Kkitsjaa kixi 'én-la nga tsja yije-la
mé xi siijé-la je tsoti. 8 Koa jé nea-la chinchd'a itjon je tsoti nga katasijé-la sko Juan. Je
tsoti, k'eé kitso-la Herodes:

—Tjii-na sko Juan xi kis'iin bautizar xita, tinaya-na chrobate.

9Je Herodes xi Xitaxd itjon tijna, kjoba-la k'e nga kii'nchré-la jé tsoti. Tanga koii kjoa-la
ngajye kitsjaa kixi-la 'én nga nguixkon xita xi ya titsajna s'ei, k'eé kitsjaa okixi nga k'oi-la
sko Juan je tsoti. 10 Jé Herodes Kkitsjaa-la okixi xita-la nga tsatesin Juan ya iya ndaya.
11 Ikjoan kiiko sko Juan, tjiya-la chrobate nga kitsjaa-la jé tsoti, ko je tsoti kisingatsja
nea-la.

12K'eé ijcho xita xi kota'yat'ad-la Juan; kiskoé yijo-la nga jye k'en, ikjoan kii kihijiin; nga
koma iskan, kisiki'nchré Jesus.

KO kis'iin Jesus nga 'on jmil xita kisikjén
(Marcos 6:30-44; Lucas 9:10-17; Juan 6:1-14)

13 Jesus, k'e nga jye Kii'nchré jé kjoa xi komat'in Juan, ta tajngoo Kkii-ne; tsibijna'ya
jngoo chitso; ijcho jngoo i'nde it'ad xin. Tanga jiia xita, nga jye kil'nchré nga kii-ne
Jesus, tikoaa kiitjingui-la; saa ndsokoo kii-ne ngats'ii xita xi ya chrafiat'aa-la naxanda-la.
14]Jesus, k'e nga itjojen chitso, kijtsee nga 16 kjin ma xita xi titsajna; kjohimakee-né. K'eé
kisindad-ne ngats'il xita xi xk'én. 15 Nga jye kjohoxOn jfia Xita xi kota'yat'aa-la Jesus ijcho
kinchat'aa-la, kitso-la:

—Jye kjohoxoOn, ko i'nde jé, it'aa Xin-né; nimé tjin. Kot'in-la jiia xita katji-ne nga Kkatatse
tsojmi xi skine jiia naxandda fidanda nga chrafnat'aa.

16 Jesus kitso:

—Mikil kjoi-ne. Tjii-1a jiio xi kokjen xita koi.

17Xita xi kota'yat'aa-la Jesus kitso:

—Nimé tjin-najen. Ta '0n ma inchrajin ko jo ma tin xi titsajna-najen.

18Tesus kitso-la:

—Nchrohoko-na ijndé.

19K'eé kitso-la jiia xita xi kjin ma-ne nga katitsajnajiin ijiid; ikjoan kiskoé jfia inchrajin
Xi 'On ma-ne ko jiia tin xi joO ma-ne; ikjoan kiskooOtsején ngajmii, kitsjaa-la kjondaa
Nain4, ikjoan kisixkoaya inchrajin; k'eé kitsjaa-la jiia xita xi kota'yat'aa-la, koa jfia xita
xi kota'yat'aa-la kisika'bi-la jfia xita xi kjin ma-ne. 20 Tsakjén yije kéhotjin xita ko nga
kjoskil. K'eé tsibixko-ne jiia xi tsiningui-ne. Ngui tejo nisiyd koma. 21Jfia xita xi tsakjen,
'0n jmil ma-ne xi Xita X'in. Mikil koxkeya jiia ichjin ko ixti.

Kjoxkon xi kis'iin Jests nga kii-ne ndsoko ya ison nddchikon
(Marcos 6:45-52; Juan 6:16-21)

22Nga koma iskan, Jesus kisikas'en Xita xi kota'yat'aa-la ya iya chitso mé-ne nga isa itjon
kijcho-ne jan xijngoaa ndachikon; koa jé Jesus k'eé tisihixat'aa xita xi kjin ma-ne nga jye
nchifi-ne. 23K'e nga jye kisihixat'aa yije jiia xita, Jesus kiimijin-jno jngod nindoo nga kii
kiichjat'ad-la Naina nga ta jé tajngoo. K'e nga jye kojio, Jesus ta tajngoo tijna ya inde je.
247e chitso jye 'fid kjin ijcho. Je nga'fié-la nanda jye ngaxin ngajen tifiko chitso nga je tjo
bichjoa ikon-la. 25 K'e nga tajfioya isa, Jesus Kiitjingui-la xita xi kota'yat'aa-la nga kii-ne
ndsoko ya ison nandd. 26 Jiia xita xi kota'yat'aa-la k'e nga kijtsee nga tifison nanda ta
kitsakjon-la; k'eé kiskindaya xkon, Kitso:

—Inima ch'o-né.

27Tanga Jesus nitodn kiichja-la, kitso-la:

—'Né t'é-1a takon, ki tsakjoOn-jen, 'an-na.

287e Pedro, k'eé kiichja-la kitso-la:

—Na'én, tsa ji-né, tjii'nde-na nga kjisoan nanda skanda fidnda tisijni.

297esus kitso-la:

—Nchroboi.

Je Pedro itjojen-jno chitso koa tsibits'ia nga kii-ne ndsgko ya ison nanda fidnda sijna
Jesus. 30 Tanga k'e nga kijtseé nga je tjo 'fi6 ti'ba, kitsakjon-né, ikjoan tsibits'ia nga mejéen
kiskaajiind; k'eé kiskindaya kitso:

—iNa'én, nachrjejiin-nd4-na!

31Jesus nitodn kitsoba'fio tsja, kitso-la:

—iChibaa mokjeiin-lé it'aa ts'an! ¢;Mé-ne jo kobeé-la takoin?

32K'e nga jahas'en-ne chitso ingajo, nitodn kisijyo-ne tjo. 33Jfia xita xi titsajnaya chitso
chincha-xko'nchit'aa-la Jesus, kitso-la:

—iXi okixi, ji-né xi Ki'ndi-la Naina!

Kii s'tn kjondaa-ne xita xi xk'én jan Genesaret
(Marcos 6:53-56)
34K'e nga jye tsatojiin ndachikon, ijcho jdn nangui Genesaret. 35 Jfia xXita Xi ya i'nde-la,
k'e nga Kkijtseéxkon Jesus nga jé xi ya ijcho, kisiki'nchré xikjin kdhokji ya i'nde fidnda
chrafiat'aa; ikjoan j'ilko-la ngats'ii xita xi xk'én ya fidnda tijna Jesus. 36 Tsibitsi'ba-la
nas'in ta je itjon nikje-la tsoba'fiio nga katandaa-ne; ngats'ii xi kitsoba'fio nikje-la kjondaa
yijeé-ne.

15
Jé kjoa xi sikits'on xita
(Marcos 7:1-23)

1 Tjcho i'nga xita fariseo ko xita xi okdya kjotixoma-la Naind xi kiskil Moisés xi
inchroba-ne Jerusalén nga kiskonangui-la Jesus, kitso-la:

2 —;Mé-ne jiia xita xi kota'yat'aa-le, k'e nga kjén, mi k'oad s'in onijno-ne tsja koni s'in
sijé kjotixoma-la xita jchinga-na?

3Jesus k'eé kiskonangui-la jiia xita koi, kitso-la:

—¢JNo, mé-ne mikil nikitason-no Kkjotixoma-la Naind nga koi onguitjingui-la
kjotixoma-la xita? 4]Jeé Naind k'oad kitso: “Jchaxkoin na'en-lé ko nea-1&”, ko: “Jé xi
chjajno-la na'en-la ko nea-la tjiné-la nga kiya.” > Tanga jiio bix6n-no: “Jngoo xita ma
kitso-la na'én-la, o nea-la: Mikil koma siichjat'aa-1€; ngats'ii tsojmi xi tjin-na, je Naind jye
kitsjaa-la.” ¢ Bixdn-né nga mi ti kii tji'nde-la nga skoexkdn na'én-la ko nea-la; mi ti kii
koma kosiko-no. K'oad s'in 'né jiido nga nikijna kjotixoma-la Naina nga koi onguitjingui-la
kjotixoma tsajon. 7 Jii0, Xita xi jO ma isén-no, ndaa kiichja it'aa tsajon Isaias, xita xi kiichja
ngajo-la Naind k'e nga Kkitso:
8Jfa xita koi beéxkdn-na xi ta 'én chja tanga je inima-la Kjiin tijnat'adxin.
9Nimé chji-la nga beéxkdn-na,
nga kjotixoma-la xitaa okoya koni tsa kjotixoma-la Naina.

10Jesus, k'eé kiichja-la ngats'ii xita, kitso-la:

—Tind'yad ko ndaa katachiya-no. 11 Jfia tsojmi xi tso'ba kine-ne xita, mitsa jiia xi
sikits'On xita nga nguixkon Nain4; jfia xi tso'ba bitjo-ne xi sikits'on.

12Tfa xita xi kota'yat'aa-la Jesus ijchokon, kiskonangui-la, kitso-la:

—¢A tijiln-1e jiia xita fariseo kojti-la k'e nga kii'nchré 'én koni s'in kinokjoi?

13Tesus kitso-la:

—Niton mé tsojmi tje xi mitsa jé Na'en-na xi tijna ngajmii tsibitje, tjane-né skanda ko
ima-la. 14Kikii 'ne kinda; jiia xita fariseo mején-la oké-la ndiya jiia xita xi mikii tsején-la,
tanga jia, tikoaa mikil tsejen-la. Tsa jngoo xita xi mikil tsejen-la, mikili koma koko-la
ndiyad ijngoo xi tikoa mikii tsején-la. Ingajo, yad kixoya ngajo fidnda ch'o choon.

15 Pedro kitso-la Jesus:

—Tengjmiya-ndjen jé kjoa koi koni s'in kasi.

16 Jesus Kkitso:

—¢JN0, a tikoad mikil machiya-no ké tsoya-ne? 17 ;A mi fiya-nd ngats'ii tsojmi xi
ndsobaa chine-nd, indso'bé fis'en, ikjoan bitjojiin-ne yijo-na? 18 Tanga ngats'ii 'én xi
ndsobada nokjoaa-nd, inima-na bitjojiin; jiia 'én koi, jiia-né xi sikits'0n Xita nga nguixkon
Naind. 19 Nga yaa bitjokajiin inima-la xita kjohitsjeén xi ch'o tso, koni jiia xi xita sik'en,
ko xi kjoa chijngui s'in ts'e xita xi kj'eé kil bixan ko xi jye chixan, ko kjoa chijé, ko kjoa
ndiso ko kjoa nga chjajno-nd. 20 Ngats'ii kjoa koi xi inima-la bitjokajiin-ne xita, jiia-né xi
sikits'On xita; tanga k'e nga bichiad, nas'in mikil onijnoad ndsaa, mikii sikits'0n-na.

KO0 kitso jngoo chjoon xi xin nangui-la nga kokjeiin-la it'aa ts'e Jesus
(Marcos 7:24-30)

21Jesus itjokajiin ya i'nde jé; kii i'nde fidnda 'mi Tiro ko Sid6n. 22 Jngood chjoodn xi xita
Cananea xi ya i'nde-la, inchroba-ne ijchokon Jesus, "0 Kiichja, kitso-la:

—iNa'en, nga ya nchrobat'aa-ne tje-la xitaxd itjon David [nga ji tijna ngajo-la]
jchahima-nd! Ndi tsoti-na ch'in neii tijiln inima-la, tseé kjo'in tisikjeiin.

23Tanga Jesus ni mé 'én Kiichja-la je chjodn. Ko jfia xita xi kota'yat'aa-la Jesus, Kitso:

—Kot'in-1a chjoon je, katji-ne; tsi ch'o kjindaya tjingui-na.

24K'eé kitso Jesus:

—Naina kisikasén-na, ta jiia j'i katsjia xita naxanda Israel nga kichija koni orreé.

25Tanga je chjodn tsasixkd'nchit'aa-la Jesus, kitso-la:

—Na'en, tichjat'aa-na.

26Jesus kitso-la:

—Mikil ndaa tjin nga chjaa'an-1a nifip jiia ixti, ikjoan k'oi-1a nafa.

27Tanga jé chjodn kitso:

—Jon, Na'én, tanga jiia nafa kineé xi-la tsojmi xi bixongui imjxa-la nei-la.

28Tesus k'eé kitso-la:

—]Jichjoon, 'Ti6 ndaa moKkjeiin-1€ it'aa ts'an. K'oas'in katama koni s'in mején-le.

Ko je tsoti-la chjoon, tik'eé kjondaa-ne nga tije-ne hora.

Ko kis'iin Jesus nga Kjin skoya ch'in Kisindaa-ne

29 Jesus kii-ne ya i'nde fidnda 'mi Tiro ko Sid6n koa tsatot'aa indii nanda Galilea. K'eé
kiimijin-jno jngod nindoo ko yaa tsibijna. 30 Kjin jchan xita ijchotjingui-la fidnda tijna;
ijchoko-la xita xi tsa'ya kjoan, xita xi mikil tsején-la, xita xi koto tsja kjoan, xXita xi mikil
ma chja ko xita xi kj'eii ch'in tjin-la; yad Kisikitsajnangui ndsoko Jesus. Ngats'il xita koi
kisindaa-ne. 31 Ta kjoxkon-la jfia xita k'e nga kijtsee nga koma kiichja-ne jiia xi mikii ma
chja; koa jiia xi mikil ndaa sixa tsja, kjondaa-ne; xi mi ma fi, koma kii-ne; koa jfia xi mikil
tsején-la, kjotsején-la. K'eé jeya Kisikijna Naind koni kisiko jiia xita-la naxanda Israel.

KO kis'iin Jesus nga fiijon jmil xita Kisikjén
(Marcos 8:1-10)

32Jesus kiichja-la xita xi kota'yat'aa-la, kitso-la:

—Mahimakeeé-na jiia xita koi. Jye ko jan nachrjein tjin-la nga titsajnako-na, koa nimée
tjin tsojmi xi kine. Majin-na nga ta k'oas'in sikasén chjan-na ni'ya-la tsa ya kohindaaya
ndiya.

33]Jha xita xi kota'yat'aa-la Jesus Kitso:

—Jngoo i'nde it'aa Xin fidanda nimé tsojmi tjin, ¢koOs'in koma sako-na tsojmi xi kokjen
jhia xita koi nga '"fo kjin ma-ne?

34Jesus kiskonangui-la, kitso-la:

—¢K0 tjin ma inchrajin xi tiyijo-no?

Jha xita xi kota'yat'aa-la kitso:

—Itoo ma-ne inchrajin, ko tjin chiba-najen tin jtoba.

35K'eé kitso Jesus:

—Koatin-la katitsajnat'aa nangui jiia xita.

36Jesus kiskoé inchrajin xi ito0 ma-ne ko jiia tin jtob4, kitsjaa-la kjondaa Nain4, ikjoan
kisixkoaya, kjongatsja jiia Xita xi kota'yat'aa-la mé-ne nga kitsjaa-la jiia xita xi kjin ma-ne.
37 Tsakjeén yije xita kohotjin skanda ké nga kjoskil. K'e nga tsibixk4-ne xi tsiningui-ne,
ngul itoo nisiyd koma. 38 Jfia xita xi tsakjén, fiijon jmii ma-ne xi xita x'in, mikii koxkeya
jiia ichjin ko ixti. 39 Jesus Kkisihixat'aa xita, ikjoan jahas'en chitso koa kii ya i'nde fidnda 'mi
Magdala.

16

KO0 kitso Jesus k'e nga jiia xita fariseo ko xita saduceo Kisijé jngoo sefia
(Marcos 8:11-13; Lucas 12:54-56)
17fa xita fariseo ko xita saduceo kiikon Jesus fidnda tijna nga mején-la skdt'aa tsa kixi
kjoa nga Naind Kkisikasén. Kisljé jngoo0-la sefia Xi jeya tjin xi it'aa ts'e Naina nchroba-ne.
2Tanga Jesus kitso-la:
—K'e nga jye mahixon, jiio, bixon-no: “Ndaa choon nchijon-1e, ini choon jdn ngajmil.”
3 K'e nga tajiioya bix6n-no: “Mikii ndaa choon nachrjein i'ndei; ngajmii ini choon ko
ifi kjiya.” Jfio xi jO ma isén-no, 'ya-no ko choon ngajmii tanga mikii fiya-no ko tsoya-ne
kjoxkon xi tima nachrjein i'ndei. 4 Jfia xita ts'en ko xita xi mikil 'nchréfijon-la Naina,
jngoo sefia sijé xi jeya tjin; tanga nimé sefia skoe, ta jé skoe ts'e Jonds, xita xi kilchja
ngajo-la Naina.
Jesus yaa Kisikitsajna xita koi; je, kii-né.

Jesus, mé kjoa xi tisingdson-ko kjohitsjeén xi okOya xita fariseo
(Marcos 8:14-21)

5 Jfia xita xi kota'yat'aa-la Jesus, k'e nga tsatot'aa xijngoaa nanda, kijchaajiin-la mikii
ts'a inchrajin. 6 Jesus kitso-la:

—Chitsejen-1a koa tikindaa yijo-no it'aa ts'e na'yo san-la xita fariseo ko xita saduceo.

7Xita xi kota'yat'aa-la Jesus tsohOko xikjin, kitso-la:

—Koii kotso-na nga mikii kich'a inchrajin.

8Jesus nitodn kijtseeya-la, kitso-la:

—¢Mé-ne kokix6n-no nga tsjin-no inchrajin? 'N6 chiba mokjeiin-no it'ad ts'an. 9 ;A mi
machiya-no, a mi bitsjeen-no k'e nga kisika'bid inchrajin xi '0n ma-ne koa 'on jmii xita x'in
tsakjén? ¢KO tjin nisiya tsibixko-isa? 10 ; A mi tijiin-no tikoaa k'e nga kisika'bid inchrajin xi
itodo ma-ne ko fiijon jmii xita tsakjén? ¢KO tjin nisiyd tsibixkd-isa? 11 ;Mé-ne nga mikii
machiya-no nga 'an mitsa koi xi otixan-no it'aa ts'e inchrajin? Je-né nga tikindaa yijo-no
na'yo san-la xita fariseo ko xita saduceo.

12K'eé kjochiya-la nga je Jesus k'e nga okitso-la: “Tikindaa yijo-n0”, mitsa na'yo san-la
inchrajin xi tsibénojmi-la, jiia kjohitsjeén Xi okoya jiia Xita fariseo ko xita saduceo.

KO kitso Pedro ya xita-ne Jesus
(Marcos 8:27-30; Lucas 9:18-21)
13 K'e nga ijcho Jesus ya i'nde fidnda 'mi Cesarea ts'e Filipo kiskonangui-la jiia xita xi
kota'yat'aa-la. Kitso-la:
—¢K0 tso jha xita? ¢Ya-na 'an xi Ki'ndi-la Xita xan-la yijo-na?
14 Kitso jiia xita xi kota'yat'aa-la:
—Tjin xi tsO: “Je Juan xi kis'iin bautizar xita.” Ko tjin Xi tso: “Jé Elias.” Tikoaa tjin Xita xi
tso: “Je Jeremias.” Ko xi kj'eii Xita tso-né: “Jngoo xita xi Kiichja ngajo-la Naina.”
15K'eé Kkitso Jesus:
—¢Koa Jiio, ko bixon? ¢Ya-na 'an?
16 K'eé kiichja Simén Pedro kitso:
—]Ji-né xi Cristo [xi X6 kisikasén-ne Naind], Ki'ndi-la Naind xi tijnakon.

17Tkjoan kiichja Jesus; kitso-la:

—Meé ta ndaa-1é nga ji Simon, ki'ndi-la Jonds. Je Naina xi tijna ngajmii tsako-1é ngats'ii
kjoa koi; mitsa xita isd'nde tsibéngjmi-le. 18'An, k'oad xan-1é nga Pedro 'mi-le [nga ndajo
tso-nej; yaa ison ndajo jé kindaasoan naxanda-na; nas'in jé nga'fid-la kjoabiyaa mikil
siikijne-la jfia xita naxandd-na. 19 'Adn tsjaa-le ibi-la xotjoa-la naxandd xi jé otixoma-la
jé xi ngajmil nchroba-ne; ngats'ii kjoa xi koi'ndi i is0'nde, tikoad jan ngajmii Naina
tsjd'nde-né; ko jiia kjoa xi mikii koi'ndiiiso'nde, tikoad jan ngajmii, Naind mikii tsja'nde.

20Jesus kitso-la jiia xita xi kota'yat'aa-la:

—XKi yd xi béngjmi-1a nga 'an-na xi Cristo [nga 'adn kisikasén-na Naind].

K'oaa s'in tsibéngjmi Jesus kjoabiyaa-la
(Marcos 8:31-9:1; Lucas 9:22-27)

21 Tikoi-ne nachrjein Jesus tsibits'ia nga tsibéngjmiya-la xita xi kota'yat'aa-la nga je,
jan kjoi Jerusalén, koa jiia xita jchinga ko xita sko-la no'mii ko xita xi okoya Kjotixoma-la
Naina xi kiskil Moisés, tseé kjo'in tsja-la. Siik'en-né. Tanga k'e nga kijcho jan nachrjein,
kjoadya-la. 22Je Pedro k'eé kiiko Jesus fidnda it'aa xin nga kiichjako nga mikii ndaa tjin
koni tso. Kitso-la:

—Na'en, ki k'oad s'in nikitsjiin. Mi k'oaa tso Naind nga k'oas'in komat'in.

23Tanga Jesus kisikafaya, kitso-la je Pedro:

—Tisit'aaxin-na ji xita neii. Ta mején-lé nga jé binchaatsji-na. Mitsa k'oas'in nikitsjiln
koni s'in tjin kjohitsjeén-la Naind. Ngaji ta k'oad s'in nikitsjiin koni s'in tjin kjohitsjeén-la
Xita.

24Tesus k'eé kitso-la xita xi kota'yat'aa-la:

—Tsa ya xi mején-la nga xita ts'an koma, katatsjeiln-takon mé xi mején-la yijo-la; koni
jngoo xita xi 'yajen kro-la, katijnandaa nga siikjeiin kjo'in xi kjoa ts'an; ndaa katjit'aa-na.
25Nga nita ya xita xi mején-la kochrjetji yijo-la nga nimé kjo'in sako-la, ta sad siichija-né
ko kjo'in kijnajiin; tanga jé xi tijnandad nga tsja yijo-la xi kjoa ts'an, sako-la kjoabinachon
nga it'aa ts'an ndaa kijna. 26 ;Mé xi siikijne jngo0 xita nas'in tjoé yije-la isd'nde tsa siichja
inima-la? Nimé. ;A komaa koiichji kjoabiyaa jngoo xita xi majin-la nga kiya? Majin.
27'An xi Ki'ndi-la Xita xan-la yijo-na kitjojeén ijngo0 k'a-na nga kjoikoaa kjoajeya-la
Na'eén-na ko akjale-la nga sichikon-t'ian nga jngo0 ijngo0 xita koni s'in kisikitason. 28 Qkixii
Xixan-no, titsajnajiini'nga ijndé xita xi mi ki kiya skanda k'e nga skoe-na xi Ki'ndi-la Xita
xan-la yijo-na nga kitjojen ijngo0 k'a nga kotiixoma.

17

Kii koma nga jahatjiya ('i0 isén-la Jesus ya is0'nga nindoo
(Marcos 9:2-13; Lucas 9:28-36)

1 Nga koma joon nachrjein Jesus kiimijin-jno jngoo nindoo xi 'nga kji; kiiko je Pedro,
Jacobo, ko Juan xi 'ndse ma Jacobo. 2 K'e nga ijcho i'nde jeé, Jesus, jahatjiya i'fi6 isén-la
nga nguixkon jia xita koi. K'oad kji koma isén-la koni kji ts'oi ko jé nikje-la kjochroba-né
koni isén ndobd. 3 Jfa xita koi ta nitgdn kijtseé Moisés ko Elias nga nchijodkjoo Jesus.
4Pedro kitso-la Jesus:

—Na'én, ndaa tjin nga i titsajnad; tsa mején-le jan ni'ya xkdjnda kindaa-jen, jngoo tsiji,
jngoo ts'e Moisés ko xi ijngo0 ts'e Elias.

5K'e nga tichja Pedro, j'ii jngo0 'nguién-la ifi xi ote kji xi tsibi'ma xita koi, ko ya ijiin ifi
kina'ya jngoo-la 'én xi Kitso:

—Jeéjée xi ki'ndi-na xi '1i0 matsjake ko xi X0 jaajiin-na; jé tind'ya-la.

6 Jfia xita xi kota'yat'aa-la Jesus k'e nga Kii'nchré, ta kitsakjon-né. K'eé tsoyijo tsakjan
skanda it'ad nangui. 7 Jesus kiikasit'aa chrafia-la; kisikjaniya-la, kitso-la:

—Tisitjeen, ki tsakjon-jen.



San Mateo 17:8 29 San Mateo 17:26

8 K'e nga kiskootsején xita koi mi ti ya tjin-ne. Ta je tajngoo sijna Jesus.

9K'e nga inchrohojen-t'aa-ne nindoo, Jesus kitso-la:

—Kiyaxita xi bénojmi-la je kjoa xi ka'yaa skanda k'e nga kjoadya-nait'aa ts'e kjoabiyaa
'an xi Ki'ndi-la Xita xan-la yijo-na.

10Tna xita xi kota'yat'aa-la Jesus kiskdnangui-la, kitso-la:

—¢Mé-ne kotso-ne xita xi okdya kjotixoma-la Naina xi kiskii Moisés nga jé Elias kjoii
itjon?

11Tesus kitso:

—Qkixi-né, je kjoii itjon Elias, ko jé koiindaajiin yije kjoa. 12 Tanga 'an, k'oad xan-no, jé
Elias, jyeé j'il. Jiia xita, mikil kijtseexkon. Ta k'0oaa s'in kisiko koni s'in mejéen-la. K'oaa tis'in
komat'ian 'an xi Ki'ndi-la Xita xan-la yijo-na; tseé kjo'in tsja-na jia xita.

13Jfia xita xi kota'yat'aa-la Jesus k'eé kjochiya-la nga je Jesus, k'e nga tichjait'aa ts'e Elias,
jé Juan xi kis'iin bautizar xita xi otso-la.

Kos'in koma kitjokajiin inima ch'o-la neii xi tjin-la xita
(Marcos 9:14-29; Lucas 9:37-43)

14K'e nga ijcho Jesus fidnda titsajna xita xi Kjin ma-ne, jngoo xita ijcho kasit'ad-la nga
tsasixkd'nchit'aa-la, kitso-la:

15 _Na'én, chahimai ki'ndi-na. Ch'in biyaaxin tjin-la. 'N6 tse Kjo'in sikjeiin. Jyeé kokjin
k'a kaajiin ni'in ko nanda. 16 Ii kof'iiko-la jfia xita xi kota'yat'aa-le, tanga mikil mandaa-la.

177esus kitso:

—Jio xita xi mikil mokjeiin-no it'aa ts'an xi ch'o 'ne. ¢Skanda mé nachrjein
kotijnako-no? ¢Skanda mé nachrjein ska-na kjoa-no? Nchrohodke-na jé ti ijndé.

18Tesus tsohdtiko je inima ch'o-la neii koa itjokajiin-ne yijo-la jé ti. Tije-ne hora, nitoén
kjondaa-ne.

19T xita xi kota'yat'aa-la Jesus kiskonanguit'adxin-la. Kitso-la:

—¢Mé-ne ngajen mikil kobitjojiln-najen jé inima ch'o-la neii?

20Jesus kitso-la:

—Mikil koma-no koi-né nga ta chiba mokjeiin-no it'aa ts'an. Qkixii xi xan-no tsa ta okji
kokjeiin-no koni kji xojma mostaza nga itsé kji, koma k'oin-1a nindoo: “Tixin ijndé. T'in
jan xijngoaa fidnda it'aa xin.” Koa je nindoo kosit'aaxin-né. Jfio, nimé kjoa xi 'in koma-no
tsa ndaa kokjeiin-no. 21 Jiia inima ch'o-la neii xi gkjoan, k'eé bitjokajiin nga nokjoat'aa-la
Naina ko nga bijnachjaan.

K'oaa s'in tsibéngjmi Jests kjoabiyaa-la xi ma-ne jo k'a
(Marcos 9:30-32; Lucas 9:43-45)

22K'e nga tafia kitjen nga tjima ya i'nde Galilea, Jesus Kkitso-la jiia xita xi kota'yat'aa-la:

—'An, xi Ki'ndi-la Xita xan-la yijo-na, yaa tsgba'fié-na jiia xita, 23 ikjoan siik'en-na.
Tanga k'e nga kijcho jan nachrjein nga kiy4, kjoadya-na.

Jia xita xi kota'yat'aa-la k'e nga kii'nchré 'én koi ta ba koma-la.

Tsojmi xi machjitji ts'e ingo itjon

24K'e nga ijcho Jesus ko xita xi kota'yat'aa-la jdn naxanda Capernaum, jiia xita xi bixko
ton ts'e ingo itjon kiskonangui-la Pedro Kkitso-la:

—Jé Maestro-lé, ¢a mikil bichji ton ts'e ingo?

25]e Pedro Kitso:

—Jon, bichji-né.

K'e nga jahas'en ni'ya Pedro, Jesus, jé kiichja itjon-la, kitso-la:

—¢KO si Simon, jé xitaxa itjon Xi 1 1s0'nde ts'e, ya-né xi sikichjitji tsojmi ko ton-sa? ¢A
jiia-né xiinaxanda-la, o xijiid-né xi xXin i'nde-la?

26 Pedro Kkitso:

—Jfa xi xin1'nde-la xi bichji.

K'eé kitso-la Jesus:

—Jfia xi i naxandd-la nimé koiichji. 27 Tanga mé-ne nga mi ch'o kitso-nd jiia xita, t'in
jan indii nddachikon. Tikatjen-jiin kicha liba-lé xi tsoba'fid tin, koa jé tin xi chjoé itjoin,
chix'eil tso'ba; ya tji'a jngoo ton. Komada-ne nga kichji xi ts'an ko tsiji. Tikolii, tichji-la.

18
Yd xita-ne xi tijna itjon it'aa ts'e Naind
(Marcos 9:33-37; Lucas 9:46-48)

174 nachrjein koi jiia xita xi kota'yat'aad-la Jesus ijchokon nga kiskonangui-la; kitso-la:

—Jfa xita xi jé otixoma-la Xi ngajmii nchroba-ne, ;ya-ne xi tijna itjon nga isa 'fio chji-la?

2Jesus kiichja jngoo-la ndi ti. Kisikasijna jngo0 osen-la jfia xita. 3 Kitso:

—Okixii xi xan-no, jiio, tsa mi ki sikjatjiya-la kjohitsjeen-no ko tsa mi ki k'oas'in s'een
koni jia ndi ixti mikii kitjas'en-jflo0 fidnda tihotixoma jé xi ngajmii nchroba-ne. 4]Jé xi
sikjajen-la inima-la koni ndi ti jé, jé-né xi tijna itjon-la ngats'ii Xita xi jé tihotixoma-la
Xi ngajmii nchrobd-ne. 5 Nita yd-ne xi it'aa ts'an skoétjo jngoo ndi ti koni je, 'adn xi
skoétjo-na.

Meé xi ok'in-la jfia xita xi jé Otsji-la xita xi kj'eil
(Marcos 9:42-48; Lucas 17:1-2)

6’Nita ya-ne xi jé skinijiin jngoo ndi xita ima xi mokjeiin-la it'aa ts'an, isad-landaa koma
tsa singui'fio jngoo ndajo natsi is'iln, ikjoan sikatjen-jiin ndachikon fidanda nga 'fi6 nanga
'ncha nandd. 7 Ima xd-ne jiia xita is0'nde nga tjin jchan xita xi 6tsji'nde-la nga mején-la
nga sako jé. Tanga x0 k'oaa koma-ne is0'nde, tanga ima x6-ne je xita xi Otsji-la jé xi kj'eit
Xita.

8'Tsa je ndsaa ko ndsokoo 6tsji jé-no, tichatjon koa kjiin tikatsjoo. Isad ndaa-né tsa
xkoan titsjoo nga Kitjas'een fidnda s'e-no kjoabinachon, mi k'oaa-ne tsa jo ma ndsaa ko
ndsokoo koa jan onguidjjiin ni'in ts'ei'nde kjo'in nita mé nachrjein-ne. 9Tsa je xkoon Otsji
jé-no, tinachrjee, kjiin tikatsjoo. Isad ndaa-né tsa jngod ma xkoon nga kitjas'een fidnda
s'e-no kjoabinachon, mik'oad-ne tsajo maxkoonkoajanonguiojjiinni'ints'ei'nde kjo'in.

Kjoa xi mangdson ts'e orre xi Kichija
(Lucas 15:3-7)
10°Nijngoo ndi xita koi xi nachrjenguioo; k'oad xan-no, jdn ngajmii, jiia akjale-la xita
koi, yaa titsajna kjit'ad nga nguixkon Na'en-na xi tijna ngajmii. 11 'An xi Ki'ndi-la Xita
xan-la yijo-na koii x4 j'i-na nga j'i kachrjekajiiaa kjo'in jiia xita xi kichija.
127;K6 bixon? Tsa jngoo xita xi jngoo sindo ma orre-la koa tsa sijchaya jngoo jan ijiin
ijiid, ¢a mitsa siikitsajna jiia xi fijon-kaan ko chrj'oi)n fiijjon ma nga kjoi kétsji jé orre xi
k1ch1]a ]ngoo? 13 Tsa Kkotsji-la, okixii Xi Xxan-no, isaa tS]a koma-la nei-la jé orre xi ]ngoo
ma, mik'oaa-nejfia xikjin ma xi mikikichija. 14K'oaa s'in mejen-la Naina xi tijna ngajmii
nga nijngoo xita siichja inima-la.

Mé xi mochjeén k'e nga sindaajiin jngoo-la xita
(Lucas 17:3-4)
15'Tsa je 'ndsi ch'o tisiko-le, tindkjoa-la k'e nga ta je tajngoo tijna; tindadjiin-koii je

kjoa-la; tsa kji'nchré-le, jyeé ndaa kichiba-no 'ndsi. 16 Tanga tsa mikii kji'nchré-le, k'eé
tinokjoa-la tsa jngoo ko tsa jo xita mé-ne nga kji'nchré yije-ne 'én xi chiba koni s'in
tichja Xojon-la Naina nga tso: Mochjeén-né tsa jo ko tsa jan Xita xi tsja 'én nga koma
sindaajiin nita mé kjoa-ne mé-ne nga chji-la. 17 Tsa mikii 'nchréfijon-la jiia xita koi,
koatin-la xita naxandda-la Naind; koa tsa mikil 'nchréfijon-la jiia xita naxanda-la Naina,
ta k'oas'in jchatakoin koni tsa jngoo xita xi mikil beéxkon Naina, koni tsa jngoo Xita xi
tsojmi sikichyjitji.

18 *Qkixii xi xan-no, jio, ngats'ii kjoa xi koi'nde i isd'nde, tikoad jan ngajmii Naina
tsja'nde-né; koa jiia kjoa xi mikil koi'nde i is0'nde, tikoad jan ngajmii Naind mikii tsja'nde.

19'Tjngo0 k'a koa xan-no: tsa jo ma-no i isod'nde xi tijngod takon nga sijét'ad-1a Na'én-na
Xi tijna ngajmii nita mé kjoa-ne, tsja-no. 20 Ya fidnda titsajna jo jan Xita-na Xi it'aa ts'an
bixofia, yad tijnajiin osen-la.

21K'eé kii kasit'aa chrafia-la je Pedro, kiskonangui-la Jesus, kitso-la:

—Na'en, ¢ko tjin K'a siijchaat'aa-la xinguiaa k'e nga tsa ch'o tisiko-na? ¢A skanda itoo
k'a?

22Jesus kitso-la:

—Mitsa xan-le itoo k'a; xadn-1é itoo k'a xi jan-kaan ko te.

Jngoo chi'nda xi mi ki Kisijchaat'aa-la xtkjin

23’Koni s'in otixoma jé xi ngajmii nchroba-ne, k'oad s'in tjin koni kis'iin jngoo xitaxa
itjon xi kisijé-la kinda xita chi'nda-la. 24 K'e nga tis'in kinda j'ii jngoo chi'nda-la xi 16
kjin millén ton Kkitjen-la. 25 Chi'nda jeé tsjin-la ton xi koiichji-la. Jé nei-la kitsjaa okixi nga
katasatijna osen je chd, ko chjodn-la ko ixti-la, ngats'il tsojmi xi tjin-la mé-ne nga kochji-la
ton xi Kitjen-la. 26 Chi'nda jé tsasixkd'nchit'aa-la je nei-la; tsibitsi'ba-la, kitso-la: “Na'én,
tjin-le kjondaa, chifiakjoa-na; kichji yijeé-le ngats'ii xi kitjen-na.” 27 Je nei-la kjohimakee
chi'nda-la, kisijchaat'ad-la nga yije kinda xi kitjen-la koa kisikijnandeii-ne. 28 Tik'e-ne
nga itjo ni'ya chi'nda jeé, kisatiikjo0 jngoo chi'nda xikjin xi tikoa ton Kitjen chiba-la xi
ts'e. Kitsoba'fio is'iin nga mején-la kinchajta-la, kitso-la: “Tichji-na xi kitjen-1e.” 29 Koa
jé chi'nda xikjin tsasixkd'nchit'aa-la, tsibitsi'ba-la. Kitso-la: “Chifiakjoa-nd, kichji yijeé-1é xi
kitjen-na.” 30 Tanga jé mikil kokjeiin-la. Ta saa ndaya kiskinis'en skanda k'e nga koiichji
yije-la kéhotjin xi kitjen-la. 31 K'e nga kijtsee jiia chi'nda xikjin xii'nga, bad koma-la. K'eé
kii tsibéngjmi-la nei-la ngats'ii kjoa xi koma. 32 Je xitaxa itjon xi nei-la, k'eé kiskinikjaa
chi'nda jé, kitso-la: “Ji chi'nda xi ch'o 'ni. 'An Kisljchaat'aa-1é ngayije xi kitjen-le k'e nga
tsibitsi'ba-nd. 33 Tikoaa ngaji tji'nde-1é nga jchahimachii chi'nda xinguii koni s'in kisiko-1&
nga kjohimakee-le.” 34Je nei-la kjojtii-la, k'eé kitsjaa okixi nga kat'ii-la kjo'in skanda k'e
nga koilchji yije xi kitjen-la.

35Jesus Kkitso:

—J1o k'oad tis'in sitko-no nga jngoo ijngo0 Na'én-na xi tijna ngajmii tsa nga mi koo
inima-no sijchaat'aa-1a jé-la xinguioo.

19
Kiis'in tsakoya Jesus it'aa ts'e xita xi tsjiin xikjin
(Marcos 10:1-12; Lucas 16:18)

1K'e nga jye kiichja Jesus, kii-ne ya Galilea jan nangui Judea xi tijna Xijngoaa xajnga

3 Jjcho i'nga xita fariseo ya fidnda tijna Jesis nga mején-la skénachan-la. Ikjoan
kiskoOnangui-la, kitso-la:

—¢A tji'nde-la xi X'in nga tsjiin chjoon-la xi nita mé kjoa-ne?

4Jesus kitso-la:

—¢A Kj'eé bixkejiio0 Xojon-la Naina nga tso: “Naina, k'e nga sa tsibindaa Xita, tsibindaa
x'in ko chjoén”? 5 K'oad kitso: “K'oad ma-ne nga jé x'in siikijna na'én-la ko nea-la nga
kijnako chjodn-la. Ta jngo0 xita koma-ne ingajo.” ¢ Mitsa ti j0 ma-ne, ta jngoo koma-ne.
K'oii kjoa-la nga mi ya Xita tji'nde-la nga siitsjiin-ne xikjin Xi Naind Kkisijngo0.

7Tha xita fariseo kiskdnangui-la Jesus:

—¢Mé-ne jé Moisés Kkitsjaa'nde-ne nga tso: xgjon katasindaa nga koma tsjin xikjin xita?

8Jesus kitso-la:

—Koii-né nga tajaajiin tjin inima-no, Moisés kitsjaa'nde-no nga Kkijnioo ichjin-no, tanga
k'e nga sa tats'en-la kjoa, mi k'oad s'in tjin. 9'An k'oad xdn-no, jé x'in xi tsjin-ne chjoon-la,
tsa mitsa kjoa chijngui tisiko, ko tsa kj'eii chjoon kixan-ko, jyeé kjoa chijngui tis'in jé X'in.
Tikoaa tsa jé x'In xi kixan-ko jngoo chjoon xi Kitsjiin X'in-la, tikoad kjoa chijngui tis'in.

10Jfia xita xi kota'yat'aa-la Jesus Kitso:

—Tsa k'oad s'in 'iin tjin kjoa ts'e xita xi bixan, isaa-la ndaa s'e tsa mi ki kixan Xita.

11TJesus kitso-la:

—Tjin Xita xi mikil mokjeiin-la k]oh1t5Jeen ]e ta jha xita xi Naina xo k'oas'in kitsjaa-la.
12 Tjin xita xi mikii bixan nga x06 k'oas'in Kits'iin-ne nga mi ichjin sils'in-la; tikoaa tjin xita
xi xita xikjin gkisiko nga mi ichjin siis'in-la; tikoaa tjin xita xi mikil bixan nga k'oas'in
tsibiné-la yijo-la nga mi ichjin siis'in-la nga mején-la siixa it'aa ts'e kjotixoma-la ngajmii.
Jha xita xi chikjoa-la nga mokjeiin-la kjoa koi, k'oas'in katasikitason.

Kii kitso Jestus nga kisichikon-t'in ndi ixti
(Marcos 10:13-16; Lucas 18:15-17)

13 Jha xita j'iiko-la ndi ixti fidnda tijna Jesus nga mejéen-la koot'aa-la tsja ko Kiitsi'batji,
tanga jia xita xi kota'yat'aa-la Jesus tsohotiko jiia xita xi j'iiko ndi ixti. 14 K'eé Kitso Jesus:

—Tjii'nde-1a jiid ndi ixti nga katjanchrobakon-na. Ki binchahikon-1a. Jfia xi k'oa s'in tjin
inima-la koni ts'e ndiixti, jyeé ts'e ngats'ii kjondaa xi tjin ya fidnda tihotixoma je Xi ngajmii
nchroba-ne.

15Jesus tsohoson-la tsja jiia ndi ixti; ikjoan kii-ne ya i'nde je.

Xita xi 'fi0 kjin tsojmi tjin-la
(Marcos 10:17-31; Lucas 18:18-30)

16Tngoo xita ijchokon Jesus, kiskonangui-la, kitso-la:

—Maestro, ¢mé kjondaa xi s'iaan nga s'e-la kjoabinachon inima-na nita kjé-ne?

177esus kitso-la:

—¢Mé-ne chjinangui-na it'aa ts'e kjoa xi ndaa tjin? Mitsa ya tjin xi ndaa xita, ta jngoo
Naina. Tsa mején-le nga s'e-1e kjoabinachon nita kjé-ne, tikitasoin kjotixoma-la Naina.

18Xita je kiskonangui:

—¢Néa-lad kjotixoma-ne?

Jesus kitso-la:

—“Kixita nik'in; ki kjoa chijngui 'ni; ki chijé 'nj; ki 'én ndiso nokjoi it'aa ts'e Xita xi kj'eii;
19jchaxkoin na'én-le ko nea-lé; titsjachi xita xinguii koni tsa ti yijo tsiji-ne.”

20 —Ngats'ii kjotixoma koi jyeé kisikitasoan —Kitso jé ti—. ¢Mé xi chija isa-na?

21Jesus kitso-la:

—Tsa me]en -le nga ngul kixi kijni, t'in, tatym yije tSO]ml Xi tjin-le. Je ton-le tika'bi-la
Xita ima mé-ne nga s'e-1é k]oa machikon-t'in jan ngajmii. Ikjoan nchrobatjlngul na.

22Xitaje, k'e nga kii'nchré 'én koi, ta baa koma-la, koii kjoa-la nga 16 kjin tsojmi tjin-la.

23K'eé kitso-la xita xi kota'yat'aa-la Jesus:

—Okixii xi xan-no. 'N¢ 'in koma-la jiia xita nchiné nga kjoahas'en-jiin fidnda tihotixoma
jé xi ngajmil nchroba-ne. 24 Ngui jngo0 k'a koxan-no, isad mi 'in koma-la jngoo cho
camello nga kjoahas'en xkon nindoo xi tjahafia-ne nikje, mi k'oad-ne koni jngoo xita
nchinad xi 'Nd tjin-la tsojmi nga koma kjoahas'en-jiin fidnda tihotixoma jé Xi ngajmii
nchroba-ne.

25K'e nga kii'nchré 'én koi jfia xita xi kota'yat'aa-la Jesus ta kjoxkon-la. K'eé kitso:

—¢Ya-né xi kitjokajiin kjo'in kjoa ts'e jé-la?

26 Jesus kisko0'an, kitso-la:

—Jfa xita mikil koma-la kochrjekajiin kjo'in inima-la. Tanga xi Naind komaa-la
ngats'ii kjoa.

27K'eé kitso Pedro:

—Na'en, ngajen, jyeé Kkinikitsajna yije-jen ngats'ii tsojmi xi tjin-najen, koa ji
tjaatjingui-lejen. ¢ Mé xi tjoé-najen?

28Tesus kitso-la:

—Xi okixii xi xan-no, k'e nga kijcho nachrjein nga koxitseya ljngo0 k'a is0'nde, ko
'an xi Ki'ndi-la Xita xan-la yijo-na, k'e nga kdtijnasoan ixile xi 'fid jeya tijna, jfi0, Xi
jye 'an tjaatjingui-nd, tikoaa yaa Kkitsajnason ixile ts'e kjotixoma Xi tejo ma-ne, nga jiio
kindaajiin-la jfia xita xi tejo tje-la ts'e naxanda Israel. 29 Ngats'ii xi kjoa ts'an kisikijna
ni'ya-la, 'ndse, ndichja, na'en-la, nea-la, chjoodn-la, ixti-la, nangui-la, jngoo sindo k'a k'oa
tjin tjoé isa-la. Tikoad tjoé-la kjoabinachon nita kjé-né. 30I'ndei, kjin xita xi titsajna itjon,
k'e nga koma iskan jfia kitsajna tjingui. Ko xi titsajna tjingui i'ndei k'e nga koma iskan
jiia Kitsajna itjon.

20

Chi'nda xi kisixdko tsojmi tje

1’Koni s'in otixoma jé xi ngajmil nchrobd-ne, k'oad s'in ngaya-la koni tsa jngoo xita xi
tjin-la nangui. Kii nga tajfidya nga kii katsji chi'nda xi siixdke fidnda tjin-la tod uva. 2K'e
nga jye tsibindaajiln-ko nga koiichji-la koni tjin sikijne Xita chi'nda nga jngoo nachrjein,
ikjoan Kisikasén fidnda kisixa. 3 Ijngo0 k'a kil jé nei-la xa koni xi fiijadn-la nga tajfioya.
Kijtseé isa chi'nda xi tiyijojiln nditsin xi tsjin-la xa. 4 Kitso-la: “Tangui6 tixdko-na. 'An
kichji-no koni tjin machji-no.” Kii chi'nda koi nga kisixd. >Jé nei-la x4, kiiijngoo k'ak'e nga
ijcho nchisen. Tikoad kii ijngo0 k'a k'e nga ijcho xijan nga kjohoxon. 6Jye-laijcho tsa xi'on
nga kjohoxOn, itjo ijngo0 k'a jé nei-la x4; koa kisako isa-la chi'nda xi ta jyo titsajna. Kitso-la:
“sMé-ne ta jyo titsajna-no ké nga ko'ba-no nachrjein nga mi nixd-no?” 7 Jiia chi'nda koi
kitso: “Koii-né nga mi ya tsja xa-najen.” K'eé kitso-la: “Tanguid ndaa tsa jio; tangui tixa
jan ijiin tsojmi tje-na.” 8 K'e nga jye kojfio, je nei-la xa kitso-la je xita xi sikinda chi'nda-la:
“Tindkjoa-la ngats'il chi'nda. Tichji-la. Tits'iako-ne jfia xi iskan Kkofahas'en xa-la; koa
jiia xi itjon kofahas'en, tikjehet'ad-ne.” 9 K'eé kiichja-la jfia chi'nda xi jahas'en xi '0n nga
kjohoxOn; k'0ad tjin tsibichji-la koni tjin chji-la nga jngoo nachrjein nga jngoo ijngo0. 10K'e
ngakjochji-lajiia chi'nda xijahas'en tajiidya, k'oaa koma-la tsa isad tse kochji-la. Tanga ta
ngason tjin kjochji-la koni tjin machji-la nga jngoo nachrjein nga jngoo ijngo0. 11 K'e nga
jye kjochji-la chi'nda koi ikjoan tsibits'ia nga tsatit'aa jé nei-la xa. 12 Kitso-la: “Jfia chi'nda
xi iskan kobijcho, ta jngoo hora kasixd, koa ngajen kanixa-najen nga ko'ba nachrjein koa
kanikjeiin-lajen ndoba nga ko'ba nachrjein. Ta ngdson tjin tibichji-ndjen.” 13 Tanga jé
nei-la xa kitso jngoo-la jiia chi'nda: “Ji amigo mitsa mé xi ch'o tisiko-1€; k'oaa tjin tibichji-1e
koni tjin chji-la nga jngod nachrjein nga k'oad s'in kachiba. 14 Chjoi chji-1é koa t'in-ne.
K'oaa s'in mején-na nga k'oa ti tjin tsjaa-la je xi iskan kasixd koni tjin titsjaa-1é. 15 Nga ko
ton-na, ¢a mi tji'nde-na nga k'oas'in s'iaan koni s'in mején-na? ;A maxitakOn-né nga 'an
ndaa xita?”

16 Jesus kitso isa:

—K'oaa s'in koma jfia xita xi titsajna tjingui nachrjein i'ndei, nga koma iskan, jia
kitsagjna itjon; koa jiia Xi titsajna itjoni'ndei nga koma iskan jiia kjoehet'aa-ne. [Kjin ma-ne
xi X6 chja-la Naind tanga chiba ma-ne xi tjdjiin.]

K'oad s'in tsibéngjmi Jesus kjoabiyaa-la xi ma-ne jan K'a
(Marcos 10:32-34; Lucas 18:31-34)
177esus k'e nga nchifi jan naxandd Jerusalén, kiichjat'aaxin-la jfia xita xi kota'yat'aa-la
Xi tejo ma-ne, kitso-la:
18 _I'ndei nga titsahonguid naxanda Jerusalén, 'an xi Ki'ndi-la Xita xan-la yijo-na yaa
tsoba'fio-na xita sko-la no'mii ko xita xi okdya kjotixoma-la Naind xi kiskii Moisés nga

koii'né-na kjoabiyaa, 19 ikjoan siingatsja-na jiia xi mitsa xita judio nga siisoba-na, koja-na,
koot'ad-na kro. Tanga xi koma jan nachrjein kjoadya-na.

Kjondaa xi kisijé nea-la Jacobo ko Juan
(Marcos 10:35-45)

20 Nea-la Jacobo ko Juan ixti-la Zebedeo ijchOkon fidnda tijna Jesus. Tjiko ixti-la.
Tsasixkd'nchit'aa-la Jesus nga kisijé jngoo-la kjondaa. 21 Jesus kiskonangui-la, kitso-la:

—¢Mé xi mején-lé?

Jé chjodn Kitso:

—Ya fidnda kotixomai, tjil gkixi nga ya katiyijot'aa-le ixti-na. Jngoo katijnakixj-le koa
jngoo katijnat'aa-1é xi ngaskon-l1e.

22Jesus kitso-la:

—Mikil 'yaa mé xi nijé. ¢A Kichikjoad-no nga kotojfio0 jé kjo'in xi 'an kotojfiaa?

Xita koi Kitso:

—Kichikjoad-najen.

23K'eé kitso-la Jesus:

—Qkixi-né, k'oaa tis'in kotojfio0 kjo'in koni 'an, tanga xi 'an tsjaa-nd0 nga ya
kitsajnat'aa-nd ya kixi-na ko ngaskon-na mitsa 'an oko-na nga tsjaa-no. Jia i'nde koi,
jiia tjoé-la xita xi Nainad titsgjnandaa-la nga tsja-la.

24K'e nga Kkii'nchré jiia xita-la Jesus xii'nga xi te ma-ne, kojti-la it'aa ts'e Xita xijo ma-ne.
25 Jesus kiichja-la, Kitso:

—Jyeé tijiin-no nga jiia xita sko-la naxandd, nangui sikitsajna xita-la xi jfia otixoma-la.
Tikoaa jiia xita xi 'nga xa tjin-la, jiia xi bee nga otixoma-la xita. 26 Tanga jiio mikii k'oas'in
s'een. Tsa jngoo Xita xinguigo mején-la 'nga kijna, jé xi katasixa-la xita xi i'nga. 27 Ko je
xi mején-la kijna itjon, chi'nda-no katama. 28'An xi Ki'ndi-la Xita xan-la yijo-na, mitsa koi
xa j'i-nanga 'an kos'in-na, ta sad 'an siixa-la xita xi i'nga ko tsjaa yijo-na nga kiyad meé-ne
nga Kjin xita kitjokajiin-ne kjo'in xi kjoa ts'e jé-la.

KO kisiko Jesus nga kisindaa-ne xita xi jo ma-ne xi mikii tsején-la
(Marcos 10:46-52; Lucas 18:35-43)
29K'e nga jye nchifi-ne ya naxanda Jericé, kjin xita kiitjingui-la Jesus. 30 Ya indii ndiya
koni s'in tifi Jesus, jo Xita xi mikii tsejen-la titsajna. K'e nga kii'nchré nga je Jesus tifaya
ndiya, o kiichja-la kitso-la:
—iNa'én, nga ya nchrobat'ad-ne tje-la xitaxd itjon David [nga ji tijna ngajo-la]
jchahimatakon-najen!
31Tfa xita xi tjiko Jesus tsohdtiko-ne nga jyo katitsajna, tanga jiia xita xi mikii tsején-la,
isad "o Kilchja, Kitso:
—iNa'én, xi tje-la David, jchahimatakon-ndjen!
32K'eé tsasijna Jesus koa kiichja-la, kiskOnangui-la, kitso-la:
—¢Mé Xi mején-no nga siiko-no?
33]Jna xita koi, kitso:
—Na'én, mején-najen nga katatsejeén-najen.
34Jesus kjohimakeeé jiia xita koi. Tsohot'aa-la tsja xkon koa nitodn kjotsejen-la. Ikjoan
kiitjingui-la Jesus.

21

KO kitso xita naxandd K'e nga jahas'en-jiin Jesus jdn Jerusalén
(Marcos 11:1-11; Lucas 19:28-40; Juan 12:12-19)
1 K'e nga jye kjomee bijchd chrafia-la naxanda Jerusalén ijcho jngod naxandd xi
'mil Betfagé ya chrafiat'aa-la nindoo Ya Olivo. Jesus kisikasén jo xita xi kota'yat'aa-la.
2 Kitso-la:

—Tanguio jan ndi naxanda itsé xi kijnat'aa jan koa ya sako jngo0-no orra xi tjit'aa'fio
ko ndi burro ki'ndi-la. Chijnda'fié koa nchrohdko-na. 3 Tsa ya xi ké kitso-no, kot'in-1a: “Je
X0 Na'én-na kochjeén-la koa nitodn x0 siikasén-ne.”

4K'0ad s'in koma mé-ne nga tsitason-ne koni s'in kiskii xita xi kiichja ngajo-la Nain4,
nga tso:
> Kot'in-la naxanda Sion:

“Chitsején-la Xita ftjbn—lé;

nga jil nchroba katsején-le;

imaa Kkji;

tinasOn jngoo-la burro,

jngoo ndi burro itsé xi ki'ndi-la cho ch'a”

6 Kil jiia xita xi kota'yat'aa-la Jesus, k'oas'in kisikitason koni s'in kisatiixa-la. 7 K'e nga
ijchoOko Nanda tijna Jesus je orra ko ki'ndi-la, jiia kisikjeén nikje-la nga tsohojtsa-la; ikjoan
tsibijnason-la Jesus. 8 Koa jiia Xita Xi kjin ma-ne tsohdjngo0 nikje-la yaiya ndiya. Tjini'nga
xi chrja-la ya tsate, ikjoan tsoho6jngo0 iya ndiyd. 9 Jfia xita xi tjima itjon-la ko xi tjingui-la
tsibits'ia nga 16 kiichja, kitso:

—iJeya katijna je xi ya nchrobat'aa-ne tje-la xitaxa itjon David [nga jeé kijna ngajo-la]!
iMé ta ndaa-la jé xi nchroba ngajo-la Na'én-na! jJeya choon jan ngajmii!

10K'e nga jahas'en Jesus ya naxanda Jerusalén ngats'ii xita naxanda ta kjoxkon-la, koa
kiskonangui-la xikjin. Kitso:

—cdYa xita-ne je?

117 xita xi kjin ma-ne Kitso:

—]Je xita xi chja ngajo-la Naind xi Jesus 'mi xi Nazaret ts'e, ya nangui Galilea.

K'e nga tsachrje ingo itjon jiia xita xi otijna tsojmi
(Marcos 11:15-19; Lucas 19:45-48; Juan 2:13-22)

12 Jesus jahas'en ya nditsin ingo itjon-la Naind, tsachrje yije ngats'ii xita xi ya nchi-
hotijna ko nchihotse tsojmi ya nditsin ingo. Kisihitikja imjxa-la jfia Xita xi sikjatjiya ton ko
tikoaa kisikatsjo0 ixjle-la jfia xi otijna nise paloma. 13 Kitso-la:

—Jé Xojon-la Naind tso-né: “Ni'ya-na, ni'ya-la ochikoon k'oin.” Tanga jii0o, nguijo-la
xita chijé titsa'ne.

14 Nga ya ingo itjon tijna Jesus, ijcho kinchat'aa-la xita xi mikil tsején-la ko xi tsd'ya
kjoan; je Jesus kisindaa-ne xita koi. 15 Jfia xita sko-la no'mii ko xita xi okodya kjotixoma-la
Naina xi kiskil Moisés kokjan-la k'e nga Kkijtseé kjoxkon xi kis'iin Jesus ko nga kii'nchré
'én-la jiia ndi ixti Xi chjaya iya ingo itjon, nga tso: “iJeya katijna je Xi ya nchrobat'aa-ne
tje-la xitaxa itjon David [nga jeé kijna ngajo-la]!” 16 K'eé kiichja xita koi, kitso-la Jesus:

—¢Ana'ya-né? ;A ndaa tso 'én xi chja jia ixti koi?

Jesus Kitso:

—Jon, 'nchré-na. ¢A kj'ee bixkejiloo Xojon-la Naind nga tso?:

Jfia ndi ixti xi jtoba kjoan ko ki'ndi xi sa oki,
jiia-né xi titsajnandaa nga jeya siikijna Naina.

17 Jesus yad kisikitsajna jfia xita koi, itjojiin-ne ya naxandad itjon Jerusalén. Kii jan
naxanda Betania. Yaa kisikjaya nga nitjen.

K'e nga je Jesus kisixi ya-la too iko
(Marcos 11:12-14, 20-26)

18 K'e nga tajfidya nga tifi-ne Jerusalén, Jesus, kjohojo-la. 19 Kijtsee jngoo ya-la too iko
xi ya chrafia indii ndiya sijna. Kil katsejen-la tanga nimé too yija-la. Ta xkaa tjin-la. K'eé
kitso-la Jesus:

—Ni ti jngoo nachrjein koja-1é too.

Koa je ya too iko nitoon kixi. 20 K'e nga kijtsee jiia xita xi kota'yat'aa-la Jesus, ta
kjoxkon-la. K'eé kiskOnangui-la mé-ne nga ta niton kixi-ne jé ya-la too iko.

217esus kitso-la:

—Xi okixi, tsa ndaa mokjeiin-no it'aa ts'an, tsa mi jo tjin-la inima-no, komaa-no nga
k'oas'in s'eén koni s'in kasikoaa jé ya iko; tikoad komaa-no k'oin-1a jée nindoo: “TisixXin; jan
tikatjen-jiin yijo-1é nddachikon.” Ko k'oad s'in koma. 22 Jfio, tsa ndaa mokjeiin-no nita mé
xi sijé k'e nga kitsi'ba, k'0ad s'in tjoé-no.

Kjotixoma xi tjin-la jé Jesus
(Marcos 11:27-33; Lucas 20:1-8)

23K'e nga jye koma kjoa koi, Jesus jahas'en ya nditsin ingo itjon ko k'e nga tihokdya-la
Xita ijchokon jia xita sko-la no'mii ko xita jchinga-la jiia xita judio. Kiskonangui-la:

—¢Mé Kjotixoma Xi tsjd'nde-1e koni s'in 'ni? ¢ Y4 xi kitsjaa-1é kjotixoma koi?

24Tesus kitso-la:

—Tikoaa 'an skonangui jngo0-no kjoa. Jiio, tsa kok'oin-nd, tikoad 'an k'oad xan-no ya
xi kitsjaa-na Kkjotixoma koni s'in s'iaan. 25Je Juan, k'e nga Kkis'iin bautizar xita, ¢ya xi
kitsjaa-la kjotixoma? ;A Naind-né xi tijna ngajmii, o Xi ta xita-né?

Jha xita koi k'eé tsajodya-ne. Kitso-la xikjin:

—Tsa kixoan: “Naind Kkitsjaa-la kjotixoma”, Kitso-na: “;Mé-ne mikii kokjeiin-no it'aa
ts'e?” 26 Koa tsa kixoan: “It'aa ts'e xita-né”, tsakjoon-nd tsa koi nachrjein-la jiia xita
naxanda skaan-ko-na, nga ngats'ii, ngui k'oad tso nga je Juan, jngoo xita xi kiichja
ngajo-la Naina.

27K'eé kiichja, kitso-la Jesus:

—Mi ki 'ya-jen.

Koa je Jesus kitso-la:

—Tikoaa 'an mikii k'oa Xan-no ya xi kitsjaa-na kjotixoma koni s'in s'iaan.

Kjoa xi mangdson ts'e ixti xi jo ma-ne

28Tesus kiskonangui-la, kitso-la:

—¢Jho, ko bixon? Jngoo xita xi jo ma ixti X'in-la kitso jngoo k'a-la jngoo ti-la: “Na'en,
t'in, tixa-la jé tod uva-na.” 29 Ti jé kitso: “Majin-na.” Tanga koma iskan, kisikitsjeén; k'eé
kii sixd. 30 Na'en-la k'eé kii nga kiikon ti xi ijngod. K'oaad ti kitso-la. Tanga ti jé, Kitso:
“Ndaa tjin na'én, komad kjian.” Tanga mikii kii. 31 ; N4-lad nga ingajo ixti xi Kisikitason-la
na'en-la?

Jia xita Kkitso:

—Jé xiitjon.

K'eé kitso-la Jesus:

—Qkixii xi xan-no, jiia xita xi sikichjitji tsojmi ts'e Roma ko jfia ichjin ska, isad niton
kjoahas'en fidnda nga Naind tihotixoma mi k'oad-ne koni jfio. 32 Nga je Juan xi kis'iin
bautizar xita k'oii xa j'ii-ne nga tsakdya-la xita kos'in siljcha yijo-la, tanga jiio mikil
kOk_]ellrl no. Koa jiia xi sikichjitji tSO]ml ko jiia ichjin ska kOk_]elln la. Tanga jiio ndaa nas'in
ki'yaa yije kjoa koi, mikii kinikajno jé-no ko mikii kokjeiin-no.

JAa chi'ndats'en
(Marcos 12:1-12; Lucas 20:9-19)

33 'Tind'yaa ijngo0-1a kjoa xi mangdson. Jngoo Xita xi tjin-la nangui, tsibitje too uva
ko tsibindil-la inchibd, ikjoan tsibindad jngoo i'nde fidanda tsi'fidngui nanda-la too uva.
Tikoa tsibindaa jngoo torre fidnda bitsajna xita nga sikinda yije kdhotjin. Ikjoan kisikifia-la
nangui-la xita xi kj'eii nga kisixason. Ikjoan kii nei-la nangui fidnda i'nde Kkjiin. 34 K'e
nga ijcho nachrjein-la nga jye kojcha too uva, je nei-la nangui kisikasén xita chi'nda-la
nga kisijé-la xi jé oko-la ts'e tod uva xi kojchd. 35 Tanga jfia xita xi kisixdsOn nangui
kitsoba'fo xita-la jé nei-la nangui. Jngoo xi tsi'beé-la ko jngoo xi Kkisik'en koa jé xi ijngo0

ndajo tsibine. 36 K'e koma iskan je nei-la nangui isad kjin xita-la kisikasén tanga jiia xita
Xi sixdsOn nangui ta ngason kisiko ngats'ii chi'nda xi j'il.

37°K'e nga jyehet'aa-ne kisikasén ki'ndi-la. Kisikitsjeén kitso: “Skoexkon-la kindi-na.”
38Jfia xita xi sixdsOn nangui k'e nga kijtsee jé ki'ndi-la nei-la nangui tsajodya-ne, kitso-la
xikjin: “Jé jee xi tjoé Kkjotjo-la i'nde, sik'eén ko tsajan koma i'nde.” 39 Kitsoba'fid,
tsachrjejiln ya nangui fidnda titje too uva. Ikjoan kisik'en.

40 'TAO, ¢ko bixén? K'e nga kjoil nei-la nangui, ¢mé xi siiko jiia xita xi kisixdson
nangui-la?

41JAa xita xi nchi'nchré kitso:

—Jngoo k'ad siik'en jiia xita ts'en; mikil kohimakee. Ko jé nangui-la, kj'eii Xita siikifia-la
xi koiichji kd kji oko-la k'e nga kojcha too uva.

42Jesus kitso-la:

—¢A Kj'eé bixkejfio0 Xojon-la Naina nga tso?:

Jé ndajo xi tsachrjekangui chjinechrjé nga sa itjon,

jé-né xi koma ndajo tats'en chrjo-la ni'ya.

K'0aa s'in kis'iin Naina.

Jiia, td maxkdn-na k'e nga 'yaa kjoa koi.

43K'oii koxan-no jiio, tjdxin-no kjoa machikon-t'in nga jé Naina tihotixoma-no. Jiia tjoé-la
xita xik'oas'in sixd koni s'in ok'in-la xa-la Nainda. 44Xiit'aa ts'e ndajo, nita ya-ne xi kixoson
ndajo je, koxkoaya-né; ko tsa je ndajo skane xita, kochijo-né.

45 JAa xita sko-la no'mii ko xita fariseo, k'e nga kii'nchré koni s'in kiichja Jesus nga
tsibénojmi 'én Xi mangason, k'eé Kjochiya-la nga it'ad ts'e-né koni s'in kiichja Jesus.
46 Tik'eé-ne mejen kitsoba'fié Jesus tanga jiid kitsakjon-la xita naxand4, koi-né nga k'oad
s'in mokjeiin-la jiia Xita nga je Jesus, jngoo Xita xi chja ngajo-la Naina.

22
S'ei xi bitjo k'e nga bixan xita
(Lucas 14:15-24)

1Tesus tsibits'ia ijngo0 k'a nga tsakdya-la xita kjoa xi mangdson. Kitso:

2 —Koni s'in otixoma jé xi ngajmii nchroba-ne, k'oad s'in mangason koni jngoo xitaxa
itjon xi tsibijna jngoo s'ei k'e nga chixan ti-la. 3 Kisikasén chi'nda-la mé-ne nga kii kichja-la
ngats'il xita xi x6 kinokjoda-la nga ti-la tibixan. Tanga jiia xita koi, mikil kokjeiin-la nga
kii s'ei. 4 ijngob k'a kisikasén chi'nda-la xi kj'eii. Kitso-la: “Kot'in-la jiid xita xi jye
kii'nchré: Tsojmi xi skine, jyeé tjindad; jyeé kisik'en nchraja-na, cho xi N6 xiné. Jyeé
tjindaa yije kéhotjin. Katjanchrobd s'ei” 5 Tanga jfia xita koi mikii Kisis'in. Tjin xi rancho-la
kii-katsejen-la; tjin xi kjohima-la kii. 6 Koa jiia xita xii'nga, kitsoba'fié chi'nda-la je xitaxa
itjon. Kiskaan-ko koa kisik'en. 7 Jé xitaxa itjon, 16 kojti-la. K'eé kisikasén xita soldado nga
kisik'en yije kohotjin jiia xita koi nga ma-la sik'en-nd, koa tsakd naxandda-la. 8Jeé xitaxa
itjon, 1jngo0 k'a Kkitso-la chi'nda-la: “Kixii kjoa, jyeé tjindaa yije xi kjoa ts'e s'ei, tanga jiia
xita xi jye kii'nchré, mikii mochjeén-la nga i kjoii. ° Tanguio ijngo0 k'a ya ndiyd jngoo
osen-la naxanda, tinokjoa-1a xita nita ya-ne xi skajiio0o nga s'ei tjin kjoa ts'e xita xi bixan.”
10TAa chi'nda-la xitaxd itjon kii kixkdya xita incho calle nita ya xi kjotsja-la nga kii s'ei, xita
xindaa ko xi mikil ndaa; k'oad s'in kitsee ni'ya.

11°7é xitaxd itjon, k'e nga jahas'en ni'ya, kiskootsején-la jiia xita xi ijcho. K'eé kijtsee
jngoo xita xi ya tijnajiin nga mikil ikjd nikje-la xi ts'e kjoa bixan. 12 Kitso-la: “Ji, amigo,
¢ko s'in koma nga kobitjaas'iin ijndé nga mikil Kichikjei nikje xi ts'e s'ei?” Tanga Xita je, ta
jyo tsibijna. 13]e xitaxa itjon kitso-la jiia xita xi nchisis'in-la imixa: “Tit'aa'fié ndsoko ko
tsja. Ikjoan tikatjeen jan ijiin jiio ya fidanda nga skindaya ko siijts'iin ni'fio.”

14 Kitso-1sa Jesus:

—K'0ad s'in koma nga kjin ma-ne xita xi nokjoa-la tanga ta chibaa ma-ne xi tjjiin.

Kjoa nga machjitji tsojmi
(Marcos 12:13-17; Lucas 20:20-26)
15 Jha xita fariseo k'eé kil tsajodya-ne nga mején-la kohongui Jesis mé 'én xi kichja.
16 Koii kjoa-la nga kisikasén-la Jesus xita-la ko xita-la Herodes; kiskdnangui-la, kitso-la:
—Maestro, 'ya-ndjen nga 'én kixii xi nokjoi koa k'oaa s'in okooyi ndiya-la Naind koni
s'In tjin xi kjoa kixi. Mikil 'ni kinda koni tso-1é xita; ko mitsa jé chitsején-jnoi kd kjoan xita.
17 Koatin-ndjen. ¢A ndaa tjin nga kichjitji-jen tsojmi it'aa ts'e xitaxa itjon ts'e Roma, a xi
majin-né?
—Jfio, xita xi jO isén tjin-no, mé-ne chonachan-nd. 19 Takd-na jé ton xi machjitji-ne
tsojmi.
K'eé j'iiko jngoo-la ton denario. 20 K'e nga kijtsee Jesus, kiskonangui-la, kitso-la:
—iYats'eisénje ko je 'in xi tjit'aa?
21 Kitso xita koi:
—Ts'eé César, Xitaxa itjon ts'e Roma.
K'eé kitso-la Jesus:
—Tjii-1a César xi ts'e César koa tjii-la Naind xi ts'e Naina.
22 K'e nga kii'nchré 'én koi jiia xita fariseo ko xita-la Herodes, ta kjoxkon-la. Kitsjiin
Jesus, ikjoan kil-ne.

KO0 s'in koma k'e nga kjoadya ijngo0 k'a-la xita xi jye k'en
(Marcos 12:18-27; Lucas 20:27-40)

23 Tikoi-ne nachrjein ijchokon Jesus jfia xita saduceo nga mikii mokjeiin-la nga fadya-la
jiia xita xi jye k'en. Xita koi kiskonangui-la Jesus, 24 kitso-la:

—Maestro, Moisés kitso-né: “Tsa jngoo xita x'in kiya xi mikii kis'e-la ixti ko chjoon-la,
jé 'ndse mik'en kixan-ko ijngo0 k'a chjodn-la 'ndse nga s'e-la ixti xi tje ts'e 'ndse.” 25 Kis'e
X0 jngoo k'a xita ijndé xi itodo koma 'ndse. Je xi sijna itjon chixan, tanga k'e nga k'en, mikil
kis'e-la ixti koa jé 'ndse xi ma jo-ne tsibijnako jé chjodn ka'an. 26 K'oad ti komat'in jé 'ndse
xi ma jo-ne ko xi ma jan-ne skanda koma itoo. Nijngoo xi kis'e-la ixti. 27 Xi jyehet'aa-ne,
k'en jé chjoon. 28 K'e nga tsa kjoadya ijngo0 k'a-la mik'en, ¢fid-lad nga itod 'ndse xi koma
chjodn-la? Nga jiia chixan-ko nga itoo.

29K'eé kitso-la Jesus:

—J10, maskaya-no koi-né nga mikii 'yaa ko s'in tichja Xojon-la Naind ko nga'fio xi tjin-la
Naind. 30 K'e nga kjoadya ijngo0 k'a-la mik'en, ichjin, ichja, mi ti kii kixan-ne. K'oad
s'In s'e koni jiia akjale xi titsajna ngajmii xi ts'e Naind. 31]e kjoa nga fadya ijngo0 k'a-la
mik'en, ¢a Kkj'ee bixkejfio0 Xojon-la Naind nga jé soba Naina xi kitso: 32 “’An-nd xi Naind
tso-na Abraham, Isaac ko Jacob”? iJiia xi jye k'en, mitsa Naind tso-la xi Nain4; ta jia xi
titsajnakon xi Naind tso-la! [Nga it'aa ts'e Naina4, titsajnakon xita koi.]

33Jfia xita naxand4, k'e nga kii'nchré 'én koi, ta kjoxkdn-la koni s'in tsakdya Jesus.

Jé kjotixoma-la Naind xi tijna itjon
(Marcos 12:28-34)

34Jfia xita fariseo k'e nga kii'nchré nga Jesus kisikitsajnajyo jiia xita saduceo, tsibixkdya
xikjin. 35 Jngoo xi xita ts'e, Xi chjine xgjon-la kjotixoma-la Naind xi kiskii Moisés, mején-la
skodt'aa Jesus nga skonachan-la. Kiskonangui-la, kitso-la:

36 —Maestro, ¢fia-lad kjotixoma Xi isa tijna itjon nga yije kjotixoma ts'e Moisés?

37Tesus kitso-la:

—“Titsjachi Na'én-nd xi Naina 'mi-la, nga ko inima-le ko Kkjohitsjeén-lé ko nga tij-
nakoin.” 38]Je Kkjotixoma xi isa 'fid tjin ko Xi tijna itjon. 39 Jé xi ma-ne jo, k'oaa ti tso-ne:
“Titsjachi xita xinguii xii'nga koni tsa ti yijo tsiji-ne.” 40Jfia titsajna itjon jiia kjotixoma koi.

Yaa bitjokat'aa kohotjin kjotixoma Xi i'nga xi ts'e Moisés ko xi ts'e xita xi Kkiichja ngajo-la
Naina.
Ndnda kitjen-la Cristo [xita xi X6 Kisikasén-ne Naind]
(Marcos 12:35-37; Lucas 20:41-44)
41Ta ké yad titsajna jiia xita fariseo. Jesus kiskonangui-la, kitso-la:
42 _;71i0, ko bixon it'aa ts'e Cristo [jé Xita Xi X0 siikasén-ne Naina]? ¢Nanda kitjen-la?
Jha xita fariseo Kitso:
—Yaa kjinchrobat'aa-ne tje-la xXitaxa itjon David [nga jeé kijna ngajo-la].
43 K'eé kitso Jesus:
—Tanga je David k'e nga kilchja nga ko nga'fid-la Inima Tsjee-la Nain4, kitso it'aa ts'e
Cristo: “Jé otixoma-na.” K'oad s'in kiichja David:
44]e Naind kitso-la je xi otixoma-na:
“Tijnat'aa-na i kixi-na
skanda k'e nga sikitsajnanguia ndsokoii
jiia xi kondra-le nga 'an jye Kkisikijne-1a.”
45Je David, tsa kos'in kitso-la Cristo [jé xita xi X6 sikasén-ne Naind], ¢ké s'in tjin-ne nga ya
nchrobat'aa-ne tje-la xitaxa itjon David?
46 Nijngoo xi koma-la nga kisikatji-ne 'én koi. Tjen-ne nachrjein koi, mi ti ya xi
kjo'fio-ne ikon nga kiskonangui 1sa-1a 'én Xi Kj'eil.

23

Kiis'in kiichja Jesus it'aa ts'e xita fariseo ko xita xi okoya kjotixoma-la Naind
(Marcos 12:38-40; Lucas 11:37-54; 20:45-47)

1Xikoma iskan kitso-la Jesus jfia xita xi kjin ma-ne ko xita xi kota'yat'aa-la:

2 —Jfa xita xi okdya kjotixoma-la Naina xi kiskii Moisés ko jfia xita fariseo tjin-la x4
nga okdya kjotixoma-la Naind xi kiskii Moisés. 3 Tind'yaa yije-la koni s'in okdya-no. Tanga
mikii k'oa 'ne koni s'in jfia xita koi. Kj'eii tso ko kj'eil s'in. 4]Jfia xita koi biné-la xita xi
kj'eii kjotixoma-la xi "6 'In tjin koni tsa ch'a i'1 sik'a xi mikil k'a-1a; koa jfia xita xi okdya
kjotixoma, ni itsé sichjat'aa-la jfia xita nga siikitason kjotixoma-la. 5 Koni s'in s'in yije kjoa
koi, ta je-né nga mején-la nga isa ndaa skoe xita. Jé Xojon-la Naina xi ot'aa tjen-la ko
chrja-la, isad ii s'in; koa jeé nikje xi 0kja, isad ndojo kjoan s'in lixto xi titjon-la nikje-la, ta je
xi mejen-la nga okd yijo-la nga tso nga xita tsjee-la Naind-né. 6 Mejen-la nga jiia kitsat'aa
itjon imixa k'e nga Kkjén xita fidnda tjin s'ei ko ya ni'ya ingo sinagoga mején-la nga jiia
kitsane ixile xi jncha itjon. 7 Tikoad mején-la nga skoexkon xita xi kj'eii, ndaa siixat'aa ya
nditsin; kitso-la: “Maestro, Maestro.”

8 'Tanga jio, mikii bii'nde nga “Maestro” kitso-no xita; ngats'iod jiio, 'ndse chibakoo
xinguioo; ta jngoo ma xi Maestro-no, jé Cristo [xita xi X6 kisikasén-ne Naind]. 9 Nijngoo
xi “Na'én” 'mi-la i it'ad nangui; ta jngod ma xi Na'eén-no xi tijna ngajmii. 19 Koa ni ya xi
xita sko-la kitso-no; tajngoo Cristo xi sko-la tijna-no. 11]eé xi 'fié 'nga sikijna yijo-la it'aa
tsajon, je-né xi siixa-la xita xii'nga. 12Je xi 'nga sikijna yijo-la, isad nangui kijna nga koma
iskan; ko je xi nangui sikijna yijo-la, isad 'nga kijna nga koma iskan.

13iIma x6-no jiio, xita xi okooya kjotixoma-la Naind xi kiskil Moisés, ko jiio xi xita
fariseo, Xita Xi jo isén tjin-no! Bichjoa-la ndiya-la ngajmii jfia xita xi mején-la fahas'en
ya iidnda nga tihotixoma Nainda. Jfio, mikil bitjaas'en-jiio0 ko mikil bii'nde-la xi kj'eii xita
nga fahas'en-jiin.

14iima x6-no jiio, xita xi okooOya kjotixoma-la Naind, ko jiio xi xita fariseo, xita xi jo
isén tjin-no! Chjaa'an-1a ni'ya-la ichjin ka'an xi jye k'en x'in-la; ikjoan 'fi6 ndojo onguikoo
ochikon-no nga mején-no nga bitsajna'ma nga mi jcha-no meé kjoa xi ne. Koii kjoa-la
isaa tse kjo'in s'e-no.

15’iIma x6-no jiio, xita xi okooya kjotixoma-la Naind, ko jiio xi xita fariseo, xita xi jo
isén tjin-no! Bitjadson yije is0'nde ko ndachikon nga nokjoa-1a nas'in ta jngoo xita nga ya
fit'aa-no. Ko k'e nga jye bitason-no xita jeé, jo k'a gkji ok'in-la koni jfido nga s'e-la kjo'in ya
fNdnda titi ni'in ts'e i'nde kjo'in.

16 ’jIma-x6-no jio, xita xi mikil tsején-nod nga mejen-no okoo-1a ndiya xita xi kj'eii!
Bixon-no: “Tsa jngoo Xita xi tsja 'én-la xiit'aa ts'e ingo, mitsa mé-ne. Tanga tsa jngoo xita
tsja 'én-la xiit'aa ts'e tsojmi chji xi oro ts'e ingo, koii xi kjo'fié kitason 'én-la.” 17 jJii0 xi Xita
tondo ko xita xkan 'mi-no! ;N4-lad xiisa ndaa tjin? ¢A jfia tsojmi chji xi oro a xi je ingo xi
sichikon-t'in tsojmi chji? 18 Jfio k'oad ti bixdn: “Tsa jngoo xita tsja 'én-la nga Kkitso: Tibeé
i'nde tsjeé fianda binchason kjotjo xi tsja-la Naind, jiia xita mikil kjo'fid kitason 'én-la.
Tanga tsa tsja 'én-la xi it'aa ts'e tsojmi xi ya titsajnason je i'nde tsjeé, jé xi okixi nga kjo'nio
kitason.” 19 {Jfi0 Xi Xita tondo ko xita xkan 'mi-no! ;N4-lad xi isa ndaa tjin? ¢A jiia tsojmi xi
tjin-son yai'nde tsjee a xi jé i'nde tsjee xi sichikon-t'in tsojmi? 20]e xi tsja 'én-la xiit'aa ts'e
i'nde tsjeg, tikoaa tsja 'én-la xi it'aa ts'e ngayije tsojmi xi ya tjin-son ya i'nde tsjeée. 21Je xi
tsja 'én-la it'aa ts'e ingo mitsa ta je it'aa ts'e ingo tsja, tikoaa tsja 'én-la xiit'aa ts'e Naina xi
ya tijna. 22 Je xi tsjd 'én-la it'aa ts'e ngajmii, tsja 'én-la xi it'aa ts'e ixile kjotixoma-la Naing;
tikoaa tsja 'én-la xi it'aa ts'e Naina xi ya tijnason ixile.

237iIma X6-no jio, xita xi okoodya kjotixoma-la Nain4, ko jiio xi xita fariseo, xita xi jo isén
tjin-no! Nga ma-no 'bii-la Naind xi teya oko-la ts'e xka menta ko xka anis ko xka comino;
tanga mikil nikitasOn je kjotixoma Xi isa 'fi6 mochjeén koni je kjoa kixi, kjoahimatakon ko
jé kjoa nga kixi katakjeiin-no it'aa ts'e Naina. Koii kjoa xi 'id mochjeén nga kitason; tikoaa
mochjeén-né nga kitason jiia kjoa xi i'nga. 24 {Jiio, xita xi mikii tsején-no nga mején-no

tanga mikil 'yaa k'e nga chijeén cho ch'a xi 'mi camello!

25’iIma x6-no jiio, xita xi okooya kjotixoma-la Naind, ko jiio xi xita fariseo, xita xi jo
isén tjin-no! Onijnoo chitsin-no ko chroba-no ya isd'nga-la tanga ya iya-la kitsee tsojmi
Xi nichijé ko nga tse mején-no. 26 Jfio xi xita fariseo 'mi-no, xi mikil tsején-no. Itjon taniya
chitsin-no ko chroba-no ya iya-la, mé-ne nga kotsjee-ne iso'nga-la.

277iima x6-no jiio, xita xi okooya kjotixoma-la Naind, ko jfio xi xita fariseo, xita xijo isén
tjin-no! K'oaa titsjoo koni kjoan chrjd-la mik'en xi Kitsiinga is0'nga-la. Ndaa kjoan, tanga
yaiya-la kitseeé nindaa-la mik'en ko ngats'ii tsojmi xi ch'o kjoan. 28 Jfio, k'oad s'in 'né nga
nguixkon xita, xita ndaa-no; tanga ijiin inima-no kitsee kjoa xi jo isén tjin-la ko kjoa nga
ch'o ne.

29’iIma x6-no jio, xita xi okoodya Kkjotixoma-la Naind, ko jiio xi xita fariseo, xita xi jo
isén tjin-no! Bindaa chrjo-la mik'en ts'e xita xi kiichja ngajo-la Naina ko nikiinga chrjo-la
xi xita kixi koma. 30 Jkjoan bix6n: “Tsa jid-la-na xi titsajnakoadn jé nachrjein-la xita
jchinga-na mi-la Kkii kinichjat'aa-14 xita jchinga-na nga kisik'en jiia xita xi kiichja ngajo-la
Naind.” 31 K'oad s'in 'ya-la nga tijiio 'ya-no yijo-no nga ixti-la mad xita xi kisik'en xita xi
kiichja ngajo-la Naind. 32Jfi0, koni s'in tsibits'ia xita jchinga-no, jngoo k'a tikitason yije
kjoa.

33°Ji0, k'oad ngaya-la koni ye, nga ya tjen-no it'aa ts'e ye. Mikii kojno-no i'nde ts'e
kjo'in. 34K'oii kjoa-la, 'an sikasén-no xita xi kichja ngajo-la Nain4, xita xi tjin-la kjoachjine
ko xi kokoya kjotixoma. Tanga jiio, tjin Xi sik'eén, tjin xi kjot'ad kro koa tjin xi kixkan-koo
ya iya ni'ya ingo sinagoga; koa konguitjingui kondra-la xita koi nga xki xi jdn naxanda.
357J10 skane yije-no kjo'in je jni xi kixixteen ts'e xita ndaa xi k'en, mats'iako-ne Abel, xita
kixi xi K'en itjon, skanda je Zacarias, ki'ndi-la Berequias, je xi kisik'en xita tsajon ya i'nde
jngoo osen-la fidnda tijna Ni'ya Tsjeé-la Naind ko fidnda binchdson Kkjotjo xi tsja-la Naina
jiia xita. 3¢ Qkixii xi xan-no, ngats'ii kjoa koi, jiia skane-la kjo'in jiia xita xi tjin i'ndei.

Meé kjoa-ne nga kos'in kiichjako-ne Jesus xita naxandd Jerusalén
(Lucas 13:34-35)
37°;J10 xi xita naxanda Jerusalén tsajon xi nik'een xita xi chja ngajo-la Naind ko bine

ndajo jiia xita xi Naina sikasén-no! jKjin k'a kjomején-na nga tsibixkoya xita naxanda-no,
koni s'in xa'nda nga bingui jngad-la jiia ixti-la; tanga jiio, mikii kokjeiin-no! 38 Chitsején-la
ni'ya-no nga jye tsjiin-takon Naind. 39 K'oad xdn-n0 mats'ia-ne nachrjein i'ndei mi ti
kii jchaxkoon-na skanda k'e nga jé nachrjein nga kixon: “iMé ta ndaa-la jé xi nchroba
ngajo-la Naina!”

24

K'e nga Kkiichja Jesus it'aa ts'e ingo ko s'in tjiné-la nga kixofia
(Marcos 13:1-2; Lucas 21:5-6)

1Jesus k'e nga jye itjo-ne ingo itjon, jyeé tifi nga ijcho kinchat'aa chrafia-la xita xi
kota'yat'aa-la. Ikjoan tsako-la jé ingo itjon ko ni'ya xi tjin-la. 2 Jesus kitso-la:

—¢A titsachitsején-1a ngats'ii ni'ya koi? QKixii xi xan-no, ni ti jngoo ndajo siyijoson-la
Xikjin. Kixofia yije-né kohotjin.

Seria xi s'e k'e nga nchroba ma chrafia nga kjoehet'aa iso'nde
(Marcos 13:3-23; Lucas 21:7-24; 17:22-24)

3Jesus, k'e nga tijna ya nindoo Y& Olivo, ijcho kinchat'aa-la jiia xita xi kota'yat'aa-la nga
kiskOnanguit'aaxin-la kitso-la:

—Koatin-ndjen, /mé nachrjein-ne nga okoma kjoa koi? ¢Mé sefia xi s'e k'e nga kjoii
ijngo0 k'a ko k'e nga kjoehet'aa is0'nde?

4K'eé kitso-la Jesus:

—Tikindaa yijo-no nga mi yd xita xi skdnachan-no. 5 Kjin xita kjoii xi 'in ts'an siikjeén;
kitso: “’An-nd xi Cristo, [nga 'adn kisikasén-na Naind]”; koa Kjin xita skonachan-la. 6 S'e
kjojchan fidnda chrafat'aa ko tikoa kind'ya-la kjoa ts'e kjojchan fianda kjiin i'nde, tanga
jio, ki tsakjoon-jén. X0 k'oad koma-ne. Tanga kj'eé tsa is0'nde tifehet'ada. 7 Naxanda
skaan-kjoo xi kj'eil naxanda. Koa xitaxa koiits'ia nga skaan-kjoOko xitaxa xi kj'eii
naxanda. S'e kjinchra, s'e ch'in, ko k'oa ch'6n nga xki xi jan i'nde. & Ngats'ii kjoa koi,
ta jé xi sa timats'iako kjo'in.

9 Jfia xita skinit'aa-no ts'e xitaxa nga tsja-no kjo'in; siik'en-no. Ngats'ii xita is0'nde
kojtikee-no koii kjoa-la nga 'an onguit'ad-na. 10Je nachrjein koi, kjin koma xi mi kil ti
kokjeiin-la it'aa ts'an. Tijiia kootjine-ne xikjin Xita ko tsjénguikee xikjin. 11 Kjin xita s'e xi
xita ndiso xi kitso nga Naind chja ngajo-la. Tikoaa kjin xita skonachan-la. 12Ndaa jchan
s'e kjoats'en; skanda mi ti kii kotsjakee-ne xikjin xita. 13 Tanga jé xi kixi kijnako kjoa xi
mokjeiin-la skanda k'e nga kjoehet'aa-ne kjoa, je xi kitjokajiin kjo'in. 14Koa jé 'énndaa-la
Naina koni s'in otixoma Naind, kobison yije-né nga tijtsa is0'nde mé-ne nga kji'nchré-ne
ngats'il Xita naxandd; ikjoan k'eé kjoehet'aa is0'nde.

15°K'e nga jchaa nga 'fié ch'o tima ya I'nde Tsjeé-la Naind, koii kjoa tibitason koni
s'In kiskil Daniel, xita xi kiichja ngajo-la Naind. (Katasijiln-la jfia Xita xi bixke x0jon jé.)
167110, k'e nga jchaa kjoa koi, jiia xita xi titsajna Judea, katanga, katji idnda nindoo choon.
177¢ xi tijnas0'nga ni'ya-la, ki ti kii fahas'en-ne ni'ya nga skoé tsojmi-la. 18 Jé xi tisixdjiin
nangui-la, ki ti kinchrobd-ne nga nchrohokja nikje-la. 19 jIma x4-ne jiid ichjin xi ki'ndi'ya
ko xi ixti x6 nchisikaki jia nachrjein koi! 20 Tijét'aa-la Naind mé-ne nga mi k'eé kiy6-no
k'e nga nachrjein-la cho 'nchan ko k'e nga nachrjein nikjaya. 21 Jiia nachrjein koi, tseé
kjo'in s'e; kj'eé kil k'oa ma skanda tjen-ne nga kisindaa iso'nde. Koa mi ti kii gkoma-ne
ngakoma iskan. 22Tsa mik'oad kitso Naind nga isa chiba nachrjein s'e kjo'in nijngoo xita
kitjokajiin kjo'in. Tanga koii kjoa-la jiia Xita xi X0 jadjiin-ne Naina, isa chiba nachrjein s'e
kjo'in.

23’K'e nga tsa yd xita xi kitso-no: “jChitsején-la if tijna Cristo [Xita Xi X0 kisikasén-ne
Naina]!”, o tsa kitso-no: “jJan tijna jan!”, ki kil mokjeiin-no. 24 Kjoii xita ndiso xi Cristo
kitso-la yijo-la, tikoad kjoii xita xi koa ti kitso nga jia xi chja ngajo-la Naina. K'oaa tis'in
koko seria ko kjoxkon xi ndaa tjin nga skdnachan. Skanda jiia Xita xi jye jaajiin Naina
mejen skonachan-la tsa kokjeiin-la. 25 Kangui nachrjeiin tibengjmiya yije-no kjoa xi koma
iskan. 26 Tsa ya xita xi kitso-no: “jChitsejen-1a yaa tijna Cristo ya i'nde it'aa xin fidnda
nangui kixi choon!”, ki kii onguio; ko tsa Kkitso-no: “jYad tijnaya inga ni'ya!”, tikoaa ki
kil mokjeiin-no. 27 Koni ma ni'in ch'on k'e nga ote fidnda bitjokatji-ne ts'oi skanda fidnda
okaatji-ne, k'oaa s'in koma k'e nga kjoiaa ijngo0 k'a xi Ki'ndi-la Xita xan-la yijo-na. 28 Ya
Nanda kijna mik'en, yad kitsajnajtin jiia liké.

Meé xi koma k'e nga kjoii ijngoo k'a Ki'ndi-la Xita
(Marcos 13:24-37; Lucas 21:25-33; 17:26-30, 34-36)

29 'Tije-ne nachrjein, k'e nga kjoehet'aa kjo'in koi, jé ts'ol, mi ti kil siihiseén-ne,
kojfio-né, mi ti kii kotsje-ne ndoba-la. Tikoaa je sa, mi ti kil siihiseén-ne. Ni'fio xi
tjin ngajmii, kixongui-né. Jfia nga'fié xi tjin ngajmii Kitiya yijeé-la. 30 Ikjoan skoe
Xita jan ngajmil sefia-na xi Ki'ndi-la Xita 'mi-na. Ngats'ii naxandd xi tjin 1 iS0'nde, jfia
xita skindaya-né nga N6 tsakjon. Koa skoe-na xita xi Ki'ndi-la Xita xan-la yijo-na nga
kjinchrobajfiaa jjiin ifi xi tjin ngajmii; tse nga'fié ko kjoajeya kjoiikoaa. 3! Siikasén
akjale-na nga Mo siikjindaya chrjo nga koiixkdya Xita-na xi 'an X6 jaajiln-na nga fiijon
chrjangui-la is0'nde, nga jngoo 1jngoo ngoba-la iso'nde.

32’Chita'yako0 jé ya-la too iko mé xi okdya-n4; k'e nga ma kindiya chrja-la, ikjoan bijts'én
xka-la, tijiin-no nga jye nchroba machrafia chon ndobd. 33 K'oaa tis'in tjin, k'e nga jchaa
nga k'oas'in tima kjoa koi, katasijiin-no nga 'an xi Ki'ndi-la Xita xan-la yijo-na jyeé niton
kjoiaa, k'oad ngaya-la koni tsa jye tijna chrafia xotjoa-la ni'ya. 34 Qkixii xi xan-no, k'oad
s'in kitason yije kjoa koi, k'e nga tikj'ee biyaa xita xi tjin nachrjein i'ndei. 35 Jé ngajmii ko
is0'nde kjoehet'aa-né, tanga jiia 'én-na mikii kjoehet'aa; kitason-né.

36’'Tanga k'e nga okoma, mi y4 xi tijiin-la mé nachrjein-ne ko mé hora-ne; ni jiia akjale
Xi tjin ngajmil, ko ni je Ki'ndi-la Naina tijiin-1a; tajngoo Naina xi Na'én-na tijiin-la.

37’Koni s'in koma nachrjein-la Noé, k'oaa tis'in koma k'e nga kjoiaa ijngo0 k'a 'an xi
Ki'ndi-la Xita xan-la yijo-na. 38 Jiia nachrjein koi, k'e nga tikj'eé 'ba jtsi xkon, jiia xita xi
tjin k'e-ne, nchikjén, nchi'bii, nchibixan ichja ko ichjin skanda k'e nga je nachrjein nga
jahas'en ni'ya chitso jé Noé. 39 Xita xi tjin koi nachrjein, mikii tijiin-la mé xi koma skanda
k'e nga j'il jtsi xkdn xi kiichrjoako nanda ngats'ii xita. K'oaa tis'in koma k'e nga kjoiaa
ijngoo k'a 'an xi Ki'ndi-la Xita xan-la yijo-na. 49Je nachrjein k'e nga 'an xi kjoiaa, jo xita
xi nchisixd jan ijiin ijii4, jngoo tjdmiltjen, xi ijngoo sijna-né. 41Jo ichjin nchat'ad natsi xi
nchi'o na'yo, jngoo tjdmiitjen, Xi ijngoo sijna-né.

42 'TitsajnakoOn nga mikii 'yaa mé nachrjein-ne ko mé hora-ne nga kjoiaa 'an xi
Naind 'mi-na. 43 Katasijiin-no, tsa jngoo nei-la ni'ya sijiin-la mé hora-ne k'e nga jiio kjoii
xita chijé nga siichijé-la, siikindad ni'ya-la; mikil tsjd'nde nga kochijé-la. 44 Jiio, tikoaa
titsajnandaa; nga 'an xi Ki'ndi-la Xita xan-la yijo-na, k'eé kjoiaa ijngo0 k'a k'e nga jio
mikil titsachifia.

Chi'nda xi ndaa s'in ko xi ch'o s'in
(Lucas 12:41-48)

457:yad-ne xi chi'nda kixi xi tjin-la kjoachjine? Jé nei-la siikijna'nda jiia chi'nda-la xi
i'nga xi ya sixd ni'ya-la mé-ne nga k'e kijcho chiba-la, siikjen chi'nda xikjin. 46 Mé ta
ndaa-la je chi'nda xi k'oas'in ndaa tisikitason k'e nga kjoii-ne nei-la. 47 Xi gkixii xi xan-no,
nei-la chi'nda jé, jé siikijna'nda yije tsojmi xi tjin-la. 48 Tanga tsa jé chi'nda ts'en kitso nga
kooko inima-la: “Nei-na, kjin nachrjein kochrjein-la nga kjoii-ne.” 49 Ikjoan koiits'ia nga
skaan-ko chi'nda xikjin, koa kokjen-ko ko skoiko xita ch'i. 50 Chi'nda je, kjoii-ne nei-la je

nachrjein ko jé hora k'e nga mikii tikofia-la. 51'N¢ tse kjo'in tsja-la. Ta ngdson okji kjo'in
tsja-la koni jfia xita xi jo isén tjin-la. Ikjoan skindaya ko siijts'iin ni'fie.

25
Kjoa xi mangason ts'e ixti ichjin xi te ma-ne

1'Jé nachrjein k'e nga kotixoma jé xi ngajmii nchroba-ne, k'oad s'in koma koni komat'in
jiia ixti ichjin xi te ma-ne. Kiskoé ni'in lampara-la xi ts'e asiti. Kiikofia-la jé xita xi bixan.
2'0On ma-ne ixti ichjin xi tjin-la kjohitsjeén koa '0on ma-ne xi tsjin-la kjohitsjeén. 3 Jfia
ixti ichjin xi tsjin-la kjohitsjeén kiskoé lampara-la tanga mikil ts'a-la asiti. 4 Koa jfia ixti
ichjin xi jye tijiin-la ts'a nomita asiti-la ko ldmpara-la. 5Je xita xi tibixan, mikii xati j'ii, koa
kjonijfid-la ngats'il ixti ichjin; tsohofe 1'fi6. 6 K'e nga ijcho osen nitjen, 'fi6 kiichja jfia xita,
kitso: “Jye nchrobad jé xita xi bixan. Titjoo ni'ya, tanguichjad indiad.” 7 Ngats'ii ixti ichjin
tsasitjen, koa tsibitsajnandaa ldmpara-la. & Jfia xi '0On ma-ne xi tsjin-la kjohitsjeén kitso-la
jiia xi tjin-la: “Tjil itsé-ndjen asiti-nd. Jé ni'in-najen jye tibits'o.” 2 Tanga jfia ixti ichjin
Xi tjin-1a kjohitsjeen, kitso-la: “Mikil koma, mikii kichdya-la tsajen. Tangui kinda fidnda
satijna.” 10 Tanga jia ixti ichjin xi tsjin-la kjohitsjeen k'e nga kii katse asiti-la, k'eé j'ii xita
xi bixan. Koa jfia ixti ichjin Xi '0On ma-ne xi titsandaa nga titl lampara-la, jahas'en ko je xita
xi bixan ya ni'ya fidnda tjin s'ei. Ikjoan Kkisichjoa xotjoa-la ni'ya. 11 Koma iskan j'ii-ne jfia
ixtiichjin xi ngui'onma. Kitso: “Na'én, Na'én, chix'a-ndjen ni'ya.” 12Tanga je xita xi bixan,
ta kitso-la: “Qkixii xi xan-no, mikil bexkon-no ya-no jio.”

13Jesus kitso-isa:

—J10, titsajnandaa, nga mikil 'yaa mé nachrjein-ne koa mé hora-ne nga kjoiaa 'an xi
Ki'ndi-la Xita xan-la yijo-na.

Kjoa xi mangdason ts'e ton xi kitjoé-la jiia chi'nda

14°Te nachrjein k'e nga kotixoma je xi ngajmii nchroba-ne, k'oad ti ngaya-la koni tsa
jngoo xita xi tjin-la chi'nda. Kjiin i'nde tifi. Kiichja-la chi'nda-la; kisingatsja ton-la nga
jngoo ijngoo nga katasikinda.

15°Tngoo chi'nda xi kitsjaa-la '0n jmii ton oro; xi ijngo0 jo jmii kitsjaa-la; Xi ma-ne jan
jngoo jmii kitsjaa-la. K'oad s'in kitsjaa-la koni s'in koma-la nga siixdko nga jngoo ijngoo.
Ikjoan kil jé nei-la x4 fidnda i'nde kjiin. 16 Jé chi'nda xi kitjoé-la 'on jmii, kisixdko ton xi
kitjoé-la koa ngui okji kisikijneson. 17 Ko je chi'nda xi jo jmii kitjoé-la, k'oad ti kis'iin, tikoa
ngui jo jmii kisikijneson. 18 Tanga je chi'nda xi kitjoé-la jngo0 jmii, ta tsibijna'ma-né ton xi
kitsjaa-la nei-la. Yaa tsibijnajiln it'ad nangui.

19°K'e nga jye Kkjotseé kii nei-la chi'nda koi, j'i ijngo0 k'a-ne; kis'iin-la kinda jé ton xi
kitsjaa-la. 20Tjcho je xi kjongatsja Xi '0n jmii, koa nguli '0n jmii ijchokoson. Kitso-la nei-la:
“Na'en, '0n jmil ton xi ji kiningatsja-nd, koa ngui '0n jmii kisikijnesoan.” 21Jé nei-la kitso-la:
“Ndaa tjin; ngaji, xita ndaa-né. Ndaa kinitason-nd nas'in ta chiba ton kitsjaa-le. 'An, isad
tse tsja isa-le. Titjas'en-jiin nga titsjako-nd.” 22 Ikjoan ijcho jé chi'nda xi jo jmii kjongatsja,
kitso: “Na'én, jo jmil ton kiningatsja-nd koa nguli jo jmii kisikijnesoan.” 23 Jé nei-la kitso-la:
“Ndaa tjin; ngaji, xita ndaa-né. Ndaa kinitason-nd nas'in ta chiba ton kitsjaa-le. 'An isad
tse tsja isa-le. Titjds'en-jiin nga titsjako-nd.” 24 Koa k'e nga ijcho jé chi'nda xi jngo0 jmii
kjongatsja kitso-la nei-la: “Na'én, bexkodn-1é nga xita jti takon-né nga bixkoi tsojmi xi
mi ji bitjii, ko bixkoi jfia xi mi ji chijndii. 25 Koii kjoa-la nga kitsakjon-na nga tsibijna'ma
ton-1é ya ijiin nangui. [ tijna-ne ton-1€ xi jngoo jmii kiningatsja-nd.” 26 Je nei-la kitso-la:
“iNgaji, chi'nda ch'o-né koa xita ts'eé-né! Tsa jye tijiin-1é nga 'an bixkod fidanda mi 'an
bitjee ko bixkod fidnda mi 'an kijndiaa. 27 Tsa ya tsibijni ton-na ya banco mé-ne k'e nga
kjoi-na, tjoé-na ton-na ko ki'ndi-la ton xi ts'an.” 28 [kjoan kitso-la jiia xita xi ya titsajna:
“Chjaa'an-1a jeé ton xi jngoo jmii; jeé tjii-la chi'nda xi te jmii ma ts'e. 29 Nga jé xi tjin-la, k'oii
isa-la skanda tsatoo s'e-la, tanga jé xi tsjin-la, skanda tjd'adn-la mé xi chiba tjin-la. 30]e

chi'nda xi ni mé chji-la, tikatjeen jan nditsiadn ya fidnda jiio choon, yaa skindaya ko yaa
siljts'iln ni'fio.”
K'e nga je Naind koiindaajiin-la ngats'ii xita iso'nde

31 ’K'e nga kjoiaa ijngo0 k'a 'an xi Ki'ndi-la Xita xan-la yijo-na koni jngod xitaxa
itjon nga kjoiikoaa kjoajeya-na, ko akjale tsjee-na xi titsgjnandii-na, k'eé kotijnasoan
ixile ts'e kjotixoma-na xi 'fid jeya tijna. 32 Ngats'il xita xi tjin is0'nde, yad koxkdya
nguixkoaan; ikjoan siijoya koni s'in paxto xi ko'nda tindsé nga ochrjekajiin orre ko tindso
ska. 33]Jfia orre, yaa kitsajnat'aa kixi-na, koa jiia tinds6 ska, yaa kitsajnat'aa ngaskon-na.
34'An xi xitaxd itjon 'mi-na xan-la jiia xi titsajnat'aa kixi-na: “Nchrobd jiio xi Naina
kisichikon-t'in-no; chjoé kjondaa xi tijnandaad-la Naina skanda k'e nga kisindaa iso'nde,
nga ya kitsajnaa ya fidnda nga jé tihotixoma. 35 K'e nga kjohojo-na, Kits'ii-na jiio xi
tsodkjeen; k'e nga kjoxinda-na, Kkits'ii-nd nanda nga kits'iaa; k'e nga tsjin-na i'nde fidnda
sikjdya, Kkits'ii'nde-nd ni'ya-no. 36 K'e nga tsjin-na nikje xi 6nakj4, jfiio kits'ii-nd; k'e nga
kjoxk'én, tsangui nikinda-nd; k'e nga ndaya tsohotjjna'ya, tsangui chitsejéen-nd.” 37 Koa
jiia xi xita kixi skonanguii-na, kitsg-na: “Na'en, ¢kjé-né nga ki'ya-lejen nga kjohojo-le,
ko Kits'ii-lejen xi chichi?, o ¢kjé-né nga ki'ya- léjen nga kjoxinda-le, ko Kits'il- léjen nanda
nga ki'yoi? 38 ¢Kje -né nga ki'ya-léjen nga tsjin-lé inde fidnda nikjayi, ko kits'ii'nde-lejen
ni'ya- na]en nas'in mikii yaxkon lejen? ¢Kjé-né nga ki'ya-1éjen nga tsjin-le nikje xi Chlkjel
ko Kits'il-1ejen? 39 ;4Kjé-né nga ki'ya-1&jen nga kjoxk'in, ko tsangui nikinda-1€jen?, o ¢kjé-né
nga ki'ya-léjen nga tina'yi nday4, ko tsangui chitsejen-1€jen?” 40'An xi Xitaxd itjon 'mi-na
xan-la: “QKkixii xi xan-no, k'e nga k'oas'in kiniko jngoo xita xinguiaa nas'in tako 'no xita
ima kji, 'adn xi k'oas'in kiniko-na.”

41”'An xi xitaxd itjon 'mi-na xan-la jfia xita xi titsajna ngaskdén-na: “Tinchat'aaxin-na
jiio xi kjo'in tjiné-no. Tanguid ya i'nde fidnda titl ni'in xi mikil bits'o nita kjé-ne, jé
i'nde xi tjindaa it'aa ts'e xita neii ko akjale-la. 42 K'e nga kjohojo-na, jiio, mikii Kits'ii-na
xi tsodkjeen; k'e nga kjoxindd-na, mikii kits'ii-nd nandd nga Kkits'iaa; 43 k'e nga tsjin-na
imde fidnda sikjaya, mikil Kkits'li'nde-na ni'ya-no. K'e nga tsjin-na nikje xi Onakja, jio
mikil Kits'ii-nd; k'e nga kjoxk'én mikil tsa kinikinda-na; k'e nga ndaya tsohotijna'ya,
mikil tsangui chitsejéen-na.” 44 Tikoad jfia xita xi titsajna ngaskén-na skonangui-na,
kitso-na: “Na'en, ¢kjé-né nga ki'ya-lejen nga kjohojo-1é, nga kjoxinda-1é nga tsjin-1é i'nde
fdnda nikjayi, nga tsjin-1é nikje xi chikjei, nga kjoxk'in, o k'e nga tina'yi ndaya ko mikii
kinichjat'aa-lejen?” 45'An xi xitaxd itjon 'mi-na, xan-la: “Qkixii xi xan-no, k'e nga mikil
k'oas'in kiniko0 jngoo xita nas'in takd 'fio ima Kji, 'adn xi mikii k'oas'in kiniko-nd.” 46 Jfia
xita ts'enkois'eé-lakjo'in nita kjé-ne, koa jiia xi xita kixi s'eé-la kjoabinachon nita kjé-ne.

26
Kiis'in tsajooya-ne xita kondra-la Jests nga tsoba'fio
(Marcos 14:1-2; Lucas 22:1-2; Juan 11:45-53)

1Tesus k'e nga jye Kkiichja yije 'én koi kitso-la xita xi kota'yat'aa-la:

2 —Jno, jye tijiin-no nga ta jo nachrjein chija ts'e s'ei Paxko; 'an xi Ki'ndi-la Xita xan-la
yijo-na, yad kongatsja it'aa ts'e xita naxanda nga koot'aa-na kro.

3 Nachrjein koi jiia xita sko-la no'mij, xita xi okdya kjotixoma-la Naind xi kiskii Moisés
ko xita jchinga-la jfia xita judio, yad chixofia ya nditsin ni'ya-la Caifas xi ng'mii itjon. 4 Yaa
tsajodya-ne kds'in tsoba'fio Jesus xi kjoa chijé, ikjoan siik'en. 5 Kitso-la xikjin:

—Mi nachrjein-la s'ei sik'eén nga mi kots'en jfia xita naxanda.

Jngoo chjoon xi kisikaajno xKii jne sko Jests
(Marcos 14:3-9; Juan 12:1-8)

6 Jesus, k'e nga tijna jdn naxandd Betania, ya ni'ya-la jngoo xita xi tsindojno chrjoa

yijo-la nga sa itjon Xi 'mi Simon, 7 ijcho jngoo chjoo6n xi 'ya jngod lamita ndajo xi 'mi

alabastro xi tjiya-la xkil jne, xi 'fi0 chji-la. K'e nga tijnat'ad imixa Jesus, chjoon je,
tsibixteen-son sko je xKkii jne. 8 Jia Xita xi kota'yat'aa-la Jesus k'e nga kijtseé, kojti-la, kitso:

—c¢Mé-ne nga kasikits'én-ne jé xkii jne? 9 Tsa kasatijna, 'fi6-1a tse chji-la koa je ton-la
komad kochjat'aa-la xita ima.

10 Kii'nchré Jesus. K'eé kitso-la:

—¢Mé-ne nijti-la chjoon je? Koni s'in kasiko-na ndaa kas'in. 11 Jiia xita ima kitsajnako
kjit'aa-no; tanga 'an mi i tijnako kjit'aa-no. 12 Koni s'in kasiko-na chjoo6n je, nga
kabixteen-jno xKkil jne yijo-na, koiif gkas'in-ne nga sikijnandaa-na nga siijfiaa. 13 Qkixif xi
Xan-no, nita fidnda-ne nga tijtsa is0'nde nga kobison 'én ndaa-la Nain4, tikoaa kobison-né
koni s'in kasiko-na mé-ne nga siikitsjeen-ne Xita it'aa ts'e chjoon je.

Ko kis'iin Judas nga tsatijna Jests
(Marcos 14:10-11; Lucas 22:3-6)
14]Jé xi 'mi Judas Iscariote xi ya itjojiin ts'e Xita xi tejo ma-ne xita-la Jesus, kiikon jiia
xita sko-la no'mii, 15 kitso-la:
—¢K0 tjin ton k'oi-na nga singatsja-no Jesus?
Jia xita sko-la no'mii, katé ixg ton chroba tsibindaajiin-ne. 16 Judas, k'eé tsibits'ia nga
tsohotsji'nde-1a kds'in siingatsja Jesus.

Kiis'in tsibijna okixi Jesus k'e nga tsakjén-ko xita-la xi tejo ma-ne
(Marcos 14:12-25; Lucas 22:7-23; Juan 13:21-30; 1 Corintios 11:23-26)

17Te nachrjein xi mats'ia itjon ts'e s'ei k'e nga kjén inchrajin xi tsjin-la na'yo san jiia xita
judio, jiia xita xi kota'yat'aa-la Jesus ijchokon, kiskOnangui-la, kitso-la:

—¢Nénda mején-1é nga ongui kindad-jen tsojmi xi chjineé ts'e s'ei Paxko?

18Tesus kitso-la:

—Tanguichon ni'ya-la jngoo xita ya ijiin naxandd. Kotin-la: “Jé maestro k'oaa tso:
Jyeé tima chrana nachrjein-na nga kiyd. Yaa ni'ya-lé kjian kachrje s'ei Paxko ko xita xi
kota'yat'ada-na.”

19Tfa xita xi kota'yat'aa-la, k'oad s'in kis'iin koni s'in kitso-la Jesus. Yaa tsibindaa tsojmi
xi kokjen kjoa ts'e s'ei Paxko.

20K'e nga jye kojfio, Jesus, tsibijnat'aa imixa ko xita-la xi tejo ma-ne. 21 K'e nga nchikjen,
Jesus kitso-la:

—Qkixii xi Xxan-no, jio, i tijnajiln jngo0-no Xi silngatsja-na it'aa ts'e xita kondra-na.

22 JTha xita xi kota'yat'aa-la Jesus 'Mo kjoba-la k'e nga okitsdo. K'eé jngd jngo
kiskoOnangui-la, kitso-la:

—Na'én, ¢a 'an-na?

23Jesus kitso-la:

—Jé xi kdéngdjiin-ko-na chroba, jé xi siingatsja-na. 24 'An xi Ki'ndi-la Xita xan-la
yijo-na, k'oad s'in komat'ian koni s'in tichja Xojon-la Naina. jTanga ima x6-ne jé Xita xi
siingatsja-na! Isad-1a ndaa koma tsa mikil kits'iin xita je.

25 K'eé kiichja Judas, je xi siingatsja Jesus, Kitso:

—Maestro, ¢a 'an-na?

Jesus kitso-la:

—Jon, ngaji-né.

26 K'e nga nchikjén, Jesus kiskoé inchrajin, kiichjat'ada-la Naind nga Kkisichikon-t'in,
kisixkoaya ikjoan kitsjaa-la xita xi kota'yat'aa-la, kitso-la:

—Chjoé, tichioo, yijo-na né.

27 Tkjoan kiskoé jngod chitsin, kitsjaa-la kjondaa Naina, k'eé Kkitsjaa-la xita xi
kota'yat'aa-la. Kitso-la:

—Ngats'ioo, t'igo jé xi tjiya chitsin. 28 Je-né xi jni-na xi sikixijya kjoa Xitse xi
bindaajiln-ko-no. Je jni-na xixteén xi kjondaa ts'e kjin xita mé-ne nga jchat'aa-la jé-la.

29K'0ad xan-no, mi ti kii ski-na vino skanda jé nachrjein k'e nga skiko ijngo0 k'a-no vino
xitse jé nachrjein k'e nga kotixoma Na'en-na.

'En xi kiichja Jestis nga jé Pedro kj6'mat'in
(Marcos 14:26-31; Lucas 22:31-34; Juan 13:36-38)

30 K'e nga jye kiseé jngoo-la so Naind ts'e Salmo, ikjoan kil jan i'a nindoo Ya Olivo.
31Jesus kitso-la xita xi kota'yat'aa-la:

—Ngats'ioo0 jio, nitjen jé, kijnei takon-nd, nga k'oaa s'in tichja Xojon-la Naina nga tso:
“Kiya je paxto koa jiia orre tsjohoya-né.” 32 Tanga koma iskan, k'e nga kjoadya-na, kjin
itjon-no jdn nangui Galilea.

33Kitso Pedro:

—Nas'in ngats'ii Xita-le xii'nga tsjin takon-le, 'an, nimeé nachrjein-ne nga tsjiin takon-l1é.

34K'eé kitso-la Jesus:

—QKkixii xi xan-1é, nitjen je, k'e nga tikj'eé kjindaya koxti, ngaji, jan k'a tsja'mat'in-na.

35 Pedro Kkitso:

—Nas'in skanda ya kiyako-1é mikil kjna'mat'in-le.

Ngason kitso ngats'ii Xita xi kota'yat'ad-la Jesus.

Kii kitso Jesuis nga tsibitsi'ba ya i'nde fidnda 'mi Getsemant
(Marcos 14:32-42; Lucas 22:39-46)

36 K'eé kil Jesus ya fidnda 'mi Getsemani ko xita xi kota'yat'aa-la. Kitso-la:

—Titsajna ijndé. 'An, ya ko-la kjidn nga kichjat'aa-la Naina.

377esus kiiko Pedro ko ingajo ixti-la Zebedeo. Ikjoan tsibits'ia nga kjoba-la koa kisikdjno
inima-la. 38 K'eé kitso Jesus:

—Tsibaa ma-la inima-na koni tsi mején kiya. Titsajna ijndé koa titsajnakon-ko-na.

39 Jesus kiikja chiba-isa. Ikjoan tsohojna tsakjan skanda it'aa nangui koa Kkisijét'aa-la
Naing, kitso:

—]Ji xi Na'én-na xan-lé, tsa koma, katatjaaxin-nd kjo'in koi, tanga mitsa jé 'én ts'an
kitason, jé katitasOn "én tsiji.

40 Tkjoan j'i ijngo0 k'a-ne ya fidnda titsajna xita-la xi kota'yat'aa-la, tanga jfia xita-la,
kjiyijofe-né. Jesus kitso-la Pedro:

—¢A mi kachikjoa-no tsa ta jngod hora kobitsajnakon ko-na? 41 Titsajnakoon koa
titsi'ba-la Naind mé-ne nga mi siikijne-no kjoa ts'e jé. Xi gkixi, jé inima-no tijnandaa-né
tanga jé yijo-no xi tsjin-la nga'iia.

42Xima-ne jo k'a kil ijngo0 k'a Jesus nga kii kitsi'ba. Kitso:

—]Ji xi Na'én-na xan-lé, tsa mikil koma tjaxin-na Kkjo'in koi, kos'in katitason koni s'in
mején-lé.

43 K'e nga j'ii ijngo0 k'a-ne, jiia xita xi kota'yat'aa-la, tako kjiyijofe-né nga 'fio nijfid-la.
44 Koma jan k'a nga kii kitsi'ba. Yad kisikitsajna xita xi kota'yat'aa-la. Tako k'oad ti kitso
nga tsibitsi'ba. 45J'ii ljngo0 K'a-ne ya fidnda titsajna Xita xi kota'yat'aa-la. Kitso-la:

—¢A tako titsanikjaya-no ko titsafé-no? Jyeé ijcho hora-la, 'an xi Ki'ndi-la Xita xan-la
yijo-na, yaa kongatsja jiia xita jé. 46 Tisitjeen, chitsejen-1a, tikjiadn, jyeé nchroba chrafia
jé Xi silngatsja-na.

Kii koma k'e nga kindoba'fio Jesus
(Marcos 14:43-50; Lucas 22:47-53; Juan 18:2-11)

47Tako tik'eé tichja-isa Jesus nga ijcho Judas xi ya itjojiin ts'e Xita-la Jesus xi tejo ma-ne.
Kjin xita tjiko xi 'ya kicha ndojo ko ya. Jfia Kkisikasén xita sko-la no'mii ko Xxita jchinga xi
ts'e xita judio. 48 Judas, je xi tsatijna Jesus, itjon tsibénojmi-la kds'in koko-la Jesus. Kitso-la:

—TJeé xi skine'a, je-né xi tindgba'nao.

49 Nitoon kii kasit'aa chrafia-la Jesus. Kitso-la:

—Ndaa-lé Maestro.

Ikjoan kiskine'a. 50 Jesus kitso-la:

—Amigo, ¢mé x4 kjoi-ne?

Jha xita xi tjiko Judas, nitoon kitsoba'fio Jesus.

51Tngoo xita xi tikoa ya ts6hoko Jesus, tsachrje kicha ndojo-la. Tsaja-la je xita chi'nda-la
no'mii itjon; tsatet'aa lika-la. 52 Jesus Kitso:

—Tikajnatjol kicha ndojo-1é ya i'nde-la; jiia xi kicha skaan-ne nga siik'en xikjin, ngason
kicha kiya ngajo-ne. 33 ;A mi 'ya-jén tsa 'an sijé-la Na'én-na, tsatod tejo jmii akjale nitoén
siltkasén-na? 54 Tanga tsa k'oas'in sijé, mikii kitason koni s'in tichja Xojon-la Naind nga
mochjeén-né nga k'oas'in koma.

55Jesus kitso-la jiia xita xi kjin ma-ne:

—¢Mé-ne kos'in kof'il ndoba'fio-na nga ko kicha ko ya kich'a koni tsa jngoo xita chijé?
Nachrjein nchijon tijnako-no jan ingo itjon nga okodya-no ko mikii kindoba'fig-nd. 56 K'oii
kjoa-la gkoma-ne nga kitason 'én xi tjit'aa xgjon-la jfia xita xi kiichja ngajo-la Naina.

Tik'eé-né ngats'ii xita xi kota'yat'aa-la Jesus tsanga ko Kitsjeiin takon.

Kii koma k'e nga tsibijna Jestis nguixkon no'mii itjon
(Marcos 14:53-65; Lucas 22:54-55, 63-71; Juan 18:12-14, 19-24)

57Tha xita xi kitsoba'fi6 Jesus kiiko fidnda tijna Caifas Xi no'mii itjon. Yad titsajna xita xi
okdya kjotixoma-la Naina xi kiskii Moisés ko xita jchinga-la xita judio. 58 Je Pedro, ta Kkjiin
ta kjiin tsajmeetjingui-la skanda ijcho nditsin ni'ya-la no'mii itjon. Jahas'en ni'ya. Yaa
tsibijnat'aa-la fidnda titsajna Xita xi sikinda ni'ya ingo nga mején-la skoe kds'in koma nga
kjoehet'aa kjoa.

59 Jha xita sko-la no'mii ko xita jchinga, ngats'il xita xi tjin-la x4 ts'e xita judio,
tsohotsji'nde-la nga tsjat'in 'én xi kondra ts'e Jesus mé-ne nga koma siingatsja-ne xita
Roma nga siik'en Jesus. 60 Tanga nimé 'én kisako-la nas'in ijcho xita ndiso xi kondra ts'e.
Xi koma iskan ijcho jo xita ndiso 61 xi kitso:

—Xita je Kkitso-né: “’An, koma-na nga sihixOfia ingo itjon-la Naina koa jan nachrjein
kindaya ijngo0 k'a-na.” 62 K'eé tsasijna kixi jé no'mii itjon. Kitso-la Jesus:

—¢A nimé 'én nokjoi, koni tso 'én xi tsja xita koi xi kondra tsiji?

63 Jesus mikil kiichja. Jé no'mii itjon kitso-la:

—Teéngjmi kixi nga nguixkon Naind xi tijnakon. Kot'in-ndjen. ¢A ngaji-né xi Cristo [xita
xi X6 kisikasén-1é Naind] nga Ki'ndi-la mai?

64Jesus kitso-la:

—Ngajii xi k'oa si nga 'an-nd. Tikoa, k'oad xan-no, jiio jcha-na xi Ki'ndi-la Xita xan-la
yijo-na nga koétijnat'aa kixi-la fidnda tijna Naind xi 'fio tse nga'na tjin-la. Tikoad jcha-na
k'e nga kjinchrobajfiaa jjiin ifi xi ts'e ngajmii.

65]Je no'mii itjon tsatijndajno yijo-la nikje-la xi ikja nga 'fié kojti-la, kitso:

—Xita je, jyeé ka'yaa nga chjajno-la Naind koni tso 'én xi chja. ¢Mé s'eén-isa-nd xita xi
kj'eil xi tsjd 'én? Jid, jyeé kana'ya-1a koni s'in chjajno-la Naind. 6 jfio, k6 bixén, mé xi
sikoad?

Ngats'il xita kitso:

—Tjin-la jé, ok'in-la nga sik'en.

67 Ikjoan tsibichrd'a ko tsi'beé-la. Koa tjin xi isén-la tsi'beé'a, 68 kitso-la:

—1Ji Cristo [xi x0 kisikasén-1é Naind], kot'in-ndjen, ¢ya xi ti'beé-le?

K'engaje Pedro jan k'a tsoho'mat'in Jesus
(Marcos 14:66-72; Lucas 22:56-62; Juan 18:15-18, 25-27)
69]e Pedro k'e nga tijna nditsin ni'ya, ijchokon jngoo chjoon chi'nda xi kitso-la:
—Tikoad ngaji, yad tjaakoii Jesus xi Galilea i'nde-la.
70 Tanga jé Pedro tsoho'mat'in-né nga nguixkon ngats'ii xita. Kitso:
—Mikii be mé 'én xi tinokjoi.

717e Pedro jyeé tibitjo xotjoa ni'ya k'e kijtsee ijngod chjodn xi k'oa ti kitso-la jfia xita xi
ya titsajna. Kitso:

—Xita je, tikoad ya tsohoko Jesus xi Nazaret ts'e.

72 Pedro ijngoo k'a tsoho'mat'in. Kitso:

—iTibee Naind, mikii bexkoan xita jé!

73 Nga koma iskan jiia xita xi ya titsajna ijchokon fidnda tijna Pedro. Kitso-la:

—Qkixi-né, tikoaad ngaji xita xi kota'yat'aa-la Jesus-né. 'Yaa-le; k'oaa tis'in nokjoi.

74 K'eé isa MO Kkiichja Pedro kitso:

—iBeé Naina, nas'in tik'eén-na, mikii bexkoan xita je!

Tik'e-ne kiskindaya jngo0 koxti. 75 K'eé tsibitsjeén-la Pedro koni kitso-la Jesus: “K'e
tikj'ee kjindaya koxti, ngaji, jan k'a tsja'mat'in-nd.” K'eé itjo ni'ya Pedro, jan nditsiadn;
ndaa jchan kiskindaya.

27

Kjoa xi komat'in Jests k'e nga kjongatsja Pilato
(Marcos 15:1-2; Lucas 23:1-2; Juan 18:28-32)
1K'e nga kis'e isén, ngats'ii xita sko-la ng'mii, jiia xita jchinga ts'e xita judio tsajodya-ne
nga kondra kjoi-la Jesus mé-ne nga koma siingatsja-ne jiia xita Roma nga siik'en.
2 Tsibit'aa'no, kiiko nga kisingatsja Pilato xi xitaxd gobernador tijna ts'e Roma.

Kii komat'in Judas k'e nga k'en

3 Judas, je xi tsatijna Jesus, k'e nga jye Kkijtsee nga jye Kkitjoot'in kjoa nga kiya, o
kokajno-la kjoa xi kis'iin koa Kkisikatji-ne ton chroba xi katé ma-ne jfia xita sko-la no'mii
ko xita jchinga. 4 Kitso-la:

—Tseé jé tsohotsji-la yijo-na nga Kisingatsja-no jngoo xita xi nimé jé tjin-la.

Tanga jiia xita koi kitso:

—Ngajen, mikil 'ya-jen. Kjoa tsiji-né.

>Judas tsibitsjo ton ya ingo itjon. K'eé Kii tsibitjohdngui yijo-la.

6Jfa xita sko-la no'mii, kiskoé ton, kitso:

—Mikil koma ya sijngoad ton xi tjiya kaxa-la ton kjotjo-la Naind. Ton jeé, chji-la
mik'en-né.

7K'eé tsajoOya-ne nga jé ton jé, nanguii kotse jngoo 'nde-ne, xi 'mi: I'nde Ndnda Mandaa
Tiji, mé-ne nga s'e-ne i'nde fidnda koma siijiin xita Xi Xin naxanda-la. 8 K'oii kjoa-la,
skanda nachrjein i'ndei, tdko k'oad 'mii'nde jé nga I'nde-la Jni 'mi. 9 K'oad s'in tsitason
koni s'in kitso Jeremias xita xi kiichja ngajo-la Naina nga kitso: “Kiskoé ton chroba xi katé
ma-ne, koni tjin tsibijna-la chji-la jfiia xita Israel, 19ko k'oad s'in kisikjeén ton je nga tsatse
i'nde-la xita xi tiji bindaa koni s'in kitsjaa-na okixi Naina.”

'En Xi kiichja Pilato k'e nga kiskonangui-la Jests
(Marcos 15:2-5; Lucas 23:3-5; Juan 18:33-38)
117Jesus, k'e nga sijna nguixkon jé xitaxa gobernador kiskonangui-la, kitso-la:
—¢A ji-né xi xitaxa itjon-la jiia xita judio?
Jesus Kkitso:
—Ngajii xi k'oa singa 'an-na.
12K'e nga nchihdngui Jesus jfia xita sko-la no'mii ko xita jchinga-la xita judio, Jesus nimé
'én Kiichja. 13 K'eé kitso Pilato, je xi xitaxa gobernador:
—¢A mina'ya-la koni tso-1€? Kjin 'én tsja xi kondra tsiji.
14 Tanga Jesus nijngo0 'én kiichja. K'oii kjoa-la nga jé xitaxd gobernador ta k'oad
koma-la.

Kii koma k'e nga kitjoone kjoa Jesus nga kiyd
(Marcos 15:6-20; Lucas 23:13-25; Juan 18:38-19:16)

15 Nga xki n6 k'e nga bitjo s'ei Paxko, jé xitaxa gobernador sikijnandeii jngoo xita xi
titsa'yanday4, je xi mején-la xita naxanda nga kijnandeii. 16 Tik'eé-ne tijna'yandaya jngoo
xita xi 'ya-la nga 'fo ts'en xi 'mi Barrabas. 17 K'e nga chixofia Xita naxanda, jé Pilato
kiskoOnangui-la, kitso-la:

—¢Ya-né xi mejen-no nga kijnandeii? ¢A Barrabas-né, o xi Jesus-né xi Cristo 'mi-la?

18 Koii okitso-ne Pilato nga jyeé tijiin-la nga ta kjoaxitakon-né nga ya ijcho singatsja
Jesus.

197e Pilato k'e nga tijna ni'ya osen, jé chjoodn-la kisikasén x4-la, kitso-la: “Kii ji chingdjiin
kjoa-la xita kixi jé. Nati nitjen, tsi 'fio ch'o tso nijfid xi ko'bil-na it'aa ts'e.”

20 Tanga jfa xita sko-la no'mii ko xita jchinga, chinchd'a xita naxanda nga katasijé nga
katijnandeii Barrabds ko katasik'en Jesus. 21Jeé xitaxa gobernador ijngo0 k'a kiskonangui-la
jiia xita naxanda; kitso-la:

—:Na-lad nga ingajo xita koi Xi mején-no nga sikijnandiad?

Jfia xita naxanda kitso:

—Jé Barrabas.

22 Pilato kiskonangui-la jiia xita naxanda. Kitso-la:

—¢Mé xi sikoad Jesus xi Cristo 'mi-la?

Ngats'il xita naxanda Kkitso:

—iKatasit'aa kro!

23 K'eé kitso Pilato:

—¢Mé jé xi tsohotsji, mé-ne kiya-ne?

Jha xita, 1sad 10 kiichja, kitso:

—iKatasit'aa kro!

24 K'e nga kijtsee Pilato nga ni mé kjoa sindaajiin, ta isad timatse kjoasii, kiskinikjaa
nandd nga tsanijno tsja nga nguixkon xita naxanda [mé-ne nga skoe-ne jiia xita nga nimé
jé tjiin-la]. Kitso:

—Nimé jé tjin-na xi it'aa ts'e xita kixi jé nga mején-no nik'eén. Kjoa tsajon-no.

25 Ngats'il xita kjin kitso:

—Kjoabiyaa-la xita jé, kinda tsajen-ndjen ko ixti-najen.

26 Pilato, k'eé kisikijnandeii Barrabds; k'e nga jye kitsjaa okixi nga tsaja-la Jesus, ikjoan
kisingatsja nga sit'aa kro.

27Tha soldado-la xitaxd gobernador Kkiiko Jesus jan ni'ya osen. Ikjoan Kiichja yije-la
soldado xikjin nga tsibitsajnandii-la. 28 Tsachrje nikje-la koa kisikja jngoo nikje xi ini Kkji.
29 Ikjoan tsibi'a sko jngood corona na'ya xi jiia x4 tsibindaa-ne, koa jngoo ya tsohdya tsja
kixi; k'eé chincha-xkd'nchit'aa-la nga Kkisisoba-la. Kitso-la:

—ijViva Xitaxa itjon-la xita judio!

30 Tikoaa tsibichrajno koa kiskoé ya xkajnchra xi kjiya tsja, tsatji sko. 31 K'e nga jye
kisisoba-la, jaaxin-la nikje ini xi ikja. Ikjoan kisikakja-ne xi nikje ts'e. K'eé kiiko nga
kosit'aa kro.

Kii kiniko Jesus k'e nga kisasit'aa kro
(Marcos 15:21-32; Lucas 23:26-43; Juan 19:17-27)

32K'e nga jye nchifike Jesus, kiskaakjo0 jngoo xita xi Cirene i'nde-la xi 'mi Simon. Jiia
soldado kjo'fi6 kis'iin-la nga kisik'ajen kro-la Jesus.

33 K'e nga ijchoko ya i'nde fidnda 'mi Golgota 'én Xi tsOya-ne i'nde sko mik'en, 34 yaa
kitsjaa-la vino xi tsjdjiin-la nda chikitsja. K'e nga kiskoot'aa Jesus mikil Kits'il.

35K'e nga jyeé tsasit'aa kro, jiia soldado kisiskdko nikje-la Jesus nga kisika'bi-la xikjin
ya ts'e koma. K'oad s'in tsitason 'én-la jé xita xi kiichja ngajo-la Naina nga kitso: “Kisika'bi

nikje-na koa Kkisiskdko ya ts'e koma.” 36 Ikjoan yaa tsibitsajna nga Kkisikinda Jesus. 37 Ya
ison sko kro tsibit'aa 'én xi k'oa kitso mé jé xi koma-la nga kinik'en. Jfia 'én koi, tso: “Je jee
Xi Jesus xi Xitaxa [tjon-la xita judio.”

38 Tikoad kisit'aa kro jo xita chijé. Jngoo kisit'aa nga kixi-la koa jngoo kisit'aa nga
ngaskon-la. 39 Jiia xita xi ya ja, sikatji sko nga kiichjajno-la, 40 kitso-la:

—IJi, k'oaa kisi nga siixofii ingo itjon-la Naind ko jan nachrjein kindaa ngajo-ne;
tikijnandeii yijo-le. Tsa kixi kjoa nga ji xi Ki'ndi-la Nain4, chinajen-t'i yijo-1é kro.

41 K'oad tis'in kisisoba-la jiia xita sko-la no'mii, ko xita xi okdya kjotixoma-la Naina xi
kiskii Moisés, ko xita jchinga ts'e xita judio. Kitso:

42 _Xita je, tsachrjekajiin kjo'in xi kj'eii xita, tanga jé xi yijo-la, mikii ma ochrjekajiin
kjo'in. Tsa kixi kjoa nga jé Xitax4 Itjon-la Israel, katitjojen-t'ad kro mé-ne nga kokjeiin-na
it'aa ts'e. 43Xita je, it'aa ts'e Nainda kjo'fidt'aa ikon. Tsa kixii kjoa tsjakee Naind, i'ndei, je
katasiko. Nga k'oaad ti kitso nga Ki'ndi-la Naina ma.

44 Skanda jfia xita chijé xi tikoa ya kjit'aa kro tikoaad tsatit'aa.

Meé xi koma k'e nga k'en Jestis
(Marcos 15:33-41; Lucas 23:44-49; Juan 19:28-30)

45 K'e nga ijcho nchisen skanda xi jan nga kjohoxon, kohokji nga tijtsa isd'nde kojfio.
46 Tijé-ne hora Jesus 'fid kiichjanga Kitso: “Eli, Eli, ¢lama sabactani?” 'Enjé tsoya-ne: Naina,
Naind, ¢ mé-ne kajneitakOn-na?

47Tjin i'nga xita xi ya titsajna xi kii'nchré-la, kitso:

—Xita jeé, jé chja-la Elias.

48 K'eé tsangachikon jngoo xi kiikjad tsanga; kisika'nchi-la ko vinagre; ikjoan tsibisko-la
inaxo; Kkitsjaa-la Jesus nga kat'il. 4° Tanga kitso xita xi i'nga:

—XKii k'oa niko, chitsején-14, ¢a kjoii Elias nga skonajen-t'aa kro?

50Jesus ijngoo k'a "6 kiskindaya. Ikjoan k'en. 51]e nikje velo xi tjohdya jngod osen ingo
itjon kixajnda. Joya koma skanda it'aa nangui; ts'a ch'én koa tsakjan naxi 52 nga kitdx'a
jiia itsjé-la mik'en. Kjin xita tsjee-la Naind jadya-la xi kjotseé k'en. 53 Jfia xita mik'en xi
itjo-ne itsjo-la, k'e nga koma iskan nga jadya-la Jesus, xita koi, jahas'en ya naxanda tsjee
Jerusalén; kjin xita kijtseéxkon.

>4 JAia xita xi nchisikinda Jesus ko jé xita sko-la soldado, k'e nga kijtseé nga ts'a ch'dn,
ngats'il kjoa xi koma, tsi ndaa kitsakjon. K'eé Kitso:

—Kixii-la kjoa, xita jée, Ki'ndi-la Naina-né.

>5Tikoad Kjin ichjin titsajna xi kjiin nchikotsején-ne xi inchroba-tjingui-la Jesus skanda
jan Galilea nga kisichjat'aa-la. 56 Yad titsajna xi 'mi Maria Magdalena, Maria Xi nea-la ma
Jacobo ko José, ko nea-la ixti-la Zebedeo.

K'e nga kisthijiin Jesus
(Marcos 15:42-47; Lucas 23:50-56; Juan 19:38-42)

57 K'e nga jye kojfio, j'il jngoo xita nchind xi 'mi José. Yad i'nde-la jé naxandd xi 'mi
Arimatea. Xita je tikoaa yaa kiskoota'yat'aa-la Jesus. 58 K'eé kiichja-la Pilato nga kisijé-la
yijo-la Jesus. Jeé Pilato kitsjaa okixi nga katatjoé-la. 59 José kiskoé yijo-la Jesus; kisikajté
jngoo nikje sdbana tsjee. 69 Kii kihijiin ya nangui-la xi ts'e José. Kiskinis'engui jngo0 ngajo
1tsjo xitse xi X0 tsibindaa-ne ya ingui nguijo. Ikjoan tsohojtsa xotjoa-la ngajo jngoo ndajo
tee; ikjoan kii-ne. 61Je Maria Magdalena ko Maria xi ijngo0, yaa tsibitsajnat'aa chrafia-la
Nanda Kisihijiln Jesus.

Meé-ne soldado kisikindg-ne fidnda Kisthijiin Jests

62 K'e nga koma inchijon, jé nachrjein nikjdya, jiia xita sko-la no'mii ko xita fariseo

kiikon Pilato. 63 Kitso-la:

—Na'en, bitsjeén-najen, jé xita ndiso jee, k'e nga sa tsibijnakon kitso-né: “K'e nga
kijcho jan nachrjein kjoadya-na.” ¢4 K'oii kjoa-la katamakinda itsj6-la skanda k'e koma
jan nachrjein nga mi yaa kijcho xita-la xi kota'yat'aa-la k'e nga nitjen nga kjiko chijé
yijo-la. Ikjoan Kitso jiia xita-la nga keénojmi-la jfia xXita naxanda: “Jyeé jadya-la xi it'aa
ts'e kjoabiyaa.” Koa isaa ch'o koma 'én ndiso koi koni jiia xi itjon.

65 Kitso Pilato: .

—Ya titsajna soldado. Tangui6 tikindaa. 'N¢ tichjoa je itsjo nga 'fi6 katas'e.

66 K'eé kil nga tsibichjoa'fio je itsjo koa tsasén jngoo-la sello ya is0'nga-la ndajo xi kijtsa.
Ikjoan kisikitsajna soldado xi kisikinda.

28

Meé xi koma k'e nga jadya-la Jesus it'aa ts'e kjoabiyaa
(Marcos 16:1-8; Lucas 24:1-12; Juan 20:1-10)

1K'e nga jye tsato nachrjein nikjdya, nga jye tis'e isén jé nachrjein tahango nga tats'en
Xomana, kil Maria Magdalena ko Maria xiijngo0 nga Kkii katsején-la itsjo-la fidnda Kkisihijiin
Jesus. 2K'e nga itjokajen jngoo akjale-la Naind xi inchroba-ne ngajmii, ta nitodn ts'ajngoo
ch'én xi N6 ts'a nga jaaxin jé ndajo xi kijtsa ngajo itsjd; yaa tsibijnason. 3 Je akjale ote kji
koni jngoo ni'in ch'on; ko jé nikje-la xi ikjd, chroba kji koni kjoan 'nchén. 4]Jfia soldado
k'e nga kijtseé, tsi ndaa kitsakjon-la. Tsi chiba-la tsatsé-né koa yad k'en-fia. 5 Jeé akjale
kitso-la jfid ichjin:

—Ki tsakjoon-jén. Be-n4, jé binchaatsjio0 Jesus xi kisit'aa kro. 6 Mi ti if tijna-ne. Jyeé
kofadya-la koni s'in kitso nga kjoadya-la. Nchroba chitsejen-1a i'nde-la fidnda Kisijna.
7Nitobn tanguid, koatin-la xita xi kota'yat'aa-la: “Jyeé kofadya-la. Je, yaa tifi itjon-no jan
Galilea. Yaa jchaxkoon ijngo0 k'a.” Ta k'oad tjin 'én xi tsja-no.

8 Jiia ichjin nitodn itjongui-ne nguijo; kil tsangachikon; okji tsakjon koa okji 'fi6 tsja
s'e-la nga kil kéngjmi-la xita xi kota'yat'aa-la Jesus. ° K'e nga nchifi ichjin, ta nitodn
kisatiikjoo Jesus koa Kkisihixat'ad. Jfid ichjin, kil kinchat'aa chrafa-la, ikjoan chincha-
xKkd'nchit'aa-la nga kijtseexkdn, k'eé kitsohokja ndsoko. 19Jesus kitso-la:

—Ki tsakjooOn-jén. Tanguio tiki'nchré jiia 'ndsé mé-ne nga katji-ne jan Galilea. Yaa skoe
ljngo0 k'a-na.

'En xi kitsjaa jiia soldado

11K'e nga nchifi-ne jfia ichjin, tikoad kii i'nga-ne jiia soldado xi kisikinda jé itsj9; kii jan
jngoo osen naxanda nga kii kénojmi-la jiia xita sko-la no'mii ngats'ii kjoa xi koma. 12Jfia
xita sko-la no'mii kiikako jfia xita jchinga. K'e nga jye tsajoOya-ne, tseé ton kitsjaa-la jiia
soldado, 13 ikjoan kitso-la:

—Jno, k'oad tixon: “K'e nga ijcho osen nitjen nga titsayijofé-jen, jiia xita xi
kota'yat'aa-la Jesus ijchokjad chijé yijo-la.” 14 Tsa kji'nchré je xitaxd gobernador nga
titsayijofée, ngajeén onguichoon-jen mé-ne nga mi kjo'in tsja-no.

15 Jhia soldado kiskoé ton xi kitsjaa-la ko k'oad s'in kitsd koni s'in ki'mi-la. Skanda
nachrjein i'ndei tako k'oaa tso jiia xita judio.

Kii kitso Jesus nga kitsjaa-la xa xita xi kota'yat'aa-la
(Marcos 16:14-18; Lucas 24:36-49; Juan 20:19-23)

16 Jha xita xi kota'yat'aa-la Jesus xi ngui tejngo0 ma-ne, kii jdn Galilea ya nindoo
fidnda nga okitso-la Jesus. 17 K'e nga kijtseé Jesus, chincha-xkod'nchit'aa-la nga kijtseexkon.
Tanga tjin i'nga xi mikii kokjeiin-la tsa je-né. 18 Jesus, k'eé kii kasit'aa chrafia-la, kitso-la:

—Jyeé Kkitjoé yije-na nga'nié nga 'an kotiixoma ngajmii ko i isd'nde. 19 Tanguichon
yije xita xi tjin nga tijtsa naxandd xi tjin is0'nde; takoya-la nga it'aa ts'an katakota'ya;
t'een bautizar it'aa ts'e 'In-la Na'én-na ko ts'e Ki'ndi-la koa ko ts'e Inima Tsjeé-la Naing;

20 takdya-1a nga katasikitason yije kjoa xi 'an tsakodya-no. Ki nijchaajiin-jén nga 'adn
tljnako-no nachrjein inchijon skanda k'e nga kjoehet'aa iso'nde. K'0aa s'in katama.

'En ndaa-la Naina xi kjoa ts'e Cristo koni s'in Kiskii
San Marcos

KO Kkitso 'én xi Kiichja Juan xi Kis'iin bautizar xita
(Mateo 3:1-12; Lucas 3:1-9, 15-17; Juan 1:19-28)

1T mats'ia-ne 'én ndaa-la Jesucristo xi Ki'ndi-la Naina.

2K'0aa s'in koma koni s'in tjit'ad xojon-la Isaias Xita xi kiichja ngajo-la Naind nga kitso:
'An, sikasén itjon-1é xita-na xi kjiko 'én,
jé xi koiindaaya itjon-1é ndiya-le.
3Na'ya-la jta-la jngoo xita xi 16 chja
ya i'nde it'aa xin idnda nangui kixi choon, nga tso:

“Tjandaa ndiya-la Nainad ya ijiin inima-no;
kixi tikajna koni jngoo ndiya fidnda kojmeéya Na'en-na.”

4K'oad s'in koma; j'ii jé Juan nga Kkis'iin bautizar xita ya i'nde it'aa xin idnda nangui
kixi choon. Kiichjaya nga katasikdjno jé-la jiia Xita nga mi ti jé kohdtsji-ne, ikjoan katas'in
bautizar yijo-la mé-ne nga siijchaat'aa-la Naind jé-la. > Kjin xita ijcho 'nchré-la Juan xi
inchroba-ne nangui Judea ko naxanda Jerusalén. K'e nga jye jahatakon jé-la jiia xita, jé
Juan kis'iin bautizar ya nanda xajnga nanda Jordan.

6 Nikje xi tsohokja Juan, tsja-la cho camello-né; ko jngoo sincho chrjoa tsibikja
ndaya-la; tsojmi xi kiskine Juan, jiia cho langosta, ko tsjén-la cho cera xi tjin ijiln ijiia.
7K'0ad s'in kiichja nga tso:

—Ijngod nchrobatjingui-na xi isa tse nga'fi6 tjin-la mi k'oaa-ne koni 'an, skanda mi ki
tji'nde-na nga kdsifiat'aa-la nga skijnda jé xox'in-la xgjté-la. 8 Kixii kjoa 'an, ta nanda
s'iin-na bautizar Xxita, tanga je xi sa nchrobatjingui-na, kod Inima Tsjee-la Naina s'iin-no
bautizar.

KO0s'in koma k'e nga koma bautizar Jesus
(Mateo 3:13-17; Lucas 3:21-22)

9Ingoo nachrjein j'ii-ne Jesus ya Nazaret, nangui xi chja-ne Galilea; ikjoan je Juan
kis'iin bautizar ya nanda xajnga nanda Jorddn. 10 K'e nga itjokajiin-ne nanda Jesus,
nitodn Kkijtseé nga kitax'a ngajmii koa je Inima Tsjee-la Naina inchrobajen 'ne-la koni
jngoo nise paloma. 11 Koa kina'ya jngoo-la 'én xi ngajmii inchroba-ne xi kitso:

—Ji-né xi ki'ndi-na, xan-lé, xi "6 matsjake-lé, tsja tjin-la takoan it'aa tsiji.

K'e nga je xita neii kiskoot'aa Jestis
(Mateo 4:1-11; Lucas 4:1-13)
12 Nga koma iskan je Inima Tsjee-la Naind Kkisikasén Jesus ya i'nde it'aa Xin fidnda
nangui kixi choon. 13 Ichdn nachrjein tsibijna; tsibijnajiin-la cho ts'en ko jé xita neif
kiskoot'ad nga mején-la nga katatsji jé. Tanga jiia akjale kisis'in-la.

K'e nga tsibits'ia Jestis nga kisixd ya i'nde Galilea
(Mateo 4:12-17; Lucas 4:14-15)
14K'e nga jye kii ndayd Juan xi kis'iin bautizar Xita, Jesus kii jan Galilea nga kiichjaya
'én ndaa-la Naind koni s'in otixoma Naind. 15 Kitso:
—Jye Kkjochrafiat'aa-no nachrjein nga jchaa kds'in otixoma Naind. Tikajno jé-no, ki ti jé
binchaatsji-no; katakjeiin-no 'én ndaa-la Naina.

Kii kis'iin Jests nga fiijon xita Kiichja-la xi ma-la sik'en tin
(Mateo 4:18-22; Lucas 5:1-11)

16 Jesus, k'e nga ja indii ndachikon Galilea, kijtsee xi 'mi Sim6n ko 'ndse Andrés nga
nchisikatjen-nguindd na'ya-la. Xita koi, tiin sik'en. 17 Jesus kitso-la:

—Nchrobdatjingui-ng, 'an tsjaad-no xa nga kixkdya xita xi 'an kjit'aa-na koni s'in maxkoya
tin k'e nga nik'eén.

18Jha xita koi nito6n kisikdjna na'ya-la nga kiitjingui-la Jesus.

19]sa Xijngoaa isa, Jesus kijtsee xi 'mi Jacobo ko 'ndse Juan, ixti-la Zebedeo nga titsaya
chitso; nchibindaaya na'ya-la. 20 Tikoad nitodn Kiichja-la xita koi; yaa kiitjingui-la Jesus;
kisikijna Zebedeo xi na'én-la ma, ko xita chi'nda xi sixako ya iya chitso.

Jngoo xita xi inima ch'o-la neii tijiin inima-la
(Lucas 4:31-37)
21Tjcho naxanda Capernaum; k'e nga jye ijcho nachrjein nikjaya, jahas'en ni'ya ingo
sinagoga ts'e xita judio; ikjoan tsakdya 'én-la Naind. 22 Jfia xita, ta k'oad koma-la koni
tsO 'én xi tsakoya. K'oaa s'in tsakdya koni jngoo Xxita xi "o tjin-la Kjotixoma; mitsa k'oas'in
tsakdya koni xita xi okdya kjotixoma-la Naina xi kiskii Moisés. 23 Ya ni'ya ingo sinagoga
tijna jngoo xita xi inima ch'o-la neii tijiin inima-la. '"N6 Kkiichja nga Kitso:
24 —Ji Jesus, xi Nazaret tsiji, ¢mé xi mejen-18? ;Mé xi binchaatsji? ¢A Kkof'i
nikjehesOn-ndjen? Bexkon-1é; ji-né xi Xita Tsjee-la Naina.
25 Tanga Jesus tsohdtiko jé inima cho-la neii, kitso-la:
—Jyo tijni, titjojiin inima-la Xita je.
26 Jé inima cho-la neii kisikatsé koa kiskindaya x4, ikjoan itjojiin inima-la xita je.
27 Ngats'il xita xi titsajna, ta k'oad koma-la; xki xi jdn tsohdko xikjin; kitso:
—¢Mé kjoa-ne koi? Jngoo kjoa xitse okoya Xi tjin-la kjotixoma. Skanda jiia inima cho-la
neii tsja-la okixi, ko 'nchréfiijon-la.
28 Jesus, nitodn kina'ya-la kéhokji nga jngoo itjandii nangui xi chja-ne Galilea.

K'e nga kisindaa-ne Jesus jé nachiya-la Pedro
(Mateo 8:14-15; Lucas 4:38-39)

29 Jesus, k'e nga itjo-ne ni'ya ingo sinagoga, kjihijtako Jacobo ko Juan, nitoon kii ya
ni'ya-la fidnda tijna Simon ko Andrés. 30 Jé nachiya-la Simon, kijna xk'én-né. Ch'in
tijnga tjin-la. Nitodn kis'engjmi-la Jesus. 31 Ikjoan kiikasit'aa chrafia-la; kitsoba'fio tsja;
kisikasitjen. Ko nitoon Kitjaaxin-la ch'in tijnga. Ikjoan chjoon jé, Kisis'in-1a Jesus ko xita xi
kjihijtako.

K'e nga Jesus, kjin xita xk'én Kisindaa-ne
(Mateo 8:16-17; Lucas 4:40-41)

32K'e nga jye kiskaatji ts'oi nga jye kojiio, j'iiko-la Jesus ngats'ii xita xk'én ko xi inima
cho-la neii tijiin inima-la. 33 Ngats'ii xita naxand4, yaa kitseg&jto xotjoa ni'ya. 34Jesus, kjin
jchan xita kisindaad-ne xi kjin skaya ch'in tjin-la tikoaa tsachrjekajiin inima ch'o-la neii xi
tfjiln inima-la xita; Jesus mikil kitsjaa'nde nga jiia neii kiichja nga jiia inima ch'o-la neii
jyeé beéxkon ya-né Jesus.

K'engaijcho Jesus jan Galilea nga kisika'bi 'én ndaa-la Naind
(Lucas 4:42-44)
35'N¢ tajfidya tsasitjen Jesus; tako jiio-isa nga itjojiin najnchra; kii jngoo i'nde it'aa xin
fidnda tsjin Xita nga kiichjat'aa-la Naind. 36 Simoén ko xita xikjin xi i'nga, kil kdtsji Jesus.
37K'e nga jye kisako-la fidnda tijna Jesus, kitso-la:
—Ngats'il Xita, jii Otsji-1€.
38 Kiichja Jesus, kitso:
—Tikoa tikjiadn jiia naxanda chrafat'aa nga kichjaya 'én-la Naind nga koii x4 j'i-na.



San Marcos 1:39 55 San Marcos 2:14

39K'0ad s'in tsajmee Jesus kdhokji i'nde Galilea nga kiichjaya 'én-la Naind ya ni'ya ingo
sinagoga nga xKki xi jdn naxanda. Tikoaa tsachrjekajiin-ne inima cho-la neii xi tijiln
inima-la xita.

Kii koma nga kjondaa jngoo-ne xita xi tibindojno chrjoa yijo-la
(Mateo 8:1-4; Lucas 5:12-16)

407'iikon jngo0 xita xi tibindojno chrjoa yijo-la. Tsasén-xkd'nchit'aa-la Jesus, tsibitsi'ba-la,
kitso-la:

—Tsa mejen-le, titsjeé-nda ch'in xi tjin-na.

41Jesus kjohimakee-né, tsijmeé tsja nga tsohot'aa-la yijo-la xita je, kitso-la:

—Mején-na, katandaa-ne.

42 Tik'eé-ne nga tichja Jesus, nitodn kjondaa-ne; kitjaaxin-la ch'in; kjotsjee-ne yijo-la.
43 Jesus kisihixat'aa xita jé nga kii-ne. Tanga itjon 'fi0 tsibit'in-1a, kitso-la:

44 _Tind'yi, ki ya xita béngjmi-la. T'in fidnda tijna no'mii, tako-la yijo-1&é nga jye
kjondaa-ne; jch'ii kjotjo-1é, tsojmi xi sijé kjotixoma-la Naina xi kiskii Moisés, mé-ne nga
tsjeé kijna-ne nguixkon Naind tikoa skoe jfia xita nga jye kjondaa-ne ch'in-le.

45 Tanga xita je, k'e nga kii-ne, tsibits'ia nga tsibénojmi yije kds'in komat'in. K'oad
koma-ne nga jé Jesus, mi ti kil ma taxki jahas'en-jiin-ne jiid naxandd; yaa tsibijna fidnda
tsjin xita. Tanga jiia xita xi xki xi jan i'nde inchroba-ne, yaa ijchokon fidnda tijna Jesus.

2
K'e nga jé Jesus kisindaa jngoo-ne xita xi mikil ma osijna Kixi
(Mateo 9:1-8; Lucas 5:17-26)

1Xi koma jo jan nachrjein, ijcho ijngo0 k'a Jesus jdn naxanda Capernaum. Kii'nchré
xita nga ya tijna Jesus ya ni'ya je. 2 Tik'e-ne Kjin jchén xita ijcho maxkot'aa-la skanda mi
ti kil tsi'ndé-ne xotjoa ni'ya. Jesus kiichjayajiin-la 'én ndaa-la Naind. 3 Jngoo xita j'iiko xi
mikii ma sihiniyd yijo-la. Nijon xita yangui. 4 Nga mikii koma kitjo'nde-la nga jahas'en ya
xotjoa ni'ya, nga 'no Kjin xita titsajna, yad kiskix'a itsja ni'ya ya kixi-la fidnda tijna Jesus.
Yad kiskinijen-ne jé xita xi xk'én xi kjiya-la ya. 5 Jesus, k'e nga kijtseé nga jiia xita koi
moKkjeiin-la it'aa tse, kitso-la jé xita xi xk'én:

—Jindina'en, jé-le jye kichaat'aa-le.

6'Ya titsajna i'nga xita xi okdya kjotixoma-la Naind xi kiskii Moisés nga nchisikitsjeén
ijiin inima-la. Kitso: 7“;Mé-ne kos'in chja-ne jé xita jé nga Naind chjajno-la? Nga tajngoo
Kitso-la:

—c:Mé-ne kotso-ne kjohitsjeeén-la inima-n6? 9 ¢Mé xi isa chiba 'in tjin? Tsa xan-la jé
xita xi xk'én: “Jé-le jye kachaat'ad-le”, o tsa xan-la: “Chjoi nachan-le, tisitjiin, titjei”
10 Koko0-no nga 'an xi Ki'ndi-la Xita xan-la yijo-na, tji'ndeé-na nga sijchaat'aa-la jé-la xita
iiso'nde.

K'eé kitso-la jé xita xi xk'én:

11—Ji, k'oad xan-l1é: Tisitjiin, chjoi nachan-ya-le, t'in-ne ni'ya-le.

12 K'eé tsasitjen je xita xk'én. Kiskoé nachan-la. Itjojiin-la ngats'ii xita xi titsajna. K'e
nga kijtseé kjoa koi, ta kjoxkon-la ngats'ii xita. K'eé jeya Kisikijna Naind. Kitso:

—Nisad jngoo k'a 'yad jngoo kjoa xi kos'in ma.

K'e ngaje Jesus kiichja-la Levi
(Mateo 9:9-13; Lucas 5:27-32)

13 Jesus, ijngo0 k'a itjo. Kil jan indii nddachikon. Ngats'ii xita yaa ijchokon, ikjoan
tsakdya-la 'én ndaa-la Naind. 14 K'e nga nchifi, Jesus Kkijtseé jé Levi, ki'ndi-la Alfeo.
Tijnat'ad imixa ya fidnda sikichjitji tsojmi ts'e Roma. Kitso-la:

—Nchrohodtjingui-na.

K'eé tsasitjen Levi, Kkiitjingui-la Jesus. 15 K'e nga tijnat'ad imixa Jesus nga tikjén ya
ni'ya-la Levi, kjin ma xita xi sikichjitjl tsojmi ko xita xi jé tjin-la titsat'adko imixa Jesus
ko xita xi kota'yat'aa-la. Kjin jchdn ma xita xi tjingui-la. 16 Jia xita xi okoya kjotixoma-la
Naina xi kiskii Moisés ko xita fariseo k'e nga kijtsee Jesus nga tikjén-ko Xita xi tse jé tjin-la
ko xita xi sikichjitji tsojmi, kitso-la jiia xita xi kota'yat'aa-la Jesus:

—¢Mé-ne k'oas'in-ne Maestro-no nga xita xi sikichjitji tsojmi ko xita jé kjen-ko-ne?

17K'e nga kii'nchré Jesus; kitso-la:

—Jfa xita xi mi ch'in tjin-la, mi chjinexkili mochjeén-la; jiia-né xita xi xk'én xi
mochjeén-la chjinexkil. 'An, mitsa koi X4 j'i-na nga jia kichja-la jiia xita xi tso-la yijo-la
nga xita kixi, koii x4 j'i-na nga jfia kichja-la xita xi bee-la ikon nga jé tjin-la.

Xita xi bitsgjnachjan
(Mateo 9:14-17; Lucas 5:33-39)

18ngoo k'a, k'e nga jiia xita xi kota'yat'aa-la Juan ko jiia xi kota'yat'aa-la xita Fariseo
nchibitsajnachjan, kil i'nga xita koi nga kiskonangui-la Jesus. Kitso-la:

—Jfa xita xi kota'yat'aa-la Juan ko xi kota'yat'aa-la xita Fariseo bitsajnachjan-né.
¢Mé-ne jiia xita tsiji xi kota'yat'aa-1e mi bitsajnachjan-né?

19Kitso Jesus:

—¢A bitsajnachjadn xita k'e nga xita kobixan K'e nga ya tijnako-1sa jé Xita X'in xi kobixan?
Majin, mikii bitsajnachjan xita. 20 Tanga kijcho nachrjein k'e nga tjdxin-la X'in xi kobixan;
k'e-né nga kitsajnachjan xita.

21'Ingoo nikje ibaa mikii ma sijto-ne ko nikje xitse; nga jé nikje xitse, kjeén-y6-né koa
kotejnda-né je nikje ibaa. Isad tse koma fidnda kixajnda kji. 22 Tikoad mitsa ya xi koma
bincha xan ixii ko chrjoa jchinga; tsa kos'in s'een, k'e nga jye kojchda xdan, siixajnda chrjoa
jchinga, ikjoan chija xan ko chrjoa. Jé xan ixii, chrjoa xitseé sincha.

Kiis'in tjin it'aa ts'e nachrjein nikjdya
(Mateo 12:1-8; Lucas 6:1-5)

23 Ingoo nachrjein nikjdya ja Jesus ya fidnda titje trigo. Jfia xita xi kota'yat'aa-la tsate
chiba natin-la trigo. 24 Jfia xita Fariseo kitso-la:

—¢Mé-ne kos'in-ne xita-le jé nachrjein nikjaya? Mikil tji'nde nga kos'in koma.

25-26 Kiichja Jesus kitso-la:

—¢J0, a mitsa jye tijiiln-no koni s'in tichja Xojon-la Naind koni kis'iin Xitaxd itjon xi ki'mi
David ko jiia xita-la xi kjihijtako k'e nga no'mil itjon tsibijna jé Abiatar? K'e nga kjohojo-la
nga ni mé tjin xi kine, jahas'en ni'ya-la Naind. Tsakjén inchrajin tsjee-la Naind. Tikoa
kitsjaa-la xita-la xi tjiko. Mikil tji'nde nga jiia kokjen. Ta jiia no'mil tji'nde-la nga kokjen.

271jngo0 K'a Kitso Jesus:

—Jé nachrjein nikjaya, koii x4 kisindaa-ne nga kjondaa ts'e xita. Mitsa koi xa
kisindaa-ne xita nga kjondaa ts'e nachrjein. 28 K'oad s'in tjin, 'an xi Ki'ndi-la Xita xan-la
yijo-na, skanda jeé nachrjein nikjaya, 'aan otiixoma-la.

3
Xita xi kixit'aa jngoo tsja
(Mateo 12:9-14; Lucas 6:6-11)
11jngoo k'a jahas'en Jesus fidnda tijna jngoo ni'ya ingo sinagoga. Ko ya tijna jngoo xita
xi kixit'ad jngoo tsja. 2Jiia kondra-la Jesus nchisikinda nga mején-la nga skoe a siindad-ne
jé xita xi kixit'aa tsja jé nachrjein nikjdya, mé-ne nga koma kohongui-ne. 3 Jesus kitso-la
jé xita xi kixit'aa jngoo tsja:
—Tisitjiin, tisijni i jngoo osen-la Xxita.
4Jesus k'eé kitso-la jfia xita xi i'nga:

—¢Atsja'nde Kjotixomanga ndaa s'eén, o Xi ch'o s'eén, je nachrjein nikjaya? ¢A sindad-na
Xita, o xi sik'en-na?

Jha xita xi oti'mi-la ta ]yo t31b1tsa]na 5 ]esus kiskootsejen-jiln-la xita nga jti koma-la.
Tikoa ba kis'e-la nga tajaajiin tjin inima-la jiia xita. K'eé kitso-la jé xita xi kixit'aa tsja:

—Tjeeéndojol ndseii.

Tsijmeé tsja, nitodn kjondaa-ne. 6Jiia xita fariseo, k'e nga itjo-ne, tsajodya-ne ko xita
Herodes nga mején-la siik'en Jesus.

K'e nga kjin xita kiitjingui-la Jesus ya indii nddchikon Galilea

7 Jesus ko xita xi kota'yat'ad-la chinchat'aa xin. Jan Kkii indii nddchikon. Kjin Xita
kiitjingui-la xi nangui Galilea ts'e ko Xita nangui Judea, 8 ko xita naxandd Jerusalén,
ko xita nangui Idumea, ko xita xijngoaa xajnga nanda Jordan kohokji jngoo itjandii-la
naxanda Tiro ko Sidon nga Kkii'nchré-la kjoxkon xi kis'iin Jesus. K'oad koma-ne Kkjin jchan
xita ijcho tjingui-la. 9 Jesus kitso-la xita xi kota'yat'aa-la:

—XKjit'aa nachrjein tjajnandaa jngoo chitso mé-ne nga mi xita kojtine-na.

10 Koii kjoa-la nga jyeé kjin jchan xita xk'én kjondaa-ne. Jfia xita xk'én xi i'nga, yad
fikjane'ni6 fidnda tijna Jesuds nga mején-la koot'aa-la tsja. 11 Jfia xita xi inima ch'o-la neii
tijiin inima-la, k'e nga beé Jesus bincha-xkod'nchit'aa-1a, ikjoan '1o chja, tso:

—TJi-né xi Ki'ndi-la Naina.

12Tanga je Jesus 16 tsohotiko nga mi jiia keénojmi ya-né je.

K6 'mi 'in-la xita-la Jesus xi tejo ma-ne
(Mateo 10:1-4; Lucas 6:12-16)

13Xijye koma _iskan, Jesus kiimijin-jno jngoo nindoo. Kiichja-la Xita xi jé ndaa kisaseén
takon. Xita koi, ijcho kinchat'aa-la. 14 Ikjoan jaajiin tejo xita xi koahijtako, tijia-ne xi
siikasén nga kichjaya 'én ndaa-la Naina 15 xi tikoa kitjoé-la okixi nga siindaa-ne xita xi
ch'in tjin-la tikoa kochrjekajiin inima ch'o-la neii xi tijiin inima-la xita. 16 Jfia xita xi
kitjaajiin: jé Simon. Ikjoan tsibit'aason 'In-la; Pedro kitso-la. 17 Ko jiia ixti-la Zebedeo xi
'mi Jacobo ko je 'ndse xi 'mi Juan, xi tikoa tsibit'adson 'in-la; Boanerges kitso-la. (Jé 'én
jé tso-ne: Ixti-la ch'on.) 18 Ko Andrés; Felipe; Bartolomé; Mateo; Tomads; Jacobo xi ti-la
ma Alfeo; Tadeo; Simon, Xita xi ya fit'aa-la xita cananista; 19 Judas Iscariote, jé xita xi
kisingatsja kondra-la Jesus.

Xita xi chjgjno-la Inima Tsjeé-la Naind
(Mateo 12:22-32; Lucas 11:14-23;12:10)

K'e nga j'ii-ne Jesus ni'ya fidnda sikjdya, 20 ijngo0 k'a kokjin xita skanda mi ti kil
kitjo'nde-la nga tsakjén. 21 K'e nga kii'nchré xita xikjin Jesus, kjoa xi tis'in, kii kdtsji nga
tsoba'no; kitso: Skayaa-la.

22Tha xita xi okdyakjotixoma-la Naind xi kiskii Moisés xi j'ii-ne Jerusalén k'oad kitso nga
jé xita neii xi 'mi Beelzebu tijiin inima-la Jesus, nga jé xita sko-la xita neii tsja-la nga'fio
nga ochrjekajiin inima ch'o-1a neii xi tijiln inima-la xita.

23Tesus kiichja-la xita koi. Tsibénojmi jngoo-la kjoa xi mangdason. Kitso-la:

—c¢Akomaad jeé xita neii kochrjekajiin-ne xi tijé-ne yijo-la ya inima-la xita? Majin. 24 Tsa
jngoo naxanda je, tsa jOya tjin nga kondra titsajna-la xikjin, mikii koma 'fi¢ kitsajna; 25 ko
tsa jngoo ni'ya, tsa joya tjin nga kondra titsajna-la xikjin, tikoaa mikil koma 'fi¢ kitsajna.
26 Tsa je xita neil, tsa joya tis'in xi tije-ne yijo-la, mikii koma 'fi6 kijna. Jye tifehet'ad
nachrjein-la.

27°Ingo0 xita xi tjin-la nga'fié, mi ya xi koma kjoahas'en ni'ya-la nga siichijé-la tsa mi
itjon koilt'aa'fio. K'eé koma siichijé-la k'e nga jye kasit'aa'no.

28’Qkixii xi xan-no, xita xi tjin-la jé ko xi chjajno-la Nain4, jchat'aa-la jé-la. 29 Tanga
jiia xita xi chjajno-la Inima Tsjeé-la Naina, mikil jchat'aa-la nita mé no-ne, nita mé
nachrjein-ne. Kjo'in s'e-la nita kjé-ne.

30 Koii k'oas'in kitso-ne Jesus nga jiia xita xi okdya kjotixoma-la Naina xi kiskii Moisés
kitso-né: “Xita jé, inima ch'o-la neii tijiin inima-la.”

Nea-la Jesus ko 'ndse
(Mateo 12:46-50; Lucas 8:19-21)
31Xi koma iskan, ijcho 'ndse ko nea-la Jesus. Jan nditsiadn tsibitsajna. K'eé kinokjoa-la
Jesus. 32 Jfia xita xi titsajnandii-la, kitso-la:
—Nea-le ko jiia 'ndsi, jan nditsiadn titsajna. Ji X0 Otsji-1e.
33K'eé kiichja Jesus, kitso:
—¢:Ya-né xi nea-na ko xi 'ndse?
34Tkjoan kiskootsejen-jiin-la jfia xita xi titsajnandii-la. Kitso:
—Jfa xita koi xi nea-na, ko xi 'ndsé. 35> Nga nita ya xita-ne xi sikitason koni s'in mején-la
Nain4d, jiia-né xi 'ndse, xi tichja, ko xi nea-na.

4
Kjoa xi mangdson ts'e xita xi bitje xojma
(Mateo 13:1-9; Lucas 8:4-8)

1 Jesus ijngo0 Kk'a tsibits'ia nga tsakdya ya indii ndéachikon. Kjin jchdn ma xita xi
chixofiat'ada-la. Jesus jahas'en jngoo chitso xi Kjijnajiin ndachikon; ikjoan tsibijnaya.
Ngats'il Xita, yad titsajnat'aa nanguii ya indii ndachikon. 2 Kjin skaya kjoa xi mangason
tsakoya-la xita. K'e nga tsibéngjmi-la kitso-la:

3 —Ndaa tind'yaa. Jngoo xita kil kijndj xojmad. 4 K'e nga tsibits'ia nga kiskijndi xojm4,
chixo chiba ya iya ndiya. Ikjoan j'ii nise; tsakjen. > Ngui k'oa tjin chixo fidnda naxi choon
nga chiba ni'nde tjin-la. Jfia xojma koi, nitodn is0 koi-né nga mi nanga tjin nangui.
6 Tanga k'e nga itjokatji ts'oi nga kjotsjé ndoba, kixifid, ikjoan jngoo k'aa kixi, koi-né nga
tsjin-la ima. 7Ngui k'oa tjin chix0 ya jjiin na'ya. K'e nga kjo'nga na'y4, kisik'en-ngui xka-la
xojm4; k'oad ma-ne nga mikil tsaja-la too. 8 Tanga jfia xojma xi chixo fidnda nangui ndaa,
tsijin, kjo'nga, tsaja-la too, ndaa itjo. Kitsjaa katé, jan-kaan skanda jngoo sindo too nga
jngoo ijngo0.

91kjoan kitso Jesus:

—Ndaa tind'yaa koni xan-no.

Mé-ne kjoa xi mangdson Kisikjeén-ne Jestis
(Mateo 13:10-17; Lucas 8:9-10)

10K'e nga jye tsibijna tajngoo Jesus, jfia Xita xi chrafia titsajnat'aa-la ko xita-la xi tejo
ma-ne, kiskonangui-la ké tsoya-ne 'én xi tsibéngjmi. 11 Kitso Jesus:

—J1o, Naind jye Kkitsjaa-no nga jchaa kjoa'ma-la ko s'in otixoma Naind. Tanga jia
xita xi Kkj'eii, ta 'én ts'e kjoa mangdson s'engjmi yije-la, 12 mé-ne nga mikii skoe-ne
nas'in skotsejen, tikoaa mikil kochiya-la nas'in kji'nchré. Nga jiia xita, majin-la sikjatjiya
kjohitsjeén-la koa mikil jchat'aa-la jé-la.

Jestis tsibéngjmi ko tsOya-ne Kjoa xi mangdson ts'e xita xi bitje xojmad
(Mateo 13:18-23; Lucas 8:11-15)

13 Kitso Jesus:

—¢A mi flya-no je 'én ts'e kjoa xi mangason? ¢Kos'in skaya-no ngats'il kjoa xi i'nga?
147e xi bitje X0jm4, jé ngaya-la xita xi sika'bi 'én-la Naind. 15 Jfia xojm4d xi chix0 ya iya
ndiya, jiia ngaya-la xita xi 'nchré 'én-la Naina. K'e nga ma iskan nga jyeé 'nchré, f'ii xita
neii fadxin jé 'én ya ijiin inima-la xita. 16 Jiia xojma xi chixd ya fidnda naxi choon, jiia
ngaya-la xita xi 'nchré 'én-la Naina. Tsjad s'e-la k'e nga sa 'nchré. 17 Tanga jé 'én mikil
ndaa kisijiin inima-la koni xka xi tsjin-la ima, mi 'fié6 binchako 'én, ta chiba nachrjein
chikjoa-la. K'e nga mé kjoa xi sakd-la ko tsa xita fitjingui kondra-la nga jé ngatji-la 'én-la
Nain4, nitodn sikijna ndiya-la Naind. 18Je xojma xi chixo ya fidnda tjin na'y4, jfia ngaya-la

xita xi 'nchré 'én-la Naind, 19 tanga 'fi6 sikdjno kjoa ts'e tsojmi xi tjin isd'nde; ko jé kjoa
nchina konachan-la; ko mején yije-la tsojmi xi tjin 1S0'nde. Jfia kjoa koi sikits'On-jiin 'én-la
Naing, k'oad ma-ne nga mikil makjin-ya. 20 Tanga jfia xojma xi chixo fidnda nga nangui
ndaa, jiia ngaya-la xita xi 'nchré 'én-la Naina koa mokjeiin-la; ikjoan makjin-ya 'én, k'oaa
ngaya-la koni ya xi oja-la too. Tsja katé, jan-kaan skanda jngoo sindo nga jngoo ijngoo0 ya.
Kjoa xi mangdson ts'e ni'in xi Sthiseén
(Lucas 8:16-18)

217Tesus kitso-isa:

—c¢AK'oad s'in mochjeén ni'in xi sihiseén nga ya sijnangui kaxa, o ya sijnangui nachan?
Majin, jngoo ni'in xi sthiseén, 'ngad sijna mé-ne nga sihiseén-la xita. 22 Nimé kjoa tjin xi
tji'ma i'ndei xi mikii jcha-la; tikoad tsjin kjoa xi tji'ma i'ndei xi mikii kotsejen. 23 jNdaa
tind'yaa koni xan-no!

24Jesus kitso-isa-la:

—Jfi0 xi na'ya, ndaa tind'yaa. Koni kji machiya-no, k'oaa ti kji siikichiya-no Nain4,
skanda tsjdson-isa-no. 25 Je xi tjin-la [kjohitsjeeén], tjoé-isa-la; tanga jé xi tsjin-la, skanda
tjd'adn-la [Kjohitsjeen] xi chiba tjin-la.

Kjoa xi mangdason ts'e nga majchd nijin

26 Kitso Jesus:

—XKoni s'in otixoma Naind k'oad tis'in tjin koni k'e tsa jngoo xita bitje ngjmé. 27Jé ngjmé,
sixd nga biso, ma'nga, nas'in jé xita xi bitje mikil tibee kos'in tisixd nga jé xita ojnafé-né k'e
nga nitjen; nga s'e isén ositjen; 28 nga je nangui tisijchd; itjon bitjo xka-la, iskan ma'nga,
ikjoan tjo-la natin koa ikjoan majchad nijin. 29 K'e jye majcha nijin, jye ma maxko nga jye
ijcho chiba-la nga sinchaxko nijin.

Kjoa xi mangdson ts'e xojmd mostaza
(Mateo 13:31-32; Lucas 13:18-19)

30Jesus ijngo0 k'a Kitso:

—Mé xi kongdason-ko koni s'in otixoma Naind?, o ¢mé 'én Xi singdson-kjoaa? 31]e
mangason-ko koni kji xojma mostaza; k'e nga sitje ijiln nangui, jé xi isa itsé kji i it'aa
nangui. 32K'e nga jye sitje, bisd, ma'nga skanda isad 'nga ma koni ngats'ii xka xi ma chine
Xi sitje indii ni'ya. 'N6 'nga ma chrja-la skanda ma bindaa'a tjé-la nise ya ngui 'nguién-la.

Jestis, kos'in Kisikjeén kjoa xi mangdson
(Mateo 13:34-35)

33 Jesus kjin skaya kjoa xi mangdason kisikjeén nga tsakdya 'én ndaa-la Naind, koni
kji nga ndaa fiya-la xita. 34 Ngui ko6 kjoa xi mangdson tsakdya-la xita; nimé 'én
kiichja xi mitsa kjoa xi mangason tsibénojmi; tanga k'e nga jye tijnat'aaxin-ko Xita-la xi
kota'yat'aa-la, k'eé ijngo0 k'a tsakoya ndaa yije-la.

K'e nga jé Jesus Kisikijnajyo tjoxkon
(Mateo 8:23-27; Lucas 8:22-25)

35K'e nga jye kojiio nga tijé-ne nachrjein, Jesus kitso-la xita-la xi kota'yat'aa-la:

—Tikjiaan, jan Xijngoaa ndachikon.

36 Jiia xita xi kjin ma-ne ta yaa kisikitsajna; kil Jesus ko xita xi kota'yat'aa-la nga
titsajnaya chitso. Tikoad tsafdhijtako chitso xii'nga. 37K'e ngajye tjimajiin nanda, j'ii jngoo
tjoxkodn xi taxki koma-né; kiskimii'nga nandd koa je chitso jye kitsee nanda. 38 Jesus yaa
kjinafe tats'en chitso. Kijnanguisko jngoo nikje nguisko. K'eé Kkisikjad-la, kitso-la:

—Maestro, ¢a mitsa ti'yi nga titsabixonguinda-na.

39Tesus k'eé tsasitjen, tsohdtiko je tjo; Kitso-la ndachikon:

—Jyo tijni.

Nitoon kisijyo-ne tjo; kjondaaya-ne. 40 Jesus Kkitso-la xita xi kota'yat'aa-la:

—¢Mé-ne tsakjoon-no? ¢A mitsa mokjeiin-no it'aa ts'an?
41TRa xita xi kota'yat'aa-la ndaa jchan kitsakjon. XKi xi jan kjonangui-la xikjin, tso-la:
—cYa xita-ne je skanda jeé tjo ko ndachikon sikitason-la?

)

Xita Gerasa xi kjin inima ch'o-la neil tijiin inima-la
(Mateo 8:28-34; Lucas 8:26-39)

1Jesus ko xita xi kota'yat'aa-la ijcho jan xijngoaa ndachikon ya nangui-la xita Gadareno.
2K'e ngaitjojen chitso Jesusijcho kasit'aa jngoo-la xita xi inima ch'o-la neii tijiin inima-la.
Jé xita je yad itjo-ne itsjo ngajo mik'en. 3 Xita je yad bijnaya ya itsj6 ngajo mik'en. Mi ya
xi ma bit'ad'fiéd nas'in na'fié kicha cadena. 4 Kjin k'a gkis'iin-kg nga tsibit'aa'fio ndsoko
ko tsja na'nid kicha cadena. Niya xi chikjoa-la nga Kkisi'nchré; otejtso x6 cadena. 5 Ko
nachrjein ko nitjen yad ojmeéson nindoo fianda tjin itsjo ngajo-la mik'en. Kjindaya tso
kjinddya skd nga kjadn ko yijo-la; 'beé-la ndajo yijo-la. 6 K'e nga kijtsee nga kjiin tinchroba
Jesus, tsangachikon. Kii kasit'ad chrafia-la, tsasén-xko'nchit'ad-la. 7 'N6 Kiichja, Kitso:

—¢ME xi tjin-1€ ko 'an, Jesus, Ki'ndi-la Naina xi 'fi0 'nga tijna? Bitsi'ba-l1é nga nguixkon
Nain4, ki yatoon-na.

8 Koii k'oas'in kiichja-ne nga je Jesus kitso-la:

—Ngaji inima ch'o-la neii, titjojiin inima-la xita je.

9Jesus kiskonangui-la. Kitso-la:

—¢K6 'mi-le?

Jé kitso:

—Legion 'mi-na, koii-né nga Kkjin jchan ma-najen.

10Jfia inima ch'o-la neif, 'fi6 tsibitsi'ba-la Jesus nga mi it'aa xin skini yai'nde jé. 11 Ko ya
chrafia it'aa nindo0, kjin chinga nchikjén-jno. 12Jfia inima ch'o-la neii tsibitsi'ba-1a Jesus.
Kitso-la:

—Yaa tikasén-najen fiidnda tjin chinga; yaa kitjas'en-jiin-jen yijo-la.

13Jesus kitsjaa'nde-la; jiia inima ch'o-la neii itjojiin inima-la xita je; ikjoan jahas'en-jiin
yijo-la chinga. Ma-la tsa jo jmii jiia chinga xi tsanga; tsatikjajen-jno ya naxi skanda ijiin
ndachikon, yaa k'en yije ijiin ndachikon.

14Tha xita xi ko'nda chinga, tsanga. Kii kénojmi-la xita naxandd ko xita rancho je kjoa
xi koma. Jfia xita naxanda ijcho katsején-la kjoa xi koma. 15 Kjin xita ijcho fidnda tijna
Jesus, kijtsee jé xita xi inima ch'o-la neii tijiin inima-la nga sa itjon. Jyo tijna. fkja-ne
nikje-la. Ndaa tjin-ne kjohitsjeén-la. Xita xi ijcho, ta kitsakjon-la. 16 Jiid xita xi kijtsee
koni s'in komat'in jé Xita xi inima ch'o-la neii tijiin inima-la nga kjondaa-ne ko chinga xi
tsatikja, tsibénojmi-la jfid xita xiijcho xi mikii kijtseé. 17Jfia xita xiijcho tsibitsi'ba-la Jesus
nga xini'nde katji.

18K'e ngajahas'en chitso Jesus, jé xita xi inima ch'o-la neii kisijiin inima-la, tsibitsi'ba-la
Jesus nga mejen-la kjiko. 19 Tanga je Jesus mikii kitsjaa'nde-la. Kitso-la:

—T'in-neni'ya-1é, ténojmiyije-la Xita xinguii jé kjondaa xi kisiko-lé Naind; kos'in kijtsee
ima-le.

20 Xita je, kil; ikjoan tsibits'ia nga tsibénojmi-la jiia xita naxanda Decdpolis jé kjondaa
xi kisiko Jesus. Ngats'ii xita xi kis'engjmi-la ta k'oaa koma-la.

Tsoti-la Jairo ko chjoon xi kitsoba'fio itjon nikje-la Jestis
(Mateo 9:18-26; Lucas 8:40-56)
217esus tsibijna'ya chitso, inchroba ijngo0 k'a-ne jan xijngoaa ndachikon, kjin jchén xita
chixofiat'aa ijngo0 k'a-1a, koa yaa tsibijnandii nddchikon. 22 Ijchdkon jngoo xita xi 'mi Jairo
Xi xXita itjon ts'e ni'ya ingo sinagoga. K'e nga Kijtseé Jesus tsasén-xkG'nchit'ad-la. 23'N6
tsibitsi'ba-la, kitso-la:

—Ndi tsoti-na jye kjomeé biyaa; nchroboi, tikjiadn, tjat'aa-la ndseii nga katandaa-ne,
mé-ne nga kijnakon-ne.

24 Jesus kiiko, kjin jchan xita kiitjingui-la; chiba-la 6'ncho'fi6-né. 25Yaa tséhojiin jngoo
chjodn xi kjo tejo nd xk'én, ch'in jni tjin-la. 26 Kjotseé tisikjeiin kjo'in it'aa ts'e chjinexkii;
jye x0 kisikje yije ton-la; mikil mandaa-ne, ta saa tima'fié ch'in-la. 27 Chjoén je, k'e nga
kii'nchré it'aa ts'e Jesus, kiljiln-la ngats'ii xita Kjin; ijton its'in kitsoba-ne nikje-la Jesus.
28 K'oas'in tisikitsjeén, kitso: “Tsa ta je nikje-la sikoaa, kondad-na.” 29 K'e nga kitsoba'fii6
nikje-la, nitodn kisijyo-la jni, koa kijtseeyaa-la yijo-la nga jye kjondaa-ne ch'in-la. 30Jesus
nitoodn Kijtseéya-la nga nga'no-la itjojiin; kisikatji, kiskootsején-jiin-la xita kjin, kitso:

—¢Ya xi katsoba'no nikje-na?

317fa xita xi kota'yat'aa-la Jesus kitso-la:

—¢A mitsa 'yi nga jiia xita 6'ncho'no-1€? Ngaji si-né: “¢Ya xi katsoba'fiio nikje-na?”

32 Tanga je Jesus kotsején-jiin-la jfia xita nga mején-la skoe ya xi kitsoba'fi6 nikje-la.
33 Chjoon je, tsi tihotsé-né nga Kkitsakjon, nga jyeé tijiin-la kos'in koma ch'in-la; kii,
tsasén-xko'nchit'aa-1a Jesus; tsibénojmi kixi yije-la kds'in komat'in. 34Jesus kitso-la:

—Ndi neaa, koi-né nga mokjeiin-lé it'aa ts'an nga komandaa-ne. T'in-la ndaa-ne. Jyeé
komaxkii-la ch'in-le.

35T4ko tik'eé tichja-isa Jesus nga j'il i'nga xita xi inchroba-ne ni'ya-la xita itjon ts'e ni'ya
ingo sinagoga, kitso-la:

—XKi ti kil nisii-la Maestro, ndi tsoti-le jyeé K'en.

36 Tanga jé Jesus, nga kii'nchré koni kitso okixi xi j'iiko, kitso-la jé na'en-la ndi tsoti:

—XKi tsakjooOn-jén; ta jé-né nga katakjeiin-1e.

37 Jesus mikii kitsjaa'nde nga Kkjin xita kiiko. Ta jé Pedro, Jacobo ko Juan 'ndse Jacobo.
38 K'e nga ijcho ni'ya-la je xita itjon ts'e ni'ya ingo sinagoga, Jesus kijtsee nga fijen fikja
xita, 16 nchikjinddya ko 'fi6 nchisikajno. 39 Jahas'en ni'ya Jesus, kitso-la:

—:iMé-ne ko'nmé-no nga ko ta ndaa chihinddya-no? Jé ndi tsoti mitsa kobiyaa; ta
kjinafé-né.

40 Jfia xita xi titsajna ta tsijnokeé Jesus. K'eé tsachrje yije ni'ya kohotjin xita; ta jiia
tsibitsajna na'en-la, nea-la, ko xita ts'e xi tjiko. Ikjoan jahas'en fianda kijna ndi tsoti.
41 Kiskoé tsja, kitso-la:

—Talita cumi —'én Xi tsOya-ne: Ji tsoti, k'oad xan-1¢, tisitjiin.

42Je ndi tsoti niton tsasitjen, tsajmee-ne. Jye kjo tejo né tjin-la. Jiia xita xi titsajna, 16
jchan kitsakjon. 43 Tanga Jesus 'fi6 kitsjaa okixi nga mi ya xita xi keéngjmi-la. Ikjoan
kitso-la:

—Tjii-la nga katakjen ndi tsoti.

6

KO kitso xita k'e nga kil Jesus jan Nazaret
(Mateo 13:53-58; Lucas 4:16-30)

1Tesus itjojiin-ne ya i'nde j&, kii-ne nangui-la Nazaret, tjiko xita xi kota'yat'aa-la. 2K'e
nga jye ijcho nachrjein nikjdya, tsibits'ia nga tsakoya 'én ndaa-la Naina ya ni'ya ingo
sinagoga. Kjin jchan ma xita xi kil'nchré-la koni s'in tsakdya. Jfia xita, ta k'oad koma-la,
kjonangui-la xikjin, kitso:

—Xita je, ¢ fidnda koma-la ngats'ii 'én xi okdya? ;Nanda ochrje kjoachjine koi ko kjoxkon
Xi s'In? 3 ;A mitsa jé xi chjineya xi ti-la Maria, xi 'ndse ma Jacobo, José, Judas ko Simdn?
¢A mitsa tikoa i titsajnajiin-na ichjin ndichja?

Xita koi mikii kokjeiin-la it'aa ts'e Jesus. 4 Tanga jé Jesus kitso-la:

—Jngoo xita xi chja ngajo-la Naind, nita fid naxanda-ne yaxkon-né, tanga ya
naxanda-la ko ni'ya-la ko it'aa ts'e xita xikjin mikil yaxkon.

5Jesus nimé kjoxkon xi ndaa tjin kis'iin nangui-la, ta chiba xita xk'én xi tsoh6t'aa-la tsja
nga kisindaa-ne. 6 Ta kjoxkon-la Jesus, nga jiia xita koi, mikii mokjeiin-la it'aa ts'e.

Ko0s'in tsatixoma-la Jesus xita-la xi tejo ma-ne xi kisikasén nga kisika'bl 'én-la Naind
(Mateo 10:5-15; Lucas 9:1-6)

Jesus yada tsajmee naxanda jtobd xi chrafiat'aa kjiyijo nga tsakdya. 7 Nga koma iskan,
Jesus kilchja-la xita-la xi tejo ma-ne xi je tsibixdya-la; jo jo kisikasén, kitsjaa-la gkixi nga
kochrjekajiin inima ch'o-la neii xi tijiin inima-la xita. 8 K'oaa tis'in kitsjaa-la okixi nga
nimé tsojmi k'oa k'e nga kjoi ndiya. Kitso-la:

—Ta k'oaa s'in tanguid. Ta jngoo ya garrote ch'aa. Ki na'yaa ch'aa, ki inchrajin ch'aa,
ki ton ch'aa. 9 Komad tsjayaa xgjté-no. Ta jngoo nachro ch'aa. Kijo ch'aa.

10Tesus kitso-isa-la:

—K'e nga kijcho jngod naxand4, jngoo ni'ya titsajna skanda k'e nga kongui-no. 11 Tsa
tjln naxandd fidnda mikil skoétjo-no, tsa majin-la nga 'nchré-no, titjojfioo, titsajnee
chijo-la ndsokoo mé-ne nga skoe-ne nga jiia tjin-la jé nga mikii 'nchréfijon. Xi ngui okixi
k'oad xan-no k'e nga kijcho nachrjein-la jiia naxanda koi, isad tse kjo'in s'e-la koni s'in
komat'in naxanda Sodoma ko Gomorra.

12 Xita koi, kil nga tsibénojmiya-la xita nga katasikajno jé-la nga mi ti jé kohotsji-ne.
13 Kjin inima ch'o-la neii tsachrjekajiin inima-la xita, tikoa kjin xita kisindaa-ne xi xk'én
nga kisikaajno-la asiti.

K'e nga k'en Juan xi kis'iin bautizar xita
(Mateo 14:1-12; Lucas 9:7-9)

14]Jé Herodes xi Xita x4 itjon tijna, kil'nchré it'aa ts'e Jesus nga jye xKi xi jan naxanda
kina'ya-la. Tjin xita xi Kkitso:

—JeéJuanxiKkis'iin bautizar xita, jyeé jadya-la. K'oaa ma-ne nga tjin-la nga'fid nga ma-la
s'In kjoxkon xi ndaa tjin.

15 Tjin xita xi Kitso:

—TJeé Elias.

Tikoa tjin xi Kkitso:

—Jngoo xita xi kiichja ngajo-la Naina kjotseé.

16Je Herodes, k'e nga kii'nchré Kkitso-né:

—Jé Juan xi jadya-la xi 'an tsatesian sko.

17 Nga isa kjotseé, Herodes Kkisikasén xita nga kitsoba'fié Juan nga kiskinis'en ndaya,
koi kjoa-la ts'e chjoon Herodias xi chjoon-la Felipe nga jé Herodes chixan-ko xi chjoon-la
'ndse. 18 Nga je Juan xi kis'iin bautizar xita, kjin k'a gkitso-la Herodes:

—Mikil tjii'nde-le nga ji tijnakoii chjoon-la 'ndsi.

19]é chjo6n Herodias, kojtikeé Juan, mején-la nga siik'en tanga mikii ma xi siko. 20 Nga
jé Herodes, beéxkon Juan ko sikinda-ne nga jye tijiin-la nga xita kixi-né ko xita tsjeé-né.
Herodes k'e nga chjako Juan, matsjaa-la nga 'nchré-la, tanga mikii bee mé xi s'iin, a
siikitasOn-né, a xi majin. 21Ijcho jngod nachrjein xi ndaa ts'e chjoon Herodias k'e nga
tsachrje s'ei-la jé Herodes jé nachrjein nga kits'iin. Ijcho xita-la xitaxda itjon, ko Xita
sko-la soldado, ko xita nchind xi tjin kéhokji Galilea nga tsakjen-ko Herodes. 22 Tikoa
ijcho tsoti-la Herodias, jahas'en ni'ya; kite. Jé Herodes ko xita xi titsajna, ndaa jchan
kisaseén-la koni s'in kite je tsoti. Herodes, xi Xita X4 itjon tijna, kitso-la:

—Tijé-na mé xi mején-le, tsjaa-le.

23 K'oaa s'in kitsjaa-la tso'ba nga tsja yije-la nita mé xi mején-la nas'in osen nangui xi
je otixoma-la. 24 Je tsoti, itjo ni'ya, kiskOnangui-la nea-la. Kitso-la:

—¢Mé xi siijé-la?

Je nea-la. Kitso:

—Tijé-la sko Juan xi s'in bautizar xita.

257e tsoti, nitgdn jahas'en ijngod k'a ni'ya fidnda tijna Xitaxd itjon. Kitso-la:

—I'ndei mejen-na nga niton tjii-na sko Juan xi s'in bautizar xita; tinaya-na chrobate.

26 Je Herodes, xi xitaxd itjon tijna, 'Ti0 kjoba-la k'e nga kii'nchré-la jé tsoti. Tanga Kkoii
kjoa-la nga jye Kkitsjaa-la 'én-la nga nguixkon Xita xi titsajna s'ei, kjo'fié kisikitason-la.
27]e Herodes, tik'eé-ne kisikasén jngoo soldado, kitsjaa okixi nga katjanchrohdko sko Juan.
28 Je soldado kil jan ndaya nga tsatesin Juan; ikjoan j'iiko sko Juan; tjiya-la chroba nga
kitsjaa-la je tsoti; ko je tsoti kisingatsja nea-la.

29 K'e nga kii'nchré xita xi kota'yat'aa-la Juan nga jye k'en, Kkiikjad yijo-la nga
kiskinis'en-ngui jngoo ngajo itsjo-la mik'en.

Jé kjoxkon xi kis'iin Jesus nga 'on jmii xita Kisikjen
(Mateo 14:13-21; Lucas 9:10-17; Juan 6:1-14)

30K'e nga j'i1ijngo0 k'a-ne jiia xita xi tsibixdya-la Jesus, tsibénojmi ngats'ii kjoa xi kis'iin
ko xi tsakdya fidnda kil. 31 Jesus kitso-la:

—Nchroba. Tikjiadn nga sikjaya i'fiod jngoo i'nde it'aa xin.

Koii k'oa kitso-la nga kjin jchan ma xita, koa tjin bijcho, koa tjin nchroba-ne. Jesus ko
xita xi tsibixdya-la skanda mi ti kii ma'a-la nga kjén. 32 Tsibitsajnaya chitso nga ta jiia kil
jngoo i'nde it'ad xin fidnda tsjin xita. 33 Tanga Kkjin xita kijtseé k'e nga kil. Kijtseéxkon
nga jé Jesus. Ikjoan Kiitjingui-la ngats'ii Xita naxanda xi ya chrafiat'aa-la nga kii-ne
ndsoko; skanda isa itjon ijcho jiia xita koi. 34 Jesus, k'e nga itjojen chitso, kijtsee nga 16
kjin ma Xxita Xi titsajna; kjohimakeé-né. K'oaa ngaya-la koni jiia orreé xi tsjin-la paxto xi
ko'nda. Ikjoan tsibits'iako nga kjin 'én tsibéngjmi-la. 35 K'e nga jye 'fi6 kjohoxon, jiia Xita
xi kota'yat'aa-la Jesus ijcho kinchat'aa-la, kitso-la:

—Jyeé KkjohoxOn, jé i'nde jé, it'ad xin-né, nimé tjin. 36 Kot'in-la jiia xita katji-ne nga
katatse tsojmi xi skine ya naxanda ko tsa jiia ni'ya idnda nga chranat'aa.

37 Kiichja Jesus, kitso-la:

—Tjii-1a jho xi kokjen xita koi.

Kitso jfia xita:

—¢A mején-lé nga kongui kindaa-jen inchrajin koni tjin sikijne Xita nga jo sindo
nachrjein sixa?

38 Kitso Jesus:

—Chitsejen-1a ko tjin ma inchrajin-no.

K'e nga kijtsee ko tjin ma-ne, kitso-la:

—'0On ma inchrajin ko jo ma tin.

39 K'eé Kkitsjaa okixi Jesus nga katitsajnajtin jiia xita ya ijiin ijiid fidnda sase choon.
40fjng6 ijngd sindo tsibitsajnajtin-ne jiia xita; ko tjin fidnda ichate ichéte tsibitsajnajtin-ne.
41 Jesus kiskoé jiia inchrajin xi '0n ma-ne ko jfia tin xi joO ma-ne; ikjoan kiskootsejen
ngajmii; kitsjaa-la kjondaa Naina; ikjoan kisixkoaya inchrajin; k'eé kitsjaa-la jia xita xi
kota'yat'aa-la nga kisika'bi-la ngats'ii xita Kkjin xi titsajna. Tikoa kisijoya tin Xi j0 ma-ne.
Kitsjaa-la ngats'ii xita. 42 Tsakjén yije kohotjin xita k6 nga kjoskii. 43 K'eé tsibixké-ne
inchrajin ko tin xi kjoxkoaya jfia xi tsiningui-ne; ngui tejo nisiya koma. 44 Jfia xita xi
tsakjen, '0On jmil ma-ne xi xita x'in.

K'e nga je Jesus tsajmeéson nddchikon
(Mateo 14:22-27; Juan 6:16-21)

45 Nga koma iskan, Jesus kisikas'en Xita xi kota'yat'aa-la ya iya chitso mé-ne nga isa itjon
kijcho-ne jan naxanda Betsaida ya xijngoaa ndachikon; koa je Jesus Kk'eé tisihixat'aa Xita
Xi kjin ma-ne nga jye nchifi-ne.

46 K'e nga jye kisihixat'ad xita, Jesus kiimijin-jno jngod nindoo nga kii kiichjat'aa-la
Naina. 47 K'e nga jye kojio, jé chitso, jyeé ya sijna jngod osen ndachikon. Jesus, nga
tajngoo tsibijnat'ad nangui, 48 kijtsee chitso nga mikil ma fi. Nga jé tjo bichjoa ikon-la. K'e

nga tajioya isa, Jesus kiitjingui-la xita xi kota'yat'aa-la nga kii-ne ndsoko ya ison nanda.
Tanga k'oad kis'iin koni tsa mejen-la nga kjoi itjon-la chitso. 49 Jfia xita xi kota'yat'aa-la,
k'e nga kijtseé nga tifison nanda, k'oad s'in kisikitsjeén, kitso, tsa inima ch'o-né; kiskindaya
xkon 50 nga kitsakjon-la k'e nga kijtseé kéhotjin. Tanga Jesus nitodn kiichja-la, kitso-la:

—'N6 t'e-1a takon, Ki tsakjoon-jén, 'an-na.

51 K'e nga jahas'en chitso Jesus, nitodn Kkisijyo-ne tjo. Ta k'oad koma-la jiia xita xi
kota'yat'aa-la, 52 nga kj'ee ki ndaa fahas'en-jiin-la je kjoxkdn xi kis'iin Jesus ts'e inchrajin,
koi-né nga tajaajiin tjin inima-la.

K'e nga jé Jesus kisindaa-ne xita xk'én jan Genesaret
(Mateo 14:34-36)

53K'e nga jye tsatojiin nddchikon, ijcho jdn nangui Genesaret; yaa tsibit'aa'fi¢ chitso-la
ya indii ndéchikon. 34 K'e nga tsitajen yije chitso, jiia Xita xi ya titsajna, nitoon kijtseéxkon
nga je Jesus. 35 Tikoad nitodn kii kdhokji nga jngoo itjandii i'nde jé. Ikjoan tsibits'ia Xita
nga j'iiko-la ngats'ii xita xi xk'én; kjison-la nachan-ya ya i'nde fidnda nga 'nchré xita nga
bijché Jesus. 56 Nita fidnda naxanda nga jahas'en Jesus, tsa naxanda jtoba-né, naxanda
ii-né, inchiya-né, ko tsa rancho-né, jiia xita yaa sikayijo jiia xita xi xk'én ya jngohosen
ndiy4; ikjoan bitsi'ba-la nas'in ta je itjon nikje-la tsoba'fid nga katandaa-ne. Ngats'il Xita
Xi kitsoba'fio nikje-la kjondaa yijeé-ne.

7
Kjoa xi sikits'on xita
(Mateo 15:1-20)

1 Tjcho xita fariseo ko xita xi okdya Kkjotixoma-la Naind xi kiskil Moisés xi j'ii-ne
naxandda Jerusalén. Yaa ijchotjingui-la fidnda tijna Jesus. 2 Jfa xita koi, kijtsee i'nga
Xita xi kota'yat'aa-la Jesus nga Kkjén tjéko tsja nga mikii onijno; Kitso-la xikjin [nga mikil
nchisikitason koni s'in tjin kjotixoma ts'e xita judio xi xkoén tjin]. 3 Nga jfia xita fariseo
ko ngats'ii xita judio, k'oad s'in sikitason koni s'in tjin kjotixoma-la xita jchinga; tsa mi
ngui ndaa konijno tsja, mikii kokjen. 4 Tikoad k'e nga f'ii-ne nditsin, itjon onijno tsja,
k'eé kjen; tjin-isa-la kjotixoma xi kj'eii koni oniya chitsin-la, tiji-la, ko chitsin kicha-la ko
nachan-la. 5 Koii kjoa-la jiia xita fariseo ko xita xi okoya kjotixoma-la Naina xi kiskii
Moisés kiskonangui-la Jesus, kitso-la:

—¢Mé-ne mikil sikitasOn-ne xita xi kota'yat'aa-1e, koni s'in tjin kjotixoma-la xita jchinga
nga ta k'oaa s'in kjen tjéko tsja?

6Jesus kitso-la:

—Koni s'in kiskil Isaias, Xita xi kiichja ngajo-la Naind, ndaa Kkiichja it'aa tsajon, jiio, Xita
Xij0 ma isén-no, k'e nga Kitso:

Jia xita koi,

beéexkon-na xi ta 'én chja,

tanga jiia inima-la Kkjiin titsajna;

7Nimé chji-la nga beéxkén-na,

nga Kkjotixoma-la xitaa okoya koni tsa kjotixoma-la Naina.

8 J0, nikijna-no xi ngui kjotixoma-la Naind, ko jé onguitjingui-la kjotixoma-la Xita

jchinga-no nga oniya tiji-no, chitsin-no; kjin skaya Kkjotixoma tjin-no koni s'in ne.
9Kitso-isa Jesus:

—Jfo0, nachrjekangui-no xi ngui Kkjotixoma-la Naind, jé nikitason kjotixoma-la Xita
jchinga-no. 10 Moisés k'oad kitso: “Jchaxkoin na'eén-le ko nea-le.” K'oaa ti kitso: “Je xi
chjajno-la na'en-la ko nea-la, tjiné-la nga sik'en.” 11 Tanga jiio bixén-no6: “Jngoo xita, ma
kitso-la na'en-la, o nea-la: Mikil koma siichjat'aa-1é; ngats'il tsojmi xi tjin-na, Corban-né.”
('En xi tso Corbdn, 'én Hebreo-né; tsoyad-ne: jé Naind jyeé kitsjaa yije-la.) 12 Bix6n-no

nga mi ti kil tji'nde-la nga kosiko na'én-la, o nea-la. 13Jfio, nachrjekangui-no 'én-la Naind
nga nikatoya-1a xinguioo kjotixoma-la Xita jchinga-no. Kjin skaya kjotixoma tjin-isa-no xi
k'oas'in 'neé.

14Tesus, k'eé kiichja-la ngats'ii xita, kitso-la:

—Ngats'ioo, tind'yaa ko ndaa katachiya-no. 15 Nimé tjin xi fahas'en-jiin yijo-la xita xi
sikits'6n. Jé-né xi inima-la xita bitjojiin-ne, xi sikits'on. 16 {Ndaa tind'yaa koni xan-no!

17 Jesus itjokajiin-la xita; Kkil, jahas'en jngod ni'ya; ikjoan jiia xita xi kota'yat'aa-la
kiskonangui-la ké tsoya-ne jé kjoa mangdason xi tsibéngjmi. 18 Kitso Jesus:

—¢JNo, a tikoad mikil machiya-no ko tsoya-ne? ¢A mi fiya-nod ngats'ili tsojmi xi
fahas'en-jiin yijo-la xita mikii sikits'on 19 nga mitsa inima-la fahas'en-jiin? Yad fahas'en
indso'ba, ikjoan bitjo-ne k'e nga fi kitsajna jan bafio.

Jesus kitsoyad-ne: Ngats'il tsojmi xi ma chine, tsjeé-né; mikii sikits'on inima-la Xita.
20 Kitso-isa Jesus:

—]Jeé Kkjohitsjeén xi bitjojiin inima-la xita, jé xi sikits'én. 21 Koi-né nga inima-la xita
nchrobadjiin, jia kjohitsjeén xi ch'o tso, koni je kjoa chijngui ts'e Xita xi jye chixan ko xi
kj'ee bixan jén, ko xi xita sik'en, 22 ko kjoa chijé, ko kjoa tse mejen, ko kjoa ts'en, ko kjoa
konachan, ko kjoa ts'e xi otone-la kjoa ts'e yijo-nd, ko kjoaxitakon, ko kjoa 'on takon, ko
kjoa 'nga ikon, ko kjoa 'én ndiso, ko kjoa tondo xi mitsa itjon nikitsjeen. 23 Ngats'ii kjoa koi
xi inima-la xita bitjokajiin-ne, koii xi sikits'0n xita.

Meé xi komat'in chjoon xi xin nangui-la nga kokjeiin-la it'aa ts'e Jesus
(Mateo 15:21-28)

24 Kii Jesus jan naxanda Tiro ko Sidén. K'e nga ijcho ya, jahas'en jngoo ni'ya; mején-la
nga mi yd xita xi skoe, tanga mikil koma tsibijna'ma. 25 Nitgdn kii'nchré jngoo chjoon
Xi inima ch'o-1a neii tijiin inima-la tsoti-la. Kii fianda tijna Jesus nga tsasixko'nchit'aa-la;
26tsibitsi'ba-la nga kochrjekajiin jé inima ch'o xi tijiin inima-la tsoti. Jé chjoon, yadi'nde-la
fidnda 'mi Sirofenicia; 'én griego chja. 27 Jesus kitso-la:

—Tjii'nde-la jiia katakjén itjon xi ixti ma. Mikil ndaa tjin tsa chjad'an-la nifip jiia ixti,
ikjoan k'oi-1a ndi nafa.

287e chjoon kitso:

—Ndaa tjin Na'én; tanga jiia ndi nafid kineeé xi-la tsojmi xi bixOngui imixa Xi sikatsjo0
ixti.

29 K'eé kitso Jesus:

—Ndaa kinokjoil. T'in-ne ni'ya-lé. Je inima ch'o-la neii, jye itjokajiln-ne inima-la
tsoti-1e.

30 K'e nga ijcho-ne ni'ya-la, jé chjoon, jé tsoti-la, yad kijnason nachan; tanga jye
itjokajiln-ne inima-la jé inima ch'o-1a neii.

K'e nga je Jesus kisindaa jngoo-ne xita jtayaa ko xi ski'in

317esus kii-ne ya i'nde ts'e Tiro; jahatojiin i'nde Sidon, tikoa jahatojiin nangui xi 'mi
Decdpolis, ijcho-ne ya ndachikon ts'e Galilea. 32 Yaa ijchoko jngoo xita xi jtayaa ko ski'in,
tsibitsi'ba-la Jestus nga koot'aa-la tsja je xita je. 33 Jesus, it'aa xin kiike fidnda tsjin Xita,
k'eé jahas'en jndtsja ya lika-la, ko nddnachra-la kisikaajno nijen-la. 34 Jesus kiskootsején
ngajmii; ikjoan jaatse-la, kitso:

—iEfatal —tsO-ne 'én je: jKatatax'a!

35Nitodn kitax'a-nelika-la xita jé, tikoad ndaa koma kiichja-ne. 36Jesus kitso-la jiia xita:

—XKi ya xita xi béngjmi-la.

Tanga k'e nga o tsibit'in-la Jesus nga mi ya xita keeéngjmi-la, tanga jia xita isad ndaa
kiskinison 'én. 37 Jfia xita xi kii'nchré, ta kjoxkon-la, kitso:

—Ndaa s'in yije. Sindad-ne Xita xi jtayaa ko xi mikii ma chja.

8
Jé kjoxkon xi kis'iin Jesus nga fiijon jmil xita Kisikjén
(Mateo 15:32-39)

11jngo0 nachrjein nga Kkjin jchén xita kjoxkdya koa tsjin tsojmi xi kine, Jesus Kiichja-la
xita-la xi kota'yat'aa-la, kitso-la:

2 —Jna xita koi, mahimakeé-na. Jyeé ko jan nachrjein tjin-la nga titsajnako-na koa
nimé tjin tsojmi xi kine. 3 Tsa ta kos'in siikasén chjan-na ni'ya-la yad kohindaaya ndiya
nga tjin Xi Kjiin inchroba-ne.

4 Kitso xita xi kota'yat'aa-la Jesus:

—¢K0s'in sikjén xita koi jngoo i'nde it'aa Xin fidnda nimé tjin?

5Jesus kiskonangui-la, kitso-la:

—¢KO tjin ma inchrajin xi tiyijo-no?

Kitso jiia xita xi kota'yat'aa-la:

—Itoo ma-ne.

6 K'eé Kkitso Jesus:

—Koatin-la katitsajnat'ad nangui jiia xita.

Jesus kiskoé inchrajin xi ito0 ma-ne; kitsjaa-la kjondaa Naind ikjoan kisixkoaya; k'eé
kjongatsja jiia xita xi kota'yat'ad-la mé-ne nga kisika'bi-la jiia xita xi kjin ma-ne. 7 Tikoad
tlyijo chiba-la tin jtobd. Jesus kisichikon-t'in; ikjoan kitso-la xita xi kota'yat'aa-la:

—Tika'bid.

8 Tsakjen yije xita kohotjin skanda ké nga kjoskii; k'e nga tsibixkd-ne jiia xi kjoxkoaya
nga tsiningui-ne, ngui itoo nisiya koma. 9 Jiia xita xi tsakjén, kjomee fiijon jmii ma-ne.
Jesus, ikjoan kisihixat'aa-ne jiia xita; 10ikjoan jahas'en chitso ko xita xi kota'yat'aa-la. Yaa
kii imde fidnda 'mi Dalmanuta.

K'e nga jiia xita fariseo jngoo sefia Kisijé xi jeya tjin
(Mateo 16:1-4; Lucas 12:54-56)

11Tjcho xita fariseo, tsibits'ia nga tsajookjo0-ko Jesus. Kisijé jngoo-la sefia xi jeya tjin xi
it'aa ts'e Naind nchrobd-ne nga mején-la skoe tsa kixi kjoa nga Naina kisikasén. 12 Jesus
N0 jaatse-la, Kitso:

—Jfa xita koi, ¢mé-ne sefia Xi jeya tjin sijé-ne? Xi ngui okixi, k'oad xan-no, nijngoo sefia
jchaa.

13Ya4 kisikitsajna xita koi; jahas'en ijngo0 k'a-ne chitso; kil jan xijngoaa ndachikon.

Na'yo san-la xita fariseo
(Mateo 16:5-12)

14Tha xita xi kota'yat'aa-la Jesus, k'e nga Kkii, kijchaajiin-la mikii ts'a inchrajin. Ta jngoo
ma inchrajin xi kjinaya-la chitso. 15 Jesus kitso-la:

—Chitsejen-l1a koa tikindaa yijo-no it'aa ts'e na'yo san-la xita fariseo ko ts'e Herodes.

16Jfia xita xi kota'yat'aa-la Jesus tsohdko xikjin, kitso-la:

—Kaoii k'oa ts0-na nga mikii kich'a inchrajin.

177esus kisijiin-la koni s'in nchijoo, k'eé kitso-la:

—¢Mé-ne kobhix6n-no nga tsjin-no inchrajin? ;A Kkj'eé fiya-no? ;A mi machiya-no? ;A
tsi "0 tdjadjiln tjin inima-no? 18 Tjin xkoOn, ;mé-ne mikil tsejen-nd? Tjin likd-no, ¢mé-ne
mikil na'ya-no? ¢A mi bitsjeén-no 19 k'e kisika'bid inchrajin xi '0n ma-ne koa 'on jmii xita
tsakjén? ¢KO tjin nisiya tsiningui-ne xi tsibixko-isa?

Kitso jia xita:

—Tejo nisiya koma.

20 —K'e nga kisika'bia jiia inchrajin xi ito0 ma-ne, koa fiijon jmii xita tsakjéen, ¢k0 tjin
nisiya tsiningui-ne xi tsibixko-1sa?

Kitso jhia xita:

—Itoo nisiya koma.
21K'eé kitso-la:
—¢A ta ko kj'eé machiya-no?

K'e nga jé Jesus kisindaa jngoo-ne xita xi mikil tsején-la

22 Jesus ijcho jan naxanda Betsaida; ya ijchOko jngoo-la xita xi mikii tsején-la.
Tsibitsi'ba-la nga katdt'aa-la tsja jiia xkon. 23 Jesus kitsoba'fii6 tsja je xita xi mikii
tsején-la. Ikjoan tsachrjekajiin naxanda, tsibichrangui xkon, ikjoan tsohdson-la tsja. K'eé
kiskonangui-la a tsejen chiba-la. 24Je xita xi mikil tsején-la kiskooOtsején, kitso:

—Jye be xita tanga k'oad ma-na ta koni kjoan ya kjoan nga tjima.

25 Jesus, ijngod k'a tsohot'aa-la tsja jiia xkon. Kitso-la nga ndaa katakotsején, nitodn
kjondaa-ne. Ndaa kijtsee yije-ne. 26 Jesus kisikasén-ne ni'ya-la xita je, kitso-la:

—XKi ya bitjaas'en-jiln naxanda, ki ya xita xi béngjmi-la.

K'e nga je Pedro tsibéngjmiya nga Jesus, jé xi Cristo
(Mateo 16:13-20; Lucas 9:18-21)
271tjo Jesus ko xita xi kota'yat'aa-la, kil ya naxanda jtob4 xi chja-ne Cesarea ts'e Filipo.
K'e nga tjimaya ndiy4, Jesus kiskonangui-la Xita xi kota'yat'aa-la, kitso-la:
—¢KO tso jia xita? ¢Ya-na 'an?
28 Kitso jiia xita xi kota'yat'aa-la:
—Tjin xi tso: “Jé Juan xi Kis'lin bautizar xita.” Tjin xi tso: “Jé Elias.” Tikoaa tjin Xi tso:
“Ingoo xita xi kilchja ngajo-la Naina.”
29Tesus kiskonangui-la jiid xita xi kota'yat'aa-la; kitso-la:
—¢JNo k6 bixdn? sya-na 'an?
Kiichja Pedro, Kkitso:
—]Ji-né xi Cristo [xi X0 kisikasén-le Naind].
30 Tanga je Jesus kitso-la:
—XKi ya xita xi béngjmi-la xi it'aa ts'an.

K'e ngaje Jesus tsibéngjmiya kjoa biyaa-la
(Mateo 16:21-28; Lucas 9:22-27)

31Tsibits'ia Jesus nga tsakoya-la xita xi kota'yat'aa-la, kitso-la:

—'An xi Ki'ndi-la Xita xan-la yijo-na, tse kjo'in siikjiadn; kochrjengui-na jiia xita jchinga,
ko jiia xita sko-la no'mii, ko xita xi okdya kjotixoma-la Naina xi kiskii Moisés. Siik'eén-na
tanga k'e nga kijcho jan nachrjein kjoadya-na.

32 Jesus ngui ndaa tsibéngjmi kjoa xi komat'in. Jé Pedro kiichjat'adxin-la Jesus nga
mikil ndaa tjin koni tso. 33 Tanga Jesus, kisikafaya, kiskooOtsején-la xita xi kota'yat'aa-la,
tsohétiko Pedro. Kitso-la:

—Tisit'aaxin-na ji xita neil. Nga ji, mitsa k'oas'in nikitsjiin koni s'in tjin kjohitsjeén-la
Naind. Ngaji ta k'oas'in nikitsjiln koni s'in tjin kjohitsjeén-la xita.

34Tesus kiichja-la xita xi kota'yat'aa-la ko xita xi tjingui-la. Kitso-la:

—Tsa ya xi mején-la nga xita ts'an koma, katatsjeiln-takon mé xi mejéen-la yijo-la; koni
jngoo Xita xi 'yajen kro-la, katijnandaa nga siikjeiin kjo'in xi kjoa ts'an; ndaa katjit'aa-na.
35Nga nita ya xita xi mején-la kochrjetji yijo-la nga nimé kjo'in sako-la, ta sad siichija-né
ko kjo'in kijnajiin; tanga je xi tijnandaa nga tsja yijo-la xi kjoa ts'an ko kjoa ts'e 'én ndaa-la
Naing, je-né xi kitjokajiin kjo'in nga it'aa ts'an ndaa kijna. 36 ;Mé xi siikijne Xita nas'in
tjoé yije-la is0'nde tsa siichja inima-la? Nimé. 37 s A koma koiichji kjoabiyaa jngoo xita xi
majin-la nga kiya? Majin. 38 Tsa tjin i'nga xita xi kosoba-la it'aa ts'an ko it'aa ts'e 'én-na
ya nguixkon Xita jé Xi tjin, tikoaa 'an xi Ki'ndi-la Xita xan-la yijo-na, kosoba-na it'aa ts'e
k'e nga kjoiikoaa ijngo0 k'a kjoajeya-la Na'én-na ko akjale tsjee-la Naina.

1Jesus kitso-isa:

—Qkixii xi xan-no, titsajnajiin i'mga xita ijndé xi mikil kiya skanda k'e nga skoe ko s'in
otixoma Naind nga kjoiiko nga'fio-la.

K'e nga jeé Jesus jahatjiya i'fi0 isén-la kohokji yijo-la
(Mateo 17:1-13; Lucas 9:28-36)

2 Nga koma joon nachrjein, Jesus kiimijin-jno jngoo nindoo xi 'nga kji; ta jfia kiiko
Pedro, Jacobo ko Juan. K'e nga ijcho i'nde je, Jesus, jahatjiya i'fi0 isén-la nga nguixkon
jiia xita koi. 3Je nikje-la 'fié kjochroba, tsi ote ni'in né. Tsjin Xita nga tijtsa is0'nde xi ma-la
ts'iin nikje koni s'in kjochroba. 4 Tikoad kijtseé je Elias ko Moisés nga nchijookjoo ko Jesus.
5Je Pedro kitso-la Jesus:

—Maestro, ndaa tjin nga i titsajnad. Jan ni'ya xkojnda kindaa-jen. Jngoo tsiji, jngoo ts'e
Moisés, jé Xi 1jngo0 ts'e Elias.

6]Je Pedro ta k'oad kitso. Mi ti ki beé-ne ko s'in kiichja nga "6 kitsakjon xita koi. 7K'eé
j'1i jngoo nguién-la ifi xi tsibi'ma Xita koi; yaa ijiin ifi kina'ya jngoo-la 'én xi Kkitso:

—Jéjée xi ki'ndi-na xi '1i6 matsjake. Je tind'ya-la.

8 Tik'e-ne kiskooOtsején xita koi. Mi ti ya tjin-ne. Ta jé tajngoo Jesus sijna.

9K'e nga inchrobajen-t'aa-ne nindoo, Jesus kitso-la xita xi kota'yat'aa-la:

—XKi ya xita xi béngjmi-la je kjoa xi ka'yaa; skanda k'eé tengjmi-la k'e nga kjoadya-na
it'aa ts'e kjoabiyaa 'an xi Ki'ndi-la Xita xan-la yijo-na.

10 JAa xita xi kota'yat'aa-la tsibi'ma jé kjoa je, sakoad tsajodya-ne ko tso-ne xi tso-la
kjoadya-la. 11 Kiskonangui-la Jesus. Kitso-la:

—¢Mé-ne kotso-ne jiia xita xi okOya kjotixoma-la Naina xi kiskii Moisés nga je Elias kjoii
itjon?

12Jesus kitso-la:

—Qkixi né. Je Kjoil itjon Elias, jé koilndaajiin yije kjoa. ¢Koa mé-ne kotso-ne Xojon-la
Naind nga 'an xi Ki'ndi-la Xita xan-la yijo-na, tseé kjo'in siikjiadn, toon skoe-na xita?
13 Tanga 'an, k'oad xan-no, je Elias jyeé j'il. Jiia xita k'oad s'in kisiko koni s'in mejen-la.
Tanga k'oaa s'in tichja Xojon-la Naina nga k'oada s'in komat'in.

K'e nga je Jesus kisindaa jngoo-ne ti xi inima ch'o-la neii tijiin inima-la
(Mateo 17:14-21; Lucas 9:37-43)

14 Jesus k'e nga ijcho-ne fidnda titsajna xita xi kota'yat'aa-la xi i'nga, kijtsee nga kjin
jchan ma Xita xi titsajna. Yaa titsajnajiin i'nga xita xi okdya Kkjotixoma-la Naina xi kiskii
Moisés, 116 nchijodya-ne. 15Jfia xita k'e nga kijtseé nga ijcho Jesus, ta k'oad koma-la. Kii
yije kéhotjin nga kisihixat'ad. 16 Jesus kiskonangui-la, kitso-la:

—¢Mé xi ko ta ndaa chibaya-no?

17K'eé kiichja jngoo xita xi ya tijnajiin. Kitso:

—Maestro, jé kindi-na kof'itko-le. Inima ch'o-la neii tijiin inima-la; mikii ma chja.
18 Niton fidnda tijna k'e nga tsoba'fig, majndoot'aa nangui ko ochrje ndaxo tso'ba, sijts'iin
ni'fig, ikjoan sijna tsjo. Koi tisijé-la xita xi kota'yat'aa-le nga katachrjekajiln inima-la jé
inima ch'o-la neii tanga mikil bitjokajiin-la.

19 Kiichja Jesus, kitso:

—J10, xita xi mikil mokjeiin-no it'aa ts'an. ¢Skanda mé nachrjein kotijnako-no? ;Mé
nachrjein ska-na kjoa-no? Nchrohoko-na je ti ijndé.

20 K'eé Kkiiko jé ti ya nguixkon Jesus; jé inima ch'o-la neii, k'e nga kijtseé Jesus, ijngo0
k'a K'en xin ti. K'e nga kiskaat'ad nangui tsangdya'nde koa itjo ndaxé tso'ba. 21 Jesus
kiskonangui-la na'en-la, kitso-la:

—¢A Kjotseé gma-la ti-le?

Jé na'én-la kitso:



San Marcos 9:22 69 San Marcos 9:41

—Tik'e-ne nga sa ndi ti jtoba kji. 22 Je inima ch'o-la neii ko Kkjin jchdn k'a
sikatjen-jiin ni'in ko sikatjen-jiin nandad nga mejen-la sik'en. Tsa koma-1é mé xi sikoii,
jchahimatakon-ndjen ko tichjat'aa-najen.

23Jesus kitso-la:

—¢Ka sitsa koma-1é? Ma yije-né nita mé kjoa-ne jé xi mokjeiin-la.

24 Nitodn 'N6 Kkiichja jé na'én-la ti. Kitso:

—Mokjeiin-na, tichjat'aa-1sa-na nga ngui isa ndaa kokjeiin-na.

25Jesus k'e nga kijtseé nga tima Kjin xita, tsohotiko jé inima ch'o-la neii; kitso-la:

—Ngaji, inima ch'o-la neii xi mikii ma-le nokjoi ko mikii na'yi, 'an, k'oaa xan-le, titjojiin
inima-la ti jé; ki ti yad bitjaas'en-jiin-ne inima-la.

26 Jé inima ch'o-la neii kiskindayaxa; ikjoan ijngo0 k'a k'en xin ti. IKkjoan itjojiin-ne
inima-la. Kisikajna jé ti koni tsa jye K'en, jiia Xita xi nchikotsejen, kitso:

—Jyeé K'en.

27Tanga je Jesus kitsoba'fid tsja; kiskimii'nga; ikjoan tsasijna kixi jé ti.

28 K'e nga jahas'en ni'ya Jesus, jiia xita xi kota'yat'aa-la kiskonangui-la nga tajngoo,
kitso-la:

—¢Mé-ne ngajen mikil kobitjojiln-najen je inima ch'o-la neii?

29 Kiichja Jesus, Kkitso:

—Jifa inima ch'o-la neii xi okjoan, k'eé bitjokajiin nga nokjoat'ad-la Naina ko nga
bijnachjaan.

K'oad s'in tsibéngjmi Jesus kjoabiyaa-la xi ma-ne jo k'a
(Mateo 17:22-23; Lucas 9:43-45)

30 K'e nga kii-ne ya i'nde jé, jahatojiin nangui Galilea. Tanga Jesus majin-la nga xita
skoe; 31Jesus k'oad s'in tsakdya-la xita xi kota'yat'aa-la. Kitso-la:

—'An xi Ki'ndi-la Xita xan-la yijo-na yaa tsoba'fio-na jiia xita; ikjoan siik'en-na. Tanga
k'e nga kijcho jan nachrjein nga kiy4, kjoaaya-na.

32Tanga jfia xita xi kota'yat'aa-la mikii kjochiya-la 'én xi kitso-la. Ta kitsakjon-né, mikil
kiskonangui-la.

Ya xita xtkjin xi kijna itjon
(Mateo 18:1-5; Lucas 9:46-48)

33 K'e nga ijchd ya naxandd Capernaum, k'e nga jye titsajna iya ni'ya, Jesus
kiskoOnangui-la xita xi kota'yat'aa-la, kitso-la:

—¢Mé xi koa ta ndaa chibaya-no k'e nga titsanchrobdya ndiya?

34 Xita xi kota'yat'aa-la ta jyo tsibitsajna, koi-né, k'e nga nchinchrobd ya ndiy4,
tsajodya-ne ya xita xikjin xi kijna itjon. 35 Jesus tsibijna; ikjoan kiichja-la nga tejo xita xi
kota'yat'aa-la, kitso-la:

—Tsa ya xita xi mején-la nga kijna itjon, ta saa jé kjoehet'ada-ne, chi'nda-la katama
ngats'ii xita xii'nga.

36Jesus kiskoé jngoo ndi ti. Tsasijna 'nchohosen. Tsa'nga. Ikjoan kitso-la:

37 —Nita ya-ne xi it'aa ts'an skoétjo jngoo ndi ti koni jé, 'adn xi skoétjo-na; ko je xi
skoétjo-na mitsa ta 'an skoétjo-na, tikoad je skoétjo xi kisikasén-na.

Ya xi kondra-la Cristo ko yd xi xita ts'e
(Lucas 9:49-50; Mateo 10:42)

38 Kiichja Juan, kitso:

—Maestro, jngoo xita ki'ya-jen xiit'aa tsiji ochrjekajiin inima ch'o-la neii inima-la xita.
Tanga mitsa xita tsajan; mikil kits'ii'nde-lajen.

39Tesus Kkitso:

—Ki k'oad nikeo. Niya-jen xi it'aa ts'an s'iin jngoo kjoxkoén xi ndaa tjin xi tije
kichjajno-na. 40]eé xi mitsa kondra tsajan, it'aa tsajan tijna. 41 Ngats'ii xita xi it'aa ts'an

tsja jngoo chitsin-no nanda, koii kjoa-la nga xita-la Cristo 'mi-no, okixii xi xan-no, jiia
xita koi, tjoé-la chji-la.
Xita xi bit'in-na nga binchaatsjiad jé
(Mateo 18:6-9; Lucas 17:1-2)
42°Nita ya-ne xi jé skinjjiin jngo0 ndi xita ima xi mokjeiin-la it'aa ts'an, isad-la ndaa
koma tsa singui'fié jngoo ndajo natsi is'iin, ikjoan sikatjengui nddchikon. 43 Tsa jé ndsaa
Otsji jé-no, tichatjon. Isad ndad-ne tsa xkodn titsjod nga Kitjds'en-jfiod kjoabinachon mi
k'oa-ne tsa joO ma ndsaa koa jan konguid ijiin ni'in fidnda mikii bits'o, 44 ya fidnda mikii
biyaa chi'ndo xi kine-nd ko ya fidnda mikil bits'o ni'in nga titid. 45 Tsa jiia ndsokoo
Otsji jé-no, tichatjon. Isad ndaa-ne tsa xkodn titsjod nga Kitjas'en-jfiod kjoabinachon mi
k'oa-ne tsa jo ma ndsokoo koa jan konguid ijiin ni'in, 46 ya fidnda mikii biyaa chi'ndo xi
kine-na ko ya fidnda mikil bits'o ni'in nga titia. 47 Tsa jfid xkoOn Otsji jé-no, tinachrjee. Isad
ndaa-ne tsa jngoo ma xkoon nga Kitjas'en-jiio0 fidnda tihotixoma Naina mi k'oaa-ne tsa
jo ma xkoon koa jan konguid ijiin ni'in 48 ya fidnda mikii biyaa chi'ndo xi kine-na ko ya
fidnda mikil bits'o ni'in nga titia.
49’Ngats'il xita sa ni'in kotsjeeé-ne, koa jiia kjotjo xi tsja xita, naxad kojnchra-ne. 50Je
naxa, ndaa-né; tanga tsa mi ti kil jnchra-ne, ;kds'in siko-la nga kojnchra ijngo0 k'a?
Katasijiln naxa inima-no koa 'nchén titsajnako xinguioo.

10

K'engajé Jesus tsakoya kjoa ts'e xita xi tsjiin xikjin
(Mateo 19:1-12; Lucas 16:18)

1Jesus itjojiin ya naxandd Capernaum, kii jani'nde Judea, ijcho jdn nanguiijton xajnga
nandd Jordan. Yaa kokjin 1jngo0 k'a xita; koa jé tsibits'ia ijngo0 k'a nga tsakoya-la xita koni
s'in kjit'aa. 2Ijcho kinchat'aa chrafia i'nga-la xita fariseo. Nga mejen-la skdnachan-la,
kiskonangui-la, kitso-la:

—¢A tji'nde-la xi X'in nga tsjin chjodn-la?

3Tanga Jesus kitso-la:

—¢K0s'in tsakOya-no Moisés?

4 Kitso xita koi:

—Moisés kitsjaa'nde-né nga ma sindaa xojon nga koma tsjin xikjin xita.

5Jesus kitso-la:

—Moisés, koi k'oa kitsd-no, jiio, 'fi6 tajadjiin tjin inima-no. 6 Tanga k'e nga sa kisindaa
is0'nde, Naind tsibindaa x'in ko chjo6n. 7K'oad ma-ne nga je x'in siikijna na'en-la ko nea-la
nga kijnako chjoon-la. 8 Tajngoo xita koma-neingajo. Mitsa tijo ma-ne, tajngod koma-ne.
9K'oii kjoa-la nga mi ya xita tji'nde-la nga siitsjiin xikjin xi Naind Kkisijngoo.

10 K'e nga ijcho-ne ni'ya-la, jfia xita xi kota'yat'aa-la Jesus kiskonangui ijngo0 k'a-la
tikoi-ne kjoa koi. 11Jesus kitso-la:

—TJeé xita xi tsjin chjoon-la, ikjoan bixan-ko 1jngo0 xi kj'eii chjodn, kjoa chijngui tis'in
it'aa ts'e chjoon-la. 12 Tsa jé chjodn tsjin x'in-la ikjoan bixan-ko ijngo0 xi kj'eii X'in, tikoaa
kjoa chijngui tis'in it'aa ts'e X'in-la.

K'e ngajé Jesus kisichikon-t'in ndi ixti
(Mateo 19:13-15; Lucas 18:15-17)

13Tngoo k'a jiia xita j'iiko-la ndi ixti jé Jesus nga mején-la siichikon-t'in; koot'aa-la tsja.
Tanga jiia xita xi kota'yat'aa-la Jesus mikii kitsjad'nde-la. Tsohotiko-né. 14 K'e nga kijtsee
Jesus, kojti-la, kitso-la:

—Tjii'nde-1a ndi ixti katjanchrobakon-na. Ki binchahikon-la. Jfia xi k'oaa s'in tjin
inima-la koni ts'e ndi ixti, jiia xi tjin-la kjondaa nga Naind tihotixoma-la. 15 K'oad xan-no

Xi ngui okixi, jiia xi mikil kokjeiin-la koni jngoo ndi ixti nga skoé kjondaa-la Naina nga
jé kotixoma-la, mikii kjoahas'en-jiin fidnda tihotixoma Naina.

16 Jesus tsa'nga jila ndi ixti; tsohdson-la tsja; ikjoan Kisijét'aa-la Naind nga
katasichikon-t'in jfia ixti.

Xita xi 'fio Kjin tsojmi tjin-la
(Mateo 19:16-30; Lucas 18:18-30)

17 K'e nga tifi ijngod k'a-ne Jesus, tsangachikon jngoo xita xi ijcho tjingui-la.
TsasixkoO'nchit'aa-la; ikjoan kiskonangui-la; kitso-la:

—Ji Maestro ndaa, imé xi s'iaan nga s'e-na kjoabinachon nita kjé-ne?

18 Jesus kitso-la:

—¢Mé-ne nga xita ndaa 'mi-na? Nijngoo xita xi ndaa, ta jngoo jé Naind xi ndaa. 19]yeé
tijiin-1€ ko tso kjotixoma: “Ki Xita nik'in; ki kjoa chijngui 'ni; ki chijé 'ni; ki 'én ndiso nokjoi
it'aa ts'e xita xi kj'eif; ki chonachan-jen; chaxkoin na'en-1é ko nea-le.”

207e xita nchind kitso:

—Maestro, ngats'ii kjotixoma koi, jyeé kisikitasoan ko nga sa chitia.

217esus tsja koma-la, kisko0'an, ikjoan kitso-la:

—Ijngoo Kjoa chija-1&. T'in, tatijni yije tsojmi xi tjin-1¢. IKjoan tika'bi-la xita ima mé-ne
nga s'e-1é kjoa machikon-t'in jan ngajmii. Ikjoan nchrobatjingui-na.

22]e xita nchind, ta kjobad-la nga kii'nchré 'én koi. Ta ba kis'e-la nga kii, koi x6 nga 'fio
Kkjin tsojmi tjin-la.

23Tesus kiskootsején tjingui-la, kitso-la xita xi kota'yat'aa-la:

—'Iin jchan koma-la jfia xita nchina nga kjoahas'en-jiin fidnda tihotixoma Naina.

24Tha xita xi kota'yat'aa-la Jesus, k'e nga kii'nchré 'én koi, ta k'oad koma-la. Tanga je
Jesus ijngo0 k'a kitso-la:

—Jiio xi ki'ndi-na xan-no, Mo 'iin koma-la jia xita xi ton-la 'fidt'aa takon nga
kjoahas'en-jiin kjotixoma-la Naind. 25 Isad mi 'in koma-la jngoo cho camello nga
kjoahas'en xkon nindoo xi tjahafa-ne nikje, mi k'oad-ne koni jngoo xita nchina xi 'fo
tjin-la tsojmi nga koma kjoahas'en-jiin fidnda tihotixoma Naina.

26 Jna xita xi kota'yat'aa-la Jesus, isad ndaa kjoxkdn-la. Ikjoan kiskonangui-la xikjin,
kitso:

—¢Ya-né xi kitjokajiin kjo'in?

27Jesus kisko0'an, kitso:

—Jfa xita mikii koma-la; tanga Naina komaa-la; it'aa ts'e Naind nita mé kjoa-ne, koma
yijeé-la.

28 Kiichja Pedro, kitso:

—Na'én, ngajen, jyeé Kkinikitsajna yije-jen ngats'ii tsojml Xi tjin-najen nga
tjaatjingui-lejen.

29Tesus kitso:

—Qkixi xi xan-no, nita ya xita-ne xi kisikijna ni'ya-la, 'ndse, ndichja, nea-la, na'en-la,
chjodn-la, ixti-la ko nangui-la xi kjoa it'aa ts'an ko it'aa ts'e 'én ndaa-la Naind 30 is0'nde,
isad tsato tjoé ngajo-la xi ni'ya 'mj, xi 'ndse, ndichja, nea-la, ixti-la ko nangui-la, nas'in
kjitjinguikee xita kondra. Tanga jé is0'nde xi sa nchrobd, s'eé-la kjoabinachon nita
kjé-ne. 31 Kjin xita xi titsajna itjon i'ndei, k'e nga koma iskan jfia Kkitsajna tjingui. Ko xi
titsajna tjingui indei k'e nga koma iskan jiia kitsajna itjon.

K'oad s'in tsibéngjmi Jesus kjoabiyaa-la xi ma-ne jan K'a
(Mateo 20:17-19; Lucas 18:31-34)
32Jesus, tsG'ba itjon-la Xita xi kota'yat'aa-la nga nchifijan naxanda Jerusalén. Jiia xita xi
tjingui ta nchimaxkdn-la nga nchifi. K'eé kiichjat'aa-xin ijngo0 k'a-la xita-la xi tejo ma-ne,
ikjoan tsibéngjmi ijngo0 k'a-la jé kjoa xi komat'in. Kitso-la:

33 —I'ndei jan titsahonguid naxanda Jerusalén; 'an xi Ki'ndi-la Xita xan-la yijo-na,
yaa tsoba'fio-na xita sko-la no'mil ko xita xi okdya Kkjotixoma-la Naina xi kiskii Moisés
nga koii'né-na kjoabiyaa, ikjoan siingatsja-na jiia xi mitsa xita judio 34 nga siisoba-na,
kiichrajno-na, koja-na, ikjoan siik'en-na. Tanga k'e kijcho jan nachrjein kjoaayaa-na.

Kjondaa xi 'in tjin xi kisijé Jacobo ko Juan
(Mateo 20:20-28)

35Jacobo ko Juan ixti-la Zebedeo ijcho kinchat'aa-la Jesus, kitso-la:

—Maestro, mején-najen nga k'oi-ndjen je kjondaa xi sijé-lejen.

36Jesus kiskonangui-la, kitso-la:

—¢Mé-ne Xi mején-no nga tsjaa-no?

37Jacobo ko Juan Kkitso:

—K'e nga jeya kijni nga tihotixomai, kinde-ndjen nga ya Kkitsat'aa-lejen, jngoo
Kkijnat'ad-1é kixi-1é koa jngoo kijnat'aa-le ngaskon-le.

38 K'eé kitso Jesus:

—Mikil 'yad meé xi nijé. ¢A Kichikjoad-no nga s'igya jé chitsin ts'e kjo'in xi 'an skiaa, a
chikjoa-no nga koma bautizar ts'e kjo'in xi 'an timat'ian?

39 Kitso jia xita koi:

—XKichikjoad-najen.

Kitso-la Jesus:

—Jfio, komaa s'ioo koa koma-no bautizar it'aa ts'e kjo'in xi 'an kotojfiaa, 49 tanga xi 'an
tsjaa-no nga ya kitsajnat'aa-na ya kixi-na ko ngaskon-na mitsa 'an oko-na nga tsjaa-no.
Jfia i'nde koi, jfia tjoé-la xita xi Naina titsajnandaa-la nga tsja-la.

41 K'e nga kii'nchré jiia xita-la Jesus xi i'nga xi te ma-ne, kojti-la koni kitso Jacobo ko
Juan. 42 Tanga je Jesus kiichja-la, kitso-la:

—]Jye tijiin-n0 nga jiia xita sko-la naxanda xi 'ya-la nga kjotixoma tjiya tsja, nangui
sikitsajna xita-la xi jiia otixoma-la. Tikoa4 jfia xita xi 'fi0 jeya titsajna, beétoon-né jha xi
xitaima. 43 Tanga jiio mikil k'oas'in s'een; tsa jngoo xita xinguigo mején-la 'nga kijna, jé xi
katasixa-la xita xi i'nga. 44 Koa jé xi mején-la kijna itjon, chi'nda-la katama ngats'ii xita xi
i'nga. 45Ndaa tsa 'an xi Ki'ndi-la Xita xan-la yijo-na, mitsa koi x4 j'i-na nga 'an kos'in-na;
ta sad 'an siixa-la xita xi i'nga, ko tsjaa yijo-na ko inima-na nga kjin xita kitsajnandeii
kjoa ts'e jé-la.

K'e nga kisindaa-ne Jesus jé xita xi mikii tsején-la xi 'mi Bartimeo
(Mateo 20:29-34; Lucas 18:35-43)

46 K'e nga ijcho naxanda Jericé nga jye nchibitjojiin najnchra, Jesus tjiko xita xi
kota'yat'aa-la ko Kjin Xita tjingui-isa-la. Ya indil ndiya tijna jngoo xita ima xi mikil
tsejen-la xi 'mi Bartimeo, ti-la ma xita xi 'mi Timeo, nga tisijé kjotjo tsojmi. 47 Jé xita xi
mikil tsején-la k'e nga kii'nchré nga jé Jesus xi Nazaret ts'e tifi, nitoon kiichja-la, kitso-la:

—iJesus, nga ya nchrobat'ad-ne tje-la xitaxa itjon David [nga ji tijna ngajo-la],
jchahimatakon-na!

48 Kjin ma xita xi tsohdtiko Bartimeo nga jyo katijna. Tanga je Bartimeo isad 'fi6 kiichja.
Kitso:

—iJixi ya nchrobat'aa-ne tje-la xitaxa itjon David, jchahimatakon-na!

49 K'eé tsasijna Jesus, kitso:

—Tindkjoa-1a.

Ikjoan kinokjoa-la je xita xi mikii tsején-la. Kitso-la:

—'N6 te-la takoin, tisitjiin, chja-lé Jesus.

50 Jé xita xi mikii tsején-la kisikatjen inchrokison-la, nitgdn tsasitjen, kii kasit'aa-la
fidnda sijna Jesus. 51 Jesus kiskonangui-la, kitso-la:

—¢Mé xi mejen-le nga siiko-1e?

Je xita xi mikil tsején-la kitso:

—Maestro, mejen-na nga katatsején-na.

52Jesus kitso-la:

—T'in-ne; koi-né nga mokjeiin-1é it'aa ts'an nga komandaa-ne.

Je xita xi mikil tsejen-la nitoon Kjotsejen-la. Kiitjingui-la koni s'in ndiya tifi Jesus.

11

K'e nga je Jesus jahas'en-jiin naxandd Jerusalén
(Mateo 21:1-11; Lucas 19:28-40; Juan 12:12-19)

1K'e nga jye kjomee bijcho chrafia-la naxanda Jerusalén, jiia naxandd xi 'mi Betfagé
ko Betania, ya it'aa nindoo Ya Olivo, Jesus kisikasén jo xita xi kota'yat'aa-la; 2 kitso-la:

—Tanguio jan ndi naxanda itsé xi kijnat'aa jan. K'e nga kijchoo yaa sijnat'aa'no jngoo
burré ki'ndi xi ni sad ya bijnason-la. Chijnda'fid, nchrohdkeo. 3 Tsa ya xi kjonangui-no, tsa
kitso-no: “¢Mé-ne koniko-no burrg?”, tin-1a: “Jé x6 Na'en-na Jesus kochjeén-la, koa nitoon
X0 siikasén-ne.”

4 Kii jha xita xi kota'yat'aa-la. K'e nga ijcho jngoo ni'ya, yaa tjit'aa'fié jngoo burro je
xotjoa-la ni'ya ya iya ndiyda. K'e nga kiskijnda'mo.

5Jfa xita xi ya titsajna kitso-la:

—¢Meé s'een-no, mé-ne chijndafé-no ndi burrg?

6 K'0aa s'in kitso-la koni s'in tsibéngjmi-la Jesus; kitsjaa'nde-la nga kiiko. 7 K'e nga
ijchoko fianda tijna Jesus jé ndi burro, jiia nikje ts'e xita kisikjeén nga tsohojtsa-la je ndi
burrd; ikjoan tsibijnason-la Jesus. 8 Kjin xita tsohdjngo0 nikje-la ya iya ndiyd. Jfia xita xi
i'nga, xka chrja-la ya tsohdjngo0 Xi tsate ya ijiin ijiia.

9Jfia xita xi titjon ko xi tjingui 16 chja, nga Kitso:

—iMé ta ndaa-la jé xi nchroba ngajo-la Nain4, je xi otixoma-nd! 19 {Mé ta ndaa-ne nga
jé kotixoma ngajo-la xita jchinga-na David! jKatas'e kjoajeya jan ngajmil!

11Jesusjahas'en-jiin ya naxandd Jerusalén. Ikjoan jahas'en nditsin ingo itjon. Xkixijan
kiskootsején. Ikjoan itjo-ne; kiiko xita-la xi tejo ma-ne jan naxanda Betania, koi-né nga
jye kjohoxon.

K'engaje Jesus kitso-la jngoo yd-la too iko nga ch'o katama-la
(Mateo 21:18-19)

12K'e koma nchijon nga itjo ijngod k'a-ne jan naxanda Betania, Jesus kjohojo-la. 13K'eé
kijtseé jngo0 ya-la too iko xi Kjiln sijna. Kii katsején-la tsa yija-la too, tanga nimé tjin-la;
ta xkaa tjin-la. Mitsa nachrjein-la too. 14 K'eé kitso-la je ya too iko:

—Ni ti ya xi skine-ne too-lé.

Xita xi kota'yat'aa-la Jesus kii'nchré 'én koi.

K'e nga tsachrje ingo itjon jiia xita xi otijna tsojmi
(Mateo 21:12-17; Lucas 19:45-48; Juan 2:13-22)

15K'e nga ijcho naxanda Jerusalén, Jesus jahas'en ya nditsin ingo itjon; ikjoan tsibits'ia
sikjatjiya ton tikoad kisihitikja ixile-la xita xi otijna nise paloma. 16 Mi ti kii kitsjaa'nde-la
xita xi tsojmi otijna nga ch'a fahatoyako ingo itjon. 17 Jkjoan tsakdya-la xita. Kitso-la:

—Jé Xojon-la Naind tso-né: “Ni'ya-na, ni'ya ts'e ochikodn K'oin nga i kichjat'aa-na
ngats'il Xita naxanda xi tjin kdhokji iso'nde.” Tanga jfio, nguijo-la xita chijé titsa'ne.

18 K'e nga Kkii'nchré jfia xita sko-la no'mii ko xita xi okdya kjotixoma-la Naina xi kiskii
Moisés, tsohdtsji'nde-la kos'in siiko nga siik'en Jesus nga tsakjon-la. Koil kjoa-la nga jia
kjotixoma xi 0kdya Jesus ndad tso, ko jiia xita xi 'nchré-la ta k'oad ma-la 'én xi okdya. 19K'e
nga jye kojio, Jesus ko xita xi kota'yat'aa-la itjojiin naxanda Jerusalén, Xin Kii.

Meé xi koma-la je ya too iko xi tsjin-la too
(Mateo 21:20-22)

20 K'e nga tajiioya nga koma nchijon, ja ijngo0 k'a fidnda sijna ya too iko, kijtseé nga jye
kixi ya kéhokji skanda i'ma-la. 21Je Pedro tsibitsjeén-la koni kitso Jesus. K'eé kitso-la:

—Maestro, chitsején-la jé ya too iko xi 'on kinokjoakoii ngojfia. Jye kixi.

22Jesus kiichja; kitso:

—Katakjeiln-no it'aa ts'e Naind. 23 QKkixii xi xan-no, tsa ya xi kitso-la jé nindoo jé:
“Tisixin; jan tikatjen-jiin yijo-1é jan ijiin ndachikon.” Tsa mitsa ta jo tjin-la k'e nga okitso
nga tijngo0 inima-la nga mokjeiin-la, k'oaa s'in koma. 24 Koi kos'in xan-no kéhotjién, k'e
nga Kkitsi'ba-1a Naind, k'oaa s'in katakjeiin-no koni tsa jye kitjoé-no mé-ne nga tjoé-no.
25K'e nga kindkjoat'aa-la Naind tijchaat'aa-1a jé-la xinguioo mé-ne je Na'en-no xi tijnait'aa
ngajmii siljchaat'aa-no jé-no xi tsajon. 26 Tanga tsa mikii sijchaat'aa-1a jé-la xita xinguioo
tikoa mikil siljchaat'ad-no Na'én-na xi tijna ngajmil.

Kjotixoma-la Jesus
(Mateo 21:23-27; Lucas 20:1-8)

27Jesus ijcho ijngoo k'a Jerusalén. K'e nga tsG'ba ya nditsin ingo itjon, j'ii kinchat'aa-la
jhia xita sko-la no'mii, ko xita xi okoya kjotixoma-la Naina xi kiskii Moisés, ko xita jchinga;
28 kiskOnangui-la, kitso-la:

—¢Mé kjotixoma Xi tsja'nde-1€ koni s'in 'ni? ;Y4 xi kitsjaa-le kjotixoma kjoa xi 'ni?

29Jesus kitso-la:

—Tikoaa 'an jngoo kjoa skonangui-no. Kot'in-n4, koa 'an, k'oad xan-no ya xi kitsjaa-na
Kjotixoma koni s'in s'iaan. 30 ;Y4 xi kitsjaa-la kjotixoma Juan nga kis'iin bautizar xita? ¢A
Naind-né xi tijna ngajmii, o xi ta xita-né? Kot'in-na.

31Jfia xita koi, k'eé tsajodya-ne, kitso-la xikjin:

—Tsa kixodn: “Naind Kkitsjaa-la kjotixoma”, Kitso-né: “;Mé-ne mikil kokjeiin-no it'aa
ts'e?” 32 Mi-la kii koma kixodn: “It'aa ts'e xita-né.”

Nga jiia xita naxanda tsakjon-la, koi-né nga jiia xita k'oad tso nga jé Juan, ngui kjoa
kixi-né nga jé xi kiichja ngajo-la Naina.

33K'eé kiichja, kitso-la Jesus:

—Mikil 'ya-jen.

Jé Jesus kitso-la:

—Tikoaa 'an mikii k'oa xan-no ya xi kitsjaa-na kjotixoma koni s'in s'iaan.

12

Kjoa mangason ts'e xita xi tsibitje too uva
(Mateo 21:33-46; Lucas 20:9-19)

1Tsibits'ia Jesus nga tsibéngjmiya kjoa xi mangdson. Kitso:

—Jngoo xita tsibitje too uva, tsibindii-la inchiba, ikjoan tsibindaa jngoo i'nde fianda
tsi'ongui nanda-la too uva. Tikoa tsibindaa jngoo torre xi sikinda yije Kohotjin. Ikjoan
kisikifia-la nangui xita xi kj'eii nga kisixason. Ikjoan Kii jé nei-la nangui fidnda i'nde
kjiin. 2K'e nga ijcho nachrjein-la nga kojchd too uva, jé nei-la nangui kisikasén jngoo xita
chi'nda-la nga kisijé-la xi je tjoé chiba-la ts'e tsojmi xi kojchd. 3 Tanga jiid xita xi sixdson
nangui kitsoba'fio koa kiskaan-ko, ta kisikasén tiyad-ne. 4Jé nei-la nangui kisikasén ijngo0
xita chi'nda-la. Tikoad ta ndajo tsibine, tsate sko, kisiki'on ko ch'o kisiko. 3Jé nei-la nangui
1jngo0 kisikasén xita chi'nda-la. Tikoaa kisik'en-né. Kjin xita-la kisikasén-isa, tanga tjin xi
kiskaan-ko, koa tjin xi kisik'en.

6’Ko jé nei-la nangui ta jngoo xita-la tijna-isa; ta je ki'ndi-la xi 'ié matsjakeé kisikasén,
kitso: “Skoexkon-la ki'ndi-na.” 7 Tanga jfia xita xi sixdjiin nangui, tsajodya-ne, kitso-la

xikjin: “Jé jee xi tjoé kjotjo-la i'nde, sik'eén, tsajan koma i'nde.” 8 Kitsoba'fig, kisik'en,
ikjoan kisikatjen jan ijton nangui fidnda titje too uva.

9°T10, ¢k6 bixdn? K'e nga kjoii nei-la nangui, ¢mé xi siiko jiia xita koi? Siik'en-né; kj'eii
Xitaa siingatsja je nangui iidnda tjin too uva.

1075 A kj'eé bixkejfiod Xojon-la Naina? Tso-né:
Jé ndajo xi tsachrjekangui chjinechrjo nga sa itjon,
jé-né xi koma ndajo tats'en chrjo-la ni'ya;
11K'oad s'in kis'iin Naind. Jfig, ta maxkon-na.

12 JTha xita sko-la ng'mii, ko xita xi okdya kjotixoma-la Naind ko xita jchinga mején
kitsoba'nd Jesus nga kiskaaya-la jé kjoa xi mangason xi tsibéngjmi nga kondra ts'e-né,
tanga jia kitsakjon-la xita naxanda; kisikijna, ikjoan kii-ne.

Kjoa ts'e xi machyjitji tsojmi
(Mateo 22:15-22; Lucas 20:20-26)

13 Kisikasén i'nga-la Jesus xita Fariseo ko xita ts'e Herodes nga mején-la otsji'nde-la
kos'in sitko nga kohongui. 14 Xita koi, kii kitso-la:

—Maestro, 'ya-ndjen nga 'én kixii xi nokjoi; mikil 'ni kinda koni tso-1é xita; ko mitsa je
chitsején-jnoi ko kjoan xita; k'oaa s'in okooyi ndiya-la Naina koni s'in tjin xi kjoa kixi.
¢A ndaa tjin nga kichjitji-jen tsojmi it'aa ts'e Xitaxd itjon ts'e Roma, o Xi majin-né? ;A
kichji-najen a xi mikii Kichji-jen?

15Jesus jye bee nga jo tjin inima-la; kitso-la:

—¢Mé-ne nga chonachan-na? Nchrohoko jngoo-na ton nga skoee ko Kkji.

16 K'eé kiiko jngoo-la ton. Jesus kitso-la:

—cYats'eisénje ko jé 'inxi tjit'ad?

Kitso-la:

—Ts'eé César, Xitaxa itjon ts'e Roma.

17K'eé kitso Jesus:

—Tjii-la César xi ts'e César koa tjii-la Naina xi ts'e Naina.

Ta k'oaa koma-la nga kii'nchré koni kitso Jesus.

Kjoa ts'e nga fadya-la mik'en
(Mateo 22:23-33; Lucas 20:27-40)

18Jfa xita Saduceo ijchokon Jesus. Jfia xita koi mikil mokjeiin-la nga fadya-la xijye k'en.
Kiskonangui-la, kitso-la:

19 —Maestro, jé Moisés, k'oaa s'in kiskii: Tsa jngoo xita xi kiya 'ndse, tsa tsjin-la ixti k'e
nga kiya, jé chjoon-la, tije-ne 'ndse kixan-ko ljngo0 k'a-ne mé-ne nga s'e-la ixti xi tje ts'e
'ndse. 20Kis'e X6 jngoo k'a xita xiitoo koma 'ndse. Jé xi sijna itjon, kis'e x6-la chjoon; tanga
k'e nga k'en, mikil kis'e-la ixti. 21]é xi ma jo-ne chixan-ko chjoén ka'an-la 'ndse. Tikoaa jé
k'en. Mikil kis'e-la ixti. K'oad ti koma jé xi ma jan-ne. 22 Ngdson koma nga ito0. Nijngoo
xi kis'e-la ixti. Nga jye it'aa-ne kK'en jé chjoon. 23 K'e nga tsa kjoadya-la mik'en, nga itod
'ndse, ¢ya-né xi chjoon-la koma? Nga jfia tsibitsajnako nga itoo 'ndse.

24 Kisikatji-ne 'én Jesus, kitso-la:

—J10, koil maskaya-no nga mikii 'yaa ko s'in tichja Xojon-la Naind ko nga'fio xi tjin-la
Naind. 25K'e nga kjoadya-la mik'en, ichjin, ichja mi ti kii kixan-ne. K'oad s'in s'e koni jiia
akjale xi titsajna ngajmii. 26 Jé kjoa ts'e mik'en nga kjoadya-la, ¢a kj'eé bixkejfio0 xojon-la
Moisés ya fidnda tichja ts'e ya na'ya xi titi? Naina kitso-la Moisés: “’An-na xi Naina tso-na
Abraham, Isaac, ko Jacob.” 27 jjiia xi jye k'en, mitsa Naind tso-la xi Nain4; ta jiia xi
titsajnakon xi Naina tso-la! Jiio, 'fio maskaya-no.

Kjotixoma-la Naind xi tijna itjon
(Mateo 22:34-40)

28 Tngoo xita xi okdya kjotixoma-la Naind xi kiskii Moisés kii'nchré-la Jesus nga ndaa
kiichja; k'e nga nchijodkjoo ijcho kasit'ad chrafa-la, ikjoan kiskonangui-la, kitso-la:

—:Néa-lad kjotixoma-la Naina xi tijna itjon?

29 Kiichja Jesus, kitso-la:

—]Jeé Kjotixoma Xi tijna itjon ts0-né: “Tind'yaa Xita Israel, je Naina xi Na'en-na, ta jé ta
jngoo-né xi otixoma-nd. 30 Titsjachi Na'én-nd xi Naind 'mi-la, nga ko inima-lé ko yijo-le
ko kjohitsjeén-le ko nga'fio-1e.” 31]é xi ma-ne jo: “Titsjachi xita xinguii koni tsa ti yijo
tsiji-ne.” Mi ti tsjin-ne kjotixoma Xi isa Xkon tjin.

327e xita xi okdya kjotixoma-la Naind kitso:

—Ndaa tjin, Maestro. Qkixi-né koni s'in nokjoi. Jngoo ma-ne Naind ko mi ti ya tjin-ne
xi kj'eii. 33 Isa chji-la nga ko inima-na jchaxkoan Nain4, ko Kkjohitsjeén-na ko nga'fio-na
ko nga jchaxkodn xinguiaa koni tsa yijo-na. Isad chji-la koni ngats'ii cho xi tison imixa
tsjeé-la Nain4, kjotjo xi tsja jia xita.

34Tesus k'e nga kijtseé nga ndaa kiichja je xita xi okdya kjotixoma-la Nain4d, kitso-la:

—Mitsa kjiin tijni it'aa ts'e kjondaa xi tjin-la jiia Xita xi Naind otixoma-la.

Mi ti ya xi kjo'fio-ne ikon nga kiskonangui-isa-la.

Ndnda kitjen-la Cristo [xita xi X6 Kisikasén-ne Naind]
(Mateo 22:41-46; Lucas 20:41-44)

35Jesus k'e nga tihokdya ya nditsin ingo itjon, kiskonangui-la, kitso-la:

—¢Mé-ne Kkotso-ne jiia xita xi okdya kjotixoma-la Naind xi kiskii Moisés nga je xi
Cristo, [xita xi X0 siikasén-ne Naind], nga yad kjinchrobat'aa-ne tje-la xitaxd itjon David?
36 Tije-ne David k'e nga kiichja nga ko nga'fio-la Inima Tsjeé-la Naind, kitso-né:

Jé Naind kitso-la jé xi Nei-na:

“Tijnat'aa-na i kixi-na

skanda k'e nga sikitsajnanguia ndsokoii

jiia xi kondra-lé nga 'an jye kisikijne-1a.”

377e David, tsa Naina Kkitso-la Cristo, [xita xi x0 siikasén-ne Naind], ¢ké s'in tjin-ne nga
tje-la ma-ne David?

Ngats'il Xita Xi kjin ma-ne, tsja ma-la nga 'nchré-la Jesus koni s'in okoya.

K'engaje Jesus tsohojét'in jiia xita xi okoya Kjotixoma-la Naina xi kiskii Moisés
(Mateo 23:1-36; Lucas 11:37-54; 20:45-47)

38Jesus k'oad s'in tsakdya-la xita. Kitso-la:

—Tikindaa yijo-no it'aa ts'e xita xi okoya kjotixoma-la Naind xi kiskii Moisés. Sasén-la
nga nikje ndojo 0kja. Tikoaa sasén-la nga skoexkon xita xi kj'eil, ndaa siixat'aa ya nditsin.
39 Tikoad jiia Otsji ixile xi jncha itjon ya ni'ya ingo sinagoga, ko mején-la nga jiia kitsat'aa
itjon imixa k'e nga kjén xita fidnda tjin s'ei. 40 Koa fad'an ni'ya-la xi tjin-la ichjin ka'an
Xi jye k'en xX'in-la. K'e nga chjat'aa-la Naina 'fi6 ndajo fiko ochikon nga mején-la nga
bitsajna'ma nga mi jcha-la mé kjoa xi s'in. Jfia xita koi isaa tse kjo'in s'e-1a.

Ton xi kitsjaa kjotjo chjoon ka'an xi 'fio ima
(Lucas 21:1-4)
41Jesus tsibijna ya kixi-la fidnda tijna kaxa xi sincha ton kjotjo-la Naina. Tikotsején-la
xita naxanda nga bitsajna ton kjotjo-la Naind. Kjin Xita nchind xi tse ton bitsajna. 42Ijcho
jngoo chjodn ka'an xi 'fid ima. Jo ndi ton jtoba tsibijna xi chiba chji-la. 43 Jesus kiichja-la
Xita xi kota'yat'aa-la, kitso-la:
—K'0aa xan-no xi ngui okixi, jé chjoon ka'an xi 'fié ima, je xi isa tse ton kobijna mi
k'oad-ne koni jiia xita xi i'nga. 44 Ta je tsja xi ningui-la tanga jé ndi chjoon ima, nas'in
nimé tjin-la, jngoo k'a katsja yije ngats'ii ndi ton xi tijna-la xi tisijcha-ne yijo-la.

13
K'e ngajé Jesus tsibéngjminga Kixofia ingo itjon
(Mateo 24:1-2; Lucas 21:5-6)

1K'e nga itjo-ne nditsin ingo itjon, Jesus, jngoo xita xi kota'yat'aa-la kitso-la:

—Maestro, chitsején-la mé ta ndaa kjoan ni'ya ko ndajo-la.

2Kitso Jesus:

—Chitsejen-1a ngats'ii ni'ya koi xi ii kjoan. Nii ti jngoo ndajo siyijoson-la xikjin. Kixofia
yije-né kéhotjin.

Meé sefia xi s'e k'e nga nchrohomachrafia nga kjoehet'ad iso'nde
(Mateo 24:3-28; Lucas 21:7-24; 17:22-24)

3 Jesus, k'e nga tijna ya nindoo Ya Olivo ya Kkixi-la Ingo Itjon ts'e Jerusalén, jé Pedro,
Jacobo, Juan ko Andrés, ijcho kinchat'aa-la Jesus, kiskOnanguit'aaxin-la kitso-la:

4 —Koatin-ndjen, ¢mé nachrjein-ne nga okoma kjoa koi? ;Mé sefia xi s'e k'e nga jye
mejen Kitason yije kjoa koi?

> Kiichja Jesus, kitso-la:

—Tikindaa yijo-no nga mi yd xita xi skdnachan-no. ¢ Kjin xita kjoii xi 'in ts'an siikjeén;
Kkitso: “’An-nd xi Cristo, [nga 'adn kisikasén-na Naind].” Ko kjin xita skonachan-la.

7°TR0, k'e nga kind'ya kjoa ts'e kjojchdn nga xki xi jan i'nde tjin, ki tsakjoOn-jén. X6
k'oad koma-ne, tanga kj'ee tsa isd'nde tifehet'aa. 8 Naxanda skaan-kjoo xi kj'eii naxanda.
Koa xitaxa koiits'ia nga skaan-kjoo ko xitaxa xi kj'eii naxanda. XKki xi jan k'oa ch'én. S'e
kjinchra. S'e kjoasil. Jfia kjoa koi, ta jé xi sa timats'iako kjo'in.

9 'Ndaa tikindaa yijo-n0 nga yaa skinit'aa-n0 nguixkon xitaxa. Siki'o6n-né nga
skaan-ko-no xita ya ni'ya ingo sinagoga. Kjiko-no nguixkon xitaxa gobernador ko xitaxa
itjon, ta koii kjoa-lait'aa ts'an. K'oad s'in koma kindkjoa-la 'én xi ts'an. 10 Mochjeén-ne nga
itjon kobison 'én ndaa-la Naind xi kjoa ts'e Cristo nga tijtsa isd'nde. 11 K'e kijcho nguixkon
xitaxa, ki makdajno-no kds'in kindkjoaa. Ki nikitsjeén-jén. Nga tik'eé-ne, Naind tsja-no
'én Xi Kinodkjoaa. Nga mitsa jiio xi Kindkjoaa; jé Inima Tsjee-la Naind xi kichja ngajo-no.
12 Tije-ne 'ndse siingatsja 'ndse xita nga siik'en. Jé na'én-la siingatsja ki'ndi-la nga siik'en
xita. Jfia ixti-la siingatsja na'én-la nga kiya. 13 Ngats'ii xita is0'nde kojtikeé-no xi kjoa
ts'an; tanga je xi kichikjoa-la skanda k'e nga kjoehet'aa-ne Kkjoa, je xi kitjokajiin kjo'in.

14’K'e nga jchaa nga N6 ch'o tima ya I'nde Tsjeée-la Naind fidnda mikil ok'in-la, [koni
s'In kiskii Daniel xita xi kiichja ngajo-la Naind]. (Katasijiin-la jfia xita xi bixke xojon jé.)
K'e nga okoma kjoa koi, jiia xita Xi titsajna Judea, katanga, katjl fianda nindoo choon.
15Jé xi tijnas0'nga ni'ya-la, ki ti kil nchrobdjen-ne, ki ti kii fahas'en-ne ni'ya-la tsa mé xi
mején-la nga skoé. 16Jé xi tisixdjiin nangui-la ki ti ki nchroba-ne nga nchrohdkja nikje-la.
17i1ma x6-ne jiia ichjin xi ki'ndi 'ya ko xi ixti X6 nchisikaki jiia nachrjein koi! 18 Tijét'aa-1a
Naind nga mi k'eé gkoma k'e nga nachrjein-la chon 'nchan. 19 K'e nga jé nachrjein nga
okoma, 6 tse kjo'in s'e, kj'eé na oma skanda tjen-ne tsibindaa is0'nde Naind koa mi ti
kii gkoma-ne nga koma iskan. 20 Tsa mi k'oad kitso Naind nga isa kochiba nachrjein,
nijngoo xita kitjokajiin kjo'in. Tanga koii kjoa-la jfia Xita xi X0 jaajiin-ne Naina, kochibaya
nachrjein.

21'K'e nga tsa ya xi kitso-no: “Chitsején-1a, ii tijna Cristo [Xita xi X0 kisikasén-ne Naind]”,
o tsa kitso-no: “Chitsején-13, jan tijna jan”, ki kil mokjeiin-no. 22 Kjoii xita ndiso xi Cristo
kitso-la yijo-la, tikoad kjoii xita xi koa ti kitso nga jiia xi chja ngajo-la Naina. K'oaa tis'in
koko serfia ko kjoxkon xi ndaa tjin nga skdonachan. Skanda jfia xita xi jye jaajiin Naina
mejen skonachan-la tsa kokjeiin-la. 23 Tikindaa yijo-nd. Nga jyeé tibengjmiya yije-no
ngats'ii kjoa xi koma iskan.

K'e nga kjoii ijngoo0 k'a Ki'ndi-la Xita
(Mateo 24:29-35, 42-44; Lucas 21:25-36)

24’K'e nga koma iskan nga jye koto nachrjein ts'e kjo'in, jé ts'oi kojfio-né, mi ti Kii
kotsjé-ne ndoba-la; tikoaa je sa mi ti kii kohiseén-ne. 25 Ni'fio xi tjin ngajmii, kixongui-né.
Jfia nga'fo xi tjin ngajmii kitiya yijeé-la. 26 Jkjoan skoe-na xita xi Ki'ndi-la Xita xan-la
yijo-na nga kjinchrobajfiaa ijiin ifi; tseé nga'fio ko kjoajeya kjoiikoaa. 27 Siikasén akjale-na
nga koiixkoya Xita-na Xi 'an X0 jaajiln-na nga fijon chrjangui-la nga tijtsa is0'nde ko nga
tljtsa ngajmil.

28’Chita'yako0 je ya-la too iko mé xi okdya-n4; k'e nga ma kindiya chrja-la, ikjoan bijts'én
xka-la, tijiin-no nga jye nchroba machrafia chon ndobd. 29 K'oaa tis'in tjin, k'e nga jchaa
nga k'oas'in tima kjoa koi, katasijiin-no nga 'an xi Ki'ndi-la Xita xan-la yijo-na, jyeé niton
kjoiaa, k'oad ngaya-la koni tsa jye tijnaa chrafia xotjoa-la ni'ya. 30 Qkixii xi xan-no,
ngats'il kjoa koi, k'oas'in koma k'e nga tikj'eé biyaa xita xi tjin nachrjein i'ndei. 31]Je
ngajmii ko 1s0'nde kjoehet'aa-né, tanga jiia 'én-na mikil kjoehet'aa; kitason-née.

32’'Tanga k'e nga okoma, mi ya xi tijiin-la mé nachrjein-ne ko mé hora-ne; ni jiia akjale
Xi titsajna ngajmii ko ni jé Ki'ndi-la Naina tijiin-la; tajngoo Naind xi Na'en-na tijiin-la.

33 'T'een kinda yijo-no, titsajnakon, titsi'ba nga mikil tijiiln-nd kjé-né nga okoma.
34K'oad s'in t'een koni s'in chi'nda-la xita xi kjiin i'nde tifi, jé xita xi tifi singatsja ni'ya-la
xita chi'nda-la. Tsja-la x4 nga ijngo0 1jngo0, tso-la je xi sikinda xotjoa ni'ya: “Tijni,
tijnakoin.” 35K'0ad s'in titsajnakodn ngats'iod nga mikii 'yad mé nachrjein kjoii-ne nei-la
ni'yva. ¢A k'eé-ne nga kjohoxon, o xi k'eé-né nga Kkijcho osen nitjen, o xi k'eé-né nga
skindaya koxti, o xi k'eé-né ngajye s'e isén? 36 Ki tsjayijofe-jén tsa koi nachrjein-la ta niton
j'ii-ne nei-la ni'ya. 37 Koni s'in xan-no jfio, k'oad xan yije-la kéhotjin xita: “Titsajnakoon.”

14

Kiis'in tsajoodya-ne xita kondra-la Jesus nga tsoba'fio
(Mateo 26:1-5; Lucas 22:1-2; Juan 11:45-53)
1Ta jo nachrjein chija-la nga kitjo s'ei Paxko ts'e xita judio k'e nga kjén inchrajin xi
tsjin-la na'yo san. Jfia xita sko-la no'mii ko xita xi okdya kjotixoma-la Naind xi kiskii
Moisés tsohotsji'nde-la kos'in sitko nga skonachan-la nga tsoba'fiio Jesus, ikjoan siik'en.
2Tjin i'nga xita xi kitso:
—Mi nachrjein-la s'ei sik'eén nga mi kots'en jiia xita naxanda.

Jngoo chjoon xi Kisikadjno xKkil jne sko Jesus
(Mateo 26:6-13; Juan 12:1-8)

3 Jesus, k'e nga tijna jdn naxanda Betania, ya ni'ya-la Simodn, jngoo xita xi tsindojno
chrjoa yijo-la nga sa itjon, K'e nga tijnat'ad imjxa, ijch0o jngoo chjodn xi 'ya jngoo
ndajo chitsin xi tjiya-la xKkil jne ts'e nardo, xi 6 chji-la. Kiskix'a ndajo chitsin, ikjoan
tsibixteeén-jno sko Jesus jé xKkii jne. 4 Tjin i'nga Xita xi ya titsajna, kojti-la, kitso-la xikjin:

—¢Mé-ne kasikits'0n-ne jé xkii jne? 5 Tsa kasatijna, tsatod-1a jan sindo ton denario chji-la
koa jé ton-la koma kochjat'aa-la xita ima.

Kiichjajno-la jé chjoon xi okis'iin.

6 Tanga kitso Jesus:

—Ki k'0oad 'mi-la. ¢Mé-ne nijti-la? Koni s'in kas'in-ko-na, ndaa kas'in. 7 Jiia xita ima
kitsagjnako kjit'aa-no, ko mad sichjat'aa-la k'e nga mejen-nd. Tanga 'an, mi i tijnako
kjit'aa-no. 8]Jeé chjoon je, k'oad s'in kas'in koni kji ma xi kas'in. Kasikaajno itjon xKii jne
yijo-na xi ts'e nga siijfiaa. 9 QKixii xi xan-no, nita fidnda-ne nga tijtsa is0'nde nga kobison
'‘énndaa-la Naing, tikoad kobison-né koni s'in kasiko-na mé-ne nga siikitsjeén-ne xita it'aa
ts'e chjoon je.

K'engaje Judas tsatijna Jesus
(Mateo 26:14-16; Lucas 22:3-6)

107e Judas Iscariote xi ya itjojiin-ne ts'e Xita xi tejo ma-ne xi tsajmeiiko Jesus, kiikon jiia
xita sko-la no'mii nga siingatsja Jesus. 11 Jfia xita sko-la no'mii, k'e nga kii'nchré, kjotsja-la,
kitsjaa-la tso'ba nga ton tsja-la. Jé Judas tsohotsji'nde-la kos'in siingatsja Jesus.

K'enga je Jesus tsakjen ko xita xi kota'yat'aa-la jeé s'ei Paxko
(Mateo 26:17-29; Lucas 22:7-23; Juan 13:21-30; 1 Corintios 11:23-26)

12 Jé nachrjein ts'e s'ei xi mats'ia itjon-ne k'e nga kjén inchrajin xi tsjin-la na'yo
san jiia xita judio, k'e nga sik'en orre xi ts'e s'ei Paxko, jiia xita xi kota'yat'aa-la Jesus
kiskonangui-la; kitso-la:

—¢Nénda mején-lé onguikindad-jen xi kichiad ts'e s'ei Paxko?

13Jesus kisikasén jo xita xi kota'yat'aa-la jan Jerusalén, kitso-la:

—Tanguio jan jjiln naxanda, yad skajhio0 jngoo xita Xi 'yajen jngoo0 nisa nanda;
tanguitjingui-la. 14 Ya fidnda kjoahas'en, koatin-la nei-la ni'ya: “K'oad tsd Maestro:
¢Nanda tijna jé cuarto idnda kokjen-koaa xita xi kota'yat'ad-na jé s'ei Paxko?” 15 Yad koko
jngoo-no cuarto Xi je Kji xXi tijna is0'nga ni'ya. Jyeé tjindaa tsojmi xi kochjeén. Ya tindaa xi
kichiaa.

16 Kii jiia xita xi kota'yat'aa-la jan ijiin naxanda. K'oad s'in kisako-la koni s'in kitso-la
Jesus, yaa tsibindaa tsojmi xi kokjen kjoa ts'e s'ei Paxko.

17K'e nga jye kojiio, Jesus, ijchoko xita-la xi tejo ma-ne. 18 K'e nga titsajnat'aa imixa nga
nchikjén, Jesus kitso-la:

—Qkixii xi xan-no, jio, ii tijnajiln jngoo-no Xi silngatsja-na it'aa ts'e xita kondra-na,
jngoo xi 'an tikjén-ko-na.

19Tfia xita xi kota'yat'aa-la Jesus ta kjoba-la k'e nga okitso. K'eé jngd jngo kiskonangui-la,
kitso-la:

—¢A'an-na?

20Jesus kitso:

—Jngoo xi kitjokajiin ts'e Xita-na xi tejo ma-ne je Xxi tije-ne chroba ts'an tisika'nchi-ne
inchrajin-la. 21'An xi Ki'ndi-la Xita xan-la yijo-na, k'oaa s'in komat'ian koni s'in tichja
Xojon-la Naina. jTanga ima x0-ne jeé xita xi siingatsja-na! Isad-1a ndaa koma tsa mikil
kits'iin xita je.

22 K'e nga nchikjén, Jesus kiskoé inchrajin, kiichjat'aa-la Naind nga Kkisichikon-t'in,
kisixkoaya ikjoan kitsjaa-la xita xi kota'yat'aa-la, kitso-la:

—Chjoé. Yijo-na né.

23 Jkjoan kiskoé jngod chitsin, kitsjaa-la kjondaa Naind; k'eé kitsjaa-la xita xi
kota'yat'aa-la, ngats'ii xita kits'ii vino xi tjiya chitsin. 24 Kitso-la:

—Je-né xi jni-na xi silkixiya je kjoa xitse xi bindaajiin-ko-no. Je jni-na xiixteén xi
kjondaa ts'e nga kjin xita. 25 Qkixii xi xan-no, mi ti kii ski-na vino skanda jé nachrjein
k'e nga skiaa vino xitse, jan fidnda tihotixoma Naina.

'En xi kiichja Jestis nga jé Pedro kjé'mat'in
(Mateo 26:30-35; Lucas 22:31-34; Juan 13:36-38)

26 Jesus ko xita-la, k'e nga jye kiseé jngood-la so Naina ts'e Salmo, ikjoan kii jdn nindoo
Yéa Olivo. 27 Jesus kitso-la xita xi kota'yat'aa-la:

—Ngats'io0 jio, kijnei takon-nd jé nitjen jé, nga k'oad s'in tichja Xojon-la Nain4, nga tso:
“Kiya je paxto koa jiia orre tsjohoya-né.” 28 Tanga koma iskan, k'e nga kjoadya-na, kjin
itjon-no jan nangui Galilea.

29 Kitso Pedro:

—Nas'in ngats'ii Xita-1é xi i'nga tsjeiin takon-1é, 'an, mikil tsjeiin-takon-le.

30Jesus kitso-la:

—OQkixii xi xan-le; nitjen jé, k'e nga tikj'eé kjindaya jo k'a koxti, ngaji, jan k'a
tsjd'mat'in-na.



San Marcos 14:31 80 San Marcos 14:54

31]Je Pedro isa 16 Kiichja; Kitso:
—Nas'in ya kiyako-le, mikii kojna'mat'in-le.
Ngason Kitso yije xita xi kota'yat'aa-la xi i'nga.

Kii kitso Jests nga tsibitsi'ba ya i'nde fidnda 'mi Getsemant
(Mateo 26:36-46; Lucas 22:39-46)

32Kii jani'nde fidnda 'mi Getsemant; Jesus kitso-la xita xi kota'yat'aa-la:

—Titsajna ijndé; 'an, Naina ko-la kichjat'aa-la.

33 Jesus Kiiko Pedro, Jacobo, ko Juan. Ikjoan tsibits'ia Jesus nga ba koma-la. 'N6
kisikdjno. 34 K'eé kitso Jesus:

—Tsibaa ma-la inima-na koni tsa mejen kiya. Titsajna ijndé, titsajnakoon.

35Jesus kiikja chiba-isa. Ikjoan tsohojna skanda it'aa nangui koa kisijét'aa-la Naina tsa
koma, kjoadxin-la kjo'in je. 36 K'e nga tichjat'aa-la Nain4, kitso-la:

—Na'én xi Na'én-na xan-le, ma yijeé-lé nita meé kjoa-ne it'aa tsiji. Chjaaxin-na kjoa ts'e
kjo'in jé, tanga mitsa je 'én ts'an Kitason, jé katitason 'én tsiji.

371kjoan j'i ijngo0 k'a-ne ya fidnda titsajna xita-la, tanga jiia xita-la, kjiyijofe-né. Jesus
kitso-la Pedro:

—Simon, ¢a titsajnafé-né? ¢A mi kachikjoa-lé tsa ta jngood hora kobijnakoin?
38Titsajnakoon, tijét'aa-la Naind mé-ne nga mi siikijne-no kjoa ts'e jé. Xi gkixi, jé inima-no
tijnandaa-né tanga jé yijo-no, indaa tjin, tsjin-la nga'no.

39 Jesus kil kitsi'ba 1jngo0 k'a. Tako k'oad ti kitso-ne koni kitso nga sa itjon. 49 K'e nga
j'1lijngo0 k'a-ne, jiia xita xi kota'yat'aa-la, tako kjiyijofé-né nga 'fio nijiia-la. Mikil beé ko
Kkitso-la Jesus. 41 Koma jan k'a nga j'ii Jesus. Kitso-la:

—¢A tako titsanikjaya-no ko titsafe-no? Katje kjoa. Jyeé ijcho hora-la, 'an xi Ki'ndi-la
Xita xan-layijo-na, yad kongatsja jiia xita jé. 42 Tisitjeen, chitsején-13, tikjiadn, jye nchroba
chrafa jé xi siingatsja-na.

Kiit koma k'e nga kindoba'fio Jesus
(Mateo 26:47-56; Lucas 22:47-53; Juan 18:2-11)

43 Také tik'eé tichja-isa Jesus nga ijcho Judas, xi ya itjojiin-ne ts'e xita-la Jesus xi tejo
ma-ne. Kjin xita tjiko xi 'ya kicha ndojo ko ya. Xita koi, jiia kisikasén xita sko-la no'mii ko
xita xi okdya kjotixoma-la Naina xi kiskii Moisés ko xita jchinga-la xita judio. 44Judas, je
Xi tsatijna Jesus, itjon tsibihichjya-la kds'in koko-la Jesus. Kitso-la:

—]Je xi skine'a, je-né xi tindoba'fid; ndaa tikindaa k'e nga onguikeo.

45K'e nga ijcho Judas, kil ndiya-né fidnda tijna Jesus, kitso-la:

—Maestro.

Ikjoan kiskine'a. 46 Jfia xita xi tjiko, nito6n kitsoba'fio Jesus.

47Yaa tijna jngoo xita xi tsachrje kicha ndojo-la. Tsaja-la je xita chi'nda-la no'mii itjon,
tsatet'aa jngoo lika-la. 48 Jesus kiichja, kitso-la jiia xita:

—¢Mé-ne kos'in kof'i ndoba'fid-na nga ko kicha ko ya kich'a koni tsa jngoo xita chijé?
49 Nachrjein nchijon tijnako-no jan ingo itjon nga okodya-no koa mikii kindoba'fio-na.
Koii k'oaa s'in tima-ne nga kitason 'én xi tjit'aa Xojon-la Naina.

50 Ngats'il xita xi kota'yat'aa-la Jesus tsanga-né, yad Kitsjeiin-takon.

51Jngoo chiti tjingui-la xi tijnajté jngoo nikje sdbana. Jiia xita kitsoba'fig, 52tanga je chiti
kitsjeiin nikje sabana-la; ikjoan k'oas'in tsanga laka.

K'e nga kiiko Jesus fidnda tijna no'mii itjon
(Mateo 26:57-68; Lucas 22:54-55, 63-71; Juan 18:12-14, 19-24)

53 Jesus kiiko fidnda tijna no'mii itjon. Yad chixofia kéhotjin xita sko-la no'mii, jiia xita
jchinga, ko xi okdya kjotixoma-la Naind xi kiskii Moisés. >4 Jé Pedro, ta Kjiin ta Kjiin
tsajmeetjingui-la skanda k'e nga ijcho ya nditsin ni'ya-la no'mii itjon. Yaa tsibijnat'aa-la
Ndanda titsajna xita chi'nda xi sikinda ingo nga titsajnangui.

55Jfia xita sko-la no'mii ko ngats'ii Xitaxd xi ts'e xita judio tsohotsji'nde-la nga tsjat'in 'én
xi kondra ts'e Jesus mé-ne nga koma siik'en-ne tanga nimé 'én kisako-la. 56 Kjin ma xita
Xi tsjat'in 'én ndiso xi kondra ts'e Jesus tanga kj'eii ts0 nga jngoo ijngo0; mikil mangason
'én xi tsjat'in. 57 Chincha kixi i'nga xita xi tsibéngjmi 'én ndiso. Kitso:

58 —Ngajen, kina'ya-lajen nga tso: “'An siikixofia ingo itjon xi tsja xita kisindaa-ne, ko
jan nachrjein kindaa ijngo0-na xi mitsa tsja xita sindaa-ne.”

59 Ni mikii kjongdson 'én-la nas'in gkitso.

60 K'eé tsasitjen jé no'mili itjon; tsasijnajiin osen-la; kiskdnangui-la Jesus, kitso-la:

—¢A nl meé 'én nokjoi, koni tso 'én xi tsja xita koi xi kondra tsiji?

61 Tanga jé Jesus jyo tsibijna, nimé 'én Kkiichja. Jé no'mii itjon ijngo0 k'a kiskonangui-la,
kitso-la:

—¢Aji-né xi Cristo, xi Ki'ndi-la Naind xi 'fid jeya tijna?

62Jesus kitso:

—'An-n4, jiio jcha-na xi Ki'ndi-la Xita xan-la yijo-na nga kotijnat'aa chrja kixi-la Naina
xi N6 tse nga'no tjin-la, koa kjinchrobajfiaa ifi jan ngajmii.

63Je no'mil itjon tsatijndajno yijo-la nikje-la xi ikja nga 'fi6 kojti-la. Kitso:

—¢Mé s'eén-isa-nd xita xi Kkj'eil xi tsja 'én? 64]Jfid, jye titsana'ya koni s'in chjajno-la
Naina. ¢Jio, k6 bixon? ¢Mé xi sikoaa?

Ngats'ii xita kisijngo0 ikon nga tjin-la jé koa ok'in-la nga kiya.

—OK'in-1a nga sik'en.

65Jfa xita tsibits'ia nga tsibichrdjno koa tsibichjoa xkon, tsi'beé-la, kitso-la:

—K'oaa si, ¢ya xi ti'beé-1e?

Jha xita xi sikinda ingo, Kisijts'iin-'a isén-la.

K'e ngaje Pedro tsibijna'mat'in Jests
(Mateo 26:69-75; Lucas 22:56-62; Juan 18:15-18, 25-29)

66 Je Pedro yaad tijna kangui nditsin ni'ya. Ijcho jngoo chjodn xi chi'nda-la no'mii itjon.
67K'e nga kijtsee Pedro, nga tijna'ngui, kiskootsejeén-jno, kitso-la:

—Tikoaa ngaji, yaa tjaakoii Jesus xi Nazaret inde-la.

68 Tanga jé Pedro tsoho'mat'in-né. Kitso:

—Mikil bexkoan. Mikii be mé 'én Xxi tinokjol.

Pedro itjo ni'ya jan xotjoa-la. K'eé kiskindaya jngoo koxti. 69Je chjoén chi'nda-la ng'mii
itjon kijtseé ijngo0 k'a jé Pedro. Kitso-la jiia Xita xi ya titsajna:

—Je xita je, Xita ts'eé Jesus.

70Tanga jé Pedro tsoho'mat'in ijngo0 k'a. Nga koma iskan, jfia xita xi ya titsajna, ijngo0
k'a kitso-la Pedro:

—Xi okixi, ngaji, xita-la Jesus-né nga Galilea i'nde-le, k'oaa tso 'én-le xi nokjoi.

71Tanga isaa Mo Kkiichja Pedro kitso:

—iBee Naind, nas'in tik'eén-n4d, mikil bexkoan jé xita xi o'mi-la!

72Tik'e-ne nga gkitso Pedro, jé xi ma-ne jo k'a kiskindaya koxti. K'eé tsibitsjeén-la Pedro
koni kitso-la Jesus: “K'e tikj'eé kjindaya jo k'a koxti, ngaji, jan k'a tsjd'mat'in-na.” Ikjoan
ndaa jchan kiskindaya.

15

Kjoa xi komat'in Jesus k'e nga kjongatsja Pilato
(Mateo 27:1-2, 11-14; Lucas 23:1-5; Juan 18:28-38)
1K'e nga kis'e isén jiia xita sko-la no'mii ko xita jchinga ko xita xi okoya Kkjotixoma-la
Naina xi kiskil Moisés ko ngats'ii xitaxd ts'e xita judio tsajodya-ne. Tsibit'ad'fid Jesus,
kiiko, kisingatsja jé Pilato. 2Jé Pilato kiskdnangui-la, kitso-la:
—¢A ji-né xi xitaxa itjon-la jiia xita judio?

Jesus Kitso:

—Ngajii xi k'oa singa 'an-na.

3 Tanga jiia xita sko-la no'mii, kjin skaya 'én tjin-ne xi tsjat'in nga dngui. 4 Pilato ijngo0
k'a kiskOnangui-la, kitso-la:

—¢A nimé 'én nokjoi? Tind'yaa-la, 16 kjin skaya Kkjoa tsjat'in-1€ nga Ongui-le.

5Jesus mikil kiichja nas'in koa ti'mi-la. Pilato, ta k'oad koma-la.

K'e ngaje Jesus kitjoone kjoa nga kiya
(Mateo 27:15-31; Lucas 23:13-25; Juan 18:38-19:16)

6 Nga xki n6 k'e nga bitjo s'ei Paxko jeé Pilato sikijnandeiil jngo0 xita xi titsa'ya ndaya,
jé xi sijé xita naxanda nga Kkijnandeji. 7 Jfia xita xi titsa'ya ndaya nga kjoasii tsohotsji ts'e
gobierno, ya tijna xi 'mi Barrabds xi xita kisik'en. 8 Jiia xita naxanda kiikdko Pilato nga
mején-la koa s'in sikitason koni ma nga xki no. 9 Kiichja Pilato, kitso:

—¢A mején-no nga siikijnandeii-no xi xitaxa itjon-la xita judio?

10 pilato jye tijiin-la nga ta kjoaxitakdn-né nga jfia xita sko-la no'mii ya ijcho
singatsja Jesus. 11Jia xita sko-la no'mii chinchd'a xita naxanda nga kos'in katasijé nga
katijnandeii-ne Barrabas. 12 Pilato ijngo0 k'a kiskonangui-la Xita naxanda, kitso-la:

—¢Meé xi sikoad je xi 'mi-la xitaxa itjon-la xita judio?

13Tha xita, 'N6 Kiichja, kitso:

—Tasit'il kro.

14 K'eé kitso Pilato:

—¢MEé jé xi tsohotsji, mé-ne kiya-ne?

Jiia xita, isad 'fi6 Kiichja, kitso:

—Tasit'il kro.

15 Pilato mején-la nga ndaa kijnako xita naxanda. Kisikijnandeii Barrabds. K'e nga jye
kitsjaa okixi nga tsaja-la Jesus, ikjoan kisingatsja nga sit'aa kro.

16Jfia soldado kiiko Jesus jan ni'ya osen. Ikjoan kiichja yije-la soldado xikjin. 17 Kisikakja
jngoo nikje xi ini jma kji; tsibi'a sko jngoo corona na'ya xi jiia x6 tsibindaa-ne. 18 [kjoan
tsibits'ia nga kiskindayat'in. Kitso-la:

—Viva xitaxa itjon-la xita judio.

19 Tsatji ya xkajnchra sko; ikjoan tsibichrdjno koa chincha-xkd'nchit'aa-la koni tsa
nchibeéxkon. 20 K'e nga jye kisisoba-la, jaaxin-la nikje sko xi ikjd, ikjoan kisikdkja-ne xi
nikje ts'e. K'eé itjoko nga kosit'aa kro.

K'e nga kisit'aa kro Jestis
(Mateo 27:32-44; Lucas 23:26-43; Juan 19:17-27)

21 Ingoo xita kisatiikjoo xi 'mi Simon xi Cirene i'nde-la xi tinchroba-ne rancho-la.
Na'én-lad ma jeé Alejandro ko Rufo. Jiia soldado kjo'fi6 kis'iin-la nga kisik'ajen kro-la Jesus.

22Kiiko Jesus jani'nde fidnda 'mi GOlgota, jé 'én Xi tsOya-ne i'nde sko mik'en. 23 Kitsjaa-la
vino xi tsjdjiin xich'a tsja Xi'mimirra tanga jé Jesus mikii kits'il. 24K'eé tsasit'aa kro, ikjoan
jiia soldado kisiskako nikje-la Jesus nga kisika'bi-la xikjin ya ts'e koma.

25 Tjcho-la tsa xi fiijaan nga tajfioya nga kisasit'aa kro Jesus. 26 Jfia 'én xi tsohot'aa
is0n sko kro, yaa tichja mé jé xi koma-la Jesus nga kinik'en. Tso-né: “Xitaxa ftj On-la xita
judio.” 27 Tikoad chinchat'aa kro jo xita chijé. Jngoo tsasijnat'aa nga kixi-la Jesus ko jngoo
tsasijnat'ad nga ngaskon-la. 28 K'oad s'in kjongdson koni s'in tichja Xojon-la Naina nga tso:
“K'oad ngaya-la koni jngoo xita xi tse jé tjin-la.”

29Tfa xita xi ya ja, sikatji sko nga kiichjajno-la, kitso-la:

—]Ji, k'oad kisi nga siixofii ingo itjon-la Naind ko jan nachrjein kindaa ngajo-ne,
30 tikijnandeii yijo-1€ ko chindjen-t'i yijo-le kro.

31 K'oaa tis'in kisisoba-la jiia xita sko-la no'mii ko xita xi okdya kjotixoma-la Naind xi
kiskii Moisés. Kitso-la xikjin:

—Xita je, tsachrjekajiin kjo'in xi kj'eii xXita, tanga jé xi yijo-la, mikii ma ochrjekajiin
kjo'in. 32 Katitjojen-t'ad kro je xi Cristo, xi Xitaxa ftjbn—la naxanda Israel, mé-ne nga
jcha-na koa kokjeiin-na.

Skanda jfa xita xi tikoa ya Kkjit'aa kro, tikoaa tsatit'aa.

K'engak'en Jesus
(Mateo 27:45-56, Lucas 23:44-49; Juan 19:28-30)

33 K'e nga ijcho nchisen, kohokji nga tijtsa is0'nde kojfio skanda xi jan nga nguixon.
34Tije-ne hora Jesus 'fio kiichja nga kitso:

—Floi, Eloi, ¢lama sabactani? —'En jé tsoya-ne: Naina, Naind, ¢mé-ne kajneitakOn-na?

35Tjini'nga xita xi ya titsajna xi Kii'nchré-la, kitso:

—Tind'yaa-1a, jé chja-la Elias.

36 K'eé tsangachikon jngoo xi kisika'nchi tsanga ko vinagre, ikjoan tsibisko-la inaxo,
kitsjaa-la Jesus nga kat'il, Kitso:

—Chitsejen-13a, ¢a kjoii Elias nga skondjen-t'aa kro?

37Tanga Jesus isad 'fo kiskindaya; k'en. 38 Jé nikje velo xi tjohdya jngoo osen ingo itjon
kixajnda, joya koma skanda it'aa nangui. 39Je xita sko-la soldado xi sijna fidnda kisit'aa
kro Jesus k'e nga kijtseé nga jye k'en Jesus, kitso:

—Kixii kjoa, xita jee, Ki'ndi-la Naind-né.

40 Tikoa titsajna i'nga ichjin xi kjiin nchikotsején-ne; jé Maria Magdalena, ko chjo6n
Salomé, ko Maria xi nea-la ma José ko Jacobo, jé xi isa ma ki'ndi. 41 Jiia ichjin koi, k'e
nga tsibijna Galilea Jesus, yaa chinchima-tjingui-la ko yad Kisichjat'aa-la. Kjin ma ichjin
xi ya titsajna xi ijchoOko jan Jerusalén.

K'e nga Kisthijiin Jests
(Mateo 27:57-61; Lucas 23:50-56; Juan 19:38-42)
42K'e nga jye kjonguixon nga jye bitsajnandaa-la nachrjein nikjaya. 43José xi Arimatea

i'nde-Ia, jngoo xita xi tikoa nga xa tjin-la ts'e xitaxa-la xita judio xi tikoa tikofia-la nga
mejen-la skoe ko s'in otixoma Naing, kitsjaa-la nga'fio yijo-la, jahas'en ya ni'ya fidnda tijna
Pilato nga kisijé yijo-la Jesus. 44 Pilato, ta k'oad koma-la ngajye k'en Jesus; kiichja-la jé xita
sko-la soldado; kiskdnangui-la tsa kixi kjoa nga jye k'en. 45 K'e nga jye tsibéngjmi je xita
sko-la soldado nga jye k'en Jesus, Pilato kisingatsja José yijo-la Jesus. 46 José tsatse jngoo
nikje sabana; kiskéjen-t'aa kro yijo-la Jesus; ikjoan Kisikajte jé nikje. K'eé kil kihijiin fidnda
jye t]1ndaa jngoo ngajo itsjo ingui nguijo; kiskinis'en-ngui, ikjoan tsohojtsa xotjoa-la ngajo
jngood ndajo. 47 Maria Magdalena ko Maria nea-la José, nchikotsejéen-la nga kisihijiin
Jesus.

16
K'engajadya-la Jesus
(Mateo 28:1-10; Lucas 24:1-12; Juan 20:1-10)
1K'engajye tsato nachrjein nikjdya, Maria Magdalena, Salomé, ko Maria nea-la Jacobo,
tsatse xKkil jne nga mején-la siikadjno yijo-la Jesus. 2Jé nachrjein nga tats'en xomana, 1o
tajiioya kil katsején-la fidnda kisihijiin Jesus. Tik'eé tibitjokatji ts'oi. 3 Tso-la xikjin:
—¢Ya xi kjoaaxin-na ndajo xi tichjoajto ya xotjoa-la ngajo itsjo?
4K'e nga ijcho, kiskootsejen, kijtsee nga je ndajo je xi 'fio i'f xi tichjoajto-la ngajo itsjo
fidnda Kkisijna Jesus, jye kitjaaxin. 3 K'e nga jahas'en-ngui nguijo kijtsee jngoo xita ixti xi
tijnajté jngoo nikje chroba ndojo. Tijnat'ad kixi-la ngajo. Jiia ichjin ta kitsakjon-né. 6 Tanga
jé xita ixti kitso-la:
—XKi tsakjoon-jén. Jiio, jé binchaatsjio0 Jesus xi Nazaret i'nde-la, jé xi kisit'aa kro. Jye
kofadya-la. Mi ti i tijna-ne. Chitsejeén-1a i'nde-la fidnda kisijna. 7 Tangui6 koatin-la xita

xi kota'yat'aa-la ko Pedro: “Je tifi itjon-no jan Galilea. Yaa jchaxkoon ijngo0 k'a koni s'in
kitso-no.”

8] ichjin, itjo nitodn-ne ya iya nguijo. Kii, tsangachikon. Chiba-la nchihotsé-né nga
kitsakjon. Niya xi tsibéngjmi-la nga 'fi6 tsibixkon-la yijo-la.

K'e nga je Maria Magdalena kijtsee Jesus
(Juan 20:11-18)
97e nachr]em nga tats'en xomana, ]esus jaaya-la nga ta]nOya Je kijtseé itjon Maria
Magdalena, jé xi tsachr]eka)un itoo inima ch'o-la neif inima-la. 10 Maria Magdalena
kii, kisiki'nchré ngats'il xita-la Jesus nga ba tjin-la koa nchikjinddya. 11 Jia xita xi
kota'yat'aa-la, k'e nga kii'nchré nga tijnakon Jesus nga jé chjoon kijtsee, mikil kokjeiin-la.

K'e ngajo xita-la kijtseé Jestis
(Lucas 24:13-35)

12 K'e koma iskan, Jesus, kj'eii kji isén-la k'e nga tsako-la yijo-la jo xita-la xi nchifi
campo. 13 Tsohdtji-ne jiia xita xi jO ma, kisiki'nchré jfia xita xi i'nga. Tikoad mikil
kokjeiin-la.

Kii kitso Jests nga kitsjaa-la xa xita xi kota'yat'aa-la
(Mateo 28:16-20; Lucas 24:36-49; Juan 20:19-23)

14Xi jyehet'ad-ne, Jesus tsakd-la yijo-la jiia xita xi tejngo0 ma-ne k'e nga titsajnat'aa
imixa nga nchikjen. Tsohotiko nga tajaa tjin inima-la nga mi kokjeiin-la k'e nga
tsibéngjmi-la jfid xita xi tsako itjon-la yijo-la nga jé jye jadya-la. 15 Koa kitso-la:

—Tanguio nga tijtsa is0'nde. Tengjmi yije-la ngats'ii xXita jé 'én ndaa-la Naind xi kjoa
ts'an. 16 Jiia xita xi kokjeiin-la it'aa ts'an koa koma bautizar, kitjokajiin kjo'in. Tanga jiia
xi mikil kokjeiin-la, kjo'iin s'e-la. 17 Jiia xi kokjeiin-la it'aa ts'an, k'oad s'in jcha-la; nga
koma-la kochrjekajiin inima ch'o-la neii xi tijiln inima-la xita; tikoaa koma-la kichja 'én
xi kj'eii tso; 18tsa ye tsoba'fid, tsa xkii kjan skine, nimé xi koma-la; kohoson-la tsja xita xi
xk'én, kondaa-ne.

K'e ngajé Jesus kiimijin ngajmii
(Lucas 24:50-53)

19K'e ngajye okitso-la xita xi kota'yat'aa-la, Na'en-na Jesus, kitjdmii'nga; nga kil ngajmii,
tsibijna it'aa kixi-la Naind. 20 Jfia xita-la Kkii; kisika'bi 'én ndaa-la nga kijnda i'nde, ko jé
Na'én-na Jesus kisichjat'aa-la ko kisikixiyandaa 'én-la ko kjondaa xi kis'iin xita-la. K'oaa
s'in katama.

'En ndaa-la Naina xi kjoa ts'e Cristo koni s'in Kiskii
San Lucas

'En xi kiskii-la Tedfilo jé Lucas
1 Kjoa kixi xi koma jjiin naxanda it'aa ts'e Cristo, jye kjin ma-ne xita xi kiskii chiba
2 koni s'in tsakdya-najen jfia xita xi xkon kijtseé-ne skanda tats'en-la kjoa, tijia-ne xi
kis'e-la x4 nga kisika'bi 'én ndaa-la Naina xi kjoa ts'e Cristo. 3 Ngaji Na'eén Teofilo xi 16
ndee, tikoad 'an, ndaa sasén-na nga tikjii-1é xgjon jé, koni s'in tjin nga jngoo ijngoo skoya
kjoa; ndaa tsohotsji-jfiaa yije skanda tisa tats'en-la kjoa #mé-ne nga isa ndaa jcha-ne kjoa
kixi xi ngui kos'in tjin, jiid 'én xi K'oas'in tsakoya-le xita.

'En Xi kiichja jngoo akjale-la Naind nga iskan jts'in Juan xi kis'iin bautizar xita

5Koinachrjein k'e nga jé tijna xitaxa itjon Herodes jdn nangui Judea, tijna jngoo no'mii
Xi Zacarias 'mi xi tje-la ts'e Abias. Jé Zacarias tjin-la chjoon xi Elisabet 'mi xi tikoa tje-la
ts'e Aarén. 6 Jfia ingajo, xita kixi-né nga nguixkon Naind. SikitasOn yije-né ngats'ii
kjotixoma-la Naind. 7 Tsjin-la ixti; jé Elisabet, chjodn 'ndi-né; ingajo, jyeé 1o xita jchinga.

8Jngood nachrjein, jiia Xita no'mii xi sixdkjo0 Zacarias, jiia tsako-la nga kisixd nguixkon
Naind. 9 Koni s'in tjin kjotixoma Xi ts'e no'mii Israel, tsako-la suerte Zacarias nga jahas'en
ni'ya tsjee-la Nain4d, ya iya ingo itjon, nga jé koka chrjongo-la Naina. 19]Je hora k'e nga ti
chrjongod-la Naina ngats'ii Xita naxandad, yaa titsajna nditsin nga nchichjat'aa-la Naina.
117eé Zacarias tsatsején jngoo-la akjale-la Naind xi sijna kixi ya ngoba kixi-la fidnda tison
chrjongo-la Naind. 12 Jé Zacarias k'e nga kijtsee, ta kjoxkon-la, ta kitsakjon-né. 13 Tanga
jé akjale-la Naina kitso-la:

—Ngaji, Zacarias, ki tsakjoOn-jén; jé kjoa bitsi'ba-1e jye kina'ya-la; jé chjoon-1é Elisabet,
jts'in jngoo-la kindi X'in; kK'0ad s'in kit'ad 'in-la nga Juan K'oin. 14'N¢ s'e-1¢ kjotsja. Koi
kjoa-la nga je ki'ndi xi jts'in, kjin xita kjotsja-la. 15 Xita itjon kijna nga nguixkon Nain§;
mikil xan sk'oi nga x6 k'oaa s'in kitjaajiln-ne; Inima Tsjeé-la Naina sijiin inima-la skanda
tik'e-ne nga tisa tijna'ya'ma indso'ba nea-la. 16 Xi it'aa ts'e, kjin xita naxanda Israel
koofat'aa-la Naina. 17Je kjoi itjon-la Na'én-nd. Sijiin inima-la nga'fid xi kisikjeén jé Elias
xita xi kiichja ngajo-la Naina. Inima-la xita jchinga, 'nchan siikitsajnako ixti-la. Jfia xita xi
tdjadjiln tjin inima-la nga mikii sikitason, silkjatjiya-la kjohitsjeén-la mé-ne nga s'e-la kjoa
chjine xi tjin-la xita kixi. K'oaa s'in silkiyijondaa Xita naxanda mé-ne nga kitsajnandaa-ne
k'e nga kjoii Na'én-na.

18 Zacarias kitso-la je akjale:

—¢K0 s'in skoee-na tsa kixi kjoa? 'An, jye 'fid xita jchinga; tikoad chjodn-na jye tifehet'aa
nachrjein-la.

197e akjale kitso:

—'An-na Gabriel xi tijnaa nguixkon Naing; kisikasén-na nga kichjako-1¢, tsjaa-1é 'én
ndaa-la Naind. 20 I'ndei, kijna chisin-né, mikil koma kindkjoii skanda k'e nga kijcho
nachrjein nga kitason 'én koi, koii kjoa-la nga mikii komokjeiin-1é 'én-na xi kaxan-le.

21Tfia xita naxandd, nchikofia-la Zacarias. Kjonangui-la xikjin nga tifichrjein-la nga mikii
xati bitjo-ne ni'ya tsjee-la Nainda. 22K'e nga jye itjo-ne jyeé Kjochjsin; mi ti kil ma chja-ne;
jiid xita xi nchikofia-la kis'ejiin-la nga tjin kjoa xi kijtseé ya iya ni'ya tsjee-la Naina;
Zacarias ta jmeé chisin-isa tsja. K'oaa s'in tsibijna nga mikii koma kiichja.

23 Zacarias, k'e nga jye kisison jiia nachrjein nga kisikitason xa-la, kii-ne ni'ya-la. 2¢K'e
nga koma iskan, jé chjoon Elisabet, ki'ndi ts'a; 'on sa mi ti Kii itjo-ne ni'ya-la. Kitso:



San Lucas 1:25 86 San Lucas 1:52

25“K'oad s'in kisiko-na je Naind xi it'aa ts'an: kijtseé imad-na nga kitsjaa-na kjondaa-la
mé-ne nga mi kil ti kochrjekangui-na xita.”
Kii koma k'e nga jngoo akjale tsibéngjmi nga iskan jts'in jé Jestis

26 K'e nga ijcho joon sd, jé akjale Gabriel, Naind kisikasén jngo0 naxanda xi chja-ne
Galilea fidnda 'mi Nazaret. 27 Kiikon jngo0 chjodn xongo xi tjin-ne nga je kixan-ko jngoo
Xita xi 'mi José xi tje-la ts'e xitaxa itjon xi ki'mi David. Jé 'in-la chjoon xongo, Maria 'mi.
287e akjale, k'e nga jahas'en ni'ya nga kijtseexkon Maria, kitso-la:

—,Ndaa le, ngaji xi ji kitjoé-le kjondaa je! Naina tijnako-le. Ngaji xi ndaa kjochikon-t'in
mi k'oad-ne koni ichjin xi kj'eil.

29 Jé Maria k'e nga kijtseéxkon, ta kjoxkdn-la koni s'in kitso-1a je akjale; kisikitsjeén ko
tsOya-ne nga kos'in j'ii sthixat'aa-ne. 30Je akjale kitso-la:

—Maria, ki tsakjoon-jén, jye Kkitjoé-le kjondaa nga nguixkon Naind. 3! I'ndei
koxk'én-né, ki'ndi jcha jngoii. K'oaa s'in kit'il 'in-la nga Jesus k'oin. 32 Xita itjon koma;
Ki'ndi-la Naind k'oin xi isa 'fi6 'nga tijna; Naind, jé siingatsja kjotixoma-la. Xitaxd itjon
kijna koni s'in tsibijna David xi xita jchinga-la koma. 33 Je kotixoma-la naxanda Israel.
Kjotixoma-la mi ki kjoehet'aa nita kjé-ne.

34]Je Maria k'eé kitso-la akjale:

—¢K0 s'in koma je kjoa koi? Nga mitsa X'in tjin-na.

35Je akjale kitso:

—Jé Inima Tsjeé-la Naina Kitjojen-ne-le. Jé ngafid-la Naind xi Mo 'nga tijna
koiijtsat'in-1€ koni jngoo nguién-la ifi mé-ne jeé ki'ndi tsjeé xi jts'in, Ki'ndi-la Naind k'oin.
36 Je xinguii Elisabet xi chjoon 'ndi, ko joon sa tjin-la nga ki'ndi 'ya nas'in jye 'fi¢ xita
jchinga. 37Xi it'aa ts'e Naind, nijngoo kjoa xi mikii koma-la —Kitso akjale.

38 K'eé kitsd Maria:

—'An-na xi chjoon chi'nda-la Nain4; k'oas'in katama koni s'in ko'mi-na.

Jé akjale tinguixkodn-ne kii-ne.

Kii koma k'e nga jé Maria Kii katsején-la Elisabet

39 Nachrjein koi, jé Maria nito6n kii jngod naxandd xi kijnancho nindoo jan nangui
Judea. 49Jahas'en ni'ya-la Zacarias; Kkisihixat'aa Elisabet. 41 K'e kii'nchré Elisabet nga
kisihixat'ad Maria, ki'ndi xi 'ya, kiski'nga iya indso'ba. Je inima-la Elisabet ndaa kis'ejiin
Inima Tsjee-la Naind. 42 K'eé 'fi6 kiichja, Kitso:

—iNaina, i1saa N6 ndaa tisichikon-t'in-leé mi k'oad-ne koni jiia ichjin xi kj'eii; tikoaa
ki'ndi-le xi tijnaya indso'boi 'fi6 ndaa timachikon-t'in! 43 ;Ya-nd 'an? {Mé ta ndaa
kof'ijjchon-nd ji xi nea-la Na'en-na! 44 Tik'e-né nga ka'nchré nga kanihixat'aa-na,
ki'ndi-na kakji'ngaya indso'ba nga tsja koma-la. 45 Mé ta ndaa-lé nga mokjeiin-le 'én xi
kis'engjmi-lé! Jé 'én xi kiichja Naina Kitason-né —Kitso Elisabet.

46 Je Maria kitso:

Inima-na 'fid 'nga tisikijna Naina.

47 Matsja-na it'aa ts'e Naina xi ochrjekatji-na.

48 Kijtsee imad-na, 'an xi chjoon chi'nda-la ma;

i'ndei skanda nita kjé-ne k'oad s'in kitso-na xita: “Mé ta ndaa-la.”

49'N6 ndaa tse kjoa kisiko-na Nain4, j&, nga isa tse nga'iio tjin-la.

Nain4, xita tsjeé-né.

50 Tjin kjit'aa-la kjohimatakon it'aa ts'e jfia xita xi beexkon skanda tats'en-la kjoa nita
kjé-ne.

51K'0ad s'in ok nga tse nga'nio tjin-la;

jiia xita xi 'fi6 'nga ikon ijiin inima-la, ochrjekangui kjohitsjeen-la.

52Jha xitaxa itjon xi 'nga titsajna, fadxin kjotixoma-la,

koa jfia xi nangui titsajna, isad 'nga sikitsajna.

53Jfa xita xi tsjin-la tsojmi xi kine, 'fi¢ kjin tsja-la,
koa jfia xita nching, nimé tsja-la, ta sikasén tiyaa-ne.
54 Naind sichjat'aa-la naxandd Israel, jiia xita chi'nda-la;
mikil sijchaajiin nga tjokee Abraham,
55 ngats'il tje-la nita mé nachrjein-ne.
Nga Naina, k'oad s'in kitsjaa-la tso'ba jia xita jchinga-na.
Kitso Maria.
56 Je Maria, jan sd tsibijnako Elisabet; k'e koma iskan kii-ne ni'ya-la.
K'e nga kits'iin Juan xi kis'iin bautizar xita

57K'e ngajyeijchonachrjein-la, Elisabet, kits'iin jngoo-la kindix'in. 58 Naind, 'fid ndaa
kisiko. K'e nga kii'nchré xita xikjin ko xXita indii ni'ya-la tikoaa kjotsja-la. 59 Nga koma jiin
nachrjein, kiiko jé ki'ndi nga nguixkon ng'mii, mé-ne ngakisit'aa chiba-la yijo-la kjoa ts'e
circuncision. Jiia xita xi kj'eii, k'oaa s'in mején tsibit'aa 'in koni 'mi na'én-la nga Zacarias
'mi. 60 Tanga jé nea-la kitso:

—Majin, Juan k'oin.

61Kitso jfia xita xi titsajna:

—¢Mé-ne kos'in K'oin-ne? Nijngoo xita xinguii xi kos'in 'mi 'in-la.

62 K'eé kitjonangui chisin-la na'en-la ké k'oin. 63 Zacarias kisijé jngoo iteé nga kiskiijno,
tsibit'aa: “Juan 'mi'in-la.” Ngats'ii Xita Xi ya titsajna, ta k'oad koma-la. 64Zacarias tik'eé-ne
kitax'a-ne tso'ba ko tsaniya-ne nijen, ikjoan koma Kkiichja-ne. K'eé Kkitsjaa-la kjondaa
Naina. 65 Ngats'ii xita xi titsajna chrafia indii ni'ya-la, ta kjoxkon-la k'e nga kii'nchré nga
jye ma kiichja-ne Zacarias. XKi xXijan tsabison kjoa koi kohokjiincho nindoo nangui Judea.
66 Ngats'il xita xi kii'nchré kjoa koi, tsohdko ijiin inima-la; kitso:

—Je ki'ndi, k'e nga kojchinga, ;ya xita xi koma?

Nga jé nga'fio-la Naina tijnako.

Kit koma k'e nga jé Zacarias Kiichja it'aa ts'e Naind

67Zacarias, na'én-la Juan, kisijiin inima-la Inima Tsjeé-la Naind. Kiichjangajo-la Nain,
kitso:

68 ;Mé tandaa kji-la Na'en-nd je xi Naind tso-la naxandd Israel nga j'ii kichjitji naxanda-la
tikoa j'ii sikijnandeii!

69 Kitsjaa jngo0-nd xita xi tse nga'fio tjin-la nga j'ii kachrjetji-nd kjo'in xi kjoa ts'e jé-n4,

jé xi tje-la David xi chi'nda-la Naina tsibijna.

70 Naina kisikjeén tso'ba jiia xita tsjee-la xi kiichja ngajo-la.

K'oaa s'in kitso nga tisa tats'en-la kjoa nga

71kochrjekatji-na it'aa ts'e xita kondra-n4,

ko xita xi jtikee-na.

72K'oaa ti kitso Naind nga skoe ima jfia xita jchinga-na.

Mikil siljchaajiin jé 'én xi kitsjaa-la xita jchinga-na Abraham nga tsibindaajiin-ko jngoo
kjoa tsjeé.

73Naing, k'oaa s'in kitsjaa-la tso'ba Abraham xi xita jchinga kjiin-na nga

T4 sjikitsajnandeii-nd ts'e xita kondra-na mé-ne nga mikii kiskoan nga sixa-14.

75 Kjit'aa nachrjein tsjee kitsajnaa tikoa kixi kitsajnaa nga nguixkon Naina.

Kitso Zacarias.

76 K'eé kitso-la kindi-la:

Ngaji, siikjeén-1é Naind xi 'fi0 'nga tijna nga kindkjoa ngajo-la.

Ngajii k'oin itjon-la Na'en-na nga kindil ndiya-la.

77 Kéngjmi-la naxanda-la kos'in s'in Naind nga kochrjekdtji-nd jé-na.

Nain4, '1o tse kjohimatakon tjin-la nga sijchaat'aa-la jé-la jiia xita.

78 Nain4 siikasén jngo0-na xi nchrobd-ne ngajmii.

K'e nga kjoii, k'oaa s'in siihiseén-la xita koni s'in mahiseén k'e nga tajiioya.
797fa kohiseen-la kjohitsjeén-la xita xi i'nde jiio titsajnajiin,
ko xi jye ndiya kjoa biyaa tjimaya.
Yaa kjiko-na ndiya fidnda tjin kjoa'nchan.
Kitso Zacarias.
80 Ki'ndi je timajchinga tikoa tis'e-la nga'nio xi ts'e inima-la. Yaa tsibijna i'nde it'aa xin
Nanda nangui kixi choon skanda k'e nga tsibits'ia nga tsibijna osen-la naxanda Israel.

2
Kii koma k'e nga kits'iin Jesus
(Mateo 1:18-25)

1Koi nachrjein k'e nga tjin-la x4 itjon César Augusto tsjachrje jngoo gkixi nga ngats'ii
Xita naxanda xi otixoma-la Roma, X0jodn sit'aa 'in-la. 2]Jeé xojon censo xi kisindaa itjon
k'e nga tijna gobernador xita xi 'mi Cirenio jdn i'nde fidnda 'mi Siria. 3 Kil yije xita nga kil
kit'ad xojon yijo-la nga jngoo ijngo0 naxandd-la xi chja-ne.

4José itjo-ne Nazaret, naxanda ts'e Galilea, kil nangui fidnda 'mi Judea ya naxanda
Belén fidnda kits'iin xita itjon xi David ki'mi nga je José, tje-la ts'e David-né. 5 Kii kit'aa
Xo0jon yijo-la; tikoaa kii jé Maria, chjoon-la Xi tijna'fi0-1a nga jé kixan-ko, tanga jyeé ki'ndi
'va. 6K'e nga jye titsajna Belén, Maria ijcho nachrjein-la nga kits'iin ki'ndi-la. 7 Kits'iin
ki'nditjon-la xi ndi ki'ndi x'in; kisikdjté nikje-la; ya kisikdnaya kaxa fidnda kjén-ya cho,
nga mi ti kil tjin-ne i'nde ya ni'ya fidnda ma nikjaya.

Kii koma k'e nga jfiia akjale-la Naina j'itkon jiia paxto

8Ya chrafiat'aa-la Belén titsajna paxto xi nchisikinda cho orre-la nga nitjen.  Ta nito6n
ijchokon jngo0 akjale-la Naind. Jé kjoajeya-la Naina xi 'fid ote Kji, kisihiseén yije kohokji
jngoo itjandii fidnda titsajna jiia paxtd. K'e nga kijtsee, tsi ndaa kitsakjon. 10]Jeé akjale
kitso-la:

—XKii tsakjoon-jen; 'an, koil x4 j'i-na nga siki'nchré jngoo-no 'én xitse xi ndaa tso xi
"6 kjotsja-la ngats'ii naxanda: 11 I'ndei kats'iin jngoo ki'ndi ya naxanda-la David je xi
kochrjekajiin-na kjo'in, jé xi Cristo, [Xita xi X6 kisikasén-ne Naind], nga jé kotixoma-n4.
12 Tjin jngoo sefia nga kixi kjoa: sako jngoo-no ki'ndi xi tsjajtéjiin nikje-la; kjinaya kaxa
Nanda kjén-ya cho.

13 Tik'e-ne Kkjin jchan akjale tsatsején-kjoo-isa xi inchroba-ne ngajmii xi 'nga kisikijna
Naind. Kitso:

14 Naina katas'e-la kjoajeya jan ngajmii;
ko iit'aa nangui,
'nchan katas'e kjoa, it'aa ts'e xita xi tjin-la kjondaa-la Naina.

15K'e nga kii-ne jfia akjale jan ngajmii, jiia paxto kitso-la xikjin:

—Tikjiadn skanda Belén nga jchada kjoa xi koma koni s'in kasiki'nchré-né Na'én-na.

16 Nitoon kil jfiia paxto jan Belén; k'e nga ijcho, kisako-la fidnda tijna Maria ko José,
koa jé ki'ndi, kjinaya kaxa fidnda kjén-ya cho. 17 K'e nga kijtseéxkon ki'ndi je, tsibénojmi
yije koni s'in kitso je akjale it'aa ts'e ki'ndi. 18 Ngats'ii xita xi kii'nchré koni s'in kitso
jiia paxto ta k'oad koma-la. 19 Tanga je Maria yaad tsibijiin yije jjiin inima-la jiia 'én xi
kis'engjmi-la. 'N6 Kisikitsjeén-jiin kjoa koi. 20 Kii ijngo0 K'a-ne jiia paxtod; jeya tsachrje
tikoa ndaa kisikijna Naina ngats'ii kjoa xi kil'nchré ko xi kijtsee, nga ngui k'oaa s'in koma
koni s'in kis'engjmi-la.

K'engajfa xita jchl’nga la Jesus kiiko ingo itionya ]erusalén nga kisingatsja Nainad
21K'e nga ijcho jiin nachr]em nga kits'iin kindi je, kisit'aa chiba-la yijo-la kjoa ts'e
circuncision; Jesus kisit'aa 'in-la koni s'in Kkitso akjale-la Naina k'e nga tisa kisinaya'ma
indso'ba nea-la.

22Tjcho nachrjein nga k'oas'in s'in xita koi, koni s'in tichja kjotixoma-la Naind xi kiskii
Moisés, mé-ne jé Maria tsjeé kijna-ne nguixkon Naina. Nachrjein koi, kiiko Jesus ingo
itjon ya Jerusalén nga kisingatsja Naind. 23 K'oad s'In tjit'aa kjotixoma-la Naind xi kiskii
Moisés: “Ngats'ii kindix'in Xi jts'in itjon, ts'eé Nain4, jé kongatsja.” 24 Xita jchinga-la Jesus
kiiko kjotjo-la nguixkon Naind; jo tjoni'fia ko tsa jo pichon koni s'in tjin kjotixoma-la Naina.

25 Koi nachrjein jan Jerusalén tijna jngoo xita kixi xi ndaa beéxkdn Naind, Simeo6n 'mi.
Tikoaa tikorfia-la je xi siikijnandeil naxanda Israel; je Simeon, yaa tijnako Inima Tsjee-la
Naind. 26 Je Inima Tsjeé-la Naind k'oad s'in tsibéngjmiya-la Simedn nga mikii kiya skanda
k'e nga skoexkon Cristo xi Naind siikasén. 27 Je Inima-la Naind kisikasén Simeodn jan ingo
itjon Jerusalén. K'e nga ijchoko Jesus jiia xita jchinga-la mé-ne nga kisikitason-ne koni s'in
sijé kjotixoma-la, 28 Simedn kiskoé ki'ndi je, tsohdya tsja; 'nga kisikijna Naind. Kitso:

29 Na'én, jyeé kobitason 'én-1€ koni s'in ki'mi-n4,

i'ndei, 'nchan katiyaa 'an xi chi'nda-1é ma.

30Jyeé kobe-na xkoaan jeé xi kochrjekatji-na kjo'in,

31je xi kanikijna-osin nguixkon ngats'ii naxanda,

32jé xi siihiseén-la kjohitsjeén-la jiia xita xi mitsa xita naxanda Israel.
It'aa ts'e ki'ndi jé, naxanda-lé Israel jeyad Kijna.

33 Jfia xita jchinga-la Jesus ta k'oad koma-la koni s'in kitsd Simedn it'aa ts'e ki'ndi-la.
34Simeon kisijét'aa-la Naind nga katasichikon-t'in; ikjoan kitso-la Maria, nea-la Jesus:

—It'aa ts'e ki'ndi je, k'oaa s'in tjine-la nga kjin xita naxanda Israel Kitjojiin kjo'in koa
Kkjin kixojiin. Sefia-la Naind kijna 35 mé-ne nga jcha-la ko s'in tjin kjohitsjeén-la nga jngoo
ljngo0 Xita, tanga Kkjin xita xi mikil kokjeiin-la; tikoad ngaji, k'oad s'in s'e-1é kjo'on-takon
koni tsa jngoo kicha ndojo kotokja inima-le.

36 Tikoad yaa tijna chjodn Ana xi chjaya 'én-la Nain4, tsoti-la Fanuel xi tje-la Aser. Jyeé
"6 xita jchinga. Itod no tsibijnako X'in-la. 37 Nachrjein koi, jé chjodn Ana ko nijc‘)n kaan
ko 1iijon no tjin-la nga tijna ka'an. Yad bijnaya nachrjein inchijon ya nditsin ingo itjon;
ko nachrjein ko nitjen beexkon Naind; bitsi'ba-la koa bijnachjan. 38 Tijé-ne hora, chjo6n
jé ijchb kasijnat aa chraﬁa la xita jchinga la ]esﬁs kitsjaa la kjondaa Nainé kiichja la

------

Jerusalén.

K'e nga Kkii ijngoo k'a-ne Nazaret
39José ko Maria, k'e nga jye kisihitason yije koni s'in tichja kjotixoma-la Nain4, kii ijngo0
k'a-ne jan Galilea ya naxanda-la Nazaret. 40 Ki'ndi jé timajchinga; tis'e-la nga'fiid ijiin
inima-la; tikoaa isa ndaa timachiya-la; yaa tijnako kjondaa-la Naina.

Kii koma k'e nga je Jesus tsibijnaya ingo itjon jan Jerusalén

“1Jhaxita jchinga-la Jesus,xkin6 fiya ]erusalén k'e nga bitjo s'ei Paxko. 42Jesus, k'e nga
jye tjin-la tejo no tikoa kil jan ]erusalen koni s'in choon Kkjotixoma ts'e s'ei Paxko. 43K'e nga
inchroba-ne xita nga jyehet'aa s'ei, je Jesus yaa tsibijna Jerusalén; koa jiia xita jchinga-la
mikii kisijiin-la tsa ya tsibijna. 44 Jngoo nachrjein chinchimaya ndiyad. Mad-la tsa yad
ts6hojiin-la jiia xita xi nchifi-ne. K'e nga tsohotsjijiin-la xikjin ko xita xi beéxkon, 45 mikii
kisako-la. K'eé kil 1jngo0 k'a jan Jerusalén nga kii katsji.

46 K'e nga koma jan nachrjein nga nchihotsji, kisako-la ya nditsin ingo itjon; tijnajiin-la
xita xi okdya Kkjotixoma-la Naind; ti'nchré-la tikoa tikjonangui-la. 47 Ngats'ii xXita xi
nchi'nchré-la ta k'oada koma-la je kjohitsjeén xi tjin-la koni s'in tichja. 48 Jia Xita jchinga-la,
k'e nga kijtsee nga ya tijna, tikoaa ta k'oaa koma-la; jé nea-la kitso-la:

—Jina'en, imé-ne nga kos'in niko-ndjen? Na'én-lé ko 'an timakajno-najen nga kichiji,
titsabinchaatsji-lejen.

49 Jesus Kitso:

—:iMé-ne nga binchaatsji-na? ¢A mi tijiln-no nga tjine-na nga ya kotijna ni'ya-la
Na'en-na?

50 Tanga jiia xita jchinga-la mikii jahas'en-jiin-la jé 'én xi kitso Jesus.

517esus, kil ijngo0 k'a-ne jan Nazaret ko nea-la ko na'én-la; Jesus ndaa kisikitason-la xita
jchinga-la. Jé nea-la ta yad tsibijiin-ikon inima-la ngats'ii kjoa koi. 52 Jesus, timajchinga koa
nachrjein inchijon, isa ndaa timachiya-la; tikoa tis'e-la kjondaa-la Naina ko ts'e Xxita.

3
'En xi kiichja Juan xi kis'iin bautizar xita
(Mateo 3:1-12; Marcos 1:1-8; Juan 1:19-28)

1K'engajyetjin-la chrj'oon né nga tihotixoma-la isd'nde xi chja-ne Roma je xi 'mi Tiberio
César, ko jan nangui Judea, jé tijna gobernador Poncio Pilato; ko je Herodes, Xitaxa itjon
tijnaya nangui Galilea; ko je Felipe xi ndse ma Herodes, Xitaxd itjon tijna ya nangui fidnda
'miIturea ko ya nangui Traconite; ko jé Lisanias, Xitaxd itjon tijna ya nangui Abilinia. 2Ko
jan Jerusalén, no'mil itjon titsajna jé Ands ko Caifas. Tikoi-ne nachrjein, Juan, ki'ndi-la
Zacarias, kits'ii-la 'én-la Naind ya i'nde it'aa xin fidnda nangui kixi choon. 3 Juan, kii
kohokji indil xajngad nanda Jordan nga kiichjaya nga katasikdjno jé-la jiia xXita nga mi ti
jé kohdtsji-ne, ikjoan katas'in bautizar yijo-la mé-ne nga siijchaat'aa-la Naina jé-la.

4K'e nga k'oas'in kiichjaya Juan, jiia tibitason 'én xi kiskii Isaias, Xita xi kiichja ngajo-la
Naind nga tso:

Na'ya-la 'én xi "0 chja ya i'nde it'aa xin fidnda nangui kixi choon:

“Tjandaa ndiya-la Naina ya ijiin inima-no; kixi tikijna koni jngoo ndiya fidnda kojmeéya
Na'én-na.

5 Ngats'ii xajnga kongason-né;

ngats'ii nindoo ko chrjangui, kokixi-né;

jfia ndiya xi ts@'fip tjin, tikoaa kokixi-né;

koa jfia ndiya xi tjen-jen-jno tjen-jen-t'aa choon, kojchoon-la.

6 Ngats'ii Xita nga tijtsa is0'nde, skoe-né ko s'in s'iin Naina nga kochrjekatji jé-la xita.”

Kitso Isaias.

7Juan kitso-la jiia xita xi ijcho nga mejen-la koma bautizar:

—iJNo xi xita tje-la ye 'mi-no! ¢Ya xi okitso-no nga kinchat'aaxin-l1a jé kjo'in xi sa
nchrobd machrafiat'aa-no? 8 Ndaa tjin kjoa xi t'een nga ndaa kata'ya-nd nga jyeé
kinikajno jé-n0 nga mi ti jé binchaatsji-no. Ki bixon-jén ya ijiin inima-no: “Ngajen, [mikil
s'e-najen kjo'in] nga yad inchrobat'ad-najen tje-la Abraham.” K'oaa xan-no, Nain4,
skanda jiia ndajo komad-la siikjatjiya-la nga ixti-la Abraham koma. °Je kichayd jyeé
kjijnandaa nga koteson ya; ngats'il ya xi 'mi ndaa too oja-la, skanda ko ima-la, jtison-ne,
ikjoan sinchdjiln ni'in nga Kkiti.

107fa xita kiskonangui-la kitso-la:

—¢iMé Xis'en-jen?

11Tuan kiichja kitso-la:

—Je xi jo0 ma nachro-la katatsjd jngoo-la je xi tsjin-la; jé xi tjin-la tsojmi xi Kine,
katatsja-la je xi tsjin-la.

12 Tikoad j'il i'nga xita-la xitaxd Roma xi sikichjitji tsojmi nga mején-la koma bautizar.
Kitso-la Juan:

—Maestro, ngajen, ¢mé xi s'en-jen?

13Juan kitso:

—XKi tsato nikichjio koni s'in tichja kjotixoma.

14 Tikoaa kiskonangui i'nga jfia soldado, kitso:

—Ngajen, ¢mé xi s'en-jen?

Juan kitso-la:

—Ki xita binchaxkon-1a, ki 'én ndiso niyason-la k'e nga ni mé kjoa tjin-la nga ton
mején-no nachrjekajno-1a; katajngoo-takon koni tjin machji-no.

Cristo, [xita xi x6 kisikasén-ne Naind]. 16 Juan kitso-la ngats'ii xita naxanda:

—Qkixi-né, 'an, ta nanda s'iin-no bautizar; tanga nchroba ijngo0 xi isa tse nga'no tjin-la
mi k'oad-ne koni 'an; skanda mikil tji'nde-na nga skijnda'fiod xox'in-la x0jté-la; je xi sa
nchrob4, s'iin-no bautizar ko Inima Tsjeé-la Naind koa ko ni'in. 17 Jyeé kjinaya tsja jé
pala nga siitsjeé tjé-la trigo. Kinchaxko trigo ya iya ni'nga; tanga jeé tjé-la trigo, koka-né
ya ijiin ni'in Ndnda mikii bits'o nita mé nachrjein-ne.

18Juan, k'oad s'in kiichjayajiin-la xita 'én ndaa-la Naing; kjin skoya kjotixoma tsibit'in-la
xi ndaa tso. 19 Juan, tsohdtiko je Herodes xi Xita itjon tijna, koif kjoa-la nga je tijnako
Herodias chjoon-la Felipe xi 'ndse Herodes. Tikoa tsohotiko Herodes ngats'ii kjoa xi ch'o
tis'in. 20 Tanga jé Herodes, isad 'fié ch'o kis'iin-isa: ndaya kiskinis'en Juan.

Kii koma k'e nga koma bautizar Jesus
(Mateo 3:13-17; Marcos 1:9-11)
21K'e nga tikj'eé ndaya fahas'en Juan nga tis'in bautizar ngats'ii xita naxanda, tikoaa
k'eé koma bautizar Jesus; k'e nga tichjat'aa-la Naind Jesus, kitdx'a ngajmii. 22 [kjoan
itjojen-né-la Jesus jé Inima Tsjee-la Naind xi okji koni kji nise paloma; koa kina'ya
jngoo-la 'én xi ngajmil inchroba-ne xi kitso:
—Ji-né xi ki'ndi-na xan-le xi "6 matsjake-1€; tsja tjin-la takoan it'aa tsiji.

Tje-la Jesucristo
(Mateo 1:1-17)
23 Jesus k'e nga tsibits'ia nga Kkisixd, tjin-la tsa katé né. K'oad s'in tijiin-la xita, nga

ki'ndi-la X6 José; José, ki'ndi-la Eli;

24Fl{, ki'ndi-la Matat; Matat, ki'ndi-la Levi; Levi, ki'ndi-la Melqui; Melqui, ki'ndi-la Jana;
Jana, ki'ndi-1a José;

25 José, ki'ndi-la Matatias; Matatias, ki'ndi-la Amods; Amos, ki'ndi-la Nahum; Nahum,
ki'ndi-la Esli; Esli, ki'ndi-la Nagai;

26 Nagai, ki'ndi-la Maat; Maat, ki'ndi-la Matatias; Matatias, ki'ndi-la Semei; Semei,
ki'ndi-la Josec; Josec, ki'ndi-la Juda;

27Juda, ki'ndi-la Joandn; Joanan, ki'ndi-la Resa; Resa, ki'ndi-la Zorobabel; Zorobabel,
ki'ndi-la Salatiel; Salatiel, ki'ndi-la Neri;

28 Neri, ki'ndi-la Melqui; Melqui, ki'ndi-la Adi; Adi, ki'ndi-la Cosam; Cosam, ki'ndi-la
Elmodam; Elmodam, ki'ndi-la Er;

29 Er, ki'ndi-la Josué; Josué, ki'ndi-la Eliezer; Eliezer, ki'ndi-la Jorim; Jorim, ki'ndi-la
Matat;

30 Matat, ki'ndi-la Levi; Levi, ki'ndi-la Simedn; Simeon, ki'ndi-la Jud4; Jud4, ki'ndi-la José;
José, kindi-la Jonam; Jonam, ki'ndi-la Eliaquim;

31 Eliaquim, ki'ndi-la Melea; Melea, ki'ndi-la Mainan; Maindn, ki'ndi-la Matata; Matata,
ki'ndi-la Natan;

32 Natan, ki'ndi-la David; David, ki'ndi-la Isai; Isai, ki'ndi-la Obed; Obed, ki'ndi-la Booz;
Booz, ki'ndi-la Salmon; Salmon, ki'ndi-la Naason;

33 Naason, ki'ndi-la Aminadab; Aminadab, ki'ndi-la Aram; Aram, ki'ndi-la Esrom;
Esrom, ki'ndi-la Fares; Fares, ki'ndi-la Juda;

34 Jud4, ki'ndi-la Jacob; Jacob, ki'ndi-la Isaac; Isaac, kindi-la Abraham; Abraham,
ki'ndi-la Taré; Taré, ki'ndi-la Nacor;

35 Nacor, ki'ndi-la Serug; Serug, ki'ndi-la Ragau; Ragau, ki'ndi-la Peleg; Peleg, ki'ndi-la
Heber; Heber, ki'ndi-la Sala;

36 Sala, ki'ndi-la Cainan; Caindn, kindi-la Arfaxad; Arfaxad, ki'ndi-la Sem; Sem, ki'ndi-la
Noé; Noé, ki'ndi-la Lamec;



San Lucas 3:37 92 San Lucas 4:18

37 Lamec, ki'ndi-la Matusalén; Matusalén, ki'ndi-la Enoc; Enoc, ki'ndi-la Jared; Jared,
ki'ndi-la Mahalaleel; Mahalaleel, ki'ndi-la Caindn;
38 Caindn, ki'ndi-la Enods; Ends, kindi-la Set; Set, ki'ndi-la Adan; Adan, xi jé soba Naina
tsibindaa.
4

K'e ngajeé xita neii kiskoot'aa Jesus
(Mateo 4:1-11; Marcos 1:12-13)

1Jesus, nga ndaa tijiin inima-la jé Inima Tsjee-la Naind, inchroba ijngo0 k'a-ne ya
xXajnga nanda Jordan, koa jé Inima Tsjeé-la Naind kiiko jngooi'nde it'ad Xin idnda nangui
kixi choon. 2Ichdn nachrjein tsibijna. Jé xXita neii kiskoot'aa nga mején-la katétsji jé Jesus.
Ngats'ii nachrjein koi, Jesus mikil tsakjén, tsibijnachjan-né. K'e nga jyehet'aa nachrjein,
jyeé 1o kjohojo-la. 3Je xita neii kitso-la:

—Tsa kixi kjoa nga ngaji xi Ki'ndi-la Naind 'mi-le, tjii-la okixi ndajo je nga inchrajin
katama,

4Jesus kiichja Kkitso:

—Tjit'ad Xojon-la Naina nga tso: “Mitsa ta koi tsojmi xi ma chine kitsakon-ne xita,
tikoad kitsakoOn-ne ngats'ii 'én-la Naind.”

5 Je xita neii kiiko Jesus jngoo nindoo 'nga, ta jngoohijta tsako yije-la ngats'ii naxanda
Xi tjin is0'nde. 6Je xita neii kitso-la Jesus:

—Ngajii tsjaa yije-lé ngats'ii naxanda koi, nga ji kotixoma-la nga jeya kijni. Nga 'adn
kjongatsja yije. Tsa mején-na mad singatsja nita ya-ne. 7 Ngaji, tsa kosixkod'nchit'aa-né ko
jeya sikijna-n4, tsijif koma kohotjin.

8 Kiichja Jesus, kitso-la:

—Tisit'ad xin-nd ji, xita neil. K'oad s'in tjit'ad Xojon-la Naina nga tso: “Jeya tikijni
Na'en-na xi Nain4; ta jé tajngoo chaxkoin.”

9Je xita neii, ikjoan kiiko Jesus jan Jerusalén; kisikijnason ingo itjon fidnda isa 'nga Kji;
kitso-la:

—Tsa kixii kjoa nga ji xi Ki'ndi-la Naina 'mi-1¢é, tikatjengui yijo-lé ijndé; 10 k'oad s'in
tjit'aa Xojon-la Naina nga tso:

Naina koii xa-la akjale-la mé-ne nga siikinda-le,
1 nga ko tsja tsgba'fio-1é mé-ne nga nijngoo ndajo satingui-ne ndsokoil.

12 Kiichja Jesus, kitso-la:

—K'0a4 s'in tichja Xojon-la Naind nga tso: “Ki taxki chit'aa-jén Na'én-na xi Naind.”

137e xita neii, k'e nga mi ti kii kisako-la kds'in skénachan-la Jesus nga mején-la kohotsji
jé, tsasit'aa xin chiba nachrjein-la skanda koma iskan.

Kii koma nga tsibits'ia Jesus nga kisixd nangui Galilea
(Mateo 4:12-17; Marcos 1:14-15)
14Jesus j'ii ijngo0 k'a-ne Galilea, ko nga'fid-la Inima Tsjee-la Naina ndaa tijiin inima-la;
kina'ya-la it'aa ts'e, kohokji nga jngoo itjandil nangui ts'e Galilea. 15 Tsakdya ya ni'ya
ingo sinagoga xi ts'e naxanda fianda tsajmee; ngats'il xita xi kii'nchré 'én-la ndaa kisikijna
Jesus.

KO kitso Jesus nga mi kil kokjeiin-la jiia xita ya naxanda-la Nazaret
(Mateo 13:53-58; Marcos 6:1-6)

16 Jesus ijcho Nazaret ya nangui-la fidnda kojchd. Jé nachrjein nikjdya, koni s'in s'in
kjit'aa, jahas'en ni'ya ingo sinagoga. Tsasijna kixi nga tsibixke Xojon-la Naina. 17 Kits'il-la
Xo0jon-la Isaias, Xita xi kiichja ngajo-la Naind; k'e nga kiskijndaya jé xojon, kjotsji-la fidnda
tjit'ad 'én xi tso:

18 Jé Inima Tsjeé-la Naind tijnako-na nga 'adn tsibit'ad-na x4 nga sika'bi-la xita ima 'én
ndaa-la Naina;

'adn kisikasén-na nga sindaad-na xita xi kjo'on tijiin inima-la;

tikoad koi xa kisikasén-na nga 'an kichjajiin-la xita xi ndaya titsajna nga kitsajnandeii-ne;
sindaa-na jha xita xi mikil tsejen-la;

kitsgjnandeii Xita xi tiyatoOn;

9 kichjaya je n6-la Naind k'e nga tsja-la kjotjo xita-la.

20 Tsibixkdya-ne xgjon, kitsjaa-la jé xita xi sichjat'aa x4 ts'e ni'ya ingo sinagoga, ikjoan
tsibijna. Ta nchikotsején-la ngats'ii xita xi ya titsajna. 21 K'eé tsibits'ia Jesus nga kiichja
Kkitso:

—I'ndei, jyeé kana'ya-1a nga nguixkoon kobitason koni s'in tichja Xojon-la Naina xi 'an
kobixkee.

22 Ngats'il Xita ndaa kiichjait'aa ts'e Jesus. Ta k'oad koma-la nga 'fié ndaa tso 'én xi chja.
Jia xita kitso-la xikjin:

—¢A mitsa jé jée xi kindi-la Jose?

23K'eé kitso Jesus:

—Xi okixi, jiio, k'oad k'oin-na 'én xi tso: “Chjine xkil, tiji tixkii-la yijo-1&.” K'oaa tis'in
k'oin-na: “Koni s'in kina'ya-jen kjoa xi ki'ni jan Capernaum nga kinixkii-la xita, k'oa tis'in
tixkii-la i nangui-le.”

24Jesus kitso-isa:

—Okixii xi xan-no, nijngoo Xxita xi chja ngajo-la Naind xi yaxkon ya nangui-la.
25 Tikoaa okixii xi xan-no, kjin ichjin ka'an tjin ya Israel jé nachrjein ts'e Elias k'e nga jan
no osen mi ti kii ts'a-ne jtsi; j'ii kjinchra 'fio kdhokjii'nde Israel. 26 Tanga jé Elias mitsa ya
kii fidnda titsajna ichjin ka'an ts'e naxanda Israel; yad kinikasén fidnda tijna chjoon ka'an
ts'e naxanda Sarepta xi chja-ne Sidon. 27 Tikoad kjin ma xita xi tibindojno chrjoa yijo-la
ya Israel koi nachrjein ts'e Eliseo, xita xi Kiichja ngajo-la Naina. Tanga nijngo0 xi xita
Israel kjondaa-ne, ta jé tajngoo Naaman xi Siria ts'e.

28 Ngats'il xita xi ya titsajna ya ni'ya ingo sinagoga, 'No kojti-la k'e nga kii'nchré
'én xi Kiichja Jesus nga k'oad s'in kiskaaya-la nga kondra ts'e-né. 29 Ngats'ii xita koi
tsasitjen, tsachrjejiin Jesus ya naxanda je, kiiko is0'nga nindoo fidnda kijna naxanda-la
nga mejéen-la siikatjen-ngui naxi fidnda nga Mo tjen-jen-jno choon. 30 Tanga je Jesus
jahajiin osen-la koa Kii.

Jngoo xita xi inima ch'o-la neii sixdjiin yijo-la
(Marcos 1:21-28)

31Jesus kii fidnda 'mi Capernaum, naxanda xi chja-ne Galilea; tsakdya-la xita k'e nga
nachrjein nikjdya. 32Jfia xita, ta k'oad koma-la koni tso 'én xi tsakdya, nga je 'én xi kiichja,
tjin-la kjotixoma.

33Ya ni'ya ingo sinagoga tijna jngo0 xita xi inima ch'o-la neii sixdjiin yijo-la; xita je, 'fio
Kkiichja:

34 _Jesus xi Nazaret tsiji, ki k'0oad niko-ndjen. ¢Mé kjoa xi tjin-le ko ngajen? ¢Mé-ne
ngajen nijti-najen? ¢A kof'i nikjeheson-ndjen? Beéxkon-1€; ji-né xi Xita Tsjeé-la Naina
—Kitso.

35Jesus tsohotiko je xita neit:

—iJy0 tijni, titjojiin yijo-la xita je! —Kkitso-la.

Jé inima ch'o-la neii, tsajndoot'ad nangui nga nguixkon ngats'ii xita, ikjoan itjojiin
yijo-la xita je, tanga ni mé xi kisiki'on. 36 Ngats'il xita xi titsajna, ta kitsakjon-né; k'eé
tsohoko xikjin:

—¢iMé 'én-ne koi? K'e nga chja xita je, tjin-la nga'fié tikoa tjin-la Kkjotixoma nga
sikitason-la inima ch'o-la neii —Kkitso.

37Jesus, kina'ya-la kohokji nga jngoo itjandii nangui xi chja-ne Galilea.

Kii kis'iin Jests nga kisindaa-ne nachiya-la Pedro
(Mateo 8:14-15; Marcos 1:29-31)

38TesUs tsasitjen; itjo-ne ni'ya ingo sinagoga; kii; jahas'en ni'ya-la Simén. Je nachiya-la
Sim6n 'f6 xk'én. Ch'in tijnga tjin-la. JAa xita kiichjatji nga skotsejen-la. 39 Jesus
tsasifiiat'aa-la, tsohdtiko ch'in tijnga; jé chjoon nitoon kjondaa-ne. IKkjoan tsasitjen,
kisis'in-la xita.

Kii kis'iin Jesus nga Kjin xita xk'én kisindaa-ne
(Mateo 8:16-17; Marcos 1:32-34)

40 K'e nga tikaatji ts'oi, ngats'il xita xi tjin-la xita xk'én xi kjin skgya ch'in tjin-la, j'iiko
Nanda tijna Jesus. Je Jesus tsohot'aa-la tsja nga jngoo ijngo0 Xita xKk'én; ngats'il Xita
koi, kjondaa yijeé-ne. 41 Tikoad kjin ma xita xi inima ch'o-la neii itjokajiin yijo-la nga
kjondaa-ne. 'N6 Kiichja inima ch'o-la neii:

—Ji-né xi Ki'ndi-la Naina 'mi-le! —Kitso.

Tanga jé Jesus tsohotiko. Mikil kitsjada'nde-la nga Kiichja, koii kjoa-la nga jyeé beéxkon
nga je xi Cristo, [xita xi X0 kisikasén-ne Naina].

Kii koma k'e nga jé Jesus kisika'bi 'én-la Naind
(Marcos 1:35-39)

42 K'e nga jye Kkis'e isén, itjo Jesus; kil jngoo i'nde it'ad xin fidnda tsjin xita. Jfia xita
tsohotsji fidnda kil. K'e nga ijcho fidnda tijna, mején-la nga ya kijnako nga mi xin kjoi.
43 Tanga je Jesus kitso-la jia xita:

—Tikoad mochjeén-né nga xin naxanda kjikoaa 'én ndaa-la Naina koni s'in otixoma
Naina. Koii x4 kisikasén-na Naina.

44 K'oad s'in chjaya 'én-la Naind kohokji ni'ya ingo sinagoga xi tjin ya nangui-la xita
judio.

)

Kjoxkon xi koma k'e nga Kjin tin tsibixkoya Pedro
(Mateo 4:18-22; Marcos 1:16-20)

1Jesus Kk'e nga sijna ya indii ndéachikon ts'e Genesaret kjojtiné jiia xita xi ijcho nga
mejen-la kji'nchré 'én-la Naind. 2 Jesus, kijtsee jo chitso xi ya kjioondil ya indii nanda.
Jfia xita nei-la xi bixkdya tin, jyeé itjojen chitso nga nchihonijno na'ya-la. 3Jesus jahas'en
jngoo chitso xi ts'e Simon, tsibitsi'ba-la nga skinikja-isa chitso-la ya ijiin ndachikon. Ikjoan
tsibijnaya nga tsakdya-la xita. 4K'e nga jye tsakdya-la xita, kitso-la Simon:

—Tikoii chitso-lé fidnda nga isa 'fié nanga nanda; ikjoan tikatjen-ngui-nda na'ya-no
mé-ne nga kixkoya-no tin.

5 SimoOn kiichja kitso:

—Maestro, kanik'a-najen nitjen nga kanixa-jen, nimé xi kasako-najen; tanga tsa ji xi osi
nga siikatjen-ngui-nda na'ya-na, koma-neé.

6 K'e nga 1ingoo k'a Kisikatjen-ngui-nda na'ya-la, kjin jchan tin tsibixkdya, tsi mején
Xajndé na'ya-la. 7K'eé lelkatJ11 -la tsja xikjin nga kllChJa -la jiia xita xi titsaya chitso
Xi 1jngo0 mé ne nga lelch)at aa-la. Ingajo chitso ]ngoo k'a kitseeé tin. Mején tsa
bixongui-nd4 nga 'fié i'if koma. 8Je Simon xi tikoa Pedro 'mi, k'e nga Kkijtsee kjoa koi,
tsaseén-xkd'nchit'aa-la Jesus, kitso-la:

—iTisit'aaxin-nd Na'en, 'an xita jé-na!

9Je Simon ko xita xikjin xi tafia sixdkjoo, ta kjoxkon-la nga M6 kjin tin kjoxkdya-la.
10 Tikoaa ta kjoxkdn-la jé Jacobo ko Juan, ixti-la Zebedeo, jiia xita xi tafia sixakjo0o Simon.
Jesus kitso-la Simon:

—Ki tsakjoOn-jén, i'ndei mi ti kii tin kixkdya-ne, xitad kixkoyi xi it'aa ts'an.

11 K'e nga jye kiiko-ne chitso-la ya indii nddchikon, yad Kitsjeiin-takon yije tsojmi-la,
ikjoan Kkiitjingui-la Jesus.

K'e ngaje Jesus kisitsjeé jngoo xita xi tibindojno chrjoa yijo-la
(Mateo 8:1-4; Marcos 1:40-45)

12Tesus k'e nga tsibijna jngo0 naxanda, ijcho jngoo xita X'in xi tibindojno chrjoa yijo-la;
nga kijtseé Jesus, tsohojna-fiiat'aa nangui nga kijtseexkon Jesus, tsibitsi'ba-la, kitso-la:

—Na'en, tsa mején-le, titsjeé-na ch'in xi tjin-na.

13Jesus tsijmeé tsja nga tsohodt'aa-la yijo-la xita je, kitso-la:

—Mején-na; jkatandaa-ne!

Xita je, nito6n kjondaa-ne. 14Jeé Jesus kitso-la:

—Ki ya xita xi béngjmi-la; t'in fidnda tijna no'mii; takd-la yijo-1é nga jye kjondaa-ne;
tjil-la kjotjo xi sijé kjotixoma-la Moisés mé-ne nga tsjeé kijna-ne nguixkon Naina tikoa
skoe jiia xita nga jye kjondaa-ne ch'in-1é.

15 Tanga Jesus, isad N6 kina'ya-isa-la; ko isad kjin xita kjoxkdya xi mején-la nga
kji'nchré-la; tikoa mején-langa kondaa-ne ch'in xi tjin-la. 16 Tanga Jesusxini'nde fifidnda
tsjin Xita nga chjat'aa-la Naina.

Kii kis'iin Jesus nga Kisindaa jngoo-ne xita xi mi ki ma sthiniyd yijo-la
(Mateo 9:1-8; Marcos 2:1-12)

17 Tngood nachrjein k'e nga tihokdya-la xita Jesus, ya titsajnajiin xita fariseo ko xita xi
okodya Kkjotixoma-la Naind xi kiskii Moisés. Xita koi, jan inchroba-ne naxanda xi chja-ne
Galilea, Judea ko Jerusalén. Jesus ya tijnajiin inima-la nga'fié-la Naind nga siindaa-ne
ngats'il xita xi xk'én. 18 J'iiko jngod xita xk'én xi mikil ma sihiniyd yijo-la; kjiya-la
nachan-ya. Tsohotsji'nde-1a ko s'in siikas'en Xotjoa ni'ya ya fidnda tijna Jesus. 19 Tanga
mikil koma jahas'en ni'ya nga 'fio kjin xita titsajna; k'eé tsijin is0'nga ni'ya; jaaxin nitja;
kiskinijen-jiin-la xita koni s'in kjiya nachan-ya-la jé xita xk'én. Yad tsohodjna nguixkon
fidnda tijna Jesus. 20 Jesus k'e nga kijtseé nga mokjeiin-la it'aa ts'e, kitso-la je xita xk'én:

—Ngaji, jyeé kachaat'aa-le jé-le.

217Tfa xita fariseo ko xita xi okdya kjotixoma-la Naina xi kiskii Moisés tsohoko inima-la,
kitso: “Xita jé, chjajno-la Naind koni s'in ts0. ¢Y4-né jé nga ma-la sijchaat'ad-nd jé-na?
Tajngoo Naina xi sijchaat'aa-na jé-na.”

22Jesus kijtseeya-la koni s'in nchisikitsjeén; kiichja, kitso-la:

—¢Mé-ne kotso-ne inima-no? 23 ;Mé xi isa chiba 'in tjin, tsa xan-la jé xita xi xk'én: “Jé-le
jyeé kichaat'aa-1€”, ko tsa xan-la: “Tisitjiin koa titjei”? 24 Koko0-no nga 'an xi Ki'ndi-la
Xita xan-la yijo-na, tji'nde-na nga sijchaat'aa-la jé-la xita i iso'nde.

Jé Jesus k'eé kitso-la je xita xi mikii ma sikjaniya:

—IJi, k'oaa xan-le, tisitjiin, chjoi nachan-le, t'in-ne ni'ya-l1ée.

25 Je xita xk'én nitodn tsasitjen nga nguixkon ngats'ii xita xi ya titsajna; kiskoé
nachan-la xi kijnason; k'e nga tifi-ne ni'ya-la, jeya chjat'aa-la Naind. 26 Ngats'ii xita xi
ya titsajna ta kjoxkdn-la, tikoad jeya kiichjat'aa-la Naina. Tsakjon-ko-ne, Kitso:

—I'ndei kayaxkon jngoad kjoxkon.

Mé kjoa xi koma k'e nga jeé Jestus Kiichja-la Levi
(Mateo 9:9-13; Marcos 2:13-17)
27K'e nga jye o0s'in koma kjoa koi, itjo Jesus, kii; k'eé kijtsee jngoo xita xi 'mi Levi, Xita-la
xitaxd Roma xi sikichjitjl tsojmi. Tijnat'ad Iimixa ya fianda sikichjitji tsojmi ts'e Roma. Jesus
kitso-la:
—Nchrobatjingui-na.
28 Levi, tsasitjen; kisikitsajna yije tsojmi xi tjin-la; kiitjingui-la Jesus.

29 Levi, ya ni'ya-la, tsi ndaa kis'iin-la s'ei Jesus. Tikoad kjin xita xikjin titsajna xi tikoa
tsojmi sikichjitji, ko xita xi Kkj'eii; titsat'aa imixa. 30 Jfia xita fariseo ko xita xi okdya
kjotixoma-la Naind xi kiskii Moisés tsatit'aa Xita xi kota'yat'aa-la Jesus, kitso-la:

—¢Mé-ne jia xita xi sikichjitji tsojmi, ko xi tjin-la jé, 'yo-koo koa bichi-koo?

31K'eé kiichja Jesus Kitso:

—Jfa xita xi mitsa ch'in tjin-la mitsa chjine xkili mochjeén-la, ta jiia xita xi xk'én xi
mochjeén-la chjine xkii. 32 Mitsa koi x4 j'i-na 'an nga j'ikjaajfiaa xita kixi, jiia-né xita xi
tjin-la jé nga katasikajno jé-la nga mi ti jé kohdtsji-ne.

KO kitso Jesus k'e nga Kitjonangui-la mé-ne mi bitsgjnachjan-ne xita-la
(Mateo 9:14-17; Marcos 2:18-22)

33Jha xita kitso-la Jesus:

—¢Meé-ne jia xita xi kota'yat'ad-la Juan tsi ndaa bitsajnachjan tikoa tsi ndaa bitsi'ba;
k'oaa tis'in jiia xita fariseo; tanga jiia xita tsiji, kjen-né koa 'bii-né?

34Jesus kitso-la:

—K'e nga bixan jngoo xita, ¢a komaa sikitsajnachjaan xita xi bahijtako-na k'e nga tako
tijna xita X'in xi kobixan? 35 Tanga kijcho nachrjein nga tjdxin-la x'in xi kobixan, k'e-né nga
kitsajnachjan xita.

36 Tikoad tsibénojmijngoo-la 'én xi mangason [nga tsakdya-la nga jiia kjotixoma jchinga,
mikil sasén-la xi kjotixoma xitse]. Kitso-la:

—Mitsa ya xi ote chiba nikje xitse nga bijto-ne ko nikje ibaa. Tsa kos'in s'een kits'on
nikje xitse; tikoad mikil ndaa kongason nikje xitse ko nikje ibaa. 37 Tikoad mitsa ya xi
bincha xan ixil chrjoa jchinga; tsa kos'in s'een, k'e nga jye kojchd xdn, silxajnda chrjoa
jchinga, ikjoan xixteen Xan; tikoad chija je chrjoa. 38Jé xan ixii, chrjoa xitseé sincha mé-ne
ngandaa sinchdtjo-ne. 39 Tsa ya xi skoi Xxan jchinga xi kjotseé jncha, mikil niton siijé ijngo0
k'a xi xan ixil. Kitsg-né: “Jé xan jchinga, isad ndaa.”

6

K'e ngajfia xita xi kota'yat'aa-la Jests tsate natin jé nachrjein nikjdya
(Mateo 12:1-8; Marcos 2:23-28)

1Tngoo k'a je nachrjein nikjdya, ja Jesus fidnda titje trigo. Xita xi kota'yat'aa-la tsate
natin-la trigo, tsaféya-ne tsja, ikjoan kiskine. 2 Tjin i'nga xita fariseo xi kitso:

—¢:Mé-ne ko'né-eno jé kjoa xi mikil tji'nde nga kos'in koma jiia nachrjein nikjaya?

3 Kiichja Jesus, kitso-la:

—¢J10, amitsa jye tijiin-no koni s'in tichja Xojon-la Naind koni kis'iin Xitaxa itjon xi ki'mi
David ko jfia xita-la xi kjihijtako k'e nga kjohojo-la? 4Jahas'en ni'ya-la Naind; kiskoé
inchrajin tsjeé-la Naind; tsakjen. Tikoa Kkitsjaa-la xita-la xi tjiko. Mikil tji'nde nga jhia
kokjen. Ta jfiia no'mii tji'nde-la nga kokjen.

5Jesus kitso-isa-la:

—'An xi Ki'ndi-la Xita xan-la yijo-na, 'adn otiixoma-la nachrjein nikjaya.

Xita xi kixit'aa jngoo tsja
(Mateo 12:9-14; Marcos 3:1-6)

6]jngod k'a k'e nga jé nachrjein nikjaya, Jesus jahas'en ni'ya ingo sinagoga; tsibits'ianga
tsakdya-la xita. Koa yad tijna jngoo xita xi kixit'aa tsja kixi. 7 Jiia xita xi okdya kjotixoma-la
Naind xi kiskii Moisés ko xita fariseo nchisikinda Jesus ko s'iin, a siindad-ne jé xita xi xk'én
jé nachrjein nikjdya; mejen-la nga skoe mé-ne nga koma kohongui-ne. 8 Tanga Jesus jyeé
tijiin-la ko s'in nchisikitsjeen jfia xita koi. Kitso-la jé xita xi kixit'aa tsja:

—Tisitjiin, tisijna Kixi ya jngoo osen.

Xita je tsasitjen, tsasijna kixi. 9 Jesus, k'eé kitso-la ngats'ii xita xi ya titsajna:

—Jngoo kjoa skonangui-no: ¢A tji'nde-né K'e nga je nachrjein nikjaya nga ndaa s'eén, o
Xich'os'eén? ¢A sik'en-nd o xi sindad-na jngoo xita?

10 Jesus kiskootsejen yije-la kdhotjin xXita xi ya titsajnandii-la. K'eé kitso-la jé xita xi
kixit'aa tsja:

—Tjeendojol ndseii.

Xita je, tsijmeé tsja, nitodn kjondaa-ne. 11Jfia xita fariseo, 16 jti koma-la; k'eé tsibits'ia
nga tsajoOya-ne me xi siiko Jesus.

Ko 'mi 'in-la xita-la Jesus xi kota'yat'aa-la xi tejo ma-ne
(Mateo 10:1-4; Marcos 3:13-19)

12 Tijia-ne nachrjein koi, Jesus kiimijin-jno jngoo nindod nga kiichjat'aa-la Naina;
kisik'a nitjen nga tichjat'aa-la. 13 K'e nga kis'e isén kiichja-la xita xi kota'yat'aa-la; ikjoan
jadjiin tejo xita xi tsibixdya-la. 14 Jé Simon xi tikoa Pedro tsibit'aa 'in; Andrés xi 'ndse ma
Simon; Jacobo; Juan; Felipe; Bartolomé; 15> Mateo; Tomas; Jacobo, ti-la Alfeo; Simén xi
ya fit'ad-la kjotixoma ts'e xita Celote; 16 Judas, ti-la Jacobo; ko Judas Iscariote, jé xi iskan
koma kondra-la Jesus.

K'e ngajé Jesus, Kjin xita kisindaa-ne
(Mateo 4:23-25)

17 Jesus itjojen-jno-ne nindoo, tjiko xita xi kota'yat'ad-la; j'il jngoo i'nde fidnda ison
choon; yaa tsibitsgjna. Kjin ma xita-la xi ya nchikofia-la; tikoaa kjin ma xita xi Kkj'eii xi
inchroba-ne kohokji i'nde Judea ko naxanda Jerusalén ko xi inchroba-ne Tiro ko Sidon,
naxanda xi Kjiyijondil ndachikon. Koi x4 j'ii-ne nga kji'nchré-la Jesus, tikoa mején-la
kondaa-ne ch'in xi tjin-la. 18 Jfia xita xi inima ch'o-la neii sijti-la, tikoad kjondaa-ne.
19 Ngats'ii xita, mején-la nga koot'aa-la tsja yijo-la Jesus nga tseé nga'fid tibitjojiin yijo-la
nga mandaa yije-ne xita.

KO kitso Jesus it'aa ts'e xita ima ko xita nchind
(Mateo 5:1-12)
20Jesus kiskootsején-'a xita xi kota'yat'aa-la kitso-la:
—MEé ta ndaa-ano jiio xi xita ima 'mi-no, nga tsajon-no jiia kjondaa xi tsja Naina nga
jé tihotixoma.
21'Mé ta ndaa-ano jiio xi ijo-no i'ndei, nga koma iskan, koskii-no.
'Mé ta ndaa-ano jio xi chihinddya i'ndei, nga koma iskan kijno-no.
22'Mé tandaa-ano k'e nga tjin xita xi sijtikee-no ta 'an ngatji-na xi Ki'ndi-la Xita xan-la
yijo-na; kK'e nga sikitsajnat'aaxin-no, k'e nga chja'on-ko-no, k'e nga ochrjekangui-no koni
tsa jngoo xita xi N0 ts'en. 23 Tsja t'e-1a takon je nachrjein koi; titsja-la inima-no; tseé
kjondaa tjoé-no jan ngajmii; tikoaa jha xita jchinga-la xita xi beétoon-no, k'oaa tis'in
kijtseétooOn jiia xita xi kiichja ngajo-la Naina.
24’Tanga ima-x6-no jio xi xita nchind 'mi-nod nga tjin yije-nd xi mochjeén-la yijo-no
[tanga mikil nikitsjeén kjondaa-la Naind xi mochjeén-la inima-no].
25’ Ima-x6-no xi skii titsajnaa i'ndei; k'e nga koma iskan, kohojo-no.
'Ima-x6-no jiio xi bijno i'ndei; k'e nga koma iskan kogbaa-no koa jchihindaya-no.
26’Tma-x06-no jiio k'e nga ndaa sikitsajna yije-no xita. Jfia xita jchinga k'oad tis'in ndaa
kisikitsajna jfia xXita xi 'én ndiso kiichjaya.
Ko s'in sikoada xita kondra-na

(Mateo 5:38-48; 7:12)
27’Tanga jiio xi titsana'ya, k'oad xan-no: Titsjacha kondra-no, ndaa tikoo je xijtikee-no.

.....

297e xi sijts'iin-t'aa kjioon, tikoa tjii-la xi ngoba; jé xi fad'an nachrokison-no, tikoa tjii-la

nachro-no xi ijngo0. 30 Nita yd xita xi sijé-no tsojmi, tjii-1a; tsa ya xi skoé xi tsojmi tsajon,
ki ti kii nijé-1a. 31 Koni s'in mejeén-no nga siiko-no xita, k'oaa tis'in tiko ngajo-no.

32’Tsa matsjacha je xi matsjakee-no, nimé kjondaa xi s'e-no, nga k'oad tis'in jiia xita
ts'en, matsjakee xikjin. 33 Tsa ta jiia ndaa sikoo xita xi tikoa ndaa siko-no, nimé kjondaa
xis'e-no. Jiia xita ts'en, k'oaa ti siko xikjin. 34 Tsa sikifia-1a je xi yaxkoon nga koiichji, tikoaa
nimé kjondaa s'e-no. Tikoaa jiia xita ts'en sikifia-la xikjin nga jyeé tijiin-la nga koiichji yije
kohotjin. 35 Titsjacha kondra-no; ndaa tikoo; tikifia-la mé xi sijé-no, nimé xi chifia-la it'aa
ts'e. Tsa kos'in s'een, isad tse kjondaa s'e-no. Ixti-la Naina xi 'fié 'nga tijna komaa k'e nga
k'oas'in s'een koni s'in Naind, nga tjin-la kjohimatakon it'aa ts'e xita xi nga ikon ko xi ch'o
s'In. 36 Chahimaa xinguigo koni s'in beéhjima-no Naind xi Na'en-na 'mi-la.

Mi kil koma jiid sikindad jé-la xita xinguiad
(Mateo 7:1-5)

37 ’Ki jé-la xinguioo 'né kindaa mé-ne nga Naina tikoa mikil siikinda jé-no; ki jé
binchané-la xinguigo mé-ne nga Naina mi jé kinchane-no; tijchaat'aa-1a jé-la xinguigo
mé-ne nga Nainad tikoa siljchaat'aa-no jé-no. 38 Tjii-la xinguioo; je Naina tsja ngajo-no;
Naina siichjiba-no chiba xi ndaa Kkitseé, xi 'fi0 jncha, xi ndaa kisitsajnee ko xi tixixteen-tji
nga kincha chijtsa-no; jé chiba xi sichibaya-la xinguioo, tijé siichibaya ngajo-no Naina.

39Tesus tsibénojmi jngoo-la kjoa xi mangdson, kitso-la:

—Jngoo xita xi mikil tsejen-la, mikil koma koko-la ndiya ijngo0 xi tikoa mikil tsej én-la.
Ingajo, yad kixoya ngajo fidnda ch'o choon. 40 Jngoo xita xi kota'ya mitsa isa nga tijna
koni maestro-la; tanga k'e nga kjoehet'in-la nga ndaa skdta'ya, tikoaa kongason-né koni
jé maestro-la.

41°[sMé-ne jé-la xinguii nikinda-ne koa tsiji mikii nikindji?] ¢Mé-ne chitsejen-la tjé xi
kjinangui xkon xinguii, koa jé ya chiso xi kjinangui xkoiin mikii chitsejen-la? 42 ;A mi
'ya-jén ya chiso xi kjinangui xkoiin? ¢Mé-ne ko'mi-la xinguii: “'Ndse, tjii'nde-na nga
kochrjekanguia tjé xi kjinangui xkoiin”? Ngaji Xi j0 ma isén-1€; itjon tinachrjekangui chiso
Xi kjinangui xkoiin, mé-ne nga ndaa kotsejen-1¢é, ikjoan tinachrjekangui tjé xi kjinangui
xkon xinguii.

KO0s'in 'ya-la kos'in tjin inima-la jfia xita
(Mateo 7:17-20; 12:33-35)

43’Tsjin ya xi ndaa kjoan ko ch'o kjoan too xi oja-la; tikoaa tsjin ya xi ch'o kjoan ko ndaa
kjoan too0 xi oja-la. 44 Nga jngoo ijngo0 skoya y4, k'oad s'in yaxkon-la koni kjoan too xi
oja-la. Je too iko, mitsa ya na'ya oja-la. Tikoad jiia too uva mitsa na'ya xanchroo oja-la.
45 Koni kjoan ya, k'oad ti kjoan xita; jngoo xita xi 'én ndaa chja, koii-né nga kjondaa tijiin
inima-la; koa jngoo xita xi 'én ts'en chja, koii-né nga kjoats'eén tijiin inima-la; nga k'oaa
ts0 'én Xi nokjoa koni tso Kjohitsjeén Xi tijiln inima-na.

Chrjo ni'ya xi jo ma-ne
(Mateo 7:24-27)

46’;Mé-ne kos'in 'mi-nd nga bixon: “Na'en, Na'eén”, koa mikil nikitason koni xan-no?
47 K'0oad xan-no ya xi mangdson jeé xita xi 'an fit'aa-na, xi 'nchré 'én-na, tikoa sikitason.
48 Je mangdson jngoo xita xi bindaa ni'ya-la; 'fid nanga 0'nguii; bijna tats'en chrjé ni'ya ya
ison naxi. K'e nga 'ba jtsi xkdn, f'il xajnga nandad, kaat'aa'nid-la ni'ya; nimé xi siko nga
ya tjindaason naxi. 49 Tanga jé xi 'nchré 'én-na koa mikii sikitason, k'oad ngaya-la koni
jngoo xita xi bindaason ni'ya-la idnda ta nangui; mikil ndaa bindaa tats'en chrjo; f'ii xajnga
nanda, kaat'aa'fio-la ni'ya; yaa bixofa ni'ya je; jngoo k'a bixojen.

7

Kii koma nga kjondaa-ne chi'nda-la xi xita sko-la soldado
(Mateo 8:5-13)

1 Jesus, k'e nga jye tsakdya-la xita naxandd xi nchi'nchré 'én-la, kii, jahas'en-jiin
naxanda Capernaum. 2 Ya tijna jngo0 soldado itjon. Je chi'nda-la, 'fié xk'én. Kjomee
biyaa. Tanga 'fo tjokeé. 3 K'e nga Kii'nchré xita je it'aa ts'e Jesus, kisikasén xita jchinga
Xi ts'e xita judio nga kil Kitsi'ba-la Jesus mé-ne nga katjanchrobd, katasixkii-la jé chi'nda-la
xi xk'én. 4]Jfia xita jchinga, k'e nga ijchokon Jesus 'fio tsibitsi'ba-la, kitso-la:

—OK'in-la nga sichjat'aa-la xita itjon je. 5 Tsjakeé naxandd xi chja-ne Judea, koa jé
tsibindaa jngoo-na ni'ya ingo sinagoga i naxanda-na.

6 Jesus kiiko jfia xita jchinga koi, tanga k'e nga jye kjomeeé bijch6 chrafiat'aa-la ni'ya, je
Xita itjon-la soldado kisikasén i'nga amigo-la nga kitso-la Jesus:

—Na'én, ki yijo-1é nijti-la. 'An, mikii ok'in-na nga ngaji k'oin sobi ni'ya-na. 7 Tikoad
mikil ok'in-na nga 'an kofikon soba-le. Tanga tjil okixi nga katandaa-ne chi'nda-na. 8 'An,
tijiln-na nga tjin-1é kjotixoma. Tikoaa 'an, tjin-na Xita itjon xi otixoma-na, tikoaa tjin-na
soldado xi 'an otiixoma-la, k'e nga xan jngoo-la: “T'in”, fi-né; xan-la xi ijngo0: “Nchroboi”,
nchroba-né; koa k'e nga xan-la je xi chi'nda-na: “K'oa t'iin”, sikitason-na.

9 K'e nga Kkii'nchré Jesus jiia 'én koi, ta kjoxkon-la. K'eé kiskooOtsején-'a jiid xita xi
tjingui-la; kitso-la:

—K'0aa xan-no, ya Israel, ni saa jngoo xita sako-na xi kos'in ndaa mokjeiin-la koni je
Xita je.

10TRa xita xi kiikjad Jesus, k'e nga j'ii-ne, jé chi'nda xi xk'én, jyeé kjondaa-ne.

KOos'in koma k'e nga jé Jestus Kisikjadya-la ki'ndi-la chjoon ka'an

11 Nga koma iskan Jesus kii jngod naxandda xi 'mi Nain. Tjiko xita xi kota'yat'aa-la,
tikoad kjin xita xi ta xita naxanda tjingui-la. 12 K'e nga jye ijcho chrafia ijto xotjoa
naxandad, kjin ma xita naxanda xi kjihijtako chjo6n ka'an nga nchifi kihijiin jngod mik'en
xi ti ta jngoo-la jé chjoon ka'an. 13 Na'en-nd Jesucristo, k'e nga kijtseéxkon, kjohimakee;
kitso-la chjoon ka'an:

—XKi chihindaya-jen.

14 Kii kasit'aa chrafia-la jé kaxa mik'en, tsohdson-la tsja; jiia xita xi yangui mik'en
chinchako. Kitso Jesus:

—Ngaji ti, k'oad xan-l1e: jTisitjiin!

Xita xi tjiko, ta kitsakjon-né; k'eé jeya kisikijna Naina Kitso:

—Jngoo xita tijnako-na xi 'id ndaa chja ngajo-la Naina.

Tikoaa tjin xi kitso:

—Naina j'ii kasiko naxanda-la.

17774 'én koi, kina'ya-la kdhokji nangui Judea, ngats'ii i'nde nga jngoo itjandii nangui
Judea.

Xita xi kota'yat'aa-la Juan xi kis'iin bautizar xita
(Mateo 11:2-19)
18Juan xi kis'iin bautizar xita kii'nchré yije kjoa xi tis'in Jesus; jfiia xita xi kota'yat'aa-la
tsibéngjmi-la. K'eé kiichja jo-1a xi xita ts'e. 19 Kisikasén fidnda tijna Jesus nga skonangui-la,
(ajé-néxiCristoxitjine-la nga kjoii a xi kj'eif chifia-14? 20Jfia xita-la Juan, k'e nga ijchokon
Jesus, kitso-la:
—]Jeé Juan kasikasén-najen Xi it'ad tsiji nga chjinangui-lgjen, ¢a ji-né xi Cristo Xi tjine-le
nga Kkjoii a xi kj'eii chifia-lajen?
21Tije-ne hora, Jesus, kjin xita kisindaa-ne xi xk'én, Xi kjo'in nchisikjeiin, xi inima ch'o-la
neii tijiin inima-la; tikoad kjin xita xi mikii tsején-la kjondaa-ne. 22 Jesus kitso-la jiia xita
Xi ijchokon:
—Tanguio téngjmi-la Juan jiia kjoa xi ka'yaa ko xi kana'ya. Jhia xita xi mikii tsején-la,
jyeé tsején-la; jiia xi tsd'ya kjoan, jyeé ma fi-ne; jha xi tibindojno chrjoa yijo-la,



San Lucas 7:23 100 San Lucas 7:43

timatsjeejno0-ne yijo-la; jiia xita xi jtayaa, jyeé nchré-ne; ko xita xi jye K'en, nchi-
fadyad-la; koa jiia xita ima, jye tis'engjmi-la 'én ndaa-la Naind. 23 jMé ta ndaa-la je xita
Xinguijngoo k'a ndaa mokjeiin-la it'aa ts'an nga nimé xi osijna-ikon-la!

24 K'e nga jye kii-ne xita xi kisikasén Juan, tsibits'ia Jesus nga tsohoko xita xi it'aa ts'e
Juan, kitso-la:

—¢Mé xi tsangul chitsején-1a ya i'nde it'ad xin fidnda nangui kixi choon? ¢A je tsanguil
chitsején-1a jngoo ya inaxo xi sijtiya-la tjo? 25 ;Mé-né xi tsangui chitsején-la? ¢A jngoo
Xita xi 'Ti0 ndaa kji nikje-la? Jiio, jyeé 'yaa, jiia xi ndaa kjoan nikje xi 0kj4, xi tikoa 'fd
ndaa kjoan tsojmi xi tjin-la, yad titsaya ni'ya-la xitaxd itjon. 26 Tanga, ;mé Xi tsangui
chitsején-la? ¢A jngoo xita xi chja ngajo-la Naina? Qkixi-né, k'oad xan-no, Juan, isad '"fio
ndaa koni jngoo xita xi chja ngajo-la Naind. 27 It'aa ts'e Juan, yaa tichja Xojon-la Naina
nga tso:

'An, sikasén itjon-le Xita-na xi kjiko 'én;

jé xi koiindaaya itjon-1é ndiya-le.

28K'0ad Xxan-no, ngats'ii xita xi tjiniisd'nde, nijngoo xita xi mangason koni jé Juan xi kis'iin
bautizar xita, tanga ya ijiin naxanda fianda otixoma Naina, je xita xi fehet'aa-ne, isad jeya
tijna mi k'oad-ne koni Juan.

29 K'e nga Kkii'nchré jiia xita naxandda ko jfia xita-la xitaxa Roma xi sikichjitji tsojmi,
kjojngoo-ikon nga ndaa tjin jé ndiya kixi-la Naind, nga jye koma bautizar it'aa ts'e Juan.
30Tanga jiia xita fariseo ko xita chjine xojon ts'e kjotixoma-la Naind, mikii koma bautizar
it'aa ts'e Juan. Tsachrjengui-né kjondaa xi tjindaa-la Naina nga tsja-la xita koi.

31Jesus Kkitso:

—¢Ya xi siingdson-koaa jha Xita xi tjin nachrjein i'ndei? ¢Ko6 kjoan xi kongason-kg?
32 Jha kongason-kjoo jfia ixti xi bitsajna nditsin nga siska, chja-la xikjin, tso-la:
“Kanikjaneé-nojen xobi tanga ]no mikil kacha; kajndaa nOJen sO xi ba tso tanga mikil
kachihinddyaa.” 33J'il Juan xi kis'iin bautizar xita xi mitsa inchrajin tsakjén, tikoa mitsa
xan Kits'il koa jiio bixén-no: “Inima ch'o-la neif tjin-la.” 34 Ikjoan j'iaa xi Ki'ndi-la
Xita xan-la yijo-na; ma-na kjeen, tikoa ma-na 'biaa; jio, k'oaa s'in bixon i'ndei: “Xita
chrja'a-né, xita ch'i-né, amigo-la-né jia xita-la xitaxd Roma xi sikichjitji tsojmi ko jhia xi
xita jé.” 35 Tanga jé kjoachjine-la Nain4, 'yaa-la nga kixi tjin k'e nga jye bitason.

KO0 tso 'én xi Kiichja Jests k'e nga jngoo chjoon xi tse jé tjin-la tsanijno ndsoko

36 Ingoo xita fariseo kiichja-la Jestis nga mején-la kokjen-ko. K'e nga jahas'en ni'ya-la
jé xita fariseo, tsibijnat'aa imjxa. 37 Ya naxanda je, tijna jngoo chjodn xi tse jé tjin-la. K'e
nga Kii'nchré nga ya tijnat'aa imixa Jesus, ya ni'ya-la jé xita fariseo, ijjchoko jngoo chitsin xi
tjlya-la xkii xi ndaa jne. 38Yad tsasijnat'aa ijton ndsoko Jesus nga tikjinddya. Ikjoan tsanijno
ndsoko Jesus ko ndaxkon. K'eé kisixijno-ne ko tsja sko. Kjin k'a kiskine'a ndsoko. Ikjoan
kisikaajno xkii xi ndaa jne. 39 Jé xita fariseo xi kiichja-la Jesus, k'e nga kijtsee kjoa koi,
Kkitso jjiin inima-la: “¢Mé-ne nga mikil beexkon-ne ya chjoon-ne xi otisiko? Tsa kixi kjoa
nga je xita xi chja ngajo-la Naind, skoexkon-né nga chjoon xi jé tjin-la.” 40 K'eé Kiichja
Jesus, kitso-la:

—Simon, jngoo kjoa koxan-le.

Simon Kitso:

—DMaestro, kot'in-na.

41Jesus kitso:

—J0 Xxita titsajna xXi ton tjen-la ts'e xita xi sikifia ton; jngoo Xi '0n sindo tjen-la; jé xi
ijngo0 ichéte tjen-la. 42 Ingajo xita koi, tsjin-la ton xi Kkoiichji ngajo-ne. Jé nei-la ton
kisijchaat'aa-la ingajo. Kot'in-na, ¢fia-lad ingajo xita koi xi 1sa 'fi0 matsjakee je nei-la ton?

43 Kiichja Simo6n kitso:

—'An, K'0ad s'in sikitsjeeén, je-la Xi isa tse ton kitjen-la.

Jesus Kitso:

—Ndaa kichooson-la.

44Jesus kiskooOtsején-jno jé chjoon, kitso-la Simon:

—Chitsejen-la chjodn je. 'An, k'e nga kofahas'eén ni'ya-le [mikil kanikitasoin koni
s'In tjin kjotixoma tsajan]; mikii ko'bil-nd nandd xi mochjeén-la ndsokoaa nga sanijno;
tanga chjoon jé, nddxkodn kohonijno-ne ndsokoaa koa tsja skod kasixijno-ne. 45 K'e
nga kanihixat'aa-nd mikii kichine'a-na tanga chjoon jé, koni kofahas'een ni'ya-le tikine'a
ndsokoaa.

46 "Ngaji, mikil kandhijnoi asiti skoaa, tanga chjoon je, kofahijno ndsokoaa xkii xi ndaa
jne. 47 Koii k'oas'in xan-1é: Chjodn je, jyeé kachaat'aa yije-la ngats'ii jé-la koi kjoa-la nga
"o matsjakeeé-na, tanga je xita xi chiba kachaat'aa-la jé-la, isaa chiba matsjakee-na.

48 K'eé kitso-la Jesus je chjoodn:

—]Jé-1é jyeé kachaat'aa-l1é.

49Jfa xita xi tafia titsgjnat'aa imjxa kitso-la xikjin:

—¢dYaxita-né jé nga tikoa ma-la sijchaat'aa-na jé-na?

50Jesus kitso ijngoo k'a-1a jé chjodn:

—Koi-né nga mokjeiin-lé it'aa ts'an nga bitjotji-ne jé-le; t'in-la ndaa-ne.

8
Ichjin xi Kisichjdt'aa-la Jestis
1K'e nga koma iskan, Jesus, kjin naxanda tsajmee, ko rancho, nga kiichjaya ko kisika'bi
'én ndaa-la Naind koni s'in otixoma Naind. Tjiko xita-la xi tejo ma-ne. 2 Tikoaa tjiko i'nga
ichjin Xi jye kjondaa-ne ch'in neii-la ko xi kj'eii ch'in. Yaa tjiko Maria jé xi Magdalena 'mi,
xi itoo inima ch'o-la neii itjojiin yijo-la; 3 tjiko Juana, chjodn-la Chuza xi sikinda tsojmi-la
Xitaxa itjon xi 'mi Herodes; tikoaa tjiko xi 'mi Susana koa Kjin-isa ichjin tjiko xi sichjat'aa-la
mé tsojmi Xi tjin-la.
Kjoa xi mangason ts'e xita xi bitje xojma
(Mateo 13:1-9; Marcos 4:1-9)
4 K'e nga jye kokjin xita xi xki xi jdn naxandd j'ii-ne, Jesus, tsibénojmi-la kjoa xi
mangason. Kitso-la:
> —Jngoo xita xi kil kijndi xojmd. K'e nga tsibits'ia nga kiskijndi xojma4, chixo chiba ya
iya ndiya. Koa chinchane xita koa jiia nise tsakjen. 6 Ngui k'oa tjin chix0son ya fidnda
naxi choon, tanga k'e nga iso xojmd, nitodn kixi nga mikil 'nchi'nde nangui. 7 Ngui k'oa
tjin chix0 ya ijiin na'y4; yad tafia isokjoo; k'e nga kjo'nga na'ya, kisik'en-ngui xka-la xojma.
8 Ngui k'oa tjin chixo fidnda nangui ndaa; is0, kjo'nga, koa tsaja-la too; kitsjaa jngoo sindo
nga jngoo ijngoo.
Jesus k'e nga jye tsibéngjmi kjoa koi, "0 Kiichja, Kitso:
—iNdaa tind'yaa koni xan-no!

Mé-ne kjoa xi mangdson Kisikjeén-ne Jests
(Mateo 13:10-17; Marcos 4:10-12)
9 Jfia xita xi kota'yat'aa-la Jesus kiskOnangui-la ké tsoya-ne jé kjoa xi mangdason Xxi
tsibéngjmi-la xita. 10 Jesus kitso:
—]J1o, Naind jye Kkitsjaa-no nga jchaa kjoa'ma-la xi béngjmiya ko s'in otixoma Nain;
tanga jia xita xi kj'eii, ta kjoa xi mangason s'engjmi-la, mé-ne nga mikil skoe-ne xi kjoa
kixi nas'in skotsején, mikil kochiya-la nas'in nchi'nchré.

KO0 tsoya-ne kjoa xi mangdson ts'e xita xi bitje xojma
(Mateo 13:18-23; Marcos 4:13-20)
11'Te kjoa xi mangdson ts'e xojma4, kii tsOyad-ne: Jiid xojm4, je 'én-la Naind. 12Jfia xojma
xi chixo iya ndiy4, jiia ngaya-la xita xi 'nchré 'én-la Nain4, ikjoan f'ii Xita neii, faaxin jé

'én ijiin inima-la mé-ne nga mikii kokjeiin-la koa mikii Kitjojiin kjo'in inima-la. 13 Jfia
x0jma xi chix0sOn naxi, jiia ngaya-la xita xi 'nchré 'én-la Naind, k'e nga tats'en-la kjoa
tsjaa ma-la nga mokjeiin-la, tanga tsjin-la i'ma; ta chibaa nachrjein mokjeiin-la; k'e nga
mé kjoa xi sako-la, nitoon sikijna-ne. 14 Jiia xojma xi chixo ijiin na'y4, jiia ngaya-la xita xi
‘nchré 'én-la Naind; k'e nga jye tjimaya ndiya-la Naind, bits'ia nga sikajno-la yijo-la, Otsji xi
kjoa nchina ko xi kjoa kjotsja. Jfia kjoa koi xi tjin is0'nde bichjoa-ikon-la nga mikii makixi
nga oja-la too. 15 Jiia xojma xi chixo fidnda nangui ndaa, jiid ngaya-la xita xi ndaa tjin ko
xi kixi tjin inima-la; 'nchré 'én-la Naina tikoa bijiln-ikon 'én xi 'nchré; ndaa bincha kixi
skanda k'e nga ndaa makjin-ya jiia 'én.

Kjoa xi mangason ts'e ni'in xi sthiseén
(Marcos 4:21-25)

16 'Tsjin xita xi oka ni'in, ikjoan bijtsa'ma, 0 Xi ya sikijnangui nachan; jngoo ni'in xi ti,
sijna 'nga-né; yaa sijnaya candelero mé-ne nga kohiseén-la jiia xita xi kjoahas'en ni'ya.
17Nimé kjoa tjin xi tji'mai'ndei xi mikii kotsején nga koma iskan; tikoad tsjin kjoa xi tji'ma
i'ndei xi mikii jcha-la. Ngats'ii kjoa skoexkon yije xita.

18 'T'een kinda kjohitsjeen-no k'e nga kind'ya 'én-la Naind. Ndaa tind'yaa. Nga je xi
tjin-la kjohitsjeen K'oii isa-1a; tanga je xi tsjin-la, skanda tja'adn-la mé xi k'oas'in sikitsjeén
nga tjin-la.

Nea-la Jesus ko 'ndse
(Mateo 12:46-50; Marcos 3:31-35)
19 Nea-la ko 'ndse kiikon fidnda tijna Jesus. Tanga mikii koma ijcho skanda fidnda tijna
nga 'no kjin ma-ne xita xi titsajna. 20 Jesus kis'engjmi-la, kitso-la:
—Nea-lé ko jiia 'ndsi, jan nditsiadn titsajna, mejen x0-la nga skotsején-le.
21 Kiichja Jesus, kitso:
—Xinea-na ko xi 'ndsé xan-la, jiia-né xi nchreé 'én-la Nain4, tikoa sikitason.

K'e nga je Jesus kisikijnajyo tjoxkon
(Mateo 8:23-27; Marcos 4:35-41)

22Tngoo nachrjein, Jesus ko xita xi kota'yat'aa-la jahas'en jngoo chitso, kitso Jesus:

—Tikjiadn, Kitjajtoad jan xijngoaa ndachikon.

Ikjoan kil. 23 Tanga k'e nga kiisondd chitso, Jesus tsohojnafe-né. Ikjoan kjots'ia nga j'ii
tjoxkon ya ijiin nddchikon. Jyeé tifahas'en nanda chitso; xkdn tjin tsa ya skajiin-nda. 24 Jiia
xita-la k'eé kiikon nga kisikjad-la Jesus; kitso-la:

—iMaestro! jMaestro! jChitso, jye tikaanguinda! Jyeé-la kiya.

Jaa-la Jesus; ikjoan tsohotiko tjoxkdn ko nddachikon, nitodn Kisijyo-ne, kjondaaya-ne.
25 Jesus Kitso:

—¢Mé-ne mikil mokjeiin-no it'aa ts'e Naina?

Jia xita-la ta kitsakjon-né. Ta kjoxkon-la. Kitso-la xikjin:

—¢Yaxita-ne jé nga chja-la tjo ko nanda koa sikitason-la?

Xita Gadara xi kjin inima ch'o-la neii tijiin inima-la
(Mateo 8:28-34; Marcos 5:1-20)

26 Tkjoan ijcho ya nangui-la xita Gadareno xi kijna xijngoaa nddchikon ts'e Galilea.
27 K'e nga itjojen chitso, Jesus, ijcho kasit'aa jngoo-la xita x'in xi ya i'nde-la naxanda
Gadara. 'N6 kjotseé tijiin yijo-la inima ch'o-la neii; mitsa nikje 0kja, koa mi ni'ya tjin-la;
yaa x0 bijnaya ngajo-la mik'en. 28 Xita je, k'e nga kijtsee Jesus, 16 kiskindayat'aa-la koa
tsasen-xkd'nchit'aa-la; ikjoan "6 Kiichja, kitso:

—Jesus, ngaji xi Ki'ndi-la Naind 'mi-lé xi 6 'nga tijna, ¢;mé xi mején-lé ko 'an?
iBitsi'ba-le, ki yatoon-na!

29 Koii gkitso-ne, nga je Jesus, jyeé kos'in tsatixoma-la jé inima ch'o-la neii nga katitjojiin
yijo-la xita je. Jyeé Kjotseé kos'in tijiln yijo-la nga biyaaxin; nas'in na'fio kicha cadena
sit'aa'nio ndsoko ko tsja, chikjoad-la nga otejtso, ikjoan fiko je inima ch'o-la neii ya nangui
kixi fidnda tsjin xita. 30 Jesus kiskOonangui-la, kitso-la:

—¢Ko6 'mi-le?

Xita jeé kitso:

—Legion 'mi-na.

Koii ko'mi-ne nga 'fié kjin inima ch'o-la neii tijiin yijo-la. 31 Jfia inima ch'o-la neii
tsibitsi'ba-la Jestis nga mi yaa siikatsjoya nitjan-la neii fidnda tjin kjo'in. 32 Ya it'aa nindoo,
"0 kjin ma chinga xi nchikjen-jno ijiin ijfid. Jfia inima ch'o-1a neii, tsibitsi'ba-la Jesus nga
tsja'nde-la nga ya kjoahas'en-jiln yijo-la chinga. Jesus, kitsjaa'nde-la. 33Jfia inima ch'o-la
neii, ngajyeitjojiin yijo-laxitaje, 1k]oan jahas'en-jiin yijo-laj jha chinga. Ik]oan jiia chinga
tsatikjdjen-jno ya naxi skanda ijiln nanda; yaa k'en-jiin nanda ngats'ii jfia chinga.

34 Jha xita xi nchikonda chinga, k'e nga kijtsee kjoa xi koma, tsangachikon nga
kisiki'nchré naxanda koéhokji fidnda rancho. 35 Jiia xita naxanda, k'e nga kii'nchré, itjo
katsejen jiia kjoa xi koma. Kil fidnda tijna Jesus. Tikoa ya tijnat'aa ndsoko Jesus jé xita
Xi jye itjojiln-ne yijo-la jiia inima ch'o-la neii. Jyeé ikja-ne nikje-la, tikoaa jyeé ndaa
tjin-ne kjohitsjeén-la. Jfia xita k'e nga kijtseexkon, ta kitsakjon-la. 36 Jfia xita xi kijtsee kjoa
koi, tsibénojmi-la xikjin ko s'in koma nga kjondaa-ne jé xita xi inima ch'o-la neii kisijiin
yijo-la. 37 Ngats'ii xita xi titsajna ya nangui-la xita Gadareno, kohokji jngoo itjandii,
tsibitsi'ba-la Jesus nga katji-ne, koii kjoa-la nga 1o kitsakjon xita koi. Jesus jahas'en-ne
chitso, ikjoan kii-ne. 38 Jé xita xi jye itjokajiin-ne yijo-la inima ch'o-la neii tsibitsi'ba-la
Jesus nga mején-la nga ya kojmeiiko; tanga jé Jesus kitsjaa-la gkixi nga katijna; kitso-la:

39 —T'in-ne ni'ya-le, ténojmi yije-la xita nga 'fi6 tse kjoa kasiko-lé Naina.

Xita jé, kii-ne; ikjoan tsibits'ia nga tsibénojmi, Kisihingason 'én kohokji naxanda jé nga
N0 tse kjoa Kisiko Jesus xi it'aa ts'e.

Tsoti-la Jairo ko chjoon xi kitsoba itjon nikje-la Jests
(Mateo 9:18-26; Marcos 5:21-43)

40 K'e nga jye j'il ijngo0 k'a-ne Jesus jan xijngoaa nddachikon, kjotsjad-la jiia xita xi kjin
ma-ne, koii kjoa-la nga ngats'ii, nchikofia-la. 41J'iikon jngoo xita sko-la xi ts'e ni'ya ingo
sinagoga xi 'mi Jairo; tsasen-xko'nchit'aa ndsoko Jesus, tsibitsi'ba-la nga mején-la kjiko
ni'ya-la. 42 Koii x4 j'iikjad-ne nga jye tibiyaa ndi tsoti-la xi tajngod ma-ne xi tejo né tjin-la.

Jesus, k'e nga tifi, jiia xita nga kjin ma-ne, chiba-la tsohd'nch0'fio-né. 43 Ya tséhojiin
jngoo chjodn xijye Kkjo tejo no tjin-la ch'in jni. Jye kjo tse ton ko tsojmi Xi tjin-1a kisikjeheya
xi kjoa ts'e chjinexkii; mikili mandaa-ne nita ya xi sixkii-la. 44 Chjoodn jeé, kii kasit'aa
chrafa-la Jesus ya ijton its'in nga kitsoba'fio itjon nikje-la, koa jé jni xi tixixteen-la, nitgon
Kkisijyo-ne. 45 K'eé kiskOnangui Jesus, Kkitso:

—¢Ya-né xi katsoba-na?

Ngats'il xita kitso:

—Mitsa ya-jén.

K'eé kitso Pedro ko xita xii'nga:

—Maestro, jiia xita nga kjin ma-ne fahitjen-1é koa 6'nch0'ng-1€, ngaji si-né: “;Yya-né xi
katsoba-na?”

46 Jesus kitso ijngo0 k'a:

—Tjin xi katsoba-na; kabeéyad-na nga kobitjojiln nga'fio yijo-na.

477é chjoon, k'e nga kijtseé nga mikil koma kojna'ma nga ki'yat'in-la, chiba-la tihotsé
yijo-la nga tsasen-xkd'nchit'aa-la Jesus. Tsibéngjmi-la nga nguixkon ngats'ii Xita naxanda
mé kjoa-ne nga nikje-la Jesus kitsoba-ne, koa ko s'in nga niton kjondaa-ne ch'in-la.
48 Jesus kitso-la:

—Ndi neaa, koi-né nga mokjeiin-1é it'aa ts'an nga kOmandaa-ne. T'in-la ndaa-ne.

49 T4ko tik'eé tichja-isa Jesus nga j'il jngoo xita xi ts'e xita itjon xi inchroba-ne ni'ya-la
nga Kkitso:

—Ndi tsoti-1é jyeé K'en; ki ti kil nijti-la Maestro.

50K'e nga kii'nchré Jesus kitso-la:

—Ki tsakjooOn-jén; ta jé-né nga katakjeiin-1é, jé ndi tsoti-1é kondada-ne.

>1 K'e nga jahas'en ni'ya, Jesus, mikil Kkitsjad'nde-la xita xi kj'eif nga jahas'en-ko,
ta je Pedro, Jacobo, Juan, ko na'en-la ko nea-la ndi tsoti. 52 Ngats'il xita xi titsajna,
nchikjindaya-né koa nchisikdjno-né xi it'aa ts'e ndi tsoti. Tanga je Jesus kitso-la:

—XKi chihinddya-jén; mitsa kobiyaa ndi tsoti, ta kjinafe-né.

53Jfa xita xi titsajna ta tsijnokee Jesus nga tijiin-la nga jyeé k'en. >4 Tanga Jesus kiskoé
tsja ndi tsoti; 'fi0 kiichja-la kitso-la:

—Tsoti, jtisitjiin!

35 J'l ijngo0 k'a-ne inima-la; ikjoan nitoon tsasitjen; Jesus kitsjaa okixi nga tsja-la xi
skine. 56 Jfia xita jchinga-la, ta kjoxkdn-la; tanga jeé Jesus kitso-la:

—XKi ya xita xi bengjmi-la jé kjoa xi koOma.

9

K'e nga je Jesus kitsjaa-la xa xita-la xi tejo ma-ne
(Mateo 10:5-15; Marcos 6:7-13)

1Jesus kiichja-la xita-la xi tejo ma-ne xi je tsibixdya-la; Kkitsjaa-la nga'nio ko kjotixoma
nga kochrjejiin yije inima ch'o-la neii xi tijiin yijo-la xita; tikoa koma-la siindaa-ne xita xi
ch'in xk'én tjin-la. 2 Kisikasén nga kichjaya ko s'in otixoma Nain4, tikoa siindaa-ne xita xi
ch'in tjin-la. 3 Kitso-la:

—Nimé xi ch'aa xi ts'e ndiya; ki ya garrote ch'aa; ki na'yaa ch'aa; ki inchrajin ch'aa; ki
todn ch'aa; tikoa ki jo nachro ch'aa. 4 Nita fidnda ni'ya nga kijchoo, yaa titsajna, skanda
k'e kitjoo-no. > Tsa jngod naxandd fidnda kijchoo, tsa mikil skoétjo-no, titjojfioo, titsajnee
chijo-landsokoo nga katee kjoa koi koni jngoo sefia, nga jio, mi ti ki sis'in-1a; kjo'iin s'e-la
nga mikil mokjeiin-la.

61tjo xita koi, xKki xi jdn naxanda kii; kisika'bi 'én ndaa-la Naind xi kjoa ts'e Cristo; tikoaa
kisindaa-ne xita xi ch'in tjin-la nga kjijnda naxanda.

K'e nga k'en Juan xi kis'iin bautizar xita
(Mateo 14:1-12; Marcos 6:14-29)
7Je xitaxd itjon xi 'mi Herodes, k'e nga kii'nchré ngats'ii kjoa xi tis'in Jesus, mikii bee ko
s'In siikitsjeen, nga tjin i'nga xita xi tso: “Juan, jyeé jadya-la.” 8 Xita xi i'nga tso: “Je Elias
Xi tsatsejen ljngo0 k'a-ne.” Tikoad xita xi Kj'eii tso: “Jadya jngoo-la xita jchinga Xi kiichja
ngajo-la Naind.” 9 Kitso Herodes:
—'An soba tsibixda-la xita xi kisik'en Juan nga tsatesin. ;Y4 Xita-ne jé xi kos'in tis'in kjoa
Xi 'nchre?
K'0ad ma-ne nga mejen-la skoexkon Jesus.
K'e nga 'on jmii xita Kisikjén Jests
(Mateo 14:13-21; Marcos 6:30-44; Juan 6:1-14)
10K'e nga j'iiijngo0 k'a-ne jiia xita xi tsibixdya-la Jesus, tsibénojmingats'ii kjoa xi kis'iin.
Jesus, k'eé kiiko jngo0 i'nde ts'e naxanda Betsaida fidnda tsjin xita. 11Jfia xita, k'e nga
kii'nchré nga jye Kil Jesus, kiltjingui-la; k'e nga ijchotjingui-la, Jesus, Kisis'in-la, tsohoko,
tsibéngjmi-la ko s'in otixoma Naing, tikoa kisindaa-ne xita xi mochjeén-la nga kondaa-ne.
12K'e nga jye timahix0n, jiia Xita-la xi tejo ma-ne, ijcho kinchat'aa-la Jesus, kitso-la:
—Kot'In-la ngats'ii xita katji-ne mé-ne nga katasikjdya ya naxanda chrafat'aa ko
rancho fidnda sako-la xi skine. Ii'nde fidnda titsajnaa, it'aa Xin-né, nimé tjin.
13Jesus kitso-la:

—Tjii-1a jho xi kokjen xita koi.

Jia xita-la kitso:

—Nimé tjin-najen, ta 'on ma inchrajin-najen koa jo ma tin, ta jé-la tsa kongui Kkin-
daa-lajen xi kokjen ngats'ii xita koi.

14 Mad-la tsa '0on jmii xi ngui xita x'in.

Jesus kitso-la xita xi kota'yat'aa-la:

—Tikitsajnajtion, ichate ichate tikitsajna-no.

15 K'oad s'in kisikitsajna kdéhotjin. 16 Jesus, kiskoé jiia inchrajin xi '0n ma-ne ko jiia
tin xi jo0 ma-ne; ikjoan kiskootsején ngajmii; kitsjaa-la kjondaa Naing; ikjoan kisixkoaya
inchrajin, k'eé kitsjaa-la jiia xita xi kota'yat'aa-la nga kisika'bi-la jfia xita xi kjin ma-ne.
17 Tsakjén yije kdhotjin xita, ko nga kjoskii; k'eé tsibixko-ne jfia xi tsiningui-ne; ngui tejo
nisiya koma.

KO0s'in kiichja Pedro nga jé Jesus xi Cristo
(Mateo 16:13-19; Marcos 8:27-29)

18 ITngoo k'a k'e nga tijnat'adaxin Jesus nga tichjat'ad-la Naind, ya titsajnako xita xi
kota'yat'aa-la. Jesus kiskOnangui, kitso-la:

—¢KO tso xita, ya-nd 'an?

19Tna xita-la Kkitso:

—Tjin xi tsO: jé Juan xi kis'iin bautizar Xita, tikoad tjin xi tso: jé Elias, koa tjin i'nga xi
ts0: jadyad-la jngoo-la xita xi chinchima Kkjotseé xi kiichja ngajo-la Naina.

20Jesus kiskonangui-la kitso-la:

—J10, k6 bixdn. ¢Ya-nd 'an?

K'eé kiichja Pedro, Kitso:

—Ji-né xi Cristo xi X0 kisikasén-1é Naina.

K'oaa s'in tsibéngjmi Jesus kjoabiyaa-la
(Mateo 16:20-28; Marcos 8:30-9:1)

21Tanga Jesus 0 tsibit'in-la nga mi ya xita xi keengjmi-la kjoa koi. 22 Kitso-la:

—'An xi Ki'ndi-la Xita xan-la yijo-na, tseé Kkjo'in siikjiadn; kochrje-nguii-na jfia xita
jchinga, ko xita sko-la no'mil ko xita xi okoOya Kkjotixoma-la Naind xi kiskii Moisés.
Siik'eén-na tanga k'e nga kijcho jan nachrjein kjoaaya-na.

23Xi koma iskan kitso-la kdhotjin:

—Tsa ya xi mején-la nga xita ts'an koma, katatsjeiln-takon mé xi mejeén-la yijo-la; koni
jngoo xita xi 'yajen kro-la, nachrjein inchijon katijnandaa nga siikjeiin kjo'in xi kjoa ts'an;
ndaa katjit'aa-na. 24Nga nita ya xita xi mejen-la kochrjetji yijo-la nga nimé kjo'in sako-la,
ta saa siichija-né ko kjo'in Kkijnajiin; tanga jé xi tijnandad nga tsja yijo-la xi kjoa ts'an, je-né
xi kitjokajiin kjo'in nga it'aa ts'an ndaa kijna. 25 ; Mé xi siikijne jngoo xXita nas'in tjoé yije-la
is0'nde tsa chija inima-la koa siikits'on yijo-la? Nimé. 26 Tsa tjin i'nga Xxita xi kosoba-la
it'aa ts'an ko it'aa ts'e 'én-na, tikoad 'an xi Ki'ndi-la Xita xan-la yijo-na, kosoba-na k'e
nga Kitjojen 1jngo0 k'a nga skoe xita kjoajeya-na, skoe kjoajeya-la Na'en-na tikoa skoe
kjoajeya-la ts'e akjale tsjee-la Naind. 27 Xi gkixi, k'oad xdn-no, ijndé titsajnajiin i'nga xita
xi mikil kiya skanda k'e nga skoe ko s'in otixoma Naina.

Kiit koma k'e nga je Jesus jahatjiya i'fi0 isén-la kohokji yijo-la
(Mateo 17:1-8; Marcos 9:2-8)

28 Tjin-la tsa ko jiin nachrjein nga tsibéngjmi 'én koi, Jesus, kiimijin-jno jngod nindoo
nga kiichjat'aa-la Naina. Kiiko Pedro, ]uan ko Jacobo. 29 K'e nga tichjat'aa-la Nain4,
Jesus, ]ahatjlya I'"N6 isén-la; ]e nikje-la 'fi6 kjochroba; tsi ote tsatsejen. 30J0 xita xX'in
tsatse]en xi nchijodkjoo Jesus, je Moisés ko Elias. 31 Xita koi, tsi ote choon kjoajeya-la nga
jngoo itjandii fidnda jncha. NchijoOya-ne nga je Jesus, jye tifi sikitason Kjoa jan Jerusalén
nga ya kiya. 32 Jeé Pedro ko xita xikjin, tsi 'fi6 nijfid-la, tanga k'e nga jye kitjaaxin-la

nijiid kijtseexkon kjoajeya-la Jesus ko jiia xita xi j0 ma-ne xi titsajnako. 33 K'e nga jye
chinchat'aa xin-la Jesus xita koi, jé Pedro Kitso:

—Maestro, ndaa tjin nga 1 titsajnaa. Kindad jan ni'ya xkojnda, jngoo tsiji, jngoo ts'e
Moisés, jé Xi 1jngo0 ts'e Elias.

Jé Pedro ta k'oaa kitso, mi ti kii bee-ne ko s'in kichja. 34 Tik'e-né nga tichja Pedro, j'ii
jngood nguién-la ifi xi tsibi'ma xita koi. K'e nga jahas'en-jiin ifi, ta kitsakjon-né. 35 Ya jjiin
ifi kina'ya jngoo-la 'én xi Kitso:

—]Jeéjée xi ki'ndi-na xi 'fi0 matsjake, jé tind'ya-la.

36 K'e nga jye kina'ya-la 'én koi ta je tajngoo sijna-isa Jesus. Nachrjein koi jiia xita-la jyo
tsibitsajna, nimé 'én xi kiichja, mitsa ya xita tsibénojmi-la kjoa xi kijtsee.

K'e nga je Jesus kisindaa jngoo-ne ti xi inima ch'o-la neii tijiin inima-la
(Mateo 17:14-21; Marcos 9:14-29)

37Xikoma inchijon, k'e nga itjojen-jno-ne nindoo, 'fi6 kjin xita kisatiikjoo. 38 K'eé jngod
xita xi ya tijnajiin-la xita Kkjin, 'fi6 kiichja, kitso-la Jesus:

—Maestro, tibitsi'ba-1é nga chitsején-la ki'ndi-na xi ta je tajngoo-ne. 39 Jngoo inima
ch'o-la neii tsoba'fio; ta nitodn kjindaya, ikjoan 'fid sikatsé yijo-la; ochrje ndaxo tso'ba; tse
kjo'in tsja-la, mikii xati tsjeiin. 40 Kabitsi'ba-la jiia xita xi kota'yat'aa-1é nga katachrjekajiin
inima ch'o xi tijiin yijo-la, tanga mikil koma-la.

41 K'eé kiichja Jesus Kitso:

—Jfo, xita xi mikil mokjeiin-no it'aa ts'an, xi ch'o me. ¢Skanda mé nachrjein
kotijnako-no koa ska-na kjoa-no? Nchrohdkoii ki'ndi-1é ijndé.

42 K'e nga tinchroba chrafia je ti, jée inima ch'o-la neii, tsajndoot'ad nangui, ikjoan
kisikatsé yijo-la; tanga je Jesus, tsohotiko jé inima ch'o-la neii; ikjoan kisindaa-ne je ti;
kisingatsja-ne na'en-la. 43 Ngats'il Xita ta kjoxkon-la jé kjoajeya-la Naina.

K'oaa s'in tsibéngjmi Jests kjoabiyaa-la xi ma-ne jo k'a
(Mateo 17:22-23; Marcos 9:30-32)

Ngats'il kjoa xi kis'iin Jesus, tikoaa ta kjoxkon-la ngats'ii Xita. Jesus kitso-la jiia xita xi
kota'yat'aa-la:

44 _Ndaa tind'yaa jiia 'én koi; ki nijchaajiin-jén: 'An xi Ki'ndi-la Xita xan-la yijo-na yaa
silngatsja-na xita nguixkon xitaxa.

45 Jhia xita-la mikil kjochiya-la jé 'én xi kos'in Kkitso-la. Naind tsibi'ma-né nga
mikil kjoahas'en-jiin-la; ta kitsakjon-né, mikii kiskonangui-la Jesus ko tsOya-ne 'én Xi
tsibéngjmi-la.

Ya xita xtkjin xi kijna itjon
(Mateo 18:1-5; Marcos 9:33-37)

46 Xita xi kota'yat'ad-la Jesus, tsibits'ia nga tsajodya-ne ya xita xikjin xi kijna itjon.
47Jesus, k'e nga kijtseé koni s'in nchisikitsjeén, kiskoé jngoo ndi ti, kisikijnat'aad-la yijo-la,
48 kitso-la:

—Nita ya-ne xiit'aa ts'an skoétjo jngoo ndi ti koni jé, 'aan xi skoétjo-na; jé xi skoétjo-na,
tikoaa skoétjo-né je xi kisikasén-na. Koii kjoa-la, jé xi isa nangui tijna Xi ya tijnajiin-no,
jé-né Xi isa tijna itjon.

Ya xi kondra-la Cristo ko ya xi xita ts'e
(Marcos 9:38-40)

49 Juan Kkitso:

—Maestro, ki'ya jngoo-jen xita xi ko 'In-le ochrjekajiin inima ch'o-la neii xi tijiin yijo-la
xita; mikii kits'ii'nde-lajen nga mitsa xXita tsajan xi jiia fit'ad-na.

50Jesus kitso-la:

—Ki bichakjaya-la. Jé xi mitsa kondra tsajan, Xita tsajan-na.



San Lucas 9:51 107 San Lucas 10:11

K'e nga je Jesus tsohotike Jacobo ko Juan

51K'e nga jye kjochrafia nachrjein nga kjoi ijngo0 k'a-ne Jesus jan ngajmii, 'fi6 tsi'beé-la
ikon nga kil jan Jerusalén. 52 Kisikasén itjon i'nga xita-la jngoo naxandd jtoba jan nangui
Samaria. Kil katsji'nde fidnda siikjdya. 53 Jia xita Samaria mikii kitsjaa'nde-la nga jyeé
tijiln-la nga jan nchifi Jerusalén. >4 Xita xi kota'yat'ad-la Jesus, Jacobo ko Juan, k'e nga
kijtseé nga mikil kitsjaa'nde-la Kitso:

—Na'en, ¢a mejen-1é nga k'oa kixon-jen nga katjanchrobd-jen ni'in xi ts'e ngajmil nga
katjeheson xita koi koni s'in kis'iin Elias?

55Tanga jé Jesus kisikatji'a, tsohotiko. Kitso-la:

—J10, mikil tijiin-no ya ts'e inima xi katsjd-no kjohitsjeén je. 56 'An xi Ki'ndi-la Xita
xan-la yijo-na, mitsa koi x4 j'i-na nga katachija inima-la xita; jé-né nga katitjokajiin kjo'in.

Ikjoan xin naxanda Kil.

Jé xi mejeén-la nga kjitjingui-la Jesus
(Mateo 8:19-22)

57K'e nga nchifiya ndiy4, jngoo xita kitso-la:

—Na'én, kjitjingui-le nita fidnda-ne nga K'oin.

58 Jesus kitso-la:

—Jfia ninda, tjin-la nguijo fidnda oyijo; tikoad jiia nise tjin-la tjé; tanga 'an xi Ki'ndi-la
Xita xan-la yijo-na, tsjin-na i'nde fidnda sikjaya.

597esus kitso ijngoo-la xita:

—Nchrobatjingui-na.

Je xita xi oki'mi-la kitso:

—Na'en, tjii'nde-na nga itjon kjian kihijfiaa na'én-na.

60 Jesus kitso-la:

—Jfia mik'en katihijiin mik'en-la; ngaji t'in, tika'bi 'én ko s'in otixoma Naina.

611jngo0 xita xi kK'oa ti Kitso:

—Kjitjinguii-le ngaji Na'en, tanga tjii'nde-nd nga kjidn sihixat'aa itjoan jiia Xita xi titsajna
ni'ya-na.

62Jesus kitso-la:

—Nijngoo xita xi ijton its'in tikotsejen-ne koma sikitason xa-la Naina nga jé tihotixoma.
K'oaa ngaya-la tsa jngoo xita xi tisikon nchraja, tsa ijton its'in tikotsején-ne, mikii koma
siixa.

10
Xa xi kits'ii-la xita xi jan-kaan ko te ma-ne

1K'enga jye koma kjoa koi, Na'én-na Jesus kitsjaa-la xa ngui jan-kaan ko te xita xi kj'eil.
J0 jo kisikasén itjon nga kjijnda naxanda ko 1'nde fidnda nga isa iskan kjoi je.

2 Kitso-la:

—Xi okixi, 'Ti6 tse x4 tjin Xiit'aa ts'e '"En-la Naina koni s'in ma k'e nga kjin tsojmi majcha,
tanga jiia xita chi'nda xi sixd, chiba ma-ne. Titsi'ba-1a jé Nei-la x4, katasikasén-isa Xita
chi'nda xi koiixko tsojmi koi. 3 Tanguio; 'adn siikasén-no koni orre ki'ndi ya ijiin-la cho
tsején. 4Ki chijtsa ton ch'aa, ki naxd na'yaa ch'aa, ni xoxté tsjayaa; tikoad mikii ya xita xi
nihixat'ad ya iya ndiyd. > Nita fidnda ni'ya nga Kitjas'een, itjon k'oa tixdn: “'Nchdan katas'e
ni'ya jé” 6Ni'ya je, tsa tjin Xita xi ok'in-la nga s'e-la kjoa'nchan, kitason-né; tsa majin,
mikil kitason. 7 Titsajna ya ni'ya fidnda Kitjas'een; ki xki xi jdn ni'ya onguio; chinee, t'igo
mé tsojmi xi tsja-no. Jeé xita xi sixd mochjeén-né nga k'oi-la chji-la. & K'e nga kijchoo
jngood naxanda fidnda tsjd'nde-no, chinee mé tsojmi xi tsja-no. 2 Tsa tjin xita xi xKk'én,
tindaa-no; koatin-1a: “Jye kjochrafiat'aa-no nga jchaa ko s'in otixoma Naind.” 10 Tsa jngoo
naxandd fidnda kijchoo, tsa mikii tsjd'nde-no, titjdyaa ndiyd, koatin-la: 11 “Skanda je

chijo-la naxanda-no xi katsoba'fid ndsgkoo-jen, kitsajnee-nojen koni jngoo sefia nga mi
ti kil sis'in-nojen. Tanga Katasijiln-no nga jye kjochrafiat'ad-no nga jchaa ko s'in otixoma
Naind.” 12K'0oad xan-no, naxanda je, isad tse kjo'in s'e-la jé nachrjein k'e nga sindaajiin-la
Xita, mi k'oaa-ne koni jiia xita ts'e naxanda Sodoma.

Meé kjo'in xi tjoé-la naxanda xi mikil sikjahatjlya Kjohttsjeén-la Kjoa ts'e jé-la
(Mateo 11:20-24)

13’jIma x6-no jio, Xita naxandd Corazin! jIma X6-no jiio, Xita naxanda Betsaida! Tsa
ya-lane naxandd Tiro ko Sidon nga k'oas'in kis'iaan kjoxkon xi ndaa tjin xi koma ya ijiin
naxanda tsajon, tsa jiia xita Tiro ko Sidon Kkijtsee, jyeé-la nikje naxa ikja ko chijo ni'in
titsajiln koni sefia nga jye kisikdjno jé-la nga mi ti jé Gtsji-ne. 14 Tanga jé nachrjein nga
sindaajiin, isad tse kjo'in s'e-no mi k'oad-ne koni jiia xita naxandd Tiro ko Sidon. 15 Jiio xi
Xita naxandda Capernaum tsajon, ¢a k'oaa s'in mokjeiin-no nga jchaxkon-no jan ngajmii?
Majin, yaa kitsajnajfioo i'nde fidnda tjin kjo'in.

16°Jé xi 'nchré-no, 'adn xi 'nchré-na; je xi kochrjengui-no, 'adn xi ochrjengui-na; jé xi
kochrjengui-na, je ochrjengui xi kisikasén-na.

Meé-ne kjotsja-la jiia xita xi jan-kaan ko te ma-ne

17J'i-ne jiia xita xi jan-kaan ko te ma-ne. 'N¢ tsja tjin-la, kitso:

—Na'en, xi it'aa tsiji, skanda jfia inima ch'o-la neii sikitason-najen.

18Jesus kitso-la:

—Kixii kjoa, Kijtsee-nd je xita neii koni kji ni'in ch'o0n Kkji nga kiskaangui it'aa ngajmii.
19 'An, jyeé kitsjaa-no kjotixoma ko nga'fié nga koma kinchane ye ko cho na'yd, nga
sikijnee-la ngats'ii nga'fié-la xita neii xi kondra tsajon; nimé xi ch'o sitko-no. 20 Tanga
ki matsja-no nga jé inima ch'o-la xita neii sikitason-no; jé xi katatsja-no nga jye tjin-no
I'mde jan ngajmil nga jyeé ya tjit'ad 'In-no.

Mé kjoa-ne nga jé Jesus kitsjaa-la kjondaa Na'en-la it'aa ts'e xita-la
(Mateo 11:25-27;13:16-17)

21Tije-ne hora, Jesus, tsjad koma-la xi it'aa ts'e Inima Tsjeé-la Nain4; kitso:

—Na'én, xi tsiji ngajmii ko tsiji iso'nde, tsjaa-1é kjondaa nga jiia kjoa koi tsibi'ma-la jiia
xita xi tjin-la kjoachjine ko xi ' tjin-la kjohitsjeén nga jiia tsakoo-la xi taxki ndi xita ima
kjoa. Jon, Na'en, nga k'oaa s'in kjomejen-lé.

22'Ngats'ii kjoa ts'e kjotixoma, 'adn kisingatsja-na Na'én-na. Mitsa ya xi beeéxkon ya-né xi
Ki'ndi-lama, tajngoo jé xi Na'én ma; tikoaa mitsa ya xi beexkon ya-né xi Na'én ma, tajngoo
jé xi Ki'ndi-la beexkon, ko je Ki'ndi-la koko-la jfia xita xi jé mején-la nga skoexkon, ya-né
xi Na'en ma.

23Tesus kisikdafaya'a xita xi kota'yat'ad-la, ta jiia kiichjat'aa xin-la, kitso-la:

—M¢é ta ndaa-la jiia xita xi xkon nchibeé-ne koni s'in titsa'yaa jiio. 24K'oad xan-no, kjin
xita xi kiichja ngajo-la Nain4, tikoa kjin xXitaxa itjon xi kjomejen-la nga skoe jé kjoa xi jiio
titsa'yaa, tanga mikil kijtsee; tikoaa kjomején-la nga kji'nchré jé xi titsana'ya, tanga mikii
kii'nchré.

Xita samaritano xi ndaa xita

25 Ingoo xita chjine xojon ts'e kjotixoma-la Naina xi kiskii Moisés kiikon Jesus nga
mejen-la skonachan-la, kitso:

—Maestro, ¢mé kjondaa xi s'iaan nga kijnakon inima-na nita meé nachrjein-ne?

26Jesus kitso-la:

—¢ME Xl tjit'aa je xgjon ts'e kjotixoma-la Naina xi kiskil Moisés? ¢KO tso Xi bixkejiln?

277e xita chjine xgjon kitso:

—*“Titsjachi Na'én-na xi Naina 'mi-la nga ko inima-le, ko nga'fio-le, ko kjohitsjeén-1é;
koa tis'in titsjachi xita xinguii koni tsa ti yijo tsiji-ne.”

28Tesus kitso-la:

—Ndaa kanokjol. Tsa k'oas'in s'iin, kijnakon-né.

29 Jé xita chjine xojon mejen-la nga ndaa siikijna yijo-la 'én xi kiskonangui; 1jngo0 k'a
kiskonangui-la Jesus, kitso:

—¢Ya-né xi xita xinguiaa?

307Jesus kitso:

—Jngoo Xita tifijen jan ndiya Jerusalén skanda Jerico. Ya iya ndiya tsibichjoa-la Xita
chijé. Tsafad'an tsojmi-la ko nikje-la. 'N6 Kisiki'on. Ikjoan yaa kisikdjna k'en ya iya
ndiya. 31 Tije-ne ndiy4a, k'e chiba-la jahajen jngoo no'mii, tanga k'e nga kijtseéxkon nga
ya kjinaya ndiya xita xi kitsi'on, ta jahat'aa xin-la. 32 Tik'eé-ne ja jngoo xita levita [xi iya
ingo sixa] k'oaa ti kis'iin k'e nga kijtseexkon xita jé nga kjinaya ndiy4; tikoaa ta jahat'aa
xin-la. 33 Tanga k'e nga ijcho jngo0 xita Samaria [xi xita kondra-la xita judio] nga koa
tis'in tifi ndiya jé, k'e nga kijtseexkon, kjohimakeé-né. 34Kii kasit'aa chrafia-la. Kisixkii-la;
kisikaajno asiti ko xan fidnda kitil-la. Ikjoan tsibijtéjiln; kisikijnason-la kohoyo-la; kilko
jngoo ni'ya fidnda nga ma nikjayad. Jeé kisikinda. 35 Xi koma inchijon k'e nga jye tifi-ne
jé xita Samaria, tsibichji-la nei-la ni'ya, kitsjaa-la ton koni tjin chji-la chi'nda xi jo
nachrjein; kitso-la: “Tikinda-na xita je. K'e nga kjoi ljngo0 k'a-na kichjia tsa isa tse siikje.”
36 Ngaji, ¢ko si? Ingajan xita koi, ¢yd-né xi xikjin je xita xi kisiki'on chijé?

377e xita chjine xgjon kitso:

—]Je xi xikjin, jé xita xi kjohimakee.

Jesus kitso-la:

—Ngaji, k'oaa tis'in t'iin.

K'enga je Jesus tsibijna ni'ya-la Maria ko Marta

38Jesus k'e nga tjimaya-isa iya ndiy4d, ijjcho jngod ndi naxandad jtoba fidnda tijna ni'ya-la
chjodn xi 'mi Marta. Yaa kitsjad'nde-la nga tsibijna. 39 Jé Marta tijna ijngo0-isa chjoon
ndichja xi 'mi Maria. Jé Maria tsibijnat'aa ndsoko Jesus nga Kii'nchré-la 'én xi tibénojmi.
40 Tanga je Marta, 10 tisikajno x4 xi tjin-la. Kii kasit'aa-la Jesus, kitso-la:

—Na'én, ¢a mil makajno-lé nga jé xinguiaa tajngoo sikijna-na nga s'iaan xa? Kot'in-la
katasichjat'aa-na.

41Jesus kiichja kitso-la:

—Marta, Marta, tsi ndaa nikdjnoi, tsi ndaa biné-la x4 yijo-1é. 42 Ta jngoo kjoa xi 16
mochjeén. Je Maria ndaa tjin Xi kofadjiln; niya xi kjoaaxin-la kjoa je.

11

K'enga je Jesus tsakoya kjoa ts'e nga bitsi'bad
(Mateo 6:9-15; 7:7-11)
1Tngoo k'a, Jesus tijna jngood i'nde fidnda tichjat'ad-la Naind; k'e nga jye Kkiichjat'aa-la,
jngoo xita xi kota'yat'aa-la kitso-la:
—Na'en, takdya-ndjen ko s'in kindkjoat'aa-lajen Naind koni s'in Kis'iin Juan nga
tsakoya-la xita xi kota'yat'aa-la.
2Jesus kitso-la:
—K'e nga kinodkjoat'aa-1a, k'oaa s'in tixdn:
Na'en xi tijni ngajmii, katayaxkon-la kjoajeya-le nga tsjee tijni.
Katjanchroba Kkjotixoma-lé.
K'oas'in katama i it'ad nangui koni s'in mején-1é nga koma, koni s'in ma jan ngajmii.
3 Tjii kjit'aa-najen nifio Xxi mochjeén-najen nga nachrjein inchijon.
4Tijchaat'ad-ndjen jé-najen koni s'in nijchaat'aa-lajen ngats'ii xita xi ch'o siko-najen.
Ki kil bii'ndi ya xi mején-la nga kot'ad-najen nga Kinchatsji jé-jen.
5Jesus kitso-isa-la:



San Lucas 11:6 110 San Lucas 11:27

—J10, tsa tjin jngoo-nod amigo, tsa osen nitjen onguichoon, tsa k'oin-la: “Amigo, tikifa
jan-nd inchrajin-le, 6 jngod amigo-na kof'iikon-na koa tsjin-na mé xi tsjaa-la.” 7 Tsa je
amigo xi tijna inga ni'ya, tsa kitso: “Ki 'an nijti-nd. Jé xotjoa ni'ya jyeé tichjoajto. Jiia ndi
ixti-na ko 'an jyeé kinikjaya-jen. Mikil koma kositjeen nga tsjaa-1é tsojmi xi mochjeén-lé.”
8K'0ad xdn-no, nas'in majin-la nga ositjen nga amigo tsajon, tsa 'fio sisii-la, chadn kaositjen.
Tsja yije mé xi mején-no.

9’K'0oaa xan-no: Tijé mé xi mején-no, jé Naina tsja-no; tinchdtsjiod Naina, sako-no;
tindkjoat'aa-la Naind mé xi mejeén-nd mé-ne skix'a'nde-no koni jngoo xotjoa. 19 Ngats'ii
Xita Xi sijé, tjoé-la, je xi Otsji, sako-la ko jé xi chjat'aa-la Nain4, tjax'a'nde-la koni jngoo
xotjoa.

11°JTA0 xi na'én 'mi-no, tsa inchrajin siijé-no ixti-no, ¢a ndajod k'oi-la? Majin. Koa
tsa tin siijé-no, ¢a yeé k'oi-la? Majin. 12 Tsa chjoo siijé-no, ¢a cho na'ya k'oi-la? Majin.
13J110, nas'in xita xi ch'o 'né, ma-no 'bii-la ixti-no tsojmi xi ndaa kjoan; je Na'en-no xi tijna
ngajmil, isad niton siis'in-no nga tsja-no Inima Tsjee-la tsa jiio sijét'aa-la.

Jngoo ni'ya xi joya tjin
(Mateo 12:22-30; Marcos 3:20-27)

147esus, tihochrjejiin inima ch'o-la neii xi tijiin inima-la jngoo xita xi mikil ma chja. Xita
jé, K'e nga jye itjokajiin jé inima ch'o-la neii, koma Kkiichja-ne. Jfia xita xi nchikotsejen, ta
kjoxkon-la jé kjoa jé. 15 Tanga tjin i'nga xita xi kitso:

—Jexita sko-la xita neii Xi 'miBeelzebu, je tsja-la nga'fid nga k'oas'in ochrjekajiin inima
ch'o-la neii xi tijiin inima-la Xita.

16 Tjin i'nga xita xi mején-la skot'aa tsa kixi kjoa nga Naind kisikasén Jesus; kisijé
jngoo-la sefia xi jeya tjin xi it'aa ts'e Naind nchroba-ne. 17 Jesus, tik'eé kijtseeya-la koni
s'In nchisikitsjeen xita koi, kitso-la:

—Ngats'ili naxandd xi joya tjin nga kondra titsajna-la xikjin, ti yijo-laa tisikixofia-ne;
tikoaa tsa jngoo ni'ya Xita Xi joya tjin nga kondra titsajna-la xikjin tikoaa jngoo k'a
tsjohoba xita. 18 Tsa tikoa jé Xita neii, tsa joya tis'in xi tijé-ne yijo-la. ¢K6s'in koma
s'e-la nga'nio nga kotixoma? Jii0, bixdn-no nga 'an, ko6 nga'no-la Beelzebu ochrjekajiiaa
inima ch'o-la neii. 19 Tsa k'oas'in tjin kjoa, jiia xita tsajon, ¢yd xi tsja-la nga'nié k'e nga
ochrjekajiin neii? Koii kjoa-la, tijiia-ne xita-no keéngjmi nga mitsa kixi kjoa nga je sko-la
neii sikjeén. 20 Tanga 'an, k'e nga ochrjekajfiaa inima ch'o-la neii xi tijiin inima-la xita, jé
Naina tsja-na nga'no. Je kjoa koi tsoyad-ne nga Naina, jyeé i tihotixoma i it'aa nangui.

21’K'e nga jngoo xita xi tjin-la nga'fié ko tjin-la kicha, ko ndaa sikinda ni'ya-la, ndaa
jncha tsojmi xi tjin-la. 22 Tanga tsa kjoii jngod xi kj'eii xita xi isa tse nga'no tjin-la,
silkijne-la, kjoad'an yije kicha xi ma'fidt'aa takon, ikjoan siijoya yije tsojmi xi tjin-la;
kjiko-né.

23°Niton ya xita-ne xi mi 'an fit'aa-na, jé-né xi kondra-na; koa nita ya xita-ne xi mikil
sichjat'aa-na nga bixkdyako-na Xita xi ts'an koma, je tisitsjohoba xita.

Mé xi mat'in xita k'e nga f"ii ijingoo k'a-ne inima ch'o-la neii
(Mateo 12:43-45)
24°K'e nga jngoo inima ch'o-la neii bitjokajiin inima-la jngod xita, yad ojmee i'nde
fNdnda kixi choon, Otsji'nde nga siikjaya. K'e nga mikii sakd'nde-1a, ijngo0 K'a sikitsjeén, tso:
“Kjin-laijngo0 k'a-na ni'ya-na fidndainchroba-na.” 25K'e nga bijchd ijngo0 k'a-ne ni'ya-la,
bee nga ndaa kisatiicha ko tsjeé choon. 26 Ikjoan fikjad ngui ito0 xikjin xi isa ch'o s'in. K'eé
fahas'en-jiin inima-la xita j€; yaa bitsajna. Xita je, isad 'fio ch'o bijna koni s'in tsibijna nga
sa itjon.
Ya xita-ne xi isa 6 ndaa-la
27 Tik'e-né nga tibéngjmi Jesus jfia kjoa koi, kiichja jngoo chjodn xi ya tijnajiin-la xita
Kkjin, "0 Kiichja, Kitso:

—iMé ta ndaa-la je chjoon xi Kisikatsejen-1é iso'nde tikoa kisikaki-1é!

28 Jesus Kitso:

—iIsad ndaa-la jfiia xita xi 'nchré 'én-la Nain4, tikoa sikitason!

Xita xi kisijé jngoo kjoxkon
(Mateo 12:38-42; Marcos 8:12)

29K'e nga jye kokjin xita fidnda tijna Jesus, tsibits'ia nga kitso:

—Xita xitjin nachrjeini'ndei, ch'o0 s'in; sijé jngoo sefa xi it'aa ts'e Naina, tanga nijngoo
sefia skoe. Ta jé skoe sefia ts'e Jonds. 30 Koni s'in komat'in Jonds, jiia xita naxandd Ninive
kijtsee jngoo kjoxkdn xi ndaa tjin, 'an xi Ki'ndi-la Xita xan-la yijo-na, k'oad tis'in tjin
jé kjoa xi sa komat'ian; jiia xita xi tjin i'ndei skoeé kjoxkdn xi ndaa tjin. 31]Je chjoon
itjon xi ya otixoma nangui sur, kositjen-né jé nachrjein k'e nga koiindaajiin Naing; je
tsjat'in 'én jia Xita xi tjin nachrjein i'ndei, koii kjoa-la nga kjiin nangui j'ii-ne nga j'ii
‘nchré-la kjoachjine-la Salomon; tanga nachrjein i'ndei, 'an xi tichjako-no, isad Mo jeya
tijnaa mi k'oad-ne koni Salomdn. 32 Jfia xita naxanda Ninive kositjen-né jé nachrjein k'e
nga koiindaajiln Naing; jfia tsjat'in 'én jiia xita xi tjin nachrjein i'ndei, koii kjoa-la nga
kisikdjno jé-langa mitijé tsohotsji-ne k'e nga kiichjaya 'én-la Naina Jonas; tanga nachrjein
i'ndei, 'an xi tichjako-no, isad 'fd jeya tijnaa mi k'oaa-ne koni Jonas.

Ni'in xi sthiseén-la xita
(Mateo 5:15; 6:22 23)

33 "Nijngoo xita xi sikijna'ma k'e nga jngoo ni'in bit'al. Mitsa kaxa sikijnangui
sikijna' nga- -né, candelero sikijnaya mé-ne nga kohiseen yije- la x1ta xifahas'enni'ya. 34Jia
xkoadn, je ma ni'in xi sihiseen-la yijo-nd; k'e nga ndaa tsejen-na, iseen choon yije-la
yijo-nd; tanga tsa mikil ndaa tsején-la xkoiin, jiio choon-la yijo-le. 35 Ndaa chitsejin, ¢a
ndaa tijna inima-lé? ;A iseén choon-la? ¢A xi jiido choon-la? 36 Tsa iseen choon kéhokji
yijo-1&, tsa mi fianda tjit'aa xi jii0 choon, ndaa kotsejin k'oad ngaya-la koni tsa jngoo ni'in
Xi ‘N0 titl tisihiseen-le.

K'e nga je Jesus kisikakd-la xita fariseo ko xita chjine xgjon ts'e kjotixoma-la Naind
(Mateo 23:1-36; Marcos 12:38-40; Lucas 20:45-47)

37 K'e nga jye kiichja Jesus, jngoo xita fariseo kiichja-la nga mején-la kokjen-ko ya
ni'ya-la. K'e nga jahas'en ni'ya Jesus, tsibijnat'aa imjxa. 38Jeé xita fariseo, ta k'oad koma-la
nga kijtseé nga jé Jesus, mikii Kisihitason Kjotixoma xi xkon tjin, mikil tsanijno tsja nga
tsakjen. 39 Kiichja Na'en-nd Jesucristo, kitso-la:

—J1o, xi xita fariseo 'mi-no, onijnoo chitsin-no ko chroba-no ya iso'nga-la, tanga ijiin
inima-no, 6 fahajiin-no nga chjaa'an-la tsojmi-la xita xi kj'eii tikoaa binchaatsjio0 kjoa
xi ch'o tjin. 40Jfi0 xi xita tOndo 'mi-no. ¢A mi tijiin-no: Naind, k'e nga tsibindaa is0'nga
yijo-la xita, tikoad tijé-ne xi tsibindad inima-la? 41 Tjii-la xita ima kjondaa xi tijiin
inima-no mé-ne nga tsjee kitsajnaa nguixkon Naina.

427iIma x6-no xi xita fariseo 'mi-no! Nga ma-no bichji-1a Naind xi teya oko-la ts'e xka
menta ko xka ruda ngats'ii xka xi ma chine, tanga mikii kjoa kixi nikoo xita; mikil tjocha
'vaa Nainda. Koii kjoa xi "6 mochjeén nga kitason; tikoaa mochjeén-né nga kitason jiia
kjoa xiinga.

43 ’iIma X0-no xi xita fariseo 'mi-no! Nga mejen-no nga jiio Kitsane ixile xi jncha itjon
ya ni'ya ingo sinagoga, tikoad mején-no nga skoexkdn-no xita xi kj'eii, ndaa siixat'ad-no
ya nditsin.

44’1Ima x6-no jio xita xi okooya kjotixoma-la Naina xi kiskii Moisés ko xi xita fariseo
'mi-no Xi jo ma isén-no! K'oas'in titsjoo koni kjoan ngajo-la mik'en nga mikii tsejen; k'e
nga binchimason xita, mikii beé mé xi jnchaya.

45 K'eé kits0 jngoo jiia xita chjine xojon:

—Maestro, k'e nga k'oas'in nokjoi, tikoaa 'on nokjoako-ndjen.

46 Jesus Kkitso:

—Tikoa4, jima x6-no jiio xi xXita chjine xojon 'mi-no! Nga biné-1a kjotixoma-no Xita xi
kj'eil xi 'Nid 'In tjin nga mikil chikjoa-la nga sikitason, tanga jiio, ni itsé nichjat'aa-la.

477iima x6-no xi bindaa chrjé-la mik'en ts'e jiia xita xi kiichja ngajo-la Naina! Jiia xita
jchinga-no kisik'en. 48 K'0ad s'in bitjo kixi kjoa nga tijngo0-takon nga xita jchinga tsajon
kisik'en xita koi, koa jfi0, bindaa chrjo-la mik'en.

49°Xi kjohitsjeen ts'e Naind kitso-né xi it'aa ts'e xita jchinga-no ko tsajon: “Siikasén Xita
xi kichja ngajo-na ko xita xi 'an kotiixdya-la; tanga tjin xi sik'en koa tjin xi kondra kjoi
tjingui-la.” 50 Nain4 kindaa siijé-la jiia xita xi tjin i'ndei, jni xi kixixteén ngats'ii xita xi
k'en xi kiichja ngajo-la Naind skanda k'e nga tisa kisindaa is0'nde; 51 mats'iakgo-ne Abel
Xita xi k'en itjon skanda jé Zacarias Xi jyehet'ad-ne nga kK'en; jé xita xi k'en ya i'nde jngoo
osen-la fidnda tijna Ni'ya Tsjeé-la Naina ko fidnda binchdason kjotjo xi tsja-la Naina jiia
xita. K'oad xan-no, jé Naina siijé-la kinda jfia xita xi tjin i'ndei.

52’iIma x06-no jiio xita xi okooOya kjotixoma-la Naind xi kiskii Moisés! Binchachjoa-la
xita xi kj'eli nga mikii kjoahas'en-jiin-la kjoa chjine-la Nain4; jiio, mikil bitjaas'en-jfio0 ko
mikil bii'nde-1a xi kj'eii xita nga fahas'en-jiin kjoa chjine-la Naina.

53K'enga jye okitso Jesus jiia 'én koi, jfia xita xi okdya kjotixoma-la Naind ko xita fariseo
N6 tsibit'aa-la nga kjin skoya kjoa kiskonangui-la, 54 tikoa kisikinda nga skoe mé 'én xi
kichja-isa mé-ne nga koma kohongui-ne it'aa ts'e xitaxa.

12
Kjoa ts'e xita xijo isén tjin-la

1K'e nga jye 'fi6 kjin jmii kokjin xita, chiba-la otijno, otit'ad xikjin, tsibits'ia Jesus nga
kiichja itjon-la Xita xi kota'yat'aa-la; kitso-la:

—Tikindaa yijo-no it'aa ts'e xita fariseo xi jo isén tjin-la; ki k'oad s'in komat'ioon koni
ma na'yo san nga sisan xikjin K'e nga Otijiin-la. 2 Ni mé tjin xi tijtsa'ma xi mikil kotsejen;
ngats'ii i tji'ma, ]chaa la. 3Ngats'ii kjoa xi kmokJoa maak'e nga n1t]en k]1 nchré yije xita
k'e nga nachrjein; jé kjoa xi ya kindkjoa'maa iya ni'ya-no, jan iso'nga ni'ya, 'no kind'ya-la.

Ya-né xi kiskon-la
(Mateo 10:26-31)

4’JTA0 xi amigo ts'an xan-no, ki tsakjoon-la jiia xi ma-la sik'en yijo-nd; k'e nga jye
ma, ni ti mé xi siko-isa-nd. 5 'An, k'oa Xxan-no ya xi kiskon-1a; je xi tiskon-1a, jé xi ma-la
sik'en-n4, ikjoan tji'nde-la nga sikatjen-jiin-né fidnda titl ni'in xi ts'e kjo'in. K'oaa xan-no,
jé xi tiskon-la.

6’K'e nga '0n ndi nise, sad jo ton satijna-ne. Tanga Nain4, tjin-la kinda. Nijngoo nise
sijchaajiin. 7 Xi it'aa tsajon, isad 'No tse chji-nd mi k'oad-ne koni nas'in 'fid kjin ma nise.
Skanda tsjaskoo tixkeya yije-la Naind. Ki tsakjooOn-jén, nga Naina 'fio ndaa s'in-no kinda.

JAa xi beéxkon Jesus nga nguixkon xita
(Mateo 10:32-33; 12:32; 10:19-20)

8 'Ngats'il xita xi tsja 'én nga nguixkon xita nga 'an fit'aa-na, tikoad 'an xi Ki'ndi-la
Xita xan-la yijo-na, tsjaa-la 'én jiia akjale-la Nainad nga xita ts'an xan-la. 9 Tanga jeé xi
kjdjna'mat'in-na nga nguixkon xita, tikoad si'mat'in-né nga nguixkon akjale-la Naina.

10 'Ngats'ii xita xi ch'o ts0 'én xi kichjajno-na 'an xi Ki'ndi-la Xita xan-la yijo-na,
jchat'aa-la jé-la; tanga jiia xi kichjajno-la Inima Tsjee-la Naina mikil jchat'aa-la jé-la.

117710, k'e nga kjiko-no xita ya ni'ya ingo sinagoga, ya nguixkon xita itjon ko ts'e xitaxa,
ki makajno-no ko s'in kix6n nga kosiko yijo-nd mé 'én xi kindkjoaa. 12 K'e nga kijcho hora
nga kindkjoaa, jé Inima Tsjeeé-la Naind, keénojmiya-no ko s'in kixon.

Xits'e kjoa nchina
13Tngoo xita xi ya tijnajiin-la xita kjin, kitso-la Jesus:

—Maestro, kot'in-la jé 'ndse katasijoya tsojmi-la Xita jchinga-najen; xi 'an oko-na,
katatsja-na.

14Tanga je Jesus kitso-la:

—]Jiamigo, mitsa Xitaxa tjin-na nga 'an sijoya-no tsojmi xi tsajon.

15Jesus tikoaa kitso-isa-la:

—Chitsejen, tikoa t'een kinda yijo-no; ki 'fié Kjin tsojmi binchaatsjio0 1is0'nde; nga jngoo
Xita, nas'in "6 Kjin tsojmi tjin-la, mikil siikijnakon tsojmi-la.

16 Tikoaa tsibénojmi jngoo-la kjoa xi mangason; kitso-la:

—Jngood k'a jngoo xita xi N6 nchind, 'fi6 Kkjin tsojmi kojchdson nangui-la. 17 Xita je,
kisikitsjeén; kitso: “¢Mé xi s'iaan? Tsjin-na fidnda kinchaaxkod tsojmi-na.” 18 K'eé kitso:
“Jyeé be mé xi s'iaan. SilkixOfia ni'nga-na, ikjoan kindaa-isa xi isa il kjoan; yaa kinchaaxkoa
yije kdhotjin tsojmi xi kojchd-na ko xi tjin-na. 19 Ikjoan xé&n-la yijo-na: Kjin tsojmi
'nchaxkoé-na. Kjin né koma-la; siikjdya, kdkjeen, skiaa, siitsjakoaa isd'nde” 20 Tanga jé
Naina kitso-la: “Ji xi Xita tondo 'mi-le, nitjen je, kiya-né. Tsojmi xi 'nchaxko-le, ¢ya ts'e
koma?” 21 K'oad s'in mat'in jfia xita xi ta tsojmi ts'e yijo-la binchaxk6 koa mitsa xita
nchina nga nguixkon Naina.

KO0s'tn stkinda Naind jiia xi ixti-la ma
(Mateo 6:25-34)

22 Nga koma iskan Jesus kitso-la xita xi kota'yat'aa-la:

—Kaoii k'oa xan-no: ki makajno-no mé tsojmi xi chjinee nga sijcha yijo-no ko mé nikje
xi chikja. 23Isad 'fi6 tse chji-la nga titsajnakoadn i iso'nde koni jiia tsojmi xi ma chine.
Tikoad yijo-n4, isad o tse chji-la koni jfia nikje xi chikjd. 24 Chitsején-la jiia nchrad; mi
jnao 'beé, mi nijin binchaxko, tsjin-la kaxa nojmé, tikoa tsjin-la ni'nga; tanga je Naina
tsja-la tsojmi xi kine. jjii0, isad 'fié chji-no mik'oad-ne koni jiia cho xi tjimajiin isén! 25Jf0,
nas'in tako 1o sikdjnoo, ni itsé koma sikatoné-la nachrjein-no koni s'in tjindaa-la Naina.
26 Tsa mikil ma-no nikitason kjoa xi chiba tjin, mé-ne nga jé nikdjno-no kjoa xi isa chja tjin.

27 Chitsejen-1a naxo lirio, ko s'in majchd; mikii sixa, mikii ma-la fafia nikje; tanga 'an,
k'oad xan-no, ndaa tsa je Salomon xi xitaxa itjon tsibijna nga 'No xita jeya, mi k'oaa
kjoan nikje tsohokja koni kjoan jiia naxd. 28 Naind, k'oad s'in ndaa kjoan s'in xka ijii4,
Xi jngoo nachrjein titsajnakon ko xi ma nchijon kotsjoojiin ni'in. Jfio xi xita 'mi-no xi
mikil ndaa mokjeiin-no, ;a mitsa isa niton tsja-no Naina nikje xi mochjeén-no nga chikja?
297110, ki nikajno-jén; ki bixdn-jén: “;Mé€ xi chjineé; mé xi s'ioad?” 30 Ngats'ii xita is0'nde,
k'oaad tjin tsojmi Xi Otsji, tanga jiio, tijnad-no Na'én Xi Naing; jyeé tijiin-la nga kotjin tsojmi
xi mochjeén-no. 31Jfi, tinchatsjiod kjoa ts'e Naina koni s'in otixoma; ngats'il tsojmi xi
mochjeén-no tikoaa tjoéson-no.

Tsojmi xi 'fio tse chji-la ngajmii
(Mateo 6:19-21)
32°Tf0, xi ndi orré-na xan-no, ki tsakjoon-jen; k'oad s'in kiskooson-la Naind nga jio

kotixomakjoo ya fidnda tihotixoma Naind. 33 Tatijnaa tsojmi Xi tjin-no; tjii kjotjo-la jiia
xita xi mochjeén-la; k'e nga tsa k'oas'in s'een, k'oad ngaya-la koni tsa nchisako ngajo-no
chijtsa ton jan ngajmii xi mikil majchinga; sako-no tsojmi xi 'fi¢ tse chji-la jan ngajmii
ya fidnda mikii kjoehet'aa, mikil bijché chijé, tikoa mikil sikje chg kixo. 34 Ya fidnda
kinchajtion tsojmi-no, tikoaa yaa siikitsjeen inima-no.

Chi'nda xi ndaa titsgjnandaa
35’Ndaa titsajnandaa nga sikitason-la Na'en-nd koni jngoo xita xi ndaa tikja xincho-la
ko ndaa titi ni'in-la. 36 K'oad s'in ndaa titsajnakoon koni jiia xita chi'nda xi nchikofia-la
nei-la xi s'ef kofl fidnda kobixan xXita, mé-ne K'e nga kjoii-ne, nei-la ni'ya kichja, siikjane
xotjoa ni'ya, ikjoan skix'a-la. 37 Mé ta ndaa-la jiia xita chi'nda xi titsajnakon k'e nga

kjoii-ne nei-la. Xi okixi, k'oad xan-no, je soba nei-la skoé nikje ot'aa-la nga koot'aa koa
siikitsajnat'aa imixa-la, ikjoan siikjén. 38 Mé ta ndaa-la jiia chi'nda xi kos'in titsajnakon
nas'in jye ijcho osen nitjen, nas'in jye nchrohos'e isén nga kjoii-ne nei-la. 39 Tijiin-no tsa
jngoo nei-la ni'ya sijiin-la mé hora kjoii xita chijé nga siichijé-la, kijnakon-né nga mikil
tsja'nde nga kochijé-la. 40Jfio, k'oad tis'in titsajnandaa; 'an xi Ki'ndi-la Xita xan-la yijo-na,
kjoil ijngo0 k'a K'e nga mikil titsachifia kjoaa.

Chi'nda xi mindaa s'in
(Mateo 24:45-51)

41 Pedro kiskonangui, kitso:

—Na'en, jé kjoa mangdason xi tinokjoi, ¢a ta jiin Xi oti'mi-ndjen, a xi kéhotjin xita?

42Kitso Na'én-na Jesus:

—K'0ad xan-no ya-né xi chi'nda kixi xi tjin-la kjoachjine nga jé nei-la siikijna'nda jiia
chi'nda-la xii'nga xi ya sixd ni'ya-la mé-ne nga k'e kijcho chiba-la, siikjén chi'nda xikjin.
43 Mé ta ndaa-la je chi'nda xi k'oas'in ndaa tisikitason k'e nga kjoii-ne nei-la. 44 Qkixii xi
xan-no, nei-la chi'nda jé, jé siikijna'nda yije tsojmi xi tjin-la. 4> Tanga tsa jé chi'nda je kitso
nga kooko inima-la: “Nei-na, kjin nachrjein kochrjein-la nga kjoii-ne.” Ikjoan koiits'ia
nga skaan-ko chi'nda x'in xikjin, tikoa k'oeé-la jia chi'nda ichjin; kokjen, koa skoi, koa
koch'i. 46 Chi'nda jé, kjoii-ne nei-la jé nachrjein ko jé hora k'e nga mikii tikofia-la. 'N¢ tse
kjo'in tsja-la; yaa siikijnajiin-la fidnda titsajna xita xi mikii mokjeiin-la.

47°]Je chi'nda xi jye ndaa tijiin-la mé xi mején-la nei-la, tanga mikii bijnandaa, tikoa mikii
sikitason koni s'in sijé nei-la, koii jé xi koma-la nga 'fi6 koja-la nei-la. 48 Tanga tsa je
chi'nda, tsa mikil tijiln-la nga kjo'in tjin-la kjoa xi ch'o tjin, isad chiba kjo'in s'e-la. Jé xi
tse kitjoé-la, isad tse sijé-la; tikoa je xi tse kjongatsja, tikoad isad tse sijé-la.

Meé xi koma ya ni'ya-la xita xi jé ngatji-la kjoa ts'e Jesus
(Mateo 10:34-36)
49’Koni jngoo ni'in xi oka tjé ko sikijne-ngui xi tsjee, koif x4 j'i-na i it'ad nangui nga

kjoaaxin-la jé-la xita mé-ne nga kotsjee-ne. Tsi mején-na tsa jye tibitason. 50 K'oad s'in
tjlne-na nga tse kjo'in kotojfiaa; jtsi ndaa makajno-na skanda k'e nga kitason! 51 ;A
k'oaa s'in nikitsjeen nga jé kjoa xi j'ilkoaa nga 'mchan kitsajna xita? Majin, Xan-no,
kjoasil kitsajnajiin je ngatji-la kjoa ts'an. 52 Mats'ia-ne skanda i'ndei kéni nga fi-isa
nachrjein, k'oaa ngaya-la tsa 'on ma xita xi titsajna nga jngoo ni'ya, joya koma; xi jan
ma-ne skaan-kjooko xi joO ma-ne, jiia xi jo0 ma-ne skaan-ko xi jan ma-ne. 33]0 skoya s'e.
Na'én-la, kondra-lad koma je ki'ndi-la; koa je ki'ndi-la, kondra-lad koma na'en-la; nea-la,
kondra-lad koma tsoti-la; jé tsoti-la kondra-lad koma nea-la; nachiya-la, kondra-laa
koma je kja'nda-la; je kja'nda-la kondra-laa koma nachiya-la.

Seria ts'e nachrjein
(Mateo 16:1-4; Marcos 8:11-13)

>4Jesus tikoa kitso-la jfia xita xi kjin ma-ne:

—K'e nga 'yvaa nga nchrobad ifi, bixon-no: “Jtsi k'oa.” K'oad s'in bitason. 35 K'e nga 'ba tjo
tsje, bixdn-no: “Ndoba kotsjé.” K'oad s'in bitason, matsje-né. 56 {Jfio, Xita xi j0 ma isén-no!
Maa-no chitsejen-1a ko choon it'aa ngajmii ko it'aa nangui, koa, ¢mé-ne nga mikil ma-no
ne kinda mé kjoa xi tima jiia nachrjein xi titsajnaa?

Meé xi komat'iadn tsa mikii niton kindadajiin-koaa kondra-na
(Mateo 5:25-26)
57’ Mé-ne nga mi ta jio bindadjiin-1a xinguioo nga katakixiya kjoa xi tjin-no? 58 K'e nga
onguio jan nguixkon xitaxa ko kondra-le, tinchatsji'nde-la ya iya ndiya mé-ne nga koma
jchibandaa-no nga mi ya kjiko-le it'aa ts'e xitaxa koa je xitaxa mi ya siingatsja-1é it'aa

ts'e policia koa je policia nga mi ndaya skinis'en-1€. 59 K'oad xan-le, mikii koma Kkitjoo-ne
ndaya skanda k'e nga Kichjitji yijo-1& nga yije xi siijé-1é xitaxa.

13
Mé xi koma tsa mikii siikdjno jé-la jiia xita

1Tijfia-ne nachrjein koi, ijcho xita xi tsibéngjmi-la Jesus nga je Pilato tsatixd-la xita nga
tafia kisik'en-kjoo cho ko xita Galilea k'e nga nchitsja-la kjotjo Naind. Kisikatjijiin jni-la
cho ko ts'e xita.

2 Kiichja Jesus, kitso:

—]Jfio, sak 0aa s'In nikitsjeen nga isad tse jé tjin la jﬁé xita Galilea nga k'oas 'In komat'in?
3 Majin, Xan-no; tsa mikil SlkaJnOO jé-no nga mi ti jé kinchatsji-no, jfio, kiya yije-no. 4K'e
nga k'en jfia xita xi chrj'oon jan ma-ne xi kiskaane chrjo ts'e torre Siloé, ¢a k'oad s'in
nikitsjeén nga isad tse jé tjin-la xita koi nga kos'in komat'in, mi k'oa-ne koni ngats'ii xita xi
tjin jan Jerusalén? 5 Majin, Xan-no; tsa mikil sikdjnoo jé-nod nga mi ti jé kinchdtsji-no, jiio,
tikoaa kiya yije-no.

Kjoa xi mangason-kjoo ya iko xi mikil oja-la too

6Jesus tikoad tsibéngjmi jngoo-la kjoa xi mangason. Kitso-la:

—Jngoo xita xi kijna jngoo-la i'nde fidnda tjin-la too uva, yaa titjejiin jngoo-la ya too
iko. Xita je, j'ii katsejen-la tsa yija-la too, tanga nimé kisako-la. 7 K'eé kitso-la je xita xi
tijna'nda: “Kd jan nd nga f'il katsején-la ya je, tsa yija-la too. Tanga nimé tjin-la. Tichdsoin.
Nanguii tisikits'6n.” 8 J& xita xi tijna'nda kitso: “Na'en, tikijna-la ngui jngod nd-isa. Sikon-la,
silxan-ngui-la ni'nde nga jngoo itjandii; ikjoan kingui-la tjé'nde. 2 Tsa koii nachrjein-la,
koja-la to0 no xi nchrob4; tsa majin, komaa iskan kichasoin.”

K'engajeé Jesus jngoo chjoon kisindad-ne nachrjein nikjdya

10Jesus, k'e nga tihokdya jngoo ni'ya ingo sinagoga ts'e xita judio, je nachrjein nikjdya,
1 ya tijna jngoo chjoon xi jye ko chrj'odn jan no tijna nga xk'én. Jngoo inima ch'o-la neii
tisitsit'in koa mi x4 kil ma osijna kixi. 12 Jesus, k'e nga kijtseé, kiichja-la, kitso-la:

—Chjoon, jyeé ndaa-ne ch'in xi tjin-le.

13 Tkjoan tsohdson-la tsja; je chjodn, nitodn kjokixi ijngo0 k'a-ne, ikjoan Kkitsjaa-la
kjondaa Naind. 14 Tanga je xita sko-la ts'e ni'ya ingo sinagoga kojtii-la nga jé Jesus
kisindaa-ne chjoon jé, koii kjoa-la nga nachrjein nikjaya; kitso-la jiia xita xi titsajna:

—Joon nachrjein tjin nga ma maxd; jiia nachrjein koi komaa kjinchroba nga
kondaa-no, tanga mikil tji'nde jé nachrjein nikjaya.

15K'eé kiichja Na'eén-na Jesus, Kkitso:

—Jfio, xXi jO ma isén-no. Jeé nachrjein nikjdya, ¢a mi chijnda'fio-jén nchraja-no ko
burré-nod nga nachrjenguioo ni'nga nga ongui nik'iod nanda? 16 Ko jé chjoodn jé, xi tsoti-la
Abraham, jyeé ko chrj'oon jan no tjin-la nga tjit'ada'fid-la xita neii. ¢A mi koma tjajnda'fié
nas'in je nachrjein nikjaya?

17K'e nga jye okitso Jesus, ta kjosoba-la ngats'ii xita kondra-la tanga jfia Xita naxanda
Kkjotsja-la koni s'in tjin kjoxkon Xi 'fid jeya tis'in Jesus.

Kjoa xi mangdson-kjoo xojma mostaza
(Mateo 13:31-32; Marcos 4:30-32)

18 Jesus Kkitso:

—¢Mé xi k'oas'in mangdason-kjoo koni s'in otixoma Naind? ;Mé xi siingdson-kjoaa? 19]e
mangason-ko koni kji xojma mostaza; k'e jngoo xita bitjejiln nangui-la, ikjoan biso,
ma'nga; jiia nise xi tjima i'ngad, bindaa'a tjé-la jiia chrja-la ya.

Kjoa xi mangdson-kjoo na'yo san
(Mateo 13:33)

20Tjngo0 Kk'a Kkiichja Jesus, kitso:
—¢Mé xi singason-kjoad koni s'in otixoma Naina? 21 K'oaa ngaya-la koni jé na'yo san,
k'e nga jngoo chjoodn sikdjiin jan chiba skoan inchrajin, masan yije-né kéhokji na'yo.

Xotjoa xi 'nchreéya kji
(Mateo 7:13-14,21-23)

22]esus, nga tifi jan ndiya Jerusalén, kjin naxandéd jahato nga tsakdya, naxanda xi jtoba
kjoan ko xi il kjoan. 23 Jngoo xita xi kiskonangui-la, kitso-la:

—Na'én, ¢a chibaa ma xita xi kochrjekajiin kjo'in Naina?

Je, k'eé kitso:

24 —T'een-la kjo'fio yijo-no nga Kitjas'een jé xotjoa xi 'nchreya kji. K'oad xan-no: kjin
xita komején-la kjoahas'en tanga mikii koma kjoahas'en. 25K'e nga jé nei-la ni'ya kositjen
nga Kiichjoajto xotjoa ni'ya, jiio, tsa nditsiadn titsajnaa, k'eé kits'iaa nga kinokjoaa, kixdn:
“Na'en, chix'a-najen xotjoa ni'ya.” Jé nei-la ni'ya Kkitso-no: “Mikil bexkon-no fidnda-ne
tsajon.” 26 K'eé kits'iaa nga kixon: “Tafiad chichiko-1&jen, tikoad tafiad ki'yoko-1€jen, tikoad
yad nditsin-najen tsakooyi.” 27 Tanga jé, ta kitso6-no: “K'oad xan-no, mikii bexkon-no
fidnda-ne tsajon. jTinchat'aaxin-nd ngats'ioo xi ch'o 'né!” 28 Yad jchihinddyaa, tikoa
sijts'ioon ni'fio0 k'e nga jchaxkoon je Abraham, Isaac, Jacob, ngats'ii xita xi kiichja
ngajo-la Naind nga ya titsajna fanda tihotixoma Naind, koa jfio, Xin i'nde siikasén-no
Naina. 29 Kjoii-ne xita xi kjinchroba-ne nga fiijon chrjangui-la isd'nde xi Kkitsajnat'aa
imixa nga kokjen fidnda tihotixoma Naind. 30 I'ndeli, tjin Xita xi titsajna-tjingui, nga koma
iskan jha kitsajna itjon; tikoad tjin Xita Xi titsajna itjon i'ndei, k'e nga koma iskan, jia
kjoehet'aa-ne.

K'enga jeé Jesus kiskindayakeé naxandad Jerusalén
(Mateo 23:37-39)

31Tije-ne nachrjein ijcho i'nga xita fariseo fidnda tijna Jesus, kitso-la:

—Tisit'aa xin, jé Herodes mejen-la siik'en-le.

32Kitso Jesus:

—Tanguio, kot'in-1a xita mafia je: “I'ndei ko nchijon-lé k'oaa s'iaan: kochrjekajfiaa
inima ch'o-la neii xi tijiln inima-la xita, tikoa siindad-na xita xi xk'én; skanda k'e kijcho
nachrjein nga kjoehet'aa xa-na.” 33K'oad s'in koma i'ndei, nchijon-le ko jngui-le, katji-isa
ndiya-na. Mikil ndaa tjin nga jngoo xita xi chja ngajo-la Nain4, xin-t'aa kiya-la naxanda
Jerusalén.

34’710 xi Xita naxanda Jerusalén tsajon xi nik'eén xita xi chja ngajo-la Naina, ko bine
ndajo jha xita xi Naina sikasén-no! iKjin k'a kjomején-na nga tsibixkdya ixti-no koni s'in
xa'nda nga bingui jngad-la jiia ixti-la; tanga jiio, mikil kokjeiin-no! 35 Chitsejen-la ni'ya-no
ngajye tsjeiin-takon Naind; k'oad xan-no nga mi ti kil jchaxkoon-na skanda k'e nga kijcho
nachrjein nga kixon: “jMé ta ndaa-la je xi nchroba ngajo-la Naina!”

14
Kos'in koma k'e nga kisindaa jngoo-ne xita Jests xi ch'in chjon-nda tjin-la

1Tngoo k'a jngoo nachrjein nikjdya, Jesus kil kjen ni'ya-la jngoo xita sko-la jiia xita
fariseo; jfia xita koi, nchisikinda mé kjoa xi s'iin Jesus. 2 Tikoa yad tijna nguixkon
Jesus jngoo xita xi ch'in chjon-nd4 tjin-la (jiia xita xi nanda sincha indso'ba). 3 Jesus
kiskonangui-la jiia xita chjine xojon ts'e kjotixoma-la Naind ko xita fariseo, kitso-la:

—¢A tji'nde-né nga sixkii-1a xita je nachrjein nikjaya, a Xi majin-né?

4 Tanga jfia xita koi, mikii kiichja, ta jyo tsibitsajna. Tanga jé Jesus kiskoé xita je,
kisindaa-ne, ikjoan kisikasén-ne ni'ya-la. > K'eé kitso-la jiia xita koi:

—J110, tsa burro-no, ko tsa nchraja-no kixoya jngoo ngajo, ¢a mitsa niton kinachrje-no
nas'in nachrjein nikjaya?

6Jfa xita fariseo, ni ti mé 'én kiichja-ne.
Xita xi fadjiin ixile xi jncha itjon

7Jesus, k'e nga kijtsee jiia xita xi x6 kinokjoa-la nga nchifadjiin ixile ts'e xita itjon ya
it'aa imixa, tsibéngjmi jngoo-la kjoa xi mangason, kitso-la:

8 —Tsa x6 kinokjoa-lé ya ni'ya fidnda tjin s'ei nga xita bixan, mikil ya bijnasoin ixile
ts'e Xita itjon, tsa koi nachrjein-la tjin ijngoo0-isa xita xi 'fié titjon koni ngaji, xi tikoa
X0 kanokjoa-la; 9 je xita xi x6 kachja-no kitso-le: “Tjii'nde-la xita je nga katijna” Ngaji,
kosoba-lé nga Kkj'eii ixile kijnasoin fidnda fehet'aa-ne. 10 K'e nga x6 kindkjoa-lé, yad
tijnasoin ixile xi fehet'aa-ne mé-ne k'e nga Kkjoii je xita xi x0 kachja-1é, kitso-lé: “Amigo,
tijnat'eil imjxa fianda sijna ixile itjon.” Ngaji, skoexkdn-lé xita xi tafia titsajnat'aa imjxa.
117é xita xi 'nga sikijna yijo-la, isad nangui kijna; jé xi nangui sikijna yijo-la, isad 'nga kijna.

127esus, tikoad kitso-la je xita xi x0 kiichja-la:

—K'e nga x0 kinodkjoa-la xita nga kichikoii nga nchisen, o nas'in nguixon, ki jiia nokjoa
itjon-la amigo-le, 'ndsi, xita xinguii, ni jiia Xita indii ni'ya-lé xi Xita nching, mé-ne nga jiia
xita koi, tsa koi nachrjein-la k'oad tis'in kichja ngajo-lé nga kojnda-ne. 13 Ta sad k'e nga
s'el s'iin, jiia tinokjoa itjon-la xita ima, Xi tsjin tsja, xi mikil ma fi, ko xi mikil tsején-la.
14 Ngaji, k'e nga k'oas'in s'iin, ndaa s'e-la inima-lé nga jfia xita koi mikii koma siijnda
ngajo-le; tanga ngaji, k'eé kochji ngajo-lé k'e nga kjoadya-la jiia xi xita Kixi.

Kjoa xi mangason ts'e xita xi kjén s'et
(Mateo 22:1-10)

15K'e nga kii'nchré jngo0 xita xi ya tafia titsajnat'aa imjxa, kitso-la Jesus:

—iMé ta ndaa-la je xita xi kokjen ya fidnda tihotixoma Naina!

16 K'eé kitso Jesus:

—]Jngoo xita, xi s'ei tsibijna, kjin xita kiichja-la. 17 K'e nga ijcho hora-la nga jye kokjen
xita, kisikasén chi'nda-la nga kii kichja-la jiia xita xi x6 kinokjoa-la, kitso-la: “Nchroba,
jyeé tjiindaa yije.” 18 Ngats'il xita kisijé kjoa nijchaat'aa. Kitso je xi titjon: “Mi-la kii koma
kjian; jngo0 nangui jye kohotse; mochjeén-né nga kjidn katsején-la; Kitsi'ba-le, tije-la
takoin, mikil kjidn” 19 Jé xi ijngo0 kitso: “’An, '0On nga nchraja xi binchi jyeé kohotse;
mejen-na kjidn kat'aa tsa ndaa six4; Kitsi'ba-le, tije-la takoin, mikii kjidn.” 20 Xi ijngo0,
k'oaa ti kitso: “’An, sad jye kobixan, koii kjoa-la nga mikii koma kjidn.” 21 K'e nga j'ii-ne
chi'nda je, tsibénojmi yije-la nei-la ngats'ii kjoa koi. Jé nei-la ni'ya, kojti-la; k'eé kitso-la
chi'nda-la: “T'in nitoiin jan nditsin, kohokji iya ndiya-la naxandd; nchrohdkoii yije xita
ima, xi tsjin tsja, xi mikil ma fi, ko xi mikii tsejen-la.” 22 Chi'nda jé, nga koma iskan
kitso: “Na'en, jyeé kobitason yije koni s'in ko'mi-nd, tanga tjin-isa i'nde.” 23 K'eé Kitso je
nei-la chi'nda: “T'in kohokji ndiya teé, ko ndiya itsji; nchrohokoil xita; ko'fio t'en-la nga
katjahas'en mé-ne nga katatsee ni'ya-na. 24 K'oad xan-no; nijngoo xita xi kichja itjon-la
kokjen-ko-na s'ei-na.”

MEé kjo'in xi singui nga onguitjingui-la Cristo
(Mateo 10:37-38)

25'N6 Kjin xita tjingui-la Jesus; Kisikéfayat'ad-la, Kiichja, kitso-la:

26 _Tsa ya xi mején-la nga 'an kjinchroba-tjingui-na, tsa jé yijo-la, tsa na'en-la, tsa
nea-la, tsa chjoon-la, ixti-la, 'ndse, ndichja, tsa isa tjokeé mi k'oad-ne koni 'an, mikil
koma nga xita ts'an xdn-la nga 'an kota'yat'ad-na. 27 Je xi mikil sikitason koni jngoo
Xita xi 'yajen kro-la, tsa mikil tijnandaa nga siikjeiin kjo'in nga 'an kjinchroba-tjingui-na,
mikil koma nga xita ts'an xdn-la nga 'an kota'yat'aa-na. 28 Jii0, tsa mejen-no nga chrjo
torre kindaa jngoo, ¢a mitsa itjon jchoson-1a ko tjin singui chji-la, a tjin-no ton xi sindaa
yije-ne? 29 Tsa koi nachrjein-la ta je tats'en chrjo sijna. Tsa mikii kongason yije chrjo,
ngats'il xita xi skoe kijnokeé-né. 30 Kitso: “Jfia xita koi tsibits'ia nga kiskimiitjen chrjo

ni'ya tanga mikii kisikjehet'aa.” 31 Tsa jngo0 xitax4 itjon Xi mejeén-la koiits'ia kjojchdn nga
skaan-kjooko xikjin Xi ngdson xitaxa itjon, ¢a mitsa itjon skosOn-la tsa te jmil ma Xita-la,
a kichikjoad-la nga skaan-ko tsa kaan jmii ma xita kondra-la? 32 Tsa beé-la ikon nga
mikil Kichikjoa-la, tik'eé-ne nga Kkjiin tijna Xitaxa itjon xi ijngo0, silkasén Xita xi kjoi siijé
kjoa'nchén. 33K'oad tis'in tjin, ngats'ioo, nita ya-no xi mején-no nga xita ts'an koma, itjon
tikitsjeén, a sijngoo-takon nga sichjaa yije tsojmi xi tjin-no. Tsa majin, mikii koma nga
Xita ts'an xan-no.

JAa xita xi kota'yat'aa-la Cristo, k'oad s'in ngaya-la koni naxa
(Mateo 5:13; Marcos 9:50)
34’Je naxa, ndaa-né; tanga tsa mi ti kii siijnchra-ne tsojmi, ¢k6 tis'in kochjeén-ne? 35 Mi
ti mé chji-la; mi ti kii kochjeén-la nangui; mi ti kii kochjeén-ne koni tjé'nde, ta Xixteén-né.
iNdaa tind'yaa koni xan-no!

15

Kjoa xi mangdson ts'e paxto xi kisako-ne orreé-la
(Mateo 18:10-14)

1Jia xita-la xitaxd Roma xi sikichjitji tsojmi ko jiia xita xi ch'o tjin kjoa xi s'in, ijcho
kinchat'aa chrafia-la Jesus fidnda tijna, nga mején-la kji'nchré-la. 2 Jiia xita fariseo ko
Xita xi okdya kjotixoma-la Naina xi kiskil Moisés kiichjajno-la Jesus, kitso:

—Xita je, ndaa Oko jiia xita xi ch'o s'in, tikoaa tafiaa kjen-ko.

3Jesus, k'eé tsibéngjmi jngoo-la kjoa xi mangason, kitso-la:

4 —Tsa jngoo xita tsajon Xi tjin-la jngoo sinde orre, tsa chija jngoo orre-la, ¢a mitsa
siikitsajna ijiin ijiid jiia xi fiijon kaan ko chrj'oon fiijjon ma-ne? Ikjoan kjoi katsji je xi kichija
skanda ké nga sako-la. 3K'e nga jye sako-la, tsjad koma-la; koanga koghoson chrja-la. 6K'e
nga kijcho-ne ni'ya-la, kichja-la amigo-la ko xita indii ni'ya-la, kitso-la: “Titsjako-na, jye
kasako-ne orre-na xi kichija.” 7K'oad xan-no, k'oaa tis'in isa ndaa s'e kjotsja jan ngajmii
it'aa ts'e jngoo xita jé xi sikajno jé-la nga mi ti jé Gtsji-ne, mi k'oad-ne koni tsa fijon kaan
ko chrj'oon fiijon ma-ne xi tjin-la gkixi xi mikil mochjeén-la nga siikajno jé-la.

Kjoa xi mangason ts'e chjoon xi kisako-ne ton-la

8'Tsa jngoo chjodn xi te ma-ne ton-la, tsa chija jngoo ton-la, ¢a mitsa koka ni'in, tikoa
koticha inga ni'ya-la; ndaa ndaa kohdtsji ton-la skanda ké nga sako-la? 9 K'e nga jye
sako-la, kichja-la amiga-la ko ichjin indii ni'ya-la, kitso-la: “Titsjako-na, jye kasakd-ne
ton-na xi kichija” 19K'oad xdn-no, k'oaa tis'in tjin kjotsja nga nguixkon akjale-la Naind
k'e nga jngoo xita jé sikdjno jé-la nga mi ti jé Otsji-ne.

Kjoa xi mangdson ts'e ti xi kichija

11Jesus tsibéngjmi ijngod kjoa xi mangason; Kitso:

—Jngoo xita xi jo ma ixti-la. 12]Je ti xi ma ki'ndi kitso-la na'én-la: “Na'en, tjii-na tsojmi
xi'an koko-na.” Je na'en-la kisijoya yije-la tsojmi xi tjin-la, ikjoan kitsjaa-la. 13Xi jye tsato
jO jan nachrjein, ti jé, nitooOn tsatijna yije tsojmi-la xi kitjoé-la, Kkisijngo0 ton-la. Ikjoan
kil jngoo naxanda xi 'fio kjiin kijna. Yad Kisikjeheya yije ton-la nga taxki kisiko yijo-la.
14K'e nga jye kisikjeheya yije ton-la, ya i'nde fidnda tsibijna, j'ii jngoo kjinchrd 'fi¢; mi ti mé
tjin-la xi kine. 15 K'eé Kii sijé-la x4 jngo0 xita xi ya i'nde-la naxanda je. Xita je, kisikasén
fidnda tjin-la rancho nga kisikinda chinga. 16 Ti je, mején x6 kine chrjoa najma xi kjen
chinga tanga mi ya xi tsja-la. 17 K'e nga jye kjondaaya-ne kjohitsjeén-la kitso: “iKjin xita
chi'nda tjin-la na'én-na ya ni'ya-la xi ningui-la inchrajin xi kjén, koa 'an, ijndé, tibiyaa-na
kjinchrd! 18 Kjin ijngo0 k'a-na ni'ya-la na'eén-na; k'oad xdn-la: Na'en, tseé jé tsohotsjia xi
it'aats'e Naind xi tijnangajmii ko it'aa tsiji; 19 mi ti kii ok'in-na nga ki'ndi-l1é k'oin-n4; k'oad
s'in jcha-takon-nd koni tsa jngoo chi'nda-1e.” 20 K'eé tsasitjen, kiikon na'en-la.

'Tik'eé-ne nga Kjiin tifi, jé na'en-la Kkijtseexkon, kjohimakee, tsangachikon, ikjoan
kitsobakja ki'ndi-la, kiskine'a. 21]é ki'ndi-la kitso: “Na'én, tsohotsjia jé xi it'aa ts'e Naina
xi tijna ngajmii ko it'aa tsiji; mi ti kil ok'in-na nga ki'ndi-1é k'oin-n4.” 22 Tanga jé na'en-la
kitso-la chi'nda-la: “Niton nchrobakeo nikje xiisa "6 ndaa kjoan, tikakja, tikoa tikja jngoo
tango jnotsja, tjayaa xoxté ndsoko. 23 Tanguichjaa jngoo nchraja ki'ndi xi 'fi6 xiné, tik'eén.
iChjineé, s'eis'eén! 24Je ki'ndi-na, mad-natsajyeé k'en, tanga tijnakon-né; kichija-né tanga
i'ndei kasako-ne. Ikjoan tsibits'ia s'ei”

25°Je ti-la xi ma jchinga, jan tisixd rancho-la. K'e nga j'ii chrafia-ne ni'ya-la, kii'nchré-la
musica nga s'ei tjin; xita nchite. 26 K'eé kiichja jngoo-la chi'nda, kiskonangui-la mé xi tima.
27]eé chi'nda Kkitso: “Jé 'ndsi kof'ii-ne; jé na'én-le kasik'en jngoo nchraja ki'ndi xi 'fié xiné,
koii kjoa-la nga ndaa kof'ii-ne jé 'ndsi.” 28]e ti xi ma jchinga, 16 kojti-la; majin-la fahas'en
ni'ya; k'eé itjo ni'ya na'én-la, tsibitsi'ba-la nga katjahas'en ni'ya. 29 Kitso-la na'en-la: “’An,
Kkjo kjin no sixa-1é; nikjé-ne nga mikii sikitason-1€; ni saa jngoo ndi tindso ki'ndi 'bii-na nga
sitsjakoaa amigo-na. 30 Tanga k'e nga kof'ii-ne ki'ndi-le xi kisikjeheya ton-le, tsojmi-le,
kisikjeheyako ichjin skd; ikjoan kanik'en jngoo-la nchraja ki'ndi xi 'fié xiné.” 31Je na'en-la
kitso-la: “Ngaji xi ki'ndi-na xan-1é, ii tijnako Kkjit'ad-nd; ngats'ii tsojmi xi tjin-na, tsiji-ne.
32 Mochjeén-né nga s'ei s'eén mé-ne nga sitsjakoaa yijo-n4, koi kjoa-la nga jé 'ndsi, jye
kof'ii-ne. Mad-na tsa jyeé K'en tanga tijnakon-né; kichija-né tanga i'ndei kasakd-ne.”

16

Kjoa xi mangason ts'e chi'nda xi konachan

1Tesus tsibénojmi ijngo0-la kjoa xi mangason, jiia xita xi kota'yat'aa-la, kitso-la:

—Jngoo Kk'a, jngoo xita nching, tijna jngoo-la xita xi sikinda chi'nda. Xita xi kj'eif kii
nga nguixkon nei-la nga kitsjaat'in 'én nga tsojmi-la tisikje. 2Je nei-la, k'eé kiichja-la,
kitso-la: “¢Mé 'én xi tsjat'in-1€ xita? Tjii-nad kinda kjoa ts'e xa-le; mi-la ti kii chi'nda sko-la
kijna-ne.” 3Chi'nda je, k'eé tsohdko yijo-la, kitso: “¢Mé xi s'iaan? Jé nei-na mi ti kii tsja-na
xXa. 'An, mikii chikjoa-na nga siixdkoaa nangui. Masoba-na tsa ton siijé kjotjoa. 4]Jyeé
be mé xi s'iaan mé-ne nga s'e-na amigo Xi tsja'nde-na ni'ya-la k'e nga tjaxin-na xa jée.”
5> K'eé Kkiichja 1jngo0 ijngo0-la jiia xita xi tjen-la ton ts'e nei-la. Kitso-la je xi itjon: “¢K0
tjin kitjen-1é ts'e nei-na?” 6 Xita jé kitso: “Jngoo sindo barril asiti kitjen-na.” Jé chi'nda
kitso-la xikjin: “Chjoi xojon-l1é, tijni, niton tindaa ijngoil Xi Kj'eil Xxgjon xi ta ichate chji-la.”
7Ikjoan kiskonangui-la xi ijngo0, kitso-la: “Ngaji, ¢ko tjin kitjen-1&?” Xita je Kkitso: “Jngoo
sindo naxa trigo kitjen-na.” K'eé kitso-la: “Chjoi xgjon-1é; tindaa ijngoil Xi ta fiijon kaan
chji-la.” 8 Chi'nda je, kijtseexkon nei-la nga tjin-la kjohitsjeén nga amigo tsohotsji, nas'in
ch'o kis'iin nga kiskoonachan-la nei-la. Jiia xi mitsa xita-la Nain4, isad tjin-la kjohitsjeen
ko s'in Otsji amigo-la xi skoétjo mi k'oad-ne koni jiia xita xi iseén tjin kjohitsjeen-la.

9’K'0ad xan-no, tikjeén ton ko tsojmi xi tjin iisd'nde nga katas'e-n0 amigo mé-ne k'e nga
mi ti kil kochjeén-ne iis0'nde, jdn ngajmil s'e-no amigo xi skoétjo-no ya fianda kitsajnaa
nita mé nachrjein-ne.

10°7e xi ndaa sikitason je kjoa xi chiba tjin, tikoad ndaa sikitason jé kjoa xi tse tjin; tanga
jé xi konachan kjoa xi chiba tjin tikoaa konachan-né kjoa xi tse tjin. 11 Jfio, tsa mi ndaa
titsanichjeén tsojmi ko ton Xi tjin isd'nde je, mikil tjoé-no kjoa xi ngui ndaa tjin ts'e ngajmii.
12Tsa mi ndaa titsanikjeén tsojmi ko ton xi mi tsajon-jén xi Naind kisingatsja-noiis0'nde,
tikoaa mikil tjoé-no xi ngul tsajon jan ngajmil.

13"Nijngoo chi'nda xi jo koma nei-la nga siixa-la; tsa jo koma nei-la, jngoo kojtikee koa
jngoo kotsjakee; jngoo ndaa kjit'aa-la koa ch'o siiko Xiijngo0. J1i0, tsa kjoa nchina siis'in-1a,
mikil kos'in-la kjoa ts'e Naina.

14TRa xita fariseo nga tsjakee ton, k'e nga kii'nchré ngats'ii kjoa koi, ta tsijnokee Jesus.
15K'eé kitso-la je Jesus:

—Ji0, ndaa nikitsajnaa yijo-no nga nguixkon xita, tanga Naind, bee inima-no nga
mitsa kixi kjoa nga ndaa 'ne. Jé kjoa xi jeya sikijna xita, Naind ochrjekangui-né.

Kjotixoma-la Naina xi kiskii Moisés

16 Jesus kitso-isa:

—Jfia Xojon-la Naina xi kiskii Moisés ko xita xi kiichja ngajo-la Nain4, jiia timakjeén
x0jon koi skanda k'e nga j'il Juan xi kis'iin bautizar xita. Tjen-ne nachrjein koi, skanda
i'ndei, tinokjodya 'én ndaa-la Naind ko s'in otixoma Naind. Ngats'il xita xi mején-la
kjoahas'en-jiin fidnda tihotixoma Naind, biné-la yijo-la.

17'N6 'in tjin tsa jé is0'nde ko ngajmii chija, tanga isad ta 'fi6 'in tjin nga chija jngoo letra
ts'e kjotixoma-la Naina xi kiskil Moisés. Mikil chija nita kjé-ne —Kkitso Jesus.

Kiis'in tsakoya Jesus it'aa ts'e xita xi tsjiin xikjin
(Mateo 19:1-12; Marcos 10:1-12)
18 —Nita ya-ne xi tsjiin chjoon-la ikjoan bixan-ko jngoo chjoon xi kj'eii, kjoa chijngui
tis'in; tikoad je x'in xi bixan-ko chjoon xi Kitsjiin x'in-la, tikoaad kjoa chijngui tis'in
—Kkitso-isa Jesus.

Xita nchinad ko xita ima xi 'mi Ldzaro

197esus kitso:

—Tsibijna jngoo xXita nchind xi 'i6 ndaa kjoan nikje chji xi tsohokja; nachrjein inchijon
kis'iin s'ei xi taxki 'fié ndaa ma. 20 Tikoa tsibijna jngo0 xita ima xi Lazaro ki'mi, xi jtsé tjin
yijo-la. Yad bijnaxotjoa ni'ya-lajé xita nchind. 21Xitaima je, fahajiin x4-la jiia xi-la tsojmi
xi kine jé xita nchind nga bixongui imixa; tikoad jiia nafa bijcho x6 nga tomajno jtsé-la.
22 K'e nga Kk'en jé ndi xita ima, jiia akjale-la Naina kiiko; yaa Kkisikijnat'aa-la Abraham.
Tikoaa chaan k'en je xita nching; ikjoan Kkisihijiin.

23'Yai'nde ts'e mik'en fidnda nga tisikjeiin kjo'in jé xita nchind, kiskootsején, kijtseexkon
Abraham nga Kjiin tijna; yaa tijnat'ad-la jeé Lazaro. 24 Xita nchind, k'eé o6 Kkiichja Kitso:
“iNa'en Abraham, chahima-takon-na! Tikasin Lazaro nga Kkatasika'nchi jnétsja ya ijiln
nandd nga katasikijne 'nchdn nijen-na; 'fi6 tse kjo'in tisikjiadn i ijiin ni'in.” 25 Jé Abraham
kitso-la: “Na'én, tikitsjiin k'e nga tsijni is0'nde, '"fié ndaa tsijni. Je Lazaro, kjo'iin Kisikjeiin,
tanga i'ndei, ndaa tijnaijndé. Ngaji, kjo'iin tinikjeiin. 26 K'0ad s'in tjin, tikoad jngod xajnga
jiio xi N6 nanga kijna-ikon mé-ne nga mikii koma jan kotot'aa jfia xita xi i titsajna; tikoa
Xi titsajna jan, mikii koma kjinchroba ijndé.”

27 ’Kitso je xita nchind: “Na'en Abraham, 'an bitsi'ba-lé tikasin Lazaro ya ni'ya-la
Na'eén-na; 28 '0n ma-ne 'ndse xi titsajna; katénojmi-la xi gkixi mé-ne nga tikoa mi i
kjinchroba-ne i'nde ts'e kjo'in.” 29 Abraham Kkitso-la: “Xita xinguii, jyeé tjin-la Xojon-la
Moisés ko ts'e xita xi kiichja ngajo-la Nain4; jjfia kata'nchré-la!” 30K'eé kitso jé xita nchina:
“Majin, na'en Abraham, tsa jngoo mik'en xi jye kijtsee Kkjo'in kjoi keengjmi-la, siikdjno
jé-la nga mi ti jé kohotsji-ne.” 31Jé Abraham kitso-la: “Tsa mikii 'nchré-la Moisés ko xita
xi kiichja ngajo-la Nain4d, tikoad mikii kokjeiin-la nas'in kjoadya jngoo-la mik'en.”

17
Xita xi bit'in-na nga binchaatsjiad jé
(Mateo 18:6-7,21-22; Marcos 9:42)

1Tesus kitso-la xita xi kota'yat'aa-la:

—XKjit'aa nachrjein s'e xita xi koiit'in-nd nga kinchatsjiaa jé, tanga ima-xo-ne je xita
xi koiit'in. 2Isad-la ndaa koma tsa singui'fio jngoo ndajo natsi is'iln, ikjoan sikatjen-jiin
nddachikon, mé-ne nga mi jé skinijiin-ne ndi xita xi mochjeén-la nga kokinda. 3 iT'een
kinda yijo-no!

"Tsa jé xinguii Otsji jé xi kondra tsiji, tinOkjoa-la nga katakixj; tsa silkajno jé-la nga mi ti
jé kohotsji-ne, tijchaat'ad-la. 4 Tsa itoo k'a nga jngoo nachrjein 6tsji jé xinguii xi kondra
tsiji, koa tsa silkajno jé-la koa tsa itoo k'a nga jngoo nachrjein kjoiikon-le, kitso-le: “Mi ti
kii k'oa s'iin-na”, tsa K'oa Kkitso-le, tijchaat'aa-la.

K'e nga mokjeiin-na it'aa ts'e Jesus

5Jfa xita xi tsibixdya-la Na'én-nd Jesucristo kitso-la:

—Tisiko-ndjen mé-ne nga isa 'fi6 ndaa kokjeiin-najen it'aa tsiji.

6Je Na'eén-nd k'eé kitso:

—J1o, tsa ta okji kokjeiin-no koni kji xojma mostaza nga itsé kji, komaa k'oin-la
ya xanchroo je: “Chjinéyi yijo-1é, ikjoan ya katatjen-jiin ndachikon”; jé ya, k'oad s'in
siikitasOn-no.

Xd-la chi'nda

7°Tf0, tsa tijna jngoo-nod chi'nda xi kafi sikinchi nchraja, o xi kafi ka'nda tindso, k'e
nga kjoii-ne nga kafi sixa, ¢a k'oin-la: “Tijni, tijnat'eil imixa”? & Majin, a mitsa ta sa
K'oin-1a: “Tindaa-na tsojmi xi kdkjeen; tixkongui nikje-1é; tiya-nd tsojmi xi kokjeen ko xi
skiaa. K'e nga jye kjoe koma, ikjoan tichi koa tioii ji.” 9Je nei-la, tikoaa mikii tsja-la
kjondaa chi'nda-la nga ndaa kasikitason je xa xi Kkasit'in-la; mitsa tso-la: “Ndaa chji-le.”
10 Tikoaa jfio, k'e nga jye nikitasOn yije xa xi tsja-no Naind, k'oaa tixon: “Ngajen, taxki
chi'nda-najen, ta jé kanikitason-jen koni s'in ki'mi-ndjen.”

Kos'in koma k'e nga jé Jestus, te xita kisindaa-ne xi tibindojno chrjoa yijo-la

117esus, k'e nga tifi jdn naxandd Jerusalén, jahato ya nangui Samaria ko Galilea. 12K'e
ngajahas'en-jiin jngoo ndi naxanda xi jtoba kji, te xita kiskaajiin ya iya ndiya xi tibindojno
chrjoa yijo-la; kjiin chincha-ne 13 nga 16 kiichja kitso:

—iJesus, Maestro, chahima-takon-ndjen!

14Jesus, k'e nga Kijtseg, kitso-la:

—Tanguio, takd-1a yijo-no jé no'mii.

K'oad s'in koma, k'e nga nchifi-ne, kjotsjeé-ne yijo-la ch'in xi tjin-la. 15 K'e nga kijtsee
yijo-la nga jye kjondaa-ne ch'in xi tjin-la, jngoo-ne xi inchroba ijngo0 k'a-ne; fié kiichja
nga kitsjaa-la kjondaa Naind. 16 Tsasen-xkd'nchit'ad-la Jesus skanda it'aa nangui, nga
kitsjaa-la kjondaa. Xita je, Samaria i'nde-la. 17 Jesus kitso-la:

—¢ A mitsa te ma-ne xi kOmatsjeé-ne ch'in-la? Jfia xi fiijaan, ¢ fidnda titsajna? 18 ;A taje ta
jngoo xita xi Xin nangui-la kanchroba ijngoo k'a-ne nga tsja-la kjondaa Nainda?

19Jesus kitso-la xita je:

—Tisitjiin, t'in-ne; koi-né nga mokjeiin-lé nga komandaa-ne.

K'e nga jcha-la ko s'in kotixoma Naind
(Mateo 24:23-28, 36-41)

20Tfa xita fariseo kiskonangui-la Jesus, kitso-la:

—¢Kjé-né nga jcha-la kd s'in kotixoma Naina?

Jesus kitso-la:

—XKoni s'in otixoma Naind mitsa tsejen jcha-la. 21 Mitsa ya xi kitso: “Ii tijna ijndé”, ko
“Jan tijna jan”; nga jyeé tijnajiin-no ko s'in otixoma Naina.

22Jesus, kiichja-isa; kitso-la xita xi kota'yat'aa-la:

—Kijcho nachrjein k'e nga komején-no jchaxkoon-na nga jye kaétijnajiin-no 'an xi
Ki'ndi-la Xita xan-la yijo-na, tanga nachrjein je, mikii jchaxkoon-nd. 23 K'oaa kitso-no
xita: “Chitsején-la ijndé, chitsején-la jan” Tanga ki kil mokjeiin-no, tikoaa ki kil
onguitjingui-la nas'in k'oa kitso-no. 24 Koni ma ni'in ch'on k'e nga ote, ma iseen ko
okji nga jngoo itjandii, k'oad s'in koma k'e nga kijcho nachrjein nga kjoiaa ijngo0 k'a
xi Ki'ndi-la Xita xan-la yijo-na. 25 Tanga 'an xi Ki'ndi-la Xita xan-la yijo-na, itjon, tse

kjo'in siikjiadn; jiia xita xi tjin nachrjein i'ndei, kochrjekanguii-na. 26 Koni s'in koma jfia
nachrjein ts'e Noé, k'oaa tis'in koma jiia nachrjein k'e nga kjoiaa ijngo0 k'a 'an xi Ki'ndi-la
Xita xan-la yijo-na. 27 Xita, tsakjen, kits'ii, chixan ichja ko ichjin skanda jé nachrjein nga
jahas'en ni'ya chitso je Noé, ikjoan j'ii jtsi xkon, yad jyeheson yije xita kéhotjin. 28 K'oad
tis'in koma nachrjein ts'e Lot [Xita xi tsinil kitso-la Abraham]. Jiia xita tsakjen, kits'ii,
tsatse tsojmi, tsatijna tsojmi, tsibitje tsojmi, tsibindad ni'ya; 29 tanga jé nachrjein nga
itjojiin je Lot ya naxanda Sodoma, ts'a jtsi ni'in Xi ngajmii inchroba-ne xi ngui chijo
azufre, yad jyeheson yije xita kohotjin. 30 K'oad s'in koma jé nachrjein k'e nga 'an kitjojen
ljngo0 k'a xi Ki'ndi-1a Xita xan-la yijo-na.

31°Te xi tijnasO'nga ni'ya-la, ki ti kil nchrobdjen-ne nga skoé tsojmi xi 'ncha ni'ya-la;
tikoad je xi tisixdjiin nangui-la ki ti kil nchroba-ne ni'ya-la. 32 Tikitsjeeén koni s'in komat'in
chjoodn-la Lot. 33 Nita y4 xita xi mejéen-la kochrjetji yijo-la nga mi mé kjo'in sako-la, ta saa
silchija-né ko Kkjo'in kijnajiin; tanga je xi tijnandad nga tsja yijo-la, jé-né xi kitjokajiin kjo'in
nga it'aa ts'an ndaa kijna.

34’K'oad xan-no, je nitjen k'e nga okoma, tjin ni'ya fidnda jo xita kjiodson nachan, jngoo
tjdmiitjen nga kjiko Cristo, Xi ijngo0 sijna-né nga kjo'in s'e-la. 35 Tikoad tjin ni'ya fidnda jo
ichjin nchi'o na'yo, jngoo tjamiitjen nga kjiko Cristo, xi ijngo0 sijna-né nga kjo'in s'e-la.

36 'J0 xita xi nchisixdngui rancho-la, jngod tjamiitjen nga kjiko Cristo, jé xi ijngod
sasijna-né nga kjo'in s'e-la.

377fa xita kiskOnangui-la Jesus:

—¢Nénda-ne nga k'oas'in koma Na'én?

Jesus kitso-la:

—Ya fidnda kijna cho k'en, yaa Kkitsajnajtin jiia liké.

18

Kjoa xi mangdson ts'e chjoon ka'an ko xitaxd ts'en

1 Jesus tikoa tsibéngjmi jngoo-la kjoa xi mangdson nga mochjeén-né nga mikii
siindadjfiad inima-nd; nachrjein inchijon kindkjoat'aa-1a Naind. 2 Kitso-la:

—Jngoo naxanda fanda tijna jngoo xXitaxa xi mikil beéxkon Naind tikoa mikii beéxkon
xita xi kj'eii. 3 Tiya-ne naxanda jé, tijna jngoo chjoon ka'an xi f'iikon kjit'aa xitaxd jé nga
tso-la: “Tindadjiin-nd kjoa ts'e kondra-na.” 4Je xita xi tjin-la x4, mikil xati tsibindaajiin-la,
tanga xi koma iskan Kisikitsjeén nga tsibindaajiin-la jé chjoon mé-ne nga mi ta tsja siijti-1a.
Kits0 ijiin inima-la: “Nas'in mikii bexkodn Nain4, tikoa mikii bexkodan xita, > tanga chjoén
jé, o tisisil-na, koii kjoa-la nga kindaajiin-la mé-ne nga mi ta tsja i kjoitkon-na, mi ta tsja
'an siijti-na.”

6 Kitso Na'én-na:

—Tind'ya-1a koni tso xitaxd xi tsjin-la okixi. 7 Naind, ¢a mitsa isa ndaa siis'in-la xita-la xi
X0 Kk'oas'injaajiin-ne nga ko nachrjein ko nitjen "o sijét'aa-la? ¢ A mitsa isa niton siis'in-la?
8K'0ad xan-no nga isa xatiya koiindaajiin-la. Tanga k'e nga kjoiaa ijngo0 k'a 'an xi Ki'ndi-la
Xita xan-la yijo-na, ¢a saké-na xita i is0'nde xi moKkjeiin-la it'aa ts'an?

Kjoa xi mangason ts'e xita fariseo ko xita-la xitaxa Roma xi sikichjitji tsojmi

9 Jesus tsibéngjmi ijngoo-la kjoa xi mangason ts'e xita xi xita kixi tso-la yijo-la koa
ochrjekangui xii'nga. Kitso:

10 —Jo xita kil fidnda tijna ingo itjon nga Kiichjat'aa-la Naind: jngoo xi xita fariseo, xi
ljngo0, xita-la xitaxd Roma xi sikichjitji tsojmi. 11 Jé xita fariseo, nga sijna kixi, tichjatji
yijo-la, kitso: “Naind, tsjaa-le kjondaa, ndaa chji-lé nga 'an mi k'oad s'iaan koni s'in xita
xi kj'eii xi tsjin-la kjoa kixi, Xita chijé, Xita ts'en, xita chijngui; ni mi k'oaa s'iaan koni s'in
jé xita xi sikichjitji tsojmi. 12]J0 k'a étijnachjan nga jngoo xomana; tsjaa-nd xi teya ngats'ii
xi sikijne” 13 Tanga je xita xi sikichjitji tsojmi, kjiin sijna; skanda majin-la nga kotsején

ngajmil; ta je inima-la 'beé-la; tso: “jNaind, katas'e-1e kjohimatakon xi it'aa ts'an nga xita
jé 'mi-na!” 14 K'oad xdn-no, xita je, k'e nga kii-ne ni'ya-la, jyeé xita kixi kitso-la Nain4;
tanga je xita fariseo majin. Koii kjoa-la, nita ya-ne xi 'nga sikijna yijo-la, isad nangui kijna,
koa jé xi nangui sikijna yijo-la, isad 'nga Kijna.

K'e nga jé Jesus Kisichikon-t'in ndi ixti
(Mateo 19:13-15; Marcos 10:13-16)

15 Tikoaa j'iiko-la ndi ixti mé-ne nga koot'aa-la tsja; jiia xita xi kota'yat'aa-la Jesus, k'e
nga kijtseexkon jiia xita xi ijjchoko ndi ixti, tsohodtiko. 16 Tanga je Jesus kiichja-la jiia ixti;
kitso-la xita-la:

—Tjii'nde-1a jiia ndi ixti nga katjanchrobdkon-na, ki binchahikon-1a. Jfia xi k'oa s'in tjin
inima-la koni ts'e ndi ixti, jia xi tjin-la kjondaa nga Naind tihotixoma-la. 17 K'oad xan-no
Xi ngul okixi, jiia xi mikil kokjeiin-la koni jngoo ndi ixti nga skoé kjondaa-la Naina nga
jé kotixoma-la, mikii kjoahas'en-jiin fidnda tihotixoma Naina.

Jngoo xita xi i nchina
(Mateo 19:16-30; Marcos 10:17-31)

18Tngoo xi xita sko-la kiskonangui-la Jesus kitso:

—Maestro ndaa, ¢mé xi s'iaan nga s'e-na kjoabinachon nita kjé-ne?

197esus kitso-la:

—¢Mé-ne nga xita ndaa 'mi-na? Nijngoo xita xi ndaa; ta jngoo je Naina xi ndaa. 20]yeé
tijiin-1€ ko tso kjotixoma: “Kikjoa chijnguii'ni, ki Xitad nik'in, ki chijé 'ni, ki'én ndiso nokjoi
it'aa ts'e xita xi kj'eii, chaxkoin na'én-le ko nea-le.”

21Xita jeé kitso:

—Ngats'ii kjotixoma koi, jyeé Kisikitasoan ko nga sa chitia.

22 K'e nga kii'nchré Jesus, kitso-la:

—Ngul jngoo kjoa chija-1é: tatijni yiji kohotjin tsojmi xi tjin-le; ikjoan tika'bi-la xita ima
mé-ne nga s'e-1é kjoa machikon-t'in jan ngajmii. Ikjoan nchrobatjingui-na.

23 Xita je, k'e nga kii'nchré, ta kjobaa-la, koii kjoa-la nga 'fi6 nchind. 24]Jesus, k'e nga
kijtseé nga 16 ba kis'e-la Kkitso:

—jJfid xita nching, 'ifnkoma-la nga kjoahas'en-jiin fidnda tihotixoma Naind! 25Isad mi'in
koma-la jngoo cho camello nga kjoahas'en xkon nindoo xi tjahafia-ne nikje, mi k'oad-ne
koni jngoo xita nchind xi Mo tjin-la tsojmi nga koma kjoahas'en-jiin fianda tihotixoma
Naina.

26 Jfa xita xi kii'nchré kitso:

—¢Ya-né xi kitjokajiin kjo'in?

277esus kitso-la:

—TJe kjoa xi mikii koma-la xita, Naina komaa-la.

28 K'eé kitso Pedro:

—Na'en, ngajen, jyeé Kinikitsagjna yije-jen tsojmi xi tjin-najen nga tjaatjingui-lejen.

297esus kitso-la:

—OQkixii xi xan-no, ngats'il xita xi Kitsjiin-takon ni'ya-la, na'en-la, 'ndse, chjoon-la,
ixti-la, nga mején-la k'oas'in siijcha yijo-la koni s'in otixoma Naind, 30 ngats'ii xita koi,
tsojmi xi Kkisikitsajna, 1sad tse tjoé ngajo-la jfia nachrjein xi titsajnad i'ndei i is0'nde; koa
jiia nachrjein xi sa nchrob4, s'eé-la kjoabinachon nita kjé-ne.

Jests, ijngo0 k'a tsibéngjmi kjoabiyaa-la
(Mateo 20:17-19; Marcos 10:32-34)
317esus kiichjat'aa xin-la xita-la xi tejo ma-ne, kitso-la:
—I'ndei, jan onguia Jerusalén; yad kitason yije ngats'il kjoa xi tjit'aa xojon it'aa ts'an
xi Ki'ndi-la Xita xan-la yijo-na, koni s'in kiskil xita xi kiichja ngajo-la Naind. 32 Yaa

silngatsja-na it'aa ts'e xita xi mitsa Xita judio; kijnokeé-na; ch'o siiko-na; Kiichrajno-na;
33koja-na, ikjoan siik'en-na; tanga xi koma jan nachrjein kjoadya-na.

34 Tanga jia xita-la mikil Kkjochiya-la 'én xi tsibéngjmi-la; tji'mad-la; mikil ja-
has'en-jiin-la koni s'in kitso Jesus.

KO0s'in kisindaa-ne Jesus jngoo xita xi mikii tsejen-la ya naxandad Jerico
(Mateo 20:29-34; Marcos 10:46-52)
35K'e nga jye timachrafiat'aa nga kijcho Jesus ya naxanda Jerico, jngoo xita ima xi mikii
tsejen-la tijna indil ndiy4; tisijé kjotjo ton. 36 Xita je, k'e nga kii'nchré nga kjin xita nchifa,
kiskonangui mé kjoa xi tima. 37 K'eé kitso-la xita nga je Jesus xi Nazaret ts'e tifahato. 38 K'eé
"6 kiichja, Kitso:
—iJesus, nga ya nchrobat'ad-ne tje-la xitaxa itjon David [nga ji tijna ngajo-la],
jchahimatakon-na!
39Jfia xita xi tjima itjon, tsohdtiko nga jyo katijna; tanga jé, isad 'fid kiichja nga Kitso:
—iJixi ya nchrobat'ad-ne tje-la xitaxa itjon David, jchahimatakon-na!
40 K'eé tsasijna Jesus; kitso: “Nchrobdko0.” K'e nga ijcho kasit'ad chrafia-la
kiskonangui-la, kitso-la:
41 —;Mé xi mejen-1é nga siiko-1€?
Je xita xi mikii tsején-la, kitso:
—Na'én, mején-na nga katatsején-na.
42Jesus kitso-la:
—iKatatsejen-le! Koi-né nga mokjeiin-le nga komandaa-ne.
43Xita je, nitoon kjotsejen-la, ikjoan kiitjingui-la Jesus; jeya kisikijna Naind. Ngats'ii xita
naxanda xi kijtsee kjoa koi, tikoad jeya Kisikijna Naina.

19

Jests ko Zaqueo

1Jesus k'e nga ijcho naxanda Jericd, tsibits'ia nga jahas'en-jiin naxanda. 2 Ya tijna jngo0
Xita xi 'mil Zaqueo xi xita sko-la jiia xita-la xitaxa Roma xi sikichjitji tsojmi; tikoa 'fi¢ xita
nchind. 3 Mején-la nga skoexkon ya-né xi 'mi Jesus; tanga mikii ma kotsején-la nga kjin
ma-ne xita, nga jtoba kji Zaqueo. 4 K'eé tsangachikon itjon, ikjoan tsijin-jno jngoo ya
sicdmoro nga mején-la skoexkon Jesus koni s'in kjoahato. 5 K'e nga jahaya ndiya Jesus,
kiskootsején mijin k'oa kijtseéxkon Zaqueo nga ya tijna'a y; kitso-la:

—Zaqueo, nitoon titajiin, i'ndei mochjeén-né nga ya siikjaya ni'ya-le.

6 Zaqueo, nitodn tsitajen. Tsjad koma-la nga kitsjaa'nde-la ni'ya-la. 7 Jiia xita k'e nga
kijtseé nga ya kisikjaya ni'ya-la Zaqueo, tsibits'ia nga kiichjajno-la Jesus; kitso nga ya
kisikjaya ni'ya-la xita xi jé tjin-la. 8 K'eé tsasijna kixi Zaqueo, kitso:

—Na'én, osen tsojmixi tjin-na tsjaa-la xita ima; koa tsa tjin xita xi 'an kiskoonachaan-la,
fijon k'a kokji tsjaa ngajo-la.

9Jesus kitso-la:

—Ngats'il xita nei-la ni'ya je, nachrjein i'ndei, jyeé kobitjokajiin kjoa ts'e jé-la, koii
kjoa-la nga k'oas'in moKkjeiin-la Zaqueo koni jé xita jchinga-la Abraham.

10”'An xi Ki'ndi-la Xita xan-la yijo-na, koii x4 j'i-na nga j'i katsjia xita xi kichija, tikoa j'i
kachrjekajiiaa jé-la xita.

Kjoa xi mangason xi okoya kjoa ts'e ton
(Mateo 25:14-30)

11JRa xita, k'e nga nchi'nchré-la Jesus, koni s'in tibénojmi kjoa koi, k'oad s'in kisikitsjeén
nga yaa Kkoiits'ia niton nga kotixoma Naind; nga jé Jesus, jyeé kjomeeé bijcho chrafia
Jerusalén. Koii kjoa-la, Jesus, tsibénojmi jngoo-la kjoa xi mangason nga mitsa k'oas'in
koma.

12Kitso-la:

—Jngoo Kk'a, jngoo Xita xi tje-la Xita itjon kil jngoo nangui fidnda 'No Kjiln nga tjoé-la
xa itjon, ikjoan kjinchroba-ne k'e nga jye tjoé-la xa. 13 Tanga k'e nga tikj'eé bitjo xita je,
te xita chi'nda-la kiichja-la nga tse ton kisingatsja nga jngoo ijngo0; kitso-la: “Chjoé ton
koi, tixakoo skanda k'e nga kjoi-na.” 14 Tanga jfia xita xi tiya-ne naxanda-la nga jtikee
koma, kisikasén-tjingui i'nga-la xita xi kitso-la xitaxa itjon: “Majin-najen nga jé xitaxa jé
kotixoma-najen.”

15°'Tanga je xita je, k'e nga jye kitjoé-la x4, j'ii ijngo0 k'a-ne nangui-la. Ikjoan kiichja-la
ngats'il xita chi'nda-la xi kisingatsja ton mé-ne nga skoe ko tjin kisikijne ki'ndi-la jé ton xi
k'a gkji kisikijneson ki'ndi-la.” 17]é xitaxd itjon kitso-la: “Ndaa tjin; ngaji, chi'ndandaa-né;
ndaa kinikjiin ton xi chiba kjongatsjei; i'ndei, te naxanda singatsja-1é xi ji kotixoma-la.”
18 Tjcho 1jngo0 xi ma-ne jo chi'nda, kitso: “Na'én, ton-1é xi kiningatsja-na, 'on k'a okji
kisikijneson ki'ndi-la.” 19 Je xitaxa itjon Kkitso: “Tikoad ngaji, '0n naxanda singatsja-le xi
ji kotixoma-la.”

20 °T'l ijngo0 xi kitso: “Na'en, i tijna ton-1é xi kiningatsja-nd. Ndaa tsibitjoa; pahito
tsibijté'fod. 21 Kitsakjodn-1&; ngaji, xita jti-takon-né; chjoi xi mi ngajii tsibijni tikoa bixkoi
xi mi ngaji tsibitjii.” 22 Jé xitaxd itjon kitso: “Ngaji xi chi'nda ch'o 'mi-le; tijé-ne 'én xi
nokjol siné-1é jé, nga si: xita jti-takon-neé; chjoi xi mi ngaji tsibijni tikoa bixkoi Xi mi ngaji
tsibitjii. 23 Tsa jye tijiin-1€, ¢mé-ne mi yaa kinikijna-ne ton-na ya banco nga Kkisikijneson
ki'ndi-la mé-ne k'e nga kjoi ijngo0 k'a-na singatsja-na ton-na?” 24 K'eé kitso-la jfia xita
Xi ya titsajna: “Chjaa'an-la ton; jeé tjii-la xita xi te k'a Kisikijneson.” 25 Jia xita xi oki'mi-la
kitso: “Na'en, jxita je, jyeé ko te k'a kotjin tjin-la!” 26 Je xitaxa itjon kitso: “K'oad xan-no,
ngats'il xi tjin-la, k'oii-isa-la; tanga je xi tsjin-la, skanda tja'adn-la mé xi chiba tjin-la.
27Tikoa jfia xita kondra-na xi majin-la nga 'an kotiixoma-la, nchrohéko-nd ijndé, tik'eén
nga nguixkoaan.”

K'e ngajahas'en Jesus ya naxandda Jerusalén
(Mateo 21:1-11; Marcos 11:1-11; Juan 12:12-19)

28 K'e nga jye okitso Jesus, kil itjon-la xita-la nga kiiko jan Jerusalén. 29 K'e nga jye ijcho
chrafia jia naxanda xi 'mi Betfagé ko Betania ya chrafiat'aa-la jé nindoo xi 'mi Ya Olivo,
kisikasén jo xita xi kota'yat'aa-la. 30 Kitso-la:

—Tanguio jan ndi naxanda itsé xi kijnat'aa jan; k'e nga kijchoo, yad sijnat'aa'nio
jngoo ndi burré ki'ndi xi ni sa ya xita bijnason-la. Chijnda'fié, nchrohdkeo. 31 Tsa
ya xi kjonangui-no, tsa Kkitso-no: “¢Mé-ne chijnda'é-no?”, tin-la: “Jé x6 Na'en-na Jesus
kochjeén-la.”

32 Kii jiia xita-la; k'oad s'in kisako-la koni s'in tsibéngjmi-la Jesus. 33 K'e nga
nchikijnda'fié ndi burro ki'ndi, kitso nei-la:

—¢Mé-ne chijnda'fié-no ndi burrg?

34Tfia xita-la Jesus kitso:

—]Jé x4 kochjeén-la Na'én-na Jesus.

35 K'e nga ijchoko fidnda tijna Jesus, jiia kisikjeén nikje-la nga tsohdjtsa-la ndi burro;
ikjoan kisikijnason-la. 36 Koni s'in tifi Jesus, jiia xita tsohdjngo0 nikje-la ya iya ndiyd. 37K'e
nga jye Kjochrafiat'ad nga nchifijen ya nindoo Ya Olivo, ngats'ii xita xi kota'yat'aa-la xi
tjiko tsibits'ia nga 'Mo Kilchja xi ngui ta kjotsja-la nga kitsjaa-la kjondaa Naina nga koii
kjoa-la jfia kjoxkon xi jye kijtsee. 38 Kitso:

—Meé ta ndaa-la jé xitaxa itjon Xi je nchrobd ngajo-la Naina. Tjin kjoa'nchan it'aa
ngajmii. Tikoa tjin kjoajeya.

39]ha xita fariseo xi ya tafia tjiko xita kjin kitso-la:

—iMaestro, jchitikoii xita xi kota'yat'aa-le!

40 Tanga je Jesus kitso-la:

—K'0aa xan-no tsa jia xita koi kitsajnajyo, jiia ndajo kichja.

41Jesus, nga jye ijcho chrafia naxanda Jerusalén, k'e nga kijtseéxkon, kiskindayakee xi
it'aa ts'e naxanda. 42 Kitso:

—J1i0 xi Xita naxanda Jerusalén 'mi-no, tsa je-la-ne nachrjein i'ndei kokjeiin-no it'aa
ts'e je kjoa Xi tsja-no kjoa nchan; tanga i'ndei, tji'mad-no. 43 Kjoit nachrjein k'e nga jia
kondra-no koiindil-no chrjo ndajo, siikinda-no ko kit'ad-no nga jngoo 1t]and11 44 ]ngoo
k'a silkjeheson-no, siik'en yijeé-no; nii ti jngoo ndajo siyijoson-la xikjin. Koii jé xi koma-no
nga mikil kiyaxkoon Naind k'e nga j'il katsejen-no.

Kii koma k'e nga jé Jesus tsachrje xita xi otijna tsojmi ya ingo itjon ts'e Jerusalén
(Mateo 21:12-17; Marcos 11:15-19; Juan 2:13-22)

45 Jesus jahas'en ya fidnda kijna ingo itjon, ikjoan tsibits'ia nga tsachrje jiia xita xi
nchihotijna ko xi nchihotse tsojmi; 46 kitso-la:

—K'0aa s'in tichja Xojon xi tjit'aa 'En Tsjee-la Naind: “Ni'ya-na, ni'ya ts'e ochikon-né,
tanga jiio, nguijo-la xita chijé titsane.”

47 Jesus, nachrjein inchijon tsakodya-la xXita ya nditsin ingo itjon; jiia xita sko-la
no'mii, xita xi okdya kjotixoma-la Naina xi kiskii Moisés, ko jfia xita sko-la naxanda,
nchihétsji'nde-la nga mején-la siik'en Jesus. 48 Tanga mikii kisako-la koé s'in siiko nga jfia
Xita naxand4d, 'fo ndaa nchi'nchré-la koni s'in tso 'én xi tibénojmi.

20

Kjotixoma-la Jesus
(Mateo 21:23-27; Marcos 11:27-33)

1Jngood nachrjein, k'e nga jé Jesus tihokdya-la xita 'én ndaa-la Naind ya nditsin ingo
itjon, ijcho xita sko-la no'mii ko xita xi okdya kjotixoma-la Naind xi kiskii Moises;
kjihijtako xita jchinga. 2 Kitso-la:

—Koatin-ndjen, ¢mé kjotixoma Xi tsja'nde-1é koni s'in 'ni? ;Y4 xi kitsjaa-le kjotixoma koi?

3 Kiichja Jesus, Kkitso:

—Tikoaa 'an, jngoo kjoa skonangui-no. Koatin-nd: 4¢Ya xi kitsjaa-la kjotixoma Juan nga
kis'iin bautizar xita? ¢A Naind-né xi tijna ngajmil, o xi ta xita-né?

> Jha xita koi k'eé tsajodya-ne; kitso-la xikjin:

—Tsa kixoan: “Naina kitsjaa-la kjotixoma”, kitso-né: “;Mé-ne nga mikii kokjeiin-no it'aa
ts'e?” 6 Tikoa tsa kixodn: “It'aa ts'e Xita-né”, jiia xita naxanda ndajoo koii'ne-na nga k'oad
s'in mokjeiin-la nga jeé Juan xi kiichja ngajo-la Naind. 7 K'eé Kitso:

—Mikil 'ya-jen ya xi kitsjaa-la kjotixoma.

87]e Jesus, kitso-la:

—Tikoaa 'an, mikil k'oa xan-no ya-né xi kitsjaa-na kjotixoma koni s'in s'iaan.

Kjoa xi mangdson ts'e jiia chi'nda ts'en
(Mateo 21:33-44; Marcos 12:1-11)

9 Ikjoan tsibits'ia Jesus nga kiichja-la xita naxandd; tsibénojmi jngoo-la kjoa xi
mangason, Kitso:

—Jngoo k'a jngoo Xita tsibitje too uva, ikjoan kisikifia-la xita xi kj'eii nga Kkisixason; je
nei-la nangui, kjiin n6 kii. 10K'e nga ijcho nachrjein nga jye kojchd too uva, jé nei-la,
kisikasén jngoo chi'nda-la nga tjoé chiba-la chji-la too uva xi je oko-la; tanga jia xita
xi kisixdsOn nangui, ta kiskaan-ko-né, ta kisikasén tiyad-ne. 11 Xi koma iskan, jé nei-la
nangui ijngo0 xita chi'nda-la kisikasén; k'oad tis'in kisiko; kiskaan-ko, ch'o kisiko, ikjoan
Kisikasén tiya-ne. 12 Ijngo0 kisikasén xi ma-ne jan xita chi'nda; td ngason kisiko; Kisiki'on,
koa tsachrjekajiin nangui-la.

13’K'eé kitso je nei-la nangui: “¢Mé xi s'iaan? Jé-la sikasén ki'ndi-na xi 'fi6 tsjakee; je-la
xi skoexkdn.” 14 Tanga jiia xita chi'nda koi, k'e nga kijtseéxkon, kitso-la xikjin: “Je jee xi
tjoé kjotjo-la i'nde; sik'eén mé-ne nga tsajdn koma i'nde.” 15 Tsachrjekajiin ya fidnda titje
too uva; ikjoan kisik'en.

'Jiio, ¢ké bixdn? Nei-la nangui, ¢mé xi siiko xXita koi? 16 Kjoii sik'en xita koi; kj'eii xita
silngatsja je nangui fidnda tjin to0 uva.

Jiia xita xi nchi'nchré-la Jesus kitso:

—iNikjé-ne k'oas'in komal!

17Tanga Jesus, kisko0'an, kitso-la:

—Tsamajin, ¢k0 bixdn? ;KO tsOya-ne koni s'in tichja Xojon Xi tjit'aa '"En-la Naind ngatso?:
“Jé ndajo xi tsachrjekangui chjinechrjé nga sa itjon,
jé-né xi koma ndajo tats'en chrjé-la ni'ya.”

18 Ngats'ii xi ya kixoson ndajo je, koxkoaya-né; ko tsa je ndajo skane xita, kochijo-né.
19Tfia xita sko-la no'mii ko xita xi okdya kjotixoma-la Naina xi kiskii Moisés, mején-la
ngatije-ne hora tsoba'na Jesus, nga jé kjoa xi mangdason, kiskaaya-la nga kondra ts'e koni
s'In tsibénojmi; tanga jiia Xita naxanda kitsakjon-la.
Kjoa ts'e xi machjitji tsojmi
(Mateo 21:45-46; 22:15-22; Marcos 12:12-17)

20 Jhia xita sko-la no'mii kisikinda; kisikasén-'ma-la xita xi ijcho 'nchré-la xi k'oas'in
kis'iin koni tsa xita ndaa nga mején-la sakotsji jngoo-la 'én xi ch'o tso mé-ne nga koma
silngatsja-ne je gobernador xi tjiya kjotixoma tsja nga jé koiindadjiin. 21 Jfia xita koi
kiskonangui-la, kitso-la:

—Maestro, 'ya-ndjen jiia 'én xi nokjoi, ndaa okooyi; mikii chjaajiin xita; k'oaa s'in okooyi
ndiya-la Naina koni s'in tjin xi kjoa Kkixi. 22 ;A ndaa tjin nga Kkichjitji-jen tsojmi it'aa ts'e
Xitaxd itjon ts'e Roma? ¢A xi majin-né?

23Jesus, tik'eé kijtseeya-la nga nchikonachan-la, kitso-la:

—:Mé-ne nga mején-no nga 'an chit'aa-na? 24 Takd jngoo-nd ton. ¢Ya ts'e isén ko 'in xi
tjit'aa?

Kitso xita koi:

—Ts'eé César xi Xitaxd itjon ts'e Roma.

25 Jesus kitso:

—Tjii-1a César xi ts'e César, koa tjii-la Naina xi ts'e Naina.

26 Ngats'ii 'én xi kiichja Jesus nga nguixkon xita naxanda, mikil kisako-la xi koma
kohongui-ne. Ta kjoxkdn-la; ta saa ta jyo tsibitsajna.

KO0s'in kiskonangui kjoa ts'e nga fadya-la mik'en
(Mateo 22:23-33; Marcos 12:18-27)

277fia xita saduceo xi mikii mokjeiin-la nga fadya-la xita xi jye k'en ijcho kjonangui-la
Jesus, kitso-la:

28 _Maestro, Moisés, k'oad s'in kiskii: Tsa jngoo xita xi kiya 'ndse, tsa tsjin-la ixti k'e
nga kiy4, je chjoon-la mik'en, tije-ne 'ndse kixan-ko ljngo0 k'a-ne mé-ne nga s'e-la ixti xi
tjets'e 'ndse. 29Kis'e X6 jngoo k'a xita xiitoo koma 'ndse. Je Xi sijna itjon, kis'e x6-la chjoodn;
tanga mikii kis'e-la ixti skanda koninga k'en. 30Jé 'ndse xi ma-ne jo, chixan-kod; tikoada k'e
nga k'en, mikii kis'e-la ixti. 31 Chjodn je, chixan-koo xi ma-ne jan; k'oad x6 s'in chixan-ko
ngats'iinga itod 'ndse, tanga nijngoo xi kis'e-la ixti skanda k'e nga k'en. 32Xi koma iskan,
tikoad k'en je chjoodn. 33K'e nga tsa kjoadya-la, nga itoo 'ndse, ¢ya-né xi chjodn-la koma?
Nga jiia tsibitsajnako nga itoo 'ndse.

34Jesus, k'eé kitso-la:

—Jfia xita xi tjin nachrjein i'ndei, ko chjodn ko x'in, bixan-né. 35 Tanga jfia xita xi
Naind okitso nga ok'in-la nga kjoaaya-la nga kitsajna iso'nde xi sa kjoii, mi ti kii kixan-ne.

36 Tikoaad mi ti kil kiyd-ne. K'oada s'in ngason kitsajnakon koni akjale; yaa kitsajnako Naina
nga ixti-la ma nga jye kofadya-la. 37 Tijé-ne Moisés k'oad s'in okdya nga jfia xi jye k'en,
kjoadya-la. K'oaa s'in tjit'ad xgjon it'aa ts'e ya na'ya xi titi k'e nga tso Moisés: “Jé xi Naina
'mi-14, tikoad Naind tso-la Abraham, Isaac, ko Jacob.” 38 jjfia xi jye k'en, mitsa Naina
tso-la xi Nainag; ta jiia xi titsajnakon xi Naind tso-la! It'aa ts'e Naina, ngats'ii-né nga
titsajnakon.

39 K'eé kiichja xita xi okdya kjotixoma-la Naina xi kiskii Moisés, Kitso:

—Maestro, kixii kjoa 'én xi nokjol.

40 Ni ti jngoo xita xi kjo'fid-ne ikon nga kiskonangui-isa-la.

Ndnda kitjen-la Cristo [xita xi X6 Kisikasén-ne Naind]
(Mateo 22:41-46; Marcos 12:35-37)

41Jesus kitso:

—:iMé-ne kotso-ne jiia xita nga je xi Cristo, [Xita Xi X0 silkasén-ne Naind], nga ya
kjinchrobat'aa-ne tje-la xitaxd itjon David? 42 Tije-ne David, tso Xojon-la ya ts'e Salmo:
Jé Naina Kkitso-la Cristo, jé xi otixoma-na:

“Tijnat'aa-na i kixi-na,

43 skanda k'e nga sikitsajnanguia kondra-le

fidnda nchason ndsokoil nga 'an, jye kisikijne-la.”

44]e David, tsa kos'in kitso-la Cristo, ¢ko s'in tjin-ne nga ya nchrobat'aa-ne tje-la David?

Kii kitso Jesus it'aa ts'e xita xi okoya kjotixoma-la Naind
(Mateo 23:1-36; Marcos 12:38-40; Lucas 11:37-54)

45 K'e nga nchi'nchré ngats'ii Xita naxanda, Jesus kitso-la xita xi kota'yat'aa-la:

46 _Tikindaa yijo-noit'aa ts'e xita xi okdya kjotixoma-la Naina xi kiskii Moisés. Sasén-la
nga nikje ndojo 0kja. Tikoaa tsjaa ma-la nga ndaa beexkon xita xi Kkj'eii, ndaa sihixat'aa
ya nditsin. Tikoaa jiia Otsji ixile Xi jncha itjon ya ni'ya ingo sinagoga, ko mején-la nga jiia
Kkitsat'aa itjon imjxa k'e nga kjén xita fidnda tjin s'ei. 47 Fad'an ni'ya-la ichjin ka'an xijye k'en
x'in-la. Ikjoan 'ié ndojo fiko ochikon-la nga mején-la nga bitsajna'ma nga mi jcha-la mé
kjoa xi s'in. Jiia Xita koi 1sad tse kjo'in s'e-la.

21
Ton xi kitsjaa kjotjo chjoon ka'an xi 'fio ima
(Marcos 12:41-44)
1Jesus k'e nga kiskootsejen, kijtsee xita nchind xi 'fi¢ tjin-la ton nga nchibitsajnaya
ton-la ya kaxa fidnda sincha ton kjotjo-la Naina. 2 Tikoad Kijtsee jngoo chjoon ka'an xi
"6 ima nga tsibitsajnaya jo ndi ton xi chibachji chji-la. 3 K'eé kitso:
—Xi kjoa kixi, k'oad xan-no, chjoén ka'anima je, isad tse ton kobijna mik'oad-ne ngats'ii
Xita xi i'nga. 4 Ngats'il xita koi xi tjin-la ton, koii tsja-la Naind je xi ningui-la, tanga jé
chjodn ima, katsja yijeé ton xi tjin-la xi timajcha-ne.

K'e nga kiichja Jesus it'aa ts'e ingo ko s'in tjiné-la nga kixofia
(Mateo 24:1-2; Marcos 13:1-2)
5 Tikoa nchijodya i'nga-ne xita xi nchikotsejen-la ingo itjon nga ndaa kjoan ndajo-la;
tikoa ndaa kjoan tsojmi xi kitsjaa kjotjo-la Nainad jia xita. Jesus kitso-la:
6 —Kjoii nachrjein k'e nga jfia ndajo ko tsojmi xi ndaa kjoan xi chitsején-1a, nii ti jngoo
siyijoson-la xikjin, kixofia yije-né.

Sefia xi s'e k'e nga nchroba machrania nachrjein nga kjoehet'ada iso'nde
(Mateo 24:3-28; Marcos 13:3-23)
7K'eé kiskonangui-la kitso-la:

—Maestro, ¢mé nachrjein-ne nga okoma kjoa koi? ;Mé sefia xi s'e k'e nga jye kochrafia
nga k'oas'in koma kjoa koi?

8 Jesus Kkitso:

—Tikindaa yijo-no nga mi ya xita xi skdnachan-no. Kjin xita kjoii xi 'In ts'an siikjeén;
Kkitso: “’An-na xi Cristo, [nga 'aan Kkisikasén-na Nainda]”, tikoa kitso-no: “Jyeé tijna chrafia
nachrjein nga 'an kotiixoma.” Ki kii onguitjingui-la. °K'e nga kind'ya kjoa ts'e kjojchdn,
kjoasil, ki tsakjoon-jén; mochjeén-né nga k'oas'in koma itjon tanga kj'ee tsa je nachrjein
nga kjoehet'aa.

10Kitso-isa-la:

—Naxanda skaan-kjoo xi kj'eil naxandda. Koa xitaxa koiits'ia nga skaan-kjooko xitaxa
xi kj'eif naxandd. 11 Ndaa jchdn k'oa ch'én xkdn; xki xi jdn naxanda s'e kjinchra ko ch'in
xi 6 kjan. Jan ngajmii jcha-la kjoxkdn xi ch'o tjin ko xi ch'o kjoan.

12°'Tanga jiio, itjon tsoba'n6-no xita; kjitjinguikee-no kjiko-no ya ni'ya ingo sinagoga
nga ya sindaadjiin. Skinis'en-no ndaya; kjiko-no it'aa ts'e xitaxa itjon ko ts'e gobernador,
ta koii kjoa-la nga mokjeiin-no it'aa ts'an. 13 K'e nga k'oas'in komat'ioon, je hora nga
kénojmi-la xita xi it'aa ts'an. 14 K'oad s'in t'e-la takon, ki ta chja itjon nikitsjeen ko kixén
nga kinokjoaa nga kinchakoo yijo-no, 15> koii kjoa-la nga 'an, tsjad-no 'én tikoa tsjaa-no
kjoa kjin-takon ko s'in Kinokjoaa mé-ne nga jiia xita kondra-no mikii siikijne-no k'e nga
chibakjod. 16 Skanda jfia siingatsja-no xi na'én-no, 'ndse, xinguioo ko amigo-no, tikoa
siik'eni'nga-no. 17 Ngats'ii xita is0'nde kojtikeé-no xi kjoa ts'an. 18 Tanga nijngoo tsjaskoo
chija. 19 jje xi kichikjoa-la kjo'in, kijnakon inima-la!

20 ’K'e nga jchaa naxandd Jerusalén nga kitsee jngoo itjandii-la soldado, k'oad s'in
tijiln-no nga jye kjochrafia nga jngoo k'a kjoeheson yije mé xi tjin. 21 Jfia xita xi titsajna
Judea, katanga, katji fidnda nindoo choon; jiia xi titsajna Jerusalén, katitjokajiin naxanda,
jiia xi jan titsajna campo, ki ti kii nchroba-ne jjiin naxanda-la. 22 Koii kjoa-la nga
nachrjein ts'e kjo'in-né mé-ne nga kitason yije-ne koni s'in tichja Xojon xi tjit'ad 'En
Tsjee-la Naind. 23 jIma x6-ne jiia ichjin xi ki'ndi 'ya ko xi ixti x6 nchisikaki jia nachrjein
koi, nga 'No tse kjo'in s'e it'aa nangui! Xi kjoajti-la Naind, tse kjo'in koii'ne-la xita
naxanda Israel. 24 Tjin xita xi kicha machitin kiya-ne; tikoad tjin xi kj'eii nangui kjiko
preso jia xita kjojchan. Jfia xi mitsa xita judio, '6 ch'o siiko nga skoetoon jfia Xita
naxanda Jerusalén; jiia kotixoma skanda k'e nga kitason nachrjein-la xita koi.

K'e nga kjoii ijngo0 k'a-ne Ki'ndi-la Xita
(Mateo 24:29-35, 42-44; Marcos 13:24-37)

25'Tkjoan jcha-la je ts'oi, sa ko ni'fio nga kotsejen-la sefia xi ch'o kjoan. I it'aa nangui,
ngats'il xita N6 tsakjon nga kji'nchré-la nga 'fié kjone nga fi nchroba ndachikon. 26 Jfia
xita chiba-la kiydya-né nga tsakjon k'e nga skoe kjoa xi komat'in iso'nde. Skanda jiia
ni'fo xi tjin ngajmii kijtiyad-la. 27 Jkjoan skoe-na xita xi Ki'ndi-la Xita xan-la yijo-na
nga kjinchrobajfiaa ijiin ifi. Tseé nga'fié ko kjoajeya kjoiikoaa. 28 K'e nga kots'ia kjoa
koinga k'oas'in koma, kixi tinchaa, chjimii'ngaa skoo, tsja t'e-1a inima-no, chifiakjoaa nga
jyeé Kjochrafia nachrjein nga jiio kitsajnandeii-no.

29 K'eé tsibénojmi jngoo-la kjoa xi mangdson; kitso-la:

—Chitsejen-la ya too iko, ngats'ii ya xi tjin. 30 K'e nga jye bits'ia nga bijts'én xka-la y4,
jyeé'yaanganchrobd machrafia chonndoba. 31K'oad tis'in tjin, k'e nga jchaa nga k'oas'in
tima kjoa koi, katasijiln-no nga jye tijnat'ad chrafia-no nachrjein nga jchaa ko s'in otixoma
Naina.

32°Xi gkixi, k'oad xan-no: Mikil kiya xita xi tjin nachrjein koi skanda koéni nga jye
kitason yije jiia kjoa koi. 33 Jé ngajmii ko is0'nde kjoehet'aa-né, tanga jiia 'én-na mikii
kjoehet'aa; kitason-né.

34'T'een kinda yijo-no; mikii bii'nde nga sitdjaajiin inima-no jiia kjoa xi ch'o tjin koni
kjoa ch'i, kjoa chrjd'a, ko kjoa xi nikdjno0 i is0'nde. Tsa k'oas'in s'een, mikil titsajnandaa
jé nachrjein k'e nga 'an kjoiaa ijngo0 k'a; ta niton kjoii nachrjein, skane-no koni jngoo
ch'an. 35K'oaa s'in komat'in ngats'ii xita Xi tjin nga tijtsa isd0'nde. 36 Jiid, ndaa titsajna,
titsi'ba kijnda nga kjit'aa nachrjein mé-ne nga s'e-no nga'nié nga koma Kkitjojiio0 ngats'ii
kjo'in xi k'oas'in koma, tikoa mé-ne nga mikil kosoba-no nga kincha nguixkon Ki'ndi-la
Xita.

37K'e nga nachrjein, Jesus, yad tsakdya ya nditsin ingo itjon. K'e nga majiio yaa fisikjaya
yanindoo xi 'mi Y4 Olivo. 38Kjin Xita naxanda, f'iikon ya nditsin ingo itjon nga xki tajfiioya;
f'ii 'nchreé-la mé 'én xi okoya.

22

Kiis'in tsohdtsji'nde-la xita kondra-la Jesus nga tsoba'fio
(Mateo 26:1-5, 14-16; Marcos 14:1-2, 10-11; Juan 11:45-53)
1Jyeé timachrafia nachrjein nga bitjo s'ei Paxko k'e nga kjén inchrajin xi tsjin-la na'yo
san jiia xita judio. 2Jfia xita sko-la no'mii ko xita xi okdya Kjotixoma-la Naind xi kiskii
Moisés, nga tsakjon-la xita naxandd, tsohotsji'nde-1a ko s'in siiko Jesus nga siik'en.
3Je xita neii jahas'en-jiin inima-la je Judas xi tikoa Iscariote 'mij, Xi ya itjojiin ts'e xita
xi tejo ma-ne xi tsajmeiiko Jesus. 4 Judas, kiikako jfia xita sko-la no'mii ko xita sko-la xi
sikinda ingo itjon nga tsajodya-ne ko s'in siingatsja Jesus. S5 Jfia xita koi, tsjad koma-la;
tsibindadjiin nga ton tsja-la. 6Judas, kokjeiin-la, ikjoan tsohdtsji'nde-la ko s'in siingatsja
Jesus nga mikii skoe jiia xita naxanda.

K'e nga jé Jesus tsakjén-ko xita xi kota'yat'aa-la
(Mateo 26:17-29; Marcos 14:12-25; Juan 13:21-30; 1 Corintios 11:23-26)

7Tjcho nachrjein-la s'ei ts'e inchrajin xi tsjin-la na'yo san, k'e nga k'oas'in tjiné-la nga
biyaa orre xi bixteén jni-la xi it'aa ts'e s'ei Paxko. 8 Jesus kisikasén Pedro ko Juan, kitso-la:

—Tanguio kindaa tsojmi xi kjoa ts'e s'ei Paxko mé-ne nga kichiaa.

9Jfa xita-la kiskonangui-la, kitso-la:

—:Nanda mején-1& nga kongui kindaa-jen?

10Jesus kitso:

—K'e ngakitjas'en-jiilo0 naxandd, ya skakjoo jngoo xita X'in Xi 'yajen jngoo nisa nanda.
Tanguitjingui-la skanda ya fidnda kjoahas'en ni'ya. 11 Kot'in-la nei-la ni'ya: “Jé Maestro
Kjonangui: ¢Ndnda tijna cuarto-la ni'ya fidnda kokjen-koaa xita xi kota'yat'ad-na ts'e s'ef
Paxko?” 12Xita je, koko jngo0-no cuarto xi tiya kji xi jye ndaa choon xi ya tijnasd'nga
ni'ya. Ya tindaa nga Kichiaa.

13 Jha xita koi, kii; k'oad s'in kisako-la koni s'in kitso-la Jesus. Yaa tsibindaa tsojmi xi
kokjen kjoa ts'e s'ei Paxko.

14 K'e nga ijcho hora nga kokjen, Jesus tsibijnat'ad imixa ko xita-la xi tsibixdya-la.
15 Kitso-la:

—i'N6 tisikitsjeén nga mején-na kokjen-ko-no ts'e s'ei Paxko nga tikj'ee fi-na kjoa biyaa!
16 K'0ad xan-no nga mi ti kii kdkjeen-na s'ei Paxko skanda k'e nga kitason yije kjoa ts'e s'ei
Paxko jiia nachrjein k'e nga Naina kotixoma.

17K'eé kiskoé jngoo chitsin, kitsjaa-la kjondaa Nain4, kitso:

—Chjoé, tika'bi-la xinguigo; 18 k'0ad xan-nd nga mi ti kii ski-na vino skanda k'e nga
kotixoma Naina.

19Tkjoan kiskoé inchrajin, kitsjaa-la kjondaa Nain4, kisixkoaya, kitsjaa-la xita-la, kitso:

—Inchrajin je, yijo-na-né nga 'aan kiya ngajo-no. K'oa tis'in t'een nga tixkoaya
inchrajin, mé-ne nga koiitsjeén-no xi it'aa ts'an.

20K'e nga jye tsakjen, k'oaa tis'in Kkis'iin; kiskoé chitsin, kitso:

—Chitsinje, je-né xikjoa xitse xi bindaajiin-ko-no xiit'aa ts'e jni-na xi xixteen xi kjondaa
tsajon nga makixiya kjoa. 21 i tijnat'adako-nd imixa, jé xita xi siingatsja-na it'aa ts'e xita
kondra-na. 22 Xi gkixi, 'an xi Ki'ndi-la Xita xan-la yijo-na, tjiné-na nga kiya. Tanga, jima
X0-ne jé xita xi siingatsja-na!

23Tfa xita-la tsibits'ia nga kiskonangui-la xikjin, kitso:

—¢Ya-né xi k'oas'in siingatsja?

Ya-né xi tijna itjon

24Tha xita-la tsajookjoo xi kjoa ts'e ya-né xi tijna itjon. 25 Jesus kitso-la:

—Jfa xitaxa itjon-la xi mitsa xita judio, 'fi0 beetoon xita naxanda-la, tanga jiia xitaxa
koi, ts0-né nga ndaa xita. 26 Tanga jfio, mikii k'oas'in s'een. Jeé xi tijna itjon, isad nangui
katljna je xiotixa, ta saa ]e katama chi'nda. 27 Yd-neé xi tijna itjon? ;A jé xi bl_]nat aa imjxa,
oxi ]e Xi blya tsojmi? (A mitsa jé xi bl)nat aa Imixa? Tanga i'ndei, mikii k'oas'in koma. 'An,
tijnajiin-no koni jngoo xita chi'nda xi sixa-no.

28 'Skanda koé-ne nga tats'en-la kjoa, jiio-no xi titsajnako kjit'aa-na nita mé kjoa xi
timat'ian. 29 Koil kjoa-la nga 'an siingatsja-no kjotixoma nga jiid kotixomaa koni s'in
kisingatsja-na Naind xi Na'én-na, 30 mé-ne jiio, ya kichioo tikoa s'igo ya it'ad imixa-na
Nanda tihotilxoma, tikoa ya kitsajnason ixile ts'e kjotixoma nga jiio, kindaajiin-la xita xi tejo
tje-la ts'e naxanda Israel.

'En xi Kiichja Jestis nga jé Pedro Kj6'mat'in
(Mateo 26:31-35; Marcos 14:27-31; Juan 13:36-38)

31 Kiichja-isa Na'en-n4, Kkitso:

—Simon, Simon, jé Xita neii kisijé'nde nga mején-la 'fio skdot'ad-no. K'e nga skdt'ad-no,
yaa jcha-la ya-né xi ndaa ko xi mikil ndaa, koni s'in niko trigo nga matsjee.

32’Tanga 'an, tsibitsi'batji-lé mé-ne nga mijchijat'aa-lé nga mokjeiin-1é xiit'aa ts'an. K'e
nga jye sikatjifaya-ne xi it'aa ts'an, tisikoii xinguii nga kixi kitsajna.

33 Simon Kitso:

—Na'én, tijnandaa-na nga kjiko-1é nas'in ndaya k'oin, nas'in skanda kiyako-le.

34Jesus kitso-la:

—Ngaji Pedro, k'oaa xan-le, imdei, jan k'a k'oa si nga mikii yaxkon-na k'e nga tikj'ee
kjindaya koxti.

K'e nga jye kjochrafta nachrjein nga k'oi-la kjo'in Jesus

35Jesus kiskonangui-la, kitso-la:

—K'e nga kisikasén-no nga tsanguid nika'bié 'én-na nga mikil kich'a ton, mikii kich'a
chijtsa, mikil xoxte Kitsjaya, ¢mé xi Kisichjaat'aa-no?

Jia xita Kkitso:

—Nimé-jen.

36 K'eé kitso-la:

—I'ndei, je xi tjin-la chijtsa ton, katakjoé; tikoa jé Xi tjin-la na'ya katakjoé; ko je xi tsjin-la
kicha ndojo, katatijna nachrokison-la koa katatse kicha-la. 37 K'oad xdn-no nga tjiné-la
nga kitason koni s'in tichja Xojon xi tjit'ad '"En Tsjeé-la Naind xi it'aa ts'an nga tso: “K'oad
s'In skoe-ikon koni jngoo xita xi mikii ndaa s'in.” Koni s'in tichja 'En Tsjeé-la Naina xiit'aa
ts'an, kitason yije-né.

38]fia xita-la kitso:

—Na'en, kjioo jo-najen kicha ndojo ijndé.

Je Jesus kitso:

—Katje kjoa.

K'e ngaje Jesus tsibitsi'ba ya nindoo Ya Olivo
(Mateo 26:36-46; Marcos 14:32-42)

39 Jesus kil nga kiichjat'aa-la Naind ya fidnda 'mi nindoo Ya Olivo koni s'in s'in kjit'aa;
ikjoan Kkiitjingui xita xi kota'yat'aa-la. 490 K'e nga ijcho i'nde je, kitso-la xita-la:

—Titsi'ba-la Naina mé-ne nga mi jé skajiioo.

41 K'eé tsasit'aa xin chiba-la koni kji saté jngod ndajo k'e jngod xita o0sén.
Tsasén-xkd'nchi, ikjoan kiichjat'aa-la Naind. 42 Kitso:

—Na'en, tsa mejen-le, chjaaxin-na kjo'in je; tanga mitsa jé kitason 'én-na, je katabitason
tsiji.

43 K'e nga tichjat'aa-la Naind tsatsejen jngo0 akjale-la Naind xi inchroba-ne ngajmii
nga kitsjaa-isa-la nga'no. 44 Nga tse kjo'in tisikjeiln inima-la, isad 'fi6 kiichjat'aa-la Naing;
chiba-la kitjoonda-né, jé ndatsjéya-la xi chixot'ad nangui, jni kjoan.

45 K'e nga jye kiichjat'aa-la Nain4, kii ijngo0 k'a-ne fidnda titsajna xita xi kota'yat'aa-la.
Tanga k'e nga ijcho, jyeé kjiyijofe, koii kjoa-la nga 'fi¢ 'on ma-la inima-la. 46 Kitso-la:

—¢Mé-ne titsayijofée-no? Tisitjeen, titsi'ba-la Naind mé-ne nga mi jé skajfioo.

Kii koma k'e nga kindoba'fio Jesus
(Mateo 26:47-56, Marcos 14:43-50; Juan 18:2-11)

47T4ko tik'eé tichja-isa Jesus, Kjin Xita ijcho; jé tsd'ba itjon Judas, Xi ya itjojiin ts'e Xita-la
Jesus xi tejo ma-ne. K'e nga ijcho, kii kasit'aa chrafia-la Jesus nga kiskine'a. 48 Je Jesus
kitso-la:

—Ngaji Judas, ¢a k'oad s'in ta jngoo kjoa xi chine'ad ningatsja-na 'an xi Ki'ndi-la Xita
xXan-la yijo-na?

49Tfia xita-la xi i'nga, k'e nga kijtsee kjoa xi komat'in Jesus, kitso:

—Na'én, ;a mején-lé nga kich'on-jen kicha ndojo?

50Tngoo xita-la Jesus tsaja-la kicha ndojo je chi'nda-la no'mii itjon, tsatet'aa 1ika kixi-la.
51K'eé Kkitso Jesus:

—iKi k'oaa nikoo, katje kjoa!

Ikjoan tsohot'aa-la tsja lika-la; nitodn kjondaa-ne. 52 K'eé kitso-la jiia xita xi j'iikjad xi
xita sko-la no'mii ko xita xi sikinda ingo itjon ko xita jchinga:

—¢Mé-ne k'oas'in ka'né-no nga kicha machitin ko ya kich'a koni tsa jngoo xita chijé
kof'iichjaa? 33 Nachrjein inchijon tsohétijnako-no ya nditsin ingo itjon; ;mé-ne nga mikii
ya kindoba'fid-na? Koii kjoa-la nga jé hora jé nga jiio choon, tsajon-no k'e nga jé xita neit
tihotixoma.

K'e nga je Pedro mikil tsibéngjmi nga beexkon Jests
(Mateo 26:57-58, 69-75; Marcos 14:53-54, 66-72; Juan 18:12-18, 25-27)

54 Jesus, kitsoba'fio xita, kilko ni'ya-la no'mii itjon. Jé Pedro, ta kjiin ta Kkjiin
tsajmeetjingui-la. 55 Ya jngo0 osen nditsin, jfia xita tsibitse jngod ni'in, ikjoan
tsibitsajna'ngui jngoo itjandii. Tikoa jé Pedro tsibijnajiin-la Xita. 56 K'eé jngod chjoon
chi'nda kijtseéxkon Pedro nga tijna'ngui; kisko0'an, Kitso:

—Xita je, tikoad yaa tsohoko Jesus.

>7Tanga jé Pedro tsoho'mat'in-né, kitso:

—Ngaji chjoon, Xita jé, mikil bexkoan.

58 Xi koma ijngo0 tjo, ngui jngoo xita kijtseéxkon Pedro, kitso-la:

—Tikoaa ngaji, yaa tjaakoii Jesus.

K'eé kitso Pedro:

—Ngaji x'iin, mitsa ya tsohokoaa.

59 Nga koma iskan, tjin-la tsa jngoo hora, tikoaa fi6 gkitso ngui jngoo xita:

—Kixii kjoa, xita je, yaa ts6hoko, tikoaa yaa i'nde-la Galilea.

60 Pedro Kkitso:

—Ngaji x'lin, mikil be mé 'én xi ko'mi-la.

Tik'eé-ne tichja Pedro kiskindaya koxti. 61 Kisikdtjifaya Na'én-nd Jesus, kiskootsejen-la
Pedro. K'eé tsibitsjeen-la Pedro 'én xi kitso-la Na'én-na Jesus nga kitso-la: “Jan k'a k'oa si
nga mikil yaxkon-na k'e nga tikj'eé kjindaya koxti.” 62 Jé Pedro, k'eé itjo ni'ya, ikjoan 'fid
jchan kiskindaya nga 'on koma-la inima-la.

KO0s'in kiichja xita xi kisisoba-la Jests
(Mateo 26:67-68; Marcos 14:65)
63 Jfia xita xi nchisikinda Jesus, Kkisisoba-la tikoa tsaja-la. ¢ Tsibichjoa xkon, ikjoan
kiskoOnangui-la, kitso-la:
—iKoatin-najen ya xi ti'beé-lé!
65 Kjin kjoa tjin-isa xi kj'eif xi '1i6 'on kitso-la.

K'e nga kiiko Jesus fidnda tijna xitaxa itjon ts'e xita judio
(Mateo 26:59-66; Marcos 14:55-64; Juan 18:19-24)

66 K'e nga kis'e isén, kjoxkoya jiia xita jchinga ts'e xita judio, Xita sko-la no'mii ko xita xi
okdya Kkjotixoma-la Naind xi kiskii Moisés; kilko Jesus ya fidnda maxkoya jfia xitaxa itjon;
ikjoan kiskonangui-la, kitso-la:

67 —Koatin-ndjen, ¢a ngaji-né xi Cristo, [xi x0 kisikasén-lé Naind], o Xi majin-né?

Jesus Kitso:

—Tsa k'oa xan-no: “An-nd”, mikii kokjeiin-no. 8 Tsa 'an skOnangui-no, jiio, mikil
kindkjoaa tikoad mikii sikijnandeii-nd. 69 Jyeé ijcho hora-la nga 'an xi Ki'ndi-la Xita xan-la
yijo-na yad kotijnat'aa kixi-la Naind xi ‘o tse nga'no tjin-la.

70 Ngats'il xita kitso:

—¢Angaji-né xi Ki'ndi-la Naina 'mi-le?

Jesus kitso-la:

—]J10 soba xi gbix0n nga 'an-na.

71K'eé kitso jia xita:

—cYaxitaximochjeén-isa-nd xi tsja 'én? Jfid soba titsana'ya-la koni s'in tichja-ne tso'ba.

23
K'e nga Kiiko Jesus fidnda tijna Pilato
(Mateo 27:1-2, 11-14; Marcos 15:1-5; Juan 18:28-38)

1Tsasitjen ngats'ii xita, kiiko Jesus fidnda tijna Pilato. 2 K'e nga ijchoko nguixkon Pilato,
jiia xita tsibits'ia nga tsohdngui, Kitso:

—Xita jé, kjotsji-najen nga kj'eii ndiya fiko naxanda-na. Tso-né nga mi x0 kil kichjitjia
tsojmi xi it'aa ts'e César, Xitaxa itjon ts'e Roma; tikoad tso-né nga jé x6 xi Cristo [xi X0
kisikasén-ne Naind] nga xitaxd itjon Kijna.

3Je Pilato kiskonangui, kitso-la:

—¢A ji-né xi xitaxa itjon-la jiia xita judio?

Kitso Jesus:

—Ngajii xi k'oa singa 'an-na.

4 Pilato kitso-la jiia xita sko-la no'mii ko xita naxanda:

—Nimé jé xi matsji-na it'aa ts'e xita je.

5 Tanga jiia xita, isad 'fi6é kiichja nga tsohdngui, kitso:

—Kj'eil s'in okoya-la Xita naxanda nga oOtsji-la kjoasil. Tsibits'ia-ne nangui Galilea,
kohokji nangui Judea, skanda i Jerusalén.

K'e nga kiikg Jestis fidnda tijna Herodes
6 K'e nga kii'nchré Pilato jé 'én xi tso, Galilea, kiskonangui-la xita: ¢A yaa i'nde-la?
7K'e nga kis'engjmi-la nga ya i'nde-la, kisikasén-la jé xita xi tijna xitaxa itjon Galilea xi
'mi Herodes; jfiia nachrjein koi, tikoad jan tijna naxanda Jerusalén. @ Herodes, k'e nga

kijtseexkon Jesus, 6 tsja koma-la nga kjotseé mejen-la nga skoexkon, nga jyeé Kkjin kjoa
Kkii'nchré xi it'aa ts'e. Mején-la skoe jngoo kjoxkon xi s'in. 9 Kjin skoya kjoa kiskdnangui-la,
tanga je Jesus, nijngoo 'én kiichja. 10 Tikoad yaa titsajna jiia xita sko-la no'mii ko xita xi
okdya kjotixoma-la Naind xi kiskii Moisés nga 'fié nchihdngui. 11 Jé Herodes ko soldado-la
tsachrjekangui-né; kisikakja nikje xi "6 ndaa kjoan koni ts'e xitaxa itjon nga kisisoba-la;
ikjoan kisikasén ijngo0 k'a-1a jé Pilato. 12 Nachrjein je, tsajodndaa-ne jé Pilato ko Herodes;
k'e nga sa itjon, kondraa titsajna-la xikjin.

K'e nga kitjooné kjoa Jesus nga kiya
(Mateo 27:15-26; Marcos 15:6-15; Juan 18:39-19:16)

13 Pilato tsibixkdya jfia xita sko-la no'mii ko jfia xitaxa, ngats'ii xita naxanda, 14kitso-la:

—]Jfo, kinlkasén-nd Xita je nga onguioo; bixon-n6 nga Kkjoasil Otsji-la xita naxanda;
tanga 'an, kiskonanguii-la nga nguixkoon; ngats'il 'én xi 'bio0, nimeé jé sako-na it'aa ts'e.

15°Tikoad jé Herodes, kisikasén ijngo0 k'a-na Xxita jé nga nimé jé kisakot'aa-la. Tsjin-la
jé nga kiyd. 16 Tsjaa-la kjo'in, ikjoan siikijnandeii-na.

17K'oaa s'in tjiné-la, k'e nga bitjo s'ei Paxko, bijnandeii jngoo xita xi ndaya titsajna'ya.
18 Tanga jiia xita naxand4, ta jngoo jtad kil ngats'ii, kitso:

—iKatiyaa Jesus; tikijnandeii-ndjen Barrabas!

19 Barrabds, ndaya tijna koii kjoa-la nga xita naxandd Jerusalén kisikjadn-kjoo tikoa
xita kisik'en jngod. 20 Pilato, mejen-la nga siikijnandeil Jesus; ijngo0 k'a kiichja-la xita
naxandad. 21 Tanga jfia xita naxanda, isaa ‘o Kiichja, kitso:

—iTjat'aa kro! Tjat'aa kro!

22Xi ma-ne jan k'a kitso-la xita naxanda:

—¢MéE jé xi tsohotsji, mé-ne kiya-ne? 'An, nimé jé sako-na xi it'aa ts'e nga kiya.
Tikoaa-ne tsjaa-la kjo'in, ikjoan siikijnandeii-na.

23 Sii kis'iin xita, 'fi6é kiichja nga mejen-la kro sit'aa Jesus. Koii kjoa-la nga 'fié chja xita
naxanda ko xita sko-la no'mii, kisikijne nga kisikitason Pilato. 24Je Pilato kitsjaa okixi nga
katitason koni s'in sijé xita naxanda. 25 Kisikijnandeii Barrabds, Xita xi x6 k'oas'in kisijé-ne
naxanda xi tijna'ya ndaya nga kjoasil tsohotsji koa xita kisik'en. Ikjoan Kkisingatsja Jesus
nga k'oas'in katasiko koni s'in mején-la.

K'e nga kisit'aa kro Jests
(Mateo 27:32-44; Marcos 15:21-32; Juan 19:17-27)

26 K'e nga kiiko Jesus nga kil sik'en it'ad kro, kitsoba'fio jngoo xita xi tinchroba-ne
rancho-la xi 'mi Simdn xi yai'nde-la fidnda 'mi Cirene; jé Kisik'ajen kro nga kiitjinguiko-la
Jesus.

27 Kjin xita naxanda tjingui-la, tikoad Kkjin ichjin tjingui-la xi kjinddyakee nga
mahimakee kjoa xi timat'in Jesus. 28 Jesus, kisikatji, kiskoOtsejen-la, kitso:

—Ichjin xi Jerusalén tsajon, ki 'an chihinddyachad-nd, chihinddyachad yijo-no ko ts'e
ixti-no. 29 Kijcho nachrjein k'e nga tse kjo'in s'e nga kitso xita: “Mé ta ndaa-la jiia ichjin
Xi 'ndi, xi tsjin-la ixti, xi mikil ki'ndi tsi'beé, xi mi ixti kisikaki nga isaa chiba siikdjno.”
30 Tkjoan koiits'ia nga Kkitso-la nindoo: “jKatakaane-najen!” K'oa ti kitso-la chrjangui-la
nindoo: “iTijtsa'nde-ndjen!” 31'An, koni jngoo ya xkoén, tanga 6 ch'o siko-na xita; jfio xi
Xita Jerusalén tsajon, isad ta 'fi6 ch'o siitko-no xita koni jiia ya kixi.

32 Tikoa Kkiiko jO xita xi tse jé tjin-la nga tikoa kro kiyat'aa. 33 K'e nga ijchoko ya i'nde
fidnda 'mi I'nde Sko Mik'en, tsasijnat'aa kro Jesus ko xita xi j0 ma-ne, jiia xi tse jé tjin-la;
jngoo, tsasijnat'ad nga kixi-la koa jngoo, tsasijnat'ada nga ngaskon-la. 34 K'eé Kkitso Jesus:

—Na'en, tijchaat'aa-la; mikil bee mé kjoa xi s'in.

Ikjoan jiia soldado kisiskdko nikje-la Jesus nga kisika'bi-la xikjin ya ts'e koma. 35 Jfia xita
naxanda nchikotsején-la; tikoa jiia xitaxa itjon nchisisoba-la, nchitso:

—Xita xi Kkj'eil tsachrjetji kjo'in; tsa kixi kjoa nga je xi Cristo xi X6 k'oas'in jaajiin-ne
Naina, katachrjetji kjo'in yijo-la.

36 Tikoad jha soldado kisisoba-la Jesus. Ijcho kinchat'aa chrafa-la; kitsjaa-la nanda
vinagre nga siikii. 37 Kitso-la:

—iTsa ji-né xi Xitaxa itjon-la xita judio, tikijnandeii yijo-le!

38 Tikoa tjit'aason-la sko kro xi 'én griego, 'én latin, ko 'én hebreo xi tso: “Je jee xi Xitaxa
ftjﬁ)n—l@ xita judio.”

39Tfa xita xi tse jé tjin-la xi tikoa ya tjohdnguit'aa kro, jngoo xi 'fié 'nga kiichjako Jesus,
kitso-la:

—iTsa ji-né xi Cristo [xi xO Kkisikasén-lé Naind], tikijnandeil yijo-lé tikoa
tikitsajnandeii-najen!

407e xita xi ijngo0 tsohotike xikjin, kitso-la:

—¢A mi tsakjoon-la Naind nga ngdson Kkjo'in titsanikjiadn? 41 Xi gkixi, jid ok'in-nd nga
sikjiadn kjo'in nga Kkichjia jé-n4, koi kjoa-la nga '1i6 ch'o ki'né; tanga jé xita je, nimé xi ch'o
Kkis'iin.

42K'eé kitso-la Jesus:

—Tikitsjeén-na K'e nga jye Kits'ii nga kotixomai.

43K'eé kitso Jesus:

—Qkixii xi xan-le; i'ndei, jan kijnako-na ngajmii ya i'nde fidnda 'fid ndaa choon.

K'enga k'en Jestis
(Mateo 27:45-56; Marcos 15:33-41; Juan 19:28-30)

44 K'e nga ijcho nchisen, kojiio nga tijtsa is0'nde skanda xi jan nga nguixon. 45 Jeé ts'oi,
kojfio, koa jé nikje xi tjohdya jngohosen ingo itjon, joya koma nga kixojnda. 46 Jesus 1o
Kiichja, Kitso:

—iNa'én, ndselii bijnaya inima-na!

K'e nga jye okitso, k'en.

47]e xita sko-la soldado, k'e nga kijtsee kjoa koi koni s'in koma, kijtseeéxkon Naina, kitso:

—Kixii kjoa, xita jé, xita kixi-né.

48 Ngats'il xita xi chixofia nga nchikotsejen, k'e nga jye kijtseé kjoa xi koma, kii-ne
ni'ya-la; Kkisijts'iin-son inima-la nga 'fié tse kjoaba kis'ejiin inima-la. 49 Ngats'ii xita
Xi beéxkon Jesus ko ichjin Xi inchroba-tjingui-la skanda jan Galilea, Kkjiin jncha-ne nga
nchikotsején-la.

K'e nga kisthijiin Jesus
(Mateo 27:57-61; Marcos 15:42-47; Juan 19:38-42)

50 Tijna jngo0 xita xi 'mi José xi 'fié ndaa xita, tikoaa xita kixi-né. Yaa i'nde-la fidnda
'ml Arimatea, jngo0 naxandda xi chja-ne Judea. Tikoad xa itjon tjin-la ts'e xita judio.
517e José, tikoad tikofiad-la nga mején-la skoe ko6 s'in otixoma Naind; mikil tijngoo-ikon
koni s'In tsajodya-ne xitaxd xikjin koni s'in kisiko Jesus. >2 Kiikon Pilato; kil sijé'nde-la
nga kjinchrobako yijo-la Jesus. 33 KiskOndjen-t'aa kro; kisikdjté jngoo nikje lino chroba.
Ikjoan kil kihijiin. Kiskinis'en-ngui jngoo ngajo mik'en fidnda nga x06 k'oas'in kitax'a-ne
naxi. I'nde jé, ni sad jngod mik'en sihijiin. 54 Nachrjein jé, vispera-la s'ei Paxko-né; jye
kjomeeé bijch6 hora nga kots'ia je nachrjein nikjaya.

55Jfia ichjin xi tjiko koni nga inchroba-ne Galilea, kiitjingui-la; kijtseéxkon ngajo mik'en
ko s'in kisijna yijo-la Jesus. 6 K'e nga j'ii-ne ni'ya-la tsibitsajnandaa xkii xi 'fi6 ndaa jne
ko xkil na'yo. Ikjoan Kisikjdya ichjin jé nachrjein nikjaya, koni s'in tichja kjotixoma.

24
Mé xi koma k'e nga jadya-la Jesus
(Mateo 28:1-10; Marcos 16:1-8; Juan 20:1-10)

17Jé nachrjein nga tats'en Xomana, 'fi6 tajiioya kil jiia ichjin ya ngajo mik'en fidnda
kisihijiln Jesus nga kiiko xKkii jne xi tsibitsajnandaa nga kiixten-jno yijo-la Jesus; tikoa
kjihijtako ichjin xi kj'eil. 2 K'e nga ijcho, kijtsee je ndajo xi tichjoajto-la ngajo mik'en, Xin
kijna. 3 K'e nga jahas'en-ngui ngajo mi ti kii kjotsji-la yijo-la Na'én-nd Jesus. 4 K'e nga
nchisikdjno ichjin koi, ta nitoon chinchat'aa jo-la xita x'in xi ikja nikje xi ote ni'in kjoan.
5 Ichjin koi, ta kitsakjon-la; chincha-fiiat'ad nangui. K'eé kitso jfia xita X'in Xi jo ma-ne:

—c¢Mé-ne i binchaatsjijiin-la mik'en jé xita xi tijnakon? 6 Mi ti ya tjin-ne ijndé,
jyeé kofadya-la. Tikitsjeen koni s'in kitso-no k'e nga tisa tsibijna Galilea, 7 nga Kitso:
“Mochjeén-né nga je Ki'ndi-la Xita, jiia kongatsja xita jé nga koot'aa kro tanga k'e nga
kijcho jan nachrjein kjoaaya-la.”

8]fa ichjin koi, k'eé tsibitsjeén-la koni s'in kitso Jesus. 2 K'e nga j'ii-ne nga kii katsején-la
ngajo mik'en, tsibénojmi-la jfia xita xi tsibixdya-la xi tejngod ma-ne ko xita xii'nga. 10Jfia
ichjin koi, jé xi 'mi Maria Magdalena, Juana, Maria xi nea-la ma-ne Jacobo ko xi kj'eil
ichjin-isa; jia xi ijchOko 'én nga tsibéngjmi-la jiia xita xi tsibixdya-la. 11 Tanga jfia xita-la
Jesus, xi kjoa niton, ta kjoaskad koma-la; mikii kOkjeiin-la 'én xi tsibéngjmi-la jiia ichjin.

12Tanga je Pedro, tsangachikon, kii katsején-la ngajo mik'en; k'e nga kiskootsején-s'en
ngajo, kijtseé nga ta jia kjioo nikje xi kisijtéjiin Jesus. Ikjoan kil-ne ni'ya-la; ta kjoxkdn-la
kjoa xi koma.

Ndiya Emaus
(Marcos 16:12-13)

13 Tijé-ne nachrjein, jo xita xi kota'yat'aa-la Jesus nchifi jngood naxanda xi 'mi Emadus,
Xi tjin-la tsa tejngoo kildmetro skanda jan Jerusalén. 14 Nga nchifi ya ndiyd, koii
nchijodya-ne ngats'ii kjoa xi koma. 15 Nga nchijodngjmi tikoa nchikjonangui-la xikjin
ijchotjingui chrafa-la xi tijé-ne Jesus xi tafia tsobdhijtako. 16 Tanga jfia, k'oad koma-la
koni tsa tichjoa xkon, mikii kijtseéxkon. 17 Jesus kiskOnangui-la, kitso-la:

—¢Mé '"én xi gndaa chibaya-no nga tjaaya ndiya? ¢Mé-ne ba tjin-no?

18 K'eé kiichja Cleofas, kitso:

—Ngats'il xita naxandd Jerusalén, ta ji ta jngoo-1é xi mikil tijiin-1€ je kjoa xi koma jan
Jerusalén, jia nachrjein xi tsato.

19Jesus Kkitso:

—¢Mé kjoa-ne?

Jia xita koi kitso-la:

—Kjoa ts'e Jesus xi Nazaret i'nde-la, jé xi kiichja ngajo-la Naing; kis'eé-la nga'fio, ma
yijeé-la nita mé kjoa-ne, nita mé 'én-ne nga nguixkon Naind, nguixkon ngats'il Xita
naxandd. 20 Xita sko-la no'mii, ko xitaxa tsajen, kisingatsja xita Romano nga Kkisik'en,
tsohot'aa kro. 21 Ngajen, titsachifia- lajen, bixén-najen tsa je Mesias Xi siikitsajnandeii ne
Xita naxanda Israel. Tanga i'ndei, jyeé t]ln -laj ]an nachrjein nga k'oas'in koma kjoa koi.
22 Tikoaa tjin i'nga ichjin xi titsajnajiln-najen, xi tajfidya kofl katsejen-1a j ]e ngajo mik'en.

K'e nga kof'ii-ne kabinchaxkon- na]en nga kabeno]ml -najen 23 nga mi x0 kii kasakod-la
yijo-la Jesus; tikoa kabeexkon x0 akjale xi katso-x06-la: JesUs tijnakon-né. 24K'eé kofi i nga
xita xingui-jen xi kofi katsejen-la ngajo mik'en, k'oaa tis'in kabeéxkon koni s'in katso jfia
ichjin tanga jé Jesus, mi x0 kii kobee.

25 K'eé kitso Jesus:

—iMé ta tondo-no tikoa mé ta tajaajiin tjin inima-no nga mikii ndaa mokjeiin-no kjoa xi
kitso jiia xita xi kiichja ngajo-la Naina! 26 ; A mitsa tijiin-nd? K'oad s'in tjiné-la Cristo, [xita
xi x0 kisikasén-ne Naina], nga itjon siikjeiin kjo'in, ikjoan kjoahas'en ngajmil fidnda jeya
Kijna.

27 Tsibéngjmiya-la ko tsOya-ne koni s'in tichja ngats'ii Xgjon-la Naind it'aa ts'e Cristo.
Tsibits'iako-ne xojon xi kiskii Moisés; ikjoan tsibéngjmiya-la ngats'ii xojon xi kiskii jiia
Xita xi kiichja ngajo-la Naina.

28 K'e nga ijcho ya naxanda fidnda nchifi xita koi, Jesus, k'oad kis'iin koni tsa isa Kkjiin
tifi. 29 Tanga jiia xita koi, kjo'ni6 kis'iin-la nga kisikijna; kitso-la:

—Tijnako-najen; jyeé kjohoxon, jye kiskaatji ts'oi.

Jé Jesus, kokjeiin-la; jahas'en ni'ya; tsibijnako. 30 K'e nga jye titsajnat'aa imixa, kiskoé
inchrajin, kitsjaa-la kjondaa Naind, kisixkoaya, ikjoan kitsjaa-la jiia xita. 31 K'eé kitax'a
xkon; kijtseexkon nga jé Jesus; tanga je Jesus, ta kichija-né nga nguixkon xita koi. 32K'eé
kitso-la xikjin:

—XKaoii-la kjoa-la nga ndaa komatsja-la inima-na k'e nga tihdkongjmi-na ya iya ndiya
nga tibénojmi-na kjoa ts'e Xgjon-la Naina.

33 Mi ti kii kiskoofia-ne, kisikdtji nitodn-ne nga kii-ne Jerusalén; ijcho ijngod k'a-ne
jngoo ni'ya fidnda titsajnajtin xikjin xi tejngoo ma-ne ko xita xi kj'eii-isa. 34 Jfia xita xi
tejngoo ma-ne kitso-la xikjin:

—Kixii kjoa, jyeé kofadya-la Na'én-na Jesus; jyeé kobeéxkon Siman.

35 K'eé tsibénojmi jiia xita xi j0 ma-ne ko s'in komat'in ya iya ndiya koa koé s'in koma
nga kijtseéxkon Jesus k'e nga kisixkoaya inchrajin.

K'e nga jé Jesus tsatsejeén-jiin osen fidnda titsajna xita xi kota'yat'aa-la
(Mateo 28:16-20; Marcos 16:14-18; Juan 20:19-23)

36 Tako tik'eé nchichja-isa nga nchibéngjmi-la xikjin kjoa koi, nga tsasijnajiin osen-la
Jesus; kisihixat'aa, kitso-la:

—Nain4, 'nchdan katasikitsajna-no.

37]Jna xita koi, tsi ndaa kitsakjon, koa tsi ndaa kisinchaaxkdn; k'e nga kijtsee, koma-la
tsa ta inima-la mik'en-né. 38 Tanga Jesus kitso-la:

—¢Mé ta ndaa tsakjoon-no? ¢Mé-ne K'oa tso-ne Kkjohitsjeén xi bitjojiin inima-no?
39 Chitsejen-la ndsaa ko ndsokoaa. 'An-nd. Tjat'aa-nd ndsaa koa chitsejen-na. Jngoo xita
Xita inima, tsjin la yijo, tikoaa tsjin-la nindaa, tanga 'an, tjin-na koni s'in titsa'yaa-na.

40 K'e nga jye okitso-la, tsakd-la tsja ko ndsoko. 4! Tanga jfia xita-la mikii xati
kokjeiin-la nga tsja koma-la tikoa kisinchaaxkon nga kijtseexkon Jesus; k'eé kiskonangui
Jesus, kitso-la:

—¢A tjin chiba-no tsojmi xi ma chine?

42 Kitsjaa itsé-la tin xi jye kichjan, ko tsjén-la cho cera. 43 Jesus kiskoé, ikjoan kiskine
nga nguixkon jfia xita-la. 44 K'eé kitso-la jia xita-la:

—Jna kjoa xi komat'ian, jiia-né xi tsibengjmi-no k'e nga tisa tsohodtijnako-no. K'oaa
s'In kixan-no nga Kkitason yije-né koni s'in tichja Xxgjon it'aa ts'an, jé Kjotixoma-la Naina xi
kiskii Moisés ko ts'e xita xi kiichja ngajo-la Naind ko xi tjit'aa libro ts'e Salmo.

45 K'eé kisikichiya-la kjohitsjeén-la mé-ne nga katjahas'en-jiin-la koni s'in tichja Xojon xi
tjit'ad 'En Tsjeé-la Naind. 46 Kitso-la:

—K'0aad s'in tichja Xgjon-la Naina nga tso nga 'an xi Cristo, [Xi X0 kisikasén-na Naind],
k'oaa s'in tjine-na nga kiya; tanga k'e nga kijcho jan nachrjein, kjoadya-na it'aa ts'e kjoa
biyaa. 47 Xi it'aa ts'an, Naind siijchaat'aa-la jé-la xita k'e nga siikdjno jé-la nga mi ti jé
kohotsji-ne. Jé 'én koi, mochjeén-né nga kinokjoayajiin yije-la Xita mats'iako-ne Jerusalén
ko nga tijtsa is0'nde. 48 Jiio kénojmio kjoa kixi koni s'in koma. 49 'An sikasén-no jé kjotjo xi
tsjd Na'en-na koni s'in kitsjaa tso'ba. Tanga jio, il titsajna naxanda Jerusalén skanda k'e
nga tjoé-no nga'fio-la Naind xi nchroba-ne ngajmii.

K'e nga kiimijin ngajmii Jesus
(Marcos 16:19-20)

50 K'eé kiiko xita-la skanda jan naxanda Betania. Kiskimii'nga tsja nga Kkisijét'aa-la
Naind nga katasichikon-t'in jiia xita koi. 51 K'e nga tisijét'aa-la, kitjdmii'nga nga kii-ne
ngajmil. 52Jfia xita-la, k'e nga jye chincha-xko'nchit'aa-la nga jeya kisikijna Jesus, kii-ne
Jerusalén; N6 tsja kis'e-la. 33 Nachrjein inchijon tsibitsajnaya ingo itjon nga kitsjaa-la
kjondaa Naina tikoa jeya Kkisikijna.

'En ndaa-la Naina xi Kjoa ts'e Cristo koni s'in kiskii
San Juan

Jesucristo xi 'En-la Naind, xitad koma

1K'e nga tisa tats'en-la kjoa, jé 'En, jyeé K'oa tijna-né. Yad tijnako Naind. Jé 'En, Naina-né.
2 Ko yaa tijnako Naind skanda tisa tats'en-la kjoa. 3Jé Naind, k'e nga tsibindaa ngats'ii
tsojmi xi tjin, it'ad ts'eé 'En tsibindad; ni mé tsojmi tjin xi miit'aa ts'e kisindaa. 4Jé 'En,it'aa
ts'e-né nga titsajnakon xita; jé kjoa nga titsajnakon Xita, jé-né ni'in xi sihiseén-la ngats'ii
Xita. > Jé ni'in xi sthiseén fidnda jiid choon, ote-né, ko jé kjoa jfid mikii ma sikijne-la ni'in
nga sikits'o.

'En xi kiichja Juan it'ad ts'e Cristo

6 Tsibijna jngod xita xi 'mi Juan xi Naind kisikasén. 7 Jé j'ii tsjd 'én it'aa ts'e ni'in
xi sihiseén, mé-ne ngats'ii xita kokjeiin-la koni s'in kiichjaya. & Mitsa jé Juan ni'in xi
sihiseen-la xita, ta 'én j'il tsjd it'aa ts'e ni'in xi sihiseen-la xita. 2]Je ni'in xi ngui kixi kjoa
xi sthiseén-la ngats'il Xita, yad tinchrobd iis0'nde.

10 Ii tsibijna is0'nde, ko it'aa ts'eé kisindaa is0'nde, tanga jfia xita is0'nde mikii Kijt-
seexkon. 11]'ii nangui fidnda ts'e, tanga jfia xita-la mikii kiskoétjo. 12 Ngats'ii xita xi
kiskoétjo tikoa kokjeiin-la jiia 'én xi Kkiichja, k'0ad s'in kitjo'nde-la nga Ki'ndi-la Naina ma,
13tanga mitsa koi kjoa-la nga jni kits'iin-jiin, ni mitsa koi kjoa-la nga it'aa ts'e xita kits'iin;
koi-né nga it'aa ts'e Naina Kkits'iin.

14]e 'én, xitad koma, ii tsibijnajiin-najen. Ki'ya-ndjen kjoa jeya-la nga Ki'ndi ta jngoo-la
Naina. 'Né tjin-la kjondaa ko kjoakixi.

15Juan kitsjaa 'én it'aa ts'e, kitso:

—]Jeé jee xi k'oas'in kixan-no k'e nga kixan-no: “Jé xi sa nchroba tjingui-na, jé isa tijna
itjon-na, nga isa kjotseé tijna koni 'an.”

16'N¢ tse kjondaa kitjoé-na ngats'iad, sa 'fio, sa 'fié kochikon-t'ian. 17Jeé kjotixoma, it'ad
ts'e Moisés j'ii-ne, tanga xi kjondaa ko kjoakixi, it'aa ts'e Jesucristo j'ii-ne. 18 Ni sad jngoo
xita beexkon ko kji Naind. Ta je xi ki'ndi tajngoo-la xi ya tijnat'aa-la, bénojmi kixi-nd it'aa
ts'e.

'En xi tsibénogjmi Juan it'ad ts'e Jestis
(Mateo 3:11-12; Marcos 1:7-8; Lucas 3:15-17)
19 Jha 'én koi xi kitsjaa Juan, k'e nga jfia xita judio xi titsajna Jerusalén kisikasén-la
no'mii ko xita levita fidnda tijna Juan nga kiskonangui-la, kitso-la:
—iYaxita-neji?
20Juan tsibénojmi kixi-né; mikii tsakajna'ma, Kitso:
—Mitsa 'an xi Cristo, Xita xi X0 kisikasén-ne Naina.
21Xita koi ijngo0 k'a kiskonangui-la Kkitso-la:
—¢Ya-né ngaji? ;A ji-né Elias?
Juan Kitso:
—Majin, mitsa 'an.
—¢Aji-né xita xi chja ngajo-la Naina xi tjiné-la nga kjoii?
Juan Kkitso:
—Majin, mitsa 'an.
22jngo0 K'a kiskonangui-la, Kitso-la:

—Kot'in-najen, ya-ne ji, mé-ne nga koma konguiko-lajen 'én jiia xita xi kasikasén-najen.
¢Mé '"én xi K'oi-ndjen it'aa tsiji?

23K'eé kitso Juan:

—'An-na xita xi N6 chjaya i'nde it'ad xin fidnda nangui kixi choon: “Tjandaa kixigo
ndiya-la Nainda”, koni s'in kitso Isaias, Xita xi kiichja ngajo-la Naina.

24 Jfia xita xi ijcho Kjonangui-la Juan, xita fariseo-né. 25 Ijngod k'a kiskonangui-la,
kitso-la:

—Tsa mitsa ji xi Cristo, ni Elias, ni jé xita xi chja ngajo-la Naina, mé-ne xita 'né-ne
bautizar.

26 Kiichja Juan Kitso:

—'Anta nandd s'iin-na bautizar xita, tanga tijnajiin jngo0-no xi jiio mikii yaxkon, 27jé xi
iskan kjoii, jé xi isa tijna itjon koni 'an; skanda mikii tji'nde-na nga 'an skijnda'fioa xox'in-la
x0jté-la.

28 Ngats'il kjoa koi, jan naxanda Betania nga k'oas'in koma, naxanda xi kijna xijngoaa
nda je Jordan, idnda Kis'iin bautizar xita jé Juan.

29 Nga koma nchijon, Juan kijtseé Jesus nga tinchrobdkon, kitso:

—iChitsején-1a, je jée xi sikasén Naind k'oad ngaya-la koni Orre Ki'ndi xi fadxin jé-la xita
is0'nde! 30J¢ jee xi k'oa kixan-no k'e nga kixan: “Nchroba tjingui jngod-na xita x'in xi isa
tijna itjon-na nga isa kjotseé tijna koni 'an.” 31 Tikoad 'an, mikil bexkoan ya-né jé. Koii
kjoa-la nga ta nanda s'in-na bautizar xita mé-ne jia xita naxanda Israel skoexkon-ne.

32Juan, k'oas'in kitsjaa 'én nga kitso:

—Kijtseé-na jé Inima Tsjeé-la Naina nga itjojen-ne ngajmii koni kji nise paloma Kkji,
tsibijnason-la Jesus. 33 'An, kj'eé ki bexkoan, tanga jé Naind xi kisikasén-na nga ko
nanda s'iin-na bautizar xita, kitso-na: “Je xi jchii nga kitjojené-la Inima Tsjeé-na nga
ya kijnasOn-la, jé-né xi ko Inima Tsjeé-na s'iin-ne bautizar xita.” 34 'An, k'oaa s'in Kijtsee,
k'oad ma-ne k'oas'in tsjaa 'én nga Jesus, jé xi Ki'ndi-la Naina.

Xita xi kiskoota'yat'aa itjion-la Jests

35 Nga koma nchijon, Juan yaa tijna ijngo0 k'a; tjiko jo xita xi kota'yat'aa-la. 36 Juan
kijtseexkon Jesus nga tikoa ya tsoba, kitso:

—iChitsején-1a, jé jée xi orre-la Naind [xi kiyatji jé-la xita]!

37Ingajo xita koi, k'e nga kii'nchré koni s'in Kkitso Juan, kiitjingui-la Jesus. 38 Jesus k'e
nga Kkisikatjiya, kijtsee nga xita tjingui-la kitso-la:

—¢Mé xi binchaatsjio0?

Ingajo xita koi, kiichja, Kkitso:

—Maestro, ¢fidnda tijni?

39Jesus kitso-la:

—NCchrob4, chitsejen.

Ikjoankiitjingui-la, kijtsee fidnda bijna Jesus. Yaa tsibitsajnako nga jye kjohoxon, ijcho-la
tsa xi fiijon.

40ngajo xita koi, jiia xi kiitjingui-la Jesus k'e nga kii'nchré-la koni s'in kitso Juan, jngoo
xi 'mi Andrés xi 'ndse ma Simo6n Pedro. 41 Andrés kil kdtsji itjon ndse xi 'mi Simon,
kitso-la:

—Jyeé kayaxkon-jen jé Mesias [xi X0 Kisikasén-ne Naind]. Je 'én Mesias, Cristo tsOya-ne.

42 Andrés kiiko Simon xi 'ndse ma ya fidnda tijna Jesus. Jesus, k'e nga Kijtsee, kitso-la:

—Ngaji-né xi 'mi-1é Simon xi ki'ndi-la ma Jonds. I'ndei, Cefas k'oin-1é ('én xi Pedro
tsOya-ne).

K'e nga Jesus kiichjg-la jeé Felipe ko Natanael

43 Nga koma nchijon, Jesus k'oad s'in kisikitsjeén nga jan kjoi nangui Galilea. Kiskaajiin

Felipe, kitso-la:

—Nchroba tjingui-na.

44 Felipe, yad i'nde-la naxandd Betsaida, ya fidnda i'nde-la Andrés ko Pedro. 45 Felipe
kii katsji Natanael, kitso-la:

—Jeé xita xi oxkit'aa kjotixoma xi kiskil Moisés ko xita xi Kkiichja ngajo-la Naina, jyeé
kayaxkon-jen nga je Jesus xi ki'ndi-la José xi Nazaret i'nde-la.

46 Natanael, kitso-la Felipe:

—Jan naxandda Nazaret, ¢a tjin jngoo xi ndaa xita xi ya kitjokajiin-ne?

Felipe Kitso:

—Nchroboi, chitsején-la.

47]Jesus, k'e nga kijtseé Natanael nga tinchrobdkon, Kitso:

—Je xita je xi ngui kixi kjoa nga xita Israel nga ndaa tisijcha yijo-la ko mikii konachan.

48 Natanael kitso:

—¢KO s'In ma-ne nga yaxkon-na?

Jesus Kkitso:

—K'eé kobe-1é k'e nga tikj'ee chja-le Felipe nga tijna'ngui ya too iko.

49 Natanael kitso:

—Maestro, ngaji-né xi Ki'ndi-la Nain4; ji-né xi xitaxa itjon-la naxanda Israel.

50 Kiichja Jesus Kkitso:

—¢A koii-né nga xan-le: Kobe-le k'e nga tijna'ngui ya too iko nga mokjeiin-1€? K'oaa
xan-le nga isa o tse kjoxkon jchad-isi.

511jngo0 k'a kiichja Jesus Kitso:

—Ngul okixi xi xan-no, nachrjein xi sa f'il isa jchaxkoon ngajmii nga tix'a koa jfa
akjale-la Naina fimijin koa nchrobajen nga tjimat'aa-na xi Ki'ndi-la Xita xan-la yijo-na.

2
Jé kjoxkon xi Kkis'iin itjon Jests

1Xi koma jan nachrjein, kis'e jngoo s'ei nga chixan xita jdn naxanda Cand, ya nangui
Galilea. Tikoad yaa tijna je nea-la Jesus. 2 Tikoa kinokjoa-la Jesus ko xita xi kota'yat'aa-la
ya fidnda chixan xita. 3 K'e nga jyehet'aa vino, jé nea-la Jesus kitso:

—MI ti mé vino tjin-ne.

4Jesus kitso:

—¢Meé xi ma-lé? ¢Mé-ne 'an ko'mi-nd? Kj'eé kii bijchd nachrjein-na nga skoe-na xita
ya-na 'an.

>Je nea-la Jesus kitso-la jiia xita xi biya vino:

—K'0aa s'in tikitason yije-1a koni s'in tso-no.

6 Ya titsajna joon tiji ndajo xi sinchd nanda, xi sikjeén jiia xita judio nga ma sitsjee-ne
tsojmi Xi tjin-la koni s'in tjin kjotixoma-la Xi xkon tjin. Jfia tiji kjiyaa-la tsa jo ko tsa jan nisa
nandd. 7 Jesus kitso-la jfia xita chi'nda xi nchibiya vino:

—Tinchaa nanda tiji koi.

Jfia xita chinchd nand4; jngoo k'ad kisitsee. 8 Ikjoan kitso Jesus:

—Tinachrjeé chiba vino; tanguiko-la jé xi tisis'in-la Xita.

K'eé kiiko-la. 9Je xita xi oko-la nga tisis'in-la jiia xita, kiskoot'aa nandd xi vino koma;
xita je, mikil tijiin-la fidnda j'ii-ne. (Ta jia tijiin-la xita chi'nda xi tsachrje nanda.) Jé xita
xi oko-la, k'eé kiichja-la xita x'in xi chixan, 10Kkitso-la:

—Ngats'ii Xita, je tsja itjon vino xi 'fi6 ndaa; k'e nga jye 'fi6 'bil jfia xita, k'eé tsja xi chiba
ndaa. Tanga ngaji, kobinchatjo-né xi 'fi6 ndaa, skanda saa ti'bil.

117é kjoxkon xi kis'iin {tjon Jesus jan naxandd Cand nangui xi chja-ne Galilea; k'oad s'in
tsako kjoa jeya-la ko jiia xita xi kota'yat'aa-la kokjeiin-la it'aa ts'e.

12Xi jye koma iskan, Jesus kii jdn naxanda Capernaum; kiiko nea-la, ndse, ko xita xi
kota'yat'aa-la. Ta chibad nachrjein tsibitsajna ya naxanda je.

K'e nga kii s'ei Jesus jan Jerusalén
(Mateo 21:12-13; Marcos 11:15-18; Lucas 19:45-46)

13 Nga jye nchroba machrafia s'ei-la xita judio xi bitjo k'e nga itjokajiin kjo'in jan
nangui Egipto, Jesus kil jdn Jerusalén. 14 K'e nga jahas'en ingo itjon, kijtseé nga tjin
Xita ya nditsin ingo xi nchihotijna nchraja ko orre ko paloma; tikoa titsajna xi sikjatjiya
ton. 15Jesus tsibindaa jngoo na'fio xi tsaja-la jiia xita nga tsachrje yije ya nditsin ingo,
ko nchraja ko orreé. Tsibixteen ton-la jiia xi sikjatjiya ton. Jngoo k'ad chinchd ngajten
imixa-la. 16 Jfia xita xi nchihotijna nise paloma, kitso-la:

—Tinachrjeeé yije cho koi; ki ni'ya nditsin 'ne ni'ya-la Na'en-na.

177Tha xita xi kota'yat'aa-la k'eé tsibitsjeén-la nga k'oas'in tjit'aa Xojon-la Naind nga tso:
“"N6 matsjake ni'ya-1¢; koii kjoa-la nga machinikee.”

18Tfa xita judio kiskOnangui-la Jesus, kitso-la:

—¢Mé kjoxkon xi oko0-ndjen nga tjin-le kjotixoma it'aa ts'e kjoa xi 'ni?

19 Kiichja Jesus kitso-la:

—Tikixafa ingo jé, 'an, jan nachrjein kindaya ijngo0 k'a-na.

20 Kitso jfia xita judio:

—Ingojéichanjoonnokisindaa-ne, koaji, ;atajan nachrjein kindaa xitse ljngoo k'a-ne?

21Tanga jé ingo xi kisikaxki Jesus, jé yijo-la xi gkitso-la. 22K'e nga jye jadya-la Jesus nga
k'en, k'eé tsibitsjeén-la jiia Xita xi kota'yat'aa-la 'én xi gkitso. K'eé kokjeiin-la koni s'in tichja
Xojon-la Naina ko 'én xi kiichja Jesus.

Jestus, kos'in ma ndad bee inima-la ngats'ii xita

23 Jesuss k'e nga tsibijna s'ei Paxko jan Jerusalén, kjin xita kokjeiin-la it'aa ts'e k'e nga
kijtseé kjoxkon xi Kkis'iin. 24 Tanga Jesus mitsa ngul ndaa tijngo0 ikon it'aa ts'e xita koi,
nga jyeé beexkon yije xita. 25 Jesus mikii mochjeén-la nga kj'eii xita okitso-la ko s'in jiia
Xita; jé, jyeé bee inima-la xita kos'in sikitsjeen.

3

K'engaje Jesus tsohoko Nicodemo

1 Tsibijna jngoo xita fariseo xi tikoa xita itjon tsibijna it'aa ts'e xita judio; Nicodemo
ki'mi. 2Jngoo k'a j'iikon Jesus k'e nga jfio, kitso-la:

—Maestro, 'ya-najen nga je Naind kisikasén-lé mé-ne kokdya-ndjen. Nga jngoo xita xi
mitsa Naina tijnako, mikii koma-la s'iin kjoxkon xi ji 'ni.

3Jesus kitso-la:

—Xi ngul okixi, k'oad xan-lé, jé xita xi mikil jts'in Xitse ijngo0 k'a-ne, mikii skoe ko s'in
otixoma Naina.

4 Nicodemo kiskonangui, Kitso:

—¢K0s'in koma jts'in xitse 1jngo0 k'a xita xi jye kojchinga? Niitsé koma kjoahas'en ijngo0
k'a indso'ba nea-la nga jts'in 1ljngo0 K'a.

5 Kiichja Jesus Kitso:

—Xingui okixi, k'oad xan-1¢, jé xi mi it'aa ts'e nanda ko Inima Tsjeé-la Naind jts'in-ne,
mikil koma kjoahas'en-jiin fidnda tihotixoma Naina. 6 Je xi ts'iin it'aa ts'e Xita, xita-né.
Koa je xi ts'iin it'aa ts'e Inima Tsjee-la Naind, inima-né. 7 Ki maxkdn-le koni s'in tixan-leé:
“Mochjeén-né nga jts'in xitse ijngo0 k'a-ne jiia xita.” 8Je tjo 'ba-né nita fidnda-ne; na'ya-la
nga one. Tanga mikil 'ya-la fidnda nchroba-ne, tikoa mikii 'ya-la fidnda fi. K'oaa tis'in ma
yije ngats'ii Xi it'aa ts'e Inima Tsjeé-la Naina ts'iin-ne.

9K'eé kitso Nicodemo:

—¢K0s'in ma-ne nga k'oas'in koma-ne kjoa koi?

10Jesus kitso-la:

—Ngaji, maestro tijni ts'e xita naxanda Israel. ;Mé-ne mikii tijiin-1é kjoa koi? 11 Xi ngui
okixi, k'oad xan-1é: Jé kjoa xi ma-najen, k'oad s'in nokjoa-jen; xijye kina'ya-jen, k'oad s'in
béngjmi-jen. Jid, mikil mokjeiin-no 'én-najen. 12 K'e nga benojmi-no kjoa xi tjin is0'nde,
mikil mokjeiin-no. ¢A kokjeiin-no tsa keenojmi-no kjoa xi tjin jan ngajmii?

13°Ni saa jngoo xita xi jye kiimijin jdn ngajmii; ta je Ki'ndi-la Xita xi ngajmii tijna nga
ya itjojen-ne. 14 Koni s'in kis'iin Moisés nga kiskimil'nga y4a xi tjodt'aa ye kicha bronce
ya i'nde it'aa xin fidnda kixi choon, k'oad tis'in tjine-la je Ki'ndi-la Xita nga tjamiltjen-t'aa
jé ya, 15 mé-ne ngats'ii xita xi kokjeiin-la it'aa ts'e, mikii chija, s'eé-la kjoabinachon nita
kjé-ne.

16°’Naind 'fo tsatoo kjotsjakee xita is0'nde nga kitsjaa Ki'ndi-la xi tajngod ma-ne, mé-ne
ngats'ii Xita xi mokjeiin-la it'aa ts'e, mikii chija; s'eé-la kjoabinachon nita kjé-ne. 17 Naina
mitsa koi xa kisikasén-ne Ki'ndi-la nga kjo'in koilné-la xita is0'nde; koil xa kisikasén-ne
nga kochrjekajiin kjo'in xita kjoa ts'e jé-la.

18°Je xi moKkjeiin-la it'aa ts'e Ki'ndi-la Naina, mitsa kjo'in sine-la xi kjoa ts'e jé-la, tanga
jé xi mikil mokjeiin-la jyeé kjo'in tjine-la, koii kjoa-la nga mikii mokjeiin-la it'aa ts'e
Ki'ndi-la Naind xi tajngo0 ma-ne. 19 Jfia xita xi mikii mokjeiin-la, jyeé kjo'in tjine-la, koii
kjoa-la k'e nga j'ii i is0'nde jé Xita xi j'iiko kjoahiseén, mikil kisaseen-la kjoahiseén; isaa
ndaa kisaseen-la kjoajfio, nga ch'o tjin kjoa xi nchis'in. 20 Ngats'ii xita xi ch'o s'in, majtikeé
kjoahiseen; mikil ya sichrafiat'aa fidnda iseén choon, mé-ne nga mikil jcha-la kjoa xi ch'o
nchis'in. 21 Tanga jiia xita xi kjoa kixi nchis'in, nchroba kinchat'aa chrafia-la fidnda iseen
chooOn, mé-ne nga jcha-la nga ndaa tjin kjoa xi nchis'in koni s'in mején-la Naina.

Jé Juan, j'it itjion-la Cristo

22 Nga jye koma Kkjoa koi, Jesus kiiko xita xi kota'yat'ad-la jdn nangui Judea; yaa
tsibitsajna chiba nachrjein nga Kkis'iin bautizar xita. 23 Juan tikoa Kkis'iin bautizar xita
yanaxanda Enon, jngoo i'nde xi chrafiat'ad-la ya naxanda Salim, koii kjoa-lai'nde jé tjin
jchan nandd. Jha xita, yaa ijchokon Juan nga koma bautizar. 24 Nachrjein koi, tikj'ee
ndaya fis'en Juan.

25Jfa xita xi kota'yat'aa-la Juan ko jngoo xita judio tsohdtiya-ne kjotixoma-la xita judio
xi xkon tjin kds'in matsjeéya-ne xita. 26 Kii jfia xita fidnda tijna Juan, kitso-la:

—Maestro, je xita Xi ijchoOkoii jn Xijngoaa xajnga nanda Jorddn, jé xita xi ji kits'il 'én
it'aa ts'e, i'ndei tikoa tis'in bautizar; saa jé fitjingui-la ngats'ii xita.

27 Kiichja Juan, kitso:

—Nimé xi s'e-la xita tsa mi je soba Naina tsja-la. 28Jfi0, ndaa tijiin-no koni s'in kixan-no
nga mitsa 'an xi Cristo; 'an-na xi kinikasén itjon-na it'aa ts'e xita jé. 29 Je xita x'in xi sa
kobixan, tijna chjoon-la; jé amigo-la xi kobixan sijnat'ad chrafia-la nga ti'nchré-la koni s'in
tichja. Tsja jchan ma-la k'e nga 'nchré-la xita xi sa kobixan. 'An, k'oaa tis'in matsja-na k'e
nga nchre koni s'in tis'in xita je. 30 Xita je, mochjeén-né nga katasijna itjon. 'An, kdsijna
tjiingui-na.

Meé 'én xi tsjad je xi ngajmii nchrobd-ne

31°7Jé xi nchrobd-ne ngajmii, jé tijna itjon-la ngats'ii xita. Je xi i is0'nde ts'e, Xita
is0'nde-né, ko jiia 'én xi chja kjoa ts'e iso'nde-né. Tanga jée xi ngajmii nchroba-ne, je tijna
itjon-la nita ya-ne. 32 Je tsja 'én mé xi kijtseé ko mé xi kii'nchré. Tanga 'én xi tsjd, niya xi
moKkjeiin-la koni s'in tso. 33 Tanga jé xita xi mokjeiin-la 'én xi chja, jé tsja 'én nga Nain4,
ngul 'én kixii xi chja. 34 Xita xi Naind kisikasén, 'én-la Naind chja, nga mikii fehet'aa koni
s'In sixdjiin inima-la jé nga'fid xi tjin-la Inima Tsjee-la Nainda. 35Na'én-na tsjakeé Ki'ndi-la;
jé kisingatsja yije nita mé kjoa-ne. 36Jé xi mokjeiin-la koni tso 'én xi chja Ki'ndi-la Nain4,
tjin-la kjoabinachon nita kjé-ne. Ko je xi mikil mokjeiin-la mikii kijnakon inima-la; kjo'in
sine-la xi kjojti-la Naina.

4

Ko koma k'e nga jé Jestis tsohoko jngoo chjoon samaritana

1Jesus, kis'engjmi-la nga jiia xita fariseo Kkitso: Jesus isad Kjin xita tis'in bautizar mé-ne
ngaya skota'yat'aa-lamik'oa-ne Juan. 2(Tanga Jesus mitsa xita kis'iin bautizar; ta jiia xita
xi kota'yat'aad-la xi kis'iin bautizar.) 3 K'oad koma-ne itjojiin-ne nangui Judea; kii ijngod
k'a-ne nangui Galilea.

4K'e nga kii-ne, kjo'fié tjin-ne nga ya kjoahato Samaria. 5Ijcho jngoo naxanda xi 'mi
Sicar, nanguixichja-ne Samaria, ya chrafiat'aa-la nanguixikitsjaa kjotjo-la kjotseé ]acob
jé ki'ndi-la xi José ki'mi. ¢ Yaa tijna ]ngoo ngajo nanda xi nei-la koma Jacob. Jesus jye i
ijta-la nga tso'baya ndlya Tsibijnat'aa ]e ngajo nanda nga jyeé k]omee b1]cho nchisen.
7-8 Jfia xita xi kota'yat'aa-la Jesus, tsojmii kii katse jan ijiin naxand4, jiia tsojmi xi skine.
K'eé ijch0 jngoo chjoon xi ya i'nde-la Samaria xi ijchokjad nanda. Jesus kitso-la:

—Tjii itsé-na nanda xi skiaa.

9Jfa xita judio mikil ndaa fiko xita Samaria. Koii kjoa-la, jé chjoo6n kitso:

—Ngaji xita judio-né, ko 'an chjo6n Samaria-na. ;Mé-ne nanda nijé-na?

10 Kiichja Jesus kitso-la:

—Tsa 'ya-1é kjotjo xi tsja Naind ko tsa yaxkoin ya-né xi tisijé-le nanda, tsa ji sijé-la
nanda, je tsja-le nanda xi sikijnakon-na.

117é chjoon kitso:

—Na'én, nimé kich'i xi koma kinachrje-ne nanda. Jé ngajo nanda 'fié nanga. Nénda
tjin-1é nandd xi sikijnakon-nd. 12 Ngaji, ¢a isad tijna itjon-la xita jchinga-najen Jacob? Je
kitsjad-najenje ngajonanda jé. Jiia xita jchinga-najen, it kits'ilnanda, ixti-la ko cho tje-la.

13 Kiichja Jesus kitso-la:

—Nita yd-ne xi skoi nandd xi i tibitjo, koxindd ijngo0 k'a-la. 14 Tanga jé xita xi skoi nanda
Xi'an tsjaa-la, mi ti kii koxinda-la nita kjé-ne. K'oad s'in s'e ijiin inima-la koni jngoo ngajo
nanda xi tibitjo nga jeé nanda siikijnakon-ne nita kjé-ne.

15]eé chjoon Kkitso:

—Na'én, tjii-nd jé nanda xi ko'mi-la mé-ne nga mi ti kii koxinda-na tikoa mi ti ii
kjoiikjad-na nanda.

16 Jesus kitso-la:

—Tindkjoa-la x'in-le, nchrobakoii ijndé.

17 Kiichja je chjoon Kkitso:

—Tsjin-na x'in.

Jesus kitso-la:

—Qkixii xi si nga tsjin-le x'in. 18 Jyeé ko '0n ma x'in-l¢ xi bijnakoii. Jé xita xi tijnakoii
i'ndei, mitsa x'in-1é ma. Qkixii xi kasi nga tsjin-le x'in.

197é chjoodn k'e nga kii'nchré 'én koi kitso:

—Na'én, k'oad s'in machiya-na nga jii-la xita xi chja ngajo-la Naind. 20 Xita
jchinga-najen xi Samaria tsajen, ii nindoo je kijtseexkon Naina. Tanga jio Xi Xita judio
'mi-no bixon-no6 nga ta jan Jerusalén jchaxkoan Naina.

217esus kitso-la:

—Ngaji chjodn, katakjeiin-1€, jyeé nchrobd machrafia nachrjein nga jchaxkon Naina
nas'inmiikjinchrobanindoo jé ko nijan ongui6 Jerusalén. 22Jfid, xi Samaria tsajon, mikil
'ya ya-né xi yaxkon; tanga ngajen xi xita judio 'mi-najen, 'ya-ndjen ya xi yaxkon-jen; nga
tje-la xita judio Kkitjokajiin jngoo xi kochrjekajiin kjo'in xita. 23 Jyeé nchrobd nachrjein,
ko tijé-ne hora je, k'e nga jiia xita xi ngui kixi kjoa nga beeéxkdn Nain4a, kateexkon nga ko
inima-la ko kjoa kixi. Tikoa jé Na'én-na otsji-né xita xi k'oad s'in mején-la nga skoexkon.
24 Naina Inima Tsjee-né. Je xita xi beexkdn, mochjeén-né nga ngui ko kjoa kixi ko ngui
ko inima-la kateexkon.

25Je chjoodn, k'eé kitso:

—'An, be-nd nga sa kjoii jé Mesias [xi x0 siikasén-ne Naind] jé xi Cristo tsdya-ne; k'e nga
jé xi kjoii keénojmi yije-najen kjoa koi.

26 Jesus kitso-la:

—'An-n4, jé xi tihdko-1e.

27 Tije-ne hora j'ii-ne xita xi kota'yat'aa-la xi kii katse tsojmi. Ta k'oad koma-la nga
kijtseé nga chjoon tihoke. Tanga nijngoo xita xi kitso ikon nga kiskOnangui-la mé xi
tikjonangui-la, 0 mé 'én xi nchijod. 28 Jé chjoon, k'eé kisikijna nisa nandd-la; kii jan ijiin
naxanda nga tsibéngjmi yije-la xita; kitso-la:

29 —Nchroba, chitsejen-1a jngoo xita xi k'oa katso yije-na kjoa xi kis'iaan. Tsa je-né xi
Cristo [xi x0 kisikasén-ne Naina].

30 K'eé kil jiia xita naxanda nga kii katsejen-la fidnda tijna Jesus. 31 Tik'e-ne jiia xita xi
kota'yat'aa-la Jesus, tsibitsi'ba-la, kitso-la:

—Maestro, tichi.

32Tanga Jesus kitso:

—'An, tjin-na tsojmi xi kokjeen, xi jiio mikil yaxkon.

33]Jha xita xi kota'yat'aa-la kitso-la xikjin:

—¢Ya xi kof'itko-1a tsojmi xi skine?

34Tanga Jesus kitso:

—Jfa tsojmi xi kinee, jé-né nga sikitasoan koni s'in mejéen-la jé xi kisikasén-na ko nga
sikjehet'aa xa-la. 3]0, bix6n-nd nga ngui fijon sa chija-la nga sinchaxko tsojmi xi jye
timajchd. 'An, k'oad xan-no: Chitsején-la xita koi; k'oad ngaya-la koni tsojmi tjé xi jye
kojchd; jyeé koma sinchéaxko. 36 Je xita xi bixkd, machji-la, ko jfia tsojmi xi binchdxkd,
k'oaa ngaya-la koni xita xi s'e-la kjoabinachon, mé-ne nga jé xi bitje ko xi binchaxko
ngdson s'e-la kjotsja. 37 'En Kixi-né xi tso: “Kj'eii xita xi bitje koa Kj'eii xi bixko.” 38'An,
kisikasén-no nga kinchaxko tsojmi xi mitsa jiio kisengui-no kjo'in. Kj'eii xi kisixa. Tanga
jiio tihoko-no nga bixko tsojmi tje-la.

39Kjin jchan xita Samaria xi ya titsajna naxanda jé kokjeiin-la it'aa ts'e Jesus koni kitso
'én xi kitsjaa je chjoon nga kitso: “K'oad katso yije-na kjoa xi kis'iaan” 40 K'e nga jiia
Xita Samaria ijchOkon Jesus fianda tijna, tsibitsi'ba-la nga ya katijnako. Jesus, jo nachrjein
tsibijnako. 41 Kjin xita kokjeiin isa-la it'aa ts'e Jesus, k'e nga kii'nchré-la 'én xi jé soba
tsibénojmi. 42 Jiia xita kitso-la je chjoodn:

—I'ndel mokjeiin-najen; mitsa ta koi kjoa-la koni s'in ki'mi-ndjen. Ngajen soba
kina'ya-lajen; k'oad s'in ma-ne nga mokjeiin-najen. Kixii kjoa, jé xi kochrjekajiin kjo'in
kjoa ts'e jé-la xita is0'nde, jé-né xi Cristo [xi x4 kisikasén-ne Naind].

K'e ngaje Jesus kisindada jngoo-ne ti xi chi'nda-la xitaxd itjon.

43Xi jye koma jo nachrjein nga tsibijna Samaria, Jesus, itjojiin ijngo0 k'a-ne i'nde je. Kii
ijngo0 k'a-ne nangui Galilea. 44]e soba Jesus kitso: Nijngoo Xita xi chja ngajo-la Naina
yaxkon nangui-la. 45 K'e nga ijcho ya Galilea, jiia xita xi ya i'nde-la, ndaa kiskoétjo, nga
jyeékijtsee jiia kjoa xi kis'iin jan Jerusalén k'e nga itjo s'ei Paxko. Jfia xita koi tikoad kii-ne
k'e nga itjo s'el.

46 Jesus ijcho 1jngo0 k'a jan Cand, nangui xi chja-ne Galilea, fidnda kisikjatjiya-la nanda
nga vino Kis'iin. Ya naxanda Capernaum tijna jngo0 chi'nda-la xitaxa itjon xi tikoa xa
'nga tjin-la. 'N6 xKk'én ki'ndi-la. 47 Xita jé k'e nga Kii'nchré nga Jesus ya ijcho Galilea nga
inchroba-ne Judea, kiikon, tsibitsi'ba-la nga katji ni'ya-la, katasindaa-ne ki'ndi-la xi jyeé
kjomeeé biyaa. 48Jesus kitso-la:

—J10, mikil mokjeiin-no k'e nga tsa mikil jchaa kjoxkon ko kjoa xi okd kjoa jeya-la
Naina.

49]e xita chi'nda itjon kitso-la Jesus:

—Na'en, t'iin kjondaa, niton nchroboi nga tikj'ee biyaa ki'ndi-na.

50Jesus kitso-la:

—T'in-ne ni'ya-1é. Ki'ndi-le jyeé ndaa tijna-ne.

Xita jé kokjeiin-la 'én xi kitso-la Jesus. IKkjoan kii-ne ni'ya-la. 5! K'e nga jye kjomeé
bijch6-ne ni'ya-la, xita chi'nda-la kiikjad indiaa, kitso-la:

—Ki'ndi-1é jyeé ndaa tijna-ne.

52Xita je, kiskonangui-la chi'nda-la:

—¢Mé hora kjoxan-la ch'in 'ndi xi tjin-la?

Kitso xita chi'nda-la:

—Ngojfia xi jngoo-la kjondaa-ne.

53Je na'én-la ti xi xk'én, kisijiin-la nga tijée-ne hora k'e nga Kkitso-la Jesus: “Ki'ndi-le
jyeé ndaa tijna-ne.” Xita jé ko ngats'ii Xita xi titsajna ni'ya-la, jyeé ndaa tjijngo0 ikon nga
moKkjeiin-la it'aa ts'e Jesus.

54]Je xi ma-ne jo kjoxkon xi kis'iin Jesus k'e nga inchroba-ne Judea nga j'ii-ne ya Galilea.

)

Ko kitso xita k'e nga Jesus Kisindaa jngoo-ne xita xi mikii ma fi jé nachrjein nikjdya

1K'e ngajye k'oas'in koma kjoa koi, nga koma iskan, jfiia xita judio tsibijna jngo0 s'ei jan
Jerusalén. Jesus Kil ijngo0 k'a jan Jerusalén. 2 Ya Jerusalén tijna jngoo chrjé nandé xi 'mi
Betesdanga 'én hebreo 'On ma nguitjoa Xi tjin la Yaé tijna chraﬁat aé la Xotjoa ts'e orré
31kJan1ya Ngats il xita koi nchikofia-la k' e nga 51Jt1ya -la nanda Xi 'nchaj ]e chr]o 4]ngoo
akJ ale-la Naina xi ta kjé ta kjé bitjojen-ne nga sijtiya-la nanda. Je xita xk'énxi fahas'en-jiin
itjon nand4, k'e nga jye jtiya-la, nito6n mandaa-ne nita mé ch'in xi tjin-la. > Ya kijnajiin
jngoo xita xi jye tjin-la kadn chrj'oon jan n6 nga xk'én. 6Jesus, k'e nga kijtseéxkon nga ya
kijna, kisijiin-la nga jyeé o kjotseé xk'én. Kitso-la:

—¢iAmején-le kondaa-ne?

77e xita xk'én, Kitso:

—Na'én, mil ya xi sichjat'ad-na nga Kinis'en-jiln-na K'e jtiya-la nanda. 'An, k'e nga
mején-na fahas'en-jiia, kj'eil xita sikijne-na nga fahas'en-jiin itjon.

8Jesus kitso-la:

—Tisitjiin, chjoi nijhiaa-le, titjajmil.

9 Xita je nitg6n kjondaa-ne, kiskoé-ne nijfiada-la, koma tsajmeé-ne. Nachrjein je,
nachrjein nikjdya-né. 10Jfia xita judio kitso-la je xita xi kjondaa-ne:

—Nachrjein i'ndei, nachrjein nikjaya-né. Mikil tji'nde-1é nga kikoii nijfiaa-le.

11Xita jeé kitso:

—]Jeé xita xi kasindad-na, jé soba xi kokatso-na: “Chjoi nijiiaad-le, titjajmil.”

12Thaa xita koi kiskonangui-la, kitso-la:

—¢Ya-né xi gkatso-1é: “Chjoi nijfiaad-lé, titjajmil”?

137e xita xi jyeé kjondad-ne mikil beéxkon yd xita-ne xi kisindaa-ne nga je Jesus jyeé xin
kii nga itjokajiin-la xita xi kjin ma-ne xi ya titsajna. 14 Xi koma iskan, Jesus kisatiikjo0
ljngo0 k'a xita jé ya iya ingo, kitso-la:

—Jyeé komandaa-ne; tanga Ki ti jé binchaatsji-ne, mé-ne nga mi isa ch'o tjin kjoa xi
komat'in.

15Xijta je kiikon jiia xita judio, tsibéngjmi-la nga je Jesus xi kisindaa-ne. 16 Jiia xita judio
kiitjingui kondra-la Jesus, mejen-la siik'en koii kjoa-la nga k'oas'in s'in k'e nga nachrjein
nikjdya. 17 Tanga Jesus kitso-la:

—Na'en-na skanda nachrjein indei k'oad tjin x4 xi tis'in, tikoad 'an k'oaad tis'in tis'iaan.

18 K'0ad ma-ne jia xita judio isad 'fié ndaa kiitjingui kondra-la Jesus nga mején-la
siitk'en. Mitsa ta koii kjoa-la nga mikil beéxkdn nachrjein nikjaya, tikoaa koii-né nga je
Jesus Na'eén-na tso-la Naind. K'oaa s'in tisingdson-Kkjoo yijo-la koni Naina nga k'oa tso.

197esus kitso-la:

—Xi ngul okixi Xi xan-no, 'an xi Ki'ndi-la Naina ni mé kjoa xi s'iaan xi ta kjohitsjeén
ts'an. Ta koii kjoa s'iaan xi be koni s'in Na'en-na. Ngats'ii kjoa xi s'in Na'én-na, 'an xi
Ki'ndima, k'oad tis'in s'iaan. 20Je xi Na'en-na ma, 'fi¢ tsjakeé-na nga Ki'ndi-la tso-na; oké
yije-na mé xi s'iaan. Koko-isa-na kjoa xi isa "o xkon tjin, mé-ne jio, k'e nga jchaa, isa 'fié
ndaa koxkén-no. 21 Koni s'in s'in Naina nga sikjadya-la mik'en ko sikitsajnakon inima-la
nita kjé-ne, 'an xi Ki'ndi-la ma, k'oad tis'in tsjaa-la kjoabinachon ya-né xi mején-na nga
tsjaa-la. 22Je xi Na'en-na ma, mitsa jé bindaajiin-la xita, 'an-nd xi Ki'ndi-la ma kisingatsja
yije-na kjotixoma nga koma kindadjiin-la xita, 23 mé-né ngats'ii xita skoexkdén-na nga
Ki'ndi-la ma koni s'in beexkdn Na'én-na. Jé xi mikil beexkdn-na nga Ki'ndi-la ma, tikoaa
mikil beexkdn Na'en-na nga jeé kisikasén-na.

24°Xi ngui okixi, k'oad xan-no: Jé xi 'nchré 'én-na koni s'in chja, tikoa mokjeiin-la it'aa
ts'e xi kisikasén-na, tjin-la kjoabinachon nita kjé-ne. Mitsa kjo'in sine-la, jyeé itjokajiin
kjo'in ts'e kjoa biyaa, jyeé tijnakon inima-la it'aa ts'e Naind. 25 Xi ngui okixi Xi Xxan-no:
Nchroba nachrjein, tijé-ne hora jé, k'e nga jiia mik'en kji'nchré jta-na xi Ki'ndi-la Naina
ma; jiia xi kji'nchré jta-na, kitsajnakon-né. 26 Je Na'én-na, tije-ne xi kjoabinachon; ko 'an
xi Ki'ndi-la ma, k'oaad tis'in kitsjaa-na nga ti'an-na xi kjoabinachon. 27 Tikoad kitsjaa-na
kjotixoma nga 'an kindaajiin-la xita, nga 'an-na xi Ki'ndi-la Xita xan-la yijo-na. 28 Ki
maxkon-no 'én koi, kijcho nachrjein k'e nga ngats'ii xita xi titsagjnak'en jan inchiba mik'en
kji'nchré-la jta-na. 29 Kositjen ijngo0 k'a-ne ya ngajo mik'en. Jfia xita xi ndaa Kkis'iin,
kjoadya-la nga s'e-la kjoabinachon, tanga jfia xita xi ch'o kis'iin, kjoadya-la nga s'e-la
kjo'in.

Yd xitsja 'énit'aats'e Jesus

30Jesus Kkitso:

—'An, ni mé xi s'iaan xi ta kjohitsjeen ts'an. K'oad s'in bindaadjfiaa koni s'in tso-na
Na'én-na. Kixii bindaajfiaa; mitsa k'oas'in s'iaan koni s'in mején-na. K'oad s'in s'iaan koni
s'Inmején-la Na'én-na xi kisikasén-na. 31 Tsa ti'an tsjaa-na 'én xiit'aa ts'an, 'én xi tsjaa, jiio
kix6én-no: “Ni mé chji-la.” 32 Tanga tjin jngoo xi kj'eil xi tsja 'én xi it'aa ts'an, be-na nga
jé 'én xi tsjd it'aa ts'an, ngui 'én kixi-né. 33 Jio kinikasén-la xita Juan nga kiskonangui-la.
Jé Juan, kitsjaa kixi 'én xi it'aa ts'an. 34 Mitsa kjo'fid tjineé-la nga kj'eii xita tsja 'én xi it'aa
ts'an, koii k'oa xan-no mé-ne nga kitjokajfioo kjo'in kjoa ts'e jé. 35 Juan k'oas'in ngaya-la
koni jngoo ni'in Xi titi nga sihiseén, tanga jiio ta chiba nachrjein kinitsjakoo kjoa iseén-la.
36 Je x4 xi tis'iadn, isa 10 ts'e chji-la mi k'oa-ne koni 'én xi Kkitsjaa Juan, nga je Na'en-na
kitsjaa-na nga sikitasoan; tijé-ne xa xi tis'iaan oko it'aa ts'an nga kixi kjoa nga jé Na'én-na
kisikasén-na. 37 Jé Na'en-na xi kisikasén-na, tsja 'én xi it'aa ts'an. Jio, kj'ee kii na'ya-la
jta-la, ni mikil yaxkon k¢ kji isén-la; 38 tikoad jé 'én-la mikii fahas'en-jiin inima-no. Je
xi Naind kisikasén, mikii mokjeiin-no it'aa ts'e. 39 Ndaa binchaatsjijfiod Xojon-la Naina
nga k'oas'in nikitsjeén nga ya sakd-no kjoabinachon nita kjé-né. Jé Xojon-la Nain4, tsja
'én xi it'aa ts'an, 40 tanga jiio, mikii sasén-nd nga nchrobdtjingui-nd, mé-ne nga s'e-no
kjoabinachon koi.

41°Mitsa koi kjoa otsjia nga jeya siikijna-na xita. 42 Tanga 'an, beéxkoOn-no, nga jiio,
mikil matsjacha Naina nga ko inima-no. 43 'An, it'aa ts'e Na'én-na j'i-na; jiido majin-no
nga chjoétjo-nd. Tanga tsa kj'eii xita kjoii xi ta kjotsja ts'e Kjoii-ne, isad-1a niton chjoétjo.
44T10, ¢kOs'in koma kokjeiin-no? Nga ta jé binchaatsjiod nga ndaa kitsajnaa nga nguixkon
Xita, ko mitsa jé binchaatsjio0 nga ndaa kitsajnaa nga nguixkon Naina xi ta jngoo ma.
45Ki k'oa s'in nikitsjeén nga 'an tsjat'in-no 'én nga nguixkon Na'én-na. Jé xi tsjat'in-no 'én,

tije-ne Moisés xi jé ma'fiit'aa takon. 46 Jiio, tsa mokjeiin-no koni s'in kiskii Moisés, tikoaa
kokjeiin-noit'aa ts'an nga jé Moisés it'aa ts'adn kiichja nga kiskii. 47 Tsa mikil mokjeiin-no
koni s'in kiskii Moisés, ¢koOs'in kokjeiin-no 'én-na xi bengjmi-no?

6
KO kis'iin Jesus nga 'on jmil xita kisikjén
(Mateo 14:13-21; Marcos 6:30-44; Lucas 9:10-17)

1 Nga jye koma kjoa koi, Jesus kil jan xijngoaa nddachikon Galilea, xi tikoa Tiberias
'mi. 2'N6 Kkjin xita kiitjingui-la nga jye kijtseé kjoxkén ndaa xi s'in nga sindad-ne xita
xk'én. 3Jesus k'eé kiimijin-jno jngod nindoo, yaa tsibijna ko xita xi kota'yat'aa-la. 4Jyeé
timachrafia s'ef Paxko ts'e xita judio. 5 Jesus, k'e nga kiskootsejen, kijtsee nga 'fio kjin ma
Xita tjima tjingui-la, kitso-la Felipe:

—¢Nénda kind4-14 tsojmi xi kokjen xita koi?

6Ta k'oad kitso-la, ta jé xi mején-la nga skoe ko kitso Felipe. Jesus, jyeé tijiin-la mé kjoa
xi s'iin. 7 Felipe Kkitso:

—Nas'in jo-la sindo nachrjein tjin-ne chji-la xita, mi-la kii kichiya-la nga itsé itsé skine
ngats'il xita koi.

8 Kiichja Andrés xi tikoa xita xi ya kota'yat'aa-la Jesus xi ndse ma Simén Pedro, kitso:

9 —I tijna jngoo ti xXi 'ya '0n inchrajin ts'e cebada ko jo ma tin xi 'ya, tanga mi-la kii
kichiya-la nga 'fio kjin ma-ne xita.

10Jesus kitso-la:

—Kot'in-la jiia xita, katitsajna yije.

I'nde je N0 tjin xka ijiia. Jia xita xi tsibitsajna, ma-la tsa 'On jmii xi ngui xita x'in.
11 Jesus, kiskoé inchrajin, kitsjaa-la kjondaa Nain4, ikjoan Kkitsjaa-la jfia xita-la. K'eé
kisika'bi-la jfia xita xi titsajna. K'oa tis'in kisiko jfia tin, kiskine nita ko kji mején-la nga
jngoo ijngoo. 12K'e nga jye kjoskil yije xita, Jesus kitso-la jfia xita xi kota'yat'aa-la:

—Tixkd yije-no xi kaningui-ne, mé-ne nga mi kits'on-ne.

13Jna xita-la tsibixko-ne inchrajin xi tsiningui-ne. Ngui tejo nisiya koma, k'e nga jye
tsakjényije xita. 14Jfia xita, k'e nga jye kijtseé kjoxkon ndaa xi kis'iin Jesus, kitso-la xikjin:

—Kixii-la kjoa, je-la xita jé xi chja ngajo-la Nain4, xi tjine-la nga kjoiiiis0'nde.

15 Tanga Jesus, tik'eé kijtseéya-la nga jfia xita mején-la kjo'fid kiiko nga xitaxd itjon
siikijna; 1jngo0 k'a kiimijin-jno nindoo nga ta tajngoo tsibijna.

K'e nga tsajmeéson nddchikon Jestis
(Mateo 14:22-27; Marcos 6:45-52)

16 K'e nga jye kojio, xita xi kota'yat'aa-la Jesus inchrohojen ijngo0 k'a-ne fidnda kijna
ndéachikon. 17 Jahas'en jngoo chitso, kiison-nda nga kii jan naxanda Capernaum. Jyeé 1o
kojfio, Jesus mikii xati j'il tjingui-la jiia xita-la. 18 Ya ijiin nddchikon j'ii jngoo tjoxkon xi 'fi6
jchén ts'a. Jé nddchikon tsibits'ia nga kiski'nga. 19 K'e nga jye tjin-la tsa '0n ko tsa joon jmii
metro nga tjimajiin nanda, kijtseé nga je Jesus tsobason ndachikon. Tifi tjingui chrafia-la
jé chitso. Jfia xita ta kitsakjon-la. 20 K'eé kiichja Jesus, kitso-la:

—XKi tsakjooOn-jén, 'an-na.

21JRa xita tsjad koma-la, k'eé Kisikas'en chitso. Ko jé chitso nito6n ijcho ya naxanda
Nanda nchifi.

Meé xi kis'iin jiia xita nga tsohotsji Jestis

22 Nga koma nchijon, jfia xita xi tsibitsajna jan xijngoaa ndachikon, kijtseé nga ta jngoo
chitso kijna xi kiiko xita, tanga Jesus mikil tsejen jahas'en ya chitso. Ta jha Xita xi
kota'yat'aa-la jahas'en nga kii. 23 Tanga ijcho chitso xi kj'eii xi ya inchroba-ne naxanda
Tiberias; yaa chincha chrafia inde fidnda tsakjén inchrajin xita xi '0n jmii ma-ne, k'e nga

jé Jesus Kkitsjaa-la kjondaa Nainad. 24 Jfia xita, k'e nga kijtsee nga mi ya tjin Jesus ko xita xi
kota'yat'aa-la, k'eé jahas'en jiia chitso koi, kil katsji Jesus jdn naxanda Capernaum.

Inchrgjin xi tsja Naind, jé xi tsja-la kjoabinachon xita

25Xita koi, k'e nga jye ijcho jan xijngoaa nddchikon, yad kiskaajiin Jesus kitso-la:

—Maestro, ¢mé nachrjein j'ii ijndé?

26 Kiichja Jesus, kitso-la:

—Xi ngui okixi, k'oad xan-no, mitsa koi xa binchaatsji-na nga ki'yaa kjoxkon-ndaa
xi kis'iaan, koii-né nga kisikjéen-no skanda ko nga kjoskiod. 27 Ki koi nixdtjio tsojmi xi
fehet'aa. Je tixatjio tsojmi xi sikijnakon inima-nd nita kjé-né, je xi 'an tsja xi Ki'ndi-la Xita
xan-la yijo-na. Na'én-nd xi Nain4 jé kitsjaa-na kjotixoma kjoa xi s'iaan.

28 Xita koi, kiskOnangui, kitso-la Jesus:

—¢Mé xi s'en-jen nga koma sixa-lajen Naind koni s'in mején-la je?

29Jesus kitso-la:

—X4-la Nain4, je-né nga kokjeiin-no it'aa ts'e xi Naina kisikasén.

30Xita koi, kitso-la Jesus:

—¢Mé kjoxkdn ndaa xi kokd-ndjen mé-ne k'e nga jcha-jen kokjeiin-najen? ;Mé xi ma-le
'ni? 31Jfa xita jchinga kjin-najen tsakjén inchrajin xi 'mi man4, jan i'nde it'aa xin fidnda
nangui kixi choon. Koni s'in tjit'ad Xojon-la Naina nga tso: “Inchrajin xi nchroba-ne
ngajmii kitsjaa-la nga kisikjén.”

32 Kiichja Jesus kitso-la:

—Xingui okixi Xi Xxan-no, mitsa je Moisés kitsjaa-no inchrajin Xi ngajmii inchroba-ne;
jé Na'en-na xi tsja-no xi ngui inchrajin xi ngajmii nchrobd-ne. 33 Inchrajin xi tsja Nain4,
jé Xi jye itjojen-ne ngajmil, jé Xi tsja-la kjoabinachon jiia xita iso'nde.

34 Xita koi kitso:

—Na'én, kjit'aa nachrjein tjii-najen inchrajin koi.

35Jesus, kitso-la:

—'An-na inchrajin xi sikijnakon inima-la xita. Jé xi 'an kjinchrobat'aa-na, mi ti kii
kohijo-la. Je xi kokjeiin-la it'aa ts'an, mi ti kii koxind4-la nita kjé-ne. 36 Jyeé gkixan-no,
jiio nas'in titsa'yaa-na mikili mokjeiin-no. 37 Ngats'ii Xita Xi 'an tsjd-na Na'én-na, 'adn
nchrobat'aa-na; ko jfia xi 'an nchrobat'aa-na mikii ochrjenguia. 38 'An, mitsa koi x4
itjojen-na ngajmii nga k'oas'in s'iaan koni s'in mején-na. K'oaa s'in sikitasoan koni s'in
mején-la Na'eén-na xi kisikasén-na. 39 Jé xi mején-la Na'en-na xi kisikasén-na, nga nijngoo
xita chija xi 'an tsjd-na. 'An siikjadya-la it'aa ts'e kjoa biyaa k'e nga kjoehet'ad nachrjein.
40 Koi xi mején-la je xi kisikasén-na: ngats'ii xita xi skoexkon-na nga Ki'ndi-la Naind
'mi-na ko kokjeiin-la it'aa ts'an, s'eé-la kjoabinachon. 'An siikjadya-la k'e nga kjoehet'aa
nachrjein.

41 JAa xita judio k'eé tsibits'ia nga kiichjajno-la Jesus, koii kjoa-la nga kitso: “'An-na
inchrajin xi ngajmil nchroba-ne.”

42 Kitso-la xikjin:

—¢A mitsa jé Jesus, xi ti-la ma José? Yaxkon-na na'en-la ko nea-la. ;Mé-ne tso-ne nga
ngajmii itjojen-ne?

43 K'eé kitso Jesus:

—Kii k'oas'in nokjoajno-nd. 44 Nijngoo xita xi koma kjinchrobat'ad-na tsa mitsa je
Na'én-na xi kisikasén-na kjinchrobako, mé-ne nga 'an silkjadya-la k'e nga kjoehet'aa
nachrjein. 45 Xita xi kiichja ngajo-la Nain4, k'oad tso xogjon xi kiskii nga tso: “Jé soba
Naind kokoya yije-la xita.” K'oad s'in ma-ne nga ngats'ii xita xi 'nchreé-la Na'eén-na ko xi
machiya-la it'aa ts'e, 'aan nchrobat'aa-na.

46 'Ni sad jngoo xita xi beéxkon Na'en-nd. Tajngoo jé beexkon xi Naina Kkisikasén.
47Xi ngui okixi xi xan-no: Je xi kokjeiin-la it'aa ts'an s'eé-la kjoabinachon nita kjé-ne.

48'An-nd inchrajin xi sikijnakon inima-la xita. 49 Jfia xita jchinga kjin-no tsakjén inchrajin
Xi 'mi mand ya i'nde it'ad xin fidnda nangui kixi choon, tanga tdké k'en-né. 50 Je
inchrajin xi k'oa xan-no xi nchrobdjen-ne ngajmii. Ko jé xi kokjen inchrajin jé mikii kiya.
51'An-nd inchrajin xi tijnakon Xi itjojen-ne ngajmii. Tsa ya xi kokjen inchrajin je, s'eé-la
kjoabinachon nita kjé-ne. Jé inchrajin Xi 'an tsja, jé yijo-na. Koii k'oas'in tsjaa-na nga 'an
kiyatji-la xita is0'nde mé-ne nga kitsajnakon-ne.

52Jfia xita judio xki xi jan tsajodko xikjin, kitso:

—¢K0s'in s'iin nga siikine-na yijo-la?

53Jesus kitso-la:

—Ngul okixii xi xan-no. Jfio, tsa mikil chjinee yijo-na 'an xi Ki'ndi-la Xita xan-la
yijo-na, tikoa mikil s'igo jni-na, mikii s'e-no kjoabinachon. >4Je xi skine yijo-na tikoa
skoi jni-na tjin-la kjoabinachon nita kjé-ne. 'An siikjadya-la k'e nga kjoehet'aa nachrjein.
55Yijo-na, je xi kixi kjoa xi ngui yijo xi ma chine; koa jé jni-na jé nanda xi ngui kixi kjoa
nga ma 'yo. 56 Je xi skine yijo-na koa skoi jni-na, kjit'aa nachrjein ya kijnako-na, tikoa 'an
kjit'aa nachrjein ya tijnakjookoaa. 57 Na'én-na xi kisikasén-na, tijnakon-né; ko it'aa ts'e-né
nga tijnakoan; k'oad tis'in tjin je xi skine yijo-na, it'aa ts'an kijnakon-né. 58 Jé inchrajin
Xi itjojen-ne ngajmii, mitsa jé xikjin inchrajin mana xi tsakjén xita jchinga kjiin-no; nga
koma iskan, xita xi tsakjén, k'en-né. Tanga jé xi kokjen inchrajin xi itjojen-ne ngajmii,
s'eé-la kjoabinachon nita kjé-ne.

59Tesus k'oad s'in kiichja nga tsakdya ya ni'ya ingo sinagoga ya naxandd Capernaum.

'En xi tsjda-la kjoabinachon inima-la xita

60Jfa xita k'e nga kii'nchré koni s'in tsakdya Jesus, kjin ma xita xi kota'yat'aa-la xi kitso:

—]Jiia 'én koi, 6 'In tjin. ;Ya xi kokjeiin-la?

61Jesus, k'e nga kijtseéya-la nga jiia xita xi kota'yat'aa-la ch'onchijodya-ne 'én xi tsakdya,
kitso-la:

—¢'En koi, a mi sasén-no? 62 ;K6s'in koma-ne tsa jcha-nd 'an xi Ki'ndi-la Xita xan-la
yijo-na nga Kjimijin ijngo0 k'a-na fidnda tijnaa nga sa itjon? 63Jé Inima Tsjee-la Naina xi
sikijnakon-nd. Jé yijo-na nimé chji-la. 'En xi 'an okdya-no, ts'eé Inima Tsjeé-la Naind, ko
tsja-la kjoabinachon inima-no. ¢4 Tanga jio tjin i'nga xita xinguioo xi mikil mokjeiin-la.

Nga je Jesus jye tijiin-la koni skanda tats'en-la kjoa ya-né xi mikil kokjeiin-la ko ya-né
xi siingatsja it'aa ts'e xita kondra-la. 65 Jesus kitso isa:

—Kaoii k'oas'in kixan-no nga nijngoo xita xi koma kjinchrobat'aa-na tsa mitsa je
Na'én-na kjinchrobako.

66 Ikjoan kjin jchdn xita xi kota'yat'ad-la Jesus xi tjingui-la tsibits'ia nga kii-ne its'in. Mi
ti kil ya chinchimako-ne. 67Jesus kitso-la jiia xita-la xi tejo ma-ne:

—J10, ¢a tikoaa mején-no nga onguid?

68 Kiichja Simén Pedro, kitso:

—Na'én, ¢yd xi onguitjingui-lajen? Ji-né xi tjin-lé 'én xi tsja kjoabinachon. 6% Ngajen
'ya-najen, tikoad mokjeiin-najen nga ji-né xi Cristo, xi Ki'ndi-la Naina xi tijnakon.

70Jesus kitso-la:

—'An, x6 k'oad s'in jadjiin-no nga tejo ma-no, mé-ne nga Kitjdko-na. Tanga jiio, yaa
tijnajiin jngo0-no xi Xita neii tisixdjiin inima-la.

71Jesus, je kiichja it'aa ts'e Judas, ki'ndi-la Simon Iscariote. Nga je siingatsja Jesus it'aa
ts'e xita kondra-la. Je Judas, xi ya itjojiin Xita-la Jesus xi tejo ma-ne.

7

KO0 kitso jfia 'ndse Jests nga mikii kokjeiin-la it'aa ts'e

1K'e nga jye k'oas'in koma kjoa koi, Jesus yad tsajmee nangui Galilea. Majin-la nga
ya kojmeé naxandd Judea, koii kjoa-la nga jiia xita judio nchihdtsji nga mejeén-la siik'en.
2Jyeé nchroba machrafa s'ei-la xita judio ts'e Ni'ya Xka Ijiid. 3Jfia 'ndse Jesus kitso-la:

—XKi ta tsja ii bijni. T'in jan Judea mé-ne jiia xXita xi kota'yat'aa-le xi titsajna jan katee-le
mé kjoa xi 'ni. 4Tsa k'e mejen-nd nga skoe-na xita mé kjoa xi ti'né, mochjeén-né nga
kokd-1a yijo-nd. Ngaji, koni s'in 'ni, tako-1a yijo-1é ngats'ii Xita is0'nde.

5 Koii gkitso-la jfia 'ndse nga mikii kokjeiin-la it'aa ts'e. 6 Jesus kitso-la:

—Kj'eé kil bijcho nachrjein-na, tanga xi it'aa tsajon ndaa tjin nita meé nachrjein-ne.
7 Jfio, mikili majtikeé-no jiia xita isd'nde, tanga 'an majtikeé-na, koii kjoa-la nga 'an
bengjmi kixi-la nga ch'o tjin kjoa xi s'in. 8 Tanguio jiio jée s'ei, 'an mikil kjidn. Kj'ee Kkii
bijcho nachrjein-na.

9K'e nga jye okitso-la jiia xita, Jesus yaa tsibijna ya nangui Galilea.

K'engaje Jesuskii s'ei ts'e ni'ya xka

10K'e nga jye Kii s'ei jfia 'ndse Jesus, je, tikoad kil 'ma-né. Majin-la nga xita skoexkon.
11Ya fidnda tibitjo s'ei, jfia xita judio nchihotsji Jesus, kitso-la xikjin:

—Xita je, fidnda tijna.

12 Ngats'il xita xi ijcho s'el, xKki xi jdn tsajodya-ne it'aa ts'e Jesus. Tjin xi kitso: “Xita
ndaa-né.” Tikoa tjin xi kitso: “Majin, naxanda konachan-la.”

13 Tanga niya xi kiichja tsején nga nguixkon xita xi kj'eii, nga jiia xita sko-la xita judio,
tsakjon-la.

14K'e nga jye ijcho osen nga tibitjo s'ei, ijcho Jesus, jahas'en ingo itjon, ikjoan tsakdya-la
xita. 15Jfa xita judio, k'e nga kijtsee koni s'in okoya, ta kjoxkdn-la kitso-la xikjin:

—Xita jé, ¢kOs'in ma-ne nga ko ta ndaa okdya-ne nga mitsa xgjon kiskoota'ya?

16Jesus kitso-la:

—Jfia 'én xi 'an okoOya, mitsa 'én ts'an, ts'e-né je xi kisikasén-na. 17 Tsa ya xi mejen-la
silkitason koni s'in mején-la Naind, skoe-né jiia 'én xi 'an okooOya tsa it'aa ts'e Naina
nchroba-ne, o xi ta kjohitsjeén ts'an-nd. 18 Jngoo xita xi ta kjohitsjeén ts'e tisikjeén nga
tichja, ta jé Xi mején-la nga je jchaxkon; tanga je xita xi koii kjoa tihotsji nga je katayaxkon
jé xi kisikasén, jé-né xi ngui 'én Kixi tsja, mitsa 'én ndiso chja.

19°T10, ¢a mitsa kixi kjoa nga kitjoé-no Kkjotixoma-la Naina xi jé Moisés kiskii? Tanga
jii0, nijngoo xi ma-la sikitason. ;Mé-ne mején-no nga sik'en-na?

20Jfia xita kitso:

—iNeii-la tijiln inima-lé! ;Ya-né xi mejeén-la siik'en-1€?

217esus kiichja kitso-la:

—]Jfo, maxkoén-no jngoo kjoa xi kis'iaan jé nachrjein nikjaya. 22 Kixii kjoa, jé Moisés
kitsjaa-no kjotixoma xi kjoa ts'e circuncision. (Tanga Kjotixoma je, mitsa ts'e Moisés;
it'aa ts'eé xita jchinga kjiin-no inchroba-ne.) Tanga jfi0, nas'in nachrjein nikjaya bit'aa
chibad-la xita x'in kjoa ts'e circuncisién. 23 Jiio, nga bit'aa chiba-la jiia xita kjoa
ts'e circuncision jé nachrjein nikjdya nga majin-no nijchaanguio kjotixoma xi kitsjaa-no
Moisés, ;mé-ne majti-no nga 'an jngoo k'a ndaa sindaa-na xita jé nachrjein nikjaya? 24 Ki
k'0ad s'in jchoson-1a koni s'in tsején-no. K'oaa s'in jchdson-1a koni s'in tjin xi ngui kjoa Kixi.

KO0s'itn béngjmi Jesus fidnda j'ii-ne

25 Tjin i'nga xita xi Jerusalén ts'e xi Kkitso:

—¢A mitsa je xita je xi Gtsji jiid xita judio nga mején-la siik'en? 26 Chitsejen-1a, tichjajiin
osen-la jiia xita naxandd, niya xi ko tso-la. ¢A jyeé kokjeiin-la jfia xitaxa nga kixi kjoa
nga je xi Cristo [xi x6 Naina kisikasén-ne]? 27 Tanga jfid, 'ya-nd fidnda j'ii-ne Xita je, k'e
nga Kkjoii Cristo niya xi skoe fidnda kjoii-ne.

28 Jesus nga tihokdya ya nditsin ingo itjon, kii'nchré koni s'in kitso jiia xita. K'eé 1o
kiichja kitso:

—J1o, yaxkoon-nd; tijiin-no fidnda j'i-na. Tanga mitsa ta kjotsja ts'an nga j'iaa. Je
xi kisikasén-na, jé-né xi ngui kixi kjoa nga Naind. Jfio, mikii yaxkon. 29 Tanga 'an,
bexkon-na. It'aa ts'eé inchroba-na nga je soba kisikasén-na.

30 Tijé-ne hora jiia xita mején-la nga tsoba'fié Jesus tanga nijngoo xi kitso ikon nga
kitsoba'fio, koi-né nga kj'eé ki bijch6 nachrjein-la nga kiya. 31 'N6 Kjin xita kokjeiin-la
koni kitso Jesus. Kitso-la xikjin:

—K'e ngakjoii Cristo, ¢aisa kjiin kjoxkon ndaa xi s'iin, koni je xita je? Kixii-la kjoa, je-la
xi Cristo.

KO kitso Jesus k'e nga jfia xita fariseo mején-la kitsoba'fio

32Tfa xita fariseo kii'nchré koni s'in nchijoé jiia xita it'aa ts'e Jesus. Xita sko-la ng'mii
ko xita fariseo kisikasén xita xi sikinda ingo nga mején-la tsoba'fi Jesus. 33 Jesus kitso-la:

—'An, ta chibaa nachrjein koétijnako-no, ikjoan Kjin ijngo0 k'a-na fidnda tijna xi
kisikasén-na. 34Ji0, kinchdtsji-na tanga mikii sako-no nga mikii koma kongui6 ya fidnda
kotijna.

35]fia xita judio, tsibits'ia nga kiskonangui-la xikjin kitso:

—Xitaje, ¢fidndakjoi? ¢ Mé-ne nga mikil koma sako-na? ;A yad kjiko xita judio xinguiaa
xi xin i'nde titsajna nga jiia xi taxki xita kokoya-la? 36 ;K6 tsoya-ne 'én xi béngjmi nga tso:
“Jfo, kinchatsji-na tanga mikii sako-no nga mikii koma konguio ya fidnda kétijna”?

Jngoo xajnga nandd xi tijnakon

377e nachrjein xi fehet'aa-ne s'ei, Jesus tsasijna kixi, 'i¢ kiichja, kitso:

—Tsa ya xi xinda-la katjanchrobdkon-na, kat'ii nanda. 38 Koni s'in tichja Xojon-la Naina
nga tso: Jé xi mokjeiin-la it'aa ts'an sijnajiin inima-la koni jngoo6 xajnga nanda xi mikil
Xiya Xi sikijnakon Xita.

39K'e nga okitso Jesus, it'aa ts'eé Inima Tsjee-la Naind kiichja nga iskan tjoé-la jiia xita
xi koKjeiin-la it'aa ts'e. Nachrjein je, Inima Tsjee-la Naind kj'ee Kii bitjojen nga kj'ee kil
fi-ne ngajmii Jesus nga jcha-la kjoajeya-la.

Meé-ne kjojoya-ne jiia xita it'aa ts'e Jests

40JAa xita, k'e nga kii'nchré 'én koi, tjin i'nga xi kitso:

—Kixii kjoa xita jé, jé-né xi tjiné-la nga kjoii nga kichja ngajo-la Naina.

417fia xita xi i'nga kitso:

—Je-né xi Cristo [xi x0 kisikasén-ne Naind].

Tikoaa tjin i'nga xi Kkitso:

—Majin-langaje Cristo, mitsa nangui Galilea kjoii-ne. 42Xgjon-la Naind k'oad s'in tichja
nga je Cristo, yad kjinchrobat'aa-ne tje-la David, ya naxandd Belén, i'nde-la David.

43 K'oaa s'in koma-ne nga kjojoya jiia xita xi kjoa ts'e Jesus. 44 Tjin i'nga xita xi mején-la
kitsoba'nio nga kjiko nday4, tanga nijngoo xi kitso ikon nga kitsoba'io.

Kjoa xi tsohdtiya-ne xita itjon-la no'mii

45 JAa xita xi sikinda ingo, inchroba-ne fidnda titsajna xita fariseo ko xita sko-la ng'mii,
kitjanangui-la, ki'mi-la:

—¢Mé-ne mikil kanchrobako-no?

46 Jiia xita xi sikinda ingo Kitso:

—Ni sad jngoo xita xi k'oas'in chja koni s'in chja xita je.

47Tha xita fariseo, Kitso:

—J1i0, ¢a tikoad kachonachadn-no? 48 ;A k'oaad tis'in mokjeiin-la xitaxa itjon tsajan ko
xita xinguiada fariseo? 4% Tanga jfia xita xi tichonachan-la nga mikii tijiin-la kjotixoma-la
Moisés, tjine-la nga kjo'in s'e-la.

50 Nicodemo, je xi xita fariseo, xi jfi0 j'iikon jngoo k'a Jesus, kitso-la:

51 _Kjotixoma tsajdn, mikil tsja'nde nga kjo'in k'oi-la xita, k'e nga tikj'eé kii ndaa 'ya-la
mé kjoa xi tjin-la.
52Jfa xita fariseo, kitso-la Nicodemo:
—¢A tikoad yad nangui-lé Galilea? Chita'yl Xojon-la Naind mé-ne nga jcha-ne ni sa
jngoo xita xi chja ngajo-la Naina f'ii-ne Galilea.
Chjoon xi kjoa chijngui kis'iin
53 Ta k'oas'in kitsjoya-ne xita, xKi Xi jan kii-ne ni'ya-la nga jngoo ijngoo.

1Tanga Jesus, jan kii ya nindoo Ya Olivo. 2 Nga koma nchijon tajfidoyad j'ii-ne ya ingo
itjon. Ngats'ii xita j'il tjingui-la Jesus fidnda tijna. K'eé tsibijna nga tsakdya-la jiia xita. 3Jfia
xita xi okoya kjotixoma-la Naina xi kiskii Moisés ko xita fariseo ijchoko jngoo chjoon xi
ki'yat'in-la nga kjoa chijngui tis'in. Tsasijna osen fidnda titsajna ngats'ii xita; 4 Jiia xita koi
kitso-la Jesus:

—Maestro, chjoon jé, ndaa ka'yat'in-la nga kjoa chijngui tis'in. 5 Jé Kjotixoma-la Moisés,
k'oad s'in tichja nga jia ichjin xi k'oa tjin kjoa xi Otsji ndajoo kiya-ne. Ngaji, ¢ko si?

6Jfia xita koi, koii k'oas'in kitso-la Jesus nga mején-la skot'aa, mé-ne koma kohongui-ne
it'aa ts'e xitaxd. Tanga Jesus, tsasifiiat'ad nangui nga kiskiljno-ne ko jnotsja it'aa nangui.
7Xita koi nga sii nchis'in nga kjonangui, Jesus tsasijna kixi kitso-la:

—]Jio, tsa tjin i'nga Xita Xinguioo Xi tsjin-la jé, jé katineé itjon ndajo chjoon je.

8Jesus ijngo0 k'a tsasifiia nga kiskiijno isa it'ada nangui. 9 Jfia xita koi, k'e nga kii'nchré
koni s'in kitso Jesus, ta ijng0 ijngd kii-ne, nga kijtseeé nga mikil ndaa tjin Kkjohitsjeén
Xi Kiichja, tsibits'ia-ne xi xita jchinga, ikjoan kii-ne ixti. Ta jé tajngoo Jesus ko chjoon
tsibitsajna. 10Jesus tsasijna kixi-ne, kijtsee nga mi ti ya xita tjin-ne. Ta je tajngoo chjo6n
sijna. K'eé kitso-la:

—¢Nénda titsajna xita Xi 6ngui-1&? ;A nijngoo xi kdhone-1é kKjo'in?

117e chjoodn Kkitso:

—Na'én, niya-jen.

Jesus kitso-la:

—Tikoaad 'an, mikii kine-1e kjo'in. T'in-ne ni'ya-le; ki ti jé binchaatsji-ne.

Ni'in xi tsja kjoabinachon xi sthiseén-la xita is0'nde

127esus, 1jngo0 k'a kiichjajiin-la jiia xita, kitso-la:

—'An-nd ni'in xi sihiseén-la is0'nde. Jé xi 'an fit'ad-na s'eé-la ni'in xi tsja kjoabinachon.
Mi ti kii ya kojmejiin-ne kjoajiio.

13Jfia xita fariseo kitso:

—Tijii ti'bil-ne 'én it'aa tsiji. "En xi nokjoi, nimé chji-la.

14Jesus kiichja kitso-la:

—'En xi chj3, chji-la-né, nas'in ti'an tsjad-na 'én xi it'aa ts'an. Nga be-na fidnda j'i-na ko
fidnda tifia. Tanga jiio mikii 'yaa fidnda j'i-na ko fidnda tifia. 15 Jii0, ta kjohitsjeén ts'e xitad
nikjeén k'e nga jé bine-nd. Tanga 'an nijngoo xita bine-la jé. 16 Tanga 'an, tsa ya xita xi
kone-la jé, kjoakixii xi s'iaan. Nga mitsa tajngoo bindaajiaan, ko6 Na'en-na xi kisikasén-na
bindaajiin-ko-na. 17 Kjotixoma tsajon k'oas'in tichja nga tso: K'e nga tsa joO ma-ne xita xi
tsja 'én, tsa ngason tso ingajo, kixii kjoa, chji-la né. 18 Ti'adn-na xi tsjaa 'én it'aa ts'an. Ko
tikoad jé Na'en-na xi kisikasén-na tsja 'én it'aa ts'an.

19Tna xita fariseo, kiskdnangui-la kitso-la:

—¢Nénda tijna Na'én-1&?

Kiichja Jesus, kitso-la:

—Jii0, 'an, mikil yaxkon-na, ni jé Na'en-na mikil yaxkon. 'An, tsa yaxkon-na tikoaa
jchaxkon-no Na'én-na.

20K'e nga tsakdya jiia 'én koi Jesus, yad tijna ya ingo itjon ya chrafiat'ad-la i'nde fidnda
maxkon ton kjotjo. Nijngoo xita xi kitso ikon nga kitsoba'fié Jesus nga Kkj'ee kil bijcho
nachrjein-la nga kiya.

Meé-ne jiia xita mikii koma kjoi-ne ya fidnda tifi Jests

217esus ijngo0 k'a kitso-la:

—'An, tifi-na. Jio, kinchatsji-na. Tanga jiio yad kiyajhioo jé-no. Ya fidnda 'an tifia, jiio
mikii koma konguio.

22Tfa xita judio kitso-la xikjin:

—¢Atijésitk'en-ne yijo-la? ¢Mé-ne k'oa tso-ne, nga tso: Ya fianda 'an tifia, jio mikii koma
konguig?

23Jesus kitso-la:

—Jii0, if it'ad nangui tsajon, tanga 'an jan ngajmil ts'an. Jio, il i'nde-no is0'nde,
'an, mitsa is0'nde i'nde-na. 24 Koii k'oas'in kixan-no nga ya kiydjfiod jé-nd nga mikii
mokjeiin-no nga 'an-na (xi Cristo). Koii kjoa-la nga Kkiyajiio0 jé-no.

25 Xita judio, kiskonangui-la, kitso-la:

—iYa-ne ngaji?

Jesus kiichja, kitso-la:

—Jyeé gkixan-nod nga sa itjon ya-nd 'an. 26 t'aa tsajon, kjin kjoa tjinisa xi'an kéngjmi-no,
ko xi 'an kindaajiin-ko-no. Jeé xi kisikasén-na ngui 'én kixii xi chja. Koni s'in ki'nchre-la,
k'oaa tjin 'én xi 'an chjajiin-la jfia xita is0'nde.

27 Tanga jiia xita judio mikil kjochiya-la tsa it'aa ts'e Na'én-nd xi Naind tichja Jesus.
28Jesus kitso-la:

—]Jfo, k'e nga chjimii'nga-na 'an xi Ki'ndi-la Xita xan-la yijo-na, k'eé kochiya-no nga
'‘an-nd [xi Cristo]. Nimé kjoa xi s'iaan xi ta kjohitsjeén ts'an. K'oas'in chja koni s'in
tsakdya-na xi Na'en ma. 29 Je xi kisikasén-na ii tijnako-na. Mikil sikijna tajngoo-na
Na'én-na. Koii kjoa-la nga kjit'aa nachrjein sikitasoan koni s'in sasén-la je.

30Jesus, k'e nga kiichja 'én koi, kjin jchéan xita kokjeiin-la it'aa ts'e.

Jé kjoa kixi sikitsajnandeii-na xi kjoa ts'e jé-na

317esus kitso-la jia xita judio xi kokjeiin-la it'aa ts'e:

—Tsa kixi sikitason 'én-na xi okoOya-no, jiio-no xi ngui kixi kjoa nga 'an kota'yat'aa-na.
32Jchaxkoon xi kjoa kixi, koa je kjoa kixi siikitsajnandeii-no.

33 Kiichja xita judio, kitso:

—Ngajen, xita tje-la Abraham-ndjen. Ni saa jngoo xita xi kj'eii sikitsajna'fio-najen.
Ngaji, imé-ne K'oa si-ne nga kitsajnandeii-najen?

34Jesus kitso-la:

—Ngul kjoa kixii xi xan-no, ngats'ii xita xi jé Otsji, yaa titsajna'iio it'aa ts'e jé-la, k'oaa
ngaya-la koni jngoo xita chi'nda xi tijna'fié-la nei-la. 35 Jngoo xita xi chi'nda tijna, mikii
tjii'nde-la nga ya kijna kjit'aa ya ni'ya fidnda sixa. Tanga jngoo xi ki'ndi ma, tji'ndeé-la
nga kjit'aa nachrjein ya kijna ya ni'ya-la na'én-la. 36 K'oad ma-ne, tsa jé Ki'ndi-la
Naina siikijnandeii-no, ngui kixii kjoa nga jiio, kitsajnandeii-no. 37'An, be-nd nga tje-la
Abraham-no; tanga jiio mején-no nga sik'en-na, koi-né nga mikii mokjeiin-no 'én-na xi
chja. 38'An, k'oad s'in chja koni s'in tjin xi Kijtseé k'e nga tisa tijnakoaa Na'én-na. Jiio, k'oad
tis'in 'né koni s'in kina'ya-la na'én-no.

Yd-né xi na'en-la ma xita xi chjako Jesus

39Jfia xita judio kitso:

—]Je tje-najen, yaa inchrobat'aa-ne ts'e Abraham. Jé na'eén-jchd kjiin-najen.

Jesus kiichja kitso-la:

—Tsa kixi kjoa nga ixti-la Abraham 'mi-no, k'oad s'in s'een koni s'in kis'iin Abraham.
40'An, nas'in jye k'oas'in tsibenojmikixi-no, nga Naind kitsjad-na 'én xi chja, jid mején-no
nga sik'en-nd. Abraham mi k'oaa kis'iin. 41 Jfio, k'oas'in 'né koni s'in na'en-no.

Jia xita judio kitso:

—Ngajen, mitsa kjoa chijngui Kits'iin-jiin-jen. Tajngoo je Na'en-najen, jé Naina.

42Jesus kiichja, kitso-la:

—Tsa kixi kjoa nga je na'en-no Naindg, 'an tjochad-la s'en-nd nga it'ad ts'e Naina
inchroba-na; mitsa ta kjotsja ts'an nga j'iaa; Naind Kkisikasén-na. 43 ;Mé-ne mikil
machiya-no 'én-na xi chjako-no? Koii-né nga mikii ma-no na'yafiijon. 44 Na'én-no, je xita
neii,jé nokjoa-no. K'oaad s'in ne konis'inmejen-lana'én-no. Jé xi ma-la sik'en xita kdninga
tisa tats'en-la kjoa. Mitsa kjoa Kkixi s'in nga tsjin-la kjoa kixi. K'e nga chja 'én ndiso, k'oaa
tso koni s'in tjin inima-la nga ngui xita ndiso-né. Je na'en-la ts'e 'én ndiso. 45> Tanga 'an,
'én kixi bengjmi-no; koii kjoa-la jiio, mikii mokjeiin-no. 46 ;Y4 xita xinguioo xi koma-la
koko mé jé xi tjin-na? K'e nga chjako-no, ngui 'én kixi chja, ko ¢mé-ne mikii mokjeiin-no?
47 Je xi xita-la Nain4, 'én-la Naind 'nchré. Tanga jfid, nga mikil na'ya, koii-né nga mitsa
xita-la Naind 'mi-no.

JAa kjoa xi tsohdtiya-ne Jestis ko xita judio

48 Jiia xita judio Kkiichja, kitso-1a Jesus:

—Ngajen, koil kjoa-la k'oas'in 'mi-lgjen: ji, Xita Samaria-né, inima ch'o-la neii tijiln
inima-le.

49 Kiichja Jesus kitso-la:

—'An, mitsa inima ch'o-la neii tijiin inima-na. Jé Kkjoa xi tis'iadn, jé-né nga bexkoan
Na'én-na. Tanga jfi0 mikii yaxkon-nd. Ta sad nachrjengui-na. 50 Mitsa je kjoa tihotsjia
nga jeya siikijna yijo-na. Tijna jngo0 xi tikosOn-la, jé-né xi jeya sikijna-na. 51 Ngui 'én kixi
xi chjako-no, je xi sikitason 'én-na koni s'in xan-no, mikil kiya nita kjé-ne.

52Xita judio kiichja, kitso:

—I'ndel jyeé 'ya-jen nga inima ch'o-la neii tijiin inima-le. Abraham ko ngats'ii xita
xi kiichja ngajo-la Naina kjotseé, k'en-né. Tanga ji si-né: “Jé xi sikitason 'én-na koni s'in
xan-no, mikil kiya.” 53 Ngaji, ¢a isa tijna itjoin a mi k'oa-ne koni je Na'én-najen Abraham?
K'en-né. Ko ngats'ii xita xi kilchjaya ngajo-la Naina tikoaa k'en-né. ;ya-ne ji nga tiji
tinachrjeé jeya-ne yijo-1e?

54 Kiichja Jesus kitso-la:

—Tsati'anjeya sikijna-nayijo-na, nimé chji-la. Jé xijeya sikijna-na, jée Na'én-na xi Naina
'mi-la. 55 Jfio mikil yaxkon Naind, tanga 'an beéxkon-nd. Tsa xan-no mikil bexkoan, xita
ndiso koma koni jiido nga xita ndiso-no. 'An, bexkon-nda koa sikitason-na 'én-la. 56 Xita
jchinga-nd Abraham, tsjad koma-la nga mejeén-la skoexkon nachrjein-na nga j'iaa. K'e
nga kijtseé nachrjein-na isa 'fi6 ndaa kjotsja-la.

57]fa xita judio kitso-la:

—Skanda kj'eé tjin-1é ichate no. ¢(Kds'in koma-ne nga kiyaxkoin Abraham?

58Jesus kiichja kitso-la:

—Ngul kixi kjoa xi xan-no, 'An-na xi isa kjotseé tijnaa koni jé Abraham.

59 Jfia xita judio, kiskoé ndajo nga mején-la kosen-la Jestus. Tanga Jesus tsibijna'ma,
itjo-ne nditsin ingo, jahajiin osen-la xita, ikjoan Kii.

9

K'e nga jé Jesus Kisindaa jngoo-ne xita xi mikil tsején-la
1Tesus k'e nga tifi ya ndiya4, kijtsee jngoo xita xi mikii tsejen-la xi x6 k'oas'in Kits'iin-ne.
2Xita xi kota'yat'aa-la Jesus kiskonangui-la kitso-la:

—Maestro, xita je, cmé-ne k'oas'in Kits'iin-ne? ¢ Ya xi tsohdtsji jé? ¢A jiia Xita jchinga-la,
0 xi jé xita xi mikil tsejen-la?

3 Kiichja Jesus kitso-la:

—Mitsa je xita xi mikil tsejen-la tjin-la jé, ni mitsa jiia xita jchinga-la tsohotsji jé. Koii-né
nga it'aa ts'e xita koi jcha-la kjoxkdn-ndaa-la Naind. 4 Mochjeén-né nga siikitasoan
kjoxkon-ndaa-la je xi kisikasén-na nga nachrjein isa. Kijcho nachrjein k'e nga kojfio; ni ti
jngoo-ne xi koma siixd. 5 K'e takd i tijnaa isa is0'nde, 'an-na ni'in xi sihiseén-la xita iso'nde.

6 K'e nga jye okitso, tsibichrd it'aa nangui. Jé nddnachra-la tsibindaa-ne nddsi, ikjoan
kisikaajno xkon jé xita xi mikil tsején-la. 7 Ikjoan kitso-la:

—T'in, kanikjoiin ya chrjé nand4 Siloé (je 'én xi tsOya-ne, jé xi kinikasén).

Jé xita xi mikil tsején-la kil kanikjoan, k'e nga inchroba-ne jye tsején-la. 8 Jiia xita indii
ni'ya-la je xita xi mikil tsején-la, ko jiia xita xi jye kjotseé beéxkon nga ton sijé kjotjo,
kitso-la xikjin:

—¢A mitsa je xita je xi bijna nga sijé kjotjo ton?

9Tjin i'nga xita xi tso:

—Jé-né.

Koa jia xita xi i'nga kitso:

—Kjomee k'oad kji, tanga mitsa je.

K'eé kiichja xita xi mikil tsején-la nga sa itjon, Kitso:

—'An-na.

10Tna xita kiskonangui-la kitso-la:

—¢K0s'in koma nga kitax'a-ne xkoiin?

11Xijta je kitso:

—Jexita xi'miJesus, kisindaa ndasi, kisikaajno xkoaan, ikjoan kitso-na: “T'in, kanikjoiin
ya chrjo nanda Siloé.” 'An, kiaa, k'e nga jye tsanikjoaan, koma kotsején-na.

127TRia xita koi kiskonangui-la kitso-la:

—Xita jé, ¢fidnda tijna?

Jé xita xi jye kjondaa-ne, Kkitso:

—Mikil be fidnda tijna.

K'e nga jfia xita fariseo Kisijtso jé xita xi mikil tsején-la xi jye kjondaa-ne

13 Je xita xi mikil tsején-la nga jye kjondaa-ne kiiko fidnda titsajna xita fariseo, 14 koii
kjoa-la nga nachrjein nikjdya-né k'e nga tsibindaa ndasi Jesus nga kisikaajno xkon jé xita
xi mikii tsején-la mé-ne koma kitax'a-ne xkon. 15 Jfia xita fariseo ijngo0 k'a kiskonangui-la
jé Xita xi mikil tsején-la xi jye kjondaa-ne, kitso-la:

—¢K0s'in koma nga kitax'a-ne xkoiin?

Xita je kitso:

—Ndasii kisikaajno xkoaan; ikjoan tsanikjoan; indei jyeé tsején-na.

16 Tjin i'nga xita fariseo xi Kkitso:

—Xita je, mi-la tsa Naind kisikasén nga mikii beéxkon nachrjein nikjaya.

Tikoa tjin i'nga xi Kitso:

—¢K0s'in ma-ne nga ma-la s'in kjoxkon xi ndaa tjin tsa xita jé-né?

Ikjoan kjojoya xi tijfia-ne xita fariseo; mikil kjongdson Kkjohitsjeén-la. 17 Ijngod k'a
kitjanangui-la je xita xi mikil tsején-la xi jye kjondaa-ne, kitso-la:

—Ngaji, ¢ko si, ya xita-ne xi kiskix'a-ne xkoiin?

Xita je kitso:

—Jngoo xita xi chja ngajo-la Naina.

18 Tanga jiia xita judio, mikil kokjeiin-la tsa kixi kjoa nga je xita xi mikii tsején-la nga
k'oas'in kits'liin koai'ndei jyeé tsején-la. K'eé kiichja-la jiia Xita jchinga-la, 19 kiskonangui-la
kitso-la:

—Je xita je, ¢a ki'ndi-no ma? ¢A kixii kjoa nga mikii tsején-la k'e nga sa Kits'iin? ¢Ko
ma-ne nga tsejen-lai'ndei?

20Jfia xita jchinga-la kitso:

—'Ya-najen nga ki'ndi-najen ma. Kixii kjoa nga mikil tsejen-la k'e nga sa Kkits'iin.
21 Tanga mikil 'ya-jen mé-ne nga ma tsejen-la i'ndei, tikoad mikil 'ya-jen ya-né xi
kiskix'a-ne xkon. Jé soba chjinangui-1a, je katenojmi-no, nga jyeé xita jchinga.

22 Jha xita jchinga-la koif k'oas'in kitso-ne nga jiia tsakjon-la xita judio. Jfia xita judio
jyeé K'oas'in tsajodya-ne nga jngoo k'ad Kitjokajiin ya ni'ya ingo sinagoga, tsa ya xita xi
kitso nga je Jesus je xi Cristo [xi X6 kisikasén-ne Naind]. 23 Koii k'oa tis'in kitso-ne jiia xita
jchinga-la, nga kitso: “Jé soba chjinangui-1a, nga jyeé xita jchinga-né.”

24Tfia xita judio ijngo0 k'a kiichja-la jé xita xi mikii tsején-la, kitso-la:

—Téngjmi kixi-najen nga nguixkon Naind. Ngajen 'ya-najen nga jé xita jé, Xita jé-né.

25 Je xita xi mikil tsején-la xi jye kjondaa-ne Kiichja, Kkitso:

—'An, mikil be tsa xita jé-né. Ta je xi be, k'e nga sa kits'ian mikii tsején-na, tanga i'ndei
jyeé tsején-na.

26 Tingo0 k'a kitso-la:

—¢Meé xi kisiko-1e? (K6 s'in kisiko-1€ nga kitax'a-ne xkoiin?

277e xita xi mikil tsejen-la kitso:

—Jyeé koa kaxan-no, tanga jiio mikil na'ya. ;Mé-ne mején-no ngaijngoo k'a k'oa xan-no?
¢A tikoad mejéen-no nga xita-la koma nga ya chita'yat'aa-1a?

28 Jiia xita judio k'e nga k'oa ki'mi-la, kojti-la, kiichjajno-la jé xita xi mikii tsejen-la,
kitso-la:

—Ji-néxitaxiyachita'yat'ad-la. Tanga ngajen yad chita'yat'ad-lajen Moisés. 29'Ya-ndjen
nga jé soba Naind kiichjako Moisés. Tanga jé xita je mikil 'ya-jen fidnda j'ii-ne.

307e xita xi mikil tsejen-la kitso:

—Kjoa jé, ta maxkdn-na nga jio, mikil 'ya fidnda j'ii-ne xita je, tanga 'an be-na nga je
kiskix'a-ne xkoaan. 31'Yaa-nd jfia xita xi tjin-la jé, mikii nchré-la Naind. Tanga jfia xita xi
tsakjon-kee Naind tikoa sikitason koni s'in mején-la, jiia-né xi 'nchré-la. 32 Koni nga tisa
kjotseé, ni saa jngoo xita na'ya-la xi ma-la kix'a-ne xkon jngoo xita xi mikii tsején-la k'e
ngak'oas'in kits'iin. 33Xita je, tsa mitsa Naina kisikasén, nimé xi koma-la nga k'oas'in s'iin.

34]fa xita judio kitso-la jé xita xi mikil tsején-la:

—Ngaji xi taxki 10 tse jé tjin-1€, ¢a jil mején-le kokdya-najen?

Ikjoan tsachrje ni'ya ingo sinagoga.

Xita xi mikil tsején-la kjoa ts'e inima-la

35Jesuskii'nchré nga je xita jé kinachrjekajiin ya ni'ya ingo sinagoga. K'e nga kisatiikjo0
ljngo0 k'a, kiskOnangui-la kitso-la:

—IJi, ¢a mokjeiin-1é it'aa ts'e xi Ki'ndi-la Xita tso-la yijo-la?

36 Xita je kitso:

—Na'én, koatin-na ya-né, mé-ne nga kokjeiin-na it'aa ts'e.

37Tesus kitso-la:

—Jyeé ki'yi, 'an-na xi tichjako-le.

38Xita jé tsasijna xkG'nchit'aa-la Jesus nga kijtseexkdn, kitso-la:

—Na'én moKkjeiin-na it'aa tsiji.

391kjoan kitso Jesus:

—'An, koii x4 j'i-na iis0'nde; nga 'an skoson-la mé-ne jiia xita xi mikii tsejen-la kotsején
ljngo0 k'a-1a, koa jiia xi tsejen-la mikii kotsején-la.

40 Tjin i'nga xita fariseo xi ya titsajnako Jesus, k'e nga kii'nchré 'én koi, kiskonangui-la
kitso-la:

—Ngajen, ¢a tikoad mikii tsején-najen?

41Jesus kiichja kitso-la:
—J10, tsa mikil tsején-no, tsjin-no jé. Tanga bixdn-no: “Tsejen-najen”, k'oad ma-ne nga
ya tjiné-no jé-no.

10

Paxto ko ndi orre-la

1’Ngui kjoa kixii xi xan-no, jé xita xi mitsa ya fahas'en-ne xotjoa-la inchiba-la orre, xi
xin fahas'en-kja-ne, xita chijé-né, je xita xi fiko chijé cho. 2 Tanga je xi ya fahas'en-ne
xotjoa-la inchibd, jé-né xi paxto, xi sikinda orre. 3Je xi sikinda Xxotjoa-la inchib4, jé kix'a-la.
Jé xi paxto, chja 'in-la nga jngoo 1jngoo orre, ko jiia orre 'nchréjta-la nei-la. Ikjoan ochrje
inchiba-la. 4 K'e nga jye bitjo yije inchibd-la jiia orré, je paxto fiko nga 'nchréjtad-la nga
jé nei-la. 5 Tanga jngoo xita xi kj'eif, mikil kjitjingui-la nga mikil beexkon. Ta saa ta
kongaa-la nga mikil 'nchré jta-la xita xi kj'eii.

6Jesus k'oad tso kjoa xi mangason xi tsibéngjmi-la. Tanga jiia xita koi mikii kjochjya-la
ko tsoya-ne.

MEé xi s'in jé paxto xi ndaa stkinda orré

7Jesus, ijngo0 k'a kitso-la:

—Xi ngul okixi k'oad xdn-no. 'An-nd xotjoa-la inchiba fidnda fahas'en-ne jfia orre.
8 Ngats'il jiia xi j'il itjon-na, sa xita chijé-né, jia xi fiko chijé cho. Jfia orre mikii
kii'nchréfiijon-la. 9 'An-nd xi Xotjoa; je xi it'aa ts'an kjoahas'en, kitjokajiin kjo'in kjoa ts'e
jé-la. K'oas'in ngaya-la koni s'in orre nga fahas'en inchiba-la ko bitjo ko sako-la ijfid xi
kjén.

10°Je xita chijé ta f'ii sichijé-né, f'ii sik'en-né, f'ii sikjeheson-ne. Tanga 'an, koii x4 j'i-na
nga katas'e-no kjoabinachon nita kjé-ne, nga nimé chijat'aa-no nga ngui ndaa katas'e-no.
11"An-nd xi paxto xi ndaa ko'nda orre. Jé paxto xi ndaa ko'nda orre, jé xi tjijngoo ikon nga
kiyatji jiia orré. 12 Je xita xi ta chi'nda tijna nga ko'nda orre, k'e nga bee nga nchrobd
chrafia tsején, sikitsajna jiia orre, ikjoan onga. Koii k'oas'in-ne nga mitsa je paxto xi
ko'nda, tikoa mitsa jé nei-la orre. Ikjoan matsja-la jé tsején nga tsoba'nid jia orre, xki
Xi jan sitsjoya jfia orré xi i'nga. 13 Je xita xi chi'nda tijna ta onga-né; koii k'oas'in-ne nga
nimé kinda-la. Ta je sikinda chji-la mitsa jiia orre sikinda.

14-15 "An-n4 paxto xi ndaa ko'nda orre; koni s'in beexkon-na Na'en-na, tikoa 'an
bexkoan Na'én-na, k'oad tis'in beexkon-na orre-na kd kjoan, ko jfia orré beéxkoon-na
nga ts'an. 'An tijngo0 takoan nga kiyatjia jiia orré-na. 16 Tikoa tjin-isa-na xi kj'eif orre,
jiia xi mitsa i titsgjnaya inchiba jé. Tikoad mochjeén-né nga kjinchrobakon-na mé-ne
nga kji'nchréfijon-na tikoa sikitason-na. Jngoo inchiba koma-ne ko jngoo koma paxto
Xi skd'nda.

17°Koii kjoa-la nga matsjakee-na Na'en-na nga 'an tijngo0 takoan nga kiya mé-ne k'e
nga koma iskan kjoadya-na. 18 Niya xi tji'nde-la nga siik'en-na, 'an Kkjotsja ts'an-nd nga
tsja yijo-na. Tji'nde-na nga tsja, tikoa tji'nde-na nga kjoadya-na it'aa ts'e kjoabiyaa. Jé
Na'én-na k'oa tjin kjotixoma xi kitsjaa-na.

19 Jiia xita judio k'e nga kii'nchré 'én koi, ijngo0 k'a kjojoya jiia xita. 20 Kjin ma xita xi
Kkitso:

—Inima cho-la neii tijiin inima-la. Xita ska-né. ;Mé-ne gkji-ne xita xi na'ya-la?

217fia xita xi i'nga kitso:

—'En Kkoi mitsa ts'e xita neif. ¢A komaa-la jé xita neif nga skix'a xkon xita xi mikil
tsején-la?

Meé xi koma k'e nga jiia xita judio kisijtikeé Jestis

22 K'e nga nachrjein chon 'nchdn, jdn Jerusalén tibitjo s'ei nga ijcho ijngo0 né nga
Kkjochikon-t'in ingo. 23 Jesus ya tijnaingo itjon nga tsdbangui nguitjoa xi 'mi Salomon. 24Jfia
Xita judio chincha jngoo itjandii-la Jesus, kitso-la:

—¢Skanda mé nachrjein chifia-1&jen? Jngoo k'a koatin-ndjen, ¢a ji-né xi Cristo [xi X0
kisikasén-ne Naina]?

25Jesus kiichja kitso-la:

—Jyeé K'oa kixan-no, tanga jiio mikii mokjeiin-no. Jfia kjoxkon xi it'aa ts'e Na'én-na
s'iaan, jia sikixiya ndaa kjoa xi it'aa ts'an. 26 Tanga jfid, mikil mokjeiin-no, koii kjoa-la
nga mitsa ndi orre ts'an xan-no. 27 Jiia ndi orre-na 'nchréjtad-na; 'an beéxkon-na, koa
fitjiingui-na. 28'Adn tsja-la kjoabinachon nita kjé-ne; mikii chija nita kjé-ne; tikoa niyda xi
kjoad'an-na. 29]Jé Na'én-na xi kisingatsja-na jiia ndi orre, isa tijna itjon nita ya-ne. Nijngoo
xi koma-la kjoad'an-na iya tsja Na'en-na. 30'An ko Na'eén-na ta jngod ma-najen.

31Jha xita judio tsibixk6 ndajo nga mején-la kosen-la Jesus. 32 Kiichja Jesus kitso-la:

—'N6 kjin kjoxkdn xi ndaa tjin jye tsakoo-no xi inchroba-ne it'aa ts'e Na'én-na. ¢Jiio,
Nna-lad ngatji-la kjoa koi, nga ndajo mejeén biné-na?

33Jfa xita judio kitso:

—Mitsa koii kjoa-la kjoxkon ndaa xi ti'nl nga ndajo kine-1¢jen. Koii kjoa-la nga Naina
nokjoajno-la nga Naina 'mi-la yijo-lé. Ji, ta xita-né.

34Jesus kiichja kitso-la:

—Jé Xojon-la Naind xi jii0o chita'ya k'oad s'in tichja idnda nga tso Naina: “Jiio, k'oaa
kixan-no, naind 'mi-nod.” 35 Xojon-la Naind, mi ya xi koma kochrjekangui. K'0ad s'in tichja
nga jé Na'eén-na, naina Kkitso-la jiia xita xi kitjoé-la 'én-la. 36 Tsa k'oas'in ki'mi xita koi,
¢mé-ne bixdn-no nga Naind chjajno-la k'e nga xan-no: 'An-nd xi Ki'ndi-la Naina? Nga
jé Naina kitsjaa-na xa nga kisikasén-na i is0'nde. 37 Ki kii mokjeiin-no it'aa ts'an, tsa mi
k'0ad s'in tis'iadan koni s'in tis'in Na'én-na. 38 Tanga tsa k'oa tjin kjoa xi tis'iaan nas'in mikii
moKkjeiin-no it'aa ts'an, katakjeiin-no it'aa ts'e kjoa xi tis'iaan, mé-ne nga k'oas'in jcha-no
ko katakjeiin-n0 nga ta jngoo ma-najen Na'én-na ko 'an.

39Tfia xita judio mejen-la nga kitsoba'fiid ijngo0 k'a Jesus. Tanga Jesus itjokaya tsja xita
koi, ikjoan Kkii.

40 K'eé Kkil ijngo0 k'a jdn xijngoaa xajngd nandd Jordan ya fidnda Kis'iin itjon bautizar
xXita jé Juan; Jesus yaa tsibijna. 41 'N6 Kjin xita ijcho tjingui-la Jesus. Xita koi, Kitso:

—Juan, nimé kjoxkdn ndaa kis'iin. Tanga ngats'ii 'én xi Kkitso jé Juan it'aa ts'e xita je,
ngul kjoa kixi-né.

42Ya i'nde je, 'fi6 kjin xita kokjeiin-la it'aa ts'e Jesus.

11

KO kitso Jesus k'e nga kii'nchré nga k'en Ldzaro

1Tijna xk'én jngoo xita xi 'mi Lazaro Xi ya i'nde-la Betania, ya naxanda ts'e Maria ko
ndichja xi 'mi Marta. 2 (Jé Maria xi ndichja ma Lazaro, jé-né xi kisikaajno xkii jne ndsoko
Jesus. Ikjoan ko tsja sko kisixijno-ne ndsoko.) 3Jfia ichjin ndichja Lazaro, kisikasén-la x4
Jesus, kitso-la:

—Na'én, jé amigo-1é xi ndaa matsjachi kijna xk'én-né.

4K'e nga kii'nchré Jesus, kitso:

—Ch'in jé, mikil kiya-ne; k'oad s'in kochjeén nga jcha-la kjoajeya-la Naind, mé-ne je
Ki'ndi-la tikoa jeya kijna-ne.

5Jesus 'fi6 matsjakeé Marta ko ndichja ko Lazaro xi 'ndse ma. 6 K'e nga kii'nchré nga
kijna xKk'én Lazaro, ngul jo nachrjein tsibijna Jesus, ya i'nde fidnda tijna. 7 Xi jye koma,
ikjoan kitso-la xita xi kota'yat'aa-la:

—Ijngoo k'a tikjiadn jdn nangui Judea.

8Jfa xita xi kota'yat'aa-la Jesus Kitso:

—Maestro, kj'eé tsa kjin nachrjein tjin-la k'e nga jiia xita judio mejen-la tsibine-le ndajo
nga siik'en-le. ¢A tiyad mejen k'oin ijngo0 k'a nga-ne?

9 Kiichja Jesus kitso-la:

—Nga jngoo nachrjein, ¢a mitsa tejo hora tjin-la? Je xi nachrjein tsoba mikil satingui
nga je ni'in xi tjin is0'nde sthiseén-la. 19 Tanga jé xi tsoba nga nitjen, satingui-né nga tsjin-la
ni'in xi sihiseén-la.

11Tkjoan kitso-la xita-la:

—Jeé amigo-na Lazaro kjinafé-né, tanga 'an koii x4 fi-na nga 'an sikjada-la.

12 Xjta xi kota'yat'aa-la Jesus kitso:

—Na'én, tsa kjinafé-né, kondaa-ne.

13 Jesus k'e nga okitso, jé tichja it'aa ts'e kjoabiyaa-la Lazaro. Tanga jfia xita xi
kota'yat'aa-la k'oad s'in Kisikitsjeén tsa ta tisikjaya-ne Lazaro nga kjinafe. 14 K'eé jngoo k'a
tsibénojmi kixi-la kitso-la:

—Ldzaro jyeé k'en. 15 Matsja-na xi it'aa tsajon nga jeé nachrjein nga mi ya titsajnaa,
mé-ne jio kokjeiin-no. Nchrob4, tikjiadn chitsején-1a.

16 K'eé kiichja Tomds xi tikoa Didimo tso-la ['én xi tsdya-ne Ti'fig]; kitso-la xikjin:

—]Jiia tikoa tikjiadn, mé-ne ya kiyakoaa Jesus.

Jests, jé xi sikjadya-la xita tikoa tsjd-la kjoabinachon

17K'e nga ijcho Jesus, kii'nchré nga jyeé tjin-la fiijjon nachrjein nga Kkisihijiin Lazaro.
18 Naxanda Betania chrafiat'aa kijna-la naxanda Jerusalén, tjin-la tsa jan kilometro.
19Kjin xita judio ijchOkon je Marta ko Maria nga ijcho sijehikon nga 'ndse k'en. 20Je Marta,
k'e nga kii'nchré nga Jesus tinchrobd chrafia, kiikjad indiaa. Jé Maria yaa tsibijnaya ni'ya.
217e Marta kitso-1a Jesus:

—Na'en, tsa i-la tijni, jé 'ndsé mi-la kii k'en. 22 Tanga i'ndei be-nd nita mé xi sijé-la
Nain4, tsja-le.

23Tesus, kitso-la:

—Jeé 'ndsikjoadya-la.

24 Marta kitso:

—Be-na k'e nga kjoehet'aa nachrjein kijnakon 1jngo0 k'a-ne, k'e nga kjoadya-la ngats'ii
Xita xijye k'en.

25Jesus, k'eé kitso-la:

—'An-na xi sikjadya-la xita ko tsjaa-la kjoabinachon. Je xi mokjeiin-la it'aa ts'an nas'in
kiy4, kijnakon ijngo0 k'a-ne. 26 Ngats'il xita xi titsajnakon, jfia xi mokjeiin-la it'aa ts'an,
mitsa jngoo k'a kiya. Ngaji, ¢ko si?, ¢a mokjeiin-le?

27 Marta kiichja kitso:

—Jon Na'én, 'an, mokjeiin-na nga ji-né xi Cristo; ji-né xi Ki'ndi-la Nain4, jé xi k'oas'in
tjiné-la nga kjoii i is0'nde.

Jestis, mé-ne kiskinddayakeé-ne Ldzaro

28 Marta, k'e nga jye okitso, kiichja'ma-la Maria xi ndichja ma, kitso-la:

—Ii tijna Maestro, chja x4-1e.

29]Je Maria k'e nga kii'nchré, nitodn tsasitjen, kiikon Jesus. 30 Jesus, kj'eé kii fahas'en-jiin
naxanda, tdké yaa sijna fidnda ijchokjad indiaa Marta. 31 Jfia xita judio xi titsajnako
ni'ya-la Maria nga nchisijehikon, k'e nga Kkijtseé nga ta niton itjo ni'ya Maria, kiitjingui-la.
K'0ad s'in kisikitsjeén tsa ya tifi kjinddya fidnda Kisihijiin Lazaro.

32 Maria k'e nga ijcho fidnda sijna Jesus, k'e nga kijtsee, tsasijna xkd'nchit'aa-la, kitso-la:

—Na'én tsa ii-la tijni, jé 'ndse mi-la kii k'en.

33 Jesus k'e nga kijtsee nga tikjinddya Maria tikoa nchikjinddya xita judio xi tjiko, '06n
koma-la inima-la Jesus, 'fié kjoba-la. 34 Jesus kiskonangui, kitso:

—¢Néanda Kisihijiin?

Kitso jhia xita:

—Na'én nchroboi, chitsején-la.

35Jesus kiskindaya-né. 36 Jiia xita judio kitso-la xikjin:

—Chitsejen-la, '1i0 matsjakee Lazaro.

37Tjin i'nga xita xi Kkitso:

—Xita je koma-la kiskix'a xkon xita xi mikil tsejen-la, ¢a mitsa koma-la tsa mikii k'en
Lazaro?

Kos'in ma jadya-la Lazaro

38 Jesus ijngo0 k'a 16 'on koma-la inima-la. Kii kasit'ada chrafia-la je itsj6-la mik'en.
Jngoo nguijo fidnda jngoo ndajo teé tichjoajto-la. 39 Jesus kitso:

—Chjaaxion je ndajo.

Jé Marta, ndichja mik'en, kitso-la Jesus:

—Na'én, jyeé-la ch'o jne nga jyeé tjin-la fiijon nachrjein nga kisihijiin.

40 Kiichja Jesus kitso-la:

—¢A mi jyeé k'oa kixan-le, tsa mokjeiin-lé jcha-ne kjoajeya-la Naind?

41 K'eé jaaxin ndajo xi tichjoajto-la itsjd-la mik'en, Jesus kiskooOtsején ngajmii, Kitso:

—Na'en, tsjaa-le kjondaa, ndaaha chji-lé nga na'ya-nd. 42 'An be-nd nga kjit'ad
nachrjein na'ya-na, tanga koii k'oa kaxan-lé nga kjin ma xita xi titsajna mé-ne nga
kokjeiin-la nga ji kinikasén-na.

43 K'e nga jye okitso, 10 Kiichja, kitso:

—Ldazaro, nchroboi, titjoii ngajo.

44Je xi kijna K'en, itjo-ne ngajo. Jfia ndsoko ko tsja, nikje na'nié tji'fio-ne. Jeé isén-la,
jngoo nikje chroba tijtéjiin. Jesus k'eé Kkitso-la jiia xita:

—Chijnda'fio-no, katji-ne.

K'e ngajfia xita judio tsajodya-ne nga siik'en Jests
(Mateo 26:1-5; Marcos 14:1-2; Lucas 22:1-2)

45 Jha xita judio xi j'il nga tsobdhijtako Maria, k'e nga kijtseé koni s'in Kkis'iin Jesus,
kjin ma xi kokjeiin-la it'aa ts'e. 46 Tanga tjin i'nga xita judio xi kiikon jiia xita fariseo,
tsibénojmi-la koni s'in tjin kjoa xi kis'iin Jesus. 47 Jfiia xita sko-la no'mii ko xita fariseo
tsibixkOdya xikjin, tsibijna jngoo junta ts'e Xita itjon-la xita judio, kitso-la xikjin:

—¢iMé Xi s'eén? Xita je ndaa jchdn tis'in kjoxkén xi ndaa tjin. 48 Tsa ta ki'nde-14,
ngats'ii xita kokjeiin-la it'aa ts'e. Ikjoan Kkjoii xita Roma, siikits'On-ya i'nde tsjeeé-na ko
naxanda-na.

49Xi tijiia-ne xita koi, jngoo xi 'mi Caifés Xi ng'mii itjon tijna jé no je, kiichja Kitso:

—Jfid, nimé kjoa xi tijiin-no, 50 ko mikii nikitsjeén nga mochjeén-né nga ta jngoo xita
katiyaatji-la naxanda-na mi k'oaa-ne tsa kiya yije xita naxanda-na.

51 Caifés k'e nga k'oas'in kiichja mitsa ta kjohitsjeen ts'e. Tanga koi-né nga no'mii
itjon tijna no je, Naina kisikichjya-la nga Jesus, k'oad s'in tjiné-la nga je naxanda kiyatji
ngajo-la. 52 Mitsa ta jé naxanda kiyatji ngajo-la; tikoad koiixkGya-né ngats'ii ixti-la Naind
xi xKki xi jdn naxanda nchisijcha yijo-la, kohokji nga tijtsa isd'nde. 53 Tije-ne nachrjein je
tsajoOya-ne nga siik'en Jesus.

>4 Koii kjoa-la Jesus mi ti kii taxki tsajmeejiin osen-la xita judio. Yaa kii kijnai'nde it'aa
Xin fidnda nangui kixi choon ya chrafat'aa-la jngoo naxanda xi 'mi Efrain; yaa tsibijna ko
Xita xi kota'yat'aa-la.

55]yeé nchrobd machrafia s'ei Paxko ts'e xita judio. K'e nga tikj'ee mats'ia s'ei, kjin xita
kil jan Jerusalén nga Kkii sitsjeeya yijo-la koni s'in tjin kjotixoma-la xi xkon tjin. 56 Xki Xi jan
tsohotsji Jesus. K'e nga titsajna ya nditsin ingo, kitso-la xikjin:

—¢KO bixdn? ¢A Kjoii s'el Paxko, o Xi majin-né?

57Tfia xita sko-la no'mii ko xita fariseo, k'oad s'in kitsjaa okixi tsa ya xi skoexkon fidnda
tijna Jesus, katénojmi mé-ne nga tsoba'no-ne.

12
Meé xi kis'iin Maria it'aa ts'e Jesus
(Mateo 26:6-13; Marcos 14:3-9)

1 Ngui joon nachrjein chija isa-la nga kitjo s'ei Paxko. Jesus kil jdn naxandd Betania
fidnda tijna Lazaro xi jé Jesus kisikjadya-la k'e nga k'en. 2 Yad kisindaa-la tsojmi Jesus xi
tsakjén nga kojiio. Je Marta tsibiya tsojmi xi kiskine. Ngats'il Xita Xi ya titsajnat'aa imixa,
tikoa ya tijna Lazaro ko Jesus. 3 Maria j'iiko osen litro xkii jne xi 'fi6 chji xi ngui ts'e nardo.
Kisikaajno ndsoko Jesus, ikjoan Kisixijno-ne tsjasko. Kéhokjii'nga ni'ya, ndaa jchan Kiijne.
4Jngoo xita xi kota'yat'aa-la Jesus, je ti-la Simon xi 'mi Judas Iscariote, jé Xi siingatsja Jesus
jha xita kondra-la, Kitso:

> —;Mé-ne mitsa kasatijna-ne xKkii jne je? Tsa kasatijna-ne koni tjin sikijne chji-la jngoo
Xita Xi jan sindo nachrjein sixa, meé-ne jé ton-la ko'bi-la jfia xita ima.

6 Judas mitsa koi kjoa-la okitso-ne nga makdjno-la xita ima, koii-né nga xita chijé-né.
Jé ngatsja chijtsa xi sinchd ton; ma sichijé ton xi sinchd chijtsa. 7 Jesus kitso-la:

—Ki k'oa 'mi-la je chjoon. XKii jne jeé tijnatjo-la k'e nga 'an xi siijfiad. 8 Jfio, kjit'aa
nachrjein kitsagjnako-no jiia xita ima, tanga 'an mitsa ta kjit'aa nachrjein i kotijnako-no.

K'e ngajfia xita judio tsajooya-ne nga tikoa siik'en jé Ldzaro

9'N¢ kjin xita judio kisijiin-la nga ya tijna Jesds ya naxanda Betania; k'eé Kiitjingui-la.
Tanga mitsa ta koii kjoa-la Jesus kii-ne; je kii katsején-la Lazaro xi je Jesus kislkjadya-la k'e
nga k'en. 19Jfia xita sko-la ngo'mii tsajodya-ne nga tikoa mején-la siik'en je Lazaro, 11 koii
kjoa-la nga jé ngatji-la Lazaro, Kjin jchan xita judio chinchat'aaxin nga jye mokjeiin-la
it'aa ts'e Jesus.

Kos'in koma k'e nga jé Jests jahas'en-jiin naxanda Jerusalén
(Mateo 21:1-11; Marcos 11:1-11; Lucas 19:28-40)

12Nga koma nchijon, kjin jchén xita ijcho s'ei Paxko jdn Jerusalén; kisijiin-la nga tikoa
ya kijcho Jesus; 13 tsate xkajén, itjo kiskoofia-la iya ndiy4; 16 kiichja, kitso:

—iJeya katijna Naina! iMé ta ndaa-la je xita xi nchroba ngajo-la Nain4, xi xitaxa itjon-la
xXita naxanda Israel!

14Tesus kisako jngoo-la ndi burrd ki'ndi xi tsibijnason-la koni s'in tichja Xojon-la Nain4,
nga tso:
15Ki tsakjoOn-jén, ji naxandd Sidn,
chitsején-la xitaxa itjon-1é xi nchrob4,
tijnasOn jngoo-la ndi burré ki'ndi.

16 K'e nga sa itjon, jiia xita xi kota'yat'aa-la Jesus mikil kjochiya-la ko tsoya-ne 'én koi.
Tanga k'e nga k'en Jesus, ikjoan jaaya-la nga Kkiimijin jan ngajmii, skanda k'eé kjochiya-la
nga k'oad s'in komat'in koni s'in tichja xgjon xi it'aa ts'e.

177fa xita xi kijtseé k'e nga je Jesus kisikjadya-la jé Lazaro nga jye kijnak'en, isad ndaa
kisika'bisOn 'én, tsibénojmi yije-la xita xi kj'eii. 18 Koii kjoa-la 16 kjin xita kiikjad indiaa
Jesus nga jye kii'nchré jiia kjoxkon xi kis'iin. 19 Jfia xita fariseo kitso-la xikjin:

—Chitsején-1a; jiid, nimé xi s'eén nga ngats'ii Xita is0'nde sa je fitjingui-la.

Ko kitso Jesus k'e nga jiia xita griego mejen-la skoexkon
20 Jiia xita xi ijcho s'ei jan Jerusalén nga ya beéxkén Naind, yaa titsajnajiin i'nga
xita griego. 21 Xita koi ijchokon Felipe xi Betsaida i'nde-la, nangui xi chja-ne Galilea;
tsibitsi'ba-la kitso-la:
—Na'en, mején-najen jchaxkon-jen Jesus.

22 Felipe kii kénojmi-la Andrés; k'eé kii Andrés ko Felipe tsibénojmi-la Jesus. 23 Jesus
Kkiichja kitso-la:

—Jyeé ijcho nachrjein-la nga je Ki'ndi-la Xita kjimijin ijngo0 k'a-ne ngajmii mé-ne nga
jeya kijna ne. 24 Ngui okixii xi xan-no, jé nojmé tsa mikil tjékiyé K'e nga sitje, ta jngoo
kjit'ada koma. Tanga tsa tjokiya k'e nga sihijiin, kokjin-ya-né. 25 Je xita xi tjokee yijo-la
nga mi mé Kjo'in sako-la, ta sad siichija-né ko kjo'in kijnajiin; tanga jé xita xi mikil t]okee
yijo-laiis0'nde, ndaa tijnatjo-la kjoabinachon-la skanda ta mé nachrjein-ne. 26 Tsa y4 xi
mejen-la nga 'an siixako-na katjanchrobd tjingui-na; ya fidnda nga 'an kotijna, tikoa je, yaa
kijnat'aa-na. Tsa yd xi 'an siixdko-na jé Na'eén-na ndaa skoexkon.

K'oad s'in tsibéngjmi Jesus it'aa ts'e kjoabiyaa-la

27°I'ndei 'fié jchan ba ma-la inima-na. ¢Mé 'én xi kichja? ¢A k'oad xan-le: “Na'en,
tinachrjekajiln-na kjo'in xi komat'ian jé hora jé”? Majin, nga koii X4 j'i-na nga kitason.
28 Na'en, jeya tijni.

Tik'e-ne kina'ya jngoo-la 'én xi ngajmii nchroba-ne, Kkitso:

—Jyeé kokjin k'a jeya sikijna yijo-na ko 1jngo0 Kk'a jeya siikijna yijo-na.

29Tfa xita xi ya titsajna, k'e nga kii'nchré, tjin xi kitso: ch'odn xi jane. Jfia xita xi i'nga,
Kitso:

—Akjale-la Naina xi kiichja-la.

30 Kiichja Jesus Kkitso:

—'Fn xi kana'ya-la mitsd kjondad ts'an, kjondaa tsajon-no. 31 Jé hora jé, nga
sindaadjiln-la is0'nde; i'ndei, jyeé ijcho hora nga jé xita neii xi tihotixoma-la is0'nde,
jyeé Kitjojiin. 32 K'e nga 'an, tjdmiitjen it'ad nangui, ngats'il xita, 'adn kichja-la nga
kjinchrobat'aa-na.

33 Koii gkitso-ne, je tsibénojmiya kés'in komat'in k'e nga kiya. 34Jia xita kiichja kitso-la:

—'Ya-najen nga jé kjotixoma-la Naina xi kiskii Moisés, k'oaa s'in tichja, tso-né: Jeé Cristo,
kijnakon-ne nita kjé-ne. Ngaji, (mé-ne kosi-ne nga mochjeén-né nga jé Ki'ndi-la Xita
tjdmiitjen-t'aa nangui? ;Ya-ne xi Ki'ndi-la Xita 'mi-la?

35Jesus kitso-la:

—Tako Kijnajiin chiba nachrjein-no ni'in xi sihiseén-no. Titjdjmeé nga tijnajiin-no xi
sihiseen-no, mé-ne nga mi kojiio-no. Jé xiijiin jiio tsé'ba mikii bee kos'in fi. 36 Katakjeiin-no
it'aa ts'e ni'in Xi sihiseén k'e nga tako tijnajiln-no, mé-ne nga ya Kitja fidnda iseén choon.

K'e nga jye okitso Jesus, kil tsibljna'ma-la jiia xita.

Mé-ne jiia xita judio mikil koOkjeiin-la it'aa ts'e Jests

37 Jesus, nas'in tako 'fié kjin kjoxkén ndaa kis'iin nga nguixkon xita, jiia xita mikii
kokjeiin-la. 38 Koii tsitason 'én xi kiskii Isaias, Xita xi kiichjaya ngajo-la Nain4, nga kitso:
Na'én, ¢ya-né xi timokjeiin-la 'én-nd xi kinokjoayaa?
¢Ya xi tihoko0-la nga'fo xi tjin-1€?
39Koii kjoa-la nga mikii kokjeiin-la, nga k'oad s'in tichja ijngo0 k'a xojon-la Isaias fidnda tso:
40 Naina tsibichjoa xkon,
kisitajaajiin inima-la,
mé-ne nga mikii kotsején-la,
mikil kochiya-la ijiin inima-la
nga tikoa mi 'an kjinchrobat'aa-na nga 'an sindaa-na.
41saias, koii k'oas'in kiichja-ne nga jyeé kijtsee je kjoa jeya-la Jesus nga it'aa ts'eé Kiichja.

42 Nas'in koatso 'én koi, kjin xita judio kokjeiin-la it'aa ts'e Jesus, skanda kokjeiin i'nga-la
xi xita sko-la. Tanga mitsa jngoo k'a tsakd yijo-la nga jye kokjeiin-la it'aa ts'e Cristo; nga
jha tsak]On la jiia xita fariseo, tsa ya kochr]ekaJun ni'ya ingo sinagoga. 43Je xi mején-la
nga isa ndaa kitsajna nga nguixkon xita mi k'oa-ne koni nga nguixkon Naina.

'En xi kiichja Jesus, nga je koiindaajiin-la xita

44Jesus N0 kiichja Kitso:

—Jé xi moKkjeiin-la it'aa ts'an, mitsa ta it'aa ts'an mokjeiin-la, tikoaa mokjeiin-la it'aa
ts'e Na'eén-na xi je kisikasén-na. 45Je xi beeéxkon-na, tikoad beéxkon-né je xi kisikasén-na.
46 'An xi sthiseén-la xita, koii x4 j'i-naiis0'nde, nga ngats'ii xita xi kokjeiin lait'aa ts'an, mi
ya kltsa]na]un ijilnjfio. 47Je xi 'nchré 'én-na ko mikil sikitason, mitsa 'an tsjaa-la kjo'in nga
mitsa koi x4 j'i-na nga kjo'in tsjaa-la xita iso'nde, koii x4 ji-na nga kochrjekajfiaa k]o in
xita is0'nde. 48 Je xi ochrjekangui-na nga mikii kjoétjo 'én-na, tjin xi tsja-la kjo'in. Jé 'én
xi jye 'an kichja, je tsja-la kjo'in k'e nga kjoehet'aa nachrjein. 49 K'e nga chja, mitsa ta
kjohitsjeén ts'an sikjeén, je Na'en-na xi kisikasén-na kitsjaa-na okixi kds'in chja koa mé 'én
xi kokooya. 50 Be-nd jé kjotixoma-la Na'én-na, jé xi tjin-la kjoabinachon nita kjé-ne. Jiia
'én Xi 'an chja, k'oad s'in chja koni s'in tsatixoma-na Na'én-na.

13

K'e nga je Jesus tsanijno ndsoko xita xi kota'yat'aa-la

1 Chibaa nachrjein chija-isa nga kitjo s'ef Paxko ts'e xita judio. Jesus jyeé tijiin-la nga
jyeijcho nachrjein nga siikijnaiso'nde ngajye tifiko-ne Na'én-la. Tanga Jesus tjokee kijtseé
yije xita-la 1is0'nde koni skanda jyehet'aa nachrjein-la.

2K'e nga jye kojiio, Jesus tikjén-ko xita-la, ko jé xita neii jyeé k'oas'in tsibijiin inima-la
je Judas Iscariote, ti-la Simon, nga jé silngatsja Jesus it'aa ts'e xita kondra-la. 3 Jesus
jyeé tijiin-la nga jé Na'én-la lelngatS]a yije kjoa nga je kotixoma-la nga it'aa ts'e Naina
inchroba-ne ko tijé tifiko 1Jngoo k'a-ne. 4]Jesus tsasitjen-t'ad imixa, jadxin nachro xi
kison-'nga-la, kiskoé jngoo nikje toalla, tsibikja nddya-la. S Ikjoan kiskoé jngoo tina,
tsibiya nanda4, tsibits'ia nga tsanijno ndsoko xita xi kota'yat'aa-la, ikjoan kisixijno-ne jé
nikje toalla xi tikja ndaya-la.

6 K'e nga ijcho kasit'aa-la Simon Pedro nga mejen-la konijno ndsoko, Simon Kitso:

—Na'én, sa ok'in-na nga ji konijnoi ndsokoaa?

7 Kiichja Jesus, kitso:

—I'ndei mikil machiya-le mé kjoa xi tis'iaan, tanga koma iskan, k'eé kochiya-le.

8]e Pedro kitso:

—Mikil tsjaa'nde nga ndsokoaa konijnoi.

Jesus kitso-la:

—Tsa mikil kdnijnoa ndsgkoil mitsa xita ts'an xan-l1e.

9K'eé kitso Simon Pedro:

—Na'én, mitsa ta ndsokoaa tanijnoil, tikoaa tanijnoil ndsaa ko skoaa.

10 Kiichja Jesus kitso-la:

—Jeé xijye tsangaya, ta je ndsoko mochjeén nga sanijno, nga jyeé tsjeé yije yijo-la. Jiio,
tsjeé kjoan nas'in mitsa kohotjion.

Jesus koii k'oas'in kitso-la: “Mitsa ta ngats'iod nga tsjeé kjoan”, nga jyeé tijiin-la ya-né
Xi siingatsja it'aa ts'e xita kondra-la.

12 K'e nga jye tsanijno ndsoko jfia <xita-la, tsohokjad-ne nachrokison-'nga-la.
Tsibijnat'ad-ne imixa, kitso-la:

—¢A machiyad-no kjoa xi kasiiko-no? 13 Jio, k'oad bixén nga Maestro ko Na'en 'mi-na.
Ndaa bixon, kixii kjoa xi 'mi-nd. 14 'An, xi Maestro ko Na'én 'mi-na, konijnoa ndsokoo,
jiio tikoad mochjeén-né nga k'oa tis'in tanijnod ndsoko xinguioo. 15'An, k'oaa s'in Kijna
jngoo-no xkosdn mé-ne jio k'oa tis'in tikgo xinguigo koni s'in kasiiko-no. 16 Ngui kjoa
kixii xi xan-no, jé xi chi'nda tijna, mitsa je tijna itjon-la nei-la. Tikoa jé xi satixa-la mitsa jé
tijna itjon-la je xi otixa-la. 17I'ndei nga jye machiya-no kjoa koi, mé ta ndaa-no tsa k'oas'in
sikitason nga kos'in s'een.

18 "Mitsa ngats'ioo k'oatixan-no; bexkon-nd jfia xita xi 'an jaajfiaa. Mochjeén-né nga
katitason koni s'in tichja Xojon-la Naind nga tso: “Je xi kjén-ko-na, tije-ne xi kondra
kiitjiingui-na.” 19 Tibenojmi-no kjoa koi k'e nga tikj'ee k'oa ma, mé-ne k'e nga jye k'oas'in
koma, kokjeiin-no nga 'an-na [xi Naind]. 20 Ngui kjoa kixii xi xan-no, jé xi skoétjo xita xi
'an siikasén, 'adn skoétjo-na; ko jé xi skoétjo-na, jé skoétjo je xi kisikasén-na.

Ko kitso Jesus k'e nga tsibéngjmi nga je Judas siingatsja xita kondra-la
(Mateo 26:20-25; Marcos 14:17-21; Lucas 22:21-23)

217esus k'e nga jye okitso, 'fid jchdn kokajno-la; ijngo0 k'a kiichja, kitso:

—Ngui okixii Xi xan-no, i tijnajiin jngo0-no xi siingatsja-na it'aa ts'e xita kondra-na.

22Tfa xita xi kota'yat'aa-la, xki xi jan kisko0'an xikjin nga mikii tijiin-la ya-ne xi otitso-la
Jesus. 23 Jngoo xita xi kota'yat'aa-la Jesus ya tijnakjooko k'e nga nchikjén, jé xita-la xi
jé Jesus N6 matsjakeeé. 24Jé Simdn Pedro, kitsjaa-la sefia jé xita xikjin xi ya tijnakjoOko
Jesus nga skonangui-la ya-né xi otitso-la. 25 Je xita je, isa 'fi6 tsibijnat'aa chrafia-la;
kiskoOnangui-la, kitso-la:

—Na'én, ;ya-né xi oti'mi-la?

26 Kiichja Jesus Kkitso:

—TJé xi tsjaa jngoo-la inchrajin 'nchi, je-né xi otixan-la.

K'eé kitsjaa-la je Judas Iscariote, ti-la Simon. 27]e xita neii nitodn jahas'en-jiin inima-la
Judas k'e nga kiskoé inchrajin. Jesus kitso-la:

—Jé kjoa xi s'iin xatiya kot'lin.

28Jfa xita xi titsajnat'aa imjxa xi nchikjén, nijngoo xi kjochjya-la mé-ne kos'in kitso-ne
Jesus. 29 Tjini'nga xita xi k'oas'in kisikitsjeen; mad-la tsa titso-la Jesus: “Tsojmi tindi xi ts'e
s'el” O tsa titso-la: “Ton tjii chiba-la xita ima.” Nga je Judas ngatsja chijtsa ton. 30 Judas,
k'e nga jye tsakjén inchrajin, nitoon itjo ni'ya; kii; nga jye jito choon.

Kjotixoma xitse xi Kitsjaa Jests

31K'e nga jye itjo ni'ya Judas nga Kkii, Jesus kitso:

—I'ndej, jé Ki'ndi-la Xita, jyeé jeya tijna. Tikoa Naind jyeé jeya tijna it'aa ts'e Ki'ndi-la.
32Naind tsajeyatijnait'aa ts'e Ki'ndi-la, tije-ne Naind jeya siikijna Ki'ndi-la. Nito6njcha-la
kjoa jeya-la. 33Jfi0, xi ndi ixti-na xan-no, mitsa ti tse kotjjnako isa-no. Jiio, kinchdtsji-na
tanga K'oaa xan-no koni kixan-la jfia xita judio: Ya fianda tifia, jfio, mikil koma konguio.
34 ]ngoo k]Otlxoma Xitse tsjaa-no: T1t31acha Xmguloo nga ]ngoo 1Jngoo K'oas'in t1t51acha
Xmguloo koni s'in 'an Kisitsjakee-no. 35Tsa k'oas'in sitsjacha xinguioo nga jngoo ljngoo,
k'oaa s'in skoe-ne ngats'il xita nga kixi kjoa nga ya chita'yat'aa-na.

'En xi kiichja Jestis nga jé Pedro kj6'mat'in
(Mateo 26:31-35; Marcos 14:27-31; Lucas 22:31-34)
36 Simon Pedro kiskonangui-la Jesus, kitso-la:
—Na'en, ¢fidnda ti'mi?
Jesus, kitso-la:
—Ya fianda tifia, mikil koma Kjitjingui-nad xi kjoa niton, tanga k'e nga koma iskan,
komaa Kkjitjingui-na.
37 Simon Pedro kitso-la:
—Na'én, i'ndei, ¢mé-ne mikil koma Kjitjingui-lé? Tijngo0 takoan nga 'an kiya ngajo-lé.
38Jesus kiichja, kitso-la:
—¢A Kixii kjoa nga tijngo0 takoin nga ji kiya ngajo-nd? Ngul okixii Xi xan-1é, k'e nga
tikj'ee kjindaya koxti, jan k'a tsja'mat'in-nd nga mikil yaxkon-na.

14

KO0 s'in koma nga ma kijchoaa ya fianda tijna Na'én-nad

1’Ki makdajno-no. Katakjeiln-no it'aa ts'e Naind, tikoa katakjeiin-no it'aa ts'an. 2 Jan
ni'ya-la Na'én-na tjin jchan i'nde fidnda ma nikjdya. Tsa mi kixi kjoa nga k'oas'in tjin,
mi-la tsa ta chja k'oa xan-no nga tifikindad-no jngoo inde xi tsajon. 3 Koni s'in kjidn nga
kindaa-no i'nde, k'oaa tis'in kjoiaa ijngo0 k'a nga kjiko-no, mé-ne ya fidnda koétijna, tikoa
ya kitsajnako-nd. 4Jfio jyeé 'yaa kos'in fi ndiya fidnda tifia.

5 Tomas Kitso:

—Na'én mikil 'ya-jen fidnda ti'mi. ¢K0s'in jcha-najen ndiya?

6Jesus kitso-la:

—'An-na xi ndiy4, 'an-na xi kjoakixi, 'an-na xi kjoabinachon. Tajngoo it'aa ts'an koma
kijcho jiio fidnda tijna Na'én-nd. 7Ji0, tsa yaxkon-n4, tikoa jchaxkon-no Na'én-na. Tanga
i'ndei, jyeé yaxkon ko titsachitsején-la.

8 Felipe Kitso:

—Tako-najen ya-ne xi Na'en 'mi. Ta k'oaa tjin xi kojngoo-ne takon-jen.

9Jesus kiichja kitso-la:

—IJi Felipe, kjotseé tijnako-no, ¢a ta kj'eé yaxkon-na? Jé xi jye kijtseexkon-na, jyeé
kijtseexkon Na'en-na. ¢Mé-ne kosi-ne: “Takdé-ndjen xi Na'en 'mi”? 10 ;A mi mokjeiin-1&
nga 'an, yaa tijnakoaa Na'én-na, koa je Na'en-na ya tijnako-na? Jfia 'én Xxi 'an chjako-no,
mitsa kjohitsjeen ts'an; jé Na'eén-na xi tijnako-na, je-né xi tisixd it'aa ts'an. 11 Katakjeiin-no
nga 'an ya tijnakoaa Na'én-na, ko je Na'én-na ya tijnako-na. Tsa mikil mokjeiin-no it'aa
ts'an, nas'in ta je katakjeiin-no it'aa ts'e xa-na xi 'an tis'iaan. 12 Ngui okixii xi xan-no, jé
Xi mokjeiin-la it'aa ts'an, tikoad komaa-la s'iin x4 xi 'an s'iaan; skanda isad tsato s'iin,
nga 'an, jan tifia idnda tijna Na'en-na. 13 Nita mé xi sijé-la Na'én-na xi it'aa ts'an, 'an
sikitasoan, mé-ne je Na'en-na jeya kijna-ne it'aa ts'e Ki'ndi-la. 14 Tsa mé xi sijé it'aa ts'an,
'an, sikitasOn-na.

K'e nga jé Jesus kitsjaa 'én-la nga siikasén jé Inima Tsjee-la Naind

15 °Jiio, tsa matsjacha-nda tikitason Kkjotixoma-na. 16 'An, Kitsi'ba-la Na'én-na nga
katasikasén jngoo-no jé xi kosiko-no, mé-ne kjit'ad nachrjein kijnako-no. 17 Je xi
silkasén-no0 Na'én-na, jé Inima Tsjeé-la xi ngui kjoa kixi. Jha xita is0'nde, mikil
koma skoétjo nga mikii beéxkon, tanga jio yaxkon-no nga ya tijnako-no, ko yaa
Kkijnajiln inima-no. 18 Mikil siikitsajna jchan-no, kjoikon ijngod k'a-no nga kétijnako-no.
19 Ta chibad nachrjein chija-la nga jfia xita iso0'nde mi ti kii skoexkon-na; tanga jfio
jchaxkon-n4; tikoaa kitsajnakon-no nga 'an tijnakon-na. 20 K'e nga kijcho nachrjein je,
jcha-no nga yad tijnakoaa Na'eén-na, koa jfid yaa titsajnako-na, ko 'an yad tijnako-no. 21Je
xi tijiin-la kjotixoma-na tikoaa sikitason-né, jé-né xi matsjakeé-na. Ko je xi matsjakee-na
tikoad kotsjakeé Na'én-na. 'An, tikoaa matsjake-na koa kokoo tsején-la yijo-na.

22 KiskOnangui Judas (mitsa jé Iscariote). Kitso-la:

—Na'en kos'in koma nga ta ngajen kokdtsején-najen yijo-1é nga mitsa jiia xita iso'nde
kokdtsején-la yijo-1é.

23 Kiichja Jesus, kitso-la:

—Je xi matsjakee-na siikitason 'én-na; ko je Na'én-na kotsjakeé-né. Na'én-na ko 'an
kjinchrobachon-ndjen; yaa kitsajnako-jen. 24Jeé xi mikili matsjakeé-na mikii sikitason
'én-na. Jia 'én Xi ji0 titsana'ya, mitsa ts'an, ts'eé Na'en-na xi kisikasén-na.

25'K'oad s'in tibengjmi yije-no 'én koi k'e nga tako tijnako isa-nod. 26 Je xi kosiko-no,
jé Inima Tsjee-la Naina xi it'aa ts'an silkasén-n0 Na'én-na, jé kokoya yije-no koa
siikitsjeén-no ngats'ii 'én X1 tixan-no.

27"An, tsjaa-no kjoa'nchdan; yad sikijnajfiad inima-no. K'oad s'in tsjaa-no koni s'in 'nchén
tijnaa, mitsa kK'oas'in tsjada-no koni s'in tsja iso'nde. Ki makdjno-no ko ki tsakjoon-jén.
28 Jf10, jyeé kina'ya koni s'in tixan-nd nga 'an tifia tanga Kkjoii ijngo0 k'a. Tsa kixi kjoa
nga matsjacha-n4, jiio, tikoaa kotsjad-no nga xan-no: Jye tifia idnda tijna Na'én-na; nga

jé Na'én-na isad tijna itjon mi k'oa-ne koni 'an. 29 K'oad s'in tibengjmi itjon-no kjoa koi,
mé-ne Kk'e nga jye kitason, kokjeiin-no.

30°Mi ti kil kjin 'én kichjako isa-nod. Jyeé nchroba xita neii xi tihotixoma-la jé isd'nde;
tanga nimé nga'fo tjin-la nga je siikijne-na. 31 K'oaa s'in kitason, mé-ne skoe-ne jiia xita
is0'nde nga matsjake Na'en-na nga tisikitasoan kjotixoma xi kitsjaa-na.

"Tisitjeen, tikjiadn.

15

Jé xi ngui yd-la too uva ko jiia xi chrja-la

1"A4n ngaya-la ya je-la too uva; jé Na'én-na xi sixdko. 2 Ngats'ii chrja-la ya uva xi
it'aa ts'an nchrobat'ada-ne xi mikil oja-la too, Na'én-na otet'aa-né; koa jfia xi oja-la too,
ta sitsjeé-né, mé-ne nga isa ndaa koja-la too. 3 Jiio, jyeé k'oas'in kjotsjee-no xi it'aa ts'e
'én xi gkixan-no. 4]Jfid, mochjeén-né nga ya kitsajnako kjit'aa-nd koa 'an, yaa kotijnako
kjit'ada-no. Jngoo chrja-la ya too uva, mikii koja-la too tsa mikii 'fio tjit'aa je ya je-la. It'aa
tsajon, K'oa tis'in tjin, nimé xi s'een tsa mi 'an kitsajnako kjit'aa-na.

5"An-na xiydje-latoduva, jio-né xi chrja-la. Jé xi'an kijnako kjit'ada-na ko 'an kétijnako
kjit'aa, ndaa jchan koja-la to0. Tanga nimé xi s'een tsa titsajnat'aaxin-nd. ©Jé xi mitsa
'an Kkijnako Kkjit'ada-na, k'oaa s'in tjaxin koni chrja-la ya xi nimé too oja-la; k'e nga jye xi,
maxko-né ikjoan sinchdjiin ni'in nga ti.

7°TRi0, tsa ya Kkitsajnako kjit'aa-na, koa tsa kixi kitsajnakoo 'én-na xi 'an tsakoOya-no,
tijé nita mé xi mején-no, k'oaa s'in kitason-no koni s'in kixén. 8 K'oad s'in ma-ne
jcha-la kjoajeya-la Na'en-na k'e nga 'no kjin to0 koja-no ko k'oad s'in ma-ne nga 'ya-la
nga kixi kjoa nga ya chita'yat'aa-na. 9 Koni s'in matsjakeé-na Na'en-na, jiio, 'an, k'oa
tis'in matsjake-no. Mochjeén-né nga k'oas'in titsajnako kjit'aa kjoa tsjacha-na. 10 Tsa
sikitason kjotixoma-na, yaa kitsajnajfioo kjit'aa kjoa tsjacha-na. 'An, k'oad tis'in sikitasoan
kjotixoma-la Na'en-na ko yaa tijnajfiaa kjit'aa kjoatsjacha-la.

11°T70, k'oad s'in chjako-no mé-ne sijnajiin-ne inima-no kjotsja xi 'an tjin-na ko ngui
ndaa s'e-no kjotsja. 12 Kjotixoma-na Xi 'an tsjaa-no, je-né nga titsjacha xinguioo nga
jngoo ijngoo, koni 'an matsjake-no. 13 Je xita xi biyaatji ngajo-la amigo-la, jé-né xi isa
"6 matsjakee xikjin. 14 Jiio-no xi amigo-na xan-no, tsa sikitason koni s'in biné-no. 15 Mi
ti chimda-na xan-no nga je chi'nda mikil bee mé xi s'in nei-la. Amigo ts'aan xan-no nga
jyeé tsibengjmiya yije-no kjoa xi tsakdya-na Na'en-na. 16 Mitsa jiio kichjaajiin-n4, ta saa
'an jadjiln-no. Kitsjaa-no xa nga konguio mé-ne nga ndaa sixa-no. Je xa-no sijna-né nita
kjé-ne, mé-ne k'e nga mé xi sijé-la Na'en-na xi it'aa ts'an, tsjd-no. 17 Je kjotixoma xi 16
tibiné-no: Nga tjocha jchaa xinguioo nga jngoo ijngoo.

Mé-ne jiia xita iso'nde sijtikee-ne xita-la Jesus

18°T1i0, tsa siijtikee-no jiia xXita is0'nde, katasijiin-no nga 'an, k'oaa s'in kisijtikee itjon-na.
19 Jho, tsa tdko ya titsajnajiin-la xita iso'nde, jia xita is0'nde kotsjakeé-nd koni s'in
matsjakee xita xikjin. Tanga jiio, mitsa ti i-ne is0'nde tsajon. 'An jaajiin-nod nga
tsachrjekajiin-no kjoa xi tjin isd'nde, koii kjoa-la nga majtikee-no jiia xita iso'nde. 20 Ndaa
tikitsjeén koni s'in kixan-no: “Jé xi chi'nda tijna, mitsa isa tijna itjon-la nei-la.” Koni s'in
kiitjingui kondra-na jiia xita, jiio, k'oad tis'in kjitjingui kondra-no. Tsa kisikitason 'én-na,
tikoaa siikitasOn tsajon. 21 Ngats'ii kjoa koi, k'oad siiko-no je ngatji-la it'aa ts'an nga mikii
beéxkon jé xi kisikasén-na.

22'An, tsa mi-la kil j'iaa ko tsa mi-la kii tsohdkoaa, ni mé-la jé tjin-la. Tanga i'ndei, mi
ti kil koma kosiko-ne yijo-la kjoa ts'e jé-la. 23 Jfia xita xi 'an majtikeeé-na, tikoad majtikee
Na'en-na. 24 Nimé-la jé tjin-la jiia xita tsa mi-la kil kijtsee jiia kjoxkdn xi 'an kis'iaan
Xi ni sad jngoo xita k'oas'in s'in. Tanga jyeé Kijtsee kjoxkon xi 'an kis'iaan, tanga tako

majtikee-na tikoa majtikeeé Na'en-na. 25 K'oas'in tima nga tibitason 'én xi tjit'aa Xojon-la
Naina xi kota'ya xita koi, nga tso: “Tisljtikeé-na nas'in ni mé kjoa tisikoa.”

26'Tanga Kk'e kitjojen jé xi kosiko-no, xi 'an sikasén it'aa ts'e Na'eén-na, je Inima Tsjee-la
Naind xi ngui gkixi, xi it'aa ts'e Na'én-na nchroba-ne, je tsja 'én it'aa ts'an. 270, tikoaa
k'oigo 'én it'aa ts'an nga yaa titsajnako-na koni nga tats'en-la kjoa.

16
1’K'oas'in tibenojmi-no kjoa koi mé-ne nga mikii kinchat'aaxin-nd nga mokjeiin-noit'aa
ts'an. 2Kochrjekajiin-no ya ni'ya ingo sinagoga. Tikoa kijcho nachrjein k'e nga nita ya-ne
xi silk'en-no k'oaad s'in siikitsjeén nga Naina nchisixa-la. 3 Koii kjoa-la nga k'oas'in s'iin-ne
nga mikii beexkon Na'én-na, tikoad 'an mikil beéxkon-na. 4 Koii k'oas'in tixan-no mé-ne
k'e nga kijcho nachrjein Kiitsjeén-no nga jyeé tsibengjmiya yije-no. K'e nga sa itjon, mikil
okixan-no nga yaa tijnako-no.

Xa xi s'in Inima Tsjeé-la Naind

5'Tanga i'ndei, jyeé tifiko-na je xi kisikasén-na. Jfio, nijngoo chjinangui-nd, fidnda tifia.
6 Ta saa kjoaba tijiin inima-no, je ngatji-la koni tixan-no kjoa koi. 7 "En kixif xi tixan-no:;
kjondaa tsajon-no nga kjidn. Tsa mikil kjian, mikil koma Kitjojen jé xi kosiko-no nga i
kijnako-nd. Mochjeén-né nga kjidn mé-ne nga koma sikasén-no. 8 K'e nga Kitjojen jé xi
kosiko-no, je sitkichiya ndaa-la xita iso'nde kjoa ts'e jé, ko kjoa xi kixi tjin ko nga sindaajiin
ya xi koko-la kjo'in. 9]e siikichiya ndaa-la xita is0'nde xi kjoa ts'e jé nga mikii mokjeiin-la
it'aa ts'an. 10 Ko siikichjya ndaa-la xita it'aa ts'e kjoa xi kixi tjin, nga 'an jyeé tifia fidnda
tijna Na'en-na. Jfio, mi ti kii jchaxkon-nd. 11 Ko siikichiya ndaa-la xita nga sindaajiin-la
ya xi koko-la kjo'in, koi kjoa-la nga jé xita neii xi tthotixoma-la is0'nde jye K'oas'in tjine-la
nga kjo'in s'e-la.

12°Kjin jchdn kjoa tjin isa xi kj'eii xi koxdn-no tanga i'ndei mikil titsajnandaa nga
kjoahas'en-jiin-no. 13K'e nga kitjojen je Inima Tsjee-la Naind xi ngui kjoa kixi, je siikixiya
ndaa-no xi ngui kjoa kixi nga mitsa kjohitsjeen ts'e siikjeén k'e nga kichja. K'oaa s'in
kichja koni s'in tjin kjoa xi 'nchré. Keengjmi-no kjoa xi s'e k'e nga koma iskan. 14 ]Je
jeya siikijna-na k'e nga tjoé-la 'én-na ikjoan kokoya-no. 15 Ngats'ii xi tjin-la Na'én-na,
tikoad ts'an-nd. Koii k'oa xan-no nga jé Inima Tsjee-la Naina tjoé-la 'én xi ts'an, ikjoan
kokoya-no.

Meé-ne je kjoba, kjotsjad koma-ne

16 'Tfi0, ta chibad nachrjein chija nga mi ti kii jchaxkon-n4; xi koma jo jan nachrjein
ljngo0 k'a jchaxkon ijngo0 k'a-nda nga je tifikoaa Na'én-na.

17Xita xi kota'yat'aa-la k'eé kitso-la xikjin:

—Kao tsoya-ne 'én Xxi tso-la: ta chibada nachrjein chija-la nga mi ti kii jchaxkon-na, xi
koma jo jan nachrjein, ijngo0 k'a jchaxkon-na nga jeé tifikoaa Na'én-na.

18 Kitso-la xikjin:

—¢K0 tsoya-ne 'én xi tso-la: “Ta chibaa nachrjein chija”? Mikil fiya-na koni s'in chja.

19 Jesus, tik'eé kjochiya-la nga jfia xita-la mején-la skonangui-la ko tsdya-ne 'én xi
kiichja. K'eé kitso-la:

—¢A titsachjinanguii-la xinguioo ko tsoya-ne koni s'in kaxan-no: Ta chibaa nachrjein
chija-la nga mi ti kil jchaxkon-na, xi koma jo jan nachrjein ijngo0 k'a jchaxkon-na?
20 Ngui okixii xi xan-no, jiio, ba s'e-la inima-no, jchihinddya-no, tanga jiia xita isd'nde tsjaa
s'e-la inima-la. Ji0, nas'in ba s'e-no, jé kjoa ba-no, nga koma iskan, kjoa tsjaa koma-ne.
21Tngoo chjoon, k'e nga choya nachrjein-la nga 'beé ki'ndi, tse kjo'in sikjeiin. Tanga k'e
ngajye ts'iin je ki'ndi, mi ti kii sikitsjeén-ne kjo'in xi kasikjeiin jé chjodn. Ta saa ta kjotsjaa
s'e-langajngoo xita kats'iiniiso'nde. 22 Qkixi-né it'aa tsajon,i'ndei, ba tjin-no, tanga koma

iskan, k'e nga skoexkon ijngo0 k'a-no, k'e-né nga 'fid tsja koma-la inima-no. Je kjotsja-no
niya xi kjoaaxin-no.

23’K'e nga kijcho nachrjein nga jchaxkon ijngo0 k'a-nd, nimé xi chjinangui-nd. Qkixii
Xi Xan-no, nita mé xi sijé-la Na'en-na xi it'aa ts'an, tsja-no. 24 Skanda i'ndei, ni sa mé xi
nijé xiit'aa ts'an; tijé, tjoé-no, mé-ne nga nimé xi chijat'aa-la kjotsja xi tijiin inima-no.

Meé kjoa-ne nga Jestis jye Kisikijne-la kjoa xi tjin is0'nde

25"'En xi tichjako-no, td kjoa mangdson-né tisikjeén. Tanga kijcho nachrjein k'e nga mi ti
kii kjoa mangdson kichjako-no. Kengjmi kixii-no it'aa ts'e Na'én-na. 26 Nachrjein je, jio,
it'aa ts'adn sijét'aa-la Na'en-na. 'An, mi ti kii Kitsi'ba-tji-no xi it'aa tsajon, 27 nga je soba
Na'én-na matsjakeé-no. Koii matsjakee-no nga jio, tikoaa matsjacha-na ko mokjeiin-no
nga it'aa ts'e Naina inchroba-na. 28 Yad itjokat'aa-la Naina nga inchroba iiso'nde. I'ndei
siikijna-nd is0'nde, tifiko0 ljngo0 k'a-na Na'én-na.

29Tha xita xi kota'yat'aa-la kitso-la:

—I'ndei, tinokjoa kixi-né, nimé kjoa mangason tinikjiin. 30 I'ndei, jyeé 'ya-jen nga ji
machiya yijeé-1é nita mé kjoa-ne. Mikii mochjeén tsa ya xi skonangui-lé. K'oad ma-ne
nga mokjeiin-najen nga it'aa ts'e Naind inchroba-ne.

31 Kiichja Jesus, kitso-la:

—I'ndei, ¢a mokjeiin-no? 32 ]yeé kjomee bijch6 hora, tije-ne hora je, jiio, tsjohoba-no
nga jngoo ljngoo; ongui-no ni' ya- -No; tajngoo sikijna-nd. Tanga mitsa tajngoo tijnaa, je
tijnako-na Na'en-na. 33K'0aa s'In tichjako-no mé-ne it'aa ts'an s'e-no kjoanchan. Koa i
is0'nde kjo'iin s'e-no, tanga 'No t'é-1a takon. 'An, jyeé Kisikijne-la jiia kjoa xi tjin is0'nde.

17
K'e nga je Jesus tsibitsi'batjl jiia xita xi kota'yat'aa-la

1Jesus, k'e nga jye k'oas'in kiichja, KiskoOtsején ngajmii, kitso:

—Na'en, jyeé ijcho hora-la, jeya tikijni Ki'ndi-le, mé-ne jé Ki'ndi-lé tikoa ngaji, jeya
siikijna-1€, 2 koni s'in kits'ii-la kjotixoma Ki'ndi-1é it'aa ts'e ngats'ii Xita nga tji'nde-la nga
tsjaa-la kjoabinachon nita kjé-ne ngats'ii xita xi ji kits'ii-la. 3 Je kjoabinachon xi tjin nita
kjé-ne, jé-né nga skoexkon-le, nga ta ji tajngoo-né xi kixi kjoa nga Naina 'mi-le, tikoa
skoexkon Jesucristo xi Ki'ndi-le xi x4 ji kinikasén-ne.

4"An, jeya kisikijna-1€ i is0'nde, nga jyeé kisijngoaa x4 xi ji Kiningatsja-nd. > Na'en, i'ndei,
k'oas'in jeya tikijna-na nga nguixkoiin koni tjin kjoa jeya xi kis'e-na nga tsohotijnat'aa-1e
k'e nga tikj'eé sindaa iso'nde.

6°Jfia xita is0'nde xi X0 ji kichjaajiin-ne nga 'an kiningatsja-n4, jyeé tsibengjmi-la it'aa
tsiji. Xita tsiji-né, nga ji kits'ii-nd, ko nchisikitason-né koni tso 'én-1é. 7 Jfia xita koi, i'ndeli,
jyeé bee nga ngats'ii kjoa xi 'an Kkits'ii-n4, it'aa tsiji nchroba-ne. 8 'An, tsibengjmi-la jiia
'én xi ji kits'il-n4; jiia xita koi, jahas'en-jiin-la; jyeé Kkijtsee nga kixi kjoa nga it'aa tsijii
inchroba-na. Mokjeiin-la nga ji kinikasén-na.

9°Jna xita koi, bitsi'batjia. Mitsa jfia xita is0'nde bitsi'batjia; ta jiia-né xi ji kits'ii-na, nga
xita tsiji-né. 19 Ngats'ii xita xi ts'an, tikoa tsiji-né, koa jfia xita xi tsiji, tikoad ts'an-na. It'aa
ts'eé xita koi, nga jeya otjjna.

117"An, mi ti kil tse kdtjjna-na i isd'nde; tanga jiia xita koi, if kitsajna isd'nde. 'An, yaa
tifikon-1é nga ya kotijnako-le. Na'en tsjee, ndaa tikindii xita koi nga ko nga'fio-le, tije-ne
nga'no xi ji kits'il-nd mé-ne nga ndaa kitsajnajtin-ne koni jiid ndaa titsajnakjoaa ngaji ko
‘an. 12 K'e nga tsohotijnakoaa i iso'nde, ndaa kisikindaa nga. ko nga‘ﬁé lé tijé ne nga‘ﬁé
mé-ne k_1ta30n ne koni s'in tichja XQ]Qn -le.

13'Tanga i'ndei yaa tifikon-lé fidnda tijni. Jfia 'én xi tichja k'e nga takd i tijnaa is0'nde,
koi-né nga N6 ndaa Kkatasijiin inima-la jia xita-na, jé kjotsja xi tijiin ts'an. 14'An, jyeé

tsibengjmi-la 'én-le jiia Xita-na; tanga jfia xita is0'nde sijtikee-né, koii-né nga mitsa ti xita
ts'e is0'nde-ne, tikoaa 'an, mitsa ti i is0'nde chja-na. 15 Mitsa xan-1é nga chjaaxin i iso'nde,
ta je-né xi xan-le nga tikindii it'aa ts'e xita neii. 16 Koni 'an mitsa i isd'nde chja-na, tikoad
jiia xita-na mitsa ti i-ne isd'nde chja-ne. 17It'aa ts'e kjoa kixi-le, tsjee tikitsajni nga ngui
xita tsiji katama; nga jiia 'én-1€, ngui kjoa kixi-né. 187Ji, koni s'in kinikasén-nd i isd'nde,
'an, k'oaa tis'in sikasén jiia Xita-na it'aa ts'e Xita iso'nde. 19Xi kjondaa ts'e xXita-na, 'an, jyeé
tsjeé tisingatsja-le yijo-na mé-ne jiia Xita-na tikoa tsjeé siingatsja-le yijo-la xiit'aa ts'e kjoa
kixi-le.

20"Mitsa ta jiia bitsi'batjia jiia Xita ts'an; tikoad bitsi'batji-nd jfia xita xi iskan kokjeiin-la
it'aa ts'an k'e nga kji'nchré 'én-na xi keéngjmi-la jiia xita-na, 21 mé-ne ngats'ii jiia xita
koi, ta jngoo koma-ne, koni jiid nga jngoo ma-nd koni s'in tijnako-na ngaji Na'en, tikoa
'an tijnako-le. Jfia xita koi, tikoa katitsajnako-na mé-ne jiia xita iso'nde kokjeiin-la nga ji
kinikasén-na. 22Je kjoajeya xi ji kits'ii-n4, 'an, k'oaa tis'in kitsjaa-la jfia Xita-na mé-ne nga
tajngoo koma-ne konijfid ngatajngod ma-nd. 23'An tijngkoaa jiia xita-na ko ji tijnako-n4,
mé-ne nga ngui jngoo koma-ne. K'oad s'in skoe-ne jiia xita iso'nde nga ji kinikasén-nda ko
tikoa skoe nga matsjachi jfia xita-na koni s'in matsjacha-na 'an.

24°Na'en, koil xi mejen-na nga jiia xita xi ji kits'ii-nd ya kitsajnako-na fidnda kétijna,
mé-ne nga skoe-ne kjoa jeya-na xi ji kits'ii-na nga tikoa matsjacha-na skanda k'e nga
tikj'eé sindaa is0'nde. 25 Na'en xi xita kixi 'mi-le, jiia xita xi tjin is0'nde, mikii beexkon-le,
tanga 'an, beéxkoon-le. Tikoa jfia xita xi ji kits'il-na jye Kkisijiin-la nga ji kinikasén-na.
26Jfa xita-na jyeé tsibenojmi yije-la it'aa tsiji; tdko sad keénojmi isa-la mé-ne je kjoatjocha
Xi tjin-1€ it'aa ts'an, tikoa s'e-la jiia xita koi, koa 'an soba kotijnajfiaa inima-la.

18

Kos'in koma k'e nga kitsoba'fio Jesus xita kondra-la
(Mateo 26:47-56; Marcos 14:43-50; Lucas 22:47- 53)

1Jesus k'e nga jye okitso, ikjoan itjo, kilko xita xi kota'yat'aa-la jan xijngoaa xajnga
nanda xi 'mi Cedron. Ya kijna j ]ngoo i'nde fidnda k]ln skaya tsojmi t1tJe yaa jahas'en-jiin
Jesus ko xita-la. 2Judas, xita xi siingatsja Jesusit'aa ts'e xita kondra-la, jyeé beéxkon i'nde
j&, nga Jesus, kjin k'a ya chixofiako xita xi kota'yat'aa-la ya i'nde jé. 3Judas, kjin soldado
ijchoko, tjiko xita xi sikinda ingo xi jiia kisikasén xita sko-la no'mii ko xita fariseo; 'ya ni'in
linterna, 'ya kicha ndojo, 'va ni'in nicha. 4]Jesus, nga jyeé tijiin yije-la kjoa xi komat'in,
nitoon itjo, kitso-la:

—¢Ya xi binchaatsjio0?

5 Xita koi, kitso:

—]Je Jesus xi Nazareti'nde-la.

Jesus kitso-la:

—'An-na.

Judas, xita xi tisingatsja Jesus, tikoaa ya tsébajiin-la. 6 K'e nga Kkitso Jesus: “’An-nd”, xita
koi, kii-ne its'in, chixdt'ada nangui. 7 Jesus, ijngo0 k'a kiskonangui-la kitso-la:

—¢Ya xi binchaatsjio0?

Xita koi Kitso:

—Jé Jesus xi Nazaret i'nde-la.

8 Kiichja Jesus, kitso-la:

—Jyeé, K'oa tixan-no, 'an-nd. Tsa 'an binchaatsji-n4, tjii'nde-la jiia Xita-na xi i'nga nga
katji-ne.

9 K'e nga okitso Jesus, koii tsitason 'én xi je kiichja k'e nga Kkitso: “Na'en, xita xi ji
kits'ii-na, nijngoo kichija.” 10Je Simén Pedro, 'ya jngoo kicha ndojo; tsachrje; tsaja-la xita
xi 'mi Malco, xita chi'nda-la ng'mii itjon; tsatet'aa lika kixi-la. 11 Jesus kitso-la jé Simon
Pedro:

—Tikajnatjo-ne kicha ndojo-le. Tjaya-ne chrjoa-la. Je kjoa ts'ekjo'in xitsjd-na Na'én-na
koni s'in mején-la, ¢a mitsa tjiné-la nga siikitasoan?

K'e nga je Jesus tsibijna nguixkon Ands
(Mateo 26:57-58; Marcos 14:53-54; Lucas 22:54)

12Tha xita soldado ko soldado itjon ko xita judio xi sikinda ingo itjon, kitsoba'fio Jesus,
ikjoan chinché na'fié. 13{tjon kiiko jan fidnda tijna ni'ya-la Anés, nga nixaya-la ma jé Caifas
xi no'mil itjon tijna no je. 14Je Caifés xi gkitso-la jfia xita judio nga kitso-la: Mochjeén-né
nga ta jngoo xita katiyaatji-la naxanda.

K'e nga jé Simon Pedro k'oaa kitso nga mikii beéxkon Jesus
(Mateo 26:69-70; Marcos 14:66-68; Lucas 22:55-57)

15 Simo6n Pedro tjingui-la Jesus ko ijngo0 sa xita xi kota'yat'aa-la Jesus, jé xi beéexkon
jé no'mii itjon, jahas'en-ko Jesus ya nditsin ni'ya-la no'mii itjon. 16 Tanga je Pedro, jan
kiskoofia nditsiadn; yad tsibijna xotjoa-la ni'ya. Je xita-la Jesus xi ijngo0, k'eé itjo ijngo0
k'a, kiichja-1a jé chjoon xi sikinda xotjoa-la ni'ya, ikjoan Kisikas'en Pedro. 17 Jé chjodn xi
sikinda xotjoa-la ni'ya, kitso-la Pedro:

—Ngaji, ¢a mitsa tikoa ya chita'yat'aa-la xita je?

Je Pedro, kitso:

—Majin.

18Jfa xita chi'nda ko xita xi sikinda ingo nchat'aa-la ni'in xi jiia tsibitse nga nchisihiso-la
yijo-la nga 'Nd 'nchan tima. Je Pedro tikoa ya sijna nga tisihiso-la yijo-la.

Meé 'én xi kiichja Jesus ya nguixkon no'mii itjon
(Mateo 26:59-66; Marcos 14:55-64; Lucas 22:66-71)

19]Jé no'mii itjon tsibits'ia nga kiskonangui-la Jesus it'aa ts'e xita xi kota'yat'aa-la ko it'aa
ts'e 'én xi okdya. 20 Kiichja Jesus kitso-la:

—'An, kichjajiin osen-la xita nga tijtsa is0'nde. Kjit'ad nachrjein tsakooya ya ni'ya ingo
sinagoga ko ya nditsin ingo itjon fidnda bixofia yije Xita judio. Nimé 'én Xi tichja 'ma.
21 :;Mé-ne 'an chjinangui-na? Jiia chjinangui-la xita xi kii'nchré-na, mé 'én xi tsakooya-la.
Jfia xita koi, ndaa tijiin-la ko kixan-la.

22 K'e nga jye okitso Jesus, jngoo xita xi sikinda ingo itjon sijnat'aa chrafia-la,
Kkisijts'iin-t'aa kjin Jesus, kitso-la:

—¢Mé-ne kotso-ne 'én xi nokjoakoil ng'mii itjon?

23Tesus kiichja kitso-la:

—Tsa ch'o tso 'én Xi tichja, koatin-na, ko xan. Tanga tsa ndaa tso 'én Xi tichja, ;mé-ne
ti'bé-na?

24 Nga Kk'oas'in tjit'ada'ni6 Jesus, jé Ands kisikasén fidnda tijna jé Caifds jé xi ng'mii itjon
tijna koi nachrjein.

K'e nga jé Pedro ijngo0 k'a kitso nga mikil beéxkon jeé Jestis
(Mateo 26:71-75; Marcos 14:69-72; Lucas 22:58-62)

25]é Pedro ya sijnat'aa-la ni'in nga tisthiso-la yijo-la; jiia xita koi kiskonangui-la, kitso-la:

—Ngaji, ¢a mitsa tikoa ya chita'yat'aa-la xita je?

Jé Simo6n Pedro tsibijna'ma, Kitso:

—Majin, mi yaa kota'yat'aa-la.

26 Tkjoan kiskonangui ijngo0-la xita chi'nda-la no'mii itjon; xikjin ma xita xi je Pedro
tsatet'aa lika-la, kitso-la:

—Ngaji, yaa kijtseéxkon-lé ko Jesus ya i'nde fidnda tjin tsojmi tjé.

27]e Pedro, ijngo0 Kk'a tsibijna'mat'in Jesus, ikjoan nito6n kiskindaya koxti.

K'e nga tsibijna Jesus ya nguixkon Pilato
(Mateo 27:1-2, 11-14; Marcos 15:1-5; Lucas 23:1-5)

28 Kiiko-ne Jesus ya ni'ya-la Caifas skanda jan ni'ya osen ts'e Xitaxd itjon ts'e Roma. Nga
jyetis'eisén,jiia xita judio mikii jahas'en ni'ya osen koni s'in tjin kjotixoma-la nga majin-la
nga siikits'on yijo-la mé-ne koma kokjen-ne s'ei paxko. 29 K'oad koma-ne nga itjo ni'ya
osen jeé Pilato, kiskonangui-la jia xita koi, kitso-la:

—¢Mé Kjoa xi ongui-no xita je?

30Jfia xita judio kitso:

—Tsa nimé jé tjin-la, mi-la ji titsaningatsja-1éjen.

31K'eé kitso Pilato:

—Tanguikoo, jii0 tindadjiin-la koni s'in tjin Kjotixoma-no.

Jhia xita judio kitso:

—Ngajen mikil tji'nde-najen nga taxki sik'en jngoo-jen Xxita.

32K'oas'in koma-ne nga tsitason 'én xi Kitso Jesus k'e nga tsibénojmi kds'in komat'in k'e
nga kiya. 33 Pilato, ijngo0 k'a jahas'en ni'ya osen, kiichja-la Jesus, kitso-la:

—¢A ji-né xi 'mi-le xitaxd itjon-la xita judio?

34 Kiichja Jesus, kitso-la:

—¢A ta kjohitsjeén tsiji-né nga k'oa tisi, a xi kj'eii Xitaa okitso-1e it'aa ts'an?

35 Pilato Kitso:

—'An, mitsa xita judio-na. Jia xita naxanda-le ko xita sko-la no'mii, jiia xi kofi
singatsja-na it'aa tsiji. (Mé kjoa xi chinchaats;ji?

36 Kiichja Jesus Kkitso:

—Mitsa i is0'nde tjiné-na nga Kotiixoma. Tsa k'oaa-la s'in tjin jiia xita-na kosiko-na nga
mi ya kongatsja ts'e xita judio. Tanga mitsa i kotiixoma.

37 Pilato, ijngo0 k'a kiskonangui-la kitso-la:

—Ngaji, ¢a Xitaxa itjon 'mi-le?

Kiichja Jesus Kitso:

—Ngajil xi osinga xitaxd itjon 'mi-na. Koii xa kits'iin-na ko koii x4 j'i-naiiso'nde, mé-ne
nga kenpjmid it'aa ts'e kjoa kixi. Ngats'ii xi fit'aa-la kjoa kixi, 'nchré 'én-na.

38 Pilato kiskOnangui, kitso-la:

—¢Mé-né xi 'mi-la kjoakixi?

K'e nga kitjooné kjoa Jesus nga kiyd
(Mateo 27:15-31; Marcos 15:6-20; Lucas 23:13-25)
K'e nga jye kiskonangui Pilato, ijngo0 k'a itjo ni'ya osen. Kiikon Xita judio, kitso-la:
—Xita jé, nimé jé xi sakot'aa-nait'aa ts'e. 39Jiio, k'oaa s'in tjin kjotixoma-no k'e nga bitjo
s'ei Paxko: bijnandeii jngoo xita xi ndaya titsajna. ;A mején-no nga katijnandeii je Xitaxa
ftjon-la xita judio?
40]jngoo Kk'a 'fi6 jchan Kiichja k6hotjin xita judio, kitso:
—Majin, jé Jesus, mikil kijnandeif, jé Barrabas Kkijnandeil.
Tanga je Barrabas xita chijé-né.

19
K'e nga jfia xita kisijé nga kro katasit'ad jé Jests

1Pilato kitsjaa-la okixi jiia xita soldado nga tsaja-la Jesus. 2 Jfia soldado tsibindaa jngoo
corona na'ya, tsibi'a sko Jesus, ikjoan kisikdkja jngoo nikje sko. 3 Kitso-la:

—A tak'oad ndaa-ne ji xi xitaxa itjon-la xita judio 'mi-le.

Ikjoan Kisijts'iin-t'aa Kjin.

4 Pilato itjoko ijngo0 k'a ya nditsin, kitso-la jia Xita naxanda:

—Chitsejen-1a, i j'iiko 1jngo0 k'a-n6 mé-ne nga jcha-no nga nimé jé sakot'aa-na it'aa ts'e
Xita je.

SItjoJesus, tji'acorona na'ya sko; ikja nikje xi sko kjoan; Pilato kitso-la jiia Xita naxanda:

—1I sijna Xita je.

6 K'e nga kijtseexkon jiia xita sko-la no'mii ko jiia xita xi sikinda ingo, tsibits'ia nga 'fio
jchan kiichja, Kkitso:

—iTjat'ad kro! Tjat'ad kro!

K'eé kitso je Pilato:

—]J1i0, soba tanguikoo nga tjat'aa kro. 'An, nimé jé xi sakot'aa-na it'aa ts'e xita jé.

7 Kiichja jfia xitaxa-la xita judio, kitso-la Pilato:

—Ngajen, tjin jngoo-najen Kkjotixoma; k'oad s'in tichja Kkjotixoma tsajen: Xita je,
mochjeén-né nga kiy4, koii kjoa-la nga Ki'ndi-la Naina tso-la yijo-la.

8 Pilato, k'e nga kii'nchré 'én koi, isad 'fi6 ndaa kitsakjon. 9 Pilato, jahas'en ijngo0 k'a
ni'ya osen, Kkitso-la Jesus:

—¢Nanda-ne i'nde-1¢?

Tanga Jesus, mikil kiichja-la.

10 pilato kitso-la:

—:iMé-ne mi nokjoa-nd? ¢A mi 'ya-jén? 'An, tji'ndeé-na nga kot'aa-lé kro, tikoa
tji'ndeé-na nga siikijnandeii-le.

11 Kiichja Jesus kitso-la:

—Nimé-la xi tji'nde-1€ it'aa ts'an tsa mitsa Naind kitsjaa-lé. Jeé xita xi singatsja-na it'aa
tsiji, isad tse jé tjin-la mi k'oa-ne koni ji.

12 Tijée-ne hora, je Pilato mején-la siikijnandeii Jesus tanga jfia xita judio isad 'fio Kiichja
kitso:

—Xita je, tsa sikijnandeii-ne, mitsa amigo tsiji ma César Xi Xitaxa itjon tijna ts'e Roma.
Nita ya-ne xi xitaxa itjon tso-la yijo-la, kondra ts'eé César.

13 Pilato, k'e nga kii'nchré 'én koi, kiiko Jesus jan nditsiadn; tsibijnason ixjle-la ya i'nde
fidnda 'mi Ison Chrjé Ndajo; Gabata 'minga 'én hebreo. 14Ta jngo0 nachrjein chija-la ts'e
s'ei Paxko; jyeé kjomeeé bijcho nchisen. Pilato, kitso-la jfia xita judio:

—il sijna xitaxd itjon-no!

15Jha xita judio 'fi6 jchéan kiichja kitso:

—iKatabiyaa! jKatabiyad! Tjat'ad kro!

Pilato kitso-la:

—Xitaxa itjon-no, ¢a kro kot'aa?

Jha xita sko-la no'mii, Kkiichja kitso:

—Ngajen, tsjin-najen xitaxa itjon xi kj'eii, ta je ta jngoo César.

16 Pilato kisingatsja nga katat'aa kro. Jfia xita koi kiiko Jesus.

K'e nga kisit'aa kro Jests
(Mateo 27:32-44; Marcos 15:21-32; Lucas 23:26-43)

17]Jesus itjo, 'yajen kro-la; yaa kiiko ya i'nde fidnda 'mi I'nde Sko Mik'en, Xi 'én hebreo
Golgota 'mi. 18 K'e nga ijchoko i'nde jé, tsohot'aa kro, ko nguli jo xita xi kj'eii, ijng6 i{jngd
kisinchaat'aa-la nga ngoba ngoba. Je Jesus Kisasijna jngoo osen-la. 19 Pilato kiskii 'én xi
tsohot'ad sko kro xi tso: “Jesus xi Nazaret i'nde-la, Xitaxd [tjon-la xita judio” 20Jfia 'én
koi, kjin xita judio tsibixkejiin; nga ya i'nde fidnda kisit'aa kro Jesus, yaa chrafiat'aa-la
naxandd. 'En hebreo tjit'ad ko 'én griego, ko 'én latin. 21Jfia xita sko-la no'mil ts'e xita
judio, kitso-la jeé Pilato:

—Kik'oad s'in chjii xi tso: “Xitaxa itjon-la xita judio.” K'oad s'in chjixi tso: “Xita je,k'oaa
tsO nga je-né xi xitaxa itjon-la xita judio.”

22 Kiichja Pilato kitso:

—Koni s'in jye kakjiaa, k'oad s'in katijna.

K'e nga jfia soldado, kisijoya nikje-la Jesus

23 Jfia soldado K'e nga jye tsohodt'ad kro Jesus, tsibixkd nikje-la; fiijon ya Kis'iin. fjngd
ijng0 ya kitsjaa-la xikjin. Tikoa kiskoé jé nikje ndojo-la xi x'i0 kji, mikil kitjahafia, ta kijna
ndojo-né. 24 Kitso-la xikjin:

—Mikil sixajnda; ta siskako-na ya ts'e koma.

Jé kjoa koi k'oaa s'in tsitason koni s'in tichja Xojon-la Naina nga tso:

Nikje-na kisika'bi-la xikjin;
jé nikje ndojo-na ta kisiskako-né.

Jiia soldado, k'oaa kis'iin. 25 Yad nchat'aa chrafia-la kro nea-la Jesus ko ndichja ko
Maria chjoodn-la Cleofas ko Maria Magdalena. 26 Jesus, k'e nga kijtseexkon nea-la ko je
xita xi kota'yat'aa-la xi 'fid matsjakee, kitso-la nea-la:

—Chjo0n, ya sijna ki'ndi-1é.

27Tkjoan kitso-la je xita xi kota'yat'aa-la xi 'fi6 matsjakee:

—Ya sijna nea-le.

Skanda tik'e-ne je xita jé kiskoétjo je nea-la ya ni'ya-la.

K'engak'en Jesus
(Mateo 27:45-56; Marcos 15:33-41; Lucas 23:44-49)

28Xi jye koma, Jesus Kkijtseé nga jye tsitason yije, kitso:

—Xinda-na.

K'0ad s'in tsitason koni s'in tjit'ad Xojon-la Naind. 29 Yad tijna jngo0 tiji xi tjiya nanda
vinagre. Kiskoé tsanga, kisika'nchi-ne vinagre, ikjoan tsibi'ajngoo y4, tsijmeé'a chrafa-la
tso'ba Jesus. 30Jesus, k'e nga jye kits'il nanda vinagre, ikjoan kitso:

—Jyeé tsitason yije.

Tsibijnajteén sko, k'en.

Meé-ne kiskix'akja-ne nisin-la Jesus

31Ta jngoo nachrjein chija-la ts'e s'ei Paxko; jiia xita judio majin-la nga ya sitjobat'aa
kro yijo-la xita xi jye K'en jé nachrjein nikjaya (koii kjoa-la nga 'ié xkon je s'ei Paxko).
Tsibitsi'ba-la Pilato nga katatsja okixi mé-ne nga katakjan-ne nindaa chrjomi-la jiia xita xi
tjobt'aa kro, ikjoan katakjindjen-t'aa kro. 32Kii jiia soldado nga tsakjan nindaa chrjomi-la
je xi sijna itjon; k'oad ti kisiko je xi 1jngo0 Xi ngdson tafia kisit'aa kro. 33 Tanga k'e nga ijcho
kinchat'aa-la Jesus, kijtsee nga jye k'en. Mikil tsakjan nindaa chrjomi-la.

34 Tanga jngoo soldado tsibisekja nisin-la jngoo kicha xi 'mi lanza. Ikjoan itjo jni ko
nandd. 35Je xi kijtsee kjoa koi, je-né xi tsja 'én nga kixi kjoa, ko jeé 'én xi tsja, ngui 'én
kixi-né, ndaa tijiin-la nga 'én kixii xi bénojmi, mé-ne jiio tikoa kokjeiin-no. 36 Kjoa koi,
k'oaa s'in koma mé-ne nga tsitason-ne koni s'in tjit'aa Xojon-la Naind nga tso: “Nijngoo
nindaa-la kokjan.” 37 Tikoaa tjit'aa-né fidnda tso: “Jé skotsejen-la jé xi kiskix'akja nisin-la.”

K'e nga kisthijiin Jesus
(Mateo 27:57-61; Marcos 15:42-47; Lucas 23:50-56)

38 K'e nga jye koma kjoa koi, José xi ya naxanda Arimatea i'nde-la, tikoad je xita xi
kota'yat'aa-la Jesus tanga ta tsajmee'ma-né nga jia tsakjon-la xita judio. Tsibitsi'ba-la Pi-
lato nga katatsjd'nde-la nga kjiko yijo-la Jesus. Pilato kitsjad'nde-né. José kiskOndjen-t'aa
kro yijo-la Jesus, ikjoan kiike. 39 Tikoa ijcho Nicodemo, jé xita xi ijchokon jngoo k'a Jesus
k'e nga jfio. 'Ya chijo jne xi tsjajiin-la chijo xi 'mi mirra ko aloe. Ma-la tsa katé kilo chijo xi
'ya. 40José ko Nicodemo, Kkiiko yijo-la Jesus. Kisikdjtéjno nikje xi tjin-la chijo xi ndaa jne
koni s'in tjin kjotixoma-la jiia xXita judio k'e nga sihijiin mik'en. 41 Ya i'nde fidnda kisit'aa
kro Jesus, tjinjngooi'nde fidnda titje tsojmi tje; yaa tix'a jngoo ngajo itsjé-la mik'en xi ngui
xitse, idnda ni saa jngod mik'en sijnaya. 42 Yaa kisikdjna yijo-la Jesus nga isa chrafiat'aa
nga jyeé timats'ia nachrjein nikjaya ts'e xita judio, jé vispera-la s'ei Paxko.

20

K'e ngajadya-la Jesusit'aa ts'e kjoa biyaa
(Mateo 28:1-10; Marcos 16:1-8; Lucas 24:1-12)

1Jé nachrjein nga tats'en Xxomana, jé Maria Magdalena 'fi6 tajfidya kii, nga kii kat-
sején-la itsjo fidnda Kisihijiin Jesus; tako jiio choon K'e nga kii. K'e nga ijcho, kijtseé nga
jye kitjaaxin ndajo xi tichjodjto-ne jé ngajo itsjd. 2 K'eé tsangachikon, kiikon fidnda tijna
Simon Pedro ko xita Xi 1jngo0 xi tikoa ya kota'yat'aa-la Jesus, jé xi "0 matsjakeé, kitso-la:

—Jfa xita, jyeé kiiko je Na'én-na. Mikil 'yad fianda kisikdjna.

3 Pedro ko xita xi ijngo0 Xi ngdson ya kiskoota'yat'aa-la Jesus, kii katsején-la jé ngajo
itsjd. 4Ingajo xita koi, 'fid jchén tsangachikon, tanga jé xi 1jngo0, 1sad 'fié tsangachikon
mi k'oad-ne koni jé Pedro. Isad itjon ijcho ya ngajo itsj6-la Jesus. 5 K'e nga tsasifiia
kiskootsején-s'en ngajo, kijtseé nga ta jiia nikje-la kjioo, tanga mikil jahas'en-ngui ya
ngajo. 6 ijoan ijcho tjingui Simon Pedro, jé-né xi jahas'en-ngui ngajo itsjo, tikoa kijtseé
ngata ]na nikje-la kjioo. 7 Tikoa kijtseé jée mk]e xi Kisljtéjiin sko ]esus Mitsa ya tsatgun -la
nikje xii'nga. Xin kijna nga tixkdya-la. 8 K'eé jahas'en-ngui xita xi 1Jngoo jé xiijcho itjon;
kijtsee kjoa xi koma, kokjeiin-la. 9 Kj'eé kii ndaa machiya-la nga k'oas'in tichja Xojon-la
Naind nga je Jesus, k'oad s'in tjiné-la nga kjoadya-la it'aa ts'e kjoabiyaa. 10 Jfia xita xi
kota'yat'aa-la Jesus, kil-ne ni'ya-la.

K'e ngaje Jesus tsako-la yijo-la jée Maria Magdalena
(Marcos 16:9-11)

11 Tanga je Maria Magdalena, yad tsibijna nditsiadn nga tikjinddyat'aa-la ngajo itsjo; k'e
nga tikjinddya tsasifiia nga kiskootsejen-s'en jé ngajo itsjo-la Jesus. 12 Kijtsee jo akjale xi
nikje chroba ikja. Jngoo tijna ya sko fidnda kisijna yijo-la Jesus; je Xi 1jngo0 ya tijnangui
ndsoko. 13Jfia akjale, kitso-la Maria:

—Jindi chjodn, imé-ne tichihindaya-ne?

Jé Maria kitso:

—XKaoii tikjindaya-na, jyeé Kilko Xita yijo-la Na'én-na; mikil be fidnda kisikdjna.

14 Maria k'e nga okitso, kisikatji sko, kijtsee Jesus nga ya sijna, tanga mikii beé tsa jé-né.
15Jesus kitso-la:

—]Jindi chjodn, imé-ne chihinddya-ne? ;Y4 xi binchaatsji?

Jé Maria, k'oad s'in kisikitsjeen, maa-la tsa jeé xita xi sikinda i'nde je, kitso-la:

—Jina'en, tsa ji kiikoii, kot'in-na fidnda kinikajnei mé-ne nga kikjaa-na.

16 Jesus kiichja-la kitso-la:

—iMaria!

Ko jé Maria, kisikatji, kitso-la:

—iRaboni! —'én hebreo xi tsoya-ne: Maestro.

17Tesus, kitso-la:

—XKi 'an niko-nd nga kj'ee kil fi mijin-koaa jé Na'en-na. Tanga t'in tiki'nchré jiia 'ndse,
kot'in-la nga jye tifikoaa je Na'en-na je xi tikoa Na'én-no ma, jé xi Naind xan-la, xi tikoa
Naina 'mi-la.

18 Maria Magdalena kil kisiki'nchré jfia xita xi kota'yat'aa-la Jesus nga jye kijtseéxkon
Jesus, tikoa tsibéngjmi-la 'én xi kiichja Jesus.

K'e nga je Jesus tsako-la yijo-la jfiia xita-la
(Mateo 28:16-20; Marcos 16:14-18; Lucas 24:36-49)
19K'e ngajye kojio, tije-ne nachrjein nga tats'en xomana, jiia xita xi kota'yat'aa-la Jesus
tichjoajto-la xXotjoa-la ni'ya fidnda chixofia nga jiia tsakjon-la xita judio. Jesus jahas'en
ni'ya, tsasijnajiin osen-la xita-la, kisihixat'aa, kitso-la:
—¢A ta k'oad ndaa-ne? Katas'e-no kjoanchan.

20 K'e nga jye okitso-la, tsakd-la tsja ko nindaa nisin-la. Jiia xita xi kota'yat'aa-la 'fio
tsja kis'e-la k'e nga kijtsee Jesus. 21 Jesus, ijngo0 k'a kitso-la:

—Jfo, katas'e-n0 kjoanchan. Koni s'in kisikasén-na Na'én-na, jiio, K'oad tis'in
siltkasén-no.

22K'e nga jye okits0, ikjoan kiskinomdjno, kitso-la:

—Chjoé je Inima Tsjee-la Naind. 23 Jiia xita xi jii0 sijchaat'aa-1a jé-la, jchat'aa-la, jiid xi
jiio mikii sijchaat'aa-la jé-la, k'oad s'in kitsajna nga mikii jchat'aa-la.

K'e nga kijtseé Tomds nga jye jadya-la Jesus

24 Xita xi kota'yat'aa-la Jesus xi tejo ma-ne, jngoo xi 'mi Tomds, xi tikoa Didimo tso-la
['én xi tsOya-ne: Ti'fio], mikil ya tijna k'e nga ijcho Jesus. 25 Jfia xita xi i'nga xi tikoa ya
kota'yat'aa-la Jesus, kitso-la Tomas:

—Ka'ya-ndjen Na'én-na Jesus.

Tomas Kitso:

—Tsa mikil skoee tsja fidnda kisinchaas'en X0, ko tsa mikil skinis'en najmda ndsaa fidnda
kitax'a, ko tsa mikil skinis'en ndsaa ya nisin-la, mikii kokjeiin-na.

26Xijye koma jiin nachrjein, jfia xita xi kota'yat'aa-la Jesus ijngo0 k'a ya titsajna; jyeé ya
tijna-ne Toma4s; tanga jé xotjoa ni'ya tichjoajto-né. Ijcho Jesus, tsasijnajiin osen-la, kitso-la:

—J10, katas'e-no kjoa'nchan.

277esus, ikjoan kitso-la Tomas:

—Chinis'in najndndseii ijndé, chitsejen-la ndsaa. Nchrobakoii ndseii, chinis'in nisin-na.
Ki k'oaa s'in mikil mokjeiin-le. Katakjeiin-le.

28 K'eé kiichja Tomas, Kitso:

—iJi xi Na'en xan-le ko xi Naina xan-le!

297esus kitso-la:

—Ngaji Tomas, koii kjoa-la mokjeiin-lé nga ka'ya-nd. jMé ta ndaa-la jiha xita xi
moKkjeiin-la nas'in mikii beexkon-na!

Meé-ne k'oas'in kitjei-ne xojon jé
30 Taxki kjin jchan kjoxkdn Kis'iin isa Jesus nga nguixkon xita xi kota'yat'aa-la xi mikil
tjit'aa xojon jé. 31 Ta jiia 'én koi k'oas'in kitjei mé-ne nga kokjeiin-no nga Jesus, jé xi
Cristo, [je xi x0 kinikasén-ne] xi Ki'ndi-la Naind. Ko mé-ne k'e nga kokjeiin-no s'eé-no
kjoabinachon xi it'aa ts'e.

21
K'e ngaje Jesus itoo xita-la tsako-la yijo-la

1Jesus, ijngo0 k'a tsako-la yijo-la jiia xita xi kota'yat'aa-la ya indii ndachikon xi 'mi
Tiberias. Jfia kjoa koi, kiis'in koma. 2 Titsajna kjoo Sim6n Pedro ko Tomas, xi tikoa Didimo
tso-la ['én xi tsoya-ne: Ti'fig], ko Natanael xi Cana i'nde-la, nangui xi chja-ne Galilea.
Tikoa titsajna jiia ixti-la Zebedeo ko ngui jo isa Xita xi tikoa ya kota'yat'aa-la Jesus. 3 Simén
Pedro kitso-la xita xikjin:

—Tin ko-14 tifi tsoba'fiod nga sik'en.

Jia xita xi i'nga, kitso-la:

—Tikoa onguiko-léjen.

Ikjoan kil, jahas'en jngoo chitso. Tanga nitjen je, nimé tin kisako-la. 4K'e nga jye
kis'e isén, ]esus tsatse]en tsasljna ya indil nand4, tanga jiia xita xi kota'yat'aa-la mikil
kijtseexkon tsa je Jesus. 5 Jesus kitso-la:

—Ixti, ¢a kj'eé sako chiba-no tin?

Jha xita-la kitso:

—Majin, nimé tjin.

6Je Jesus, k'eé kitso-la:

—Tikatjen-ngui-nda na'ya-no ya Kkixi xijngoaa chitso. Sako-no tin.

Jha xita koi, k'oad s'in kisikatjen-ngui-nda na'ya-la. K'e nga tsachrjekajiin-ne, jye mi ti
kii ma bitjokajiin-ne na'ya-langa 'fid jchankjin tin 'ncha. 7Je xita-la Jesus xi 'fio matsjakeé
Xingason ya kota'yat'aa-la Jesus, kitso-la jé Simén Pedro:

—Jé Na'en-na Jesus xi okji.

Simon Pedro, k'e nga Kkii'nchré nga jé Na'en-nd Jesus, nitoon tsohokja nachro-la (nga
sa itjon ta nikje kjinguii ikja), ikjoan kiskingui nandd nga kiitjingui-la Jesus. 8 Jiia xita xi
i'nga xingasonyakota'yat'aa-la, kiiko jé chitso; tifejiinnanda jé na'ya tin nga kjin jchan tin
‘ncha; nga mitsa Kjiin kijna jé chitso; tjin-la tsa jngoo sindo metro fidnda kijnajiin nanda.
9Xita koi, k'e nga tsitajen chitso, kijtseé it'aa nangui tjitse jngoo ni'in. Jngoo tin timatsjo,
tikoa kijtsee inchrajin. 10Jesus kitso-la:

—Nchrohokeo i'nga tin xi sa jye kitjoé-no.

11 Sim6n Pedro, jahas'en chitso. Kiskoé na'ya tin, tsibifet'ada nangui. Jngoo sindo ko
ichatejanma-nejfia tinii xi nchana'ya. Nas'in 'fié kjin ma-ne tin, jé na'ya mikil kixajnda.
127esus kitso-la:

—Nchroba, tichioo.

Tanga nijngoo xita xi kota'yat'aa-la kitso ikon nga kiskonangui-la ya-né je. Nga jyeé
tijiin-la nga je Na'én-na Jesus. 13 Jesus, kii kasit'aa chrafia-la, kiskoé inchrajin, kitsjaa-la
jha xita koi, k'oaa ti kisiko jiia tin.

14Yama-nejank'angatsakd-la yijo-laJesusjfia xita xi kota'yat'aa-la, k'e ngajyejadya-la
it'aa ts'e kjoabiyaa.

Jesus, mé-ne jan k'a Kiichja-la Simon Pedro

15K'e nga jye tsakjen, Jesus kiskonangui-la Simo6n Pedro, kitso-la:

—]Ji, Simon, ti-la Jonds, ;a isad ndaa matsjacha-na mi k'oa-ne koni jfia koi?

Pedro Kitso:

—Jon Na'en, jyeé 'yi nga matsjake-lé.

]esﬂs kits() la:

16Xi ma-ne jok'a, ]esus 1ljngo0 k a kiskonangui-la, kitso-la:

—Simon, ti-la Jonads, ¢a matsjacha-na?

Kiichja Pedro, Kkitso:

—Jon Na'en, jyeé 'yi nga matsjake-le.

]esﬁs kitsb la:

17Xi ma-ne jank'a, 1Jngoo k'a kiskonangui-la kitso-la:

—Simon, ti-la Jonas, ;a matsjacha-na?

Pedro, ba kis'e-la nga ma-ne jan k'a nga kjonangui-la tsa nga matsjakee-né. Kitso-la:

—Na'en, 'ya yije-né, jyeé tijiln-le nga matsjake-le.

]esﬁs kitsb la:
nikje-1é k'e nga K'iin nanda mején-1é nga K'oin. Tanga K'e nga ]ye k0] Chlngu1 ta k]oen—ne
ndselii. Kj'eii xitad sukalga 1é nikje-l¢e, kjoiko-1é fidnda nga ma]m -lé nga k'oin.

19 Jesus, koii gkitso-ne, jé kjoa tsibénojmiya kos'in komat'in Pedro k'e nga kiya mé-ne
nga jeya siikijna-ne NainA. K'e nga jye okitso Jesus, ikjoan kitso-la Pedro:

—Nchrobatjingui-na.

Jé xita-la Jesus xi 'fi0 tsjakeé

20 Pedro, k'e nga kiskootsején-ne its'in, kijtsee jé xita-la Jesus xi 'fié matsjakee xi ngason
ya kota'yat'aa-la nga tifitjingui-la. Tijé-ne xXita xi tafia tsibitsajnakjoo Jesus k'e nga tsakjén.

Jeé xikiskonangui-la nga kitso-la: “¢Ya-né xisiingatsja-lé it'aa ts'e xita kondra-1€?” 21 Pedro,
k'e nga kijtsee, kiskOnangui-la Jesus, kitso-la:

—Na'en, xita je, ¢mé xi komat'in?

22 Kiichja Jesus, kitso-la:

—Tsa 'an xi mejen-na nga kijnakon skanda k'e nga kjoiaa 1jngo0 k'a, mitsa ji oko-le.
Ngaji, nchrobatjingui-na.

23K'0oad s'in koma-ne nga tsabison 'én koi. Ngats'ii Xita 'ndse kitso nga jé xita je, mikil
kiya; tanga Jesus mitsa kitso nga mikii kiya. Kitso-né: “Tsa 'an xi mején-na nga kijnakon
skanda k'e nga kjoiaa ijngo0 k'a, mitsa ji oko-1&.”

24Tjje-ne xita xi kota'yat'aa-la Jesus xi tibénojmi kixi ngats'ii kjoa koi. Ko tije-ne xi kiskii
yije xojon je. Ko 'ya-na nga 'én kixii xi chja.

25 Jesus kjin jchan Kjoa Kis'iln-1sa xi kj'eil. Tsa tjei yije nga jngoo jngoo skaya kjoa xi
kis'iin, mi-la kil kichiya-la nga tijtsa is0'nde jiia Xojon. K'oas'in katama.

Ko Kkis'iin jha xita xi tsibixaya-la Jesus

'En xi kitsjad Jesus nga iskan kjoii Inima Tsjeé-la Naind

1Ngaji Na'en Tedfilo, jé xojon xi 'an kiskii itjon-1&, k'oad kixan-lé ngats'ii kjoa xi kis'iin
ko xi tsakdya Jesus koni nga tsibits'ia nga kisixa 2 skanda jé nachrjein k'e nga Naina kiiko
ljngo0 K'a-ne jan ngajmii. K'e nga tikj'eé fi-ne jdn ngajmii, jé nga'fido-la Inima Tsjeé-la
kisikjeén nga jaajiin xita xi tsibixdya-la nga kitsjaa-la kjotixoma mé x4 xi s'iin. 3 K'e nga
k'en ko nga jadya-la it'aa ts'e kjobiyaa nguil ichan nachrjein tsibijna isa; kjin k'a tsako-la
yijo-la jiia xita-la ko kjin skoya kjoa kis'iin nga kixi kjoa nga tijnakon. Tikoaa tsakdya-la
xita-la kos'in otixoma Naina.

4K'e nga tijnako xita-la k'oaa s'in kitsjaa-la okixi, kitso-la:

—XKi ta chja bitjojiio0 naxanda Jerusalén. Chifia kjoaa skanda k'e nga kitjojen kjondaa
Xi tsjd Na'en-na koni s'in kitsjaa tso'ba. Jyeé k'oas'in kixan-no nga sa itjon. 5 Kixii kjoa,
jé Juan, nandd kis'iin-ne bautizar xita. Tanga jii0, machrafa nachrjein nga ko Inima
Tsjeé-la Naina koma-no bautizar.

Kii koma k'e nga kii mijin ijngo0 K'a-ne Jesus jan ngajmii

6Jfa xita xi titsajnako Jesus, kiskonangui-la, kitso-la:

—Na'en, xi ji otixoma-ndjen, jiia nachrjein koi, ¢a sikijnandeil ijngo0 k'a-ne naxanda
Israel nga ta jé tajngoo kotixoma-la yijo-la?

7Jesus Kitso:

—Mitsa jiio oko-no nga jchaa nachrjein; ta jngoo Na'en-nd beée ko s'in koson-la xi
kjotixoma ts'e. 8 Tanga k'e nga kitjojen-ne-no jé Inima Tsjee-la Naind, tjoé-no nga'fio-la.
J1i0 kénojmi-la xita xi it'aa ts'aniJerusalén, kohokji nga kijnda nangui Judea ko Samaria,
skanda fidnda fehet'aa-ne is0'nde.

9K'e nga jye okitso Jesus, ikjoan kitjdmijin i'nga nga kiiko ijngo0 k'a Naind jan ngajmii ko
jiia xita-la nchikotsején-la. Chadn mi ti kii kijtsee-ne nga je ifi tsibijtsa'ma. 19Jfia xita-la,
k'e nga nchikotsején-la nga tifi-mijin ngajmii Jesus, ta nitodn j'ii kinchat'aa jo-la xita xi
ikja nikje chroba. 11 Kitso jfia xita koi:

—J1o xi xita Galilea tsajon, imé-ne kos'in chitsején-no ngajmii? Je Jesus, koni s'in ka'yaa
nga kofimijin ijngo0 k'a-ne ngajmii, kijcho nachrjein nga k'oa tis'in kjoii ijngo0 k'a-ne.

Kii koma nga kitjaajiin Matias

12 Tha xita xi tsibixdya-la Jesus inchroba-ne nindoo Y4 Olivo nga Kii ijngo0 k'a-ne
Jerusalén. K'oad kji chrafiat'aa fi ndiya Jerusalén koni kji tsja'nde kjotixoma nga ma fi xita
k'e nga nachrjein nikjdya. 13 K'e nga ijcho-ne naxandd Jerusalén, kiimijin is0'nga ni'ya,
jahas'en cuarto fianda sikjaya. Jiia xita xi ijcho, jé Pedro, Jacobo, Juan, Andrés, Felipe,
Tomas, Bartolomé, Mateo, Jacobo ki'ndi-la Alfeo, Simo6n Celote, Judas, ti-la Jacobo.
14 Ngats'il xita koi yad bixofia nga kjit'aa nachrjein nga jngoo tjin kjohitsjeén-la nga
chjat'aa-la tikoa bitsi'ba-la Naina; tikoaad titsajna i'nga ichjin ko Maria xi nea-la Jesus ko
jiia 'ndse Jesus.

15 Jfia nachrjein koi, Pedro, kiichjgjiin-la xita xikjin xi mokjeiin-la it'aa ts'e Cristo.
Maa-la tsa jngoo sindo ko kaan jiia xita. Pedro kitso:

16 —'Ndse, tjin-ne nga kitason koni s'in tichja Xojon-la Naind jiia 'én xi kjotseé kiichja
Inima Tsjeé-la Naind nga jeé xitaxa itjon David Kisikjeén nga kiichja mé xi komat'in Judas,
jé xi kiikako-la xita xi kitsoba'fid Jesus. 17 Judas, nga xita xingui-ndjen. Tikoaa kitjoé-la
Xa nga ngajen kisixdko-najen. 18]e ton xi kisikijne Judas it'aa ts'e jé xi tsohdtsji, nanguii
tsatse jngoo 'nde-ne; ikjoan sko kiskaanguit'aa-ne nangui, jngoo k'a kixojnda indso'ba,
itjondd'ye-la. 19K'e nga jye kii'nchré yije xita naxanda Jerusalén nga jye k'en Judas, i'nde

j& k'oad s'in tsibit'ad 'In nga Acéldamakitso-la. 'Ents'e xi chja, tsoyad-ne: “I'nde ts'e Jni-né.”
20Je xojon ts'e Salmo, k'oad s'in tichja nga tso:
Ni'ya-la katasijna tiya-né,
nijngoo xita kitsajnaya.
Tikoaa tichja Salmo fidnda tso:
Kj'eii xita kat'ii-la xa-la.

21'Mochjeén-né nga kj'eii xita sako ijngo0-isa xi jé ngajo-la Judas; jiia chjaajiin-jngoad
xita xi kjotseé tjimako-nd skanda k'e nga tisa tsajmeiiko-nd Jesus, 22 mats'iako-ne nga
kis'iin bautizar Juan skanda k'e nga tsijin ijngo0 k'a-ne Jesus jan ngajmii, mé-ne nga
kijnako-na tikoa tsja 'én nga Jesus jyeé jaaya-la.

23 K'eé tsafadjiin jO xXita: jngoo xi 'mi José, tikoa tjit'adson 'in-la nga Barsabds 'mi.
Barsabds, ko tijé-ne xi 'mi Justo. Xi ijngo0, Matias 'mi. 24 Ikjoan kiichjat'aa-la Naina kitso:

—Ngaji Na'én, xi yaxkoin inima-la ngats'ii Xita, kot'in-ndjen fid-lad ingajo xita koi jye
kachjaajiin, 25 mé-ne nga skoé xa-le xi ji bixdya-la, je x4 xi kisikijna Judas k'e nga tsohotsji
jé,ngajye tijna inde fanda oko-la.

26 Kisiskakjoo suerte-la. Jé Matias kisikijne. Jé koma-ne tejo xita xi tsibixdya-la Jesus xi
tejngoo ma nga sa itjon.

2
K'e ngaitjojen Inima Tsjee-la Naind

1K'e nga ijcho nachrjein-la s'ei Pentecostés, ngats'ii xita xi mokjeiin-la it'aa ts'e Cristo
ta jngoo jtin titsajna. 2 Ta nitodn kina'ya jngood-la xi 'fié one, koni jngoo tjo xi 'fio ti'ba xi
ngajmil inchroba-ne. Kina'ya-la kohokji i nga ni' ya fianda titsajna jﬁa xita. 3 Tsatsején la
nijen xi koni Kjoan ni'in kjoan; kjoxkoaya ijng6 ijng6 kisijnason-la jiia xita. 4 Ngats'il xita,
jngoo k'a ndaa kis'ejiln inima-la Inima Tsjee-la Naina; ikjoan tsibits'ia nga kiichja 'én-la
xita xi kj'eil naxandd koni s'in kitsjaa-la Inima Tsjeé-la Naina nga kichja.

5 Nachrjein koi, kjin xita judio titsajna [xi ijcho s'ei] ya naxandd Jerusalén xi beéxkon
Naind xi inchroba-ne fidnda nga xin naxanda nga tijtsa is0'nde. ¢ Jiia xita xi ya titsajna xi
ijcho s'ei ya naxanda Jerusalén, ngats'il kjoxkdya k'e nga kii'nchré-la xi jane. Tikoaa ta
kjoxkon-la k'e nga kii'nchré-la xita-la Cristo nga ma-la chja nga jngoo ijngo0 skoya 'én-la
xita xi Xin naxanda-la xi ya titsajna. 7 Ta k'oad koma-la, tikoaa ta kjoxkon-la, kitso-la
xikjin:

—¢A mitsa xita Galilea ngats'ii xita xi nchichja? 8 ;K6s'in ma-ne nga na'ya-la 'én-nda xi
nokjod nga xinnaxanda-na ngaijngo0jngoa? 9Ngats'iad xiititsajnaa, tjin xita Partia, Xita
Media, xita Elam, xita Mesopotamia, Xita Judea, xita Capadocia, xita Ponto, Xita Asia,
10 xita Frigia, xita Panfilia, xita Egipto, Xita Libia xi ya chrafiat'aa-la Cirene. Tikoa tjin
Xita Roma xi i titsajna Jerusalén. Tjin Xi ngui Xita judio. Tikoaa tjin xi ta jahatjiya-la nga
xita judio koma. 11 Tikoad tjin xi inchroba-ne Creta ko Arabia. jNgats'iad na'ya-la nga
jngoo ijngoo skaya 'én-nda koni s'in béngjmi-na kjoxkon xi s'in Naind!

12 Ngats'il xita ta kisinchaaxkdén-né, mi ti kii machiya-la, kitso-la xikjin:

—¢KO tsoya-ne kjoa koi?

13 Tjin i'nga xita xi ta tsijnokee-né, kitso:

—iCh'il xita koi!

'En xi kiichjayajiin-la xita jé Pedro

14K'eé tsasijna kixi Pedro ko xita xi tejngo0d ma-ne; 10 Kiichjajiin-la xita, kitso:

—Jfo, xita xinguiad xi judio 'mi-nd ko ngats'ioo xi Xin naxanda-no xi i titsajnaa
Jerusalén, ndaa katasijiin-no, ndaa tind'ya 'én xi kichjako-no. 15 Jfid bixén-no: “Ch'ii xita
koi.” ¢Kds'in koma-ne nga koch'i nga sad ijcho xi fiijadn nga tajiioya? 16 Koii tibitason 'én
xi kiichja Joel, xita xi kiichja ngajo-la Naina.

17K'oad tso Naina:

K'e nga jye tifehet'ad nachrjein,

sika'bi-la Inima Tsjeé-na ngats'il Xita xi tjin nga tijtsa is0'nde;
jiia ixti X'in ko ixti ichjin-no, 'adn kichja ngajo-na;
jiia ixti xongo-no, skoe kjoxkon xi oko Nain;

jiia xita jchinga-no k'oii-la nijiia xi it'aa ts'e Naina.
18 Qkixi-né nachrjein koi,

jiia chi'nda-na xi xX'in ko ichjin siika'bi-la Inima Tsjeé-na
mé-ne nga kichja ngajo-na.

19T4n ngajmii kjin kjoxkon jcha-la,

tikoaa iit'aa nangui jchad-la kjoxkon

nga xixteen jni-la xita,

nga ko ni'in ko ni'ndi tsje xi kjoa ts'e kjojchan.
207e ts'oi, kojiio-né,

jé sa, jni kji koma

k'e nga tikj'eé f'ii Na'en-na

nga Kkjoii kindaajiin-la xita

jé nachrjein xi jeya ko 110 xkon.

21 Tanga ngats'il xita xi kichjat'aa-la Nain4,
Kkitjokajiin kjo'in.

[K'0ad tso 'én-la Naina xi kiskii Joel (2:28-32).]

22 'Tind'ya xi xita Israel 'mi-no 'én xi k'oa xan-no: Jfid, ndaa tijiiln-no, Naind tsako
nga Jesus xi Nazaret ts'e, tjin-la kjotixoma. Xkoon ki'ya-no nga kis'iin ngats'ii kjoxkon
ko kjoa ts'e sefia xi tseé nga'fié tjin-la. 23 Koni s'in tjindaa-la Naind nga tisa tats'en-la
kjoa, jii0, kindoba'fio xita jé nga kinik'eén nga kiningatsja xita xi mikii beexkon kjotixoma
nga tsakat'aa kro. 24 Tanga Naind kisikjadya-la; kisikijnandeif kjoa ts'e kjo'in xi tjin-la
kjoabiyaa nga mikil koma nga ya sijna'iid it'aa ts'e kjoabiyaa. 25 Je xitaxd itjon xi David
ki'mi, kitso it'aa ts'e Jesus:

Kijtsee kjit'aa-na Naina k'e nga tijna nguixkoaan;

itijnat'ad ndsaa kixi mé-ne nga ni mé xi komat'ian.

26 Koii kjoa-la nga matsja-la inima-na,

tikoa matsja-la nijen-na nga seé.

Yijo-na, tikoaa ndaa siikjaya nga skofia kjoa,

27koii kjoa-la nga mi ya sikijni inima-na ya i'nde-la mik'en,
tikoa mikil koi'ndi nga ki'ndo yijo-na xi chi'nda tsjee-le 'mi-na.
28 Tsako0-na ndiya nga ma kdétijnakoan,

tseé kjotsja s'e-la inima-na nga ji tijnako-na.

[K'oaa tso 'én-la Naina xi kiskii David (Salmo 16:8-11).]

29"Ndse, k'oad xan-no xi ngui kjoa kixi: xita jchinga-nd David, jye kjotseé K'en, tikoa
Kkisihijiin-né. Je itsjd-la, tijna skanda nachrjein i'ndei. 30 Tanga jé David, jngoo xita xi
kiichja ngajo-la Naina. Jyeé k'oas'in tijiin-la koni s'in kitsjaa-la tso'ba Naina nga tje ts'e
kitjokajiin Cristo nga jé kijna ngajo-la koni xitaxa itjon. 31Jé David, k'oaa s'in kiichja it'aa
ts'e Cristo koni tsa jye kijtseé nga jye jaaya-la. Kitso: “Mikil ya kisijna inima-la ya inde-la
mik'en, tikoad mikii i'ndo yijo-la.” 32Nain4, jyeé kisikjadya-la Jesus. Ngats'ii kjoa xi koma,
k'oad s'in béngjmi-nojen nga xkoon ki'ya-najen. 33 Naind jeya kisikijnat'aa chrja kixi-la;
kitjoé-la Inima Tsjee-la koni s'in kitsjaa tso'ba Naina. Jé Jesus Kisika'bison ijngo0 k'a Inima
Tsjee-la. Koif kjoa-la nga k'oas'in titsa'yaa ko titsana'ya. 34Jé David, mitsa ngajmii kii
mijin; tanga k'oaa Kitso:

Je Naina kitso-la jé xi Nei-na:
“Tijnat'aa-na i kixi-na,

35skanda Kk'e nga sikitsajnanguia kondra-lé fidnda nchason ndsokoii.”

36°Jfi0 xi xita naxandd Israel tsajon, ndaa jchaa yije nga "6 kixi tjin kjoa nga je Jesus
Xi jiio tsakat'aa kro, Naind, k'oad s'in kisikijna nga jé-né xi Na'én-n4, ko tijé-ne xi Cristo
[xita xi x06 Kkisikasén-ne Naind].

37 K'e nga kii'nchré 'én xi gkitso jiia xita xi ya titsajna, kisikdjno jjiin inima-la; k'eé
kiskonangui-la Pedro ko xita xikjin Xi i'nga xi tikoa x0 tsibixdya-la Jesus. Kitso-la:

—'Ndsé, ¢mé xi s'en-jen?

38 Pedro kitso-la:

—Tikajno jé-no, Ki ti jé binchaatsji-no; t'een bautizar yijo-no it'aa ts'e Jesucristo nga
jngoo ijngod-no, mé-ne nga siijchaat'ad-no Naing, tikoa tsja-no Inima Tsjeé-la. 39 Koni s'in
kitsjaa tso'ba Naina, 'én xi tsibijna tsajon-no; tikoad ts'eé ixti-no, ko ngats'ii xita xi kjiin
titsajna, nga yije xi jé soba Naina x0 kichja-la.

40 Pedro, kjin 'én kiichjajiin-sa-la. 'N6 Kiichjako. Kitso-la:

—iTinchat'aaxin-1a kjo'in xi tjoé-la jfia xita koi xi ch'o s'in!

41 Jha xita xi kokjeiin-la 'én xi kiichja Pedro koma bautizar; ma-la tsa jan jmii xita xi
jahas'en-t'aa nachrjein jé. 42 Kéhotjin, kixii chinchako 'én xi kii'nchré koni s'in tsakdya-la
jiia xita xi tsibixdya-la Jesus, tikoa kjit'aa nachrjein maxkoya nga kjén-ko xikjin tikoa
chjat'aa-la Naina.

43 Ngats'il Xita xi ya titsajna ta kitsakjon-né k'e nga kijtseé ngats'ii kjondaa ko kjoxkon
xi Kkis'iin jiia xita xi tsibixdya-la Jesus. 44 Jiia xita xi jye kokjeiin-la it'ad ts'e Cristo
bitsagjnajtin-né kohotjin; sixkoaya yije mé tsojmi xi tjin-la. 45 Otijna nangui-la ko tsojmi xi
tjin-la, ikjoan sijoya ton-la koni s'in mochjeén-la nga jngoo ijngod. 46 Nachrjein inchijon
bixofia ya nditsin ingo itjon, ko ya ni'ya-la xikjin nga Kkjén-kjoo nga tjin-la Kkjotsja ko
indaajiin tjin inima-la. 47 Jeya kisikijna Naina; jiia xita naxandd tsjakeé koma xita-la
Cristo; je Naind, nachrjein inchijon kisikas'en-t'aa-isa naxanda-la Cristo jfia xita xi je
mejen-la nga kitjokajiin kjo'in.

3

KO0s'tn koma k'e nga kjondaa jngoo-ne xita xi mikii ma fi

1Tngoo k'a kii Pedro ko Juan ya ingo itjon ts'e xita judio. Ijcho-la xi jan nga nguixon k'e
nga chjat'aa-la Naind jiia xita. 2 Nachrjein nchijon bijcho sikijna jngo0 xita ima xi mikil
ma fi. Xita je k'oad s'in Kits'lin. Yaa bijnajto xotjoa-la ingo itjon xi k'oas'in tjit'aa 'in: Xotjoa
xi ndaa kji. Xita jeé, ton sijé kjotjo-la jiia xita xi fahas'en nditsin ingo. 3Jé xita xi mikii ma
fi, k'e nga kijtsee Pedro ko Juan nga nchifahas'en nditsin ingo, kisijé kjotjo-la ton. 4Je
Pedro ko Juan, kiskoo0'an; jé Pedro Kkitso-la:

—iChitsején-'a-ndjen!

5 Jé xita xi mikii ma fi kisko0'an; k'oad s'in koma-la koni tsa tjin xi tsja-la. ¢ Tanga je
Pedro kitso-la:

—Nimé ton tjin-na xi oro ko xi plata, tanga jé xi tjin-na tsjaa-le; it'aa ts'e Jesucristo xi
Nazaret ts'e, tisitjiin, titjajmil.

7 Je Pedro, k'e nga okitso-la, kiskoé tsja kixi, kiskimiitjen; nitoon kis'e-la nga'no
tsji ndsoko, kéhokji ndsoko. 8 ]Jé xita je, kiski'nga nga tsasitjen; ikjoan tsibits'ia nga
tsajmeé-ne; jahas'en-ko nditsin ingo jé Pedro ko Juan nga ndsoko kii-ne; fijen fikja,
kji'nga Kitsian nga jeya kisikijna Naind. 9 Ngats'ii xita naxanda kijtsee jé xita jé nga jye
ma fi-ne ko nga jeya kisikijna Naind. 10 Ta kjoxkdn-la xita, tikoad ta kitsakjon-né koni s'in
komat'in jé xita je nga jyeé beéxkon nga je-né xi sijé kjotjo ton ya xotjoa ingo xi k'oas'in
tjit'aa 'In-la: xotjoa xi ndaa kji.

'En xi kiichjaya Pedro ya nguitjoa-la ingo ts'e Salomon

117e xita xi jye kjondaa-ne, mikil tsjeiin nga kitsoba'né Pedro ko Juan. Ngats'il xita
naxanda ta k'oad koma-la; k'eé tsangachlkon kiitjingui-la ya ingo itjon, ya nguitjoa-la
xi 'mi Salomon. 12Jé Pedro, k'e nga kijtsee jiia xita naxanda, kitso-la:

—Jio, xita xinguiad xi xita Israel 'mi-na, ;mé-ne maxkoén-ono? ¢Mé-ne ngajen
chi'an-ndjen? ¢A Kk'oad s'in nikitsjeen koni tsa nga'fid tsajen ko kjondaa tsajen
komandaa-ne xita jé nga ma fi-ne? 13]é xi Naind tso-la Abraham, Isaac, Jacob ko ngats'ii
xita jchinga-nd xi i'nga, jé-né xi jeya kasikijna Jesus xi chi'nda-la ma; tije-ne Jesus xi jiio
kiningatsja xitaxd. Jfio, mikil kits'ii'nde k'e nga jé Pilato mejen-la siikijnandeii-ne. 140,
kinachrjekanguio je xi Xita Tsjee ko xi Xita Kixi; ikjoan kinijé nga tsibijnandeii jé xita xi
mik'en kitjen-la. 15 Jfio kinik'eén jé xi sikijnakon-na tanga jé Naind kisikjadya-la. Ngats'ii
kjoa koi, ki'ya-ndjen, k'oad ma-ne nga béngjmi-jen. 16 Jesus katsja-la nga'fio xita jé xi jio
titsa'yaa tikoa yaxkoon, koi-né nga moKkjeiin-najen it'aa ts'e Jesus. Ta koil kjoa-la nga
ndaa mokjeiin-najen nga ndaa komandaa-ne xita je nga nguixkoon jiio xii titsajnaa.

17'Ndse, jyeé tijiin-na, k'e nga k'oas'in ki'né ko xitaxd-no nga kinik'eén Jesus, koi-né
nga mikil machiya-no. 18 Jé Naind, k'oad s'in kisikitason koni s'in kiichja ngats'ii xita-la
xi kiichja ngajo-la nga je Cristo [jé xi x4 kisikasén-ne Naind] k'oad s'in tjine-la nga kiya.
19 Koii k'oa 'mi-nojen nga tikdjno jé-no, ki ti jé binchaatsji-no; Naina tanguit'aa-la mé-ne
nga jchat'aa-no jé-no ikjoan tsja-nd Naind kjoa'nchén ts'e inima-no. 20 Katasikasén-no
Jesus, je xi x0 k'oas'in kjotseé jaajiin-ne Naind nga je xi Cristo nga it'aa tsajon Kkjoii-ne.
21 Mochjeén-né nga jan kijna ngajmii jé Jesucristo skanda k'e nga je Naina siixitseya
yije 1jngo0 k'a tsojmi xi tjin. K'oad s'in kitsjaa okixi Naina k'e nga Kkiichja ngajo-la xita
tsjee-la xi jé kisikjeén nga sa kjotseé. 22 Moisés, k'oad s'in kitso-la jiia xita jchinga-na: “Je
Na'en-na xi Naina, yaa kochrjekajiin jngoo xita xinguiaa xi kichja ngajo-la Naina koni
'an. Je tind'ya-la koni s'in kichjako-no ngats'ii kjoa xi keénojmi-no. 23 Ngats'ii Xita xi mikii
kji'nchréfijon-la, jngoo k'a tjaxin it'aa ts'e naxanda-la Naina.”

24 'Ngats'il xita xi kiichja ngajo-la Naind, mats'ia-ne Samuel, skanda i'ndei, saa koii
'én tsibéngjmi mé kjoa xi tima nachrjein i'ndei. 25 Kjondaa tsajon-no koni s'in kitsjaa
tso'ba Naind it'aa ts'e xita-la xi kiichja ngajo-la. Tikoaa kjondaa tsajon-no koni s'in
tsibindaajiin jngoo kjoa Naind ko xita jchinga-na k'e nga kitso-la Abraham: “Ngats'ii Xita
Xi tjin nga tijtsa is0'nde kochikon-t'in-né xi it'aa ts'e tje-1e.” 26 Nain4, k'e nga kisikjadya-la
Ki'ndi-la, jiio kisikasén itjon-no nga siichikon-t'in-no mé-ne nga sikjatjiya-la kjohitsjeén-no
nga jngoo ljngo0, nga mi ti ch'o s'en-no.

4

K'e nga je Juan ko Pedro kiiko xita naxandd ya nguixkon xitaxa

1 Pedro ko Juan tako tik'eé nchihdko xita naxandd nga ijcho jia no'mii, tjiko jé xita
sko-la policia xi sikinda ingo itjon ko jiia xita saduceo. 2]Jfia xita koi 16 jti koma-la
nga je Pedro ko Juan k'oaa s'in tsakdya-la Xita naxanda nga jyeé ki'ya-la nga kjoadya-la
xita xi jye k'en koni s'in jadya-la Jesus. 3 Kitsoba'fig, kiiko, ikjoan kiskinis'en ndayd nga
jyeé KjonguixOn. Yad Kisikitsajna ndayd skanda koma nchijon. 4 'N6 kjin ma-ne xita xi
kokjeiin-la k'e nga kii'nchré 'én xi kiichja Pedro ko Juan. Jyeé ma 'On jmii Xita X'in xi
mokjeiin-la; ko jiia ichjin xXi koOkjeiin-la mikii koxkeya.

5 Xi koma inchijon, kjoxkdya jan Jerusalén xita sko-la jiia xita judio ko xita jchinga ko
xita chjine xojon xi okdya kjotixoma-la Naind xi kiskii Moisés. ¢ Tikoa ya tijna Anas, xi
no'mii itjon, Caifds, Juan, ko Alejandro, ngats'ii xita xikjin jid xi no'mii itjon. 7 Kiskinikjad
Pedro ko Juan, ikjoan chinchd osen nga kiskonangui-la, kitso-la:

—cYats'e ngana? sya xikitsjaa'nde-no nga xita xk'én nindaa-no?

8]e Pedro nga ndaa tijiin inima-la je Inima Tsjee-la Naina kitso:

—Jfio xi xitaxd itjon 'mi-no ko xita jchinga-la naxanda Israel: 9 Jfio, imé-ne mején-no
nga jchaa kjondaa xi komat'in Xita jé nga komandaa-ne nga jye ma fi-ne? 10Jfio nga
nguixkoon, kéngjmi-nojen, tikoa katji'nchré yije ngats'ii Xita naxandd Israel. Xita je,
it'aa ts'eé Jesucristo xi Nazaret ts'e kjondada-ne. Tije-ne xi kinik'eén nga tsakat'aa
kro, tanga Naind kisikjadya-la. 11]Jfi0, k'oad ngaya-la koni chjinechrjo xi bindaa ni'ya.
Kinachrjekangui-no Jesus koni jngoo ndajo xi nimé chji-la. Tanga i'ndei jé tijna itjon koni
ndajo chrjangui-la chrjo6 ni'ya. 12 Ta jngo0 ma xita xi ma-la ochrjekajiin-na kjo'in, ta jé
Jesucristo. Mi ti ya xita tjin-neiit'ad nanguixi Naind kisikasén nga koma kochrjekajiin-na
kjo'in.

13Jha xitax4, k'e nga kijtsee nga 6 chja Pedro ko Juan nga mikil tsakjon, tikoa kijtsee
nga taxki ndi xita-né nga mitsa 'fié ma-la xgjon, ta k]OXkOn la; K'eé kjochiya-la nga ]na
Xita xi tsa]meuko Jesus. 14 Tikoa Kkijtsee nga ya syna jé xita xi jye kjondaa-ne, k'oad s'in
koma-ne nga mi ti ké kitso-la. 15 K'eé tsachrje jngoo tjo ni'ya osen, ikjoan tsajodya-ne.
16 Kitso-la xikjin:

—:Mé xisikoad xita koi? Ngats'il Xita naxanda Jerusalén, jyeé tijiin-la kjoxkon xi kis'iin,
mikil koma ki'mad. 17 Kinchaxkon-lad nga ni ti jngoo xita kohdko-ne xi it'aa ts'e Jesus,
mé-ne nga mi ti kii kobison-ne kjoa koi.

18 K'eé kiichjaijngo0 k'a-la Pedro ko Juan; kitsjaa-la okixi nga jngoo k'a mi ti kii tji'nde-la
nga kichja-isa-la, tikoa kokoya-isa-la Xita it'aa ts'e Jesus. 19 Jé Pedro ko Juan Kiichja,
kitso-la:

—Jfiio, ndaa jchoson-la, fia-lagd xi kixi tjin nga nguixkon Naind. ¢Ya-né xi
sikitason-lajen? ¢A jiio-nO Xi Xita 'mi-nd0? ¢A Xi jé soba Naind? 20 Mikii koma jyo
kitsajna-jen it'aa ts'e kjoa xi ki'ya-jen ko xi kina'ya-jen.

21 JTha xitaxd mikil kjotsji-la kos'in sitko nga tsja-la kjo'in, ta chinchdxkodn-la, ikjoan
kisikitsajnandeii-ne, koii kjoa-la nga jiia ngats'ii Xita naxanda, fio6 jeya kisikijna Naina
it'aa ts'e kjoxkdn xi koma. 22 Koii-né nga jé xita xi jye kjondaa-ne, tsatod ichan no tjin-la
k'e nga k'oas'in komat'in kjoxkon je.

KO0 s'in kisijét'aa-la Naina jiia xita xi mokjeiin-la it'aa ts'e Cristo

23 K'e nga jye tsibitsajnandeii-ne Pedro ko Juan, kii-ne fidnda titsajna xita xikjin;
tsibénojmi yije-la ko kitso-la jfia no'mii itjon ko jfia xita jchinga. 24 Jiia xita xikjin, k'e nga
jye kii'nchré koni s'in kis'engjmi-la, ngats'ii, tsibits'ia nga ta jngoo jta kiichjat'aa-la Nain4,
kitso:

—JiNa'enxiji tjin-1é kinda ngats'ii xi tjin, nga ji tsibindii ngajmii, nangui ko nddachikon,
ngats'ii tsojmi Xi tjin is0'nde. 25 Nga ko Inima Tsjee-le kinikjiin tso'ba chi'nda-lé David xi
xita jchinga Kjiin-najen nga k'oa kisi:
¢{Mé-ne nga mats'en-ne xita iso'nde?

Ko jiia xita naxanda, ;mé-ne kjoa ts'en joOya-ne xi kondra ts'e Naina?
26 Kjoxkdya xitaxd itjon xi tjin is0'nde;

Kkisljngo0 yijo-la jha xita xi tjin-la kjotixoma

nga kondra kii-la Naina ko Cristo, [xita xi x6 kisikasén-ne Naind].

27°Kixii kjoa, je Herodes ko Poncio Pilato, ko xi taxki xita xi mitsa xita judio, ko ngats'ii
Xita naxanda Israel, kisijngo0 yijo-lainaxanda jé, nga kondra kii-la Ki'ndi-1é Jesus xi Xita
tsjee xi ngaji x0 ji kichjaajiin-ne nga kinikasin nga jeé xi Cristo. 28 Jfia xita koi, k'oad s'in
kis'iin yije koni s'in tjindaa-lé nga tisa tats'en-la kjoa nga k'oas'in koma. 29 Na'en, i'ndeli,
chitsején-la xita koi nga mejen-la beétoon-najen; tichjat'aa-ndjen nga mikii kiskon-jen
nga ma kindkjoaya-jen 'én-1é xi chi'nda-lé 'mi-ndjen. 30 Takoi nga'fio xi tjiya ndseii nga
katandad-ne xita xi xk'én; it'aa ts'e Chi'nda Tsjeé-1é Jesus, t'iin kjoxkon xi okd kjoajeya-la
Naina.

31K'e nga jye kiichjat'aa-la Nain4, ts'a ch'én ya i'nde fidnda titsajna. Ngats'ii xita xi ya
titsajna kis'ejiin inima-la Inima Tsjeé-la Naind; mi ti kii kitsakjon-ne nga kiichjaya 'én-la
Naina.

KO kis'iin jiia xita-la Cristo nga nijngoc‘) xi kisichijc‘zt '‘aa-la tsojmi xi mochjeén-la

32 Ngats'il xita xi jye kokjeiin-la, ngason ngaya tjin inima-la ko kjohitsjeén-la; ngats'ii
tsojmi xi tjin-la nga jngoo 1jngoo, ts'e yije-né kdhotjin. N1]ngoo xi kitso: “Tsojmi xi tjin-na,
ta ts'an, tajngoo-nd.” 33 Jfia xita xi tsibixdya-la Jesus 6 tse nga'fié kis'e-la nga isa ndaa
tsibénojmi nga jye jadya-la Na'én-nd Jesucristo it'aa ts'e kjoabiyaa. Ngats'il jiia xita koi,
Naind 'fié ndaa Kisichikon-t'in. 34 K'oaa s'in koma-ne nga nijngoo xita Kisichijat'aa-la
tsojmi xi mochjeén-la. Jfia xita xikjin xi tjin-la nangui ko jiia xi tjin-la ni'ya, otijna. Ikjoan
f'iiko yije ton-la tsojmi xi otijna. 35 Singatsja jfia xita xi tsibixdya-la Jesus; ikjoan sika'bi-la
xikjin nga jngoo ijngod mé xi chijat'aa-la. 36 Ya tijnajiin jngoo xita levita xi José 'mi.
Yaa i'nde-la naxanda Chipre. Jia xita xi tsibixaya-la Jesus, tsibit'adason 'in-la: Bernabé
kitso-la. (In je, tsoyad-ne: xita xi sijehikon-nd.) 37 Xita jé, kijna jngoo 'nde-la nangui;
tsatijna; j'iiko ton-la; kisingatsja jiia Xita xi tsibixaya-la Jesus.

%)

Jé xi tsohotsji Ananias ko Safira

1 Tanga ijngo0 Xita x'in Xi 'mi Ananias ko chjodn-la Safira, tikoa tsatijna jngoo 'nde
nangui-la. 2Xita jeé tsajodya-ne ko chjodn-la, tsibi'ma chiba ton chji-la nangui. Ta chiba
j'iiko nga kisingatsja jfia xita xi tsibixdya-la Jesus. 3 Jé Pedro Kitso:

—]Ji Ananias, ;mé-ne kobiil'nde-ne nga xita neii kofahas'en-jiin inima-leé nga mejen-le
kachonachan-la Inima Tsjee-la Naind nga kobi'ma chiba ton chji-la nangui? 4 ;A mitsa
tsiji nangui? K'e nga jye kohotijni, ¢a mitsa tsiji ton? ¢;Mé-ne k'oas'in kanikitsjeén-ne ijiin
inima-le? Mitsa taxki xita mejen-le kachonachan-la, je soba Naina.

5 Je Ananias, k'e nga kii'nchré 'én koi, kiskaajndooOt'ad nangui, k'en. Ngats'ii xita xi
kis'ejiin-la kjoa xi koma, ndaa jchan kitsakjon. 6 K'eé j'ii i'nga ixti X'in xi kisikdjté nikje
yijo-la Ananias; tsachrje ni'ya, nga kil kihijiin.

7Tjin-la tsa jan hora nga j'ii Safira chjodn-la Ananias; mikil tijiin-la mé kjoa xi koma.
8 Pedro kiskOnangui-la kitso-la:

—¢A K'0aa tjin kohotijna-no nangui-no koni tjin bixon?

Je chjoon kitso:

—Jon, k'oaa tjin kohotijna-najen.

97Je Pedro kitso-la:

—¢iMé-ne k'oas'in kachibaya-no? ¢Ak'oaa s'in kanikitsjeén nga ma chdnachan-la jé Inima
Tsjee-la Naina? Chitsején-la jiia ixti Xi nchajto xotjoa ni'ya. Jiia kofi kihijiin X'in-le; tikoaa
ngaji, jiia kjiko-le.

10 Chjoon je, nitoon kiskaajndoot'aa nangui ya fidnda sijna Pedro; k'en. K'e nga jahas'en
ni'ya jiia ixti x'in, kijtseeé nga jye k'en; tsachrje ni'ya; kii kihijiin-t'aa-la x'in-la. 11 Ngats'ii
xita naxanda-la Cristo ko ngats'ii Xita xi kil'nchré kjoa koi, ndaa jchan kitsakjon.

Kjoxkon ndaa xi kis'iin jiia xita xi tsibixdya-la Jesus

12 JTha xita xi tsibixdya-la Jesus, kjin kjoxkon xi oké kjoajeya-la Naind kis'iin nga
nguixkon xita naxanda. Ngats'il xita-la Cristo, yad bixofia kjit'ad ya ingo itjon ya
nguitjoa-la xi 'mi Salomon. 13 Jiia xita xi mikil mokjeiin-la it'aa ts'e Cristo, nijngoo
kjo'fichikon nga ya kiit'aa-la jiia xita-la Cristo. Tanga jfia xita naxanda, 6 ndaa
kijtseéxkon jiia xita-la Cristo. 14 Tanga jiia xita xi kokjeiin-la it'aa ts'e Cristo, ichjin ichja,
isad 'Nd kokjin-ya-isa. 15 Jfia xita tsachrje xita xi xk'én ya iya ndiy4; kisikdyijoson nachan
ko nijfiad mé-ne k'e nga kjoa Pedro, nas'in ta je 'nguién-la skat'aa i'mga-la jia xita xk'én.

xita xi xk'én ko jfia xi inima ch'o-la neii nchibeetoon; ngats'ii xita koi kjondaa yijeé-ne.

Kjo'in xi tsatojiin Pedro ko Juan

177e no'mii itjon ko ngats'ii Xita xi ya bahijtako, jfia Xi ya chja-ne it'aa ts'e xita saduceo,
kjochinikeé jiia xita xi tsibixdya-la Jesus. 18 Kitsoba'fig; kiiko; kiskinis'en ndaya xi ts'e
naxandd. 19 Tanga k'e nga jye kojfio, jngoo akjale-la Naind ijcho kix'a-la xotjoa ndaya.
Tsachrje xita koi; kitso-la:

20 —_Tanguid, tinchajtod xotjoa ingo itjon. Tengjmi yije-la xXita naxanda kds'in
kitsgjnakon xita it'aa ts'e Cristo.

21K'e nga kii'nchré 'én koi, nga koma nchijon, tajiidyad kii ya ingo itjon, ikjoan tsibits'ia
nga tsakoya-la xita.

Tik'e-ne chixofia jé no'mil itjon, ngats'ii Xita-la xi ya titsajnako. Kiichja-la ngats'ii Xitaxa
ko xita jchinga ts'e naxandda Israel; ikjoan kiskinikjad jfia xita-la Cristo xi titsajna'ya
ndaya. 22 Tanga k'e nga ijcho jfia policia, mikii kisako-la jiia xita xi titsajna'ya nday4; ta
k'oad s'in inchroba-ne; kitsjaa okixi nga mi ti ya tjin-ne. 23 Kitso:

—K'e nga kobijcho-jen, ndaa tichjoajto xotjoa-la ndaya. Jiia xita soldado xi sikinda, yaa
nchajto xotjoa, tanga k'e nga kobitjads'en-jen mi ti ya Xita tjin-ne iya ndaya.

24 K'e nga kii'nchré 'én koi, jé no'mii itjon ko no'mii xi i'nga ko jé xita sko-la policia xi
sikinda ingo itjon, ta k'oaa koma-la nga mikil machiya-la kos'in koma nga kjoehet'aa kjoa
koi. 25 Tik'eé-ne j'il jngoo xita xi j'il kéngjmi, kitso:

—Jfa xita xi kichinis'en ndaya ngojfia, yaa titsajna ingo itjon nga nchihokdya-la xita
naxanda.

26 K'eé kil je xita sko-la policia xi sikinda ingo, kjihijtakg jiia policia xi i'nga nga kiikjaa
Pedro ko Juan. Ta kjondaa inchrobako. Jfia tsakjon-la Xita naxanda tsa ndajo koii'ne nga
siik'en. 27 K'e nga j'iiko, chinchd osen fidnda nchijodya-ne. Jé no'mii itjon Kkitso-la:

28 —; A mitsa k'oas'in ki'mi-ndjen nga jngood k'a mi ti k'oad tso-ne 'én xi kokdya it'aa
ts'e Jesus? I'ndei, kdhokji Jerusalén, jyeé titsachinison yije kjotixoma-no; tikoad mején-no
ngajen chini'né-najen nga k'en xita xi 'mi Jesus.

29]e Pedro ko xita xi i'nga xi tafia tsibixdya-la Cristo Kitso:

—Isad 'fi6 mochjeén nga jé Naind sikitason-lajen mi k'oad-ne koni xi taxki xita. 30]e
xi Naina tso-la xita jchinga-na kisikjadya-la Jesus it'aa ts'e kjoabiyaa, tije-ne Jesus xi jiid
kinik'een nga tsakat'aa kro. 31 Naind, 'fio jeya Kkisikijnat'aa chrja kixi-la. Xitaxd itjon
kisikijna. Tikoa4 jé kisikijna nga je kochrjekajiin-na kjo'in. K'oad s'in kis'iin Nain4, mé-ne
nga jia xi naxanda Israel 'mi-na sikdjnoaa jé-nd; mi ti jé Kinchatsji-na nga siljchaat'aa-na
Naind jé xi tjin-nd. 32 K'oad s'in béngjmi-nojen kjoa koi xi xkoon ki'ya-najen. Tikoa
béngjmi kixi-né jé Inima Tsjeé-la Naind xi jye Kkitjoé-la jiia xita xi sikitason-la Naina.

33K'e nga kil'nchré 'én koi, 'i6 jchan kojti-la; skanda mejen-la siik'en. 34Ya tijnajiin jngod
xita fariseo xi tikoa xa tjin-la xi 'mi Gamaliel, jé xi okdya Kkjotixoma. Ngats'il jfia xXita
naxanda 'fo ndaa beéxkon xita je. K'eé tsasijna-kixi-jiin-la ngats'ii jiia xita xi tjin-la x4a;
kitsjaa okixi nga katitjo jngoo tjo ni'ya jiia xita xi tsibixdya-la Jesus. 35 Jé Gamaliel kitso-la
xitaxd xikjin:

—J1i0 ngats'ioo xi Xita xinguiad Israel 'mi-nd, ndaa tikitsjeén mé kjoa xi sikoo jiia xita
koi. 36 Tikitsjeen jiia nachrjein xijye tsato, tsibijnad jngoo xita xi ki'mi Teudas. K'oad kitso
nga xita itjon-né. Koma-la tsa fijon sindo xita xi kiit'aa-la. Tanga k'e nga Kkisik'en Xita,
ngats'ii xita xi kiit'aa-la, kitsjohoba-né. Ta yaa jyehet'aa kjoa. 37 K'e nga koma iskan, jé
nachrjein nga koxkeya xita, tsatsején ijngo0 xita xi 'mi Judas xi xita Galilea. Tikoad Kkjin
Xita naxandad kiit'aa-la. Tanga k'e nga kinik'en Xita je, tikoaa ngats'ii xita xi ya Kkiit'aa-la,
kitsjohoba yije-né. 38I'ndei k'oad ma-ne koxan-no, ta tikjehet'aa kjoa. Tjii'nde-la xita koi
nga katji-ne. Tsa ta x4 ts'e xitad xi nchis'in kjoehet'aa-né. 39 Tanga tsa xa ts'e Naina-né xi

nchis'in, mikil Kichikjoa-no nga jiio kixkan-ko; tikindaa yijo-no tsa koi nachrjein-la, tsa
xXa-la Naina titsabixkan-koo.

40 Ngats'il xita xi titsajna junta, kokjeiin-la koni s'in kitso Gamaliel. K'eé kiichja ijngod
k'a-la jiia xita xi tsibixdya-la Jesus. Ikjoan tsaja-la. 'N¢ tsibiné-la nga mi ti k'oa s'in
kichjaya-neit'aa ts'e Jesus. Ikjoan Kkisikitsajnandeii-ne. 41Jfia xita xi tsibixdya-la Jesus, 16
tsjatjin-lak'e ngaitjo-ne ni'yangajé Nainakitsjaa'nde nga kitjoé-la kjondaa nga Kisikjeiin
kjo'in xi kjoa ts'e Jesus. 42]Jfia xita koi, mikil jyo tsibitsajna. Nachrjein inchijon tsakdya
tikoa kiichjaya 'én ndaa-la Naina ya ingo itjon ko xi kj'eii ni'ya nga jé Jesus xi Cristo [je xi
x0 kisikasén-ne Naind].

6
K'e nga itoo xita kitjaajiin xi Kisichjdt'aa

17fia nachrjein koi, k'e nga jye 'fi6 timakjin-ya Xita xi kota'yat'aa-la Cristo, jiia xita xi
chja 'én griego tsibits'ia nga tsohojét'in jiia Xita xi chja 'én hebreo, nga jia ichjin ka'an xi
ts'e xita griego mi ngason ti'bii-la tsojmi xi kine koni jiia ichjin ka'an xi ts'e xita hebreo.
2Jfia xita xi tejo ma-ne xi tsibixdya-la Jesus, tsibixkGya ngats'ii xita xi kota'yat'aa-la Cristo,
kitso:

—Mi-la kil ndaa tjin nga sikijna-jen xa-la Naina nga mi ti kil kindkjoaya-najen 'én-la
Naind, nga ngui ta koi x4 s'en-jen nga xita ima sikjen-jen. 3 'Ndse, chjadjfiod itoo xita
X'in xi 'yaa nga ndaa nchisijcha yijo-la, tikoa ndaa tijiin inima-la Inima Tsjee-la Nain4,
xita xi ndaa kjohitsjeén tjin-la mé-ne jia kongatsja x4 koi. 4 Ngajen, kjit'aa nachrjein
kinOkjoat'aa-lajen Naing; tikoa kokoya-jen 'én-la Naina.

5 Jfia 'én koi, ndaa kisaseén yije-la ngats'ii xita. K'eé jaajiin Esteban, jngoo xita x'in
xi ndaa mokjeiin-la it'aa ts'e Nain4, tikoa ndaa tijiin inima-la jé Inima Tsjee-la Naina.
Tikoa Kitjaajiin Felipe, Prdcoro, Nicanor, Timdn, Parmenas, Nicolds, jngoo xXita Antioquia
xi jahatjiya-la nga xita judio koma. ¢ Jfia xita xi itod ma-ne chinchd osen nga nguixkon
Xita xi tsibixdya-la Jesus. Ko jiia xita xi tsibixdya-la Jesus kiichjatji it'aa ts'e Naind, ikjoan
tsohoson-la tsja nga kjongatsja xa.

71sad 'fi6 tsabisOn-isa 'én-la Naina. Ya naxanda Jerusalén sad 'fid sad "o makjin-ya Xita
xi kota'yat'aa-la Cristo. Skanda jiia no'mii, tikoaa jyeé kjin ma-ne xi mokjeiin-la it'aa ts'e
Cristo.

K'e nga kindoba'fio Esteban

8 Je Esteban, 'fi6 ndaa kis'e-la nga'fié ko kjondaa xi it'aa ts'e Naind. K'oad koma-ne
nga kjin kjoxkon xi oké kjoajeya-la Naind kis'iin ya jjiin naxanda. ° Tjin i'nga Xita xi
ya chja-ne ni'ya ingo sinagoga fianda maxkoya Xita judio xi jye titsagjnandeii-ne, ko xita
Cirene, xita Alejandria, xita Cilicia ko xi jdn i'nde-la Asia; tsibits'ia nga tsakatikjoo ko
Esteban. 19 Tanga xita koi, mikii kisikijne, nga jé Esteban, ko6 kjohitsjeen-la Inima Tsjee-la
Naind kiichja. 11 K'eé tsohotsji Xita xi tsibichji-la nga kitsjaat'in 'én ndiso; Kkitso:

—Kina'ya-lajen Esteban nga chjajno-la Moisés ko Naina.

12 K'oad s'in koma-ne nga kojti-la jiia xita naxandda ko xita jchinga ko xita xi okdya
kjotixoma-la Naina xi kiskii Moisés. Kitsoba'fio Esteban, kilko fidnda titsajna xitaxa itjon
xi jodya-ne kjotixoma. 13 Ijchoko xita ndiso xi kitsjaat'in 'én, kitso:

—Xita jé, mikil jyo bijna, kjit'aa nachrjein chjajno-laje Ingo Tsjee-la Naind ko kjotixoma
xi kiskii Moisés. 14Jyeé kina'ya-lajen nga tso nga je Jesus xi Nazaret ts'e, siikix0fia Ingo-la
Naina tikoa siikjatjiya-la kjotixoma xi 'né koni s'in tsakdya-na Moisés.

15 Ngats'il xitaxa xi ya titsajna, k'e nga kiskoo0'an Esteban, k'oad s'in kijtsee isén-la koni
kjiisén-la akjale.

7

'En xi kiichja Esteban nga tsasiko yijo-la

17e xita sko-la no'mii kiskonangui-la Esteban kitso-la:

—¢A kixii kjoa nga k'oa tjin jé xi Oné-1é xita?

2]e Esteban kitso:

—'Ndse, ko xi xita jchinga 'mi-no, tind'ya-na: Je Naind, xi '1i0 jeya tijna, yaa ijchokon
Ndnda tijna xita jchinga-nd Abraham k'e nga tako ya tijna Mesopotamia, k'e nga tikj'eé
bijchd kijna jdn naxanda Hardn. Ko je Abraham kijtseeé tsejen-né ko kji Naind. 3 K'eé
kiichja Naina, kitso-la: “Titjojiin nangui-lé; tikitsajnei Xita Xinguii; t'in Kijni ya nangui
fidnda 'an kokoo-le.” 4Je Abraham, itjokajiin nangui-la xita Caldea; jan kii kijna nangui
Hardn. K'e nga k'en na'en-la, Naina j'iiko i i'nde je fidnda titsajnad i'ndei. > Naind, nimé
i'nde kitsjaa kjotjo-la; ni tsa ta itsé fianda kosijnason jngoo ndsoko. Tanga k'oad s'in
kitsjaa-la tso'ba nga kitso-la nga ts'eé koma ko ts'eé xita tje-la nita mé nachrjein-ne.
Nachrjein koi, kj'eé ixtii tjin-la jé Abraham. 6 Naina k'oaa s'in kitso-isa-la: “Jfia tje-1€, xXita
chi'ndad koma; fiijon sindo n6 xin naxanda siijchd yijo-la nga siikjeiin kjo'in.” 7 Naina
kitso: “'Aan tsjaa-la kjo'in jé naxanda fidnda chi'nda kitsajna; k'e nga koma iskan,
kitjokajiin-né nangui jé. Kjinchroba ijngo0 k'a-ne ijndé, ko ii inde jé, skoexkon-na.”
8 Naina jngoo Kkjoa tsibindadjiin-ko Abraham nga sit'aa chiba-la yijo-la xita kjoa ts'e
circuncision. Abraham, kis'e jngoo-la ki'ndi xi Isaac ki'mi; k'e nga ijcho jiin nachrjein
nga Kkits'iin, tsibit'aa chiba-la. Isaac kis'e-la ki'ndi xi 'mi Jacob; k'oaa tis'in kisiko. Jacob,
kis'e-la ixti xi tejo ma-ne tje-la xita jchinga-la naxanda Israel. K'oad tis'in tsibit'aa
chiba-la.

9 ’Jhia ixti-la Jacob, xi xita jchinga-nd, kjoxitakon-kee jé 'ndse xi 'mi José; ikjoan
tsatijna nga kiiko Xita xi tsatse jan nangui Egipto. Tanga Naina kisikinda José. 10 Naina
kisichjat'aa-la nita mé kjoa xi kis'e-la José. Kitsjaa-la kjohitsjeén, kitsjaa-la kjondaa
nguixkon faradn xi xitaxd itjon tijna jdn naxandda Egipto. Je Faraon Kisikijna José nga jé
tsatixoma-la naxanda Egipto, tikoa je tsatixoma ni'ya-la faraon.

11°TfAida nachrjein koi j'ii kjinchra kéhokji nangui Egipto ko i'nde Canadn; tseé kjo'in
kis'e-la xita; jfia xita jchinga-nd tsjin tsojmi xi kine. 12 K'e nga kii'nchré Jacob nga tjin
tsojmixima chine jan Egipto kisikasén nga kiikjad itjon tsojmiixti-la jiia xi Xita jchinga-na.
13Xi koma jo k'a nga kiikjad tsojmi, José tsakd-la yijo-la xikjin nga 'ndse ma-ne. Faradn
k'oad s'in koma-ne kijtseexkon, idnda nchrobdt'aa-ne tje-la José. 14 José kiskinikjaa Jacob
Xina'en-la manga Kkjitjingui-la jan Egipto. Ngats'ii Xita xikjin, jan kaan ko chrj'oon ma-ne.
15K'oad s'in koma-ne nga kii Jacob jan Egipto; yaa k'en; tikoad yad k'en ngats'ii ixti-la jiia
xixita jchinga-na. 16 Xi koma iskan, kiiko nindaa-la Jacob ko ts'e ti-la nga kii kihijiin jngoo
ngajo itsjo jan Siquem; i'nde fidnda tsatse Abraham xi tsatijna ixti-la Hamor.

17 ’K'e nga jye kjochrafia nachrjein nga kitason 'én koni s'in kitsjad tso'ba Naina
koni s'in tsajookjodo Abraham, je naxandd Israel, N0 kokjin-ya jiia xita-la jan Egipto.
18 Tjcho nachrjein nga ijngo0 xita kisako xi xita sko-la tsibijna jan Egipto; tanga xita
jé, mikil beexkon José. 19 Xitaxd itjon jé, tsibits'ia nga kiskodnachan-la xita jchinga-na
nga kijtseétoon; kis'iin-1a kjo'fio nga Kitsjeiin takon ngats'ii ndi ixti-la mé-ne nga katiyaa
yije-ne nga katachija tje-ne. 20 Tijfia-ne nachrjein koi, kits'iin Moisés. Ki'ndi jé, 'fié ndaa
kji isén-la. Jan sa kisikijna'ma ni'ya-la xita jchinga-la. 21 K'e nga ijcho sikijna ijiin nand4,
jé tsoti-la faradn kiskoétjo, kisijcha koni tsa ki'ndi ts'e. 22Jé Moisés kiskoota'ya ngats'ii
kjoachjine xi tjin Egipto. 'N6 ndaa Kjohitsjeén xi Kkis'e-la, ndaa kiichja tikoa ndaa Kis'iin.

23 'Moisés, k'e nga jye tjin-la ichdn nd k'oad s'in tsi'beé-la ikon nga mején kiikon
xita naxanda Israel xikjin. 24 Moisés, k'e nga Kkijtsee nga ch'o tiniko jngoo xita Israel
xikjin, tsasiko nga Kkisik'en xita Egipto mé-ne nga kdjnda-ne. 25 Moisés, k'oad s'in
tisikitsjeén, maa-la tsa timachjyaa-la jiia xita Israel xikjin nga jé Moisés silkjeén Naina

nga siikitsajnandeii; tanga jiia xita Israel mikii kjochjya-la. 26 K'e nga koma inchijon,
Moisés Kkijtseé jo xita Israel xi nchikjadn-kjoo, mejen-la kotekjaya-la, kitso-la: “Jiio xi
'ndsé chiba, ¢mé-ne bixkan-ko-no xinguigo?” 27]e xita xi tikjadn-ko xikjin, k'eé kii jahitjen
Moisés, kitso-la: “¢ Y4 xi xitaxd kasikijna-le ko xi ixkale katso-1é xiit'aa tsajen? 28 ;A tikoad
mején-lé nga sik'en-nd koni s'in kinik'in ngojfia jé xita Egipto?” 29 Moisés, k'e nga kii'nchré
'én Kkoi, tsanga-né; jan kil kijna i'nde fidnda 'mi Madian. K'0aa s'in tsibijna koni jngoo xita
xi kjiin i'nde-la; jo ixti kis'e-la.

30’K'e ngajyeijcho ichdn n6 nga tijna Madidn, Moisés, tsatsején jngoo-la akjale-la Naina
Xiya sijnajiin ni'in fidnda titl jngoo ya na'ya ya chrafat'aa-la nindoo Sinai, yainde it'aa Xin
fidnda nangui kixi choon. 31 Moisés, k'e nga tikotsején-la jé ya na'ya xi titi, ta kjoxkdn-la
koni s'In tima; k'e nga isa chrafiat'aa kii kasljna nga isa ndaa skoe, kii'nchré jta-la Naina
nga Kkiichja-la, kitso: 32 “’An-na xi Naind tso-na xita jchinga-1€, Naina tso-na Abraham,
ko Isaac, ko Jacob.” Tanga jée Moisés ta tsatsé-né nga 'fi6 kitsakjon, mikil kitso-ikon nga
kiskootsején-la. 33 Je Naina kitso-la Moisés: “Chjaaxin xjté xi titsjayi; jé i'nde fidnda
tisijnasoin, i'nde tsjeé-né. 34 Ndaa tibe kjo'in xi nchisikjeiin Xita-na xi titsajna Egipto.
Jyeé ki'nchreé-la nga nchihojét'aa-na; koii xa kobitjojen-na nga siikitsajnandiad. Koii xa
tichja-1&, nchroboi, jan siikasén-1é Egipto.”

35 'Jia xita Israel nas'in tsachrjekangui Moisés k'e nga Kkitso-la: “¢Ya xi Xitaxa
kasikijna-1€ ko xi ixkale katso-1€7”, tanga jé soba Naina kisikasén jan naxanda Egipto koni
jngoo xitaxa itjon xi kisikitsajnandeii xita Israel. Naina Kkisikjeén jé akjale xi tsatsején-jiin
ya na'ya xi titi. 36 Jé Moisés xi tsachrjekajiin xita Israel jdn naxandd Egipto. Naind
kisikjeén Moisés nga o6 Kjin kjoxkon kis'iin kohokji Egipto, ko ya Nddachikon Ini, kohokji
fidnda nangui kixi choon nga ichdn né chinchimaya ndiya. 37 Tijé-ne Moisés xi kitso-la
jha xita Israel: “Naind kochrjekajiln jngoo xi ti xita xinguigo-no, jé xi kichja ngajo-la
Naind koni 'an.” 38 Tikoad tijé-ne Moisés xi tsibijnako Xita naxanda Israel ya fidnda
nangui kixi choon, je xi tsohoko akjale ya nindoo Sinai, jé xi tsajmeiiko Xita jchinga-na nga
kisikatoya-la 'én xi kitsjaa-la akjale; tikoaa tije-ne xi kitjoé-la 'én-la Naina xi sikijnakon-na
mé-ne koma Kkisikatoya-nd jia 'én.

39'Tanga jiia xita jchinga-n4, tsachrjenguii 'én xi kitsjaa Moisés, mikii kisikitason. K'oaa
s'In kisikitsjeén ijiin inima-la, mején kii ijngod k'a-ne jdn Egipto. 40 Kitso-la jé Aaron:
“Tindaa i'nga-na naind xi kjiko-na. Jé Moisés xi tsachrjekajiin-nad jan nangui Egipto,
mikil 'yad mé xi koma-la.” 41 K'eé tsibindaa jngoo xkdson xi naind kitso-la xi isén-la
nchraja ki'ndi kji; kisik'en cho kjotjo xi Kkitsjaa-la je nchraja nga kijtseexkon, ikjoan
tsibijna jngoo-la s'ei xi it'aa ts'e xkoson Xi tijfia tsibindaa-ne. 42 Koii kjoa-la tsasit'aaxin
Naind it'aa ts'e xita Israel. Kitsjaa'nde-la nga kijtseexkon yije ni'fio xi tjin ngajmii. K'oaa
s'In tichja jé xojon xi kiskii jfia xita xi kiichja ngajo-la Naina nga tso:

J1o xi Xita naxanda Israel tsajon,

k'e nga ichan nd tsitjaayaa ndiya ya fianda nangui kixi choon,
ko kinik'eén cho nga mején-no Kkits'ii kjotjo-na,

mitsa 'an kiyaxkon-na.

43 Majin, ta sad kichijeén ni'ya nikje-la Moloc,

ko ni'fio ts'e Renfan xi naina 'mi-1a;

jfia isén xi tijiio tsibindaa-no nga kiyaxkon.

Koii kjoa-la nga kochrjekajiin-no i'nde tsajon.

Jan siikasén-no fidnda nga isa kjiin-la Babilonia.

44"Ya fidnda nangui kixi choon, jiia xita jchinga-nd kis'e-la Ni'ya Tsjeé xi nikje fidnda
kjiyijoya Kkjotixoma-la Naina. K'oad s'in kisindaa koni s'in tsatixoma-la Naina jé Moisés
k'e nga kitso-la nga katindaa jngo0 ni'ya koni kji isén-la ni'ya xi jye je tsako-la. 45 Ni'ya
tsjeé je xi nikje, jiia xita jchinga-na kjongatsja; jiia xita Israel xi tjiko Josué, j'itko ni'ya je,
k'e nga jahas'en nangui ijndé fianda Naind kitsjaa-la ko tsachrjekajiin nangui-la jfia xita

naxanda xi kj'eii. Ni'ya je, yad kisijna skanda nachrjein ts'e Xitaxa itjon xi David ki'mi.
46 Naind, 6 ndaa kisaseen takon David. Ko jé David mején-la koiindaa jngoo-la ni'ya
fidnda jeya kijna Naind xi beéxkon jiia xita tje-la Jacob. 47 Tanga jé xitaxd itjon xi ki'mi
Salomon, jé xi tsibindaa jngoo-la ni'ya Naind. 48 Naind xi 'fi6 'nga tijna, mitsa ya tijnaya
ni'ya xi xita bindaa. Jé xita xi kiichja ngajo-la Naina Kkitso:

49]é ngajmii, jé ixile-na fidnda otiixoma;

jé is0'nde, k'oad ngaya-la koni jngoo iskon fidnda nchason ndsokoaa.

¢A komaa-no nga kindaa jngoo-nda ni'ya fidnda siikjaya? tso Na'én-na.

50 ; A mitsa 'an soba xi tsibindaa yije tsojmi koi?

51Je Esteban kitso-isa-la:

—]Jfio, kjit'aa nachrjein, 0 tajadjiin tjin inima-no, ko mikii ndaa na'ya koni s'in jiia xi
mitsa xita-la Naind. Kjit'aa nachrjein kondra ongui-la Inima Tsjee-la Naina koni kis'iin
jiia xita jchinga-no. 52 Nijngoo xita xi kiichja ngajo-la Naina xi mi kondra kii-la; kisik'en
jhiaxita xij'ii kénojmiit'aa ts'e jé xita kixi xi tjine-la nga kjoil. I'ndei, nga jyej'ijé xita kixi,
yad kiningatsja jiia xitaxd nga kisik'en. 33 Jii0, nas'in it'aa ts'e akjale-la Naind kitjoé-no
kjotixoma, tanga mikil nikitason.

K'e nga k'en Esteban

54 K'e nga kii'nchré 'én xi kiichja Esteban, 'fi¢ jti koma-la ijiin inima-la, chiba-la kinene
ni'fio xi kondra ts'e Esteban. 55]e Esteban, 'fi6 ndaa tijiin inima-la Inima Tsjeé-la Naina.
Kiskootsején ngajmii; kijtsee kjoajeya-la Nainad nga Jesus ya sijnat'aa chrja kixi-la Naina.
56 Kitso Esteban:

—Tibe-nad ngajmil nga tix'a; je xi Ki'ndi-la Xita tso-la yijo-la yaa sijnat'ad chrja kixi-la
Naina.

57 Ngats'ii xita koi, tsibichjoajto lika-la; ikjoan 'fi6 kiskindaya; jngoo k'a kii kohotjin nga
jahatjen Esteban; 58 tsachrjekajiin naxand4; ko jiia xita ndiso xi kitsjat'in 'én xi kondra
kii-la Esteban, yaa tsibitsajnangui ndsoko jiia nikje-la fidnda sijna jngoo xita ixti xi 'mi
Saulo mé-ne nga koma tsibiné-ne ndajo nga kisik'en.

59K'e nga tisiné ndajo, Esteban tichjat'aa-la Nain4, kitso:

—Na'en Jesus, chjoétjol inima-na.

60 Esteban tsasijna-xkd'nchi, ikjoan 6 Kkiichja Kitso:

—iNa'én, ki kindaa 'ni jé-la xita koi!

K'e nga jye oKkitso, k'en.

17e Saulo, nga ya sijna tikoaa kisijngo0 ikon nga kinik'en Esteban.

Meé kjoa-ne ngaje Saulo kitsoba'fio xita-la Cristo
Kjots'ia-ne nachrjein je nga 16 kiitjingui kondra-la xita ngats'ii Xita naxanda-la Cristo
jan Jerusalén. Kohotjin xita-la Cristo kitsjohoba kohokji nangui Judea ko Samaria. Ta
jiia tsiningui-ne xita xi tsibixdya-la Jesus. 2 Tjin i'nga xita xi beéxkon Nain4, jiia tsibihijiin
Esteban. 'N¢ kiskindayakeé. 3 Tanga jé Saulo, 'fi6 kiitjingui kondra-la xita naxandé-la
Cristo. XKki Xi jan ni'ya jahas'en nga kjo'nio ochrje ichjin ko ichja, ikjoan kinis'en ndaya.

Mé xi koma ya nangui Samaria k'e nga kiichjaya 'én-la Naina jé Felipe

4Jha xita xi kitsjohoba, xKi xi jan kii nga kisika'bi 'én ndaa-la Naind xi kjoa ts'e Cristo.
5Je Felipe, k'e nga ijcho naxanda Samaria, yaa tsibéngjmi it'aa ts'e Cristo [Xita xi X0
kisikasén-ne Naind]. 6Jfia xita Samaria nga kjin ma, k'e nga kii'nchré tikoa Kkijtsee jfia
kjoxkon ndaa xi kis'iin Felipe, kdhotjin, isad ndaa Kkii'nchré-isa koni s'in tsibéngjmiya-la.
7 Kjin xita xi inima ch'o-la neii tijiin inima-la kjondaa-ne. Jfia inima ch'o-la neii, 1o
kjindaya k'e nga bitjojiin inima-la xita. Tikoaa Kkjin xita ima kjondaa-ne xi mikil ma
sthiniyd yijo-la ko xi tsd'ya kjoan. 8 K'oad ma-ne nga jiia xita naxanda je, 1o tsja kis'e-la.

9Ya Samaria tsibijna jngoo xita xi Simon ki'mi. K'e nga sa itjon, mad-la bindaa. Kjin
no kiskoonachan-la xita xi ya i'nde-la nga chinchaxkdn-la nga kitso: “’An 'fi6 ndaa
machiya-na.”

10 Ngats'il xita ixti ko xita jchinga, ndaa kii'nchréfiijon-la; kitso:

—Je xita je xi tse nga'fio tjin-la it'aa ts'e Naina.

11 Koii kjoa-la nga ndaa kii'nchréfiijon-la nga jye ko kjin né konachan-la nga
binchdxkdn-la nga 'fi6 ndaa ma-la bindaa. 12Jfia xita, k'e nga kokjeiin-la 'én ndaa-la Naina
ko s'in otixoma Naind ko it'aa ts'e Jesucristo xi je Felipe tibéngjmi, tsibits'ia nga koma
bautizar ichjin ichja. 13 Skanda tije-ne Simoén tikoad kokjeiin-la; ikjoan koma bautizar.
Nénda tsajmeeé Felipe, yaa tsajmeiiko Simo6n. Ta kK'oad ma-la nga tibeé kjoxkén ndaa xi
tis'in Felipe ko kjoa xi oko kjoa jeya-la Naina.

14 JTha xita xi tsibixdya-la Jesus xi titsajna Jerusalén, k'e nga kii'nchré nga jfia xita
Samaria jyeé kokjeiin-la 'én-la Nain4, kisikasén jé Pedro ko Juan. 15Jia xita koi, k'e nga jye
ijcho Samaria, tsibitsi'batji jiia Xita Xi jye kOkjeiin-la mé-ne nga tjoé-la je Inima Tsjee-la
Naina. 16 Nga je nachrjein je, ni sad jngoo tjoé-la Inima Tsjee-la Naind. Sa ta je it'aa ts'e
Na'en-nd Jesus koma bautizar xita koi. 17 Jé Pedro ko Juan, k'eé tsohdson-la tsja, ikjoan
kitjoé-la Inima Tsjee-la Naina.

18]e Simon, k'e nga kijtsee nga jiia xita xi tsibixdya-la Jesus, 6son-la tsja jfia xita, nitoon
tjoé-la Inima Tsjee-la Naing, jé Simdn tsibit'aa-la ton jiia xita-la Cristo, 19 kitso-la:

—'An, tikoa tjil-na nga'fid je, mé-ne nita ya xita-ne xi koson-la ndsaa tikoa tjoé-la Inima
Tsjeé-la Naina.

207e Pedro Kkitso-la:

—iKatiyaakoii ton-1&! Ngaji, k'0oad s'in nikitsjiin tsa mad bindaa-na kjotjo xi tsja Naina.
21 Ngaji mikil tji'nde-le it'aa ts'e xa je nga je inima-le mi kixi tijna nguixkon Naina.
22 Tikdjnoi jé-le, nga ch'o tso ya ijiin inima-le, ki ti jé binchaatsji-ne. Tijét'aa-la Naina
tsa koi nachrjein-la siijchaat'aa-1é jé-lé. 23 Be-na nga jé kjoaxitakon xi tijiin inima-le ko
jé kjoach'o-1é mikil tsja'nde-1&é nga ndaa 'ni.

24]Je Simon k'eé Kitso:

—Sijét'aa-no, titsi'ba-la Naina xi it'aa ts'an mé-ne nga mi k'oa s'in komat'ian ngats'ii
kjoa xi k'oas'in titsa'mi-na.

25 Jiia xita xi tsibixdya-la Jesus, k'e nga jye kitsjaa 'én it'aa ts'e Cristo tikoa tsakdya
'én ndaa-la Nain4, kil 1jngo0 k'a-ne jan Jerusalén. K'e nga chinchimaya ndiy4, kjin xita
naxanda jtoba xi chja-ne Samaria tsibénogjmi-la 'én ndaa-la Naina xi kjoa ts'e Cristo.

Jé Felipe ko jngoo xita Etiopia

26 Xi jye koma, jngo0 akjale-la Naind kiichja-la Felipe, kitso-la:

—Tisitjiin, t'in kixii ndiya xi bitjokat'aa-ne Jerusalén, fijen bijch6 skanda Gaza.

(Ndiya jé, yaa fahato ya i'nde it'aa xin fidnda nangui kixi choon.)

27 Felipe, tsasitjen, Kkii; ya iya ndiya kisatiikjo0 jngoo0 xita x'in ts'e Etiopia xi 'fi6 'nga xa
tjin-la xijye kjoxkil-la nga mi ti ichjin siis'in-ne; tesorero tjin-la ts'e chjoon sko-la Etiopia xi
'mi Candace. Jerusalén j'ii-ne xita jé nga kil ingo fidnda beexkdn Nain4. 28 Xita je, k'e nga
tinchroba-ne nangui-la, tijnaya carreta-la; tibixkejiin xgjon xi kiskii Isaias, xita xi Kkiichja
ngajo-la Naind. 29Je Inima Tsjee-la Naind kitso-la Felipe:

—T'in tjingui-la carreta je, tsjahijtakoii.

30 Felipe nitoon kiitjingui-la, kii'nchré-la je xita nga tibixkejiin xojon xi kiskii Isaias, Xita
xi kiichja ngajo-la Naind; ikjoan kiskOnangui-la kitso-la:

—¢A fiyad-1é ko s'In tichja xojon Xi tibixkejiln?

317e xita etiope Kitso:

—¢KO6 s'in koma kjiya-na nga mi ya béngjmiya-na? K'eé tsibitsi'ba-la Felipe nga
tsijin-jno carreta; yaa tsibijnayako.



Hechos 8:32 192 Hechos 9:9

32]Je Xojon-la Naina xi tibixkejiin ts'e Isaias tso-né:
Kiiko koni jngoo orre nga Kii sik'en;
k'oad ngaya-la koni jngoo orre ki'ndi xi mikii kjindaya k'e nga tisijno-la,
k'oad s'in mikil kiichja k'e nga tsatojiin kjo'in.
33K'e nga tsachrjekangui xita, mi kixi kisindaajiin-la.
Nga mi ya xita tje s'e-la, niya xi siikitsjeén,
nga jé, kinik'en-né i is0'nde.

34]e xita etiope kitso-la Felipe:

—T'iin kjondaa. Tengjmiya-nad ya-né xi k'oas'in titso-la jeé Isaias; ¢a kj'eii xita-né, a xi
tije-ne yijo-la?

35 Felipe tsibits'iako-ne je xojon xi tibixkejiin xita etiope; tsibénojmi yije-la it'aa ts'e 'én
ndaa-la Naind xi kjoa ts'e Jesus. 36 Koni s'in nchifiya ndiy4, ijcho jngoo i'nde fidnda tjin
nand4, kitso xita etiope:

—I'nde jé, tjiin nanda; ¢a mitsa ndaa s'e tsa s'iaan bautizar yijo-na?

37 Felipe kitso-la:

—Tsa koo inima-le nga ndaa moKkjeiin-le koma-né.

Xita je kitso:

—Mokjeiin-na nga Jesus, jé xi Cristo xi Ki'ndi-la Naina.

38 5 Ko kitsjaa okixi nga tsasijna carreta, ikjoan tsitajen ingajb jahas en-jiln nandé jée
Tsjee-la Naina kiiko; mi ti kil kijtseéxkon-ne xikjin; tanga je Xlta etiope, K'e nga tifi ya
ndiya, tsjaa jchan tjin-la. 40]e Felipe k'e nga kjochiya-la jye ya tijna naxanda Azoto; xKi xi
]an naxanda tsibénojmi 'én ndaa-la Naind xikjoa ts'e Cristo skanda k'e nga ijcho naxanda
Xi 'mi Cesarea.

9

K0s'ln koma k'e nga jé Saulo kokjeiin-la it'aa ts'e Cristo
(Hechos 22:6-16; 26:12-18)

1Saulo, xKi xi jan i'nde binchdxkdn-la xita xi kota'yat'aa-la Cristo nga mején-la siik'en.
K'oad ma-ne nga kiikon jé no'mii itjon, 2 nga kisijé-la xojon xi tjin-la nga'fié xi k'oa ts'e
jiia ni'ya ingo sinagoga jan Damasco, mé-ne nga koma tsoba'fio-ne xita ichjin ko ichja xi
fit'aa-la je ndiya xitse-la Cristo; ikjoan kjinchrobako Jerusalén nga siikitsajna ndaya. 3K'e
nga nchifiya ndiya nga jye kjochrafiat'ada-la naxanda Damasco, ta nitoon kjohiseén jngoo
itjandii-la jngoo ni'in xi inchroba-ne ngajmii. 4Jé Saulo kiskaajndoot'ad nangui, ikjoan
Kkii'nchré-la 'én xi Kkiichjajiin isén xi Kkitso:

—Saulo, Saulo, (mé-ne 'an ti'mitjingui kondra-na?

5 Saulo Kitso:

—¢iYa-né ngaji, Na'en?

Jexi tichj a kitsb
nchra]a tsjon-la jé ya xi binés'en- -la nei- la

6 Saulo, tsi tsatsé-né; tsi ndaa kitsakjon; k'eé Kitso:

—Na'én, ¢mé Xi mején-le nga 'an s'iaan?

Jeé Na'én-na kitso-la:

—Tisitjiin, titjas'en-jiin naxanda; yaa s'engjmi-1é meé xi s'iin.

7Jha xita xi tjiko Saulo, ta kisinchaa-né nga '1o kitsakjon; kii'nchré-la jé xi tichja tanga
mikii kijtseéxkon ya xi tichja. 8Je Saulo, tsasitjen-t'aa-ne nangui, tanga k'e nga kiskix'a
xkon mi ti kil kjotsejen-la. Ta jiia xita xi tjiko kitsobat'aa, kiiko jdn Damasco. 9 Jan
nachrjein tsibijna nga mi ti kii kotsején-la; nimé xi kiskine tikoa nimé xi kits'ii.

10'Ya naxandd Damasco tijna jngo0 xita xi kota'yat'aa-la Cristo xi 'mi Ananias; Naina
kiichja-la nga tsatsejen jngoo-la kjoa koni tsa nijiid ti'bil-la, kitso-la:

—jAnanias!

Kiichja Ananias Kitso:

—¢Mé-ne Na'en? ;| Mé xi mején-1é€?

11Je Na'én-na kitso-la:

—Tisitjiin, t'in je calle xi 'mi Calle Kixi, ya ni'ya-la Judas; ya tinchatsji jngoii xita xi 'mi
Sauloxiyai'nde-la Tarso. I'ndei, tibitsi'ba-né. 12Saulo jyeé kobee jngoo kjoa koni tsa nijia
ti'bil-la xi tsO: jngoo Xita xi 'mi Ananias kobijchOkon nga kohdson-la tsja nga komandaa
ljngo0 k'a-ne xkon.

13 Ananias, k'e nga kii'nchré kitso:

—Na'eén, tijiln-na, kjin Xita jye tsibéngjmi-na nga 'fi6 ch'o kjoan Xxita jé; jé-né xi 'no
tibeétoOn Xita tsiji jan Jerusalén. 14 I'ndei koii x4 j'ii-ne skanda ijndé, tjin-la okixi it'aa
ts'e no'mil itjon nga tsoba'fid ngats'il xita xi mokjeiin-la it'aa tsiji.

15 Nain4 kitso-la Ananias:

—Tich'oin xita je; X0 jaajiin-na; k'oad s'in kochjeén-na nga jé kichjaya it'aa ts'an nga
tijtsa is0'nde nguixkon ngats'ii Xita Xi mitsa Xita judio ko Xitaxa itjon-la, tikoa jia xi xita
Israel. 16'Adn kokoo yije-la kjo'in xi 110 tse siikjeiin xi kjoa ts'an.

17 Ananias kil fidnda tijna Saulo; jahas'en ni'ya. Tsoho6son-la tsja, kitso-la:

—'Ndse Saulo, je Na'én-na Jesus xi kiichja-1é ya iya ndiya k'e nga tjinchroboi, je
kasikasén-na nga kotsejen ijngo0 k'a-1é tikoa sijiin inima-le Inima Tsjee-la Naina.

18 Saulo, nitodn kitjaaxin-la xkon xi koni kjoan chrjoa ton-la tin. Ikjoan kjotsején ijngo0
k'a-la. K'eé tsasitjen, ikjoan koma bautizar. 19 Saulo, tsakjen; ikjoan Kkis'e ijngo0 k'a-la
nga'fo. Tsibijnako chiba nachrjein jiia xita xi kota'yat'aa-la Cristo xi titsajna Damasco.

Kos'in koma nga je Saulo kiichjaya 'én-la Cristo

20Saulo, nitoon tsibits'ia nga kiichjaya it'aa ts'e Jesus ya ngats'ii ni'ya ingo sinagoga nga
jeJesus, je xi Ki'ndi-la Naind. 21 Ngats'ii xita xi kii'nchré-la ta kjoxkon-la; kitso-la xikjin:

—¢A mitsa je Xita jé xi tsangatjingui-la xXita jan Jerusalén, jiia xi mokjeiin-la it'aa ts'e
Jesus? ¢A mitsa tikoa koil x4 j'ii-ne ijndé nga ndaya Kkjiko yije xita koi, ikjoan siingatsja
no'mii itjon?

22Tanga Saulo, isad N6 tse nga'fid tisijiin inima-la nga chjaya. Jfia xita judio xi titsajna
Damasco, skanda mi ti kil beé-ne kos'in siikitsjeén koni s'in tsakdya Saulo nga ngui 'én
kixi-né nga Jesus, jé xi Cristo [jé xi X6 kisikasén-ne Naind].

K'engajé Saulo tsanga-la xita judio
23 Nga jye koma kjin nachrjein, jfia xita judio, tsajodya-ne nga siik'en Saulo. 24 Tanga
jé Saulo kii'nchré koni s'in tsajodya-ne nga jia xita judio, ko nachrjein ko nitjen kisikinda,
tsibitsajnajto xotjoa-la naxanda nga mejen-la siik'en. 25 Tanga jfia xita-la Saulo, k'e nga
jio, kiiko, kisikijnaya jngo0 nisiya xi je Kji; ikjoan kiskinis'en-kja fidnda tix'a chiba jé chrjo
Xi tjindil-la naxanda ko yaa kiskinjjen-jno jé chrjo, mé-ne koma tsanga-ne.
K'e nga tsibijna Jerusalén jé Saulo
26 Saulo, k'e nga ijcho-ne jan Jerusalén, mejen-la nga ya koahijtako jfia xita xi
kota'yat'aa-la Cristo, tanga ngats'il xita koi, ta kitsakjon-la, nga mikii kokjeiin-la tsa kixi
kjoa nga tikoa ya kota'yat'aa-la Cristo. 27 Tanga jé Bernabé k'eé kiiko fidnda titsajna
Xita xi tsibixdya-la Jesus. Tsibéngjmi-la nga jyeé jahatjiya-la k'e nga Kkijtsee Na'en-na
Jesus nga kiichja soba-la ya iya ndiya k'e nga tifi Damasco; tikoad tsibéngjmi-la nga jan
Damasco 'fi6 ndaa kiichja it'aa ts'e Jesus, mikil kitsakjon. 28 Saulo, yad tsibijnako jfia xita
Xi tsibixaya-la Jesus; yaa tsajmeiiko Jerusalén. Mikil kitsakjon nga kiichjaya it'aa ts'e Jesus.
29'N¢ kiichjako jia xita judio xi 'én griego chja nga tsajodkjodko xikjin; tanga jiia xita koi

tsohotsji'nde-la ko s'in siiko nga mején-la siik'en Saulo. 30 Jiia xita xi 'ndse jo¢ it'aa ts'e
Cristo, k'e nga kii'nchré 'én Kkoi, kiiko Saulo jan Cesarea, ikjoan kisikasén skanda jan Tarso.

31 Ngats'ili xita naxanda-la Cristo, 'nchdn tsibitsajna kohotjin naxandd xi chja-ne
nangui Judea, Galilea ko Samaria; ni ti mé kjoasii kis'e-ne. Kis'e-isa-la nga'io ts'e
inima-la nga isa ndaa kijtseexkon Naind; jé Inima Tsjee-la Naind isad ndaa tsasiko nga
isa kjin koma xita-la Cristo.

KO0s'in koma k'e nga kjondaa-ne Eneas
32 Je Pedro, k'e nga tsajmeeson i'nde koi, tikoaa kiikon xita-la Cristo xi titsajna ya
naxandd Lida. 33 Ya tijna jngo0 xita xi 'mi Eneas; jyeé tjin-la jiin né nga kijna xk'én, mikii
ma sikjaniyd yijo-la. 34 Pedro kitso-la:
—Eneas, jé Jesucristo tisindaa-1é. Tisitjiin, tixkoyi nijiiaa-l1e.
Eneas, nitoon tsasitjen. 35 Ngats'il xita xi titsajna ya naxandd Lida ko Sardn, kijtsee
Eneas nga tsajmee-ne, ikjoan kokjeiin-la it'aa ts'e Na'én-nd Jesus.

K'e ngajaaya-la Dorcas it'aa ts'e kjoabiyaa

36 Ya naxandad Jope tijna jngoo chjoodn xi kota'yat'ad-la Cristo: Tabita 'mi. Je 'én griego,
Dorcas 'mi. [Jé 'én tsajan, Naxin tso-ne.] Chjoon jé, 'id ndaa xita, tikoad ndaa sichjat'aa-la
xita ima. 37 Jiia nachrjein koi, chjodn je, kjoxk'én koa k'en. K'e nga jye kisihingdya, kiiko,
kisikdjnaya ni'ya xi ma-ne jo piso. 38 Je naxandd Lida yad kijnat'aa chrafia-la Jope. Jfia
xita xi kota'yat'aa-la Cristo kii'nchré nga ya tijna Lida je Pedro. Kisikasén jo xita x'in xi kil
kitsi'ba-la, kitso-la:

—XKi nikachrjein-jén, niton nchrobachon-najen.

39 Pedro, k'e nga kiskaat'aa-la okixi, nitodn tsasitjen; tsobahijtako xXita koi. K'e nga
ijcho Jope, kiiko fidnda kijna mik'en; jahas'en ni'ya. Ngats'ii ichjin ka'an xi titsajna ijcho
kinchat'aa-la Pedro nga kjindaya; tsakd-la x'i6 ko nachro xi tsibindaa Dorcas k'e nga tisa
tijnakon. 40 Pedro tsachrje yije ni'ya jiia xita koi; ikjoan tsasixkd'nchi, kiichjat'aa-la Naina;
k'eé kiskoo'an je mik'en, kitso-la:

—{Tabita, tisitjiin!

Jé mik'en, kiskix'angui-ne xkon. K'e nga kijtsee Pedro, tsibijna kixi. 41 Pedro kitsjaa-la
tsja, kisikasitjen; ikjoan kiichja-la xita-la Cristo ko jiia ichjin ka'an; tsako-la Dorcas nga
tijnakon-né. 42 Kjoa je, ki'ya yijeé-la kohokji Jope; kjin xita kokjeiin-la it'aa ts'e Na'en-na
Jesucristo. 43 Je Pedro, kjin nachrjein tsibijna ya Jope, ya ni'ya-la xita xi 'mi Simon
chjinechrjoa.

10
K'e ngaje Cornelio Kiichjg-la Pedro

1Ya naxandd Cesarea tsibijna jngo0 xita xi 'mi Cornelio, je xi Xita sko-la ts'e soldado xi
jngoo sindo ma-ne xi ya chja-ne xi 'mi Italiano. 2Jé Cornelio, ngats'ii Xita ni'ya-la, ndaa
beéxkon Naing, tikoaa tsakjon-keé Naind. Ndaa sichjat'aa-la jfia xita ima xi ni mé tjin-la.
Kjit'ad nachrjein bitsi'ba-la Naind. 3 Jngoo nachrjein, ijcho-la tsa xi jan nga nguixon,
tsatsejen jngoo-la kjoa koni tsa nijfia ti'bii-la nga jahas'en jngoo akjale-la Naina ya ni'ya
fNdnda tijna; kitso-la:

—iCornelio!

4]Jeé Cornelio, k'e nga kisko0'an akjale, ta kitsakjon-la, kitso-la:

—¢Mé xi mején-lé na'en?

Je akjale kitso:

—Jyeéijcho kaat'aa-la Naind jée kjoa bitsi'ba-1€ ko kjoa nga nichjat'aa-la Xitaima xinimé
tjin-la. Jé Naind ndaa sasén-la. 5 Tikasin xita-le jdn naxanda Jope; katikjaa Simodn xi tikoa
Pedro 'mi. ¢Ya tijna ni'ya-la xita xi tikoa Simén 'mi xi chrjoa-la cho sthinda. Jé ni'ya-la yaa
kijnandii ndachikon. Jé keéngjmi-1é mé xi s'iin.

7K'e nga jye kii-ne akjale-la Naind xi tichjako Cornelio, kiichja jo-la xita chi'nda-la koa
jngoo soldado xi ndaa beexkdén Naina xi ya sixdt'aa-la. & K'e nga jye tsibénojmi yije-la
ngats'ii kjoa xi Kkii'nchré, ikjoan Kkisikasén jan naxanda Jope.

9K'e nga koma nchijon, ijcho-la tsa nchisen, jiia xita koi, jyeé kjomee bijché chrafia-la
naxanda Jope. Tijé-ne hora jé Pedro, tsijin isd'nga ni'ya nga kii kitsi'ba-la Naina. 10 Pedro,
jyeé 'No Kkjohojo-la; mején-la nga kokjen, tanga tikofiaa-la, k'eé tisindad tsojmi xi skine;
tsatsején jngoo-la kjoa koni nijfia ti'bii-la. 11 Kijtsee nga tixd ngajmii; inchrobajen jngoo
nikje skanda it'aa nangui xi 'fié teé Kji, tjit'aa'fio nga fijon chrjangui-la. 12Je nikje, yaa
titsajnaya yije cho xi tjin 1 it'ad nangui xi fiijon ma ndsoko ko jiia cho xi bifejno yijo-la
nangui, ngats'ii cho xi tjin-la jngad xi tjima ijiin isén. 13 Jé Pedro kii'nchré jngoo 'én xi
kitso-la:

—Pedro, tisitjiin, tik'in cho koi, chinii.

14 Kitso Pedro:

—Na'én, majin; ni saa jngoo k'a tsojmi tjé kinee xi xkon tjin it'aa ts'e kjotixoma.

15 Pedro, ijngo0 k'a kii'nchré 'én xi kitso-la:

—Tsojmi xi Naina jye Kisitsjeé nga ma chjine, ki tsojmi tjé 'mi-la.

16 Jé kjoa ts'e nikje, jan k'a gkoma. Ikjoan tsijin ijngo0 k'a-ne jdn ngajmii. 17 Pedro,
tisikitsjeén ko tsoya-ne jé kjoa xi kijtsee. Tik'eé-ne ijcho kinchajto xotjoa ni'ya jiia xita
xi kisikasén Cornelio nga jye kiskOnangui fidnda-ne ni'ya-la Simén. 18 Kiskonangui, a yaa
tijna jngoo xita xi Simo6n 'mi, tikoa tjit'aason 'In-la nga Pedro 'mi. 19 Je Pedro, tdko k'eé
tisikitsjeén je kjoa xi kijtseé, jé Inima Tsjee-la Naind kitso-la:

—Jan ma xita xi ji 6tsji-1e. 20 Tisitjiin, titjojiin, ki jo 'beé-la takoin nga 'mikoii; jiia xita
koi, 'aan kasikasén.

217e Pedro inchrobajen fidnda 'ncha xita xi kisikasén Cornelio, kitso-la:

—'An-na xi binchaatsji-nd; ¢meé xa xi kof'i-no?

22Tha xita koi kitso:

—TJe kisikasén-najen xita sko-la soldado xi 'mi Cornelio, jngoo xita kixi xi ndaa beexkon
Naing, tikoa jée, ndaa yaxkon it'aa ts'e naxanda Israel. Jngoo x6 akjale-la Naina k'oa
kitso-la nga ngaji skinikjaa-le nga k'oin ni'ya-la mé-ne nga kénopjmiya-la 'én Xi ji tihokoOyi.

23]e Pedro kisikas'en ni'ya-la; yaa kisikjayako jngoo nitjen. Xi koma nchijon, kiiko xita
koi; tikoaa tsobdhijtako i'nga xita xi mokjeiin-la it'aa ts'e Cristo xi titsajna ya Jope.

24 Xi koma nchijon ijcho Cesarea; jyeé tikofia jé Cornelio; jyeé titsajna xita xikjin ko
amigo-la xi ndaa o6ko xi x6 kisiki'nchré-ne. 25 K'e nga jye ijcho Pedro, jé Cornelio itjo
ni'ya nga Kisihixat'aa; tsasixkG'nchit'aa-la nga kijtseexkdn. 26 Tanga je Pedro Kkisikasitjen,
kitso-la:

—Tisitjiin; 'an, tikoaa ta xita-na koni ngaji.

277Te Pedro, nga tihdko Cornelio, jahas'en ni'ya; kijtseé nga 'fi6 kjin ma-ne xita xi ya
titsajna. 28 Pedro kitso-la:

—J10, tijiln-no nga jiia xita ]udlo mikil tji'nde-la nga jiia xita Xi xin i'nde-la silngdson-ko,
mikil ma k]oas en ni' ya- -la xi mitsa xita judio. Tanga Nainad tsibéngjmiya-na nga nijngoo
xita xi koma xdn-la: jio, taxki xita-no ko xita tjé-n6 nga nguixkon Naind. 29 Koii kjoa-la
k'e nga ijcho nokjoa-nd, mikii kisitdjaajfiaa, nitoon inchroba. Je xi kjonanguia, imé xa xi
nokjoa-na?

30 Cornelio kitso:

—Tjin-la fiijon nachrjein, tije-ne hora jé nga xi jan nga nguixon, k'e nga tichjat'aa-la
Naindini'ya-na, ta nitodn tsatsején jngoo xita xi tsasijna nguixkoaan; 'fio ote kji nikje-la.
31Kitso-na: “Cornelio, je kjoa bitsi'ba-1€ jye kina'ya-la ko jye ki'ya-la nga nguixkon Naina
koni s'in nichjat'aa-la xita ima xi ni mé tjin-la. 32 Tikasin xXita-lé jdn naxanda Jope, katikjad
Simon xi tikoa Pedro 'mi. Ya tijna ni'ya-la xita xi tikoa Simdn 'mi xi chrjoa-la cho sihinda.
Jé ni'ya-la yad kijnandii ndéachikon.” 33 K'0ad koma-ne nga niton kiskinikjad-le. Ndaa

ka'ne-ne nga kanchrobol. Kodhotjin-jen il titsajna-jen nga nguixkon Naind mé-ne nga
kind'ya yije-jen mé gkixi xi kitsjaa-lé Naina nga kénojmi-najen.
K'e nga Kkiichja Pedro ya ni'ya-la Cornelio

34 Pedro tsibits'ia nga kiichja, kitso:

—Kixii kjoa, tibe-nd nga Naind mikii fadjiin nita ya xita-ne, ta ngason fiko yije. 35 Naina
kjoétjo-né nita ya xita-ne nita fidnda-ne i'nde-la xi beéxkdn Naind xi tikoa s'in kjoakixi.
36 Naina kisikasén 'én-la ya naxandd Israel; tsibéngjmiya-la 'én ndaa-la nga nchan
kitsajnakoaa Naind it'aa ts'e Cristo, jé xi otixoma-la ngats'ii xita xi tjin isd'nde. 37 Jii0,
ndaa tijiin-no koni s'in koma kohokji nangui-la xita judio, kjots'ia-ne imde Galilea k'e nga
jye kiichjaya Juan xi kjoa ts'e bautismo. 38 Tijiin-no nga je Jesus xi Nazaret ts'e, Naina
X0 jaajiln-ne nga kitsjaa-la Inima Tsjee-la ko nga'nd. Nita fidnda-ne nga tsajmee Jesus,
ndaa tjin kjondaa xi kis'iin; kisindad-ne xita xi kjo'in nchisikjeiin it'aa ts'e xita neii. Koit
k'oas'in kis'iin-ne nga jé Nainad tijnako. 39 K'oad ma-ne béngjmi-jen nga xkodn ki'ya-najen
ngats'il kjondaa xi kis'iin Jesus ya nangui-la xita judio ko Jerusalén. K'e nga koma iskan,
jiia xita kisik'en Jesus, tsibl'tjohénguit aa kro. 40 Tanga nga ijcho jan nachrjein Naina
kisikjadya-la ko k'oaa s'in kis'iin nga kiyaxkon ljngo0 k'a-la nga jye jadya-la. 41 Mitsa
ngats'ii xita naxanda kijtseexkon, ta ngajen-ndjen xi x0 kjotseé kitjaajiin-najen me-ne
nga koma kéngjmi-jen xi it'aa ts'e, ngajen-ndjen xi chichiko-jen tikoa ki'yoko-jen k'e
nga jye jadya-la. 42Je Jesus tsibit'in-najen nga kinokjoaya-jen ko kénojmi kixi-lajen xita
naxandda nga je Jesus, k'oad s'in kisikijna Naina koni xitaxa itjon nga je bindaajiin-la xXita
xi titsajnakon ko xi jye k'en. 43 Ngats'ii xita xi kiichja ngajo-la Naing, k'oad s'in tsjd 'én nga
ngats'il Xita xi moKkjeiin-la it'aa ts'e Cristo, it'aa ts'e-né nga jchat'aa-la jé-la.

K'e nga kitjoé-la Inima Tsjeeé-la Naind jiia xi mitsa xita judio

44 Tako tik'eé tichja isa Pedro, ngats'ii xita xi nchi'nchré-la itjojen-née Inima Tsjee-la
Nainda. 45 Jfia xita judio xi tjiko Pedro [xi tikoa jye mokjeiin-la it'aa ts'e Cristo], ta k'oaa
koma-la k'e nga kijtseé nga jfia xi mitsa xita judio, tikoa ndaa itjojen-neé je Inima Tsjee-la
Naind. 46 Nga kii'nchré-la nga chja xi kj'eii 'én, tikoa chjat'ad-la Naind nga 'fio jeya sikijna.
47K'eé kitso Pedro:

—Mi-la kil koma kichakjaya-la jiia xita koi nga koma bautizar nga jyeé katjoé-la Inima
Tsjeé-la Naind koni s'in kitjoé-na jia.

48]Je Pedro kitsjaa okixi nga koma bautizar xita koiit'aa ts'e Na'en-nd Jesucristo. Ikjoan
jiia xita tsibitsi'ba-la Pedro nga katijnako chiba nachrjein isa.

11

Meé 'én xi kiichja Pedro nga tsibéngjmi-la xita naxandd-la Cristo jdn Jerusalén

1Jia xita xi tsibixdya-la Jesus ko xita xikjin xi 'ndse joo it'aa ts'e Cristo Xi titsajna
nangui Judea, kii'nchré nga jfia xi mitsa xita judio tikoad jye kokjeiin-la 'én-la Naind. 2 Jfia
Xita judio xi moKkjeiin-la it'aa ts'e Cristo tsohotiko Pedro, k'e nga ijcho-ne jan Jerusalén.
3 Kitso-la:

—¢Mé-ne ya kil-ne ni'ya-la xi taxki xita xi mitsa xita judio, skanda yaa chichikoii?

4]e Pedro Kk'eé tsibits'ia nga ndiya ndiya tsibénojmi yije-la koni s'in komat'in; kitso-la:

> —K'e nga tijnga jdn naxanda Jope, nga tichjat'aa-la Naind, tsatsején jngoo-na kjoa
koni tsa nijiia ti'bil-na, jngoo nikje kijtsee xi "o te Kji, tji'"fié nga fijon chrjangui-la xi
ngajmii inchrobajen-ne, j'ii skanda fidnda tijnaa. ¢ K'e nga kiskootsejen-la, ndaa Kijtsee
nga titsajnaya cho xi tjin i it'ad nangui xi fiijon ma ndsoko ko cho ts'en xi tjin jjiin ijiia,
ko cho xi bifejno yijo-la nangui, ngats'ii cho xi jngad tjin-la xi tjimajiin isén. 7 Ki'nchré
jngoaa 'én xi kitso-na: “Pedro, tisitjiin, tik'iin cho koi, chinii.” 8 'An kixan-la: “Majin
Na'én, 'an, ni saa jngoo k'a tsojmi tjé kinee xi xkon tjin it'aa ts'e kjotixoma.” 9 Xi ma-ne
jo K'a, ijngoo k'a kiichja-na jan ngajmii kitso-na: “Tsojmi xi Naina jye Kisitsjee nga ma

chjine, ki tsojmi tjé 'mi-la.” 10Je kjoa koi, jank'a gkoma. Ikjoan tsijin yije ljngOO k'a-nejan
ngajmii. 11 T1]e -ne hora, jan xita ijcho katsji-na ya ni'ya fidnda tijnaa xi jan inchroba-ne
Cesarea xi x0 kisatiixa-la. 12Jé Inima Tsjeé-la Naina kitsd-na: “Tikoii xita koi; ki jo bee-la
takoin nga tsjahijtakoii; tikoad tsobahijtako-na jfia xXita 'ndse xi joOn ma-ne xi i titsajna;
ijjcho-jen ya ni'ya-la je xita xi kiskinikjad-na, ikjoan tsitjaas'en-jen ni'ya-la.” 13 Xita je
tsibénojmi-najen nga jngoo x4 akjale kijtsee ya ni'ya-la xi Kkitso xo6-la: “Tikasin Xita jan
naxanda Jope nga katikjad jé xita xi 'mi Simon xi tikoa Pedro 'mi. 14]Jeé tsja-lé 'én nga
kitjokajfoo kjo'in kjoa ts'e jé-no, ngaji ko ngats'ii xita ni'ya-1e.” 15 K'e nga tsibits'ia nga
tsibéngjmi-la, je Inima Tsjee-la Naina, nitodn itjojen-né jiia xita koi koni s'in komat'iadn
jiid nga sa tats'en-la kjoa. 16 K'eé tsibitsjeen-na koni s'in kitso Na'én-na Jesus nga kitso: “Je
Juan, nanda kis'iin-ne bautizar, tanga jfio, koo Inima Tsjee-la Naina koma-no bautizar.”
17Tsa Naind k'oas'in sasén-la nga tikoa tsja kjotjo-la jé Inima Tsjee-la koni s'in kitsjaa-na
jiia K'e nga kokjeiin-nd it'aa ts'e Na'en-nd Jesucristo, ¢'an, mé-ne kondra kétijna-la Naina?

18 K'e nga kii'nchré 'én koi, jyo tsibitsajna. Jeyad kisikijna Nain4, kitso:

—iKixii-la kjoa nga jiia xi mitsa xita judio, tikoa tsja-la kjondaa Naind mé-ne nga
sitkajno-ne jé-la ko mi ti jé kohotsji-ne mé-ne nga s'e-la kjoabinachon ts'e inima-la!

K'e nga kinikasén Bernabé jan naxandd Antioquia

19K'engajye k'en Esteban, jiia xita xi mokjeiin-la it'aa ts'e Jesus kitsjohoba, koii kjoa-la
nga Mo kiitjinguikee xita. Tjin xi kil jdn nangui Fenicia ko Chipre ko naxanda Antioquia.
Xita koi, k'e nga ijcho i'nde koi, tsibéngjmi-la 'én-la Cristo jiia xita judio xi ya titsajna
tanga xi taxki xita, majin. 20 Jfia xita xi kitsjohoba, tjin i'nga xi jdn i'nde-la nangui
Chipre ko naxanda Cirene. K'e nga ijcho ya naxanda Antioquia tikoaa tsibéngjmi-la
jiia xita xi mitsa xita judio 'én ndaa-la Naind xi kjoa ts'e Jesus xi otixoma-nd. 21 Naina
kitsjad-la nga'no; kjin xita koi kokjeiin-la it'aa ts'e Cristo, jahatjiya-la Kkjohitsjeén-la,
kiit'aa-la Na'en-na.

22Tha xita naxanda-la Cristo xi titsajna Jerusalén kii'nchré koni s'in tima jan Antioquia.
Kisikasén je Bernabé. 23 Bernabé, k'e nga ijchdo Antioquia, kijtsee nga jé Naina ndaa
tisichikon-t'in xita koi. Tsja jchan koma-la. K'eé isa ndaa tsibit'in yije-la nga ko inima-la
isa ndaa katjit'aa-la Na'en-na. 24]Je Bernabé, 'fi6 ndaa xita; ndaa tijiin inima-la Inima
Tsjee-la Naing; tikoaa ndaa mokjeiin-la it'aa ts'e Naind. K'oad s'in koma-ne nga isa kjiin
Xita jahas'en-t'aa-la Na'én-na Jesus.

25 Nga koma iskan, Bernabé Kkii jan Tarso nga kii kdtsji Saulo. 26 K'e nga jye kisako-la,
kiiko jdn Antioquia. Jngoo no tsibitsajnako jiia xita naxanda-la Cristo; koii x4 kis'iin nga
kjin xita tsakdya-la. Yad kisit'aa 'in itjon nga xita-la Cristo 'mi ngats'ii xita xi kota'yat'aa-la
Cristo.

27Nachrjein koi ijcho i'nga xita xi kiichja ngajo-la Naind jan Antioquia xi inchroba-ne
Jerusalén. 28 Jngoo xita xi 'mi Agabo, tsasijna kixi, kiichja nga jé Inima Tsjee-la Naind
tsibit'in-la, kitso nga tijtsa is0'nde kjinchra 'fié Kkjoii. 'En jé, k'oaa s'in tsitason k'e nga
tsibijna xXitaxa itjon jan Roma je xi 'mi Claudio. 29 Jiia xita xi kota'yat'aa-la Cristo xi
titsajna Antioquia tsajodya-ne nga siikasén-la nga'fio xita xikjin xi titsajna nangui Judea
koni kji bijcho6 nga'fi6-la nga jngoo ijngo0. 30 Koni s'in tsajodya-ne, k'oaa s'in kisikitason.
Jé Bernabé ko Saulo, kiiko kjotjo jé jan nangui Judea nga kisingatsja jiia xita jchinga xi
tjin-la x4 ts'e naxanda-la Cristo.

12

Ko s'in koma nga itjo ndaya Pedro
1 Tijiia-ne nachrjein koi, jé Herodes xi Xitaxd itjon tijna, kitsjaa okixi nga kitsoba'né
i'nga xita naxanda-la Cristo mé-ne nga koma skoetoon-ne. 2 Tsatixd nga kicha ndojo
kisik'en-ne Jacobo, 'ndse Juan. 3 ]Jé Herodes, k'e nga kijtsee nga tsja koma-la jiia xita

judio nga jye k'en Jacobo, ikjoan kitsoba'fié Pedro je nachrjein k'e nga bitjo s'ei nga kjen
inchrajin xi tsjin-la na'yo san. 4 Kiskinis'en ndaya. Chrj'oon jngoo soldado kisikinda ya
lya ndaya; fijon kisikinda nga indiaa indiaa. Kjohitsjeén-la Herodes, jé-né k'e nga jye
kjoehet'aa s'ei Paxko kochrje ndaya mé-ne jiia xita naxanda tsja 'én nga kiya Pedro. 5]Je
Pedro, ndaa timakinda iya nday4; ko jiia xita naxanda-la Cristo, mikii jyo tsibitsajna nga
'O ndaa nchisijét'aa-la Naind it'aa ts'e Pedro.

6 Jé nachrjein k'e nga mején-la Herodes nga siingatsja xita naxanda jé Pedro, tije-ne
nitjen, kjijnafé'ncho osen-la jo soldado; jo na'fi6 kicha cadena tjit'aa'fid-ne; jiia soldado
xi i'nga yad nchisikinda xotjoa ndaya. 7 Ta nitodn tsatsejen jngoo akjale-la Naind ya iya
ndaya4; kjohiseén yije kohokji; je akjale kisihiniya-la Pedro nga kisikjaa-la; kitso-la:

—iNiton tisitjiin!

Jfia na'fié kicha cadena xi tjit'ada'fid-ne tsja Pedro chixot'aa nangui. 8 Je akjale kitso-la:

—Chikjei nikje-1é, tsjayi xojte-le.

Je Pedro, k'oad s'in kis'iin. Ikjoan kitso akjale:

—Chikjei nachrokison-le, nchrobatjingui-na.

9 Pedro itjo tjingui-la jé akjale; mikii machiya-la tsa kixii kjoa xi tisiko akjale; je Pedro
k'oad ma-la koni tsa nijiia ti'bii-la. 10 Jahat'aa-la jé soldado xi sijna itjon, tikoa jahat'aa-la
Xi ma-ne jo; k'e nga ijcho xotjoa-la ndaya xi ngui kicha nga jye bitjoaa calle, ta tajngoo
kitax'a; ikjoan itjo; tsato'ncho jngoo calle; ta nitoon kichija je akjale; jé Pedro, tajngoo
kisasijna. 11 Jé Pedro, k'eé ndaa kjochiya-la nga kixi kjoa xi timat'in, Kitso:

—Kixii kjoa, mokjeiin-na nga Naind kasikasén akjale-la nga kasikijnandeii-na it'aa ts'e
Herodes ko ngats'ii kjoa xi ch'o tjin xi nchikofia-la xita judio nga siiko-na Herodes.

12 Je Pedro, k'e nga ndaa kjochiya-la kjoa koi, kii ni'ya-la Maria, nea-la Juan xi tikoa
Marcos 'mi. Ya ni'ya jé, Kkjin xita chixofia xi nchibitsi'ba-la Naind. 13 Kiichja, kisikjane
xotjoa-la ni'ya; k'eé itjo katsejen jngoo tsoti Xxi 'mi Rode nga mején-la skoe ya-né xi
tichja. 14 K'e nga kii'nchré jta-la nga je Pedro xi tichja, tsja jchdn koma-la skanda mi ti
kii kiskix'a-la xotjoa ni'ya; ta saa tsangachikon iya ni'ya; kisiki'nchré fidnda titsajna xikjin
nga jé Pedro sijnajto Xotjoa ni'ya. 15 Jfia xita xikjin kitso-la:

—iska-le!

Tanga je tsoti tako k'oad tso nga kixii kjoa jé Pedro xi tichja. Tanga jfia xita kitso-la:

—Jé-la akjale-la.

16 Je Pedro, takd tichja-ne, sikjane xotjoa ni'ya. K'e nga kiskix'a-la xotjoa ni'ya,
kijtseexkon nga jé Pedro; jiia xita xikjin, ta kjoxkon-la. 17 Kiskimiitjen tsja Pedro nga
kitso-la jyo titsajnaa; ikjoan tsibénojmi-la kd s'in komat'in nga Naind tsachrje-ne ndaya.
Kitso-la:

—K'0aa s'in téngjmi-la je Jacobo ko xita xinguiad xi i'nga.

Ikjoan itjo ni'ya; Xin i'nde Kkii.

18 K'e nga kis'e isén ngats'ii soldado xi nchisikinda, mi ta k'oad Kji kjoasii kis'e-la nga
mikil tijiin-la ké s'in koma nga itjo ndaya Pedro. 19 Jé Herodes kitsjaa gkixi nga tsohdtsji
Pedro tanga mikii kisako-la. K'e nga jye kiskonangui-la ngats'ii soldado xi Kkisikinda,
jiia kiskaané-la nga tsjin Pedro; ikjoan kitsjaa okixi nga katiyaa jiia soldado. Herodes
itjokajiln ya Judea. Jan kil kijna naxandd Cesarea.

20 Herodes kjoasii tjin-la ko xita naxanda Tiro ko Sid6n. Xita naxanda koi, tsajodya-ne
nga inchrobakon Herodes. Tanga itjon ndaa tsajodko Blasto xi tikoa xa tjin-la ya ni'ya-la
Herodes xi xitaxa itjon tijna. Ko jé Blasto kiichjatji naxandda koi nga katas'e kjoanchan.
Koii k'oas'in kis'iin-ne jiia naxanda koi, nga ya nangui-la Herodes otse tsojmi xi Kkine.
217e¢ nachrjein k'e nga chixofia xita nga Kkisijna junta, je Herodes, tsohokja nikje-la xi ts'e
Xitaxd itjon; tsibijnason ixile-1a, ikjoan kiichjajiin-la Xita naxandd. 22Jfia xita naxandd, k'e
nga kil'nchré-la, tsibits'ia nga 'fio kiichja kitso:

—iJe Xi tichja, jngoo Xita Xi naina, mitsa taxki xita!

23 Tik'e-ne j'ii akjale-la Naina xi kitsjaa ch'in-la; kjoxk'én, chi'ndod kisikje, ikjoan k'en,
koii kjoa-la nga mikil jeya kisikijna Naina.

24Tanga jé 'én-la Naind isad ndaa tihobison k'oa isad ndaa timakjin xita Xi mokjeiin-la.

25 Je Bernabé ko Saulo, k'e nga jye kjongdson xa-la, inchroba-ne Jerusalén, kii-ne jan
Antioquia. Tjiko Juan xi tikoa Marcos 'mi.

13

K'e nga jé Bernabé ko Saulo tsibits'ia nga Kisixd

1Jna xita naxanda-la Cristo xi titsajna ya naxanda Antioquia, tjin i'nga xita xi chjaya
ngajo-la Naind ko okdya 'én-la Naind: jé xi 'mi Bernabé, Simdn (xi tikoa Niger 'mi), Lucio
xi Cirene ts'e, Manaén (xi tafia kdjchdko Herodes, Xi tsatixoma Galilea), ko Saulo. 2 Jngoo
nachrjein k'e nga tima culto tikoa titsajnachjan xita-la Cristo, jé Inima Tsjee-la Naina
kitso:

—Tikitsajnandaa-na jé Bernabé ko Saulo xa xi X0 'an kichja-la.

3 Jhia xita-la Cristo, k'e nga jye tsibitsagjnachjan koa jye tsibitsi'ba, tsohdson-la tsja
Bernabé ko Saulo, ikjoan kisikasén [xi kjoa ts'e xa-la Nainad].

Kos'in koma k'e nga jé Bernabé ko Saulo Kiichjaya jdn Chipre

4Je Inima Tsjeé-la Naina kisikasén Bernabé ko Saulo nga Kkii Seleucia; yad jahas'en
chitso nga kii nangui xi kijnajiin-nd4 xi 'mi Chipre. 5 K'e nga ijcho naxandd Salamina,
tsibits'ia nga kiichjaya 'én ndaa-la Naina ya jiia ni'ya ingo sinagoga ts'e xita judio. Tjiko jé
Juan Marco xi kisichjat'aa-la Bernabé ko Saulo. 6 Tsatojiin kohokji nangui jiin-nda Chipre,
ijcho skanda naxandd Pafos. Yaa kiskaat'aa jngoo-la xita judio xi 'mi Barjesus xi xita tj'e,
tikoad xita ndiso-né nga tso, 'én-la Naina chjaya. 7Je xita tj'e, yad ojmeeko Sergio Paulo xi
Xitaxd itjon tijna kdhokjinangui Chipre. Jé Sergio Paulo ndaa fiya-la. Kiichja-la jée Bernabé
ko Saulo nga mején-la kji'nchré 'én ndaa-la Naind. 8 Tanga je xita tj'e, xi 'mi Barjesus xi
tikoa Elimas 'mi xi 'én griego, kondraad kii-la je Bernabé ko Saulo nga majin-la nga je
xitaxa itjon kokjeiin-la 'én ndaa-la Naind. 9 Tanga je Saulo, tijé-ne xi 'mi Pablo, ndaa tijiin
inima-la Inima Tsjee-la Naing; 'fi¢ kiskod'an, 10kitso-la:

—iXita ndiso xi ch'o tjin kjohitsjeén-le; ki'ndi-la Xita neii; ngaji kondra 'mi yije-la xi kjoa
kixi! ¢Mé-ne nga kjit'aa nachrjein mején-lé nikits'6n-jiin ndiya kixi-la Naind? 11I'ndei
Naina tsja-1é kjo'in; mi kii ti kotsején-1é. Kjin nachrjein mi ti kii jcha-ne isén ndoba ts'e
ts'ol.

Tik'e-ne mi ti kii kjotsején-la. Kj'eii Xita tsohdtsji xi kitsobat'aa nga koma kii. 12Je xitaxd
itjon, k'e nga kijtseé kjoa koi, kokjeiin-la 'én-la Naina nga kixi kjoa. Ta kjoxkdn-la koni s'in
tsakoya-la Pablo ko Bernabé it'aa ts'e Na'en-na.

Kos'in koma k'e nga jé Pablo kiichjaya ya Antioquia ts'e Pisidia

13 Pablo ko jiia xita xi kjihijtako jahas'en chitso ya Pafos, kii jdn Perge i'nde xi chja-ne
Panfilia. Tanga je Juan Marco, tsohdtji-ne, jan kil-ne Jerusalén. Mi ti ya tsobahijtako-ne
Pablo. 14]é Bernabé ko Pablo jahato Perge, kii Antioquia, naxanda xi chja-ne Pisidia. Je
nachrjein nikjaya, jahas'en ni'ya ingo sinagoga, ikjoan tsibitsajna. 15K'e nga jye kjoxkejiin
kjotixoma-la Moisés ko xojon xi kiskii xita xi kiichjaya ngajo-la Nain4, jiia xita sko-la ni'ya
ingo sinagoga kisikasén xa-la je Pablo ko Bernabé, kitso-la:

—'Ndse, tsa tjin-nd mé 'én xi kinoOkjogjiin-la xita, tindkjoaa mé-ne nga s'e-la nga'no
inima-la jiia Xxita.

16 K'eé tsasitjen Pablo; koo tsja kisijé-la nga jyo katitsajna; kitso-la:

—Jfo xi xita Israel 'mi-no, ko xi mitsa naxandd Israel tsajon tanga yaxkon Naina,
tind'ya-nd. 17Jé Naind xi ts'e naxandad Israel, jaajiin xita jchinga Kjin-na; jngoo naxanda
je Kkis'iin K'e nga tisa jan titsajna Egipto nga mitsa ya i'nde-la; nga'no ts'e Naind-né nga
tsachrjekajiin nangui Egipto. 18 Nain4, ichdn né kis'e-la kjoatsejta nga kisikinda jiia xita

Israel yai'nde it'aa xin fidnda nangui kixi choon. 19 Nain4, itod naxanda xita kisikjeheson
ya nangui Canadn. Ikjoan kitsjaa-la jfia xita Israel jé nangui jé nga ts'e koma. 20 Ngats'ii
kjoa koi, fiijon sindo osen no tsato.

'Xi koma iskan, Naind Kkitsjaa-la xi xita sko-la tsibitsajna nga tsibindaajiin-la Xita
naxanda Israel. Ko jiia tsasiko skanda k'e nga j'il Samuel, xita xi kilchja ngajo-la Naina.
21 Xita naxanda Israel, kisijé-la Naind jngoo xitaxd itjon xi mejen-la nga kotixoma-la.
Naina kitsjaa-la Saul, ki'ndi-la Cis xi tje-la Benjamin. Ichdn no tsatixoma Saul. 22 Nga
koma iskan, Naina jaaxin Saul; je David kitsjaa-la xa nga tsibijna Xitaxd itjon. Naina kitso:
“Jyeékisako-nangaje David xiki'ndi-la Isai, jngoo xita xi sasén-la inima-na nga siikitason
yije Xi 'an mején-na.” 23 Naind kisikasén-la xita naxanda Israel, jngoo xita xi tje-la David
Xi'mi Jesus nga je kochrjekajiin kjo'in. Naind, k'oaa s'in kitsjaa tso'ba nga tisa tats'en-la
kjoa. 24K'e nga tikj'ee f'ii Jesus, Juan kiichjayajiin-la xita naxanda Israel nga katasikajno
jé-la, mi ti jé kohotsji-ne ko katama bautizar. 25 K'e nga jye tifehet'ada nachrjein-la Juan
xa xi j'ii-ne, kitso: “Jio, ¢k6 s'in nikitsjeén it'aad ts'an? ¢A bixon-no: je Cristo? Majin.
Saa nchroba tjingui jngoo-na xi isa tijna itjon skanda mikii ok'in-na nga 'an skijnda'fiod
x0X'in-la xoxté-la”, kitso Juan.

26 'Tanga i'ndei, k'oad ma-ne koxan-no ngats'ioo jio ndi ndse xi tje-la Abraham
inchrobat'aa-no ko jiio xi mitsa ya inchrobat'aa-no tanga yaxkon Naina: jiid j'ii-na je 'én
it'aa ts'e Cristo nga je kochrjekajiin-na kjo'in. 27 Jiia xita naxanda Jerusalén ko xitaxa-la,
mikil Kijtseexkon Jesus nga je xi Cristo, tikoaa mikii kjochiya-la jfia 'én xi maxke nga jiin
jiln nachrjein jé nachrjein nikjaya ya ni'ya ingo sinagoga koni s'in tjit'ad xojon ts'e xita
xi kiichja ngajo-la Naind. Tanga jiia xita koi kitsjaa okixi nga katiyaa Jesus ko k'oaa
s'in tsitason koni tso 'én koi. 28 Nas'in tsjin-la jé Jesus nga ok'in-la nga kiya, xita koi,
kisijét'aa-la Pilato nga katasik'en. 29 K'e nga jye tsitason yije koni s'in tichja Xojon-la Naind
it'aa ts'e Jesus, kiskdndjen t'aa kro, ikjoan kii nga tsibihijiin. 30 Tanga Naind kisikjadya-la
it'aa ts'e kjoabiyaa. 31 Jesus, k'e nga jye jadya-la, kjin k'a tsako-la yijo-la jiia xita xi
chinchimako nga inchroba-ne Galilea skanda Jerusalén; nachrjein i'ndei, jfia xita koi
Xi béngjmi kixi-la Xita naxandad it'aa ts'e Jesus.

32 ’Koi x4 j'ii-najen nga kénojmi-jen 'én ndaa-la Naind xi kjoa ts'e Cristo koni s'in
kitsjaa-la tso'ba Naind jiia xita jchinga-najen. 33I'ndei, k'e nga kisikjadya-la Jesus, k'oad
s'In kisikitasOn Xi it'aa tsajen xi ixti-la ma-jen jfia xita jchinga-najen. K'oaa s'in tjit'aa
x0jon ts'e Salmo xi ma-ne jo, nga tso: “I'ndei, ji-né xi Ki'ndi-na xan-1¢; 'an-nda xi na'en-lé
ma.” 34Koni kis'iin Naind nga kisikjadya-la Jesus it'aa ts'e kjoabiyaa nga mi ti kii kiya-ne,
yaad makixiya 'én koi nga tso Xojon-la Naind: “Siikitason-na koni tso 'én tsjee-na, ko 'én
kixi-na xi 'an kitsjaa-la David.” 35 K'oaa tis'in tjit'aa ijngo0 x0jon ts'e Salmo nga tso: “Mikil
koi'ndi nga ki'ndo yijo-la Xita tsjee-le.” 36 Jfia nachrjein nga tsibijnakon David, k'e nga
jye Kkisikitason koni s'in mején-la Naind, k'en. K'oad tis'in kisihijiin koni komat'in Xita
jchinga-la. Tikoad i'ndo yijo-la. 37 Tanga je Xita Tsjee xi Naina kisikjadya-la mikil i'ndo
yijo-la. 38 Ngats'io0 jii0 ndi 'ndse, k'oad s'in Kkatasijiin-no, jiia 'én xi nokjoayajiin-nojen,
je-né nga it'aa ts'e Jesus, Naina sijchaat'aa-nd jé-nd. 39 Jfia xita, ngats'ii kjoa xi ch'o s'in,
mitsa it'aa ts'e kjotixoma-la Moisés makixiya; je it'aa ts'e Jesus makixiya Xita, jiia xi
mokjeiin-la it'aa ts'e. 40 T'een kinda yijo-no mé-ne nga mi k'oad s'in komat'ioon koni s'in
tichja Xxojon-la jiia xita xi kiichja ngajo-la Naina nga tso:

41 Chitsejen, jiio xi nachrjekanguioo kjoakixi,

kataxkon-no, ko jngoo k'a katachija jiio.

'An, jngoo xa s'iaan nachrjein tsajon, k'e nga tisa titsajnakoon.
Mikii kokjeiin-no nas'in s'engjmi-no xa xi 'an tis'iaan.

42 Je Pablo ko Bernabé k'e nga itjo-ne ni'ya ingo sinagoga, jiia xita kisijét'aa-la nga
katéngjmiya kjoa koi jé xOhoto xi sa nchrobd. 43 K'e nga kisihixat'aa xikjin nga kii-ne,
kjin xita Kkiit'aa-la Pablo ko Bernabé, jfia xi xita judio ko jfia xita xi beéxkon Naind xi

jye jahatjiya-la nga xita judio koma. Je Pablo ko Bernabé, k'e nga tsohoko xita koi, 'fié
tsibit'in-la nga ndaa katijiln inima-la jiia 'én Xi jye Kkii'nchré xi kjondaa ts'e Naina.

44]e nachrjein nikjaya xi ijngo0, kjomeé ijcho ngats'ii xita naxandda nga kii'nchré 'én-la
Naina. 45 Tanga jiia xita judio k'e nga kijtsee nga 16 kjin ma Xxita, isad ndaa kjochinikee
Pablo. Ikjoan tsibits'ia nga kondra kii-la Pablo 'én xi kiichja, tikoa tsakatit'aa. 46 Pablo ko
Bernabé, 16 tsi'beé-la ikon; kitso-la:

—Tjiné-najen nga kéngjmi itjon-nojen 'én-la Naina jio xi xita judio 'mi-no; tanga jio
nachrjengui-no; k'oad ma-ne nga jiio, mikil s'e-no kjoabinachon nita mé nachrjein-ne;
ngajen ta saa jiia kénojmi-lajen jiia xi mitsa xita judio. 47 K'oad s'in tsatixoma-najen Naind
nga Kitso:

Jii tsjaa-1é x4 nga sihiseén-la jiia xita xi mitsa xita judio,
kohokji nga tijtsa 1s0'nde mé-ne nga Kitjokajiin-ne kjoa ts'e kjo'in.

48 K'e nga kii'nchré ngats'ii Xi mitsa xita judio, kjotsjad-la; ikjoan tsibits'ia nga kitso:
Ndaa tjin 'én-la Naing; kokjeiin-la ngats'il xi X0 kitjaajiin-ne nga s'e-la kjoabinachon nita
mé nachrjein-ne. 49 K'oad s'in koma nga tsabison 'én ndaa-la Naina kéhokji ya i'nde je.
50Tanga jiia xita judio tsibits'ia nga chinchd'ajfia ichjin itjon xi ndaa beéxkdn Naind ko xita
itjon-la naxanda. K'oad s'in koma nga kondra Kkii-la je Pablo ko Bernabé. Tsachrjekajiin
ya naxanda. 51]e Pablo ko Bernabé tsibitsajneé chijo-la ndsgko xi kondra ts'e xita koi,
[j& kjoa xi ok nga kjo'in s'e-la it'aa ts'e Naind]; ikjoan kii jan Iconio. 52 Tanga jfia xita xi
kota'yat'aa-la Cristo, ndaa kis'e-la kjotsjacha ko ndaa kisixajiin inima-la Inima Tsjee-la
Naina.

14

K'engaje Pablo ko Bernabé Kiichjaya jdn Iconio

1K'0ad s'in koma ya Iconio, jé Pablo ko Bernabé, k'e nga jahas'en ni'ya ingo sinagoga
ts'e xita judio, 'Ni0 ndaa tsakdya; k'oad koma-ne nga 16 Kkjin xita judio ko xi mitsa xita
judio kokjeiin-la it'aa ts'e Jesus. 2 Tanga jiia xita judio xi mikii mokjeiin-la, chinchd'a jiia
Ximitsa xita judio mé-ne nga ch'o tso-ne Kkjohitsjeén xi kisikitsjeén it'aa ts'e xita-la Cristo.
3 Pablo ko Bernabé, tseé tsibitsajna ya Iconio. Mikii kitsakjon nga tsakdya 'én ndaa-la
Naind koii kjoa-la nga Naina ndaa ma'fniot'aa takon. Naind Kkisikixiyandaa nga kixi kjoa
'én Xi tsibéngjmi xi kjondaa-la Naina. Kitsjaa-la nga'fié nga kis'iin kjoxkon xi ndaa tjin
xi 0ké kjoajeya-la Naind. 4Jfa xita naxandd Iconio, joya koma; osen Kkiit'aa-la jfia xita
judio koa osen kiit'aa-la Pablo ko Bernabé, xita xi tsibixdya-la Jesus. > Jfia xita judio ko xi
mitsa xita judio tsajodya-ne ko xitaxa itjon-la nga mejen-la skaan-ko, kiine ndajo. ¢ Pablo
ko Bernabé, k'e nga jye kii'nchré, tsanga; Kii jan Listra ko Derbe, naxanda xi chja-ne
Licaonia; tikoa chinchima kéhokji i'nde xi chja-ne nga jngoo itjandii. 7 Ya i'nde je, tikoa
kisika'bi 'én ndaa-la Naina xi kjoa ts'e Cristo.

K'e nga kisine ndagjo Pablo ya Listra

8Ya Listra tijna jngo0 xita x'in xi mikii ma fi. K'0oad s'in kits'iin; ni sad jngoo nachrjein
nga ndsoko tsajmee-ne. 9 Xita je, tijna; ti'nchré-la Pablo nga tichjaya. Jé Pablo, k'e nga
kiskoo0'an, kijtseeé nga mokjeiin-la nga kondaa-ne. 10 Pablo, 'fi6 kiichja kitso-la:

—iTisitjiin, tisijna kixi-ne ndsokoii!

Xita jé, ngul kiski'nga-né; tsibits'ia nga tsajmee-ne. 11Jia xita, k'e nga kijtseé kjoxkon
ndaa xi kis'iin Pablo, 'fi¢ kilchja xi 'én Licaonia, kitso:

—iJfia naind, xitad kjoan koma nga kof'itkon-nd!

12 Bernabé, Zeus Kkitso-la; Pablo, Hermes Kkitso-la nga je xi isa 'fié chja. 13 Je ingo
xkosOn-la Zeus, yaa kijna indii naxandd. Jeé no'mii-la j'iikko nchraja ko corona. Je
no'mii, ko ngats'il Xita naxanda mején sik'en-la jiia nchraja nga tsja-la kjotjo mé-ne nga
skoexkon-ne. 14Je Pablo ko Bernabé xi kisixdya-la it'aa ts'e Cristo, ch'o6 koma-la k'e nga

kijtsee kjoa xi nchis'in; tsatejndajno yijo-la jé nikje-la; ikjoan Kiis'ejiin-la xita. "N Kiichyja,
kitso-la:

15 —Tind'yaa, ¢mé-ne k'oas'in titsame-no? Ngajen, tikoad taxki xita-ndjen koni jio.
Koil x4 kof'i-najen nga kénojmi-nojen 'én ndaa-la Naind xi kjoa ts'e Cristo mé-ne nga
sikijna-no kjoa koi xi ni meée chji-la; jé tanguit'aa-la Naind xi tijnakon Xi tsibindad ngajmii,
nangui, ko nddachikon, ko ngats'ii tsojmi xi ya tjin. 16 Nachrjein xi jye tsato, Naina
kitsjad'ndeé-la ngats'ii xita naxanda xi tjin kohokji is0'nde nga chinchimaya ndiya xi
kisaseén-la. 17 Tanga Nain4, kjit'ad nachrjein tihoko yijo-la yd-né jé, nga ti'ya-la ngats'ii
kjondaa xi tis'in; je-né xi tisikasén-no jtsi Xi ngajmii tinchroba-ne; titsjd-no tsojmi xi ndaa
timajcha-no; jé tisichikon-t'in-no nga ndaa titsjd-no tsojmi xi ma chine, mé-ne nga ndaa
s'e-no Kkjotsja.

18 Pablo ko Bernabé, nas'in k'oas'in tsatekjdya yije-la kjoa xi nchis'in nga mején
silk'en-t'aa-la cho, tseé xa kisengui nga kokjeiin-la jiia xita naxanda.

19 Tik'e-ne j'ii xita judio xi inchroba-ne Antioquia ko Iconio xi chinchd'a jiia xita
naxanda nga tsibiné ndajo je Pablo. K'e nga jye k'oas'in Kisiko, Kkitso-né tsa jyeé
k'en; ikjoan tsibifejno nangui, kil sikatjen jan indii naxandd. 20 Tanga jfia xita xi
kota'yat'aa-la Cristo, k'e nga chixofiat'ad-la Pablo fidnda kijna, jé Pablo tsasitjen ijngo0
k'a-ne; jahas'en-jiin ijngo0 k'a-ne naxanda; xi koma inchijon, Pablo ko Bernabé Kkii jan
Derbe.

21K'e nga jye tsibénojmi 'én ndaa-la Naind xi kjoa ts'e Cristo ya Derbe, nga jye Kkjin xita
kokjeiin-la, kil ijngo0 k'a-ne Listra, Iconio ko Antioquia. 22 Pablo ko Bernabé kitsjaa-la
nga'mno inima-la jia xita xi kota'yat'aa-la Cristo xi titsajna naxanda koi; tsibénojmi-la nga
kixi katitsajnako 'én xi mokjeiin-la; kitso-la:

—Mochjeén-né nga tse Kkjo'in sikjiadn itjodn k'e nga Kitjas'en-jiiad fianda tihotixoma
Naina.

23 Nga jngoo ijngod i'nde fidnda tjin Xita naxanda-la Cristo, Pablo ko Bernabé jaajiin
Xita jchinga xi tsibit'aa xa nga siikinda xita-la Cristo; k'e nga jye kiichjat'aa-la Naina, jye
tsibitsajnachjan, kisikitsajnaya tsja Naina nga jye moKkjeiin-la it'aa ts'e Naina.

Kos'in ijcho-ne Pablo ko Bernabé jan Antioquia ts'e Siria

24 Tahato i'nde Pisidia, ijcho-ne nangui Panfilia. 25 Tsibénojmi 'én ndaa-la Naina xi
kjoa ts'e Cristo ya Perge, ikjoan kii-ne Atalia. 26 Yad jahas'en chitso nga tsohétji-ne
nga kil 1jngo0 k'a-ne Antioquia, inde fidnda kisatiixa-la it'aa ts'e kjondaa-la Naina, xa
xi jye kisikitason. 27 K'e nga jye ijcho-ne Antioquia, tsibixkdya xita naxandd-la Cristo;
tsibéngjmi-la ngats'ii kjoa xi kisiko Naind, kos'in komat'in nga Naina Kkitsjaa'nde nga
tikoa kokjeiin-la jiia xi mitsa xita judio. 28 Pablo ko Bernabé, tseé tsibitsajnako xita xi
kota'yat'aa-la Cristo ya Antioquia.

15
Meé kjoa xi tsajooya-ne jfia xita xi tsibixaya-la Jesus ko xita jchinga jan Jerusalén

1Tfa nachrjein koi, j'ii i'nga xita xi inchroba-ne Judea nga tsibénojmi-la xita-la Cristo,
kitso-la: “Mikil Kitjokajfioo Kjo'in tsa mikii sit'ad chiba-la yijo-no kjoa ts'e circuncision
koni s'in tichja kjotixoma xi kiskii Moisés.” 2Pablo ko Bernabé 'fi6 tsajodkjoo ko jiia xita koi;
tsohotiyad-ne jiia kjoa koi; ikjoan Kkisikasén Pablo ko Bernabé jan Jerusalén; tsobahijtako
i'nga xita-la Cristo xi titsajna ya Antioquia nga kilkon jfia xita xi tsibixdya-la Jesus ko xita
jchinga xi otixoma ya naxanda-la Cristo nga sindaajiin kjoa koi.

3 Jfia xita naxandd-la Cristo xi titsajna Antioquia, Kkisichjat'aa-la nga kii-ne xita koi.
Jahato Fenicia ko Samaria; tsibénojmi nga jiia xi mitsa xita judio tikoa jyeé tifatjiya-la
nga Cristo nchifit'aa-la. Ngats'ii xita xi mokjeiin-la it'aa ts'e Cristo, '1i0 kjotsja-la.

4 Pablo ko Bernabé, k'e nga ijcho jan Jerusalén, jiia xita naxandd-la Cristo ko xita
jchinga Xi ya otixoma ko Xita xi tsibixaya-la Jesus, ndaa kiskoétjo. Xita koi tsibénojmi

yije mé kjoa xi kis'iin Naind nga kisichjat'aa-la. 5 Ya titsajnajiin i'nga xita fariseo xi jye
kokjeiin-la 'én ndaa-la Naina xi kjoa ts'e Cristo; chincha kixi, kitso:

—Jfia xi mitsa xita judio xi jye mokjeiin-la, mochjeén-né nga sit'aa chiba-la kjoa ts'e
circuncision; tikoa sine-la nga katasikitason kjotixoma xi kiskii Moisés.

6 Kjoxkdya xita xi tsibixdya-la Jesus ko xita jchinga xi otixoma ya ijiin naxanda-la Cristo
nga tsajodya-ne kjoa koi. 7 Tse jchan tsajodya-ne kjoa koi; chadn tsasijna kixi Pedro,
kiichja, kitso:

—'Ndseé, jii0, jyeé tijiin-no nga Kkjotseé jaajiin-na Naind nga 'an kengjmi-la 'én ndaa-la
Naina xi kjoa ts'e Cristo jiia xi mitsa xita judio mé-ne nga tikoa kokjeiin-la. 8 Naina
xi beé inima-nd, k'oad s'in tsako kixi-nd nga tikoa kiskoétjo xita koi nga k'oaa tis'in
kitsjaa-la Inima Tsjee-la koni s'in kitsjad-na jiid. ° Nain4, kisitsjee inima-la xita koi k'e
nga kokjeiin-la it'aa ts'e Cristo, nga mikil fadjiin xita, ta ngason fiko-na ngats'iaa, xi xita
judio 'mi-nd ko xi taxki xita. 10I'ndei, ;mé-ne kondra ongui-la kjohitsjeén-la Naina,
tsa koi nachrjein-la kojti-la? Nga bine-la xita xi kota'yat'aa-la Cristo nga siikitason kjoa
ts'e kjotixoma. Ni jiid ko ni jiia xita jchinga-nd chikjoa-nad nga nikitasodn. 11 Mikii kos'in
koma. Nga k'oaa s'in mokjeiin-nd nga jiia, ko xi taxki xita, ta ngason kjondaa-la Na'en-na
Jesucristo kitjokajfiad kjo'in.

12 Jyo tsibitsajna ngats'il xita xi ya titsajna. Kii'nchré-la Bernabé ko Pablo nga
tsibéngjmi-la xita nga 'fio tse kjoxkon ndaa xi kis'iin Naind xi it'aa ts'e nga nguixkon jiia
xi mitsa xita judio. 13 K'e nga jye kiichja Bernabé ko Pablo, k'eé kiichja Jacobo, kitso:

—'Ndseé xi i titsajnaa, tind'ya-nd. 14 Jé Simoén Pedro, jyeé tsibénojmi-na ko s'in koma
nga tisa itjon nga Naind jaajiin jiia xi mitsa xita judio nga naxanda-la koma. 15 K'oaa s'in
mangason 'én koni s'in kiskil jfia xita xi kiichja ngajo-la Naina nga Kitso:

16 K'e nga koma iskan, kitjojen ijngo0 k'a

nga kindaya xitse-na kjotixoma-la xitaxa itjon David xi jye its'o0n;
jé xi jye chixofia, ljngo0 k'a sikixiya-na;

siikijna jngoo0-na xita xi kotixoma ngajo-la David,

17mé-ne jiia xita xi i'nga kohdtsji-ne Naina,

ngats'ii Xi mitsa Xita judio, jiia Xi 'in ts'an tjit'aa.

18 K'0oad ts0 Naind, nga tsibéngjmi kjohitsjeén xi tjin-la

skanda tisa tats'en-la kjoa.

19 "An, k'oad xdn-nd nga mikii siné-la kjoa xi 'in tjin jiia xi mitsa xita judio, jiia xi
nchifatjiya-la nga Naind nchifit'aa-la. 20 Ta jé xi mochjeén nga sikasén-14 xgjon mé-ne
nga mikii skine ngats'ii tsojmi xi ya sinchd nguixkon kjoaxkoson; tikoa Ki ti kjoa chijngui
s'In-ne, mi ti kii skine-ne jni ko ngats'ii yijo-la cho xi mikii xixteeén jni-la. 21 Skanda kjotseé,
xKki xi jan naxanda tjin xita xi bixkejiin x0jon kjotixoma xi kiskil Moisés ya ni'ya ingo
sinagoga nga jiin jiin nachrjein nga nachrjein nikjaya.

22 Jiia xita xi tsibixdya-la Jesus ko ngats'ii xita naxandd-la Cristo ko xita jchinga Xi ya
otixoma, tsajoOya-ne nga jaajiln i'nga xita xikjin xi kisikasén jan Antioquia. Jfia Kkitjaajiin
Judas xi tikoa Barsabas 'mi ko Silas, jiia xita xi ndaa yaxkon ya ijiin naxanda-la Cristo.
Tsobdhijtako Pablo ko Bernabé. 23 Kisik'a jngoo xgjon Xi tso:

“Ngajen, xita xi tsibixdya-la Jesus ko xita jchinga, nihixat'ad-nojen jiio xi mitsa xita judio
'mi-no xXi 'ndsé chiba it'aa ts'e Cristo xi titsajnaa ya naxanda Antioquia, ko i'nde Siria
ko Cilicia. 24]Jyeé kina'ya-jen nga i itjokajiin i'nga xita xi ijchokon-no nga sii siko-nod nga
chjako-no 'énxi sikits'6n-jiin-la inima-no, tanga mitsa ngajen tsatixa-lajen. 25 Ngats'ii-jen,
k'oaa s'in kichoosoOn-lajen nga kinikasén i'nga-nojen xita tsajen xi kitkon-no. Tsobdhijtako
xinguiad Pablo ko Bernabé, xita xi 'fid matsjacha-jen. 26 Jfia xita koi, jye k'oas'in tsibine-la
yijo-la nita 